
წინასიტყვაობა 

წიგნი რომელსაც ქართველ მკითხველს ვთავაზობთ, 

წარმოადგენს სოციოლოგიის პროპედევტიკულ (მოსამზადე- 
ბელ) კურსს ყველასათვის, განურჩევლად პროფესიისა, ვისაც 
სურთ გარკვეული წარმოდგენა ჰქონდეთ სოციოლოგიის რა- 
ობაზე, აინტერესებთ მისი ადგილი და როლი მეცნიერებისა 

და კულტურის სფეროში, მისი მნიშვნელობა საზოგადოების 
გარდაქმნის პროცესში, მისი ძირითადი ცნებები და პრობლე- 
მები. 

ცხადია, წიგნს შეუძლია აგრეთვე დახმარება გაუწიოს 

სოციოლოგიის შემსწავლელი ნებისმიერი სპეციალობის სტუ- 
დენტებს, დამამთავრებელი კლასების მოსწავლე ახალგაზ- 
რდობას, შეუქმნას მათ საკმაოდ ნათელი წარმოდგენა სოცი- 
ოლოგიის რაობისა და მისი ძირითადი შინაარსის შესახებ. 

ამჟამად ჩვენში არც თუ ისე ბევრი წიგნია გამოცემული 

„სოციოლოგიის შესავლის“ სახელწოდებით. ისინი სხვადასხვა 
დოზით ნათელ წარმოდგენას უქმნიან მკითხველს სოციოლო- 
გიის შესახებ. მიუხედავად ამისა, ჩვენი წიგნის უპირატესობას 
მაქსიმალურ სიმარტივესა და სინათლეში ვხედავთ, რომელ- 
მაც მკითხველი არა მარტო უნდა დააინტერესოს სოციოლო- 
გიური პრობლემებით, არამედ კიდეც გაუღვიძოს მისი ღრმად 

შესწავლის სურვილი. ცხადია, გამარტივება სიზუსტის ხარ- 

ჯზე არ ხდება. სოციოლოგიის რთული პრობლემების გამარ- 
ტივებას თავისი საზლვრები აქვს, რაც განათლებული და 
დაკვირვებული მკითხველისათვის იოლი დასაძლევია. სწორედ 

ამას ნიშნავს წიგნის სახელწოდებაც: „სოციოლოგია ყველა- 
სათვის“. ბუნებრივია, რომ მსგავსი დანიშნულების მქონე გა- 

მოცემა სპეციფიკურ სტილს მოითხოვს როგორც შინაარსის, 

ასევე ფორმის მხრივ, ამიტომ მისაღებია მარტივი სასაუბრო 

ენა, მაგალითების სიჭარბე და თვით განმეორებებიც კი სხვა- 
დასხვა რთული სოციალური პრობლემის ახსნის პროცესში, 
რამაც მკითხველი არ უნდა გააკვირვოს. „სოციოლოგია ყვე- 

ლასათვის“ შექმნილია ჩვენი წიგნის – „სოციოლოგიის შესავ- 
ლის“ გადამუშავების შედეგად. 

დასასრულ, მადლიერებით გვინდა მოვიხსენიოთ ყველა 

ის ადამიანი, რომელთა წინადადებებმა, საქმიანმა და პროფე- 

სიონალურმა შენიშვნებმა ფასდაუდებელი დახმარება გაუწიეს 
ავტორს წიგნზე მუშაობის პროცესში. 

ყველა საქმიან შენიშვნას, რომელიც მიზნად ისახავს 
წიგნის შინაარსის გაუმჯობესებას, საჭიროების შემთხვევაში 
მისი ხელმეორედ გამოცემის დროს ავტორი გაგებით მიი- 

ლებს. 

საბოლოოდ უნდა აღვნიშნოთ, რომ ცუდი მაინც არ იქნე- 

ბა ეს წიგნი, თუკი იგი სხვებს უფრო კარგი და უკეთესი წიგნის 

შექმნის სურვილს გაუღვიძებს, და ჩვენც ტყუილუბრალოდ არ 
გაგვიცდენია დრო. 

კახა ქეცბაია 

2016 წლის 22 იანვარი



„სოციოლოგი 

საზოგადოების მკურნალია“. 

კლასიკური სოციოლოგიიდან 

მოწვევა სოციოლოგიაში 

ჩვენს ყოველდღიურ ცნობიერებაში სოციოლოგია გამო- 

კითხვების ჩატარებასთან და საზოგადოებრივი აზრის შესწავ- 

ლასთან ასოცირდება ხოლმე. გარკვეულწილად ეს ასეც არის, 

რადგანაც სოციოლოგიის სხვა ასპექტები საქმეში ჩაუხედავი 

ადამიანისათვის უხილავია, მაგრამ დღეისათვის სოციოლოგი- 

ას ინტერესთა უფრო ფართო დიაპაზონი აქვს, რომელიც იწ- 

ყება საზოგადოების წევრთა პოლიტიკური გემოვნებიდან, 

ტანსაცმლის, საჭმელ-სასმელის, საოჯახო ტექნიკისა და სხვა 

მისთანების შერჩევისას მათი ქცევის თავისებურებებიდან და 

უმუშევრობის, დამნაშავეობის, განათლების, ოჯახური კონ- 

ფლიქტების და ა. შ. შესწავლით მთავრდება. სოციოლოგიის 

ძირითად დარგებს მიეკუთვნება განათლების, რელიგიის, 

ეკონომიკის, მართვისა და ორგანიზაციის, პოლიტიკის, მედი- 

ისა და კომუნიკაციის, პიროვნებისა და ოჯახის სოციოლოგი- 

ები და ა. შ. 

ჩვენი ყოველდლიური არჩევანი – ანუ ის, თუ როგორ 

ვისვენებთ, ვქმნით ოჯახს, ხმას ვაძლევთ თუ ვირჩევთ პრო- 

ფესიას, გვიყვარს თუ გვძულს ვიღაც, – დიდწილად საზოგა- 

დოებასთანაა დაკავშირებული. ეს ყველაფერი იმ საზოგადოე- 

ბაში ხდება, რომლის წევრები ჩვენ ვართ და რომელშიც 

ვცხოვრობთ. სოციოლოგიას ადამიანის ქცევისა და მოქმედე- 

კახა ქეცბაია 
    დ-ი « 

ბის სოციალური განსაზლვრულობა აინტერესებს, ანუ ჩვენს 

მოქმედებაში იმ თავისებურებათა გამოვლინება, რომლებიც 

გარემო პირობების ზეგავლენით, ამა თუ იმ სოციალური 

ჯგუფისადმი (მამაკაცები თუ ქალები, ახალგაზრდა თუ საშუ- 

ალო ასაკის მქონე, სოფლის თუ ქალაქის მაცხოვრებელი, 

მდიდარი თუ ღარიბი და სხვა) კუთვნილების შედეგად ჩამოგ- 

ვიყალიბდა. მაგალითად, ადამიანი ზამთარში გარეთ პალტო- 

თი იმიტომ გამოდის, რომ არ შესცივდეს, მაგრამ ის, თუ რა 

ფერის, როგორ და რა ფასის პალტოს შეარჩევს, ეს მის სო- 

ციალურ მახასიათებლებზეა (ასაკი, სქესი ეკონომიკური 

მდგომარეობა, შეხედულება მოდაზე და სხვა) დამოკიდებუ- 

ლი. თუმცა ეკონომიკური გათვლა – „ხარჯები-შემოსავალი“ 

ყოველთვის როდი განსაზღვრავს ადამიანის ქცევას. ხშირად 

ჩვენს მოქმედებებს ეთიკური ღირებულებები, კულტურული 
ნორმები, ადათ-წესები, სხვადასხვა სახის იდეები და შეხედუ- 

ლებები განსაზღვრავენ. მაგალითად, სკანდინავიის ქვეყნებში 

გიგანტური კომპანიის მფლობელისა და მისი რიგითი თანამ- 

შრომლის საშობაო სუფრაზე თითქმის ერთი და იგივე საჭ- 

მელ-სასმელი იქნება და მიუხედავად იმისა, რომ მათი შემო- 

სავლები განსხვავებულია, საშობაო საჩუქრებშიც ისინი დაახ- 

ლოებით ერთნაირ თანხას დახარჯავენ, რაც მათი რელიგიუ- 

რი მრწამსის – პროტესტანტიზმის მოქმედების პრინციპებით 

აიხსნება, რომლის მიხედვით, საკუთარი შემოსავლების მიუ- 

ხედავად ადამიანი უბრალოდ და ეკონომიურად უნდა ცხოვ- 

რობდეს, ხოლო დანარჩენი ფული საქმეში უნდა ჩადოს. ასე 

რომ, ამ ქვეყნებში მდიდრული ცხოვრება არა მაღალი სოცია- 

ლური სტატუსის, არამედ უღირსი ქცევის მაჩვენებელია. ეს 

ფაქტი თანამედროვე საზოგადოების აშენების გზაზე დამდგა- 

რი ქვეყნებისათვის ჭკუის სასწავლებელი უნდა იყოს.



სოციოლოგია ყველასათვის 
    დათ» 

ადამიანთა ქცევაზე, ადამიანებს შორის ურთიერთობე- 

ბის ფორმებზე დაკვირვება მრავალ კითხვას წარმოშობს 

ხოლმე, მაგალითად: „რატომ ხარჯავს ადამიანი კოლოსალურ 

თანხებს ცნობილი ბრენდის შესაძენად, მაშინ როდესაც ხა- 

რისხის მიხედვით ის სხვა მარკისაგან მაინცდამაინც დიდად 

არ გამოირჩევა?“ „იარსებებენ თუ არა 50 წლის შემდეგ ტრა- 

დიციული ოჯახები?“ „როგორ აღწევენ ადამიანები დიდებას, 

წარმატებას და რაშია ამის საიდუმლო?“ და ა. შ. კითხვათა 

ასეთი რიგი შეიძლება უსასრულოდ გაგრძელდეს. ამ კით- 

ხვებს ყოველი თქვენგანი საკუთარ პასუხს გასცემს, მაგრამ 

მათ შორის სწორი პასუხების გამოვლენაში სოციოლოგიური 

ცოდნა, წარმოსახვა და ტექნოლოგიები დაგვეხმარება მხო- 

ლოდ. აქედან ჩანს, რომ სოციოლოგს ადამიანებთან უწევს 

მუშაობა; ის სპეციალურად მომზადებულია იმისათვის, რომ 

იმუშაოს ადამიანებთან, მართოს ან კონსულტაცია გაუწიოს, 

დაეხმაროს მათ, რადგანაც ყველაზე უკეთ მან იცის ადამიან- 

თა ინტერესები და მოთხოვნილებები, მათი ადგილი საზოგა- 

დოებაში, მათი პერსპექტივები, წინააღმდეგობები და კონ- 

ფლიქტები, ადამიანებს შორის ურთიერთზემოქმედების კა- 

ნონზომიერებები და ცხოვრებისეულ პრაქტიკაში მათი ეფექ- 

ტურად გამოყენების გზები და საშუალებები. ამ აზრით, სო- 

ციოლოგი მრავალმხრივ განათლებული ადამიანია. ეკონომის- 

ტმა საზოგადოების ეკონომიკური ცხოვრება და მისი დამახა- 

სიათებელი კანონზომიერება იცის, ფსიქოლოგმა – საზოგა- 

დოების ფსიქიკური მხარე და კანონზომიერებანი, პოლიტო- 

ლოგმა – პოლიტიკა და პოლიტიკური შრე საზოგადოებრივი 

ორგანიზმისა, ისტორიკოსმა – საზოგადოების ისტორია, სა- 

მართალმცოდნემ – სამართლებრივი ურთიერთობები და ა. შ. 

ყოველი მათგანი საზოგადოების ერთ, ცალკე აღებულ რომე-

ლიმე მხარეს შეისწავლის. მათგან განსხვავებით, სოციოლო- 

გია საზოგადოებას მის მთლიანობასა და ერთიანობაში შეის- 

წავლის, ამიტომაც სოციოლოგის პროფესია მრავალგანზომი- 

ლებიანი და ყოვლისმომცველია. 

დღეს სოციოლოგი – სხვა პროფესიებთან შედარებით 

ახალგაზრდა და პერსპექტიული პროფესიაა, რომელიც საზო- 

გადოებრივი პრობლემების მოგვარებაზეა ორიენტირებული. 

პრაქტიკულად ძნელად თუ მოიპოვება საზოგადოებრივ ცხოვ- 

რებაში ისეთი სფერო, სადაც სოციოლოგს არ შეეძლოს მუშა- 

ობა. 

მსოფლიოს თითქმის ყველა ქვეყანაში სხვადასხვა ტიპის 

ორგანიზაციებისა და დაწესებულებების მხრიდან სოციოლო- 

გების მიმართ დიდი მოთხოვნაა. სოციოლოგებით დაინტერე- 

სება განსაკუთრებით დიდია იმ ორგანიზაციებისა და მსხვი- 

ლი კომპანიების მხრიდან, რომლებიც დაკავებული არიან 

მარკეტინგული გამოკვლევებით, ინოვაციური ტექნოლოგიე- 

ბის შემოღებითა და დანერგვით, შრომის ბაზრისა და თანა- 

მედროვე ეკონომიკური კულტურის შესწავლით, განათლების, 

მეცნიერებისა და სხვა სისტემის რეფორმებით, პოზიტიური 

საზოგადოებრივი იმიჯის შექმნასთან და რეკლამასთან და- 

კავშირებული საკითხებით და სხვ. 

არც ერთი პოლიტიკური პარტიის საქმიანობა და საარ- 

ჩევნო კამპანია არ მიმდინარეობს საზოგადოებრივი აზრის 

შესწავლის გარეშე. 

ნებისმიერი ორგანიზაციის ხელმძღვანელობა დაინტერე- 

სებულია საკუთარი დადებითი იმიჯით, კორპორაციული 

კულტურის მოდერნიზაციით, კომუნიკაციის სისტემების ეფე- 

ქტურობით, პერსონალის სტიმულირების ოპტიმალური სის- 

ტემის შექმნით და ორგანიზაციული კონფლიქტების გადა-



სოციოლოგია ყველასათვის 
  

  <> 

წყვეტით. ამ საკითხების მოგვარება სოციოლოგის პროფესი- 

ული დანიშნულებაა. 

სოციოლოგები შეისწავლიან რეკლამის ეფექტურობას, 

აანალიზებენ, თუ როგორ აღწევს რეკლამა მიზნობრივ სივ- 

რცეს, როგორია მისი აღქმისა და დამახსოვრების მექანიზმე- 

ბი, რა გავლენას ახდენს იგი ადამიანთა ქცევაზე და ა. შ. 

ნებისმიერი ტელეარხი, გაზეთი თუ სხვა ტიპის მედიასა- 

შუალება დაინტერესებულია, რომ მას ჰყავდეს მაყურებელი, 

მსმენელი და მკითხველი, რომ მას ენდობოდნენ, ხოლო მის 

მიერ გადმოცემულ ინფორმაციას იმახსოვრებდნენ და იყე- 

ნებდნენ; ამ ამოცანების შესრულებაში ქმედით დახმარებას 

მათ სოციოლოგები უწევენ. 

თანამედროვე საზოგადოებაში სოციოლოგის საშუალო 

შემოსავალი არაერთგვაროვანია, თუმცა არც ძალიან დაბა- 

ლია და არც ძალიან მაღალი, შეიძლება ითქვას, საშუალოზე 

მაღალია. სოციოლოგის შემოსავალი იმ საქმიანობის რაოდე- 

ნობასა და სირთულეზეა დამოკიდებული, რომელსაც ის ას- 

რულებს. ამ შემთხვევაში სოციოლოგიური კვლევის ცენტრის 

მუშაკზეა ლაპარაკი, თუმცა სოციოლოგს კარიერული ზრდის 

ყველაზე მაღალი მაჩვენებლები აქვს. 

ჩვეულებრივ, საწყის ეტაპზე ინტერვიუერად მუშაობა 

პროფესიული კარიერის კარგი დასაწყისია. იგი ხელს უწყობს 

ისეთი პროფესიული უნარ-ჩვევების გამომუშავებას, როგორი- 

ცაა მოთმინება, სკრუპულოზურობა და ადამიანებთან ურთი- 

ერთობის ცოდნა. კარიერული ზრდის მომდევნო ეტაპი მომა- 

ვალი სპეციალისტის მიერ სოციოლოგიის ცალკეულ სფერო- 

ებს შორის გაკეთებულ არჩევანზე იქნება დამოკიდებული. ვი- 

საც სამეცნიერო საქმიანობა იტაცებს, მას შეუძლია სწავლის 

გაგრძელება დოქტორანტურაში, ვინც პრაქტიკულ სოციო-

ლოგიურ საქმიანობას აირჩვეს, მას შეეძლება დასაქმება სო- 

ციოლოგიური კვლევის ცენტრებში, ანალიტიკურ და საკონ- 

სულატციო კომპანიებში, სახელმწიფო და მუნიციპალურ და- 

წესებულებებში, პიარკომპანიებში, იმიჯცენტრებში, რეკლამი- 

სა და მედიის სფეროში, საკადრო სამსახურებში, კერძო ფირ–- 

მებისა და კომპანიების მარკეტინგულ განყოფილებებში, სა- 

გამომცემლო ბიზნესში და სხვ. მარკეტინგის, რეკლამისა და 

იმიჯის სფეროში მომუშავე სოციოლოგის ანაზღაურება თვე- 

ში 600-დან 1500 აშშ დოლარამდე მერყეობს; ბიზნესისა და 

საბანკო სფეროში დასაქმებული სოციოლოგების შემთხვევა- 

შიც დაახლოებით იგივე ვითარებაა. ასე რომ, სოციოლოგობა 

ძალზე საინტერესო, პერსპექტიული და პრესტიჟული საქმია- 

ნობაა, რომელიც თავის მომავალ სპეციალისტებს ელოდება. 

ნაწილი I 

სოსიოლობჩჩს რარბა





„სოციოლოგიის მთავარი ამოცანაა, ახსნას როგორც ცალკეულ 
ადამიანთა, ისე ხალხთა ცხოვრება, მოქმედება და ბედისწერა“. 

პიტირიმ სოროკინი 

თავი! 
–.).--აა». 

რა არის ლა რას შეისწავლის სოციოლოგია 

სოციოლოგია სხვა მეცნიერებებთან შედარებით ყველა- 
ზე ახალგაზრდაა. ცნობილი პოლონელი სოციოლოგის პიოტრ 
შტომპკას თქმით, „სოციოლოგია ახალი მეცნიერებაა ძალიან 

ძველი თემის შესახებ“. ეს ძველი თემა კი სხვა არაფერია, თუ 
არა საზოგადოება. პარადოქსია, მაგრამ რეალობაა – საზოგა- 
დოება ბევრად უფრო ადრე გაჩნდა, ვიდრე მის შესახებ მეც- 
ნიერება. 

თანამედროვე გაგებით, სოციოლოგია წმინდა ევროპუ- 

ლი მოვლენაა. დამოუკიდებელ მეცნიერებად მისი ჩამოყალი- 
ბება ახალი დროის ევროპაში მიმდინარე საზოგადოებრივმა 
გარდაქმნებმა და ევროპული საზოგადოების გაღიავების, დე- 
მოკრატიზაციის პროცესებმა განაპირობეს: სოციოლოგიის 
ჩამოყალიბება და განვითარება, შეიძლება ითქვას, ევროპული 
დემოკრატიული საზოგადოების ფორმირების თანამდევი 
პროცესი იყო. 

სიტყვა „სოციოლოგია“ ლათინური და ბერძნული სიტ- 

ყვებისაგან წარმოდგება: ლათინური §0CV§ – კომპანიონს, ხო- 

ლო ძველი ბერძნული 109805 – მოძღვრებას, სწავლებას ნიშ- 
ნავს; სიტყვასიტყვით სოციოლოგია ურთიერთობის, კომპანიო- 

ნობის შესახებ მოძღვრებას, სწავლებას ნიშნავს. თანამედრო- 
ვე გაგებით, ეს ადამიანებს შორის ურთიერთობის პროცესე- 

ბის შესწავლაა. ტერმინ „სოციოლოგიის“ მეორენაირი განმარ- 
ტებაც არსებობს, რომლის მიხედვით ის შემდეგი ნაწილებისა- 

გან შედგება: ლათინური §0010(2§ – საზოგადოება და ძვ. ბერ- 

ძნული 1იდI8 (ძვ. ბერძნული 1070%-ის მრავლობითი რიცხვიდა- 

ნაა ნაწარმოები) – სიტყვა, რაც პირდაპირი მნიშვნელობით იქ- 
ნება „მრავალი, მრავალი სიტყვა საზოგადოების შესახებ“. ორი- 
ვე შემთხვევაში ტერმინი ნათლად მიანიშნებს იმაზე, თუ რა 
არის სოციოლოგია: ეს არის მოძღვრება, სწავლება, მეცნიე- 

რება საზოგადოების შესახებ. 
ტერმინოლოგიური და მეცნიერული თვალსაზრისით, 

სოციოლოგიის, როგორც საზოგადოების შემსწავლელი მეც- 
ნიერების, ფუძემდებელი ფრანგი სოციოლოგი ოგიუსტ კონ- 

ტია. კონტამდე ასეთი რამ არ არსებობდა. 
იმისათვის, რომ გავიგოთ სოციოლოგიის რაობა, საზო- 

გადოებისადმი სოციოლოგიური მიდგომის თავისებურება, აუ- 

ცილებელია კვლევის იმ სფეროს შემოსაზლვრა, რომელიც 
სფეციფიკურია სოციოლოგიისათვის. ამისათვის კი სოციო- 
ლოგიის ობიექტისა და საგნის განსაზლვრებაა აუცილებელი, 
რაც დღეს მოდურ საქმეს არ წარმოადგენს, მაგრამ საკითხი- 
სადმი კლასიკური მიდგომა ამგვარ მოქმედებას მოითხოვს. 

ჩვეულებრივ, ამა თუ იმ მეცნიერების ობიექტში ჩვენს 

გარემომცველ მატერიალურ ან არამატერიალურ სამყაროს 
მოიაზრებენ, რეალობას, რომელიც მის შესახებ ჩვენი ცოდნი- 

საგან დამოუკიდებლად არსებობს. ლათინური სიტყვა ი0ხI6C- 

დსთ – დამოუკიდებლად არსებულს ნიშნავს; ამ აზრით, საგან- 

თან შედარებით მეცნიერების ობიექტი ფართო მნიშვნელობის 

მქონე ცნებაა. 
ობიექტისაგან განსხვავებით, მეცნიერული კვლევის სა- 

განი მხოლოდ მკვლევრის თავში არსებობს, რაც იმას ნიშ- 

ნავს, რომ ის მთლიანად ჩვენს ცოდნაზეა დამოკიდებული. 

კვლევის საგნის განსაზღვრებისას ჩვენ აბსტრაქტულად გა- 

სოციოლოგია ყველასათჭვის 
    => 

მოვყოფთ ობიექტის ერთ ან რამდენიმე მხარეს და მის ანა- 
ლიზს ვცდილობთ. ამ ლოგიკით შესაძლებელია კვლევის ყო- 
ველ ობიექტს ერთი ან მეტი საგანი შეესაბამებოდეს. 

მაგალითად, ავილოთ ქვის შენობა. იგი, როგორც ჩვენ- 

გად დამოუკიდებლად არსებული ობიექტი, შესაძლებელია 
ეკონომისტის, არქიტექტორის, ისტორიკოსის და ა. შ. ინტე- 

რესის საგანი იყოს. ეკონომისტი მის აგებაზე დახარჯული 
სახსრებით დაინტერესდებოდა, არქიტექტორი – არქიტექტუ- 

რული სტილითა და ლანდშაფტთან შეხამებით, ისტორიკოსი 
– იმით, თუ როდის, ვის მიერ და რატომ იქნა იგი აშენებული 

და ა. შ. ყოველი მათგანი ერთსა და იმავე ობიექტს უტრია- 

ლებს. ის, რაც თითოეულ მათგანს უშუალოდ აინტერესებს, 

არის სწორედ მათი კვლევის საგანი. ამ მაგალითიდან ჩანს, 

რომ ასეთი რამ მოცემულ ობიექტში თავისთავად არ არსე- 
ბობდა. 

ყოველივე ზემოთქმულიდან შეიძლება დავაკვნათ, რომ 
ამა თუ იმ მეცნიერების ობიექტი ისაა, რის შესახებაცაა ეს 
მეცნიერება, ხოლო საგანი – რასაც ეს მეცნიერება შეისწავ- 

ლის. 

სოციოლოგიის ობიექტია საზოგადოება მის მთლიანობა- 

ში. საზოგადოება, როგორც მთელი, ყოველთვის მეტია იმ ნა- 

წილებზე, რომელთაგანაც ის შედგება და რომელთაც სხვა- 

დასხვა მეცნიერებები შეისწავლიან. 

სოციოლოგიური ცოდნის ობიექტებია: 

საზოგადოება, როგორც მთელი; 

« გლობალური, მსოფლიო საზოგადოება; 

.·« ტრადიციული, ნაციონალური საზოგადოება; 

ი მიკროსაზოგადოება (სოციალური ჯგუფი, ოჯახი და 

სხვა); 

ტუახა ქეცბაია 
  

  -დ => · 

· ინდივიდი, აქტორი. 

აღსანიშნავია, რომ სოციოლოგიას ნაკლებად აინტერე- 
სებს ცალკე აღებული ინდივიდის მოქმედება, აზრები, გრძნო- 

ბები. იგი ინდივიდით მაშინ ინტერესდება, როდესაც მასში 
ტიპურ, ყველასათვის დამახასიათებელ განმეორებად ნიშან- 
თვისებებს დაინახავს; შესაბამისად, ეს მეცნიერება დაბადე- 
ბისთანავე პრინციპულად უპიროვნოა. ამასთან დაკავშირე- 
ბით, თანამედროვე სოციოლოგიაში დამკვიდრებული ტრადი– 

ციის მიხედვით, ცალკე აღებული საზოგადოების წევრი არა 
ინდივიდად ან პიროვნებად, არამედ, სპეციალური სოციოლო- 
გიური ტერმინოლოგიით, აქტორად მიიჩნევა. აქტორი – ეს 

არის ის, ვინც გარკვეულ აქტებს ახორციელებს, მოქმედებს 
(აქტორი – ინდივიდუალური როლის შემსრულებელი ნებისმი- 

ერი ერთეული, მოქმედების სუბიექტი). ამით ხაზგასმულია, 

რომ სოციოლოგია ადამიანებს ყოფს არა პიროვნებებად, არა- 
მედ სხვადასხვა ფუნქციის მატარებელ ტიპებად. ასეთი მიდ- 
გომა ემპირიული სოციოლოგიური გამოკვლევებისთვისაა ნი- 

შანდობლივი, რომლებიც ანონიმური ხასიათის მატარებელია. 
რამდენადაც სოციოლოგია ადამიანის შემეცნებითი საქ- 

მიანობის შედეგია, მისი საგნის ცალსახად და ერთმნიშვნე- 
ლოვნად განსაზლვრა თითქმის შეუძლებელია. ამის შესახებ 
ერთი ყველასათვის მისაღები მოსაზრება, კონტის დროიდან 

მოყოლებული დღემდე, არ არსებობს. სოციოლოგიის სხვა- 
დასხვა მიმართულებისა და სკოლის წარმომადგენლებს სხვა- 
დასხვანაირად ესმოდათ და ესმით სოციოლოგიის საგანი, 
რაც გაკვირვებას არ უნდა იწვევდეს, რადგანაც მეცნიერების 
საგანი მჭიდრო კავშირშია სამეცნიერო კვლევებთან. 

სოციოლოგიის ფუძემდებელმა ოგიუსტ კონტმა სოციო- 

ლოგია ფილოსოფიას დაუპირისპირა და იგი განსაზღვრა, რო- 
გორც მკაცრად პოზიტიური (დადებითი) მეცნიერება საზოგა- 
დოების შესახებ, რომელმაც მეტაფიზიკურ, რეალობას მოწ- 

ყვეტილ (ძვ. ბერძნულად – „მეტა-ტა-ფიზიკა“ –- ფიზიკის იქი- 

სოციოლოგია ყველასათვის 
    <ი 2 

თა რეალობა) მსჯელობებს სოციალური რეალობის შესწავლა 
დაუპირისპირა. ფილოსოფიისა და სოციოლოგიის ბრძოლაში 

სოციოლოგიამ გაიმარჯვა. 

სოციოლოგიის კლასიკოსი ემილ დიურკემი სოციოლო- 

გიის საგნად სოციალურ ფაქტებს მიიჩნევდა, სოციოლოგიის 
დიდი წარმომადგენელი მაქს ვებერი კი – აქტორის სოცია- 
ლურ მოქმედებას; მის მიხედვით, ამის შესაბამისად, სოციო- 

ლოგიის ამოცანა ამ მოქმედებათა საზრისის გაგებაა. 
სოციალური ფაქტის ცნებით დიურკემი იმ სოციალურ 

(საზოგადოებრივ) ფენომენებს აღნიშნავდა, რომლებიც ინდი- 
ვიდების მიმართ გარეგანია და შემზღუდველი, მაიძულებელი 

მნიშვნელობა აქვს. როგორც ამინდი გვკარნახობს იმას, თუ 
რა ჩავიცვათ, სწორედ ასე გვკარნახობენ სოციალური ფაქტე- 
ბი შესაბამის მოქმედებებს. ეს ფაქტები რეალურად არსებო- 
ბენ და გავლენას ახდენენ ჩვენზე. სოცოლოგიამ სოციალური 
სინამდვილე სოციალური ფაქტების პოზიციიდან და არა პი- 
როვნულ-სუბიექტური მოტივაციებიდან უნდა ახსნას. 

სოციოლოგიის საგნის არსში გასარკვევად მნიშვნელო- 

ვანია საზოგადოების, როგორც სტრუქტურის, სისტემური 
მთლიანობის, გაგება, ანუ ის არის ისეთი მთელი, სტრუქტუ- 

რული მთლიანობა, რომლის ნაწილები ურთიერთზემოქმედე- 
ბაში იმყოფებიან. ამის გათვალისწინებით, ძნელია იმის თქმა, 

რომ ადამიანები თვითონ ირჩევენ მათთვის სასურველ საქმია- 

ნობას. საზოგადოებისა და სოციალურ ურთიერთობათა მეც- 
ნიერული, სოციოლოგიური ანალიზი გვიჩვენებს, რომ ჩვენი 

ყოველდღიური არჩევანი იმ საზოგადოებაზეა დამოკიდებუ- 
ლი, რომელშიც ვცხოვრობთ. ამგვარად, სოციოლოგიური 

მიდგომის გამოყენებით აქედან ჩვენ სულ მცირე ორ ჭკუის 
სასწავლებელ და დასამახსოვრებელ გაკვეთილს ვიღებთ: 
პირველ რიგში, ვაცნობიერებთ, რომ ჩვენს მოქმედებებს სო- 
ციალური სამყარო განაპირობებს, და მეორე, სოციალური 

სამყაროს კანონებისა და კანონზომიერებათა შესწავლით სა- 

კახა ქეცბაია 
    დ <2-> · 

კუთარ და სხვათა მოქმედებებზე სასიკეთო ზეგავლენის მოხ- 
დენა, მთელი რიგი სოციალური პროცესების მართვა და კო- 
რექტირება შეგვეძლება. ასე რომ, სოციოლოგიის საგანი ადა- 
მიანებს შორის სოციალური ურთიერთზემოქმედებაა; ამ ზე- 

მოქმედებათა კანონებისა და კანონზომიერებათა დადგენა კი 
სოციოლოგიის უმთავრესი და უძირითადესი ამოცანაა. ამ 

შემთხვევაში სოციოლოგია ინტერესდება არა ცალკეული, ერ- 
თეული ფაქტებით, არამედ მას ისეთი ტიპური სოციალური 
ფენომენები აინტერესებს, რომლებიც ყველგან და ყოველ- 

თვის არსებობენ. ამ ყველაფრის გათვალისწინებით შეგვიძ- 
ლია ვთქვათ, რომ სოციოლოგიური კვლევის საგანია: 

.· საზოგადოების წევრებს შორის სოციალური ურთი- 

ერთზემოქმედება; 

.· სოციალური მოქმედება; 

ი “ორთიერთზემოქმედების ჯგუფური ფორმები (მაგა- 

ლითად, კონფლიქტები ან ინტეგრაცია საზოგადოების შიგ- 
ნით); 

.· სოციალური ინსტიტუტების ჩამოყალიბება და ფუნ- 
ქციონირება (მაგალითად, ოჯახის, რელიგიის, სპორტის და ა. 

შ); 
«ი სოციალური პროცესები (მაგალითად, მიგრაცია, სო- 

ციალური მობილობა და სხვა); 

.· სოციალური სუბიექტები. 

სოციოლოგიის, როგორც სოციალური ქცევის, სოცია- 

ლური მოქმედებისა და სოციალური სტრუქტურების შემსწავ- 
ლელი მეცნიერების, განსაზღვრება გერმანელი სოციოლოგის 

გიუნტერ ვისვედეს მიხედვით (1991 წ.) შემდეგი სახით შეიძ- 

ლება წარმოვიდგინოთ: 

სოციოლოგია ყველასათვის 
  

  ლ > 

  

სოციოლოგიის 
საგანი 

| | 
სოციალური სოციალური 
მოქმედება სტრუქტურები 

I I I L 

სოციალურად სოციალურად 
ფორმირებული მიმართული სოციალური | სოციალური 

მოქმედება მოქმედება ნიშნები წარმონაქმნები 

      
  

    
  

  

            
  

ამ მოდელის მიხედვით, „სოციალურად ფორმირებული 

მოქმედება“ – ეს ისეთი მოქმედებაა, რომელიც საზოგადოე- 

ბაში არსებული ნორმებისა და ღირებულებების გათავისების 
პროცესში საზოგადოების გავლენით ყალიბდება; ხოლო „სო- 

ციალურად მიმართულია“ მოქმედება, როდესაც ცალკეული 
ადამიანის მოქმედება გარემომცველ ადამიანთა მოქმედებებ- 

თანაა შეფარდებული, ანუ ჩემს მოქმედებას მიმართულებას 
სოციუმი აძლევს. „სოციალური სტრუქტურების“ შემადგენე- 

ლი ნაწილებია სოციალური ნიშნები და სოციალური წარმო- 

ნაქმნები. პირველი მათგანი ასაკობრივ, ეკონომიკურ და პრო- 

ფესიონალურ სტრუქტურებს მოიცავს. სოციალურ წარმონაქ- 

მნებში კი ისეთი ერთობები მოიაზრება, როგორებიცაა ეკლე- 

სია, სამრეწველო კომპანია, სხვადასხვა სახის საზოგადოებ- 
რივი გაერთიანებები, ორგანიზაციები და ინსტიტუტები; სო- 

ციოლოგიის საგნის ეს მოდელი, შესაძლებელია, მოკლებული 
იყოს სრულყოფილებას, მაგრამ იგი თანამედროვე სოციოლო- 

გიაში არსებული ზოგადი ტენდენციის მაჩვენებელია, რომლის 

მიხედვით, თუ საზოგადოება ადამიანთა ურთიერთზემოქმე- 

დების შედეგია, მაშინ სოციოლოგიის ამოცანა ამ ურთიერ- 
თზემოქმედებათა სოციალური (საზოგადოებრივი) კანონზო- 
მიერებების შესწავლა ყოფილა, რაც შორს დგას სოციოლოგი- 

კახა ქეცბაია 
    დ, ==» « 

ის საგნის კლასიკური გაგებისაგან, რომლის მიხედვით, სოცი- 
ოლოგიის საგანი მთლიანი საზოგადოებაა. ამ აზრით სოციო- 
ლოგიის საგანი და ობიექტი ერთმანეთს ემთხვევა. 

დღეს სოციოლოგიის კვლევის სფერო ძალზე გაფარ- 

თოვდა. მასში მოქცეულია საზოგადოებრივი ჯგუფებისა და 
პიროვნების სოციალური მოქმედებისა და ქცევის კანონზომი- 

ერებანი, საზოგადოების სტრუქტურისა და სოციალური ინ- 

სტიტუტების ცნებები, რომლებიც საზოგადოებრივი ფაქტო- 
რებით არის განპირობებული. 

სოყიოლოგიის ფუნქსიები 

თანამედროვე სოციოლოგია, როგორც საზოგადოების 

არსებობისა და განვითარების სოციალური კანონზომიერებე- 

ბის შემსწავლელი მეცნიერება, ძალზე ფართო ფუნქციების 
მქონეა, რომელთაგან უმთავრესია: 

. შემეცნებითი ფუნქცია: 
სოციოლოგია სხვადასხვა სახის საზოგადოებრივი სისტე- 

მის არსებობისა და ფუნქციონირების სოციალურ კანონზომი- 

ერებებს შეისწავლის, რაც მისი შემეცნებითი ფუნქციის გა- 
მოვლინებაა. ეს ფუნქცია აგრეთვე სოციოლოგიური კვლევის 
თეორიისა და მეთოდოლოგიის შემუშავებასაც გულისხმობს. 

თი პროგნოზისტული ფუნქცია: 

საზოგადოებრივი ცხოვრების კანონზომიერებათა ცოდ- 
ნის საფუძველზე სოციოლოგია აკეთებს მოკლე, საშუალო და 

გრძელვადიან პროგნოზებს საზოგადოების ამა თუ იმ სფე- 
როს (მოსახლეობის მიგრაცია, სოციალური სტრუქტურების 

ეფექტური ფუნქციონირება, ურბანიზაცია, ცხოვრების დონე, 

განათლების რეფორმების მიმდინარეობა, კულტურის ტრან- 
სფორმაცია, მიმდინარე პოლიტიკური პროცესები და სხვა) 
შესახებ. სოციოლოგიური პროგნოზი რეკომენდაციული ხასი- 

სოციოლოგია ჭველასათვის 
  

  დი თლ” ა- 

ათის მქონეა და არსებული ვითარების სასიკეთოდ შეცვლას 

ისახავს მიზნად. 

.· სოციალური პროექტირების ფუნქცია: 
სოციალური პროექტირების ამოცანა სოციალური სის- 

ტემებისა და ერთობების ორგანიზაციისა და ფუნქციონირე- 
ბის ოპტიმალური მოდელების შემუშავებასთან ერთად დასა- 
ხული ამოცანების მიღწევის მენეჯმენტსაც ითვალისწინებს. 
განვითარებული სამოქალაქო საზოგადოების ქვეყნებში პრო- 
ფესიონალი სოციოლოგების უმრავლესობა ამ საქმიანობითაა 

დაკავებული. 
· სოციალურ-ტექნოლოგიური ფუნქცია: 
სოციოლოგიის ამ ფუნქციის ტიპური მაჩვენებელია სა- 

წარმოებში, მსხვილ კომპანიებსა და გაერთიანებებში სოციო- 
ლოგის მუშაობა. აქ ისინი კოლექტივის ფსიქოლოგიური 
მდგომარეობებისა და განწყობების ანალიზით, საკადრო სა- 
კითხების გადაწყვეტით, სოციალური კონფლიქტების მარ- 
თვით არიან დაკავებულნი. სოციალური ინჟინერიის ფარ- 
გლებში ორგანიზაციულ-ტექნოლოგიური ფუნქცია სოციალუ- 
რი გამომგონებლობის სახით წარმოდგება. სოციოლოგის მი- 
ერ გაწეულ დახმარებას სოციალური სინამდვილის ამ სფერო- 

ში ძალზე დიდი მნიშვნელობა აქვს. 

ი მმართველობითი ფუნქცია: 

სოციოლოგია, უმთავრესად გამოყენებითი სოციოლო- 

გია, პირდაპირ კავშირშია მმართველობით საქმიანობასთან. 
თანამედროვე პირობებში სოციოლოგიური ცოდნის გარეშე 
მართვის განხორციელება ძალზე ძნელი საქმეა. ამ მხრივ სო- 
ციოლოგია სოციალური გარდაქმნების არაპირდაპირ ინ- 
სტრუმენტად გვევლინება. იგი სოციალური პოლიტიკის თეო- 
რიულ საფუძვლებს ქმნის. 

« იდეოლოგიური ფუნქცია: 
სოციოლოგია გარკვეულწილად იდეოლოგიური ფუნ- 

ტყახა ქეცბაია 
“ <. თით” შა –     

ქციების მატარებელი მეცნიერებაა, რამდენადაც ის ხსნის სა- 

ზოგადოების მდგომარეობას, მან იცის საზოგადოებრივი აზ- 
რი ამა თუ იმ სოციალური პრობლემების შესახებ და ა. შ. სა- 
ზოგადოების შესწავლის პროცესში სოციოლოგია ცალკეული 
იდეების ფორმირების პროცესსაც უწყობს ხელს, რაშიც 
ვლინდება მისი იდეოლოგიური ფუნქცია, თუმცა იდეოლოგია 

ამ შემთხვევაში პოზიტიური მნიშვნელობით უნდა გავიგოთ. 
როცა სოციოლოგიის იდეოლოგიურ ფუნქციაზე ვსაუბრობთ, 

მხედველობაში არ გვაქვს გაბატონებული იდეოლოგია. პირი- 
ქით, სოციოლოგია ებრძვის ამგვარ იდეოლოგიებს, რასაც 

მოწმობს ჩვენში ამ მეცნიერების განვითარების ისტორია. გა- 
ბატონებული იდეოლოგიის პერიოდში ჩვენში სოციოლოგია 

აკრძალული იყო. დღეს სოციოლოგია შეიძლება წარმოვიდგი- 
ნოთ, როგორც ღია, დემოკრატიული საზოგადოების თეორია 

და იდეოლოგია, რომელსაც სხვა ალტერნატივა არ გააჩნია. 
სოციოლოგიის კანონებისა და კატეგორიების შესახებ 

სოციოლოგიის, როგორც ახალგაზრდა მეცნიერების, 
კანონებისა და კატეგორიების სისტემა ჯერ კიდევ ჩამოყალი- 
ბების პროცესში იმყოფება. მიუხედავად ამისა, გარკვეულია, 
რომ სოციოლოგიის უმთავრეს კატეგორიას სოციალურის 
ცნება წარმოადგენს, რომელთანაც სოციოლოგიის ისეთი კა- 
ტეგორიებია კავშირში, როგორებიცაა: სოციალური ურთიერ- 
თობა, სოციალური ინსტიტუტები, სოციალური ჯგუფები, 

სოციალური პროცესები და სოციალური სტრუქტურა. 
ყოველი მეცნიერების ბირთვს კანონები ქმნიან. კანონი, 

როგორც ცნობილია, არის საგანთა და მოვლენათა არსებითი, 

აუცილებელი, ზოგადი, ობიექტური, საყოველთაო და განმეო- 
რებადი კავშირის გამოხატულება; კატეგორიები კი კანონთა 
უზოგადესი გამოვლინებებია. ასე იქმნება ყოველი მეცნიერე- 
ბის განსაკუთრებული ენა. როდესაც სპეციალისტები თავი- 
ანთ ენაზე საუბრობენ, ამ პროფესიაში გაუთვითცნობიერებე- 
ლი ადამიანისათვის გაუგებარია ეს ენა. არადა, ამ შემთხვე- 

ვეაში კანონებზეა საუბარი. აქედან მომდინარეობს ანეკდოტი, 
რომლის მიხედვით, მეცნიერებასთან მაშინ გვაქვს საქმე, რო- 
დესაც გასაგებ საგნებზე გაუგებრად საუბრობენ. მთავარია 
იმის დაზუსტება, რომ სოციოლოგიას სოციალურ კანონებთან 
აქვს საქმე, რომლებიც ადამიანური მოღვაწეობის ნებისმიერ 

სფეროში მოქმედებენ. მაგალითად, ზოგიერთი მათგანი მოი- 
ცავს მხოლოდ მცირე სოციალურ ჯგუფებს, ზოგიერთი კი – 

მთელ საზოგადოებას. 

სხვა კანონების მსგავსად, სოციალური კანონები შემ- 
დეგი ნიშან-თვისებებით ხასიათდება: 

. კანონი გარკვეული მოცემულობების არსებობის შემ- 

თხვევაში მოქმედებს; 

.· ამ პირობებში კანონი ყოველგვარი გამონაკლისების 

გარეშე ვლინდება; 
«.· პირობები, რომლებშიც სოციალური კანონები მოქ- 

მედებენ, რეალიზდება არასრულად, ნაწილობრივ და 
დაახლოებით. 

სოციალური კანონები ორ ძირითად ჯგუფად შეიძლება 

დაიყოს: ორგანიზაციის ანუ ფუნქციონირების კანონები და 
განვითარების კანონები. გარდა ამისა, არსებობს სხვა კანო- 

ნებიც: მაგალითად, ოჯახის, შრომითი კოლექტივის, პიროვნე- 

ბის და ამა თუ იმ სოციალური ჯგუფის. სწორედ ისინი ქმნიან 

სოციალურ-სოციოლოგიური თეორიების კარკასს. საზოგადო- 
ების სოციოლოგიური ხედვა იმის საშუალებას იძლევა, რომ 
ცალკეული სოციალური მოვლენები სხვებთან კავშირში გავა- 
ანალიზოთ. სოციოლოგია საზოგადოებრივი მოვლენებისა და 
პროცესების დინამიკასა და სტატიკაში შესწავლის საშუალე- 
ბას იძლევა. სოციალური მოვლენების დინამიკაში შესწავლა 
მათი პროგნოზირების საშუალებას აძლევს სოციოლოგიას. 
ამერიკელი სოციოლოგი ჩარლზ რაით მილსი ამბობდა, რომ 

მხოლოდ სოციოლოგიურ წარმოდგენას ძალუძს საზოგადოე- 

ბისა და პიროვნების ურთიერთმიმართების ურთულესი პრობ- 
ლემის სწორი გაგების მოცემა. 

საბოლოოდ, საინტერესოა ოქსფორდის უნივერსიტეტის 
პროფესორების ჯეინ ტომპსონისა და ჯუდიტ პრისტოლის 
მოსაზრება, რომლის მიხედვით, სოციოლოგია ადამიანებსა 
და საზოგადოებას შორის ურთულესი ურთიერთმიმართების 
შესწავლაა; იმის კვლევაა, თუ როგორ ქმნიან და ცვლიან სა- 
ზოგადოებას ადამიანები და, პირიქით, როგორ ცვლის სოცი- 

უმი ადამიანებს. მართალია, სოციოლოგიის უფრო რთული 
განსაზღვრებაც არსებობს, მაგრამ სოციოლოგიის ამ წიგნის 
გაცნობის შედეგად თქვენ გაიგებთ, რომ ადამიანებსა და სა- 
ზოგადოებას შორის ურთიერთობა ისეთი ელემენტარული რამ 
არ არის, როგორიც შეიძლება ერთი შეხედვით გვეგონოს. სო- 
ციოლოგია – ეს არის საინტერესო მეცნიერება, რომელთანაც 
გაცნობა ჩვენ აუცილებლად მოგვიწევს. 

დასასრულ, სოციოლოგიის რაობისა და მისი შესწავლის 
მნიშვნელობის შესახებ მოვუსმინოთ სოციოლოგიის კლასი- 

კოსს, რუსული წარმომავლობის ამერიკელ სოციოლოგს პი- 
ტირიმ სოროკინს: 

„საკუთარ და სხვა ადამიანთა ცხოვრებაზე დაკვირვები- 
სას ჩვენ ვხედავთ, რომ ის განუწყვეტელი მოქმედებებისაგან 
შედგება. ჩვენ გამუდმებით ვმოქმედებთ, მუდამ რაღაცას ვა- 
კეთებთ, მუდმივად რაღაცით ვართ დაკავებული. ხან ერთ 
საქმეს ვასრულებთ, ხან მეორეს. ან ვისვენებთ, ან ვშრო- 
მობთ; დროდადრო ვიცინით ან ვტირით; სხვებს ვეხმარებით 

და გვიყვარს ვიღაცა ან ვიღაცა გვძულს და ვემტერებით; ყო- 
ველი ადამიანი დაბადებიდანვე განუწყვეტლივ მოქმედებს. 
მათ შორის ზოგი გაცნობიერებული მოქმედებაა, ზოგიც – 

გაუცნობიერებელი, ზოგიერთი საქციელი მოფიქრებულია, 

ზოგი კი – არა; ერთი კარგია, მეორე – ცუდი; მაგრამ სანამ 
ადამიანი ცოცხლობს, ის მოქმედებს. ამ მოქმედებათა დაძა–- 
ბულობა მხოლოდ ძილის საათებში სუსტდება. ადამიანურ 

მოქმედებათა ხმაურიანი ზლვა მხოლოდ ამ შემთხვევაში 

მშვიდდება ცოტა ხნით. დანარჩენი დროის განმავლობაში 
ადამიანური მოქმედებები ხმაურიან და მიზანსწრაფ მდუღარე 

ჩანჩქერს წარმოადგენს. ამგვარი განუწყვეტელი მოქმედებით 
მიემართება ადამიანური ცხოვრება. ამ ყველაფერთან ერთად 
ჩვენ სხვა რამესაც ვხედავთ. ვხედავთ, რომ სხვადასხვა ადა- 
მიანის მოქმედებები არაერთგვაროვანია, გლეხი თავისი 

ცხოვრების დიდ ნაწილს მიწაზე მუშაობაში ატარებს, მუშა – 
ფაბრიკაში, მოხელე – კანცელარიაში, ვაჭარი – მაღაზიაში. 
ადამიანთა ერთი ნაწილი ხელისუფლებაშია და სხვებს მარ- 

თავს, მეორეს მართავენ; ერთნი მდიდრები არიან, მეორენი – 

ღარიბები. ერთნი კარგად ცხოვრობენ და სამართლიანად იქ- 

ცევიან, მეორენი დანაშაულს სჩადიან და ციხეში ხვდებიან. 
და აი, დგება საკითხი: რატომ არის ადამიანთა საქმია– 

ნობა ასეთი და არა სხვანაირი? რატომ აეწყო ცალკეულ ადა- 

მიანთა ცხოვრება ასე და არა სხვანაირად? რატომ არ მოქმე- 
დებენ ადამიანები ერთნაირად? ამასთან ერთად, ჩვენ ვიცით, 

რომ არა მხოლოდ ცალკეული ადამიანები, არამედ ადამიანთა 

ჯგუფები, მთელი ხალხები თავიანთი ცხოვრებითა და ისტო- 

რიით განსხვავდებიან ერთმანეთისაგან. ინგლისელი ხალხი არ 

ჰგავს რუს ერს, ორივენი კი ძლიერ განსხვავდებიან იაპონე- 

ლებისაგან და ა. შ. ამ ხალხების ხასიათი, ცხოვრების წესი, 
რელიგია, ენა, ადათ-წესები, ჩვეულებები განსხვავებულია 

ერთმანეთისაგან. 
არ ჰგავს ერთმანეთს მათი ისტორია და ისტორიული 

ბედ-ილბალი. და აქაც იგივე საკითხი წამოიჭრება: რით ავ- 
ხსნათ ასეთი განსხვავებები? რატომ ჩამოყალიბდა ინგლისე- 
ლების ცხოვრება ასე და ამგვარად, ხოლო ჩინელებისა – 

სხვაგვარად? 
ერთად მცხოვრებ ადამიანთა კრებულს, რომლებიც ზე- 

მოქმედებას ახდენენ ერთმანეთზე, ანუ ურთიერთზემოქმედე- 

ბენ, სოციალური ჯგუფი ანუ საზოგადოება ეწოდება. მათს 

ერთობლივ ცხოვრებას საზოგადოებრივი ცხოვრება ჰქვია, 
მათ შორის ურთიერთობებს კი – საზოგადოებრივი ანუ სო- 

ციალური ურთიერთობები. ასე რომ, საზოგადოება, საზოგა- 
დოებრივი ცხოვრება და საზოგადოებრივი ურთიერთობები 

სოციალურ მოვლენებს წარმოადგენენ. მათი შესწავლა სოცი- 
ოლოგიის უმთავრესი ამოცანაა. ამ გზით ჩვენ ბევრ რამეს 
გავიგებთ ყოველი ცალკეული ადამიანის ქცევის შესახებ და, 
პირიქით, საზოგადოების შესახებ ცოდნის გარეშე შეუძლებე- 
ლი იქნება (კალკეულ ადამიანთა ცხოვრების წვდომა. ახლა 
უკვე ადვილია ტერმინ „სოციოლოგიის“ გაგება. ჩვენებურად 
ის ნიშნავს „სიტყვას საზოგადოებაზე“. ამ მეცნიერებაში ადა- 
მიანი განიხილება არა როგორც განცალკევებით მცხოვრები 

არსება, არამედ როგორც „ერთობის წევრი“, 50CIV5-ი, რო- 
მელიც სხვა ადამიანთა შორის ცხოვრობს და ურთიერთზე- 
მოქმედებს მათზე, ანუ გავლენას ახდენს მათს მოქმედებებზე 
და, თავის მხრივ, თვითონაც სხვა ადამიანთა ზემოქმედებით 
მოქმედებს. ამრიგად, ჩვენ მივედით შემდეგი სახის დასკვნამ- 

დე: 
სოციოლოგიის საბოლოო და უმთავრესი ამოცანაა ადა- 

მიანთა ქცევისა და მოქმედებების შესწავლა, მაგრამ რამდე- 
ნადაც ადამიანები განცალკევებით კი არა, ერთად ცხოვრო- 
ბენ და ნებისმიერი ადამიანის მოქმედება და ბედ-ილბალი 
სხვებზეა დამოკიდებული, ამდენად ამ ამოცანის გადასაწყვე- 
ტად აუცილებელია ადამიანთა ერთობლივი ცხოვრების – სა- 
ზოგადოების, საზოგადოებრივ ურთიერთობათა და საზოგა- 
დოებრივი ცხოვრების მთლიანობაში; საჭიროა ადამიანი გან- 
ვიხილოთ არა როგორც განმარტოებული არსება, არამედ რო- 

გორც 50CIV5-, რომელიც მსგავს არსებებთან ერთად 
ცხოვრობს“. 

სოციოლოგიის გაცნობა, პირველ რიგში, ჩვენი გონების 

მაძიებლური ბუნებითაა ნაკარნახევი. თუკი ადამიანური აზ- 
როვნება არაცოცხალი ბუნების აგებულებისა და მასში მიმ- 

დინარე პროცესების შემეცნებისაკენ მიისწრაფვის, თუკი მას 

უნდა, რომ სიცოცხლის გამოვლინებათა – მცენარეთა და 

ცხოველთა სამყაროს შესახებ (ცოდნას ფლობდეს, მაშინ მით 

უფრო დაჟინებული იქნება მისი სურვილი თვით ადამიანის, 

ადამიანთა ცხოვრებისა და მოქმედებათა და ადამიანური ის- 

ტორიის კანონზომიერებათა შეცნობისა. 
მაგრამ სოციოლოგიის შესწავლა მნიშვნელოვანია არა 

მხოლოდ ამ, არამედ წმინდა პრაქტიკული მოსაზრებებიდან 
გამომდინარე. ცოდნა და მეცნიერება ყოველთვის იყო ადამი- 

ანის არსებობისათვის ბრძოლის იარაღი. (ცოდნის წყალობით 
აღემატება ადამიანი დანარჩენ ცოცხალ არსებებს. ცოდნის 

საშუალებით დაიმორჩილა მან არაცოცხალი ბუნების მრისხა- 
ნე ძალები: ორთქლი და ელექტრონი, წყალი და ჰაერი; ცოდ- 

ნის გამოისობით დაფრინავს ის ცაში და დაცურავს წყალში; 

ცოდნა აძლევს მას საშუალებას გვირაბები გაიყვანოს მთებში, 
მდინარეებსა და ტბებზე ხიდები ააგოს, რკინიგზის ლიანდა- 
გებით, ტელეფონისა და ტელეგრაფის ხაზებით დასეროს 

მთელი დედამიწა, მინდვრებში მარცვლეული დათესოს და 

მცენარეთა კულტივირება მოახდინოს. 

ცოდნამ გახადა ადამიანი სხვა ცოცხალ არსებათა ბა- 

ტონ-პატრონი. ფიზიკური ძალის მხრივ ადამიანი ბევრ ცხო- 

ველს ჩამორჩება, ისევე როგორც სიდიდისა და სიმაღლის მი- 

ხედვით, მაგრამ ეს მათზე ბატონობაში ხელს არ უშლის. მან 

მისთვის სასარგებლო ცხოველები მოაშინაურა, საზიანო კი 

თავის საცხოვრებელს ახლოსაც არ გააკარა. ცოდნის წყალო- 
ბით მას დიდი მილწევები აქვს დაავადებებთან და სიცოც- 

ხლისთვის ზიანის მომტან მოვლენებთან ბრძოლაში. მეცნიე- 
რულ ცოდნასთან ერთად სულ ურო სრულყოფილი ხდება მე- 

დიცინა. ის ყოველწლიურად ახალ-ახალ საშუალებებს აძლევს 

ადამიანებს დაავადებებთან საბრძოლველად. 

ასეთივე ცოდნა უნდა გვქონდეს ადამიანთა საზოგადო- 

ებრივი ცხოვრების სფეროშიც. ჩვენ უფრო მეტად ცოცხალი 

და არაცოცხალი ბუნების ძალებისაგან კი არ ვიტანჯებით, 
არამედ ცუდად მოწყობილი საზოგადოებისა და საზოგადოებ- 

რივი ცხოვრებისაგან. სოციალურ მოვლენათა სამყაროსადმი 
ჩვენი უდიერობის გამო დღემდე არ ვიცით, თუ როგორ გა- 

ვუმკლავდეთ სიღარიბეს, რომელიც სათავეს ადამიანთა სო- 

ციალური ცხოვრებიდან იღებს. ჩვენ არ ვიცით, როგორ ვაქ- 

ციოთ უგუნური გონიერად, დამნაშავე – პატიოსნად, ზარმა- 

ცი –- ბეჯითად; ჩვენ არ ვიცით საზოგადოებრივი ცხოვრების 

მოწყობა ისე, რომ მისი ყოველი წევრი მაძღარი და კმაყოფი- 

ლი იყოს; რომ ადამიანთა შორის ურთიერთობა პატიოსანი და 

სამართლიანი იყოს; რომ ადამიანი არ ვნებდეს და არ ამცი- 
რებდეს სხვა ადამიანს; რომ ყველანი გონიერნი და შრომის–- 

მოყვარენი ვიყოთ. ადამიანები კვლავ აგრძელებენ ერთმანე- 

თის ლრღნას; შიმშილი, სიცივე და უსახლკარობა, გარყვნილე- 

ბა და დამნაშავეობა, უსამართლობა და ექსპლუატაცია ადა- 

მიანთა საზოგადოების თანამგზავრია კვლავ. ამ უბედურე- 
ბებთან ბრძოლის არც ერთმა მცდელობამ დღემდე არანაირი 

შედეგი არ მოგვცა. არ გვშველის არც ციხეები, არც სახრჩო- 

ბელები, არც დახვრეტები და ბრძოლის კიდევ სხვა უამრავი 

ხერხი და მეთოდი. ამ და კიდევ სხვა ტიპის მსგავს უბედურე- 

ბებთან ბრძოლაში წარმატებას მხოლოდ მაშინ უნდა ვიმე- 
დოვნებდეთ, როდესაც კარგად შევისწავლით ადამიანთა სა- 

ზოგადოებრივ ცხოვრებას და იმ კანონებს შევიმეცნებთ, რო- 
მელთაც ის მისდევს. როგორც ცოცხალი და არაცოცხალი მა- 
ტერიის შემეცნების შედეგად ადამიანმა ბუნების სტიქიონები 

საკუთარ ნებას დაუქვემდებარა, სწორედ ასევე საზოგადოებ- 
რივ მოვლენათა ლრმა, საფუძვლიანი შესწავლის შედეგად 
ადამიანს არ გაუძნელდება ამ უბედურებათაგან განსაკურნე- 

ბელი მალამოს პოვნა. ამის გაკეთება მხოლოდ სოციოლოგიის 

ცოდნას ძალუძს. მას აქვს ის ცოდნა, რომლის საშუალებითაც 

შესაძლებელია, რომ ყოველი ჩვენგანი ბედნიერი, განათლე- 

28



სოციოლოგია ყველასათვის 
    –დ ო. > 

ბული და პატიოსანი იყოს, რომ ადამიანი ადამიანისათვის 
მგელი კი არა, ლმერთი იყოს. 

აი, ამ პრაქტიკული მოსაზრებიდან გამომდინარე, სოცი- 
ოლოგიის შესწავლა უზარმაზარი მნიშვნელობის მქონეა. 
ჯერჯერობით სოციოლოგია სათანადოდ არ არის განვითარე- 

ბული. ჩვენ ჯერ კიდევ ცოტა რამ ვიცით იმ საგნების შესა- 
ხებ, რომელთაც ის შეისწავლის, ამიტომაც სოციოლოგიის 

პრაქტიკული რჩევები ნაკლებლირებულია, მაგრამ უეჭველია, 
რომ შორს არ არის ის დრო, როდესაც სოციოლოგია თანდა- 

თან უფრო სრულყოფილი და პოპულარული გახდება, ამასთა- 
ნავე შესაბამისად გაიზრდება მისი პრაქტიკული მნიშვნელო- 

ბაც. ნათქვამი სრულებით საკმარისია სოციოლოგიის შესწავ- 
ლის მნიშვნელობისა და აუცილებლობის გასაგებად“. 

„სოციოლოგია სტუმართმოყვარე დისციპლინაა. ნებისმი- 

ერი დარგის სპეციალისტს შეუძლია გახდეს სოციოლოგი, 
თუკი მას აინტერესებს ის, თუ როგორ გარდაიქმნება 
ცოდნა სოციალურ სიტუაციად“. 

რობერტ მერტონი 

თავიII 
--=====-=-==-C%========- 

სოციოლოგიის ფუძემდებლები 

საზოგადოებაზე შეხედულებები ადამიანებს უხსოვარი 
დროიდან ჰქონდათ, მაგრამ მეცნიერული ცოდნის სახით მა- 
თი კონცენტრირება დიდი ხნის მანძილზე ვერ მოხერხდა; ამი- 
ტომ XIX საუკუნის პირველ ნახევრამდე სოციოლოგიის შესა- 
ხებ არც ტერმინი არსებობდა და, ბუნებრივია, არც ცალკე 
მეცნიერება, თუმცა არსებობს მოსაზრება ე. წ. „ფსოციოლოგი- 

ამდელი სოციოლოგიის“ არსებობის შესახებ. ამ მოსაზრების 
წარმომადგენლები კონტის წინამორბედებზე აკეთებენ აქ- 
ცენტს, რომელთა ნააზრევი წინარესოციოლოგიურ თეორიე- 

ბად აქვთ წარმოდგენილი. მათ რიცხვს მიაკუთვნებენ ფრანგ 
განმანათლებელს მონტესკიეს (კანონთა გონი“, 1798 წ.), 

შოტლანდიელ მორალისტებს: ადამ ფერგიუსონს („ნარკვევი 
სამოქალაქო საზოგადოების ისტორიისათვის“, 1768 წ. და 
ჯონ მილარდს (საზოგადოებრივ ფენათა შორის სხვაობაზე 
დაკვირვება“, 1771 წ.), ცნობილ ინგლისელ ეკონომისტს ადამ 

სმიტს („ერთა სიმდიდრე“, 1776 წ.) და სხვ. თუმცა ისტორიუ- 

ლი ფაქტია, რომ არც ერთ მათგანს საზოგადოების შემსწავ- 
ლელი მეცნიერების შექმნის მიზანი არ ჰქონია. გარდა ამისა, 
მათი ნააზრევი სოციალურ-ფილოსოფიური ან სოციალურ- 

ეკონომიკური ხასიათის მატარებელია, რომელიც სოციოლო- 
გიის თანამედროვე გაგებასთან ახლოსაც არ არის. 

სოციოლოგიის ფუძემდებელი ფრანგი სწავლული ოგი- 

უსტ კონტია. კონტს მიაჩნდა, რომ ახალი მეცნიერება საზო- 

გადოებას, როგორც სტრუქტურულ ორგანიზმს, ისე უნდა გა- 

ნიხილავდეს, რომლის ყოველი უჯრედის შესწავლა საზოგა- 
დოების კეთილდლღეობასა და პროგრესს უნდა ემსახურებო- 
დეს. იგი „წესრიგისა და პროგრესის“ პრინციპის მომხრე იყო, 

რომელიც მას, ფიზიკის ანალოგიით, წარმოდგენილი ჰქონდა, 

როგორც საზოგადოების ყოველი ელემენტის სიმეტრიული და 

განონასწორებული მდგომარეობა. ხოლო სოციოლოგია, მის 
მიხედვით, ეს არის ცოდნა საზოგადოების შესახებ, რომელიც, 

პირველ რიგში, ადამიანებს შორის ურთიერთობათა ოპტიმი- 
ზაციისთვისაა აუცილებელი. ამასთან დაკავშირებით სოციო- 
ლოგიას იგი ორ ძირითად ნაწილად: სოციალურ დინამიკად 

და სოციალურ სტატიკად ყოფდა. სოციალური სტატიკა სა- 
ზოგადოების ანატომიას მოგვაგონებს. ის საზოგადოების აღ- 
ნაგობას შეისწავლის, იმას აანალიზებს, თუ როგორ აიგება 
საზოგადოებრივი მთელი სხვადასხვა სტრუქტურული ელე- 

მენტისაგან. 
ყველაზე მარტივ სოციალურ ერთეულად მას ოჯახი 

წარმოედგინა. ოჯახი კონტისთვის საზოგადოების მინიატიუ- 

რული მოდელია; სოციალური დინამიკა საზოგადოების ფიზი- 
ოლოგიას წარმოადგენს. ის საზოგადოების ცვლილებებსა და 

ამ (ყვლილებათა კანონზომიერებებს შეისწავლის. სოციოლო- 
გიის, როგორც დამოუკიდებელი მეცნიერების, დაფუძნებას 

ემსახურება კონტის „სამი სტადიის კანონი“. „კონტის მახ- 

ვილმა თვალმა კარგად შენიშნა თავისი თანამედროვე ეპოქის 

სილუეტები და საინტერესოდაც გადმოგვცა ეს სიახლეები. 

მან უშეცდომოდ აღწერა ღირებულებათა გადაფასება და სა- 
ზოგადოების სტრუქტურული შეცვლა; იწინასწარმეტყველა 

მეცნიერებისა და ტექნიკის ხანა, ბიზნესის ცივილიზაცია, პი- 

    დ.ა. 2–-– « 

როვნების ქრობა მასაში და მისი ანონიმური ცხოვრება. კონ- 
ტმა სოციოლოგიას დიდი მომავალი უწინასწარმეტყველა, 
რაც გამართლდა კიდეც. სოციოლოგია, საბუნებისმეტყველო 
მეცნიერებათა მსგავსად, პოზიტიური ფაქტების შემსწავლე- 
ლი მეცნიერებაა, ამიტომაც შემთხვევითი არ არის ის ფაქტი, 
რომ თავდაპირველად მას სოციალური ფიზიკა ერქვა. 

სოციოლოგიის დამოუკიდებელ მეცნიერებად ჩამოყალი- 
ბებაში დიდი როლი მისმა ინგლისელმა კლასიკოსმა ჰერბერტ 
სპენსერმა შეასრულა. დარვინის ევოლუციონისტური თეორი- 

ის გავლენით მან საზოგადოება ცოცხალ ორგანიზმს შეადა- 
რა. სპენსერის აზრით, საზოგადოება განვითარებადი ორგა- 
ნული მთელია, რომელიც უფრო მეტად რთულია, ვიდრე მისი 

შემადგენელი ნაწილების უბრალო ჯამი. სპენსერმა საზოგა- 
დოების სისტემურ თეორიას დაუდო სათავე. სოციოლოგია, 

სპენსერის თანახმად, საზოგადოების განვითარების პროცესე- 
ბის შემეცნებაა რომლის მიზანი სოციალური ჰარმონიის 
მიღწევაა. სპენსერიდან მომდინარეობს თანამედროვე სოციო- 

ლოგიაში პოპულარული იდეა იმის შესახებ, რომ საზოგადოე- 

ბის განვითარება „პროგრესს“ არ ნიშნავს ყოველთვის. 

სოციოლოგიის ფუძემდებლებს შორის ყველაზე მნიშვნე- 
ლოვანი ფიგურა მაქს ვებერია. მისმა სოციოლოგიურმა კონ- 
ცეფციამ თანამედროვე სოციოლოგიაზე უდიდესი გავლენა 

მოახდინა. მან ობიექტური და სხვადასხვა ღირებულებითი 
სისტემისაგან თავისუფალი სოციოლოგია შექმნა, ამისათვის 
თავის შრომებში დეტალურად განიხილა ღირებულებითი სის- 
ტემები და მათი განვითარების კანონზომიერებანი. ვებერის 
აზრით, სოციოლოგიის ძირითადი ცნება სოციალური მოქმე- 

დებაა, ამიტომ მის მიერ შექმნილ სოციოლოგიურ თეორიას 

„სოციალური მოქმედების თეორია“ ეწოდება. საზოგადოება 

მოქმედი სუბიექტების – აქტორების ერთობლიობაა, რომელ- 
თაგან თითოეული მათ მიერ დასახული მიზნების მიღწევის- 
კენ მიისწრაფვის. აქტორთა ინტერესების კოოპერირების 

32



სოციოლოგია ყველასათვის 
    დ => 

შედგად კი სოციალური ჯგუფები და სოციალური ინსტიტუ- 

ტები იქმნება. სხვა მეცნიერებათაგან სოციოლოგიას მისი შე- 

სასწავლი საგნისადმი განსაკუთრებული მიდგომა გამოარ- 
ჩევს, რაც გაგების მეშვეობით სოციალური მოქმედების საზ- 

რისის წვდომას გულისხმობს. ამის გამო ვებერი „გაგებითი 

სოციოლოგიის“ წარმომადგენელია. ფასდაუდებელია ვებერის 
მეცნიერული მემკვიდრეობა სოციალური მობილობის, რელი- 

გიის, ქალაქის, ეკონომიკის, ხელოვნების, ძალაუფლების და, 
მთლიანობაში, თანამედროვე საზოგადოების სოციოლოგიურ 
ანალიზში. ვებერმა გაათავისუფლა სოციოლოგია ფილოსო- 
ფიური და საბუნებისმეტყველო მეცნიერებათა გავლენისაგან 
და განვითარების თანამედროვე გზაზე დააყენა. 

ჩვეულებრივ, ვებერთან ერთად მოიხსენიება გერმანული 
სოციოლოგიის კლასიკოსი კარლ მარქსი. მარქსი თანამედრო- 
გე საზოგადოების ანალიზში შეუდარებელია. საკმაოდ სწორი 
აღმოჩნდა მისი პროგნოზი ბუნებისა და საზოგადოებისაგან 
ადამიანის გაუცხოების პრობლემასთან დაკავშირებით. სოცი- 
ალური პროგრესის უმთავრესი მიზანი, მარქსის მიხედვით, 
ერთგანზომილებიანი ადამიანის – „ჰომო ეკონომიკუსის“ 

ფორმირებაა, მაგრამ ამ მიზნის მისალწევად მარქსის მიერ 

გაწეული რეკომენდაციები საკამათო და ხშირ შემთხვევაში 
მიუღებელი აღმოჩნდა. მარქსმა საზოგადოება და ადამიანი 

ისტორიული განვითარების პროდუქტად გამოაცხადა, რო- 
გორც დინამიკურად განვითარებადი სტრუქტურა. მან აჩვენა 
სოციალური უთანასწორობისა და სოციალური კონფლიქტე- 
ბის მიზეზები. შემდგომში მარქსის იდეების ექსპერიმენტირე- 
ბა მოხდა ე. წ. სოციალისტურ ქვეყნებში, რომლის შედეგები 

დღეს ყველასათვის ცხადია. მიუხედავად ამისა, თანამედროვე 
სოციოლოგიაში მარქსის იდეები თავიანთ გამოძახილს მაინც 
პოულობენ. მარქსმა დიდი გავლენა მოახდინა სოციოლოგია- 

ზე. მისი როლი, როგორც კონფლიქტების თეორეტიკოსისა, 

როგორც ჩანს, მომავალშიც არსებითი იქნება. 

სოციოლოგიის, როგორც საზოგადოების შემსწავლელი 
დამოუკიდებელი მეცნიერების, დაფუძნებაში ლომის წილი 

სოციოლოგიის ფრანგ კლასიკოსს ემილ დიურკემს ეკუთვნის. 
დიურკემის სოციოლოგიური კონცეფციის ამოსავალი პრინ- 

ციპია სოციალური ფაქტის ცნება. სოციალურ ფაქტში იგუ- 
ლისხმება ადამიანთა მიკუთვნება სხვადასხვა ჯგუფისადმი, 
რელიგიური გაერთიანებისადმი რომელთა საშუალებითაც 
ადამიანი სოციალური ბუნების მატარებელი ხდება. ისინი 
ადამიანისათვის გარეგანისა და მაიძულებლის როლს ასრუ- 
ლებენ, მაგრამ სხვაგვარად საზოგადოებაში ადამიანის არსე- 

ბობა წარმოუდგენელია. სოციალური ფაქტის ცნებას დიურ- 
კემთან ეთანადება ინსტიტუტების ცნებაც, ამიტომ სოციო- 
ლოგიამ სოციალური ინსტიტუტები უნდა შეისწავლოს. სოცი- 
ალური ინსტიტუტების ცნებაში მოაქცია მან „დანაშაულის“ 
ცნებაც. 

1897 წელს დაწერილ ნაშრომში „თვითმკვლელობა“ დი- 

ურკემმა პირველმა გამოიყენა სოციოლოგიაში დღეს უკვე 
ფართოდ გავრცელებული ანომიის ცნება. ამ ნაშრომში მან 

ისეთი საზოგადოება აღწერა, რომელშიც ინდივიდებს არანაი- 
რი მყარი სახელმძღვანელო პრინციპები არა აქვთ იმის შესა- 
ხებ, თუ როგორ მოექცნენ ერთმანეთს, რასაც დიურკემმა 
ანომია უწოდა. მსგავსი უნორმობა, დიურკემის აზრით, არატ- 

რადიციული, თანამედროვე (მოდერნისტული) საზოგადოები- 
სათვისაა დამახასიათებელი, სადაც კოლექტიურ ცნობიერება- 
სა და სოციალურ სოლიდარობას ფასი აქვს დაკარგული. სა- 
ზოგადოება მყარ ნორმატიულ ჩარჩოებში არსებობს, რომელ- 
თა მოშლა ანომიაა. ანომიის ცნების ორიგინალური გაგება 
აქვს ამერიკელ სოციოლოგს რობერტ მერტონს, რომელმაც 

იგი სოციალური სტრუქტურის ცნებას დაუკავშირა. 
საინტერესოა აგრეთვე დიურკემის „რელიგიის სოციო- 

ლოგია“, „შრომის სოციოლოგია", თვითმკვლელობის სოციო- 

ლოგიური ანალიზი, რომლის თანახმად, თვითმკვლელობა 

ხშირია იმ სოციალურ ჯგუფებში, რომლებიც სოლიდარობისა 
და სოციალური კავშირების დაბალი ხარისხით გამოირჩევა. 
ამ შემთხვევაში მნიშვნელოვან როლს ასრულებენ რელიგია 
და ოჯახი. დიურკემმა დიდი როლი შეასრულა მთელი რიგი 

სოციოლოგიური ცნებების შემუშავებასა და დახვეწაში. დი- 
ურკემი სოციოლოგიაში სოციოლოგიზმისა (სოციალურის ახ- 

სნა სოციალურით) და ფუნქციონალიზმის წარმომადგენელია. 
სოციოლოგიის ფუძემდებლებს შორის გერმანელი სოცი- 

ოლოგი ფერდინანდ თიონისი გამორჩეულია თავისი ორიგინა- 
ლური სოციოლოგიური ნაშრომით „თემი და საზოგადოება“. 

მის მიხედვით, საზოგადოება ადამიანური ნების შედეგად შექ- 
მნილი სოციალური სინამდვილეა. სოციოლოგიის საგანია 
ადამიანური ნება, როგორც სოციუმის შემქმნელი უმთავრესი 
ფაქტორი. თიონისი ორგვარ ნებაზე ამახვილებს ყურადღებას: 

ბუნებრივი ნება თემის, ერთობის – „Cიმი)რ)ი5Cლჩ2M%-ის“ საფუძ- 

ველია, ხოლო რაციონალური ნება „C050M15C02#-ის“, საზოგა- 

დოების საფუძველია; პირველი მათგანი ტრადიციულ საზოგა- 
დოებას, მეორე კი თანამედროვე საზოგადოებას ახასიათებს. 

ამ წიგნში თიონისი დიდი გულისტკივილით აღწერს 
ტრადიციული საზოგადოებისათვის დამახასიათებელი ერთო- 

ბის დაკარგვასა და ადამიანის გახდომას უპიროვნო მასის 
წევრად, რომელსაც საზოგადოება ჰქვია. ადამიანებს შორის 

სითბოთი და სიყვარულით გამთბარი თემი თავისი უშუალო, 
ბუნებრივი და „პირველყოფილი“ ურთიერთობებით ისტორიას 

ჩაბარდა. ამიერიდან ასპარეზი საზოგადოებას ეკუთვნის, რო- 
მელშიც ყველაფერი გათვლილი და რაციონალიზებულია. 
დოსტოევსკის პერსონაჟის მსგავსად, რომელიც ამბობს, რომ 
„ქიმია მოდის, ძმაო, ქიმია", თიონისსაც შეუძლია თქვას: „სო- 

ციოლოგია მოდის, ძმაო, სოციოლოგია!“ და ამით ახალი სა- 

ზოგადოება იწინასწარმეტყველოს. 
ვებერის „ჩრდილში“ თუკი ვინმეს ეწერა თავის გამოჩე- 

ნა, ეს, პირველ რიგში, გეორგ ზიმელი იყო. იგი იმდენად დი- 

დი მოაზროვნე და ორიგინალური სოციოლოგია, რომ ვებერის 
თანამედროვემ მაინც მოახერხა თავის დამკვიდრება სოციო- 
ლოგიის კლასიკოსთა და ფუძემდებელთა შორის. ზიმელი 

ეწინააღმდეგებოდა სოციოლოგიის პოზიტივიზმზე დამყარე- 

ბის მცდელობას. მისი აზრით, სოციოლოგიას საკუთარი 
ფორმალური საფუძვლები გააჩნია. ამის გამო ზიმელი ფორ- 

მალური სოციოლოგიის ფუძემდებლად არის მიჩნეული, რო- 
მელშიც მნიშვნელოვანი ადგილი დროთა განმავლობაში უც- 
ვლელ ლოგიკურ კავშირებსა და სტრუქტურებს უჭირავს. სო- 

ციოლოგიის საგანი, ზიმელის მიხედვით, საზოგადოების წევ- 

რებს შორის ურთიერთზემოქმედების („სოციაციის") ფორმე- 

ბია. ზიმელის სოციოლოგია სოციუმზე ინდივიდთა მხრიდან 

სუბიექტური სოციოკულტურული რეაგირების ანალიზია. მან 

დიდი როლი შეასრულა მოდის სოციოლოგიის, ფულის სოცი- 

ოლოგიისა და პიროვნების სოციოლოგიის ფუძემდებლური 

პრინციპებისა და სოციოლოგიური მიდგომებისა და ახლებუ- 
რი ხედვების შემუშავებაში. 

სოციოლოგიის სხვადასხვა მიმართულებისა და პრობლე- 

მის დამუშავებაში მნიშვნელოვანი წვლილი აქვთ შეტანილი სო- 
ციოლოგიის კლასიკოსთა მოწაფეებს, რომელთა შორის გამორ- 

ჩეულია ვებერის მოწაფე, ცოდნის სოციოლოგიის ფუძემდებელი 
კარლ მანჰაიმი. 

მანჰაიმის სოციოლოგიის ინტერესის საგანი იმის გარ- 

კვევა იყო, თუ რა გავლენას ახდენს სოციალური სიტუაციე- 

ბის ცვლილება სულიერ სამყაროზე. მანჰაიმის მიერ სწრა- 

ფადცვალებად სოციალურ სინამდვილეში სოციალური ჯგუ- 

ფების ბედის შესწავლა შემდგომში ახალი სოციოლოგიური 

იდეებისა და თეორიების საფუძველი გახდა. 

თუკი კლასიკური სოციოლოგიის აკვანი ევროპაში და- 

ირხა, თამამად შეიძლება ითქვას, რომ არაკლასიკური, თანა- 
მედროვე სოციოლოგიის სამშობლო ამერიკის შეერთებული 

შტატებია. ამერიკული საზოგადოების განვითარების ტემპებ- 

მა და იქ მიმდინარე სოციალურმა ცვლილებებმა მრავალი 
სოციალური პრობლემა წარმოშვა, რომლებიც გადაჭრას მო- 
ითხოვდა. ამ ამოცანებთან და პრობლემებთან ჭიდილმა დიდი 
სახელი და აღიარება მოუტანა სოციოლოგიას. თანამედროვე 
სოციოლოგია, ფაქტობრივად, ამერიკული მოვლენაა. 

ამერიკაში სოციოლოგიას პირველი გზა ლესტერ უორ- 

დმა გაუკვალა თავისი ნაშრომით „დინამიური სოციოლოგია“. 
მანვე შექმნა „სოციოლოგთა ამერიკული ასოციაცია“. მის- 
თვის სოციოლოგია სოციალური ცვლილებების მექანიზმების 

შემსწავლელი მეცნიერებაა. ადრეული ამერიკული სოციოლო- 

გიის წარმომადგენლებიდან უილიამ სამნერია ყველაზე მეტად 
ცნობილი. იგი სოციალური კონტროლის მექანიზმების ანალი- 

ზითაა გამორჩეული. სოციალური ჯგუფების ტიპოლოგიითაა 

ცნობილი ამავე პერიოდის ამერიკელი სოციოლოგი ჩარლზ 
ჰორტონ კული (1864-1929). 1921 წელს ამერიკელმა სოციო- 

ლოგებმა რობერტ პარკმა და ერნსტ ბერჯესმა სოციოლოგი- 
ის ისტორიის შემდეგი სახის ქრონოლოგიზაცია მოახდინეს: 

.· კონტისა და სპენსერის ეპოქა, როდესაც სოციოლოგია 
ფილოსოფიური შეფერილობის მატარებელი იყო და 

პროგრესისა და განვითარების შესახებ მეცნიერებას 
წარმოადგენდა; 

„სოციოლოგიური სკოლების ეპოქა“, როდესაც სხვა- 

დასხვა სკოლის სახით წარმოდგენილი სოციოლოგიუ- 
რი აზროვნება საკუთარი კონცეფციისა და კვლევის 

საგნის განსაზღვრებას ცდილობდა; 

XX ს-ის დასაწყისი – კონკრეტული სოციოლოგიური 

გამოკვლევების დასაწყისი. 
შესაძლებელია ქრონოლოგიისათვის თანამედროვე სო- 

ციოლოგიის პერიოდის მიმატებაც, რომელიც ამერიკაში მეო- 

რე მსოფლიო ომამდე, ევროპაში კი ომის შემდგომი დროიდან 

იწყება. ამ დროის ამერიკულ სოციოლოგიაში არაერთი კაშკა- 
შა ვარსკვლავის სახელია ცნობილი, რომელთა შორის არიან 

პიტირიმ სოროკინი, ტალკოტ პარსონსი, რობერტ მერტონი 

და სხვები. 

ჰარვარდის უნივერსიტეტის სოციოლოგიის პროფესო- 
რებს შორის სოციოლოგიის ერთ-ერთი გავლენიანი წამომად- 

გენელი ტალკოტ პარსონსია. იგი თავისი „სოციალური მოქმე- 
დების თეორიითაა“ ცნობილი, რომელზეც ვებერის, დიურკე- 
მისა და ზიმელის გავლენა აშკარაა. მისი სოციოლოგიური 
თეორია ინდივიდუალური და სოციალური მოქმედების მექა- 

ნიზმებს აღწერს, რომელთაც პარსონსი ურთიერთქმედებათა 
სისტემის სახეს აძლევს. ამისათვის მან სოციალური სისტემის 
მოდელი შეიმუშავა, რომელშიც მოქმედების სუბიექტი საკუ- 
თარ მოთხოვნილებებსა და მოლოდინებს სხვათა მოთხოვნი- 
ლებებთან და მოლოდინებთან ათავსებს, ხოლო, თავის მხრივ, 

ეს მოთხოვნილებები და მოლოდინები ღირებულებათა ზოგად 

მოდელებზეა ორიენტირებული. სოციალური მოქმედება გუ- 
ლისხმობს: 1) მოქმედების სუბიექტს (აგენტს), 2) მოქმედების 
მიზანს, 3) სამოქმედო სიტუაციას, რომლის პირობას სუბიექ- 

ტის მიერ კონტროლირებადი საშუალებები მიეკუთვნება, 4) 
სუბიექტის ნორმატიულ ორიენტაციას ანუ სუბიექტის მიერ 

იმ საშუალებათა არჩევანს, რომლებიც ყოველ მოცემულ სი- 
ტუაციაში მიზნის მისაღწევადაა გამოსადეგი. ამ ოთხი ნიშნის 
გარეშე, პარსონსის აზრით, გაჭირდებოდა მოქმედების, რო- 
გორც ასეთის, რაციონალური აღწერა. პარსონსის ძირითადი 
სოციოლოგიური კონცეფციის მიხედვით, მოქმედება ყოველ- 

თვის სისტემას ქმნის, რომლის ანალიზი სოციალური მეცნიე- 

რების უპირველესი ამოცანაა. ამ ამოცანის შესასრულებლად 
პარსონსმა ისეთი რთული მოდელი ააგო, რომ სოციოლოგთა 
დაუცხრომელი კრიტიკა დაიმსახურა. თუმცა ის, რაც პარ- 
სონსთან დაკავშირებით აღვნიშნეთ, იმაზე მიანიშნებს, რომ 
სოციოლოგიამ დამოუკიდებელ მეცნიერებად ფორმირებამდე 
განვითარების ძალზე რთული გზა გაიარა. ამ გზაზე კი სოცი- 
ოლოგიის არაერთი სახელოვანი წარმომადგენელი გამოჩნდა. 

მათ შორის მნიშვნელოვანია იურგენ ჰაბერმასის, თეოდორ 

ადორნოს, ჩარლზ რაიტ მილსის, ირვინგ გოფმანის, ჰაროლდ 

გარფინკელის, ჰერბერტ მარკუზეს, ჟაკ დერიდას, პიერ ბურ- 

დიეს, ჟან ბოდრიარის, ნეილ სმელზერის, ენტონი გიდენსისა 

და სხვათა სახელები. სოციოლოგიის ფუძემდებელთა და ძველი 
და ახალი თაობის წარმომადგენელთა ზემოთ მოყვანილი რიგი- 
სათვის კიდევ არაერთი საინტერესო სახელის მიმატებაა შესაძ- 

ლებელი. 
სოციოლოგიაში კლასიკოსების სახელმა და დიდებამ 

მრავალი ისეთი საინტერესო მოაზროვნის სახელი დაჩრდილა, 
რომლებმაც გარკვეული წვლილი შეიტანეს სოციოლოგიის, 

როგორც მეცნიერების, ფორმირებაში. მათ რიცხვს მიეკუთ- 

ვნება პირველი სოციოლოგი ქალი ჰარიეტ მარტინო. იგი სო- 

ციოლოგიის ე. წ. „კლასიკურ ეპოქაში“ მოღვაწეობდა, თუმცა 
მისი სახელი მრავალთათვის უცნობია დღესაც. ის, რა თქმა 

უნდა, კონტის, დიურკემის ან ვებერის დონის მოაზროვნე არ 

ყოფილა, მაგრამ მან მნიშვნელოვანი წვლილი შეიტანა სოცი- 
ოლოგიის პოპულარიზაციაში. ქალ სოციოლოგთა კოჰორტას 

მიეკუთვნებიან: მარგარეტ მიდი, მარიანა ვებერი, სუზენ ზონ- 

ტაგი, ჯეინ ადამსი, ულრიკა მარია მაინჰოფი, ჰანა არენდი 
და სხვ. 

ზოგადად შეიძლება ვთქვათ, რომ სოციოლოგიის ისტო- 

რია იყოფა კლასიკურ, თანამედროვე და პოსტთანამედროვე 

პერიოდებად. 
აღსანიშნავია ისიც, რომ სოციოლოგიას, როგორც მეც- 

ნიერებას, თავისი მოკრძალებული, მაგრამ ძალზე საინტერე- 
სო ისტორია აქვს საქართველოში. 

ოგიუსტ კონტის მიერ ტერმინ „სოციოლოგიის“ შემოღება 

საყოველთაოდ გავრცელებულ ტერმინს „სოციოლოგია“ 
საინტერესო ისტორია აქვს. სოციოლოგიის მამას – ოგიუსტ 
კონტს იგი შემთხვევით არ დაურქმევია საზოგადოების შემ- 
სწავლელი მეცნიერებისათვის. 

კონტი ხედავდა, რომ ახალი დროის ევროპაში მიმდინა- 
რე ცვლილებებს – სამრეწველო საზოგადოების ფორმირების 

პროცესს, რომელსაც უმტკივნეულოდ არ ჩაუვლია, ძველის 
სანაცვლოდ მეტაფიზიკურ-თეოლოგიური და სპეკულატური, 
ახალი ფილოსოფია სჭირდებოდა. ამ მიზნით მან შეიმუშავა 

პოზიტიური ფილოსოფია, როგორც ფაქტებისა და კანონთა 

ცოდნის დადებითი მთლიანი მეცნიერული სისტემა. საზოგა- 

დოების შესახებ ობიექტური მეცნიერება მან პოზიტიურ ფი- 

ლოსოფიაზე დაამყარა. კონტის ვარაუდით, საზოგადოების 
შემსწავლელი ახალი მეცნიერება კაცობრიობისათვის ბედნიე- 
რების მომტანი უნდა ყოფილიყო. მასში ჩადებული მთავარი 

იდეა რაციონალური წესრიგი და პროგრესი იყო. კონტმა ამ 

მეცნიერებას თავდაპირველად „სოციალური ფიზიკა“ უწოდა 

(1822 წ. აპრილი. ტრაქტატი: „მეცნიერულ ნაშრომთა გეგმა 
საზოგადოების გარდასაქმნელად“), რამაც „სოციოლოგიის“ 
შემოღებამდე ერთგვარი სამუშაო ვარიანტის როლი შეასრულა. 
შემდგომში კონტმა იგი კონცეპტუალურად ახალი ტერმინით – 

„სოციოლოგიით“ შეცვალა, რასაც, რა თქმა უნდა, თავისი მიზე- 
ზები ჰქონდა. 1822 წლის აპრილში კონტმა თავისი მასწავლებ- 

ლის სენ-სიმონის დავალებით მოამზადა „მრეწველთა კატეხიზ- 
მო“ და მესამე რვეული ტრაქტატისა – „მეცნიერულ ნაშრომთა 
გეგმა საზოგადოების გარდასაქმნელად“, რამაც პრინციპული 
უთანხმოება გამოიწვია მხცოვან მასწავლებელსა და ახალგაზ- 
რდა მოსწავლეს შორის. სწორედ აქ წამოაყენა კონტმა საზოგა- 

დოების შესახებ პოზიტიური მეცნიერების ახალი იდეა, რომე- 

ლიც დაკვირვებაზე იქნება დამყარებული და საქმე ექნება არა 

  <= 5 

განყენებულ ცნებებთან, არამედ რეალურ ფაქტებთან. ამ ახალ 
მეცნიერებას ფიზიკის მსგავსად საზოგადოების ობიექტური კა- 

ნონები უნდა შეესწავლა; სენ-სიმონი კი საზოგადოების შესახებ 
მეცნიერებას ორგანიზმების შესახებ ზოგადი მეცნიერების ანუ 
ფიზიოლოგიის ნაწილად განიხილავდა. სოციალური ორგანიზმე- 
ბის შესახებ ახალი მეცნიერება, კონტის მიხედვით, ცოდნის და- 
მოუკიდებელ სფეროს მიეკუთვნება, რომელსაც მან „სოციალუ- 

რი ფიზიკა“ დაარქვა (დიჩXV§5Iძფს6 §0C128I6). კონტის თქმით, „სოცია- 
ლური ფიზიკა ისეთივე პოზიტიური მეცნიერებაა, როგორიც 

სხვა ნებისმიერი, რომელიც დაკვირვებას ემყარება. მისი თავდა- 
ჯერებულობის წყარო რელობაა“. ამგვარად, კონტმა საერთო- 
ფუძიანი ტერმინებით სახელდებული მეცნიერების სამი სფეროს 

კავშირის იდეა ჩამოაყალიბა: ფიზიკის (ბერძნ. ხჩV5I§5 – მეცნიე- 

რება ბუნების შესახებ), ფიზიოლოგიისა (მეცნიერება ბუნებრივი 

ორგანიზმების შესახებ) და სოციალური ფიზიკის (მეცნიერება 

საზოგადოების ანუ სოციალური ორგანიზმების შესახებ). მათი 
საგანი თანდათანობით რთულდება. კონტმა მეცნიერებათა იე- 
რარქიის მწვერვალზე სოციალური ფიზიკა მოათავსა, როგორც 
ცოდნის ყველაზე რთული დარგი. 1825 წელს მან კიდევ უფრო 
გაამყარა „სოციალური ფიზიკის" იდეა თავის სტატიაში: „ფი- 

ლოსოფიური მსჯელობა მეცნიერებისა და მეცნიერთა შესახებ“. 
„სოციალური ფიზიკა, – წერდა იგი, – ეს არის მეცნიერება, 

რომლის ნამდვილი მიზანი სოციალური მოვლენების შესწავლაა. 
ამ მოვლენებს იგი იმგვარად განიხილავს, როგორც ასტრონო- 

მია, ფიზიკა, ქიმია და ფიზიოლოგია – თავის შესასწავლ სა- 
განს“. 

კონტი 1825 წლის აპრილში პარიზის პოლიტექნიკურ 
კოლეჯში კითხულობს თავის ცნობილ „პოზიტიური ფილოსო- 
ფიის კურსს“. კურსი 72 ლექციისაგან შედგებოდა (1826-1827 

წწ.ე,. ორ შესავალ თემასთან ერთად იგი სამ დიდ ნაწილად 
იყო დაყოფილი: 1) მათემატიკა; 2) მეცნიერება მატერიალური 

სხეულების შესახებ: ასტრონომია, ფიზიკა, ქიმია და 3) მეცნი- 

ერება ორგანიზმების შესახებ: ფიზიოლოგია, სოციალური ფი- 

ზიკა. მიღებული სალექციო გამოცდილების შედეგად 1828 
წელს კონტმა ზემოხსენებული კურსის დეტალიზებული გეგმა 
შეადგინა, რომელიც უკვე 50 ლექციისაგან შედგებოდა. ამ 
შემთხვევაში მან კიდევ უფრო დახვეწა კურსის ის ნაწილი, 
რომელიც სოციალურ ფიზიკას შეეხებოდა, კერძოდ, მას დაუ- 
მატა შემდეგი ნაწილები: შესავალი, მეთოდი; ცოდნა ანუ სა- 
კუთარი თეორია. 

1835 წელს კონტი თავის მიერ შემოღებული ტერმინის – 
„სოციალური ფიზიკა“ – „უზურპაციის“ ფაქტს აწყდება. ცნო- 

ბილი ბელგიელი მათემატიკოსი და სტატისტიკოსი ადოლფ 
კეტლე (სოციოლოგიაში სტატისტიკური სკოლის წარმომად- 

გენელი) წერს წიგნს: „ადამიანის უნარების განვითარების შე- 
სახებ ანუ სოციალური ფიზიკის ცდები“. ამ წიგნში კეტლემ 
„საშუალო სტატისტიკური ადამიანის“ კონცეფცია წარმოად- 
გინა, რომელმაც სოციოლოგების კრიტიკა დაიმსახურა, განსა- 
კუთრებით დიურკემისა. ლაზარსფელდის თქმით, კეტლეს წარ- 
მოდგენაც არ ჰქონდა იმის შესახებ, რომ მისი სოციოლოგიური 
შეხედულებები დიდად სცდება იმ მათემატიკური მოდელების 

ფარგლებს, რომლებიც მან შეიმუშავა. კეტლეს მოთხოვნა იყო 
სოციალური რეალობის მათემატიკური მეთოდებით შესწავლა. 
მან საფუძველი ჩაუყარა მორალურ სტატისტიკას და იმ დროი- 
სათვის ინგლისში პოპულარულ „პოლიტიკურ არითმეტიკას“ (ჯ. 
გრუანტი, ვ. პეტი, ე. ჰალეი). გაეცნო რა თავის მიერ შემოღე- 

ბული ტერმინის თავისთვის უკვე არასასურველ ინტერპრეტა- 
ციას, კონტმა არათუ დაიცვა საკუთარი პრიორიტეტი ტერმინის 
კონსტრუირების საქმეში, არამედ არსობრივად განავითარა იგი 
აწ უკვე ახალი ტერმინის „ს ო ციოლოგიის“ შემოღებით. 
1839 წლის მარტში თავისი ლექციების კურსის VI ტომში (46-51 

ლექციები) მან სოციალური ფიზიკა სოციოლოგიით – 500010816 

– შეცვალა. 1839 წლის მარტი ტერმინ „სოციოლოგიის“ დაბა- 

დების თარილად შეიძლება მივიჩნიოთ (C0თ%, #სყფს§L6. C0სI5 ძ6 

  დ => 2ა–-- 

ჩI0II0500L16 005!0V6. (0 CV2მ106ი06 C0”I6იმი! იგIVI6 ძილ იმII0V6 ძ6 Iგ 

ჩჩ)1050იჩIC §0C1816C. 56 6ძ1წ0ი (Iძლი(Iის6 მ Iმ იწCი0I6L6). ხეII§. | 894). 

ტერმინ „სოციოლოგიის“ შემოღებასთან დაკავშირებით 
კონტის არგუმენტები ასეთი იყო: 1) ლინგვისტური: ბევრად 
უმჯობესია ახალი მეცნიერების სახელწოდების ერთი სიტ- 

ყვით და ისიც არსებითი სახელით აღნიშვნა. თუმცა აღნიშნუ- 

ლი მცდელობა გარკვეული რისკის შემცველიც კი იყო, რად- 
განაც კონტის მიერ კონსტრუირებული სიტყვა ორი სხვადა- 

სხვა ენიდან იყო აღებული: ლათინურიდან – 500) (2953) და 

ბერძნულიდან – Lიჭყი§, რაც სიტყვათშედგენის მკაცრი წესების 
დარღვევაა, მაგრამ კონტის ეს მცდელობა იღბლიანი გამოდგა. 
გარდა ამისა, კონტის მიერ შედგენილ მეცნიერებათა კლასიფი- 
კაციაში მარჯვედ ჩაჯდა ტერმინი „სოციოლოგია“, რომელიც 
„სოციალურ ფიზიკასთან“ შედარებით უფრო მეტი კომპლემენ- 
ტურობით გამოირჩევა, თანაც კარგად ჟღერს – „ბიოლოგია-სო- 

ციოლოგია“. 2) მეორე არგუმენტი უფრო სერიოზულია. მის მი- 

ხედვით, კეტლესთან კონტის „სოციალურმა ფიზიკამ“ სხვა ში- 
ნაარსი შეიძინა. იგი ინდივიდის სოციალურ-დემოგრაფიული მა- 

ხასიათებლის როლში მოგვევლინა, ხოლო სოციალური პარა- 
მეტრები „საშუალო ინდივიდის“ რაოდენობრივ მაჩვენებლებთან 
იქნა გათანაბრებული. კონტს კი სხვა ამოცანა ჰქონდა გადასაჭ- 
რელი: მას უნდა დაეფუძნებინა ახალი მეცნიერება – სოციოლო- 

გია, საზოგადოების, როგორც მთლიანი ორგანიზმის, როგორც 

მთელის, შესახებ პოზიტიური მეცნიერება. შემდგომში კონტმა 

ამ ახალი მეცნიერების სახელწოდება შესაბამისობაში მოიყვანა 
საზოგადოების შესახებ თეორიასთან მეთოდოლოგიასთან, 

კვლევის ობიექტთან და საგანთან. მომდევნო 48 ლექციაში ამ 
ახალი ტერმინის მეშვეობით მთელი რიგი სოციოლოგიური ცნე- 

ბების კონსტრუირება მოახდინა. ეს ცნებებია: სოციოლოგიური 

მეცნიერება, სოციოლოგიური კანონი, სოციოლოგიური გამოკ- 

ვლევა, სტატიკური სოციოლოგია და სოციალური სტატიკა, დი- 
ნამიკური სოციოლოგია და სოციალური დინამიკა, სოციალური 

    დ.თ – 

განვითარება, სოციოლოგიის მეცნიერული მეთოდები: უბრალო 

დაკვირვება, სოციოლოგიური დაკვირვება, სოციოლოგიური დე- 

მონსტრაციის მეცნიერული ძალმოსილება, შედარება, სოციო- 
ლოგიური შედარება, შედარებითი მეთოდი სოციოლოგიაში, ის- 
ტორიული მეთოდი სოციოლოგიაში, სოციოლოგიური ანალიზი. 

ამ ცნებებზე საავტორო უფლება სოციოლოგიის მამას ეკუთ- 
გნის. 

მეცნიერების ამა თუ იმ სფეროს წარმომადგენლები თა- 

ვიანთი მიღწევებით იმკვიდრებენ სამარადისო სახელს საკა- 
ცობრიო აზროვნების ისტორიაში. სოციოლოგიის, როგორც 

მეცნიერების ახალი დარგის, შექმნით კონტმა საკუთარი სა- 

ხელი სამუდამოდ ჩაწერა მსოფლიო მეცნიერების ისტორიაში. 
თავდაპირველად ახალი ტერმინი ძალიან მალე დამკვიდრდა 

საფრანგეთში, შემდეგ კი – სხვა ქვეყნებში. იგი აღიარეს სო- 
ციოლოგიის სხვა დიდმა კლასიკოსებმა: ჰერბერტ სპენსერმა 

და ფერდინანდ თიონისმა. რომ არა კონტი, ალბათ სხვა ვინმე 
გააკეთებდა ამ საქმეს, მაგრამ მეცნიერების ისტორიისათვის 

მხოლოდ ის ფაქტია ცნობილი, რაც კონტმა გააკეთა.



„ადამიანთა შესწავლა ფიზიკური სამყაროს მოვლენათა 
შესწავლისაგან განსხვავებულია, ამიტომ სოციოლოგია 

ისე არ უნდა მივიღოთ, როგორც ბუნებისმეცნიერება. ბუ- 
ნებრივი ობიექტებისაგან განსხვავებით ადამიანები საკუ- 
თარ მოქმედებაში საზრისსა და მიზანს დებენ და მოფიქ- 
რალი არსებები არიან. ჩვენთვის შეუძლებელია საზოგა- 
დოებრივი ცხოვრების ზუსტი აღწერა მანამ, სანამ ადამი- 
ანური მოქმედების კონცეფციებს არ ავხსნით“. 

ნეილ სმელზერი 

თავიIII 
--================–5=======ა„უაღღლ===– 

სოციოლოგიური ცოდნის სტრუქდტურა. 

მიპრო- ღა მაპროსოციოლოგია. სოციოლოგიის 
აღგილი მეცნიერებათა სისტუმაში 

სოციოლოგიური ცოდნა ერთმანეთთან ორგანულ კავ- 

შირში მყოფი სამი სტრუქტურული ერთეულისაგან შედგება. 
ესენია: ზოგადი სოციოლოგია, ემპირიული სოციოლოგია და 

საშუალო დონის სოციოლოგიური თეორიები. განვიხილოთ 

თითოეული მათგანი ცალ-ცალკე. 
სოციოლოგიის, როგორც დამოუკიდებელი მეცნიერული 

დისციპლინის, ზოგადთეორიულ ნაწილს ზოგადი სოციოლო- 

გია წარმოადგენს. იგი იმ სოციალურ კანონზომიერებებსა და 
პირობებს ადგენს, რომლებიც საერთო, არსებითი და განმეო- 

რებადია ნებისმიერი ტიპის საზოგადოებისათვის, მიუხედავად 
იმისა, თუ რომელ ეპოქას მიეკუთვნება ან განვითარების რა 

სტადიაზეა. სოციოლოგიური ცოდნის სხვა შემადგენელი ნა- 
წილებისადმი ზოგადი სოციოლოგია პარადიგმატული და 
მსოფლმხედველობრივი ფუნქციების მატარებელია. ზოგად 

სოციოლოგიურ პრინციპებსა და პარადიგმებზე (სოციოლოგი- 

    =->>>- · 
ური პარადიგმა სოციოლოგიის, როგორც მეცნიერების, თეო- 

რიულ-მეთოდოლოგიურ საფუძვლებს და ამოსავალ, ფუძემ- 
დებლურ პრინციპებს გულისხმობს, რომელთა უმრავლესობა 
ორ ნაწილად: მიკრო- და მაკროსოციოლოგიად იყოფა. თითო- 
ეულ მათგანს სოციალური რეალობის განსხვავებული წარ- 
მოდგენა აქვს) დაყრდნობით იკვეთება სოციალური სინამდვი- 
ლის ემპირიული საზღვრები, მოპოვებული ინფორმაციის ანა- 

ლიზისა და განზოგადების სწორი პარამეტრები და სხვა. ზო- 
გადი სოციოლოგიის საშუალებით ადვილი ხდება სხვადასხვა 
საზოგადოებრივი სისტემების სოციალური არსის შეცნობა, 
თანამედროვე საზოგადოებაში მიმდინარე პროცესების გან- 
ჭვრეტა და სამომავლო ამოცანების დასახვა. 

ემპირიული ანუ გამოყენებითი სოციოლოგია პირველა- 
დი სოციოლოგიური ინფორმაციის მოპოვების მეთოდური და 

ტექნიკური საშუალებების ერთობლიობას გულისხმობს. იგი 

დამოუკიდებლობის საკმაოდ მაღალი ხარისხის მქონე სოციო- 
ლოგიური ცოდნაა. ხშირად მას გამოყენებით სოციოლოგიას 

ან სულაც სოციოგრაფიასაც ეძახიან. ეს უკანასკნელი სოცი- 
ოლოგიური ცოდნის ამ დონის დესკრიფციული (აღწერითი) 

ბუნების მანიშნებელია, რაც მას ნამდვილად აქვს. 
ნებისმიერი სახის ემპირიული სოციოლოგიური გამოკ- 

ვლევა საზოგადოების ან მისი ფუნქციონირების ზოგადი კა- 

ნონების შესწავლას კი არა, კონკრეტულ დროსა და სივრცეში 

რომელიმე კონკრეტული სოციალური პრობლემის გამოვლე- 
ნასა და გადაწყვეტას ემსახურება. ამგვარად მოპოვებული ინ- 
ფორმაცია რომელიმე დარგის ან მიმართულების სოციოლო- 

გიური თეორიის სახით იყრის ხოლმე თავს, რომელთაც დღეს 

„საშუალო დონის თეორიებად“ მოიხსენიებენ. 
„საშუალო დონის თეორიების“ ცნება სოციოლოგიაში 

რობერტ მერტონმა შემოიტანა. ამით ის იმ თეორიებს აღნიშ- 

ნავს, რომლებსაც სოციოლოგიური ცოდნის სტრუქტურაში 

შუალედური პოზიცია უკავიათ. ისინი არც ზოგადობისა და 

  ს-ა ნ) 

არც ემპირიულობის დიდი ხარისხით არ გამოირჩევა. საშუა- 

ლოს ცნების შემოტანით მერტონმა ხაზი გაუსვა ამ თეორიე- 
ბის „მოქმედებათა რადიუსს", მისი მოქმედების საზღვრებს 

და არა პირდაპირი გაგებით „სადღაც შუაში მდებარეს“. სა- 
შუალო დონის თეორიებს მიეკუთვნება: 

« სოციოლოგიური კონცეფციები, რომლებიც მეცნიერე- 

ბათა მიჯნაზე ყალიბდება, მაგალითად, სამართლის სოციო- 

ლოგია, მედიცინის სოციოლოგია, მართვის სოციოლოგია და 

სხვ. 

· ინსტიტუციონალური სოციოლოგიის სხვადასხვა სფე- 
რო, რომლებიც სოციალური ცხოვრების ორგანიზაციის მყა- 

რი ფორმების კვლევებთანაა დაკავშირებული, მაგალითად, 

რელიგიის სოციოლოგია, ოჯახის სოციოლოგია და სხვ. 

« სოციალური ცხოვრების ისეთი ცალკეული სფეროების 

შემსწავლელი თეორიები, როგორებიცაა აგრარული სოციო- 
ლოგია, 'ურბანსოციოლოგია და სხვ. 

სოციოლოგიური ცოდნის სტრუქტურაზე საუბარი არ 

იქნება სრულყოფილი, თუკი მის ისეთ შემადგენელ ნაწილზე 

არ გავამახვილებთ ყურადლებას, როგორიც მიკრო- და მაკ- 
როსოციოლოგიაა. 

რეალურად ჩვენი სოციალური ცხოვრება სოციუმის ორ 

განზომილებაში მიმდინარეობს, ჩვენ ერთდროულად ორი სო- 

ციალური სამყაროს წარმომადგენლები ვართ. მაგალითად, 

ჩვენი ყოველდღიური ცხოვრება: უნივერსიტეტში სიარული ან 

ბიბლიოთეკაში წიგნების კითხვა, მეგობრებთან ან ნათესავებ– 

თან ურთიერთობა და სხვა მიკროსოციოლოგიური ანალიზის 

სფეროს განეკუთვნება, თუმცა ამასთანავე ჩვენ ამა თუ იმ 

საზოგადოებას ვეკუთვნით, უფრო დიდი სოციალური ჯგუ- 

ფის წევრები ვართ, რაც, თავის მხრივ, მაკროსოციოლოგიუ- 

რი კვლევის საგანია. 
მაკროსოციოლოგია მთელი საზოგადოების ან დიდი სო- 

ციალური ჯგუფების, მაკროსოციალური სტრუქტურებისა და 

სახა ქეცბაია 
    იდ => . 

სისტემების (ეკონომიკური სისტემა, პოლიტიკური სისტემა 

და სხვა) თეორიულ და ემპირიულ სოციოლოგიურ კვლევას 

ნიშნავს. მაკროსოციოლოგიას მიაკუთვნებენ ისეთ გავლენიან 
და სოლიდურ სოციოლოგიურ თეორიებს, როგორებიცაა: 

სტრუქტურული ფუნქციონალიზმი (დიურკემი, პარსონსი, 
მერტონი და სხვა), კონფლიქტების თეორია (დარენდორფი, 
მარქსი და სხვ.) სოციალური სისტემების თეორია (ნიკლას 
ლუმანი და სხვ.) და ა. შ. ამ რიგის თეორიებს ეკუთვნის აგ- 
რეთვე სოციალურ ცვლილებათა თეორიები, მაგალითად, პი- 

ტირიმ სოროკინის სოციოკულტურული დინამიკის თეორია, 

პროგრესისა და საზოგადოების ციკლური განვითარების თე- 
ორიები და სხვ. 

მიკროსოციოლოგია სოციოლოგიური ცოდნის ის სფე- 
როა, რომელსაც ადამიანებს შორის ურთიერთმიმართებისა 
და ურთიერთზემოქმედების შემსწავლელი თეორიები და სო- 
ციოლოგიური კვლევები მიეკუთვნება. უმთავრესი მიკროსო- 
ციოლოგიური კითხვა ჩვენს ყოველდღიურ ცხოვრებასა და 
მოქმედებაზე აკეთებს აქცენტს. მიკროსოციოლოგიური თეო- 
რიებია: მაქს ვებერის გაგებითი სოციოლოგია, ჯორჯ ჰომან- 

სისა და პიტერ ბლაუს სოციალური გაცვლის თეორია, ჯორჯ 
ჰერბერტ მიდის სიმბოლური ინტერაქციონიზმი, ალფრედ ში- 

უცის სოციალური ფენომენოლოგია, ირვინგ გოფმანის სოცი- 

ალური დრამატურგია, ჰაროლდ გარფინკელის ეთნომეთოდო- 

ლოგია და სხვ. 
მიკროსოციოლოგიის ფარგლებში განიხილება პიროვნე- 

ბის სოციალიზაციის, სოციალური მოქმედებისა და მცირე 

სოციალური ჯგუფის პრობლემები. საზლვრები მიკრო- და 
მაკროსოციოლოგიას შორის საკმაოდ პირობითია, თუმცა შე- 

სასწავლი სინამდვილისადმი მსგავსი მიდგომა მეთოდოლოგი- 
ურად გამართლებულია. პოლონელი სოციოლოგის იან შჩე- 
პანსკის თანახმად, სოციოლოგია იმ ძალებს გამოავლენს და 

შეისწავლის, რომლებიც საზოგადოებრივი ცხოვრების ყველა 

სოციოლოგია ყველასათვის 
    დ. 

სფეროში მოქმედებენ და გავლენას ახდენენ როგორც დიდ, 
ისე მცირე სოციალურ ჯგუფებზე. 

    

            

  

  

  

მიკროსოციოლოგია მაკროსოციოლოგია 

| | | | 
ინდივიდუალური სოციალური სისტე- 

დონე ჯგუფური დონე მის დონე 

ურთიერთზემოქ- | პირველადი ჯგუ- სოციალური ორგა- 

მედება, ფები, ნიზაციის ზოგადი 
სოციალური რო- | პიროვნებათშორი- | მოდელი, 

ლები სი ურთიერთობე- | საზოგადოება და 
ბი ჯგუფებსა და დიდი სოციალური 

ინსტიტუტებში, გაერთიანებები 
ჯგუფთაშორისი 

ურთიერთობები     
  

სოციოლოგიის ადგილი მეცნიერებათა სისტემაში 

სოციოლოგია, როგორც საზოგადოების შემსწავლელი 
მეცნიერება, საკუთარ ადგილს იკავებს მეცნიერებათა სისტე- 

მაში. შესასწავლი საგნის მიხედვით, ზოგადად მეცნიერება და 
მეცნიერული ცოდნა სამ დიდ ნაწილად შეიძლება დაიყოს: ბუ- 
ნება და ბუნებისმეცნიერული ცოდნა (ფიზიკა, ქიმია, ბიოლო– 

გია და სხვ.), საზოგადოება და საზოგადოების შესახებ ცოდნა 
(ისტორია, სოციოლოგია, ეკონომიკა, პოლიტოლოგია და სხვ.) 

და აზროვნება და აზროვნების შესახებ ცოდნა (მაგალითად, 
ლოგიკა და სხვ.); გარდა ამისა, მეცნიერებათა კლასიფიკაცი- 

ის მრავალი მოდელია ცნობილი, მაგრამ ამჯერად ჩვენ მეც- 

ნიერებათა კლასიფიკაციის კონტისეულ მოდელზე გავამახვი- 

კახა ქეცბაია 
« დი არმი «     

ლებთ ყურადღებას, იქიდან გამოდინარე, რომ კონტმა მასში 
განსაკუთრებული ადგილი სოციოლოგიას მიაკუთვნა. 

კონტმა თავის კლასიფიკაციაში მხოლოდ თავის მიერ 

ძირითადად მიჩნეული მეცნიერებები შეიყვანა. მაგალითად, 
ბოტანიკასთან და ზოოლოგიასთან შედარებით კონტმა ძირი- 
თად მეცნიერებად ბიოლოგია მიიჩნია, რადგანაც ის სიცოც- 

ხლის ზოგად კანონებს შეისწავლის, ხოლო ბოტანიკა და ზო- 
ოლოგია სიცოცხლის კონკრეტულ გამოვლინებებს აღწერენ. 
ამ პრინციპით კონტმა სულ 6 ძირითადი მეცნიერება დაასა- 
ხელა, რომელთაგან პირველი – მათემატიკა, ხოლო უკანას- 
კნელი – სოციოლოგიაა. შუაში იმყოფება ასტრონომია, ფიზი- 

კა, ქიმია და ბიოლოგია. მეცნიერებათა ამგვარი განლაგების 
საფუძველი სიმარტივე და ზოგადობაა. ამ შემთხვევაში სოცი- 
ოლოგიის მამა მოქმედებდა პრინციპით, რომლის მიხედვი- 

თაც, „რაც უფრო მარტივია, მით უფრო ზოგადია ყოველივე 

და, პირიქით, რაც უფრო რთულია, მით უფრო კერძოა იგი". 

სოციოლოგია რთული მეცნიერებაა, რადგანაც მისი საგანია 
საზოგადოება, რომელიც სხვა მეცნიერებათა საგნებთან შე- 
დარებით რთულია. 

ასტრონომიის შესწავლას წინ მათემატიკა უნდა უსწრებ- 
დეს, რადგანაც ციურ სხეულთა მოძრაობას ვერ გავიგებთ რა- 
ციონალური მექანიკის გარეშე. ფიზიკის ცოდნა ასტრონომიის 

ცოდნას გულისხმობს, რადგანაც მიწიერი სხეულები, რომელ- 

თაც ფიზიკა შეისწავლის, ციურ სხეულებზე არიან დამოკიდე- 
ბული, – მიაჩნია კონტს. ფიზიკას ქიმია მოსდევს, რადგანაც 
ფიზიკა აძლევს ზოგად კანონებს ქიმიას, რომლის საგანი სხე- 

ულთა შედგენილობის ცვლილებაა. ქიმიაზეა დამოკიდებული 
ბიოლოგია, რომლის საგანია სასიცოცხლო პროცესები, რომლე- 

ბიც ქიმიური პროცესების სპეციფიკურ მოვლენებს წარმოადგე- 

ნენ, ვინაიდან სიცოცხლე ორგანიზმის გარემოსთან შეგუებაა. 
ბიოლოგიის ერთ-ერთ ნაწილად კონტმა ფრენოლოგია – ტვინზე 

მოძღვრება დაასახელა. 

სოციოლოგია ყველასათვის 
  

  C => 

ბიოლოგია კანონებს აძლევს სოციოლოგიას, რომლის სა- 

განი საზოგადოებაა სოციოლოგია უშუალოდ ბიოლოგიაზეა 
დამყარებული, ხოლო მისი მეშვეობით – სხვა დანარჩენ მეცნიე- 
რებებზე. სოციოლოგიის მიზანია საზოგადოებრივი ცხოვრების 
პროცესების გაგება, როგორც ბიოლოგიური პროცესების ნაირ- 

სახეობისა. კონტს თუ დავუჯერებთ, სოციოლოგია საზოგადოე- 

ბის ბიოლოგიაა და მისგან შესასწავლი საგნით განსხვავდება. 
თუ ბიოლოგია ცალკეულ ადამიანს, როგორც ცოცხალ არსებას, 
შეისწავლის, სოციოლოგია ადამიანთა კრებულს შეისწავლის; 

მისი საგანია ადამიანი, როგორც საზოგადოებრივი ცხოვრების 

სუბიექტი ანუ სოციალური არსება, საზოგადოებრივი ცხოველი, 

როგორც მას არისტოტელე უწოდებდა (ძოონ პოლიტიკონ“ – 

რაც ადამიანის სოციალურ ბუნებაზე ყურადღების გაამახვილე- 
ბაა, რადგანაც, რომ არა საზოგადოებრივი ბუნება ადამიანისა, 
ის ვერ იქნებოდა პოლიტიკური არსება, რაც იმას ნიშნავს, რომ 

სოციალური წინ უსწრებს პოლიტიკურს და მის საფუძველს 

წარმოადგენს. სოციოლოგიის პრიმატი სხვა საზოგადოებრივ 
მეცნიერებათა შორის ალბათ აქედან მომდინარეობს). 

კონტი ამბობს: რომ გაიგო, რა არის სოციალური „ცხოვე- 
ლი“, უნდა იცოდე, რა არის ბიოლოგიური ცხოველი. ამიტომ 

სოციოლოგი, რომლის კვლევის საგანია საზოგადოებრივი „ცხო- 
ველი", თავის მიზანს ვერ მიაღწევს, თუ ბიოლოგია არ იცის, 

რაც კონტის მიერ მოცემული მეცნიერებათა კლასიფიკაციის 
სერიოზული ნაკლოვანებაა, რადგანაც დღეს ყველამ იცის, რომ 
სოციალური კანონები ბიოლოგიურზე არ დაიყვანება, ხოლო, 

თავის მხრივ, ბიოლოგიური კანონი საზოგადოების კანონად ვერ 
გამოდგება. ეს ჭეშმარიტება ალბათ კონტსაც კარგად ესმოდა, 
მაგრამ მას ამ შემთხვევაში სხვა მიზანი ამოძრავებდა, კერძოდ, 
სოციოლოგია ბუნებისმეცნიერების მსგავსად საზოგადოების 
შემსწავლელ ზუსტ და კერძო მეცნიერებად ჩამოყალიბებული- 
ყო. თუმცა ერთი რამ ფაქტია: კონტის მეცნიერებათა სისტემა- 
ში მთავარი ადგილი სოციოლოგიას უჭირავს, რომელიც სოცია- 

ლურ მოვლენათა ფიზიკა, ანუ სოციალური ფიზიკაა. იგი იმავე 

მეთოდებით იკვლევს საზოგადოებას, რა მეთოდებითაც ფიზიკა 
– ბუნებას. უმთავრესი მოთხოვნა, რაც სოციოლოგიას კონტმა 
წაუყენა, არის სიზუსტე. დღევანდელი ემპირიული სოციოლო- 

გია ამ მოთხოვნას მაქსიმალურად არა, მაგრამ ნაწილობრივ მა- 
ინც ასრულებს, რის გარანტიასაც ემპირიული კვლევის მეთო- 
დიკა და მეთოდოლოგია იძლევა. 

საკუთარი კვლევის სფეროებით სოციოლოგია ერთ-ერთი 

ყველაზე ფართო დიაპაზონის მქონე მეცნიერებაა სხვა საზოგა- 
დოებრივ მეცნიერებათა შორის. იგი მეთოდოლოგიურ საფუძ- 
ვლებს უქმნის სხვა საზოგადოებრივ მეცნიერებებს, რომლებიც, 
თავის მხრივ, განსჯისა და განზოგადებისათვის აუცილებელ მა- 

სალას აწვდიან სოციოლოგიას. სხვა მეცნიერებებთან ამგვარ 
ურთიერთობას თავისი სპეციფიკა გააჩნია, რაც, თავის მხრივ, 

აქტუალურს ხდის საკითხს სოციოლოგიის ადგილისა და როლის 
შესახებ მეცნიერებათა სისტემაში. კონტის სისტემის მსგავსად, 
საკუთარი უნივერსალურობით სოციოლოგია ცენტრალურ ად- 
გილს იკავებს საზოგადოებრივ მეცნიერებათა სისტემაში. ფაქ- 
ტობრივად, არ არსებობს საზოგადოებრივი ცხოვრების სფერო, 

რომელშიც არ აღწევს იგი. ამის გამო სოციოლოგია მრავალ 

ცალკეულ დარგად სპეციალიზდება და ეს პროცესი დღესაც 
დასრულებული არ არის. 

სოციალურ მეცნიერებებს შორის ზოგიერთი მათგანი, 

საკუთარი კვლევის საგნიდან ან მეთოდებიდან გამომდინარე, 
ძალზე ახლოს არის სოციოლოგიასთან, ამიტომ მათ სოციო- 
ლოგიის მონათესავე დისციპლინებად განვიხილავთ, რომელ- 
თა შორის უმთავრესია: 

« სოციალური ფილოსოფია, 

« სოციალური და კულტურული ანთროპოლოგია, 

« სოციალური ფსიქოლოგია, 

« ეკონომიკა, 

    ია ==“ 

« პოლიტოლოგია, 

« სტატისტიკა, 

« სოციალური გეოგრაფია, 

« სოციობიოლოგია, 

« დემოგრაფია, 

« სოციალური ეკოლოგია, 

7” ეთნოგრაფია. 

  

    

  

    
  

        
  

      
  

    
  

  

      
  

      
  

  

  
  

ქვემოთ მოყვანილ სქემაზე ნაჩვენებია სოციოლოგიის 

ადგილი მეცნიერებათა სისტემაში. 

ფილოსოფია 

I 

საბუნებისმეტყველო საზოგადოებრივი ჰუმანიტარული 
მეცნიერებანი მეცნიერებანი მეცნიერებანი 

== 

სოციოლოგია 
| 

ქიმია, ფიზიკა, ბიო- ანთროპოლოგია, დემოგ- ენათმეცნიერება, 
ლოგია, ბოტანიკა, ეაარუმი მი ც > ლიტერატურა, მუ- 

ზოოლოგია ფსიქოლოგია, სამართა- მცა ელოვ ებათ- 
ლი, პოლიტიკური მეცნი- ც+ 

ერებანი 

I 

მათემატიკა, ისტო- 
რია, გეოგრაფია 

  
  

    
  

მოცემულ სქემაში ათვლის წერტილად ფილოსოფიაა აღე- 
ბული. მათემატიკა, ისტორია და გეოგრაფია ზოგად მეცნიერე- 
ბებად არის წარმოდგენილი, რომლებიც სხვა მეცნიერებათა 
კვლევებისათვის აუცილებელია. მათთან მიმართებაში საზოგა- 

დოებრივი, ჰუმანიტარული და საბუნებისმეტყველო მეცნიერე- 
ბები არიან. სისტემის ცენტრი სოციოლოგიას უჭირავს. 

დარგობრივი სოციოლოგიები 

– ზოგადი – თეორიული სოციოლოგია 

– ემპირიული სოციოლოგია 

– გენდერული სოციოლოგია 

– მეტასოციოლოგია 

– მედიისა და კომუნიკაციის სოციოლოგია 

– ცოდნის სოციოლოგია 
– კულტურის სოციოლოგია 
– განათლებისა და მეცნიერების სოციოლოგია 
– ხელოვნების სოციოლოგია 
– მოდის სოციოლოგია 

– ურბანსოციოლოგია (ქალაქის სოციოლოგია) 
– სოფლის სოციოლოგია 

– რელიგიის სოციოლოგია 

– პოლიტიკის სოციოლოგია 

– სამართლის სოციოლოგია 
– სამხედრო სოციოლოგია 

– სოციოგრაფია 

– სოციომეტრია 

- სოციალური გერონტოლოგია 

- სოციალური ინჟინერია 
– ასაკის სოციოლოგია 

– დასვენების სოციოლოგია 
– კოლექტივის სოციოლოგია 

- მედიცინის სოციოლოგია 
– რეკლამის სოციოლოგია 
– ახალგაზრდობის სოციოლოგია 
– მორალის სოციოლოგია 

– საზოგადოებრივი აზრის სოციოლოგია 
– სქესისა და სექსუალობის სოციოლოგია 
– სპორტის სოციოლოგია 

– ლიტერატურის სოციოლოგია 

– ორგანიზაციის სოციოლოგია 

– შრომის სოციოლოგია 

„სოციოლოგია მეცნიერული საქმიანობის სფეროს მიე- 

კუთვნება. ის ემპირიული კვლევის სისტემატურ მეთო- 
დებთან, მონაცემთა ანალიზთან და ფაქტებისა და არგუ- 

მენტების საფუძველზე მიღებულ თეორიულ შეფასებებ- 
თანაა დაკავშირებული“. 

ნეილ სმელზერი 

თავი IV 

სოციოლოგიის მეთოდები 

მეთოდის გარეშე არც ერთი მეცნიერება არ არსებობს. 
სიტყვა „მეთოდი“ ბერძნული სიტყვიდან – „მეთოდოს-იდან“ 
მომდინარეობს და შემეცნების, კვლევის გზას, საშუალებას 
ნიშნავს. აქედანაა ნაწარმოები სიტყვა „მეთოდოლოგია“ – მე- 
თოდების შემსწავლელი სპეციალური მეცნიერება. იმდენად, 
რამდენადაც სოციოლოგიის მიზანი საზოგადოების შესწავ- 
ლაა, ბუნებრივია, მას ამ მიზნის მიღწევის გზები და საშუა- 
ლებებიც გააჩნია, რომლებიც სოციოლოგიის მეთოდებს შე- 

ადგენენ. 

მეცნიერული კვლევის საერთო მეთოდები 

ჩვენ უკვე ვიცით, რომ სოციოლოგიური კვლევა-ძიება 

სულ მცირე ორი ძირითადი მიმართულებით წარმოებს; ესენია 
თეორიული და ემპირიული სოციოლოგიური გამოკვლევები. 

თეორიულ-სოციოლოგიური გამოკვლევის შემთხვევაში 
სოციოლოგია, როგორც მეცნიერება, იმ მეთოდებით სარგებ- 

ლობს, რომლებიც მეცნიერულ შემეცნებაშია დამკვიდრებუ- 
ლი, ამიტომ ყველა სხვა მეცნიერების მსგავსად თეორიული 
სოციოლოგია ანალიზისა და სინთეზის მეთოდებს იყენებს. 

ანალიზის საშუალებით ნებისმიერი დონის სოციალურ 

სტრუქტურას ან სისტემას აზრობრივად ვშლით, რის შემდე- 
გაც მათი შემადგენელი ელემენტების ცალკეულ ნიშნებსა და 
თავისებურებებს ვადგენთ; ანალიზის შედეგად მიღებულ 

ცოდნას ჭეშმარიტი ღირებულება მაშინ აქვს, როდესაც, ჩვენი 

მაგალითის შემთხვევაში დადგენილი იქნება სოციალური 

სტრუქტურის ელემენტების მთლიანი მნიშვნელობა, რაც სინ- 

თეზის გზით მიიღება. ანალიზის მეშვეობით მოპოვებულის 

სინთეზირება შესასწავლი საგნის შესახებ სრულყოფილი 
ცოდნის მიღების აუცილებელი პირობაა. ანალიზისა და სინ- 

თეზის გზით მიღებულ თეორიულ ცოდნას სოციოლოგი ერ- 
თეული ფაქტიდან მის მსგავს ყველა სხვა დანარჩენ ფაქტზე 

გაავრცელებს, რასაც განზოგადება ჰქვია. ამ აზრით, თეორი- 
ული ცოდნა ზოგადობის მაღალი ხარისხით გამოირჩევა. 

თეორიულ-სოციოლოგიური კვლევის არსენალშია აგრეთ- 

გე მეცნიერული კვლევის ისეთი მეთოდები, როგორიცაა ცდა, 

დაკვირვება და ექსპერიმენტი. ცდის საშუალებით სოციალური 
რეალობა განიხილება, როგორც ემპირიული მოცემულობა. ეს 

სოციალური სინამდვილის გრძნობად მოცემულობაზე დაყ- 

რდნობით შეცნობას ნიშნავს. დაკვირვება სოციალური სინამ- 
დვილის უშუალო აღქმას წარმოადგენს. შესასწავლი საგნის შე- 
სახებ, როგორც წესი, პირველად ინფორმაციას დაკვირვება 

გვაძლევს ხოლმე. ექსპერიმენტი კი სოციალური ობიექტების 
ხელოვნურად შექმნილი, დაყენებული პირობების მიხედვით შე- 

მეცნების საშუალებას იძლევა. ლათინური 6Xიხანიბი (სი - გა- 
მოცდა საინტერესო სოციალური მოვლენის გამოკვლევას, მას- 
ზე საგანგებო დაკვირვებას ნიშნავს, ოღონდ ამისათვის მკვლე- 

ვარი სოციალური ობიექტის ისეთ ნიმუშს ქმნის, რომელიც 

თვითონ აინტერესებს და შემდეგ აკვირდება მას. იგი დაკვირ- 

57

    «=> 9- ს 

ვებისაგან იმით განსხვავდება, რომ შესასწავლ ობიექტზე აზ- 
რობრივი ზეგავლენის მოხდენას ითვალისწინებს, რაც, თავის 

მხრივ, აქტიურობით ხასიათდება. ექსპერიმენტი იმითაა კარგი, 

რომ მისი განმეორებაა შესაძლებელი. იგი უშუალობისა და სი- 
ზუსტის მაღალი ხარისხითაც გამოირჩევა. ამ მეთოდის სერიო- 

ზული ნაკლია ის, რომ ცდის პირი არაბუნებრივ გარემოში 
მოხვედრისას დაძაბულია ხოლმე, ამიტომ ამ ხარვეზის აღმოფ- 
ხვრას ე. წ. „ბუნებრივი ექსპერიმენტის“ დაყენებით ცდილო- 

ბენ. ამ შემთხვევაში ექსპერიმენტული სიტუაცია ცდის პირი- 
სათვის რეალური გარემოს მსგავსად ბუნებრივია. 

დაკვირვება, როგორც წესი, წინასწარ შემუშავებული 
პროექტის მიხედვით გეგმაზომიერად და კანონზომიერად 

ხორციელდება, რომლის დროსაც გასათვალისწინებელია დამ- 
კვირვებლის ღირებულებითი ორიენტაცია, ემოციური მდგო- 

მარეობა, ამიტომ მისი განმეორების შესაძლებლობა პრაქტი- 
კულად გამორიცხულია. დაკვირვება არ მეორდება. იგი მოცე- 

მულ დროსა და სივრცეში განხორციელებული ერთჯერადი 
პროცესია. მეცნიერებაში, ჩვეულებრივ, სხვადასხვა სახის 
დაკვირვებას გამოყოფენ, მაგალითად, სტრუქტურალიზე- 

ბულს (კონტროლს დაქვემდებარებულს) და არასტრუქტურა- 
ლიზებულს (კონტროლს დაუქვემდებარებელს); თუკი შესას- 
წავლი ჯგუფის საქმიანობაში სოციოლოგიც მონაწილეობს, 

ისე რომ ამის შესახებ ჯგუფის სხვა წევრებმა არაფერი არ 
იციან, მაშინ ჩართულ დაკვირვებასთან გვაქვს საქმე. რეგუ- 
ლარობის მიხედვით არჩევენ სისტემატურ და შემთხვევით 
დაკვირვებებს, ორგანიზაციის პირობების მიხედვით – ლაბო- 

რატორიულ და საველე დაკვირვებებს და ა. შ. 
იმ შემთხვევაში, როდესაც შესაცნობი საგანი ცდასა და 

დაკვირვებაში არ არის მოცემული, სოციოლოგები მეცნიერე- 

ბაში აპრობირებული მეთოდის – მოდელირების გამოყენებას 
მიმართავენ. თეორიული „მოდელი“ შესასწავლი საგნის თით- 
ქმის ყველა ნიშან-თვისების მატარებელია. 

    დღ => 

მეცნიერული სოციოლოგიური გამოკვლევა ჰიპოთეზების 

შემუშავებით იწყება. ჰიპოთეზა ბერძნულად საფუძველს, ვა- 
რაუდს ნიშნავს. ჰიპოთეზა მოვლენის მიზეზის შესახებ სარ- 
წმუნო ვარაუდია, რომელსაც დასკვნის სახე შეიძლება ჰქონ- 
დეს. მისი საჭიროება მაშინ წარმოიქმნება, როდესაც სოცია- 
ლური პრობლემის მიზეზი უცნობია, თუმცა მისი წინამორბედი 

მრავალი გარემოებაა ცნობილი. ჰიპოთეზის წამოყენება მხო- 
ლოდ პირველი ნაბიჯია მეცნიერულ კვლევაში. ამის შემდეგ 
მისი დასაბუთებაა საჭირო. ჰიპოთეზის წამოყენების წესი ასე- 
თია: ა) იგი თანხმობადი უნდა იყოს ყველა იმ მოვლენასთან, 
რომელსაც ის ეხება; ბ) რიგი ფაქტების ასახსნელად წამოყენე- 

ბული ჰიპოთეზებიდან მისაღებია ის, რომელიც ხსნის ჰიპოთე- 

ზათა რაოდენობას. მას სამუშაო ჰიპოთეზა ეწოდება; გ) უნდა 
გაცნობიერებული გვქონდეს, რომ ჰიპოთეზური დასკვნები 

ალბათური ბუნების მქონეა; ჰიპოთეზა ძირითადად ორი სახი- 
საა: ინდუქციური – ფაქტობრივი სინამდვილის დაკვირვებიდან 

მომდინარე და დედუქციური – მოვლენის შესახებ ცოდნის ახ- 

ლებური გააზრებიდან მომდინარე. ჰიპოთეზების შემუშავება 
სოციოლოგიური გამოკვლევის პროგრამის ერთ-ერთი მნიშვნე- 

ლოვანი შემადგენელი ნაწილია. ზოგადად, პრობლემა რაიმე 
ნიშნის მიხედვით განისაზღვრება. რეალური გამოკვლევის ჩა- 

ტარების შემდეგ მისი შედარება ხდება მის ჰიპოთეტურ მო- 
დელთან, რაც, ფაქტობრივად, ჰიპოთეზის შემოწმებასა და 
დასკვნების გაკეთებას გულისხმობს. კვლევის შედეგად მიღე- 
ბული საშუალო მნიშვნელობა ნორმატიულ მნიშვნელობას 
უდარდება და, თუ მათ შორის სხვაობა აღმოჩნდება, მაშინ ად- 
გილი აქვს პრობლემას. ჩვეულებრივ, სოციოლოგიაში ძირითა- 
დად სამი სახის ჰიპოთეზაა ცნობილი: 1) ჰიპოთეზები რაოდე- 
ნობრივ მიმართებებზე; 2) ახსნითი ჰიპოთეზები, სოციალური 

სისტემის ელემენტთა მნიშვნელობების გამოვლინებაზე მიმარ- 
თული; 3) მაპროგნოზირებელი ჰიპოთეზები. 

კახა ქეცბაია 
    ს --ირი 4 

მეცნიერული კვლევის ინტერდისციპლინური 
მეთოდები 

ზემოთ საუბარი იყო იმ მეთოდებზე, რომელნიც სოციო- 
ლოგიას მეცნიერების ყველა დარგთან საერთო აქვს. ამასთა- 
ნავე იგი ისეთი მეთოდებითაც სარგებლობს, რომლებსაც 
მხოლოდ ზოგიერთი მეცნიერება იყენებს. ასეთად შედარე- 
ბით-ისტორიული ანალიზის მეთოდი ითვლება. სოციოლოგი- 

ასთან ერთად მას ფართოდ იყენებენ ისტორია, ეთნოგრაფია, 
ანთროპოლოგია, ენათმეცნიერება, კულტუროლოგია და სხვ. 
სოციოლოგია მას შესასწავლი ობიექტების საერთო და გან- 
სხვავებული ნიშან-თვისებების, აგრეთვე განმასხვავებელი 
თავისებურებებისა და ურთიერთშედარებისათვის იყენებს. 
იგი სხვადასხვა ეპოქის საზოგადოებების სოციალური პირო- 
ბების შედარებისა და მათი ცვალებადობის კანონზომიერება- 

თა დადგენის საშუალებას იძლევა. ამ მხრივ მნიშვნელოვანია 
აგრეთვე შედარებით-სტატისტიკური მეთოდიც. იგი იდეალუ- 
რი საშუალებაა მასობრივი სოციალური მოვლენების რაოდე- 
ნობრივი თანაფარდობების ურთიერთშეჯერების გზით კვლე- 
ვაში. მართალია, იგი ღიად ტოვებს სოციალური მოვლენების 
მუდმივი რიცხობრივი თანაფარდობების დეტერმინაციის სა- 
კითხს, მაგრამ რიცხობრივ თანაფარდობათა დადგენის გზით 
თვისებრივ თანაფარდობებამდე მისვლის ფაქტი სოციოლოგი- 
ურ გამოკვლევას უფრო მეტ დამაჯერებლობას სძენს. 

სოციოლოგიის სპეციფიკური მეთოდები 

სოციოლოგიის სპეციფიკური მეთოდები იმ წესებისა და 

პროცედურების ერთობლიობაა, რომელთაც მხოლოდ სოციო- 
ლოგია იყენებს და სხვა მეცნიერებებში სოციოლოგიიდან 
არის ნასესხები. 

სოციოლოგია ყველასათვის 
    ღა == 

სოციოლოგიური კვლევის მეთოდები ორ ძირითად ჯგუ- 

ფად იყოფა: რაოდენობრივად და თვისებრივად. რაოდენობ- 

რივ მეთოდებს მიეკუთვნება მასობრივი და სხვა სახის გამო- 
კითხვა. ისინი ისეთი რაოდენობრივი მაჩვენებლების კვლევა- 

ზე არიან ორიენტირებულნი, როგორიცაა ამა თუ იმ სოცია- 
ლური ფაქტის თუ მოვლენის გამოვლენის სიხშირე. რაოდე- 

ნობრივი კვლევა სტატისტიკური ანალიზის გამოყენებით 

ტარდება. გარდა რაოდენობრვი მახასიათებლებისა, სოცია- 
ლურ ფაქტებსა და პროცესებს თვისებრივი მხარეც გააჩნია. 
შესაბამისად, სოციოლოგიური კვლევის თვისებრივი მეთოდე- 

ბი სოციალური სინამდვილის ამ მხარის კვლევაზეა ორიენტი- 

რებული. სოციოლოგიური კვლევის თვისებრივი მეთოდები 

სხვადასხვა კვლევითი ტექნიკისა და სტრატეგიის მატარებე- 
ლია; მაგალითად, იგი შეიძლება მოიცავდეს ინტერვიუს, დაკ- 
ვირვებას მონოგრაფიულ გამოკვლევას, შემთხვევის ანა- 

ლიზს, ფოკუს-ჯგუფს და ა. შ. 
თანამედროვე სოციოლოგიური კვლევის ერთ-ერთი ძი- 

რითადი საშუალება შერჩევითი კვლევაა. იგი სოციოლოგის 
მიერ სპეციალურად შერჩეული სოციალური ობიექტების შეს- 
წავლის გზით საჭირო ინფორმაციის მოპოვებას გულისხმობს. 

შერჩევის დროს გარკვეული სოციალური ჯგუფიდან კვლევი- 
სათვის ცალკეული ერთეულები გამოიყოფა, რომელთაც უშუ- 

ალოდ ეხება კვლევა. მათ აღსანიშნავად გენერალური და 
შერჩევითი ერთობლიობის ცნებები გამოიყენება. გენერალუ- 
რი ერთობლიობა იმ ჯგუფის ყველა წევრს ეწოდება, რომელ- 

საც გამოკვლევა მოიცავს, ხოლო შერჩევითი ერთობლიობა ამ 

ჯგუფის ის ნაწილია, რომელიც გამოკვლევაში უშუალოდ მო- 

ნაწილეობს. შერჩევითი ერთობლიობის უმთავრესი ნიშანი 
რეპრეზენტატულობაა; იგი იმას აჩვენებს, თუ რამდენად 

პროპორციულადა წარმოდგენილი შერჩევით ერთობლიობაში 

გენერალური ერთობლიობის ნიშან-თვისებები. ამგვარი კვლე– 

ვის დროს დიდი მნიშვნელობა აქვს იმ წარმომადგენლობითი 

ნაწილის შერჩევას, რომლის საშუალებითაც გენერალური ერ- 
თობლიობის ბუნების გაგებას ვვარაუდობთ. ამისათვის გარ- 
კვეული წესების დაცვაა საჭირო. შერჩევის შემდეგი მოდელე- 
ბია ცნობილი: 

« შემთხვევითი შერჩევა, როდესაც შერჩევის ერთეულე- 

ბი ქაოსურად არის ამორჩეული. ამორჩევის პრინციპი შემ- 
თხვევითია. 

« ექსპერტთა შერჩევა, როდესაც ამა თუ იმ სფეროს 
აღიარებული წარმომადგენლებია შერჩეული. მიზნობრივი 

შერჩევის ერთ-ერთი ფორმაა. 

« კვოტური შერჩევა, როდესაც შერჩევის ზომა წინასწარ 

განსაზღვრულია. მაგალითად, მარკეტინგული გამოკვლევების 
შემთხვევაში შერჩევის ზომა დამკვეთის მიერ არის განსაზ- 

ღვრული. 
« მობილური პოპულაციის შერჩევა, რომელიც პოპულა- 

ციის ადგილმდებარეობის დადგენასთან არის დაკავშირებუ- 
ლი. 

შერჩევის სახეებიდან ალბათური და არაალბათური შერ- 
ჩევაა ცნობილი. ალბათური შერჩევის დროს გენერალური ერ- 
თობლიობის ყველა ელემენტს შერჩევით ერთობლიობაში 
მოხვედრის თანაბარი შანსი აქვს. არაალბათური შერჩევის 
დროს კი ყველას შანსი სხვადასხვაგვარია. შერჩევითი კვლევა 

გარკვეული ხარვეზის მატარებელი შეიძლება იყოს, რაც იმა- 
ში ვლინდება, რომ მკვლევარი უშუალოდ არ არის დაკავშირე- 
ბული რეალურ ცხოვრებასთან. ეს კავშირი რესპონდენტების 

შეხედულებებითა და მოსაზრებებით არის გაშუალებული, 
რაც სუბიექტურობის ელემენტების შემცველია, თუმცა ამ- 
გვარი შეზღუდულობის მოსახსნელად სოციოლოგს კვლევის 
სხვა მეთოდი გააჩნია, რომელსაც საველე კვლევის მეთოდს 
ეძახიან. 

საველე კვლევა საზოგადოებრივ მოვლენებსა და პრო- 

ცესებზე უშუალო დაკვირვების გზით მიმდინარეობს. იგი შე- 
იძლება აშკარა ან ფარული იყოს. სოციოლოგის უშუალო მო- 

ნაწილეობა შესასწავლ პროცესებში გამოკვლევას მეტ დამა- 
ჯერებლობას ანიჭებს, თუმცა არც ეს მეთოდია უნაკლო, 
რადგანაც შეიძლება, რომ, რასაც სოციოლოგი აკვირდება და 
აღწერს კონკრეტული ვითარების შემთხვევაში, სხვა ფაქტე- 
ბისათვის დამახასიათებელი არ აღმოჩნდეს; თუმცა საველე 
კვლევის ამ ნაკლის გამოსწორებას სოციოლოგიური გამოკ- 
ვლევის სხვა მეთოდები ცდილობენ, რომელთა შორის ფართო 

გამოყენება გამოკითხვის მეთოდს აქვს. 
გამოკითხვა სოციოლოგიურ ინფორმაციას ზეპირი ან 

წერილობითი კითხვა-პასუხების საშუალებით მოიპოვებს. 
კითხვა-პასუხებით სოციოლოგი ავლენს რესპონდენტების (გა- 

მოსაკითხი ადამიანების) შეხედულებებს, განწყობილებებს, 
პოზიციებს და ა. შ., რაც ძირითადად ორი წესით: სტანდარ- 
ტიზებულად – საგანგებოდ წინასწარ შემუშავებულ კითხვარ- 
ზე - ანკეტაზე რესპონდენტის პასუხების მიღების გზით და 
არასტანდარტიზებულად – ანკეტის გარეშე რესპონდენტთან 
სოციოლოგის გასაუბრების გზით ხდება. შესაბამისად, გამო- 
კითხვის ორი ძირითადი სახე არსებობს: ანკეტური გამოკით- 
ხვა და ინტერვიუ. ანკეტა არის კითხვარი, რომელშიც კით- 

ხვები შინაარსისა და ფორმის მიხედვით არის დაჯგუფებული 
და საგანგებოდ შერჩეული. შინაარსის მიხედვით, ანკეტაში 
წარმოდგენილი კითხვები მთელ რიგ სოციალურ ფაქტებს და 
მათ ღირებულებით შეფასებებს ეხება. ფორმის მიხედვით, 

კითხვები შეიძლება იყოს ღია ან ნახევრად დახურული ან და- 
ხურული. დახურულ კითხვაზე პასუხს რეპონდენტი თვითონ 
ირჩევს მოცემული ვარიანტებიდან („დიახ“, „არა“, „მიჭირს 

პასუხი"); ღიაა კითხვები, რომლებსაც ასარჩევი პასუხები არ 
ახლავს და რესპონდენტმა შესასწავლ პრობლემასთან დაკავ- 
შირებით თავისუფლად უნდა დააფიქსიროს საკუთარი მოსაზ- 

რება. ანკეტური გამოკითხვის თავისებურება იმაში მდგომა- 
რეობს, რომ რესპონდენტსა და მკვლევარ-სოციოლოგს შო- 

რის ურთიერთობა ანკეტითაა გაშუალებული. ამ შემთხვევაში 

რესპონდენტის ანონიმურობა მკაცრად დაცულია, თანაც ინ- 
ფორმაცია სწრაფად და ოპერატიულად მიიღება. ანკეტურ 

გამოკითხვასთან ერთად სოციოლოგიაში გამოიყენება აგრეთ- 
ვე სატელეფონო, საფოსტო, ინტერნეტ- და სხვა სახის გამო- 

კითხვები. 
გამოკითხვის მეთოდის იმ სახეს, რომლის დროსაც სო- 

ციოლოგი მისთვის საჭირო ინფორმაციას უშუალოდ რესპონ- 
დენტისაგან მოიპოვებს, ინტერვიუ ეწოდება. თუმცა ამ ტიპის 

გამოკვლევის ჩასატარებლად ძალიან დიდი დროა საჭირო. ან- 
კეტირება ან ინტერვიუ შესაძლოა იყოს ჯგუფური ან ინდივი- 
დუალური, თავისუფალი, კლინიკური და სხვა (სოციოლოგიუ- 
რი გამოკვლევის ყველა მეთოდს სოციოლოგიის მიმართულე- 

ბის სტუდენტები დაწვრილებით შეისწავლიან მომდევნო კურ- 

სებზე, ამიტომ ამჯერად მათზე მხოლოდ ზოგადი საუბრებით 
შემოვიფარგლებით). 

სოციოლოგიაში ხშირია მაგალითები, როდესაც სოცია- 
ლური ობიექტების კვლევა შეუძლებელია ზემოთ აღნიშნული 
მეთოდების გამოყენებით. ეს ძირითადად გარდასულ სოცია- 
ლურ ფაქტებსა და მოვლენებს შეეხება. მსგავს ვითარებაში 
სოციოლოგები არსებული წერილობითი, ნაბეჭდი, ფოტო და 

სხვა მასალის კვლევით შემოიფარგლებიან დოკუმენტები 
ადამიანების მიერ შექმნილი მასალებია, რომლებიც ინფორმა- 
ციის გადაცემას ემსახურება. მაგალითად, XIX საუკუნის დე- 
მოგრაფიული პროცესების დადგენა ამ პერიოდის დოკუმენ- 

ტური მასალების ანალიზის საფუძველზეა შესაძლებელი, ხო- 
ლო ოჯახთან ან გვართან დაკავშირებული სოციალური ას- 

პექტების გაგებაში ისტორიული დოკუმენტები დაგვეხმარები- 
ან და ა. შ. დოკუმენტები სხვადასხვანაირი შეიძლება იყოს: 
წერილობითი, რომლებშიც სოციალური მოვლენები სიტყვიე- 

რადაა აღწერილი. მას მიეკუთნება ნებისმიერი სახის წერი- 
ლობითი მასალა: საარქივო დოკუმენტები, პრესის მასალები, 
მთავრობის დადგენილებები, პირადი წერილები, მოგონებები, 

მემუარები ავტოგრაფები ოფიციალური სტატისტიკა და 
მრავალი სხვა. მნიშვნელოვანია აგრეთვე იკონოგრაფიული 

დოკუმენტების გამოყენებაც, რომლებშიც სოციალური სინამ- 
დვილე ფოტოზე, კინოფირზე, ვიდეო ან სხვა საშუალებებზეა 
გადმოცემული. ყოველი მათგანი სოციოლოგიური გამოკვლე- 

ვის საინტერესო დოკუმენტურ მასალას წარმოადგენს. 
თანამედროვე კვლევებში სოციოლოგიური ინფორმაცი- 

ის მოპოვების ერთ-ერთი ძალიან პოპულარული ფოკუს-ჯგუ- 

ფის მეთოდია. ეს ისეთი კვლევითი სტრატეგიაა, რომელიც 

აქცენტს წინასწარ შერჩეულ ადამიანთა მცირე ჯგუფის ინ- 
ტერვიუირებასა და ინტენსიურ ფოკუსირებულ დისკუსიაზე 
აკეთებს. სადისკუსიო თემა, რა თქმა უნდა, კვლევის პრობ- 
ლემას შეეხება. მისი მიზანი გარკვეული სოციალური პრობ- 

ლემის შესახებ ჯგუფში განსხვავებული შეხედულებების, პო- 
ზიციების, განწყობების, რეაქციებისა და შეფასებების შეს- 

წავლაა. იგი, შეიძლება ითქვას, თვისებრივი და რაოდენობრი- 
ვი მეთოდების კომბინირებული სახეა. მას იყენებენ მარკე- 

ტინგულ კვლევებში, მაგალითად, ბიზნესის სფეროში – სა- 
ქონლისა და მომსახურების მარკეტინგი; არაკომერციული 

ორგანიზაციების მარკეტინგი, რომელიც სხვადასხვა სოცია- 

ლური პროგრამის ეფექტურობის შეფასებას ითვალისწინებს; 
პოლიტიკური მარკეტინგი, რომლის დროსაც პოლიტიკური 

მოღვაწის, პარტიის ან ორგანიზაციის იმიჯის შესწავლა მიმ- 
დინარეობს და სხვ. ფოკუს-ჯგუფის პარამეტრები (ჯგუფში 

მონაწილეთა რაოდენობა, სოციალური და სხვა მახასიათებ- 
ლები და ა. შ) გამოკვლევის მიზნებითა და ამოცანებით განი- 
საზლვრება, რომლის წარმატება იმ მოდერატორზეა დამოკი- 
დებული, რომელიც დისკუსიას წარმართავს. 

ჩვეულებრივ, ყოველ სოციალურ ჯგუფს ფორმალური 
და არაფორმალური, ღია და დაფარული სტრუქტურები გააჩ- 
ნია, რომელთაგან არაფორმალურ, ლატენტურ (დაფარულ) 
სტრუქტურას მნიშვნელოვანწილად სუბიექტური ფაქტორები, 

მის წევრთა ემოციური მდგომარეობები და განწყობები განა- 
პირობებენ, რაც, თავის მხრივ, ჯგუფის ფუნქციონირებაზე 

უდიდეს გავლენას ახდენს. სოციომეტრიული გამოკვლევა 
ჯგუფის სწორედ ამ ფარული სტრუქტურების შესწავლაზე 
აკეთებს აქცენტს. მეთოდის ავტორი ამერიკელი ფსიქიატრი 
და სოციალური ფსიქოლოგი იაკობ ლევი მორენოა. 

სოციომეტრიული გამოკვლევების დროს არაფორმალუ- 

რი სტრუქტურისა და შრომითი კოლექტივის, ცალკეულ პი- 
როვნებათა ღირებულებითი ორიენტაციების შესაბამისობა- 
შეუსაბამობის დონეების კვლევა მიმდინარეობს. მიღებული 
მონაცემების საფუძველზე კი ჯგუფის სოციალურ-ფსიქოლო- 
გიური კლიმატის საგრძნობი გაუმჯობესება ხდება. 

სოციოლოგიური გამოკვლევების მნიშვნელოვანი მხარეა 
სოციალური ცვლადების ანალიზი. ამ შემთხვევაში სოციო- 
ლოგი იმ ფაქტს ითვალისწინებს, რომ ცალკეული რიგის სო- 

ციალურ მოვლენათა ცვლილებებს აუცილებლობით სხვა რი- 
გის მოვლენათა ცვლილებები მოსდევს, რომ პირველი მიზე- 

ზია, მეორე – შედეგი. ორივე შემთხვევაში ცვლადთან გვაქვს 

საქმე. ცვლადებს შორის ურთიერთდამოკიდებულებას კორე- 
ლაციას ეძახიან. სოციალური ცვლადის ცნება საზოგადოებ- 
რივი მოვლენის უნარს გამოხატავს, რომლის მიხედვითაც ის 
სხვადასხვაგვარ მდგომარეობასა და მნიშვნელობას იძენს. 
სოციალურ ცვლადებს მიეკუთვნება ასაკი, სქესი, განათლება, 
შემოსავლები, ხელფასი და მრავალი სხვა სოციალური 

ცვლადი ორგვარია: დამოუკიდებელი და დამოკიდებული. და- 

მოუკიდებელი ცვლადის როლს ის მოვლენა ასრულებს, რომ- 

ლის შეცვლა შედეგის შეცვლას იწვევს, დამოკიდებული 
ცვლადი კი ისეთი მოვლენაა, რომლის ცვალებადობა სხვა 

მოვლენის ცვალებადობაზეა დამოკიდებული. თუკი მიზეზშე- 
დეგობრივი კავშირები დადგინდება დამოკიდებულ და დამოუ- 
კიდებელ ცვლადებს შორის, სოციოლოგიური ჰიპოთეზა, 
რომლის შესახებაც ჩვენ ზემოთ ვისაუბრეთ, დასაბუთებუ- 
ლად მიიჩნევა. 

დაბოლოს, სოციოლოგიური გამოკვლევა, როგორც წესი, 

რამდენიმე ეტაპისაგან შედგება. პირველი ეტაპი სოციოლოგი- 
ური გამოკვლევის პროგრამის შემუშავებაა, რომელშიც მკაფი- 
ოდ უნდა იყოს ფორმულირებული გამოკვლევის მიზანი და 

განსაზლვრული უნდა იყოს კვლევის მეთოდები. სასურველია, 

პროგრამამ საცდელი, ე. წ. „პილოტაჟური“ გამოკვლევის ჩატა- 

რება გაითვალისწინოს, რაც შერჩეული მეთოდის უტყუარობა- 
ში დარწმუნების კარგი საშუალებაა. კვლევის მეორე ეტაპი 
უშუალოდ გამოკვლევის ჩატარებაა, რომელსაც მიღებული ინ- 
ფორმაციის დაჯგუფება, დახარისხება და ანალიზისათვის მომ- 
ზადება მოსდევს. მიღებული ინფორმაციის სტატისტიკური და- 
მუშავება სპეციალური კომპიუტერული პროგრამის საშუალე- 
ბით ხდება, რომლის ცოდნა სოციოლოგიის მიმართულების 

სტუდენტებისათვის თანამედროვე პირობებში აუცილებელია. 
სოციოლოგიური ინფორმაციის ანალიზის შემდეგ გამოკვლევის 

დასკვნითი ეტაპი დგება, რომელიც კვლევის შედეგების შეჯა- 
მებასა და საბოლოო ანგარიშის პრეზენტაციას ითვალისწი- 

ნებს. დასკვნითი ნაწილი წარმოუდგენელია იმ რჩევებისა და 
რეკომენდაციების გარეშე, რომელთაც სოციოლოგი იძლევა 
საკვლევ პრობლემასთან დაკავშირებით. 

ენტონი გიდენსი: 

სოციოლოგიური კითხვები 

„კარგი გამოკვლევა საზოგადოებრივი ცხოვრების ახლე- 

ბურ გაგებაში უნდა გვეხმარებოდეს. ის თავისი შეკითხვები- 

თა და მიღებული შედეგებით უნდა გვაკვირვებდეს. პრობლე- 

მები რომლებიც თეორიული და პრაქტიკული კვლევების 
თვალსაზრისით სოციოლოგებს აინტერესებთ, ხშირად იმ 
კითხვებს ჰგავს, რომლებიც სხვა ადამიანებსაც აღელვებთ, 

თუმცა მსგავსი კვლევის შედეგები ჩვენს ყოველდღიურ წარ- 
მოდგენებს ხშირად ეწინააღმდეგება. 

როგორია უმცირესობათა ცხოვრების პირობები? რატომ 
არის, რომ ადრინდელთან შედარებით დღევანდელ მსოფლიო- 

ში ბევრად უფრო მეტი მდიდარი ცხოვრობს, მაგრამ შიმში- 
ლის არსებობა მაინც ფაქტია? რა შედეგებამდე მიგვიყვანს 

ინფორმაციული ტექნოლოგიების გამოყენება? დაიწყება თუ 

არა ოჯახის, როგორც ინსტიტუტის, ნგრევა? – ამ და მსგავს 

მრავალ კითხვაზე პასუხს სოციოლოგები სცემენ. მათი მუშა- 

ობის შედეგები საბოლოოდ არავითარ შემთხვევაში არ უნდა 
მივიჩნიოთ, მით უფრო, როდესაც სოციოლოგიური თეორიისა 

და გამოკვლევის მიზანი იმ სპეკულატურ მანერებზე უარის 
თქმაა, რომლებიც მსგავსი საკითხების განსჯისას ობივატელს 
ახასიათებს. კარგი სოციოლოგობა შეკითხვების მაქსიმალუ- 

რად სწორად დასმა და დასკვნების გაკეთებამდე ყველაზე გა- 
მოსადეგი ფაქტობრივი მტკიცებულებების მოპოვებაა. ამ 
მიზნის მისაღწევად ჩვენთვის სასარგებლო სოციოლოგიური 

კვლევის მეთოდები უნდა ვიცოდეთ, რომლებიც კონკრეტული 
სამუშაოს მიმდინარეობისას უნდა გამოვიყენოთ. ასევე საუკე- 

თესოდ უნდა ვიცოდეთ ამ მეთოდებით მიღებული შედეგების 

ანალიზი. 

იმ შეკითხვათაგან, რომლებსაც თავიანთ გამოკვლევაში 
სოციოლოგები სვამენ ზოგიერთი მათგანი მთლიანობაში 

ფაქტოლოგიურია. მაგალითად, დანაშაულისა და მართლმსა- 

ჯულების მთელი რიგი ასპექტების გარკვევისათვის სისტემუ- 
რი სოციოლოგიური გამოკვლევაა აუცილებელი. ამასთან და- 

კავშირებით ჩვენ შეგვეძლო შემდეგი კითხვები დაგვესვა: რა 
სახის დანაშაულებია უფრო მეტად გავრცელებული? დამნაშა- 
ვეთა რა ნაწილს აკავებს პოლიცია? მათ შორის რამდენი ადა- 

მიანი იხდის სასჯელს? მსგავსი ფაქტოლოგიური კითხვები 
პასუხისათვის ხანგრძლივ კვლევას საჭიროებს. 

ამა თუ იმ საზოგადოების შესახებ ფაქტოლოგიური ინ- 
ფორმაცია ყოველთვის ვერ გვეტყვის, ესა თუ ის შემთხვევა 
არატიპურია თუ ფართოდ გავრცელებულ ფაქტს წარმოად- 
გენს. ხშირად სოციოლოგებს სურთ, შედარებითი შეკითხვები 
დასვან. მაგალითისათვის, დიდი ბრიტანეთისა და აშშ-ის სო- 
ციალურ წყობასა და კანონმდებლობას შორის არცთუ მცირე 

განსხვავება არსებობს. ტიპური შედარებითი კითხვა შესაძ- 
ლებელია ასეთი იყოს: რა განსხვავებაა ქცევის კრიმინალურ 

მოდელსა და სამართალდამცავი ორგანოების საქმიანობას 
შორის ამ ორ ქვეყანაში? 

სოციოლოგიური საქმიანობის განხორციელებისას ჩვენ 
არა მარტო უკვე არსებულ საზოგადოებებს შორის ურთიერ- 
თობებს უნდა ვუყურებდეთ, არამედ ერთმანეთს ვადარებთ 
მათს აწმყოსა და მომავალს. ამ შემთხვევაში სოციოლოგები 
განვითარების შესახებ კითხვებს სვამენ. იმისათვის, რომ თა- 
ნამედროვე სამყაროს ხასიათი გავიგოთ, ჩვენ საზოგადოების 
უკვე არსებული ფორმების შესწავლა და მომხდარ ცვლილე- 
ბათა ანალიზი მოგვიწევს, ამიტომ შეგვიძლია, მაგალითად, 
გამოვიკვლიოთ, თუ როგორ გაჩნდა პირველი ციხეები და 

როგორია ისინი დღეს. 
ფაქტობრივი კითხვის დასმით ჩვენ იმას ვაკეთებთ, რა- 

საც სოციოლოგები ემპირიულ კვლევებს ეძახიან. აქ გვაინტე- 
რესებს, თუ როგორ ხდება რაღაც მოვლენა. ოღონდ სოციო- 

ლოგია, რაც უნდა მნიშვნელოვანი არ იყოს, მხოლოდ ფაქტე- 
ბის შეგროვება არ არის. ჩვენ ყოველთვის ამ ფაქტების ინ- 
ტერპრეტაციას უნდა ვახდენდეთ და ამისათვის თეორიული 
შეკითხვების დასმა უნდა ვისწავლოთ. მრავალი სოციოლოგი 

ძირითადად ემპირიულ საკითხებზე მუშაობს, მაგრამ ამასთა- 
ნავე, თუკი ისინი თეორიული ცოდნით არ იხელმძღვანელე- 
ბენ, საეჭვოა, რომ მათი საქმიანობა შედეგიანი იყოს“. 

სოციოლოგის მიერ შეკითხვის დასმის წესი 

  

  

  

  

      

ფაქტობრივი კით- | რა მოხდა? დიდ ბრიტანეთში 

ხვა 1980-იანი წლებიდან გო- 

გონები უფრო უკეთეს 
შედეგბს აღწევდნენ 
სწავლაში, ვიდრე ვაჟები. 

შედარებითი კითხვა | ხდებოდა თუ არა | ეს გლობალური მოვლე- 
ეს ყველგან? ნა იყო თუ მხოლოდ 

ბრიტანეთს ახასიათებ- 

და? 

განვითარების კით- | ხდებოდა თუ არა | როგორი იყო გოგონათა 
ხვა ეს თანდათან? საგანმანათლებლო მომ- 

ზადების დონე დროის 
გარკვეულ პერიოდში? 

თეორიული კითხვა | რა უდევს საფუძ- | რატომ სწავლობენ გო- 

ვლად ამ მოვლე- | გონები უკეთ? რა ფაქ- 
ნას? ტორების გათვალიწინე- 

ბაა საჭირო, რომ ეს ფე- 

ნომენი ავხსნათ? 
  

ანკეტის შედგენის ზოგადი წესები 

სოციოლოგიური გამოკითხვის ანკეტა პირველადი ინ- 

ფორმაციის მოპოვების ერთ-ერთი ყველაზე მეტად გავრცე- 

ლებული საშუალებაა, რომლის შედგენა ძალზე შრომატევადი 
და მეტად საპასუხისმგებლო საქმეა თუნდაც იმ მხრივ, რომ 

შესაბამისი მეთოდიკის ცოდნას მოითხოვს, რაც მკვლევარ- 

სიოციოლოგს გარკვეული წესების დაცვას ავალდებულებს. 
ანკეტის შედგენისას უპირველესი მოთხოვნა, რომელიც 

მკვლევარმა უნდა გაითვალისწინოს, მისი მიზნების განსაზ- 
ღვრაა. ამის გარეშე სხვა დანარჩენი სამუშაო აზრს კარგავს. 

ანკეტის შინაარსი: შეკითხვები, პასუხების ვარიანტები, შესა- 
ვალი და დასკვნითი ნაწილები უშუალო კავშირშია მის მიზ- 
ნებთან. მაგალითად, მარკეტინგული კვლევების შემთხვევაში 
ანკეტირების მიზანი კლიენტთა მოთხოვნილებების გამოვლე- 
ნაა. შესაბამისად, მიღებული ინფორმაცია დაინტერესებულ 
კომპანიას საშუალებას აძლევს ასორტიმენტის კორექტირება 

მოახდინოს, კლიენტთა მომსახურების ხარისხი გააუმჯობე- 
სოს, თანამშრომლობის ახალ-ახალი ფორმები დანერგოს და 
სხვ. 

სოციოლოგიური გამოკვლევის ანკეტა ერთიანი კვლევი- 
თი ჩანაფიქრით გაერთიანებული შეკითხვებია, რომლებიც 
რესპონდენტისაკენ არის მიმართული და შესასწავლი ობიექ- 

ტის ან საგნის შესახებ აუცილებელი ინფორმაციის მოპოვე- 
ბას ისახავს მიზნად. იგი მაქსიმალურად ადაპტირებული უნდა 
იყოს გამოკითხვის პირობებთან და, ამასთანავე, რესპონდენ- 
ტის სოციალურ და ფსიქოლოგიურ მდგომარეობასთან. 

ანკეტაში დასმული შეკითხვები ნათლად და გასაგებად 
უნდა იყოს ფორმულირებული. მაქსიმალურად უნდა მოვერი- 
დოთ რთულ და რესპონდენტისათვის გაუგებარ ტერმინოლო- 
გიას. კითხვა უნდა იყოს კონკრეტული, ყოველგვარ ორაზ- 

როვნებას მოკლებული და ცალსახად ინტერპრეტირებადი. 

მნიშვნელოვანია აგრეთვე ანკეტის დიზაინისა და გაფორმების 
საკითხიც. იგი პროფესიონალიზმის გამოვლენის კარგი საშუ- 
ალებაა, რომელიც გამოკვლევისადმი დადებით განწყობას შე- 
უქმნის რესპონდენტს, ამიტომ გასათვალისწინებელია, რომ 

ანკეტის 
ა) შრიფტის ზომა კომფორტული და მისაღები უნდა 

იყოს რესპონდენტისათვის; 
ბ) შეკითხვები ერთმანეთისაგან გამოყოფილი უნდა 

იყოს; შესაძლო პასუხის ვარიანტებისაგან სასურველია მათი 
მუქი ან უფრო მსხვილი შრიფტით გამოყოფა იმისათვის, რომ 

არც ერთი შეკითხვა რესპონდენტისათვის შეუმჩნეველი არ 
დარჩეს; 

გ) თუკი შეკითხვა ღიაა, მაშინ ანკეტაში საკმარისი ად- 

გილი უნდა იყოს დატოვებული იმისათვის, რომ რესპონდენ- 

ტმა საკუთარი მოსაზრება თავისუფლად ჩაწეროს; 
დ) თუკი შეკითხვა რთულია, მაშინ სასურველია დამატე- 

ბითი მითითებების მიცემა, რომლებიც განცალკევებული უნ- 

და იყოს შეკითხვის ტექსტისაგან; 

ე) ანკეტის ტექსტის ფურცლის ორივე გვერდზე დაბეჭ- 
დვა სასურველი არ არის, რადგანაც ასეთ შემთხვევაში დიდია 

ალბათობა იმისა, რომ ანკეტა ბოლომდე შეუვსებელი დარჩეს. 
გამონაკლისი შეიძლება ბროშურის სახით დაბეჭდილი ანკეტა 

იყოს. 

შეკითხვის სახეები 

ანკეტაში დასმული შეკითხვა შინაარსის მიხედვით შეიძ- 

ლება იყოს: 

.· შეკითხვები, ცნობიერების ფაქტებზე ორიენტირებუ- 

ლი, 
ი ქცევის, მოქმედების ფაქტებზე ორიენტირებული, 

.·« რესპონდენტის პიროვნებაზე ორიენტირებული. 

ფორმის მიხედვით: 

ი· ლია, ნახევრად ღია, 

.· დახურული, ნახევრად დახურული, 

.· კომბინირებული, 

ი პირდაპირი, 

ი ირიბი. 

ფუნქციის მიხედვით: 

.· ძირითადი, 

72



სოციოლოგია ყველასათვის 
    დღ „=> 

.· არაძირითადი. 

– ცნობიერების ფაქტებზე ორიენტირებული შეკითხვები 

მიმართულია ადმიანთა შეხედულებების, მოლოდინების, სა- 
მომავლო გეგმებისა და სხვა მსგავსი კატეგორიების გამოვ- 

ლენაზე; 

– მოქმედებაზე ორიენტირებული შეკითხვები ძირითადად 

სოციალურ ქცევას შეეხება; 
– პიროვნებაზე ორიენტირებულ შეკითხვებში რესპონ- 

დენტის პიროვნული მახასიათებლები იგულისხმება; 
– ღია არის შეკითხვა, რომელსაც შესაძლო პასუხის ვა- 

რიანტები თან არ ახლავს და რესპონდენტმა მისთვის სასურ- 
ველი პასუხი თვითონ უნდა ჩაწეროს შესაბამის გრაფაში; ღია 
კითხვები რესპონდენტს არაფერს არ უნდა ჰკარნახობდეს და 
არც არაფერს უნდა ახვევდეს თავს. ნახევრად ლია შეკითხვა 
კი ნაწილობრივ დახურული შეკითხვის ელემენტების შემცვე- 

ლია; 
– დახურულ შეკითხვას თან ახლავს შესაძლო პასუხის 

ვარიანტები, რომელთაგან რესპონდენტი მისთვის სასურველ 

ვარიანტს ირჩევს; დახურული შეკითხვა ალტერნატიულია, 

თუკი რესპონდენტი პასუხის მისთვის სასურველ მხოლოდ 
ერთ ვარიანტს ირჩევს, ხოლო არაალტერნატიულია, თუკი 
იგი პასუხის რამდენიმე ვარიანტს ირჩევს; ნახევრად დახურუ- 

ლი შეკითხვა ნაწილობრივ ღია კითხვის ელემენტების შემცვე- 
ლია. მოცემული პასუხის ვარიანტებიდან შესაძლებელია რეს- 
პონდენტისათვის არც ერთი არ იყოს მისაღები, ამიტომ და- 
ხურულ კითხვებთან ერთად ღია კითხვასაც სთავაზობენ 

ხოლმე. 
– პირდაპირია შეკითხვა, რომელიც რესპონდენტისაგან 

გარკვეული მოვლენებისადმი კრიტიკულ მიდგომას ითვალის- 

წინებს, რასაც უმეტესწილად რესპონდენტები თავს არიდებენ 
ხოლმე. ასეთ ვითარებაში საქმეში ირიბი შეკითხვები ერთვე- 

ბა, ანუ რესპონდენტს წარმოსახვითი სიტუაცია ეძლევა, რო- 
მელიც მთელი რიგი უხერხულობებისაგან ათავისუფლებს მას; 

– ძირითადია შეკითხვა, რომელიც უშუალოდ კვლევის 
საგანს შეეხება; 

–- არაძირითადი შეკითხვები ძირითად შეკითხვათა ად- 

რესატის გამოვლენას ემსახურება (კითხვა-ფილტრი) ანდა 
რესპონდენტის გულწრფელობას ამოწმებს (საკონტროლო 

კითხვები); 
- „მენიუს“ ტიპის კითხვებში პასუხები ისეთნაირადაა 

დალაგებული, რომ ლოგიკურად ერთმანეთს არ გამორიცხა- 

ვენ; 
– საკონტროლო კითხვა აზრის, შეხედულების სიმყარეს 

ამოწმებს; 

– კითხვა-ფილტრი რესპონდენტთა დაინტერესებულ ნა- 
წილს სხვებისაგან გამოარჩევს; 

–- „კითხვა-მახე არაკეთილსინდისიერი და არაკომპე- 
ტენტური რესპონდენტების გამოსავლენადაა მოწოდებული; 

- საკონტაქტო კითხვები ანკეტის დასაწყისშია მოთავ- 
სებული და რესპონდენტთან კონტაქტის დამყარებას უწყობს 
ხელს. იგი ძალზე მარტივია და მასზე პასუხის გაცემა რეს- 
პონდენტისათვის სასიამოვნოა; 

- ჩამხშობი შეკითხვები, როგორც წესი, საკონტროლო 

შეკითხვების წინ ეძლევა ხოლმე რესპონდენტს და მისი ემო- 
ციური აღგზნებადობის ჩაცხრობასა და ყურადღების სხვა შე- 
კითხვაზე გადატანას ემსახურება; 

–- ბუფერული ანუ გარდამავალი შეკითხვები ანკეტის 
აზრობრივი ბლოკების წყალგამყოფია. მათი მეშვეობით ხდება 
თემიდან თემაზე გადასვლა. 

შეკითხვების დასმისას სოციოლოგმა უნდა გაითვალის- 
წინოს, რომ პასუხი „დიახ“ რესპონდენტისათვის უფრო მისა- 
ღებია, ვიდრე „არა“. არავითარ შემთხვევაში რესპონდენტისა- 

  ს რეკ 

გან არ უნდა მოვითხოვოთ რაიმე სახის ანგარიშები და სხვა 
მსგავსი რამ. ამასთანავე უნდა გვახსოვდეს, რომ ანონიმურო- 

ბის პრინციპი მკაცრად უნდა იყოს დაცული. 

ანკეტის შედგენის პროცესს სოციოლოგები კონსტრუი- 

რებას ეძახიან. 

ანკეტის სტრუქტურა 

.· ანკეტის შესავალი ნაწილი 

ანკეტის ეს ნაწილი შეიცავს თხოვნა-მიმართვას რესპონ- 

დენტისადმი, მოკლედ და კონკრეტულად აცნობს მას კვლე- 
ვის მიზნებს, შემკვეთსა და შემსრულებელს. აქვე რესპონდენ- 
ტის გასააქტიურებლად სასურველია იმის ხაზგასმა, თუ რა 
დიდი მნიშვნელობა აქვს საკვლევი პრობლემის გადაწყვეტაში 
რესპონდენტის მოსაზრებებს. ადამიანს ყოველთვის სიამოვ- 
ნებს, როდესაც მის აზრს აფასებენ, მას ჭკუას ეკითხებიან, 
ამიტომ ამ ფაქტორის გამოყენება სოციოლოგიურ გამოკვლე- 
ვაში აუცილებელია. ანკეტის შესავალი ნაწილი საკონტაქტო 
კითხვებით უნდა იწყებოდეს. ამ მარტივმა და სასიამოვნო შე- 

კითხვებმა რესპონდენტი სხვა შეკითხვებზე პასუხისათვის 
უნდა მოამზადოს ისე, რომ არ მობეზრდეს ეს ყოველივე. 

.· ძირითადი ნაწილი 

გამოკითხვის მიზნებიდან, ამოცანებიდან და ჰიპოთეზე- 

ბიდან გამოდინარე, შინაარსობრივი შეკითხვები ანკეტის ამ 

ნაწილშია თავმოყრილი. შესაბამისად, მთავარ დატვირთვასაც 
ანკეტის ეს ნაწილი ატარებს, ამიტომ მის ფორმირებას, მასში 

შეკითხვების განლაგებას დიდი მნიშვნელობა აქვს. ჩვეულებ- 

რივ, მისი ფორმირების სამი ძირითადი პრინციპია მეტ-ნაკ- 

ლებად (ვნობილი. 

– შეკითხვების ლოგიკური თანამიმდევრულობის პრინცი- 

პი: როდესაც შეკითხვები წინასწარ დადგენილი სქემისა და 

ლოგიკის მიხედვით არის ფორმულირებული. 

- მონოცენტრულობის პრინციპი: როდესაც ანკეტაში 
ერთი ცენტრალური შეკითხვაა ფორმულირებული და დანარ- 

ჩენები დამხმარე შეკითხვების როლს ასრულებენ მხოლოდ. ამ 
შემთხვევაში, როგორც წესი, ძირითადი შეკითხვა ანკეტის 
შუა ნაწილშია მოთავსებული; 

– პოლიცენტრულობის პრინციპი: როდესაც არა ერთი, 
არამედ რამდენიმე ძირითადი შეკითხვაა ჩამოყალიბებული. 

ი დასკვნითი (პასპორტული) ნაწილი 
ანკეტის ეს ნაწილი რესპონდენტის სოციალურ-დემოგ- 

რაფიულ მახასიათებლებს (სქესი, ასაკი, პროფესია, ეროვნე- 

ბა, განათლება, მოქალაქეობა, ოჯახური მდგომარეობა, საც- 
ხოვრებელი ადგილი ან სამუშაო და სხვ.) შეეხება. 

ანკეტის შედგენისას უნდა იქნეს გათვალისწინებული, 
რომ მის შესავსებად რესპონდენტს დიდი დრო არ უნდა ესა- 
ჭიროებოდეს. ამისათვის საკმარისია 30-40 წუთი; ანკეტა არ 
უნდა იყოს შეკითხვებით გადატვირთული; კლასიკური ტიპის 
ანკეტა 15-20 კითხვაზე მეტს არ შეიცავს; სასურველია, რთუ- 
ლი შეკითხვები ანკეტის შუა ნაწილში იყოს მოთავსებული; 
ყოველი შეკითხვა გრამატიკისა და ლოგიკის წესების დაცვით 
უნდა იყოს შედგენილი; ლოგიკურობის პრინციპის დაცვა ნიშ- 

ნავს, რომ დასაწყისში ამა თუ იმ ფაქტის დადგენაზე უნდა 
იყოს საუბარი და მხოლოდ ამის შემდეგ – მის შეფასებაზე, 
რაც სოციოლოგიური გამოკვლევის უმნიშვნელოვანესი მოთ- 
ხოვნაა. 

თუკი გამოკითხვა ინტერვიუს მეთოდით ტარდება, მა- 

შინ კითხვარს ან ინტერვიუს ბლანკს თან უნდა ახლდეს ცალ- 
სახად და ერთმნიშვნელოვნად ფორმულირებული შევსების 
წესები და ცალკეული მითითებები ინტერვიუერისათვის. 
ფორმულირებები, რომელსაც ინტერვიუერი იყენებს, წარმო- 

სათქმელად ადვილი უნდა იყოს და რთულ სინტაქსურ კონ- 
სტრუქციებს არ უნდა შეიცავდეს. 

  “ლა” 2 

მეცნიერულ-სოციოლოგიური კვლევის ეტაპები 
ე· დიურკემის მიხედვით 

  

  

  

  

  

  

    

(ეტაპი პრობლემის განსაზღვრა 

საკვლევი თემის შერჩევა და ძირითადი კონცეფ- 
ციების განსაზღვრა. 

I ეტაპი | ლიტერატურის მიმოხილვა 

არსებული თეორიის გაცნობა და თემის კვლევა. 

თემის შესახებ არსებული ლიტერატურის ანალი- 
ზი. 

II ეტაპი | ჰიპოთეზების ჩამოყალიბება 

კავშირის დადგენა გაზომვად ცვლადებს შორის 
ისე, რომ შესაძლებელი იყოს მათი გაზომვა და 
ჰიპოთეზების შემოწმება. 

IV ეტაპი | კვლევის გეგმის შერჩევა 
მკვლევარმა უნდა მოახდინოს იმ მეთოდის შერ- 

ჩევა, რომლის მეშვეობითაც ჩაატარებს გამოკ- 
ვლევას: მაგ. გამოკითხვა, დაკვირვება, ექსპერი- 

მენტი და ა. შ. 

V ეტაპი | მონაცემთა შეგროვება 

ჰიპოთეზების შესამოწმებელი მონაცემების ანუ 

ფაქტების შეგროვება: სტატისტიკური მასალა, 
ინტერვიუს ანდა ანკეტირების შედეგები. 

VI ეტაპი | მონაცემთა ანალიზი 
მონაცემების დამუშავება. 

დასკვნების გაკეთება 
VII ეტაპი | მილებული შედეგების შეჯამება და მათი დაკავ-   შირება არსებულ თეორიასთან; შემდგომი კვლე- 

ვისათვის პრობლემების დადგენა. 

  «> -.   

ცვლადი სოციოლოგიური სიდიდე არის სოციალური 
ცხოვრების ნებისმიერი ასპექტი, რომელიც დროთა განმავ- 
ლობაში იცვლება. მაგალითად, დიურკემის მიხედვით, ასეთია 

თვითმკვლელობის კოეფიციენტი. ცვლადი სიდიდე შეიძლება 
იყოს დამოკიდებული და დამოუკიდებელი. 

ნაწილი II 

სოსიოლოგიიჩს ძიჩრჩთალი 
ცნებები ღა პრობლემები





„რა ვართ ჩვენ საზოგადოების გარეშე? 
– არაფერი! 

რა არის საზოგადოება უჩვენოდ? 
– არაფერი!“ 

თავი! 
--==========„ა„ღაღეაღ>==C-==>==============„ეა„ღაღაა 

საზოგადოუბა 

სოციოლოგიის ცნებათა შორის მთავარი საზოგადოების 

ცნებაა. ის ყველა სოციოლოგიურ ცნებასთან შედარებით ზო- 
გადობის მაღალი ხარისხით გამოირჩევა. სოციოლოგიისათვის 
საზოგადოების ცნებას იმიტომ აქვს განსაკუთრებული მნიშ- 
ვნელობა, რომ მის გაგებაზეა დამოკიდებული სოციოლოგიის, 
როგორც მთლიანი მეცნიერული სისტემის, ხასიათი; ამიტომ 

საზოგადოების ცნების განსხვავებული გაგება ასევე ერთმა- 
ნეთისაგან განსხვავებულ სოციოლოგიურ თეორიებს წარმო- 

შობს. სოციოლოგიის ამა თუ იმ ტიპს საზოგადოების ესა თუ 

ის გაგება უდევს საფუძვლად. თანამედროვე ამერიკელი სო- 
ციოლოგი ნეილ სმელზერი თავის წიგნში „სოციოლოგია“ ამ- 

ბობს, რომ ამ სიტყვას ყოველდლიურ მეტყველებაში ყველანი 
თავისუფლად ვიყენებთ, მაგრამ მეცნიერებისათვის მისი გან- 
მარტება დღემდე დიდი თავსატეხია, რაშიც, იმავე სმელზე- 
რის თქმით, საზოგადოების შესახებ საყოველთაოდ გავრცე- 
ლებული მრავალი მოსაზრების არსებობა ქმნის სიძნელეს. 
მოსაზრებათა სიმრავლიდან მთავრისა და არსებითის გამო- 

ყოფა პრობლემა გახდა. 

მ)



ყახა ქეცბაია 
    ––-–>> . 

ჯერ კიდევ არისტოტელე შენიშნავდა, რომ საზოგადოე- 

ბა მოქალაქეთა ერთობლიობაა, რომელიც საკუთარი არსებო- 
ბისათვის საკმარისია. ამის შემდეგ უამრავი მოსაზრება გამო- 

ითქვა საზოგადოებაზე, მაგრამ არისტოტელეს აზრი, რომ სა- 
ზოგადოება ადამიანთა ერთობა, კავშირი და გაერთიანებაა, 
ყველა მათგანშია შენარჩუნებული. ჰობსი, რუსო და ლოკი ამ- 
ბობდნენ, რომ საზოგადოება კონტრაქტით (ხელშეკრულებით) 
გაერთიანებულ ადამიანთა ერთობაა. სოციოლოგიის მამა 
კონტი მიიჩნევდა, რომ საზოგადოება სოციალური ორგანიზ- 

მის შემადგენელი ელემენტების ერთობლიობაა, ხოლო სპენ- 
სერის აზრით, საზოგადოება ადამიანურ მიმართებათა მუდმი- 
ვობაა; ტარდს მიაჩნდა, რომ საზოგადოება მიმბაძველ ადამი- 
ანთა ურთიერთობაა; სოციოლოგიის კლასიკოსი დიურკემი კი 

საზოგადოებას იმ ინდივიდთა კრებულად წარმოადგენდა, 
რომლებიც ერთმანეთთან მუდმივ მიმართებაში იმყოფებიან. 
თითოეული ამ მოსაზრებიდან ჩანს, რომ საზოგადოების ცნე- 

ბა ერთი რომელიმე ცალკე აღებული ნიშნის მიხედვით არის 
განმარტებული, რაც არასწორია. ამ ყველაფერთან ერთად 
საზოგადოება ამავე დროს ადამიანთა ურთიერთობაა, ადამი- 
ანთა ურთიერთობა კი მრავალგვარი შეიძლება იყოს. ამიტომ 

შეგვიძლია ვთქვათ, რომ საზოგადოება ურთიერთობაში მყოფ 
ადამიანთა გაერთიანებაა, რომელიც ისტორიული და კულტუ- 

რული ხასიათის მქონეა. ერთმანეთთან კავშირით ადამიანები 

ისტორიულ და კულტურულ სამყაროს ქმნიან, რაც, თავის 

მხრივ, საზოგადოების სპეციფიკას წარმოადგენს. 
საზოგადოება ადამიანთა ერთობლივი ცხოვრების შედე- 

გად წარმოშობილი სინამდვილეა, თუმცა ერთად ცხოვრება 

საზოგადოების არსობრივ ნიშანს არ წარმოადგენს, რადგანაც 
ერთად ცხოვრება ბიოლოგიური სამყაროს ცალკეულ წარმო- 
მადგენელთათვისაც არ არის უცხო. მაგალითად, მწერების, 
ფრინველების, ცხოველებისა და ცივსისხლიანი ორგანიზმების 
ერთობას საზოგადოებად მოიხსენიებენ ხოლმე და იტყვიან: 

ჭიანჭველების საზოგადოება, ფუტკრების საზოგადოება და 
სხვ. თუმცა თითოეული მათგანის ბუნებრივი ერთობა თვი- 
სებრივად განსხვავდება ადამიანთა ერთობებისაგან. არც ერ- 
თი ბუნებრივი ერთობა შეგნებული კავშირების შედეგად არ 
არის შექმნილი. გარდა ამისა, ჭიანჭველების საზოგადოება, 

რაც იყო ასეულობით წლების წინათ, ისეთივეა დღესაც, რა- 
საც ვერ ვიტყვით ადამიანთა იმ დიდ ერთობაზე, რომელსაც 
საზოგადოება ჰქვია. საზოგადოების სპეციფიკის გამომხატვე- 
ლია ტერმინი სოციუმი. ეს იმას ნიშნავს, რომ მხოლოდ ადა– 
მიანები არიან სოციალური, ანუ ისეთი არსებები, რომლებიც 
ერთმანეთთან დაკავშირებული არიან ერთობლივი ცხოვრები- 

თა და საქმიანობით, შეგნებული, მყარი, აუცილებელი და 
განმეორებადი ურთიერთობებით. საზოგადოება – ეს არის 
სოციუმი, რომელსაც შრომის სოციალური დანაწილება ახასი- 
ათებს (დიურკემი). საზოგადოების ცნება ადამიანთა თანაც- 
ხოვრების კანონზომიერებათა გაცნობიერებას გულისხმობს. 

ის ადამიანთა შეგნებული და გაცნობიერებული ერთობაა. მი- 
სი ინტერპრეტაციის არაერთი საინტერესო პარადიგმაა ცნო- 

ბილი სოციოლოგიაში. 

საზოგადოების ცნების ინტერპრეტაციის 
სოციოლოგიური პარადიგმები 

საზოგადოების ცნების ინტერპრეტაციის პარადიგმა 
სულ მცირე ორ უმთვარეს კითხვაზე პასუხს გულისხმობს: ეს 

კითხვებია: რა არის საზოგადოება? რატომ და როგორ იც- 

ვლება ის? 

ემილ დიურკემი: ფუნქციონალისტური პარადიგმა 

დიურკემის მიხედვით, მიუხედავად იმისა, რომ საზოგა- 
დოება სუბიექტების ერთობლიობაა, ის ობიექტური ბუნების 

მატარებელია და, რაოდენ უცნაურადაც უნდა მოგვეჩვენოს, 
იგი ინდივიდებისაგან შექმნილი, მაგრამ მათგან დამოუკიდე- 
ბელი რეალობაა. ის უფრო მეტია, ვიდრე ინდივიდთა უბრა- 

ლო ჯამი. იგი საკუთარი ცხოვრებითა და კანონებით არსე- 

ბობს, რომლებიც ჩვენი პირადი გამოცდილების ფარგლებს 

სცდება. ჩვენ მიერ შექმნილი რეალობა ჩვენთან მიმართებაში 

გარეგანი და მაიძულებელი ხასიათის მქონეა. მისი არსებობა 
წინ უწრებს ჩვენს არსებობას: საზოგადოება არსებობდა ჩვე- 
ნამდე და ჩვენ შემდეგაც იარსებებს. რამდენადაც ის ტოტა- 

ლური რეალობაა, მას ჩვენზე ზემოქმედების ძალა აქვს და, 
შესაბამისად, იგი მიმართულებას აძლევს ჩვენს აზრებსა და 
მოქმედებებს. ამას თითოეული ჩვენგანი საკუთარ თავზე გა- 

მოცდის საზოგადოების მიერ შექმნილი ნორმებისა და წესე- 
ბის, უფრო სწორად, კოლექტიური ცნობიერების ზემოქმედე- 

ბის სახით, რომლისაგან თავის დალწევა არავის არ შეუძლია. 
საზოგადოებაში ყველაფერს სოციალურობის დამღა აზის. 
დიურკემმა დაადგინა, რომ საზოგადოების მთლიანობის უზ- 
რუნველყოფა და შენარჩუნება მისი შემადგენელი სოციალუ- 

რი ელემენტების ფუნქციის გარეშე შეუძლებელია. ამ აზრით, 
საზოგადოება ერთ მთლიანობად შეკრული სისტემაა, რომლის 

ყოველი ელემენტი გარკვეული ფუნქციის მატარებელია და 
საზოგადოებას ერთ მთლიან სისტემად კრავს. თუნდაც ისეთი 
უარყოფითი მოვლენა, როგორიც დანაშაულია, დიურკემის 

მიხედვით, გარკვეული სოციალური ფუნქციის მატარებელია. 
იგი სოციალური თვალსაზრისით „ნორმალური“ მოვლენაა, 

რადგანაც მის გარეშე საზოგადოება არ არსებობს. დანაშაუ- 
ლის ამგვარი გაგება შორს დგას მისი იურიდიული განმარტე- 

ბისაგან. დიურკემის მტკიცებით, საზოგადოება არა მარტო 

„ჩვენ გარეთ“, არამედ „ჩვენ შიგნითაც" იმყოფება, რაც იმას 

ნიშნავს, რომ თითოეული ჩვენგანის პიროვნება სოციალური 

ნორმებისა და წესების გაშინაგანების გზით ვითარდება. ჩვე- 

ნი აზრების, შეხედულებების, გრძნობების, განცდებისა და 

მოქმედებების მასაზრდოებელი წყარო საზოგადოებაა, რომე- 
ლიც მორალური კანონებითა და კულტურული ნორმებით 

ჩვენს ქცევებს არეგულირებს. დიურკემის აზრით, ადამიანთა 
სურვილებსა და მოთხოვნილებებს საზღვარი არა აქვს და 

მათ შეიძლება დაღუპონ იგი, თუ დროზე არ ჩაერია საზოგა- 
დოება თავისი სოციალური რეგულაციის მექანიზმებით, რისი 
საჭიროება და აუცილებლობა დიურკემმა თვითმკვლელობის 

ანალიზისას დაადასტურა. მაგალითად, რატომ იქმნება შთა- 
ბეჭდილება, რომ პოპ-ვარსკვლავი ბრიტნი სპირსი ან როკ- 
მომღერალი კურტ კობეინი თვითნგრევის ტენდენციის მატა- 

რებელნი არიან? მსგავს ფაქტებთან დაკავშირებით ამ მუსი- 
კალურ მიმდინარეობათა გაჩენამდე დიდი ხნით ადრე დიურ- 

კემმა დაადგინა, რომ თვითმკვლელობის მაჩვენებელი მაღა- 
ლია იქ, სადაც საზოგადოებრივი რეგულირების ხარისხი ძა- 
ლიან დაბალია. შესაბამისად, უსაზღვრო თავისუფლება, რო- 
მელიც ახალგაზრდობაში სიმდიდრესთან და დიდებასთანაა 

დაკავშირებული, თავის მხრივ, მსხვერპლის სახით თვით- 
მკვლელობას მოითხოვს. 

დიურკემმა ისიც შეამჩნია, რომ ტრადიციულ საზოგა- 

დოებასთან შედარებით თანამედროვე საზოგადოება ნაკლე- 
ბად ზღუდავს ადამიანს, რაც დიურკემს მაინცდამიანც არ 
მოსწონს, რადგანაც მასში ანომიის (უნორმობის) საშიშროება 

იმალება. ანომიის დესტრუქციულ ეფექტზე მეტყველებს შემ- 
დეგი მაგალითიც: მოულოდნელი დიდება ადამიანებს ტრადი- 

ციულ საქმიანობასა და ოჯახს აშორებს, ანგრევს მის ღირე- 

ბულებით სამყაროს და ბოლოს ეს ყველაფერი შეიძლება ფა- 
ტალური შედეგებით დამთავრდეს, ამიტომ, დიურკემის თა- 

ნახმად, ინდივიდუალური სურვილები თანხმობაში უნდა იყოს 
სოციალურ მოთხოვნებთან, რაც თანამედროვე სამყაროში 
ძნელი მისაღწევია. პიროვნებისა და საზოგადოების „ბრძო- 
ლის არენაზე“, ნიცშესაგან განსხვავებით, სოციოლოგიის 
კლასიკოსი საზოგადოების მხარეზე დგას. საზოგადოების 

შემკვრელი და მაკონსტრუირებელი ძირითადი ფაქტორი, დი- 
ურკემის მიხედვით, სოლიდარობის პრინციპია. ამ პრინციპის 

მიხედვით განასხვავა მან ერთმანეთისაგან ტრადიციული და 
თანამედროვე საზოგადოებები. ტრადიციული საზოგადოება 
მექანიკური სოლიდარობის პრინციპზეა აგებული, რაც იმას 
ნიშნავს, რომ ადამიანები ერთმანეთისადმი საჭიროებას მექა- 
ნიკურად, ავტომატურად განიცდიან. 

თანამედროვე საზოგადოებამ სოლიდარობის სხვა ფორ- 
მა მოითხოვა. ამიერიდან ადამიანები ტრადიციებით, მორალი- 

თა და ადათ-წესებით კი არ არიან ერთმანეთთან დაკავშირე- 
ბულნი, არამედ ორგანული სოლიდარობის პრინციპით, რაც 
შრომის დანაწილებასა და ეკონომიკური საქმიანობის სპეცია- 
ლიზაციაში გამოიხატება თუ ტრადიციულ საზოგადოებაში 
სხვებისადმი ჩემს ურთიერთმიმართებას მორალური წესები 
განაპირობებდნენ და ამის გამო ვიყავი მათ მიმართ სოლიდა- 

რული, თანამედროვე საზოგადოებაში სხვებისადმი სოლიდა- 
რობას ახალი ცხოვრების წესი განაპირობებს. ამიერიდან თი- 
თოეული ჩვენგანი ათასობით ჩვენთვის უცნობ, მაგრამ საჭი- 

რო ადამიანებზე ვართ დამოკიდებული ჩვენთვის აუცილებე- 

ლი საგნებისა და მომსახურების მოსაპოვებლად. ასეთია დი- 
ურკემისეული საზოგადოების გაგება. მოგვიანებით მისი 

ფუნქციონალისტური პარადიგმა უფრო მაღალ სოციოლოგი- 

ურ დონეზე ამერიკელმა სოციოლოგებმა ტალკოტ პარსონსმა 
და რობერტ მერტონმა აიყვანეს. 

გერჰარდ ლენსკი: სოციოკულტურული პარადიგმა 

ცნობილი ამერიკელი სოციოლოგის გერჰარდ ლენსკის 

შრომები სხვადასხვა ტიპის საზოგადოებებს შორის კოლოსა- 
ლური განსხვავებების დანახვაში გვეხმარება. ლენსკიმ ძირი- 
თადი აქცენტი იმ ცვლილებებზე გადაიტანა, რომლებიც სა- 
ზოგადოებაში ახალი ტექნოლოგიების დანერგვას მოაქვს თან. 

ამ პროცესების აღსანიშნავად ლენსკიმ, სოროკინის მსგავსად, 
სოციოკულტურული ევოლუციის ცნება მოიშველია. მისი აზ- 
რით, სოციალური ცვლილებების ტემპს ტექნოლოგიები განა- 
პირობებენ, შესაბამისად, საზოგადოების ტიპოლოგიასაც ის 
უდევს საფუძვლად. წარმოიდგინეთ რამდენიმე საუკუნის წინ 
მცხოვრები ადამიანი თანამედროვე საზოგადოებაში. რა მოუ- 
ვიდოდა მას, როდესაც ისეთ ფაქტებთან მოუწევდა შეხება, 
როგორიცაა სექსი ტელეფონით, ხელოვგნური გული, გენური 

ინჟინერია, სინჯარის ბავშვები და ინ-ვიტრო განაყოფიერება, 
ელექტრონული ფოსტა, ბირთვული საფრთხე, ტრანსსექსუა- 

ლიზმი, კომპიუტერული ტერაქტები, სატელევიზიო შოუები 

და მრავალი სხვა. ლენსკიმ აჩვენა, რომ ახალი ტექნოლოგიე- 
ბი საზოგადოებრივი ცხოვრების სიღრმეებში აღწევს და 
მთლიანად მოიცავს მას. ეს პროცესი ყოველ საზოგადოებას 
ახასიათებს. ამდაგვარი პროცესი იყო თავის დროზე ჩვენი წი- 
ნაპრების მიერ ორთქლის ან ქარის ენერგიის გამოყენება. 
ტექნოლოგიური ცვლილებები კულტურის პროგრესსაც ნიშ- 

ნავს, ამიტომ კაცობრიობის სოციოკულტურული პროგრესის 
გზაზე ლენსკიმ 5 ძირითადი ტიპის საზოგადოება გამოყო. სა- 
ზოგადოების ტიპოლოგიაზე ლენსკის გარდა არაერთი თანა- 
მედროვე სოციოლოგი ამახვილებს ყურადღებას, თუმცა ყო- 
ველი მათგანის უმთავრესი ტენდენციები მოცემული აქვს 

ლენსკის. გარდა ამისა, ლენსკის ტიპოლოგია საზოგადოების 

ბუნებისა და რაობის ასახსნელადაა საყურადღებო. 

მონადირეთა და შემგროვებელთა საზოგადოება 

ყველაზე პრიმიტიული საზოგადოებები მონადირეობითა 
და შემგროვებლური მეურნეობით ინახავენ თავს, რაც ნადი- 
რობისა და მცენარეული საკვების შეგროვებისათვის პრიმი- 
ტიული იარაღების გამოყენებას გულისხმობს. ლენსკი მიიჩ- 

ნევს, რომ ადამიანის გაჩენიდან მოყოლებული ძვ. წ. მე-12 

ათასწლეულამდე ყველა ადამიანი ან მონადირე, ან შემგროვე- 

ბელი იყო. მსგავსი საზოგადოებები კაცობრიობის ისტორიაში 
მრავლად ყოფილა და არის დღესაც, მაგალითად, ავსტრალი- 
ელი აბორიგენები, კასკას ტომები კანადის სამხრეთ-დასავ- 

ლეთით, ბუშმენები ჩრდილო-დასავლეთ აფრიკაში, ბატეკები 
მალაიზიაში და სხვ. 

ცხოვრების ამ წესის მიმდევარ ადამიანებს დიდი სასი- 

ცოცხლო სივრცე სჭირდებათ, ამიტომ ისინი საცხოვრებელ 

ადგილს წარამარა იცვლიან. საზოგადოება გვაროვნულ პრინ- 
ციპზეა აგებული. ოჯახი მოიპოვებს და ანაწილებს საკვებს, 
იცავს საკუთარ წევრებს. ამ ტიპის საზოგადოების ადამიანები 
ერთმანეთისაგან თითქმის არ განსხავდებიან, თუმცა გარკვეუ- 
ლი ასაკობრივი და გენდერული თავისებურებები აქაც არის. 

მაგალითად, ბავშვები და მოხუცები აკეთებენ იმას, რისი გაკე- 

თებაც შეუძლიათ. ძირითადი საქმიანობით ჯანმრთელი და შე- 
დარებით ახალგაზრდები არიან დაკავებულნი. მამაკაცები ნა- 

დირობენ, თევზაობენ, ქალები საკვებად ვარგის მცენარეულ 
ნაყოფს, ბოლქვებსა და ძირებს აგროვებენ. გენდერული უპი- 
რატესობა, ლენსკის მიხედვით, ამგვარ საზოგადოებაში არც 

ერთი სქესის წარმომადგენელს არა აქვს, არც ფორმალური 
ლიდერია გამოკვეთილი. ერთადერთი ადამიანი, რომელიც ყვე- 

ლას პატივისცემას იმსახურებს, შამანია მხოლოდ, იგი სხვები- 

საგან განსხვავებული მატერიალური უპირატესობის მფლობე- 
ლი არ არის. ლენსკი ამგვარ საზოგადოებას ეგალიტარულს 

(ლათინურად 082 – თანასწორობა) უწოდებს. სიცივესა და 
სიცხეში გარეთ ყოფნა ამ ადამიანთა გამრავლებას აფერხებს. 
ბევრი მათგანი ისე კვდება, რომ 20 წლის ასაკსაც ვერ აღწევს. 
დლეს ეს საზოგადოებები უმძიმეს დღეში არიან, რადგანაც 

ჩვენი საუკუნის ტექნოლოგიურმა პროგრესმა მათი საარსებო 
სივრცე შეზღუდა. მათი ცხოვრების პირობებისა და წეს-ჩვეუ- 

ლებების შესწავლა სოციოლოგიური ანალიზის ცხოველი ინტე- 

რესის საგანია ყოველთვის. 

მიწათმოქმედთა და მესაქონლეთა საზოგადოება 

10-12 ათასი წლის წინათ მომხდარმა ტექნოლოგიამ სა- 
ზოგადოების ცვლილება დაიწყო. ადამიანებმა შრომის პრიმი- 
ტიული იარაღების მეშვეობით მიწის დამუშავება და მოსავ- 
ლის მოყვანა დაიწყეს, თუმცა ამ საქმიანობას მხოლოდ ადა- 

მიანთა გარკვეულმა ნაწილმა მიჰყო ხელი, – მათ, ვინც ნაყო- 
ფიერ მიწებზე ცხოვრობდნენ, ხოლო უდაბნოებსა და მთებში 

მცხოვრებლებმა ცხოველების მოშინაურება დაიწყეს და მესა- 
ქონლეობას მიჰყვეს ხელი. დლეს მიწათმოქმედთა და მესა- 

ქონლეთა საზოგადოებები სამხრეთ ამერიკაში, აფრიკასა და 
აზიაში გვხვდება. განსაკუთრებით ცნობილია საჰარის უდაბ- 
ნოში მცხოვრები ტუარეგის ტომი. ცხოველთა მოშინაურებამ 
და მიწათმოქმედებამ პროდუქტების წარმოება საგრძნობლად 
გაზარდა, ამან, თავის მხრივ, ხელოსნობა და ვაჭრობა განავი- 

თარა. 
ადამიანებმა თმების შეჭრა და ტატუირება დაიწყეს. 

გაჩნდნენ ქურუმები. მონადირეთა საზოგადოებასთან შედა- 
რებით საზოგადოების ეს ტიპი უფრო რთული და სპეციალი- 

ზებულია. მონადირეს სამყარო გასულიერებულად წარმოედ- 
გინა. მიწათმოქმედი თავის წინაპრებსა და ღმერთს, როგორც 
ყოველივეს შემოქმედს, სცემს თაყვანს. მესაქონლეთა და მი- 

წათმოქმედთა საზოგადოება უფრო მწარმოებლური გახდა, 
შესაბამისად, გაჩნდა სოციალური “უთანასწორობა, რასაც 
ომები და კანიბალიზმი მოჰყვა. 

აგრარული საზოგადოება 

ლენსკის აზრით, დაახლოებით 5 ათასი წლის წინათ ახ- 
ლო აღმოსავლეთში კიდევ ერთი ტექნოლოგიური რევოლუცია 

მოხდა, რომელმაც შეცვალა მსოფლიოს დიდი ნაწილი. ეს აგ- 

როკულტურის ჩამოყალიბება იყო, რაც გუთნის გამოგონება- 
სა და მისი საშუალებით ხვნა-თესვასთანაა დაკავშირებული. 

ამ ფაქტს ლენსკი „ცივილიზაციის გარიჟრაჟს" უწო- 
დებს. ამ დროიდან მოყოლებული მსოფლიოს მოსახლეობის 
დიდი ნაწილი სასოფლო-სამეურნეო საქმიანობით იყო დაკა- 

ვებული. სოფლის მეურნეობის განვითარებამ საზოგადოების 
წევრთა შრომის კიდევ უფრო რთული დანაწილება გამოიწვია, 
რაც, თავის მხრივ, სოციალური დიფერენციაციის წყარო გახ- 

და. აგრარული საზოგადოებები სოფლის მოსახლეობის გაზ- 

რდილი რაოდენობით გამოირჩევა. მოსახლეობის დიდი ნაწი- 

ლი გლეხები და მიწის მეპატრონეები არიან. ლენსკის ეს სა- 
ზოგადოების ე. წ. ელიტარული ნაწილის ჩანასახად მიაჩნია. 

ამ ტიპის საზოგადოების წევრთა უმთავრესი საქმიანობა 
სოფლის მეურნეობაა, თუმცა მრეწველობაც ვითარდება, მაგ- 
რამ მას წამყვანი ადგილი ჯერ არ უკავია. აგროკულტურამ 

საზოგადოებაში მანამდე არსებული გენდერული ბალანსი და- 
არღვია და მამაკაცს ქალთან შედარებით მეტი უპირატესობა 
მიენიჭა. თავის მხრივ, აგრარული საზოგადოებებიც არ არის 

ერთგვაროვანი. ეს იმის გამოა, რომ აგრარული ტექნოლოგია 
ადამიანებს ფართო ცხოვრებისეულ არჩევანს სთავაზობს. აგ- 
რარულ საზოგადოებას გარკვეულწილად ტრადიციულ საზო- 
გადოებასაც უწოდებენ, თუმცა ასეთი დეფინიცია ლენსკის- 
თვის მიუღებელია. ტრადიციულია ის საზოგადოება, რომელ- 

საც ტრადიციები და ადათ-წესები მართავენ. 

ინდუსტრიული (სამრეწველო) საზოგადოება 

ინდუსტრიული საზოგადოება კაცობრიობის ისტორიაში 

სამრეწველო ერის დადგომამ წარმოშვა. იგი ფაბრიკაქარხნუ- 
ლი წარმოების განვითარებას გულისხმობს, რაც, თავის 
მხრივ, მნიშვნელოვანი ტექნოლოგიური ცვლილებებით არის 

გამოწვეული. ამ ტიპის საზოგადოების ტექნოლოგიური ნიშ- 

ნებია მანქანების, ელქტროგანათების, მაცივრების, ლიფტები- 

სა და სარეცხი მანქანების წარმოება, რასაც ძალიან მალე 
მოჰყვა ტელეფონის, რადიოს, ტელევიზორისა და ელექტრო- 
ნული შეტყობინების საშუალებათა გაჩენა, ხოლო თანამედ- 
როვე საზოგადოება უკვე კომპიუტერისა და კომპიუტერული 

ტექნოლოგიების მოწმეც გახდა. აგრარული საზოგადოებისა- 

გან განსხვავებით, ინდუსტრიულმა საზოგადოებამ ადამიანე- 
ბი სახლიდან ფაბრიკა-ქარხნებში გადაიყვანა. შრომის დანა- 
წილებამ, რომლის შესახებაც თავის დროზე დიურკემი საუბ- 

რობდა, მანამდე არნახულ დონეს მიაღწია. ინდუსტრიულმა 
ტექნოლოგიამ ოჯახის ტრანსფორმაცია გამოიწვია. ის უკვე 
აღარ არის სოციალური ცხოვრების ცენტრი. ლენსკიმ მიანიშ- 
ნა, რომ ინდუსტრიალიზაციის განვითარებამ სილარიბის ძვე- 

ლი პრობლემა მაინც ვერ მოხსნა. ინდუსტრიამდელ საზოგა- 

დოებასთან შედარებით აქ გაიზარდა განათლებულ ადამიანთა 
რაოდენობა და, საერთოდ, განათლების როლი. მნიშვნელოვა- 
ნი ყურადლება ეთმობა ადამიანის პოლიტიკურ და სხვა უფ- 
ლებებს. ინდუსტრიულ საზოგადოებაში უკვე ნათლად არის 
გამოკვეთილი ურბანიზაციისა და სეკულარიზაციის ტენდენ- 
ციები. 

განსაკუთრებით საინტერესოა ქალაქური ცხოვრების 
წესის დამკვიდრება და მოსახლეობის განლაგება მეგაპოლი- 
სებში, რაც ინდუსტრიული საზოგადოების აუცილებელი ნიშა- 
ნია. საყურადღებო ფაქტია აგრეთვე მეცნიერების განვითა- 
რება, რომელიც ინდუსტრიული საზოგადოების თანამდევი 
პროცესი. საზოგადოების ორგანიზაციულ-ეკონომიკური 

ცვლილებები ახალი ტექნოლოგიების დანერგვას მოითხოვს, 
რაც, თავის მხრივ, მეცნიერების განვითარების გარეშე წარ- 

მოუდგენელია. ლენსკის მიხედვით, დღეისათვის ინდუსტრიუ- 

ლი საზოგადოებების ძირითადი ნაწილი ევროპასა და აზიაში 

გვხვდება. 

პოსტინდუსტრიული საზოგადოება 

ინდუსტრიული საზოგადოებების უმრავლესობა (მაგა- 
ლითად, ამერიკული, იაპონური, ფინური და სხვ.) ტექნოლო- 
გიური განვითარების მომდევნო ფაზაში შევიდა, რომელსაც 

პოსტინდუსტრიული საზოგადოება ეწოდება. ტერმინი ამერი- 
კელმა სოციოლოგმა დენიელ ბელმა შემოიტანა იმ ახალი 
ტექნოლოგიების აღსანიშნავად, რომელიც ეკონომიკის ახალი 

ტიპის საფუძველს ქმნის და ინფორმაციის წარმოებაზეა ორი- 
ენტირებული. 

პოსტინდუსტრიული საზოგადოების ეკონომიკა „სერვი- 

სულ მეურნეობაზეა“ აგებული. მას მაღალი მარკეტინგული 
კულტურა ახასიათებს, რაც თავისთავად პიროვნებათშორისი 

კომუნიკაციების, განათლების, თეორიული ცოდნისა და მეც- 
ნიერული კვლევების პრიორიტეტს გულისხმობს. თუ ინდუს- 

ტრიულ საზოგადოებაში მატერიალური საგნების წარმოებაა 
მნიშვნელოვანი, პოსტინდუსტრიულში ეს ადგილი ცოდნამ, 

ინფორმაციამ დაიკავა. ამ ტიპის საზოგადოების ინფორმაცი- 

ულ ეკონომიკას კომპიუტერული ტექნოლოგიები უზრუნველ- 
ყოფენ. ამ ტიპის საზოგადოების სინონიმია „ცოდნის საზოგა- 

დოება“. 

სოციალური ორგანიზაციების მკვლევარმა ამერიკელმა 

სოციოლოგმა ამიტაი ეტციონიმ 1968 წელს თავის ერთ-ერთ 
ნაშრომში „აქტიური სოციუმის“ იდეა წამოაყენა, რომელშიც 

თანამედროვე საზოგადოებაში მიმდინარე ცვლილებებსა და 

ამ ცვლილებათა შედეგებზე ამახვილებდა ყურადღებას. ეტ- 
ციონის მიერ წარმოდგენილი „აქტიური სოციუმი“, ფაქტობ- 
რივად, პოსტმოდერნისტული საზოგადოება იყო იმ აზრით, 

რომ იგი კარდინალურად განსხვავდება თანამედროვე, მო- 
დერნისტული საზოგადოებისაგან. ჩვეულებრივ, პოსტმოდერ- 
ნისტულ საზოგადოებას პოსტინდუსტრიულთან აიგივებენ, 
რაც არასწორია. პოსტმოდერნისტული საზოგადოება ბევრად 

განსხავდება პოსტინდუსტრიულისაგან (პოსტმოდერნისტული 

საზოგადოების პრობლემატიკას სოციოლოგიის მიმართულე- 

ბის სტუდენტები „პოსტმოდერნისტული სოციოლოგიური თე- 

ორიების“ კურსის შესწავლისას გაეცნობიან). 

ინფორმაციული (ქსელური) საზოგადოება 

1962 წელს ამერიკელმა ეკონომისტმა ფრისტომ მეკლაპმა 
გამოთქვა მოსაზრება, რომ შესაძლებელია ცოდნის წარმოება, 
გადაადგილება და, შესაბამისად, ნებისმიერი პროდუქტის მსგავ- 

სად ყიდვა-გაყიდვა. ამერიკელი ეკონომისტის ამ იდეაზე იაპო- 
ნელი მკვლევრები 10 წელს მუშაობდნენ. კვლევის იდეა მატერი- 
ალურ ფასეულობებთან შედარებით ინფორმაციული ფასეულო- 
ბების პრიორიტეტის შესახებ მოსაზრებას ემყარებოდა. ცოდნი- 
სა და ინფორმაციის გაიგივების გამო „ინფორმაციული საზოგა- 

დოების“ ცნებას ხშირად აკრიტიკებენ და მის სანაცვლოდ „ავ- 
ფტომატიკისა და კავშირის საზოგადოების“ ცნებას გვთავაზობენ 
(პერტი ჰემანუსი, ილკი ნინულუტო და სხვ.)., მიუხედავად ამ 
კრიტიკისა სოციოლოგები „ინფორმაციული საზოგადოების 

ცნებას“ დღეს მაინც ხმარობენ. ინფორმაციული საზოგადოების 
თეორეტიკოსად ითვლება ესპანელი წარმოშობის ამერიკელი 
სოციოლოგი მანუელ კასტელსი. 

ინფორმაციული საზოგადოების ეკონომიკა ინფორმაციის 

შეგროვებასა და მოხმარებაზეა დამოკიდებული. თანამედროვე 
სოციოლოგების აზრით, პოსტინდუსტრიული საზოგადოება კო- 
მუნიკაციური და ინფორმაციული ბუნების მატარებელია, საი- 
დანაც უკვე ერთი ნაბიჯია ინფორმაციულ საზოგადოებამდე, 
რომლის სტრატეგიული რესურსი ინფორმაციაა. ინფორმაციის 

წარმომქმნელი ახალი ტექნოლოგიებისა და კომუნიკაციების შე- 

საძლებლობები კი, ფაქტობრივად, გრანდიოზულია. 
ყოველივე ზემოაღნიშნულის შეჯამების შედეგად შევამ- 

ჩნევთ, რომ, ლენსკის მიხედვით, საზოგადოებად ადამიანებს 

აერთიანებს ყველასათვის საერთო კულტურა, რომლის ფორ- 

მები ტექნოლოგიური განვითარების დონეების მიხედვით გან- 
სხვავდება ერთმანეთისაგან. ტექნოლოგიის გართულებასთან 
ერთად რთულდება საზოგადოების სოციალური სტრუქტურა, 

ადამიანებს შორის ურთიერთობის ფორმები და ა. შ. შესაბა- 
მისად, საზოგადოებებს შორის განსხვავებებს ქმნის ტექნო- 
ლოგია, რომელიც სოციალურ გარდაქმნებს ბიძგს აძლევს. 

კარლ მარქსი: კონფლიქტოლოგიური პარადიგმა 

საზოგადოების ცნების ინტერპრეტაციის ერთ-ერთი პა- 
რადიგმატული მოდელია მარქსის მიერ შემოთავაზებული თე- 

ორიული მოდელი, რომელიც თანამედროვე სოციოლოგიაში 

კონფლიქტოლოგიური პარადიგმის სახელით არის ცნობილი. 

მის მიხედვით, წარმოება, ეკონომიკური ფაქტორები საზოგა- 
დოების, როგორც „სოციალური ორგანიზმის", არსებობისა და 
ცვალებადობის განმსაზღვრელია. შესაბამისად, საზოგადოე- 

ბის ისტორია წარმოების, ეკონომიკის განვითრების ისტორი- 

აა. ის განსაზლვრავს საზოგადოებისა და ადამიანის არა მარ- 
ტო ფიზიკურ არსებობას, არამედ სულიერ ცხოვრებასაც. 
მარქსის მიხედვით, ყოველი საზოგადოების ბაზისზე გარკვე- 

ული ზედნაშენია აღმართული. როგორიცაა ბაზისი, ისეთია 
ზედნაშენი, ე. ი. საზოგადოების პოლიტიკური, სამართლებ- 

რივი, ზნეობრივი, კულტურული და ა, შ. ღირებულებანი. ბა- 

ზისი ადამიანთა წარმოებით ურთიერთობათა ერთობლიობა 

ანუ საზოგადოების ეკონომიკური წყობილებაა. საზოგადოე- 
ბას წარმოება განაპირობებს, მაგრამ წარმოება მთელი რიგი 
სოციალური კონფლიქტების მატარებელია. კონფლიქტის წყა- 

რო სოციალური უთანასწორობაა რომელიც, მარქსის მიხედ- 
ვით, კიდევ უფრო აუტანელი ხდება კაპიტალიზმის შემთხვე- 

ვაში. 
მოსახლეობის დიდი ნაწილი კაპიტალიზმის პირობებში, 

ამბობს მარქსი, პროლეტარებად –- ადამიანებად, რომლებიც 

თავიანთ სამუშაო ძალას ყიდიან, გადაიქცევიან. კონფლიქტი 
პროლეტარებსა და ფაბრიკა-ქარხნების მეპატრონეებს შორის 

გარდაუვალი ხდება, რაც, საბოლოო ჯამში, რევოლუციებით 
მთავრდება. რევოლუციის საბოლოო მიზანი უთანასწორობის 
მოსპობა და კომუნისტური საზოგადოების აშენებაა. ლენსკის 
შეხედულებების მარქსის ენაზე თარგმნის შემთხვევაში გამო- 
დის, რომ ადრინდელი საზოგადოებები კომუნისტურ საზოგა- 
დოებაში ცხოვრობდნენ. კომუნიზმი ისეთი საზოგადოებრივი 
წყობაა, როდესაც საზოგადოების ყველა წევრს თანაბრად მი- 
უწვდება ხელი მისთვის აუცილებელ მატერიალურ რესურსებ- 
ზე. კაპიტალიზმის შემთხვევაში ასეთი რამ გამორიცხულია, 

ამიტომ იგი მწვავე სოციალური კონფლიქტების წყარო ხდე- 
ბა. სოციალური კონფლიქტი, პირველ რიგში, კლასთა ბრძო- 
ლას გულისხმობს (მარქსის ტერმინია). გარდა კლასთა ბრძო- 
ლისა, კაპიტალიზმი გაუცხოების წყაროა და ამიტომაც მიუ- 
ლებელია მარქსისათვის. მან გაუცხოების ოთხი ფორმა გამო- 
ყო: 1) შრომის პროცესისაგან გაუცხოება –- კაპიტალიზმის 
შემთხვევაში შრომა რუტინულ საქმიანობად იქცევა, რომე- 
ლიც ადამიანს ადამიანურობას აკარგვინებს და მანქანად აქ- 
ცევს; 2) შრომის პროდუქტებისაგან გაუცხოება – იგულის- 
ხმება, რომ მის მიერ წარმოებული საქონელი მუშას არ ეკუთ- 
ვნის; 3) სხვა მუშებისაგან გაუცხოება – წესით, შრომამ ადა- 
მიანებს შორის ურთიერთობა უნდა მოაწესრიგოს, მაგრამ კა- 
პიტალიზმი აქაც ამაზრზენ სახეს იღებს, თანამშრომლობის 
ნაცვლად კონკურენციას ამკვიდრებს და ადამიანებს ერთმა- 
ნეთის მტრებად აქცევს; 4) ადამიანის არსისაგან გაუცხოება 
– კაპიტალისტური საზოგადოება ადამიანს ადამიანურობის 
ყველა ნიშან-თვისებას უკარგავს. ადამიანი მოწყვეტილია სა- 
კუთარ არსს. ამ შემთხვევაში ადამიანის ახალი ტიპი ყალიბ- 
დება, რომელსაც მარქსი „ჰომო ეკონომიკუსს“ უწოდებს. ეს 
არის ადამიანი, რომელსაც მხოლოდ ეკონომიკური ინტერესე- 

ბი ამოძრავებს და მეტი არაფერი. გაუცხოების ფორმები კი- 

დევ უფრო ამძაფრებენ სოციალურ კონფლიქტებს. შექმნილი 
მდგომარეობიდან გამოსავალი რევოლუციაშია. მარქსისტულ 
იდეებს ისტორიამ და დრომ მკაცრი განაჩენი გამოუტანა. ამ 
თეორიამ საბჭოთა ექსპერიმენტი არ გაამართლა და წარ- 
სულს ჩაჰბარდა, მაგრამ მარქსის იდეა საზოგადოების ინტერ- 
პრეტირებისას გასათვალისწინებელია. 

მოგვიანებით საზოგადოების მარქსისტულ პარადიგმაზე 
დაყრდნობით შეიმუშავა პოლონელმა სოციოლოგმა იან შჩე- 

პანსკიმ „საზოგადოებრივი ცხოვრების“ ცნება, რომელშიც მან 
მოიაზრა ყველა მოვლენა, რომელიც ინდივიდთა ურთიერ- 

თზემოქმედებითა და ერთობით არის განპირობებული. საზო- 
გადოებრივი ცხოვრების ძირითად ფაქტორებად მან მიიჩნია 

ბიოლოგიური, ტერიტორიული, დემოგრაფიული, ეკონომიკუ- 

რი და კულტურული ფაქტორები. აქედან გამომდინარე, სა- 
ზოგადოება არის ბიოლოგიური, გეოგრაფიული, დემოგრაფი- 

ული, ეკონომიკური და კულტურული საფუძვლებით გაერთი- 
ანებულ ადამიანთა ერთობა. საბოლოოდ უნდა აღვნიშნოთ, 
რომ თუკი დიურკემი საზოგადოებაში ადამიანთა ერთობას 

ხედავდა, მარქსმა მასში მისი საპირისპირო ტენდენციები და- 
ინახა – არა ერთობა, არამედ განხეთქილება და სოციალური 
კონფლიქტები. საზოგადოების ცნების მარქსისაგან განსხვა- 
ვებული გაგება ჰქონდა სოციოლოგიის კლასიკოსს მაქს ვე- 

ბერს. 

მაქს ვებერი: რაციონალისტური პარადიგმა 

ვებერმა უარი თქვა როგორც ტექნოლოგიის, ასევე წარ- 
მოების სისტემის მიხედვით საზოგადოების ცნების ინტერ- 

პრეტაციაზე და ადამიანის მიერ სამყაროს ხედვაზე გააკეთა 

აქცენტი. სხვა სიტყვებით რომ ვთქვათ, ინდუსტრიამდელი 
საზოგადოებები ტრადიციაში არიან ჩაძირულნი, ხოლო კაპი- 
ტალისტური ანუ თანამედროვე საზოგადოებები – რაციონა- 

ლურობაში; ტრადიციაში ვებერი იმ წეს-ჩვეულებებს, რწმენა- 

წარმოდგენებსა და განწყობილებებს მოიაზრებდა, რომლებიც 
თაობიდან თაობას გადაეცემა. ტრადიციული საზოგადოების 
წევრები წარსულით ცხოვრობენ. ეს დაახლოებით თიონისის 

„გემაიშაფტის (თემის) მსგავსი გაერთიანებაა რომელიც 
კონტრასტულ სურათს ქმნის თანამედროვე საზოგადოებას- 
თან – „გეზელშაფტთან“ (საზოგადოება) მიმართებაში, რომ- 
ლის ძირითადი ნიშანი, ვებერის მიხედვით, რაციონალობაა. 
რაციონალობა ნიშნავს, რომ ადამიანთა მოქმედებას საზოგა- 
დოებაში მკაცრად გათვლილი და მიზანმიმართული ხასიათი 
აქვს. ამის ტიპური მაგალითია კაპიტალისტური საზოგადოე- 

ბა. ტრადიციულიდან თანამედროვე საზოგადოებაზე გადას- 
ვლის აღსანიშნავად შემოიტანა ვებერმა ტერმინი – „საზოგა- 
დოების რაციონალიზაცია". ეს იგივე საზოგადოების „განჯა- 
დოება“ და დემაგიზაციაა, რაც ტრადიციული ნორმების ნაც- 
ვლად სამოქალაქო ღირებულებების დამკვიდრებას ნიშნავს 
(ეს პროცესები თანამედროვე ქართულ საზოგადოებასაც ახა- 
სიათებს, რაც ტრადიციული ღირებულებების დამცველთა 
მხრიდან ძალზე მტკივნეულად აღიქმება. „საზოგადოების რა- 
ციონალიზაცია“ და „დესაკრალიზაცია“ თვითონ საზოგადოე- 
ბის განვითარების შინაგანი ლოგიკიდან უნდა მომდინარეობ- 

დეს და არა ხელოვნურად, ვიღაცის პროვოცირებით არავი- 

თარ შემთხვევაში არ უნდა ხდებოდეს). ვებერის მიხედვით, 
კაპიტალისტური საზოგადოების ალმავლობა არა ეკონომი- 

კურმა, არამედ მორალურ-ეთიკურმა და რელიგიურმა ფაქ- 
ტორებმა განაპირობა, განსაკუთრებით პროტესტანტიზმმა, 
რომელიც კარგად მოერგო რაციონალიზებულ საზოგადოე- 
ბას. „კაპიტალიზმის სული“ „რაციონალიზმისა და პროტეს- 
ტანტიზმის სულთან“ თანხმობაში აღმოჩნდა, რამაც შედეგად 

არნახული ეკონომიკური წარმატება მოუტანა საზოგადოებას. 
რაციონალობამ და პროტესტანტულმა ეთიკამ დაუდეს სათა- 
ვე ინდუსტრიულ რევოლუციას და კაპიტალიზმს, რამაც, თა- 

ვის მხრივ, განსაზლვრა თანამედროვე საზოგადოება. ვებერმა 
საზოგადოების რაციონალური ორგანიზაციის 7 მთავარი ნი- 
შანი გამოყო: 

1) მკაფიოდ გამოყოფილი სოციალური ინსტიტუტები – 
რასაც მოკლებული იყო ადრინდელი საზოგადოება. ყველა 
სოციალური ინსტიტუტის ფუნქციას ოჯახი ასრულებდა. თა- 
ნამედროვე საზოგადოებაში კი მკაფიოდ არის გამოყოფილი 
რელიგიური, პოლიტიკური, ეკონომიკური, ჯანდაცვისა და 

განათლების ფუნქციის მატარებელი სოციალური ინსტიტუ- 

ტები. ამ შემთხვევაში სიცკიალურ ინსტიტუტთა დიფერენცია- 

ციასთან გვაქვს საქმე. 
2) მსხვილმასშტაბიანი ორგანიზაციები – თანამედროვე 

რაციონალობა თვალშისაცემია მსხვილმასშტაბიანი ორგანი- 
ზაციების გავრცელების შედეგადაც. თანამედროვე საზოგა- 
დოების წევრთა დიდი ნაწილი, მილიონობით ადამიანი, ამ ტი- 
პის ორგანიზაციებშია დასაქმებული. 

3) სპეციალიზებული ამოცანები – ტრადიციული საზოგა- 

დოების წევრებისაგან განსხვავებით, თანამედროვე საზოგა- 
დოებაში ადამიანები სპეციალიზებულ სამუშაოთა მთელ წყე- 

ბას ასრულებენ. სატელეფონო წიგნში ჩახედვაც კი საკმარი- 
სია იმისათვის, რომ დავინახოთ, თუ რამდენად მრავალი 
პროფესია არსებობს თანამედროვე საზოგადოებაში. 

4 პირადი დისციპლინა – თანამედროვე საზოგადოებაში 
მნიშვნელოვანი აქტივია თვითდისციპლინა; თვითდისციპლი- 
ნებული პიროვნების ჩამოყალიბებაში უდიდეს როლს პრო- 
ტესტანტული ეთიკა ასრულებს. ვებერის აზრით, წარმატებუ- 
ლობისა და ეფექტურობის საიდუმლო სწორედ რელიგიურ 

მსოფლმხედველობაში უნდა ვეძებოთ. 
5) დროის ფაქტორის გაცნობიერება – ტრადიციულ სა- 

ზოგადოებაში ადამიანები დროს ჩვეულებისამებრ მზის გარ- 
შემო დედამიწის მოძრაობის მიხედვით საზღვრავენ, თანამედ- 

როვე საზოგადოებამ კი დროის ფაქტორის აქტუალიზება მო- 
ახდინა და ადამიანმა გააცნობიერა, რომ „დრო ფულია!" 

6) ტექნიკური კომპეტენტურობა – ტრადიციულ საზოგა- 
დოებაში ადამიანები ერთმანეთს იმის მიხედვით აფასებენ, 
თუ ვინ ვინ არის, თანამედროვე საზოგადოებაში კი ადამიანის 
შეფასების კრიტერიუმია, თუ ვინ რა არის, რაც მთელი რიგი 
უნარ-ჩვევების ქონაზეა დამოკიდებული. 

7) პიროვნულობის დაკარგვა – რაციონალურ საზოგადო- 
ებაში ახლო ურთიერთობებთან შედარებით ტექნიკური კომ- 
პეტენტურობაა პრიორიტეტული. საჭიროების შემთხვევაში, 
როდესაც ჩვენ სხვადასხვა სპეციალობის ადმიანებთან მივდი- 

ვართ, სრულებით არ გვაინტერესებს მათი პიროვნულობა, 
სულაც არ აღვიქვამთ მათ, როგორც პიროვნებებს. რაციონა- 
ლიზებულ სამყაროში ადამიანური გრძნობებისა და პიროვნუ- 

ლობისათვის ადგილი არ რჩება თანამედროვე ადამიანმა 
იცის, რომ მათი კონტროლი ძალზე ძნელია, ამიტომ უარს ამ- 
ბობს მათზე. დღევანდელ საზოგადოებას უპიროვნო ადამია- 

ნები წარმოადგენენ. 
საზოგადოების რაციონალიზაციასთან არის დაკავშირე- 

ბული ვებერის ბიუროკრატიის თეორია (ტერმინი „ბიუროკრა- 

ტია“ XVII საუკუნის ევროპაში გაჩნდა და თავიდანვე უარყო- 
ფითი ელფერი დაჰკრავდა. პირველი, ვინც მას დადებითად 

შეხედა, ვებერი იყო. ჩვეულებრივ, ბიუროკრატია სახელმწი- 
ფო აპარატის საშუალო რანგის ჩინოვნიკური სისტემაა). 

ვებერის მტკიცებით, თანამედროვე საზოგადოების ორა- 
განიზაციული ფორმა იერარქიულად მოწესრიგებული როლე- 

ბის განაწილებას მოითხოვს, რომელიც ჩამოყალიბებულია 
მკაფიოდ განსაზლვრული უპიროვნო წესებისა და პროცედუ- 
რების საფუძველზე. ვებერმა განსაზლვრა ბიუროკრატიის 
„იდეალური ტიპი“, რომელიც იმის გასაზომად გამოიყენება, 
თუ რამდენად ბიუროკრატიულია ორგანიზაცია. ბიუროკრა- 
ტიის ნიშნებია: 

« იერარქიულად ორგანიზებული როლების სისტემა. ვერ- 
ტიკალური დაქვემდებარება – ორგანიზაციის ხელმძღვანელით 
დაწყებული რიგითი თანამშრომლებით დამთავრებული; 

« სამუშაო რეჟიმის რეგულირება გარკვეული წესებით; 

« მკაცრი სამსახურებრივი დისციპლინა; 

« კანცელარია; 

« ოფიციალურისა და პირადულის მკაცრი გამიჯვნა. 

ეს ყველაფერი, ვებერის მიხედვით, ორგანიზაციის 

ეფექტური საქმიანობის პირობაა, ამიტომაც ბიუროკრატია 
თანამედროვე საზოგადოების უმნიშვნელოვანესი შემადგენე- 
ლი ნაწილია. მის გარეშე წარმოუდგენელია თანამედროვე სა- 

ზოგადოებრივი ცხოვრების გაგება. რაც შეეხება გაუცხოების 
პრობლემას, მარქსის მსგავსად, ვებერიც ამჩნევდა, რომ თა- 
ნამედროვე საზოგადოება, რომელიც ადამიანთა კეთილდლეო- 
ბისთვისაა მოწოდებული, ნელ-ნელა მონსტრად (ურჩხულად, 
ლევიათანად) გადაიქცა, რომელმაც გადაყლაპა ადამიანი, 

თუმცა, მარქსისაგან განსხვავებით, პრობლემის მოსაგვარებ- 
ლად რევოლუციებისათვის არ მიუმართავს. მას ბოლომდე მი- 
ამიტურად სჯეროდა თავისი რაციონალისტური კონცეფციისა 

და ეგონა, რომ ის ადამიანებს ბედნიერებას მოუტანდა, თუმ- 
ცა ეს ასე არ მოხდა. რაციონალიზმმა კრახი განიცადა (ნიცშე 
და პოსტმოდერნისტები) და სოციოლოგიურ აზროვნებაში 
ახალი ჰორიზონტი გამოჩნდა პოსტმოდერნისტული სოციო- 

ლოგიის სახით. მიუხედავად ამისა, ვებერის რაციონალის- 

ტურმა პარადიგმამ, რომელსაც ფერდინანდ თიონისიც იზია- 

რებს, საზოგადოების ცნების ინტერპრეტაციის ახალ ასპექ- 

ტებზე გაამახვილა ყურადღება. 
საზოგადოების ცნების სოციოლოგიური კვლევა დღესაც 

აქტიურად მიმდინარეობს. მკვლევრები მის სულ უფრო ახალ- 

ახალი ასპექტების გამოვლენაზე არიან ორიენტირებულნი. 
მათგან ერთ-ერთი შედარებით უახლესი მოსაზრებები წარ- 

მოდგენილია ნეილ სმელზერის წიგნში „სოციოლოგია“, რო- 
მელშიც ყველა შეხედულება არის თავმოყრილი. მის მიხედ- 
ვით, მთავარია იმის ცოდნა, თუ ადამიანთა რა სახის გაერთი- 

ანებას შეიძლება ვუწოდოთ საზოგადოება. ამის მიხედვით, 

საზოგადოებად ადამიანთა გაერთიანება იქცევა მაშინ, როდე- 

საც მას აქვს: 

« საკუთარი ტერიტორია. მაგალითად, ქართული საზოგა- 
დოება თავის ტერიტორიულ საზღვრებში არსებობს; 

« ჰყავს საკუთარი მოსახლეობა და მისი შევსება ხდება 
შობადობით. მნიშვნელოვანია აგრეთვე მიგრაციული პროცესე- 

ბიც; 

« განვითარებული კულტურა. კულტურის მოდელები 
სხვადასხვაგვარია, იმის მიხედვით, თუ როგორ აფორმებს ესა 

თუ ის საზოგადოება საკუთარ ბიოლოგიურ და სხვა მოცემუ- 

ლობებს; 

« „პოლიტიკური“ დამოუკიდებლობა. საზოგადოება რა- 

ღაც სხვა სისტემის ქვესისტემა კი არ არის, არამედ თვითონ 

არის დამოუკიდებელი მაკროსამყარო. 

საზოგადოების ცნება იხმარება აგრეთვე სხვადასხვა 

პროფესიული გაერთიანების აღსანიშნავადაც. მაგალითად, 

„ექიმთა საზოგადოება“ ერთი პროფესიის მქონე ადამიანთა 

ჯგუფია; არსებობს ასევე გამოთქმა „მაღალი საზოგადოება“. 

ამ შემთხვევაში ადამიანთა გაერთიანების საფუძველი რაღაც 

განსაკუთრებული სახის საერთო ინტერესებია. საზოგადოე- 

ბის ცნება სულ სხვა ელფერს იძენს, როდესაც მას რომელიმე 

ქვეყნის სახელწოდებასთან ერთად ვახსენებთ, მაგალითად, 

ქართული ან ამერიკული საზოგადოება. ამ შემთხვევაში ჩვენ 

საზოგადოების ალბათ ყველაზე გავრცელებულ თანამედროვე 

გაგებასთან გვაქვს საქმე, რომელიც გულისხმობს გარკვეულ 

გეოგრაფიულ საზღვრებს, ერთიან საკანონმდებლო და ეკო- 

ნომიკურ სისტემას და ა. შ. ამრიგად, ჩვენ დავრწმუნდით იმა- 

ში, რომ საზოგადოების ცნების დეფინიცია არც ისე ადვილი 

ყოფილა. გარდა ამისა, საქმეს ართულებს აგრეთვე სოცია- 
ლური ტრანსფორმაციების საოცრად დაჩქარებული ტემპები, 

რომელთა აღსანიშნავად სოციოლოგებს ახალ-ახალი ტერმი- 
ნები შემოაქვთ. 

ფერდინანდ თიონისი: 

ტრადიციულიდან თანამედროვე საზოგადოებისაკენ 

  

თემი 

»გემაინშაფტი“ 

საზოგადოება 

„გეზელშაფტი“ 
  

ტრადიციული ადათ-წესები, 

რწმენა, დაუწერელი კანო- 

ნები. 

ფორმალური სამართალი, „დაწე- 

რილი კანონები“. 

  

ნათესაური კავშირები, ახ- 

ლობლობა. 

პროფესიონალური სპეციალიზა- 

ცია, რომელიც საოჯახო როლებს 

არ ემთხვევა. 
  

თანაგრძნობა და ურთიერ- 

თდახმარება, ადამიანი 

სხვას შეიძლება უანგაროდ 
დაეხმაროს. 

პიროვნული ინტერესების რაციონა- 

ლური განხორციელება, ადამიანებს 

შორის საქმიანი “ურიერთობები, 

ფულით ანგარიშსწორება და სხვ. 
  

კულტურა რელიგიურ ღი- 
რებულებებზეა დაფუძნებუ- 
ლი; საკრალურის პრიმატი. 

კულტურა საერო, სეკულარიზე- 
ბულ ღირებულებებზეა დაფუძნე- 
ბული, 
საკრალურის პროფანაცია. 
    ინსტიტუტია 

ოჯახი, თემი და მეზობლე- 

ბი; სოფლის თემი. ადამიან- 

თა ბუნებრივი გაერთიანე- 

ბა. 

ძირითადი   ადამიანთა ხელოვნური გაერთია- 

ნება, დიდი გაერთიანებები და 

ორგანიზაციები, ასოციაციები და 

სხვ. (მთავრობა, საქმიანი წრეები, 
პოლიტიკური პარტიები და ა. შ.). 

  –-–< => %- 

ღია და დახურული საზოგადოება 

ლია და დახურული საზოგადოების ცნება ავსტრო-ინ- 
გლისელმა ფილოსოფოსმა და სოციოლოგმა კარლ რაიმუნდ 
პოპერმა შემოიღო. 

პოპერის მიხედვით, დახურული საზოგადოება სტატიკუ- 
რი სოციალური სტრუქტურით, შეზღუდული სოციალური მო- 

ბილობით, ტრადიციონალიზმით, ინოვაციებისადმი მოუმზა- 
დებლობითა და დოგმატური ავტორიტარული იდეოლოგიით 

გასიათდება (როგორც წესი, ეს ტოტალიტარული საზოგადოე- 
აა). 

ლია საზოგადოება კი საზოგადოების ისეთი ტიპია, რო- 
მელიც დინამიკური სოციალური სტრუქტურით, მაღალი სო- 

ციალური მობილობით, ინოვაციურობით, კრიტიციზმით (არ 

არსებობს თემა, რომელიც კრიტიკისათვის დახურულია), ინ-– 

დივიდუალიზმითა და პლურალისტური დემოკრატიული იდე- 
ოლოგიით ხასიათდება. აქ ადამიანს არჩევანის სრული თავი- 

სუფლება აქვს. ღია საზოგადოებაში სახელმწიფო ოდეოლო- 
გია სრულებით არ არსებობს, ხოლო სინდისის და სხვა ტიპის 
თავისუფლება კონსტიტუციით არის გამყარებული. მასში დი- 
დი ასპარეზი ეთმობა შემოქმედებით აზროვნებასა და ნოვა- 
ციებს. თუ დახურულ საზოგადოებაში ყველას მაგივრად ერ- 
თი ადამიანი ან ადამიანთა მცირე ჯგუფია პასუხისმგებელი, 
ღია საზოგადოებაში ყოველი ცალკეული ადამიანია პასუხის- 
მგებელი, ამიტომ ამ ტიპის საზოგადოება პასუხისმგებლობი- 
სადმი განსაკუთრებული მიდგომით გამოირჩევა. პოპერმა ამ 
საკითხების ანალიზს სპეციალური ნაშრომი მიუძღვნა სახელ- 
წოდებით: „ღია საზოგადოება და მისი მტრები“. 

ყახა ქეცბაია 
    < ი” ს- 4 

ულრიხ ბეკი: რისკების საზოგადოება 

1986 წელს მიუნხენის უნივერსიტეტის სოციოლოგიის 

პროფესორმა ულრიხ ბეკმა ეპოქალური მნიშვნელობის ნაშ- 
რომი გამოაქვეყნა სახელწოდებით: „რისკების საზოგადოება“, 

რითაც სოციოლოგიაში საზოგადოების კიდევ ერთი ახალი 

ცნება შემოიტანა. 
ბეკის მიხედვით, მოდერნიზაციამ და გლობალიზაციამ 

ინდუსტრიულ საზოგადოებას ბოლო მოუღო, რომლის სიღ- 

რმეში თანამედროვეობის ახალი მოდელი – რისკების საზოგა- 
დოება თვლემდა. პოსტმოდერნიზმის პარადიგმა, რომლის მი- 

ხედვით ჩვენ უკვე თანამედროვეობის მიღმა – პოსტთანამედ- 
როვეობაში ვიმყოფებით, ბეკმა „მეორე თანამედროვეობის“ 
ცნებით შეცვალა. ის აღნიშნავს, რომ თანამედროვე ინსტი- 
ტუტებმა უკვე გლობალური ხასიათი შეიძინეს, ხოლო ყოველ- 

დღიური ცხოვრება საბოლოოდ განთავისუფლდა ტრადიციე- 

ბისაგან და საზოგადოების ახალი ტიპი – რისკების საზოგა- 
დოება გაჩნდა. იმას, რასაც პოსტმოდერნისტებთან ქაოსი ან 
მოდელების არარსებობა ჰქვია, ბეკთან რისკი ეწოდება. მეც- 
ნიერებისა და ტექნოლოგიების პროგრესის ფონზე რისკი თა- 

ნამედროვეობის ცენტრალური პრობლემა ხდება. რისკები კი 
უამრავია გენმოდიფიცირებული პროდუქტებით დაწყებული 

გლობალური დათბობითა და ქორწინებისა და ოჯახის პრობ- 

ლემებით დამთავრებული (იგულისხმება ოჯახის ტრასფორმა- 
ცია). რისკები საზოგადოებაში ყოველთვის იყო, ამბობს ბეკი, 

მაგრამ დღევანდელი რისკები ადრინდელს ვერ შეედრება, 

რადგანაც მათ ცვალებადობა განიცადეს. დღეს ისინი სულ 

სხვა ხასიათის მატარებელნი გახდნენ. რისკების მართვა კი 
არა ოფიციალური პოლიტიკის, არამედ „სუბპოლიტიკის“ (ბე- 

კის ტერმინია) საქმეა, რომელიც დემოკრატიული პოლიტიკის 
ფორმალურობისმიღმა მექანიზმებს გულისხმობს. 

ახლა, მოდით, საზოგადოების ცნების სოციოლოგიური 

ანალიზი სოციოლოგიის კლასიკოსის ჰერბერტ სპენსერის 

სიტყვებით დავასრულოთ: „.ჯგუფის სახით ინდივიდთა უბრა- 
ლო თავმოყრა ჯერ კიდევ არ შეადგენს საზოგადოებას. სო- 
ციოლოგიური გაგებით, საზოგადოება იქმნება მაშინ, როდე- 
საც ინდივიდთა ურთიერთშეხების გარდა მათ შორის კოოპე- 

რაცია არსებობს. სანამ ჯგუფის წევრები თავიანთ ძალისხმე- 
ვას ერთი საერთო მიზნის ან მიზნების გარშემო არ გააერთი- 

ანებენ, მანამდე მათ შორის გამაერთიანებელი კავშირი უმ- 

ნიშვნელოა... 
საზოგადოება ორგანიზმია...“ 

„კულტურა ადამიანური ცხოვრების ორგანიზებას ახ- 
დენს. 

ადამიანთა ცხოვრებაში იგი იმავე ფუნქციას ასრუ- 

ლებს, როგორსაც ცხოველთა სამყაროში გენეტიკურად 
დაპროგრამებული ქცევა ახორციელებს“. 

ნეილ სმელზერი 

თავიII 
--5======================C0X===================- 

კულტურა 

საზოგადოების ცნებასთან ერთად კულტურის ცნება 
თანამედროვე სოციოლოგიის ერთ-ერთი ფუნდამენტური კა- 
ტეგორიაა. იგი იმ ფაქტორებისა და ძალების კომპლექსია, 

რომლებიც საზოგადოებრივი ცხოვრების მოვლენებსა და 
პროცესებს განსაზღვრავენ. ამ მოვლენებისა და პროცესების 
შესასწავლად სოციოლოგიამ სპეციალური ხედვა, მიდგომა 
გამოიმუშავა, რომელიც კულტუროლოგიური ხედვის სახელი- 

თაა ცნობილი. მის მიხედვით, სოციალური სინამდვილისა და 

ამ სინამდვილეში ადამიანთა სოციალური ქცევისა და მოქმე- 

დების საიდუმლოებათა გასაღები კულტურის კვლევაში 
მდგომარეობს. გარდა ამისა, აღსანიშნავია ისიც, რომ თავად 
კულტურა სოციალური ფენომენია. ამის გამო თანამედროვე 
დასავლურ სოციოლოგიაში საზოგადოებასა და კულტურას 

შორის ტოლობის ნიშანს სვამენ, ანუ, ჩვეულებრივ, როდესაც 

მსჯელობენ საზოგადოებაზე, კულტურას გულისხმობენ და, 
პირიქით, როდესაც საუბრობენ კულტურაზე, საზოგადოება 

სოციოლოგია ჭჰველასუთვის 
    დ, თ ა- 

აქვთ მხედველობაში. კულტურისადმი მსგავსი მიდგომა მისი 
სოციალური ბუნებიდან მომდინარეობს, ზოგადი აზრით, 

კულტურის ცნება ხომ ყველაფერ იმას გულისხმობს, რაც 
ადამიანის მიერ არის შექმნილი. 

ძველ საბერძნეთში ტერმინ „კულტურას“ ეთანადება სიტ- 
ყვა „პაიდეია“, რომელიც „შინაგანი კულტურის“ გამომხატველი 

სიტყვაა. სიტყვა „კულტურა“ ლათინური ზმნა «0I0-დან არის 
ნაწარმოები, რომელიც (მიწის) მოვლას, დამუშავებას, ზრუნ- 
ვას ნიშნავს. პირველად სიტყვა „კულტურა“ მარკუს პორციუს 
კატონ უფროსის (ძვ. წ. 234-149 წწ.) მიწათმოქმედებისადმი 

მიძღვნილ ტრაქტატში გვხვდება (C6 მილი CსIიIIმ) ტრაქტატი 
არა მარტო მიწის დამუშავების წესებს, არამედ მისადმი გან– 
საკუთრებულ სულიერ დამოკიდებულებასაც შეეხება. შემ- 
დგომ რომაელმა ორატორმა მარკუს ტულიუს ციცერონმა (ძვ. 
წ. 106-43 წწ.) სიტყვა კულტურა ფილოსოფიასთან მიმართება- 
ში გამოიყენა და აღნიშნა, რომ „ფილოსოფია სულის კულტუ- 
რაა“, ანუ მას მიაჩნდა, რომ ფილოსოფოსი სულისა და გონე- 
ბის კულტურის მატარებელი გამორჩეული ადამიანია. ლათი- 
ნურ ტრადიციაში სიტყვა „კულტურას“ რამდენიმე მნიშვნე- 

ლობა ჰქონდა. მაგალითად, იგი მიწის დამუშავებას, მოვლას, 
სოფლის მეურნეობას, აღზრდას, განათლებას, განვითარებასა 
და თაყვანისცემას ნიშნავდა. ტერმინმა დამოუკიდებელი ცნე- 
ბის სტატუსი ახალი დროის ევროპაში მოიპოვა გერმანელი 
იურისტისა და ისტორიკოსის სამუელ პუფენდორფის ნაშრო- 
მებში, სადაც მან ტერმინი საზოგადოებაში, „ხელოვნურ გარე- 
მოში ალზრდილი ადამიანის ბუნებრივ, „ველურ გარემოში“ 
ალზრდილ ადამიანთან შესადარებლად გამოიყენა. 

კულტურის ცნების წარმომავლობის შესახებ არსებულ 
სხვა მოსაზრებათაგან საინტერესოა მისი დაკავშირება სიტყვა 
„კულტთან“ – მსახურებასთან. ამ გაგებით სიტყვა „კულტუ- 

რა“ რელიგიური წარმომავლობის მქონეა, რითაც ხაზგასმუ- 
ლია სულიერ-გონით სამყაროსთან მისი კავშირი. ცნობილი 

რუსი მხატვარი, ფილოსოფოსი და პუბლიცისტი, არქეოლოგი 

და მოგზაური ნიკოლოზ რერიხი კულტურას „სინათლის, სამ- 
ყაროს კეთილი საწყისის თაყვანისცემასთან“ აკავშირებდა და 
ამბობდა, რომ სიტყვა „კულტურა“ წარმოდგება ორი სიტყვი- 

საგან: „კულტი“ ყოველთვის მსახურებასთან ასოცირდება, 
ხოლო „ური“ ალმოსავლურ სწავლებებში ცეცხლისა და სი- 
ნათლის გამომხატველი სიტყვაა. 

კულტურის შემსწავლელ სპეციალურ მეცნიერებაში – 

კულტუროლოგიაში ამ ცნების ოთხასზე მეტი განსაზღვრებაა 

ცნობილი. გარდა ამისა, ჩვეულებრივ, ყოველდღიურ მეტყვე- 
ლებაშიც მრავალფეროვანია „კულტურის“ გაგება, სადაც მას 
ძალზე ხშირად ვიყენებთ, განსაკუთრებით რაიმესადმი შეფასე6- 
ბითი მიდგომის შემთხვევაში. მაგალითად, როდესაც ვინმეზე 

იტყვიან, „კულტურული ადამიანიაო“, მის დადებით შეფასებას 

გულისხმობენ, ხოლო გამოთქმა „უკულტუროა“ ნიშნავს, რომ 

მას უარყოფითად აფასებენ. მიუხედავად იმისა, რომ ყოველ- 

დღიურ ცხოვრებაში სიტყვა „კულტურა“ მრავალ განსხვავე- 
ბულ ასოციაციას იწვევს, იგი მაინც რჩება ჩვენი ცხოვრების 
მაორგანიზებელ უმთავრეს ფაქტორად. ამის გამო სოციოლო- 

გებს კულტურისადმი გაცხოველებული ინტელექტუალური და 
პროფესიონალური ინტერესი ყოველთვის ჰქონდათ. 

კულტურის მრავალი განსაზღვრებიდან უმთავრესის გა- 

მოყოფით მის შემდეგ დეფინიციას მივიღებთ: 

ა კულტურა არის ის, რაც ადამიანის მიერ არის შექ- 
მნილი. ის სოციალური მემკვიდრეობა ანუ სოცია- 
ლური ტრადიციაა; 

კულტურა არის ის, რასაც სწავლობენ. ამ აზრით, იგი 
არ წარმოადგენს ადამიანის გენეტიკური ბუნების გა- 

მოვლენას კულტურა სოციალიზაციის პროცესში 
შექმნილი და შეძენილი ნორმების ერთობლიობაა; 

კულტურა საზოგადოების მიერ აღიარებული ნორმე- 
ბისა და ლირებულებების სისტემაა, ანუ იგი, ერთი 

108



სოციოლოგია ყველასათვის 
    ==“ 

მხრივ, სოციალური ურთიერთმოქმედების პროდუქ- 

ტია, მეორე მხრივ, ამ ურთიერთმოქმედებათა სახეე- 
ბის განმსაზღვრელი პირობაა. ერთი სიტყვით, კულ- 
ტურა არის ის ღირებულებები, შეხედულებები, ქცე- 
ვის ნორმები და მატერიალური საგნები, რომლებიც 

ადამიანის ცხოვრების წესის ფორმირებას ახდენენ. 
ადამიანისა და საზოგადოების წარმოშობასთან ერთად 

ახალი ფენომენი – კულტურა ანუ მეორე ბუნება ჩნდება. მისი 
არსებობა მხოლოდ ადამიანთან და საზოგადოებასთან არის და- 
კავშირებული. არ არსებობს მეცნიერება, რომელსაც ამ ცნებას- 
თან არ ჰქონდეს შეხება, მაგალითად, მიკროორგანიზმების 

კულტურა, ტექნიკური კულტურა, ფიზიკური კულტურა და 
სხვა. სხვადასხვა სააზროვნო ფენომენი კულტურის ცნებაში 
სხვადასხვა შინაარსს დებდა. განმანათლებლებმა მასში განათ- 
ლების მომენტი შეიტანეს, კანტმა – ზნეობრიობა, ჰეგელმა – 

გონის განვითარება, ნეოკანტიანელებმა – ღირებულების ცნება, 
სტრუქტურულ-ფუნქციონალისტური სკოლის წარმომადგენ- 
ლებმა – ღირებულებათა სისტემა. 

კულტურა იწყება იქ, სადაც საგანთა თვისებებზე, ბიო- 
ლოგიურ და სხვა მოცემულობებზე დაყრდნობით ადამიანი 

სპეციალურ არსებათა სამყაროს, „მეორე ბუნებას“ ქმნის. ამ 

აზრით, იგი ადამიანის შემოქმედებითი, შრომითი საქმიანობის 

სფეროა. არსებობს კულტურის ფართო და ვიწრო გაგება. 

ფართო გაგებით, კულტურა არის საზოგადოების ისტორიის 
მანძილზე ადამიანთა მიერ შექმნილი და ქმნადობის პროცეს- 
ში მყოფი მატერიალური და სულიერი ღირებულებების ერ- 
თობლიობა; ვიწრო გაგებით, კულტურა მხოლოდ ადამიანის 

მიერ შექმნილ სულიერ ღირებულებათა ერთობლიობაა. ამ 

აზრით, კულტურის ცნება ცივილიზაციის ცნებას უპირისპირ- 

დება. 

„ცივილიზაცია“ ლათინური სიტყვა CIVIII5-იდან მომდინა: 
რეობს, რაც სამოქალაქოს ნიშნავს. მისი რამდენიმე მნიშვნე- 

ლობაა ცნობილი. ერთ-ერთი მნიშვნელობის მიხედვით, იგი 

არის დიდ სივრცეზე განფენილი ცხოვრების წესი, რომელსაც 
დამოუკიდებელი ღირებულებათა სისტემა და შესაბამისი 

მსოფლმხედველობა აქვს. ამ აზრით, ცივილიზაცია კულტურის 
ცნების სინონიმადაც გამოიყენება, ფრანგულ და ინგლისურ 
განმანათლებლურ ტრადიციაში ცივილიზაციის ცნებას ველუ- 
რობის ცნების საპირისპიროდ იყენებდნენ. ამ შემთხვევაში ცი- 

ვილიზებულობა ლტოლვების, აფექტებისა და ძალადობის რე- 
გულირებასა და ურთიერთობის ფორმათა დახვეწას ნიშნავდა. 
ცივილიზაციის ეს გაგება ჩვეულებრივ სიტყვათხმარებაში 

დღესაც გამოიყენება. 
ცივილიზაციის ის გაგება, რომელიც მას კულტურის 

ცნებასთან აპირისპირებს, გერმანელმა ფილოსოფოსებმა, სი- 
ცოცხლის ფილოსოფიის წარმომადგენლებმა ფრიდრიხ ნიც- 

შემ და ოსვალდ შპენგლერმა შეიმუშავეს. გერმანულ სააზ- 
როვნო ტრადიციაში ცივილიზაცია მეცნიერებისა და ტექნი- 

კის მიღწევათა ინსტრუმენტულ გამოყენებას ნიშნავს; კულ- 
ტურა ცოდნას, მოქმედებას, ობიექტებსა და ინსტიტუტებს 
გულისხმობს, რომლებსაც თავისთავადი, სუვერენული ღირე- 

ბულება აქვს და პროფანული ცხოვრების მოთხოვნილებებზე 
მაღლა დგას, ცივილიზაცია კი პროფანული ცხოვრების მოთ- 
ხოვნილებების იქით ვერ მიდის და, შესაბამისად, მეცნიერება- 

სა და ტექნიკას, ეკონომიკასა და პოლიტიკას ანიჭებს უპირა- 

ტესობას, კულტურა კი – რელიგიას, ხელოვნებას, მორალსა 
და ტრადიციებს; შპენგლერის აზრით, ცივილიზაცია კულტუ- 
რის ნასუფრალით იკვებება; ცივილიზაციის ეპოქა მაშინ დგე- 
ბა, როდესაც კულტურის მზე ჩაესვენება; ცივილიზაცია თა- 

ნამედროვე საზოგადოების მაცნეა. შპენგლერმა თავის მთა- 
ვარ ნაშრომს „ევროპის დაისი დაარქვა“, რითაც ტრადიციუ- 

ლი საზოგადოების აღსასრული და ახალი ეპოქის დადგომა 
იწინასწარმეტყველა, ამ ახალი ეპოქის გაუკუღმართებული 
ცხოვრება კი სააშკარაოზე ფრიდრიხ ნიცშემ გამოიტანა. 

კულტურის უპირველესი არსებითი შინაგანი მახასიათე- 
ბელი არის შემოქმედება. იგი ადამიანის შემოქმედებითი საქ- 
მიანობის ნიადაგზე იქმნება და ძირითადად მის მიზნებსა და 
ინტერესებზეა დამოკიდებული. იგი აუცილებლად ადამიანის 

გააზრებული მოქმედებაა. კულტურის მეორე უმთავრესი მა- 
ხასიათებელი თავისუფლებაა. ნებისმიერი ღირებულების შექ- 
მნის პროცესში ადამიანს იმის შესაძლებლობა აქვს, რომ ის 
ფორმა და შინაარსი მისცეს გარდასაქმნელ ობიექტს, გამოსა- 
ხატავ აზრს, იდეას, განცდას და ა. შ. რომელიც მას სურს. 
ეს კი მხოლოდ თავისუფალი შემოქმედებითი საქმიანობით მი- 
ილწევა, თავისუფლება არის უპირველესი პირობა იმისა, რომ 
ბუნებას გამოსტაცო ის, რასაც იგი მასზე აქტიური გავლენის 
გარეშე არ იძლევა. თავისუფლებასთან ერთად კულტურის 
შინაგანი მახასიათებელია მიზანდასახულობა. ადამიანი ყოვე- 
ლივეს გარკვეული მიზნის მიხედვით, წინასწარი განზრახვით 
ქმნის. მაშასადამე, მიზნისეული ელემენტი აუცილებელია 
კულტურისათვის, თუმცა საკმარისი არ არის. კულტურის ნი- 
მუშის შექმნას ესთეტიკური ხედვა სჭირდება. ადამიანის მიერ 
შექმნილი ხელოვნური სამყარო მშვენიერების იდეითაა გან- 

მსჭვალული. ამ აზრით, კულტურა ლამაზის, მშვენიერისა და 

ამაღლებულის განსახიერებაა. 

მატერიალური და სულიერი კულტურა 

როგორც ზემოთ აღინიშნა, ყოველივე, რაც ადამიანის 

ხელით იქმნება, მისი მიზანმიმართული საქმიანობის შედეგია. 

იგი ყოველივეს ხელებითა და გონებით ქმნის. კულტურის 

წყარო ადამიანის იდეალური, სულიერი სამყაროა. ეს საწყისი 

მონაწილეობს კულტურის ნებისმიერ სფეროში. ჩვეულებრივ, 

კულტურას ორ დიდ სახედ: მატერიალურ და სულიერ კულ- 
ტურებად ყოფენ. 

დ, იაა – 

მატერიალურ კულტურას ადამიანების მიერ შექმნილი 
საგნები შეადგენენ. ეს შეიძლება იყოს შრომის იარაღები, 
მოწყობილობები, პროდუქტები, ისტორიული და თანადროუ- 
ლი შენობა-ნაგებობანი, ტრანსპორტი და საკომუნიკაციო სა- 
შუალებანი, საყოფაცხოვრებო მოხმარების საგნები და ა. შ., 
ანუ ყოველივე ის, რაც ადამიანთა მრავალფეროვანი მატერი- 

ალური მოთხოვნილებების დასაკმაყოფილებლად არის შექ- 
მნილი. ამიტომაც მატერიალური კულტურა ნივთიერად არსე- 
ბობს. იგი მატერიალური ლირებულების მქონეა. 

სულიერი კულტურა კი ადამიანის სულიერ-გონითი შე- 
მოქმედების შედეგებს გულისხმობს. ესა იდეები, შეხედულე- 

ბები, თეორიები, ხელოვნება, ლიტერატურა, მეცნიერება, რე- 

ლიგია, ადამიანთა ჯეროვანი ქცევის წესები და მრავალი 
სხვა. მათ არსებობის სულიერი ხასიათი აქვთ და ადამიანთა 
სულიერი მოთხოვნილებების დასაკმაყოფილებლად არის შექ- 

მნილი. თუ მატერიალური კულტურა თავისი შინაარსითა და 
მიზნისეული გამოვლინების ფორმებით ნივთიერია, სულიერი 

პირიქითაა, შინაარსით ის იდეალურია, ხოლო გამოვლენის 
ფორმებით – მატერიალური. მაგალითად, პოეტური აზროვნე- 
ბა ენობრივ გარსშია მოქცეული, მხატვრის ჩანაფიქრი – ფე- 

რებში, მუსიკოსის იდეა – ბგერებში, მოქანდაკის იდეები – 
ქვაში და ა. შ. მიუხედავად ამისა, ეს დაყოფაც მხოლოდ პი- 
რობითი ხასიათის მატარებელია, რადგანაც ძნელია საუბარი 

წმინდა მატერიალურ ან წმინდა სულიერ კულტურაზე, რაც 
კულტურის ამ ორი სახის საერთო – ანთროპულ (ადამიანურ) 

და სოციალურ (საზოგადოებრივ) საფუძვლებზე მიანიშნებს, 

რაც, თავის მხრივ, კულტურებს შორის განსხვავებას კარგ 

ნიადაგს უქმნის თუმცა, მიუხედავად კულტურებს შორის 

განსხვავებისა, ყოველ მათგანს 5 ძირითადი საერთო კომპო- 

ნენტი აქვს. ესენია: სიმბოლოები, ენა, ღირებულებები, ნორ- 

მები და ცოდნა (ტექნოლოგია). 

  -ღ, =2>->2- 

კულტურის ელემენტები 

სიმბოლოები 

სხვა ცოცხალ არასებათა მსგავსად, ადამიანები გარე- 
მომცველ სამყაროს გრძნობის ორგანოების საშუალებით 

აღიქვამენ, მაგრამ მათგან განსხვავებით ადამიანს სხვა უნა- 
რიც აქვს განვითარებული – იგი საზრისს დებს რეალობაში, 

ანუ სამყაროს ცალკეულ ელემენტებს სიმბოლოებად გარდაქ- 
მნის („ადამიანი სომბოლოების შემქმნელი არსებაა“, – ერნსტ 
კასირერი), მის მიერ შექმნილ საგნებსა და მოვლენებს სიმბო- 

ლურ მნიშვნელობას აძლევს; ამ შემთხვევაში კულტურა სიმ- 
ბოლოებისა და ნიშნების მოწესრიგებული სისტემის სახით 
გვევლინება. კულტურის ეს ელემენტი ხშირად გამოიყენება 
რეკლამის ტექნიკაში. სიმბოლოს ამგვარი გაგების გამო, თა- 
ვის მხრივ, რეკლამა არა მარტო ბიზნესის აუცილებელი ელე- 

მენტია, არამედ კულტურის შემადგენელ ნაწილადაც იქცევა. 

განსხვავებულ კულტურასთან არაადეკვატური მიმართების 

მიზეზი ამ კულტურის სიმბოლოების მნიშვნელობის არცოდნა 
ან არგაგება შეიძლება იყოს. აქედან კი ე. წ. „კულტურულ 
შოკამდე“ ძალზე ახლო მანძილია. მაგალითად, შესაძლებელია 
ზოგ კულტურაში თავის დაქნევა თანხმობის ნიშანი იყოს, 

ზოგან კი – უარყოფის. შესაბამისად, ამ კულტურის სიმბო- 
ლოების მნიშვნელობის არცოდნა დიდი უსიამოვნების მიზეზი 
შეიძლება გახდეს. განსხვავებული სიმბოლოები აქვთ არა 

მარტო სხვადასხვა კულტურას, არამედ ერთი კულტურის 

შიგნითაც შეიძლება განსხვავებული სიმბოლოების არსებობა. 

მაგალითად, ერთსა და იმავე კულტურაში შესაძლებელია 
ბეწვის ქურქი სიმდიდრის ნიშანიც იყოს და ცხოველებისადმი 
ველური მოპყრობის განსახიერებაც. 

- დ == -   

ენა 

კულტურის სამყაროს გასაღებს ენა წარმოადგენს, რად- 
განაც ის ადამიანებს ურთიერთზემოქმედების, ინტერაქციის 
საშუალებას აძლევს. იგი ამავე დროს კულტურულ მემკვიდ- 
რეობას და კულტურული ტრანსმისიის (პროცესი, რომლის 

შედეგად კულტურა თაობიდან თაობას გადაეცემა) მექანიზმს 
წარმოადგენს. ჩვენს ორგანიზმში არსებული გენების მსგავ- 
სად, ენა კულტურის ორგანიზმის გენების ფუნქციას ასრუ- 
ლებს. ენის მეშვეობით მკვიდრდება კულტურაში საუკუნეო- 
ბით დაგროვილი სიბრძნე და ტრადიციები. ენა გვაგებინებს 
სხვათა გამოცდილებას. ენის ფუნქცია ზოგადად და განსა- 

კუთრებით მისი სოციალური ხასიათი კარგად ჩანს დიდი 
გერმანელი ფილოსოფოსის მარტინ ჰაიდეგერის გამონათ- 
ქვამში, რომ „ენა ყოფიერების სახლია". სოციოლოგიას ენას- 
თან მიმართებაში ის უფრო აინტერესებს, თუ როგორ მყარ- 

დება ადამიანებს შორის ურთიერთობა მისი საშუალებით და 
როგორ აყალიბებს ენა სოციალურ სინამდვილეს. სოციოლო- 

გიის მამა ოგიუსტ კონტი ამბობდა, რომ „ენა იმ ტიპის სიმ- 

დიდრეს ქმნის, რომლითაც ერთდროულად და თანაბრად სარ- 

გებლობს ნებისმიერი ადამიანი და ამით მის ცოდნას არანაი–- 
რი ზიანი არ ადგება“. თანამედროვე ამერიკულ სოციოლოგი- 

აში მიღებული თეზისის მიხედვით, ჰაიდეგერის ცნობილი გა- 

მონათქვამი ასეთნაირად გაიგება: ადამიანები სოციალურ სი- 
ნამდვილეს ენის კულტურული პრიზმიდან იღებენ. 

ღირებულებები 

სინამდვილისადმი შემეცნებით ან ესთეტიკურ დამოკი- 

დებულებასთან ერთად ადამიანს ღირებულებითი ხედვა და, 
შესაბამისად, ღირებულებითი უნარები და ორიენტაცია გააჩ- 
ნიათ, რაც, ფაქტობრივად, სინამდვილისადმი შეფასებითს და- 

  დღ 22. ია– 

მოკიდებულებას ნიშნავს, ოღონდ ამ შემთხვევაში შეფასებას 

ვაჭრობასთან და ყიდვა-გაყიდვასთან არაფერი აქვს საერთო. 
ღირებულება რაღაცის მოწონებას ან არმოწონებას გულის- 
ხმობს და, ამდენად, სუბიექტურობის ნიშნით ხასიათდება. ეს 
ის კრიტერიუმებია, რომლებიც კარგისა და ცუდის, სასურვე- 

ლისა და არასასურველის, კეთილისა და ბოროტის და ა. შ. 
გარჩევაში გვეხმარება. მაგალითად, რითი აიხსნება ლედი გა- 
გას ანდა ჯეიმზ ბონდის პოპულარობა? ყოველი მათგანი 
გარკვეული ნიშნების მატარებელია, რომელთა მეშვეობით 
ფასეულობათა გავრცელებული და პოპულარული სისტემა იქ- 
მნება, რომელსაც თითოეული ჩვენგანი იზიარებს ან არ იზია- 

რებს. კულტურული ღირებულებები დიდ გავლენას ახდენენ 
პიროვნების ჩამოყალიბებაზე. 

თანამედროვე საზოგადოების კულტურული ღლირებულე- 
ბების შესახებ მეტ-ნაკლებად სრულყოფილი წარმოდგენის 
შესაქმნელად განვიხილოთ ამერიკელი სოციოლოგების მიერ 
ჩამოყალიბებული თანამედროვე ამერიკული კულტურის ფუნ- 

დამენტური ღირებულებები. 

თანამედროვე ამერიკული კულტურის 
ფუნდამენტური ღირებულებებია: 

თანაბარი შესაძლებლობები – ამერიკული საზოგადოე- 
ბის წევრებისათვის მნიშვნელოვანია არა თანაბარი 

მდგომარეობა, არამედ თანაბარი შესაძლებლობები, 

რაც იმას ნიშნავს, რომ წარმატების მიღწევის თანაბა- 

რი შანსი აქვს ყველას. 

კონკურენტულობა და წარმატებულობა – რაც იმას 
ნიშნავს, რომ სპორტში, პოლიტიკაში, ბიზნესში, უნი- 

ვერსიტეტსა თუ სხვაგან მხოლოდ გამარჯვებისათვის 

ვთამაშობთ. კონკურენციაში გამარჯვებული შესაბამის 

ჯილდოსაც იღებს წარმატების სახით. 

მატერიალური კომფორტი – წარმატების მიღწევის შე- 
დეგად მოპოვებული ფული მატერიალური სიამოვნე- 

ბის წყარო ხდება. ნათქვამია, „ბედნიერებას ვერ იყი- 
დიო“, მაგრამ შეძლებული ამერიკელებისათვის ეს სა- 
საცილოა. 

აქტიურობა და თავდადებული შრომა – ამერიკელი ის 
ადამიანია, ვინც თავის ჩანაფიქრს ბოლომდე მიიყვანს, 

ოღონდ ამას ის დიდი შრომისა და აქტიურობის ფასად 
აღწევს. ამ შემთხვევაში წამყვან ღირებულებას წარმო- 
ადგენს არა ბედს შერიგება, არამედ მოქმედება და 
მხოლოდ მოქმედება. 

პრაქტიკულობა და ეფექტურობა – ამერიკელების დიდი 
ნაწილი პრაქტიკას უფრო მეტად აფასებს, ვიდრე თე- 

ორიას. პრაქტიკული საქმიანობა იმდენად არის ლირე- 
ბული, რამდენადაც მას ფული მოაქვს. აღსანიშნავია, 
რომ ამის გამო ამერიკას არა აქვს განყენებული ფი- 
ლოსოფიური აზროვნება. ამერიკული ფილოსოფია – 

პრაგმატიზმი – სარგებლიანობის პრინციპზეა აგებუ- 
ლი. სამაგიეროდ, ამერიკას აქვს სოციოლოგია, ძალზე 

პრაქტიკული და ეფექტური მეცნიერება, რომელიც ფუ- 
ლის შოვნის სამსახურშია ჩამდგარი. 

პროგრესი – ამ ლირებულებითი ორიენტაციის მატა- 

რებელი ადამიანი ფიქრობს, რომ აწმყო ყოველთვის 

სჯობია წარსულს. პროგრესი ამ შემთხვევაში „სიახ- 

ლის“ და „საუკეთესოს“ სინონიმია და ზნეობრივ გან- 
გითარებასთან არაფერი საერთო არა აქვს. 

მეცნიერება – მეცნიერული ცოდნა იმიტომ არის ამე- 

რიკული ღირებულებების აუცილებელი შემადგენელი, 
რომ მის საფუძველზე იქმნება უახლესი ტექნოლოგიე- 
ბი, რომელთა დახმარებითაც ამერიკელები მრავალი 

მწვავე პრობლემის გადაწყვეტას იმედოვნებენ.



სოციოლოგია ჭველასათჭვის 
    –– => 

დემოკრატია და თავისუფალი მეწარმეობა – ეს ღირე- 
ბულება პოლიტიკურ არჩევნებში თავისუფლებას, ხო- 
ლო ეკონომიკის სფეროში თავისუფალი წარმოების 
განვითარებას გულისხმობს. 

თავისუფლება –- იგი პიროვნების ინდივიდუალური 

ინიციატივებისათვის დიდი მნიშვნელობის მინიჭებას 

ნიშნავს. ამერიკელები მიიჩნევენ, რომ ადამიანი თავი- 
სი პერსონალური მიზნების მიღწევაში შეზღუდული 

არ უნდა იყოს. 

.·ი ჯგუფისადმი კუთვნილება, იდენტობა – ინდივიდუალუ- 
რი თავისუფლების აღიარებასთან ერთად ამერიკელე- 

ბის დიდი ნაწილი ადამიანს ჯერ კიდევ აფასებს გენ- 
დერული, ეთნიკური, რასობრივი და ა. შ. კუთვნილე- 

ბის მიხედვით. 

ამერიკული კულტურის ღირებულებითი ორიენტაცია 

მოტანილია ამერიკელი სოციოლოგის რობინ უილიამსის მი- 
ხედვით (1970 წ.). 

ღირებულებათა სოციოლოგიური ანალიზის საინტერესო 

თემაა „ღირებულებათა კონფლიქტის“ საკითხი. ხშირად სა- 

ზოგადოებაში ხდება ისე, რომ მისი ერთი ნაწილი რომელიმე 
ლირებულების დასაცავად გამოდის, ხოლო სხვა ნაწილი უარ- 
ყოფს მას. მსგავსი კონფლიქტები თანამედროვე საზოგადოე- 
ბის მშენებლობის გზაზე გარდაუვალია. ამ შემთხვევაში ადა- 
მიანები კიდევ უფრო მეტად სწავლობენ წინააღმდეგობათა 

მოგვარების გზების ძიებას. 

ნორმები 

ყოველი კულტურა შესაბამისი წესებისა და მოლოდინე- 
ბის (ექსპექტაციების) სისტემას ქმნის, რომელთა მეშვეობი- 
თაც ის ადამიანთა ქცევას არეგულირებს. სწორედ ამ წესები- 
სა და მოლოდინების სისტემას ჰქვია ნორმა. ღირებულებას- 

თან შედარებით მას ვიწრო მნიშვნელობა აქვს. მაგალითად, 
თუკი პატიოსნება და ინდივიდუალიზმი ღირებულებებია, მა- 

შინ მათგან გამომდინარე წესი, რომ სტუდენტმა გვერდზე 
მჯდომი სტუდენტისაგან დავალება არ უნდა გადმოიწეროს, 
ნორმაა. ნორმები უმეტესწილად სიტუაციური ხასიათის მქო- 

ნეა და შემთხვევებისა და მოვლენებისაგან მომდინარეობს, 
ამიტომ ღირებულებებთან შედარებით სწრაფად იცვლება. 
ნორმები სხვადასხვა კულტურაში სხვადასხვანაირია, თუმცა 
ერთი კულტურის ან ერთი სოციალური ჯგუფის შიგნითაც 

შეიძლება სხვადასხვა სახის ნორმის არსებობა. ადამიანები, 

რომლებიც კულტურის შიგნით აღიარებულ ნორმებს უარყო- 

ფენ, მეამბოხეებად, მარგინალებად ან სნობებად მიიჩნევიან. 

ამასთან მათ მიმართ მიდგომა სხვადასხვა კულტურაში ან 
ერთი კულტურის შიგნით შეიძლება სხვადასხვანაირი იყოს, 

მაგალითად, ტოლერანტული ან არატოლერანტული. ჰოლან- 
დიურ კულტურაში ჰომოსექსუალისტების მიმართ ტოლერან- 

ტული დამოკიდებულებაა, რასაც ვერ ვიტყვით რომელიმე 

ტრადიციული კულტურის შემთხვევაში და ა. შ. ზოგჯერ ხდე6- 

ბა, რომ ნორმა სახელმწიფო კანონად გადაიქცევა (მაგალი- 
თად, კანონი ღალატის წინააღმდეგ). ზოგჯერ ნორმებს ავტო- 

რიტეტებიც ქმნიან. 
ამერიკულ საზოგადოებაში არსებული დიდი მორალური 

მნიშვნელობის მქონე ნორმების აღსანიშნავად სოციოლოგმა 

უილიამ სამნერმა შემოიღო ტერმინი „ჩვეულება“, რომელსაც 
ტაბუ ანუ აკრძალვების სისტემა მიეკუთვნება; თუმცა თანა- 
მედროვე კულტურას ტაბუს ტრადიციულისგან განსხვავებუ- 
ლი გაგება აქვს. ის, რაც ტრადიციულ საზოგადოებაში ტაბუ- 
ირებული იყო, თანამედროვეში ნებადართულია. 

ღირებულებებისა და ნორმების საფუძველზე იქმნება 
კულტურის „რეალური“ და „იდეალური“ მოდელები. ის, რაც 

ცხოვრებაში ყოველდღიურად ხდება, ბევრად ჩამორჩება 

კულტურის იდეალურ ტიპს. ამის საილუსტრაციოდ ერთი 

ამერიკული სოციოლოგიური გამოკვლევის შედეგები გამოდ- 
გება, რომლის მიხედვით, დაოჯახებულ მამაკაცთა 25% და 
ქალთა 10% აღიარებს, რომ ხშირად ღალატობს თავის მეუღ- 
ლეს, არადა, „კულტურის იდეალური ტიპის“ მიხედვით, ისინი 
ერთმანეთის ერთგულნი უნდა იყვნენ, მაგრამ „რეალური 
კულტურა“ სულ სხვა რამეზე მეტყველებს; თუმცა ეს იმას არ 
ნიშნავს, რომ კულტურულმა ნორმებმა აზრი დაკარგეს. 

ცოდნა და ტექნოლოგიები 

ცოდნასა და ტექნოლოგიებში ფაქტების, მრწამსისა და 
პრაქტიკული უნარ-ჩვევების ერთობლიობა მოიაზრება, რო- 
მელთაც თითოეული ჩვენგანი დროთა განმავლობაში იძენს. 
ის ყველა იმ ინფორმაციას მოიცავს, რომელიც შეიძლება ერთ 

კითხვაში გავაერთიანოთ: როგორ? მაგალითად, როგორ შევი- 

დე ინტერნეტში? როგორ დავრეკო მობილურით? როგორ 

დავქოქო ან ვატარო მანქანა და ა. შ. 
თანამედროვე ინფორმაციულ საზოგადოებაში მნიშვნე- 

ლოვანია ცოდნის კონტროლი, რაც ინფორმაციის თანაბარ 
განაწილებას გულისხმობს. ეს იმიტომ არის მნიშვნელოვანი, 
რომ საზოგადოებაში ადამიანთა კარგად და ცუდად ინფორ- 
მირებულთა ჯგუფები და ფენები ჩნდება, რაც, თავის მხრივ, 
უთანასწორობის ახალი ფორმაა. წარმოიდგინეთ, ეს იგივეა, 
მშიერი და მაძღარი ადამიანები რომ შევადაროთ ერთმანეთს. 
აქ „ინფორმაციულ შიმშილზეა“ საუბარი. ის, ვინც ინფორმა- 

ციის მფლობელია, უფრო წარმატებულია და ა. შ. ტექნოლო- 
გიურმა პროცესებმა კულტურის ახალ სახეს – ვირტუალურ 
კულტურას ჩაუყარეს საფუძველი. ამ ტიპის კულტურის სახე- 
ებია მუდამ მომღიმარე მაკდონალდი, დისნეის პერსონაჟები, 

სუპერმენი და სხვები. ისინი იმ ღირებულებებს განასახიერე- 
ბენ, რომლებიც ჩვენი თანამედროვე ცხოვრების ფორმირებას 

ახდენენ, მაგრამ ერთი რამ ცხადია, რომ მათ არაფერი აქვთ 

საერთო ისტორიულ, ტრადიციულ ღირებულებებთან. ისინი 

ამ ღირებულებათა სუროგატებია, რომლებიც ერთი მიზნი- 
სათვის – ფულის საშოვნელადაა შექმნილი. 

კულტურული მრავალფეროვნება 

კულტურული მრავალფეროვნების ცნებით სოციოლოგე- 

ბი სხვადასხვა კულტურების განსხვავებათა შედეგად კულ- 
ტურის, როგორც მთლიანობის, ჩამოყალიბებას აღნიშნავენ. 

კულტურული მრავალფეროვნება გულისხმობს, რომ არსე- 
ბობს სხვადასხვა სახის ლირებულებები, გემოვნებები, ცოდნა 

და ნორმები, რომლებიც, საბოლოო ჯამში, ერთიან მსოფლიო 
კულტურას, ანუ მსოფლიო კულტურულ მოზაიკას, ქმნიან. ეს 

დაახლოებით სხვადასხვა ფერის ძაფებით მოქსოვილი ფერა- 
დი ხალიჩის მსგავსია. ამ მრავალსახეობაში თითოეული კულ- 
ტურა უნიკალური და განუმეორებელია, ანუ, თანამედროვე 

ტერმინოლოგიით რომ ვთქვათ, თითოეული კულტურა საკუ- 
თარი იდენტობის მატარებელია, რაშიც დიდ როლს ენა ასრუ- 
ლებს. საქართველოს მაგალითი ადასტურებს, თუ რა დიდი 

როლი შეასრულა ქართულმა ენამ საბჭოთა რეჟიმის პირო- 
ბებში კულტურული იდენტობის შენარჩუნებასა და დამოუკი- 
დებლობის მოპოვებაში. კულტურის მრავალფეროვნება კულ- 
ტურებს შორის დიალოგსა და ტოლერანტობას გულისხმობს. 

თავის მხრივ, კულტურათა შორის კავშირი კულტურუ- 
ლი დიფუზიის მიზეზიც შეიძლება გახდეს. კულტურათა დი- 
ფუზია კულტურებს შორის კავშირის მეშვეობით ერთი ადგი- 

ლიდან მეზობელ რეგიონში ინოვაციების გავრცელებას ნიშ- 
ნავს (კულტურის დიფუზიის მაგალითია ალექსანდრე მაკედო- 

ნელის ლაშქრობები, რომლის მეშვეობით აზიის ქვეყნებში 
ბერძნული კულტურა შევიდა). 

ელიტარული და პოპულარული კულტურა 

კულტურული მრავალფეროვნება შესაძლებელია ამა თუ 
იმ სოციალური ფენის ან ჯგუფისადმი კუთვნილებას გულის- 

ხმობდეს, რაც, თავის მხრივ, იმას ნიშნავს, რომ საზოგადოე- 

ბის გარკვეული ნაწილისათვის არის ხელმისაწვდომი კულტუ- 
რის ესა თუ ის ფორმა. ამ ტიპის განსხვავებათა აღსანიშნავად 
სოციოლოგები ელიტარული და პოპულარული კულტურის 

ცნებებს იყენებენ ელიტარული კულტურა საზოგადოების 

მხოლოდ მცირე ნაწილისათვის, რაღაც ნიშნით გამორჩეულ- 

თათვისაა დამახასიათებელი (ტერმინი „ელიტარული კულტუ- 
რა“ სათავეს „მაღალშუბლიანთა კულტურიდან“ იღებს. XIX სა- 
უკუნეში პოპულარული მეცნიერების – ფრენოლოგიის გავლე- 
ნით გავრცელებული იყო შეხედულება ადამიანის პიროვნებისა 
და პიროვნული თვისებების თავის ქალის ფორმაზე დამოკიდე- 

ბულების შესახებ. ამის მიხედვით, „მაღალშუბლიან“ ადამიანთა 
გემოვნება უნაკლოდ მიიჩნეოდა). პოპულარული კულტურა კი 

ყველასათვის ხელმისაწვდომი და მოსახლეობაში ფართოდ გავ- 

რცელებული კულტურაა. კულტურათა ასეთი დაყოფა მიუღე- 
ბელია, რადგანაც არც ელიტის და არც მოსახლეობის ფართო 
ფენების წარმომადგენელთა გემოვნება და ინტერესები ყოველ- 

თვის ერთნაირი არ არის და არც შეიძლება იყოს. 

სუბკულტურა 

სუბკულტურა ერთიანი კულტურის შიგნით კულტურის 
განსაკუთრებულ სფეროს აღნიშნავს. ის არა მარტო განსხვა- 
ვებას, არამედ იერარქიულობასაც გულისხმობს. იგი გაბატო- 
ნებულ ან „მეინსტრიმულ“ (ძირითადი კულტურული მიმარ- 
თულება დროის გარკვეულ მონაკვეთში) კულტურაში ისეთი 
ელემენტების შერევას გულისხმობს, რომლებიც მთელს 

მსოფლიოშია აღიარებული. საზოგადოებაში ყოველთვის არ- 

სებობენ ცალკეული ჯგუფები, რომლებიც სპეციფიკურ კულ- 
ტურას ქმნიან, მაგრამ ეს ხელს არ უშლის კულტურის ან- 
დერგრაუნდს (კულტურის ჭეშმარიტი, შემოქმედებითი მიმარ- 

თულებების ერთობლიობა) საკუთარი მრავალფეროვნების შე- 
ნარჩუნებაში. 

მულტიკულტურალიზმი 

მულტიკულტურალიზმი ამერიკაში შემუშავებული სპე- 
ციალური საგანმანათლებლო პროგრამაა, რომელიც ამერიკის 

კულტურულ მრავალფეროვნებას აღიარებს, მაგრამ სხვადას- 
ხვა კულტურული ტრადიციის ერთმანეთთან გათანაბრებას 
ითვალისწინებს. ამ საქმეში პრობლემას ქმნის ენისა და უმცი- 
რესობების საკითხები, თუმცა მულტიკულტურალიზმი ამერი- 
კაში დღემდე პრობლემატურია. 

კონტრკულტურა 

კონტრკულტურა გაბატონებული კულტურის საპირისპი- 

როა. ბევრი მკვლევარი მას კულტურის განახლებისა და გარ- 

დაქმნის წინაპირობად განიხილავს. კონტრკულტურის მაგა- 
ლითია 1960 წელს არსებული კულტურული მეინსტრიმის წი- 
ნააღმდეგ ჰიპებისა და მოგვიანებით პანკების გამოსვლა ამე- 
რიკაში, რომელიც ეწინააღმდეგებოდა და გმობდა კონკურენ- 

ტულ, ეგოისტურ და მატერიალისტურ ამერიკულ კულტურას 
და ცხოვრების საერთო სტილის მიმდევარი იყო. კონტრკულ- 
ტურები დღესაც აქტიურად გამოდიან და იბრძვიან გაბატო- 
ნებული კულტურების წინააღმდეგ. 

მასკულტურა 

მასობრივი კულტურა XX საუკუნის მოვლენაა. იგი მა- 
ნამდე არსებული ყველა ტრადიციული კულტურული ნორმის 

ტრანსკულტურულ ნორმად გადაქცევას გამოხატავს. მას- 
კულტურა ე. წ. საშუალო, მასის ადამიანზეა გათვლილი და 
მისთვის გასაგებ ენაზეა შექმნილი. მისი ძირითადი მიმართუ- 

ლებებიდან გამოყოფენ ბავშვთა სუბკულტურას, რომელიც 

ბავშვებისთვის განკუთვნილი მასკულტურის საგნების ინდუს- 
ტრიას წარმოადგენს – ესაა სტანდარტული სათამაშოები და 

თამაშები, ბავშვთა მანიველირებელი ალზრდის ტექნოლოგიე- 
ბი და სხვ. მასკულტურას ახასიათებს შოუინდუსტრია და მა- 
სობრივი სანახაობები. 

იგი ბაზრისათვის არის განკუთვნილი და მასში ჭარბობს 
სექსის კულტი, ძალადობის პროპაგანდა და ეგოიზმი. მის დე- 

მოკრატიულ პროცესად შენიღბვასა და გასაღებას ხელს უწ- 
ყობს თანამედროვე მედია და კომუნიკაციის საშუალებები. 

მასკულტურა ადამიანს მხოლოდ ბიოსოციალურ არსებად გა- 
ნიხილავს, რომელსაც ჭამისა და სექსის მეტი არაფერი ახ- 
სოვს. 

მარგინალური კულტურა 

კულტუროლოგიური გაგებით, ტრანზიტულ მდგომარეო- 
ბაში მყოფი ადამიანი არის მარგინალური (კიდეზე, ზღვარზე 
მყოფი) კულტურის წარმომადგენელი, ანუ ამ ტიპის სოციალუ- 

რი ჯგუფი განსაზღვრულ კულტურულ იდენტობას მოკლებუ- 
ლია და მისი კულტურული მდგომარეობა გაურკვეველია. მარ- 

გინალური კულტურა სოციალური ტრანსფორმაციების შედე- 
გია. მას ახასიათებს კულტურული პლურალიზმი, არსებული 
ლირებულებებისა და ნორმების უარყოფა, სოციალური ჯგუფის 

ცნობიერების მთლიანობის რღვევა და შინაგანი დისკომფორტი. 

რელიგიურ ტერმინოლოგიას თუ ვიხმართ, ეს არის „ბოლო ჟა- 
მის“, ანუ „აპოკალიფსური კულტურა“. 

გლობალური კულტურა 

თანამედროვე გლობალიზაციურმა პროცესებმა და ინ- 
ფორმაციულმა ტექნოლოგიებმა კულტურის გლობალიზაციის 
პროცესები დააჩქარა კულტურის გლობალიზაცია ნიშნავს 
იმას, რომ კულტურის ავტორები მთელი მსოფლიოს ხალხები 

ხდებიან და შედეგად ისეთი კულტურა იქმნება, რომელიც სა- 
მომხმარებლო ხასიათის მატარებელია. გლობალური კულტუ- 
რის სიმბოლოებია სუპერმარკეტებისა და ჰიპერმარკეტების 

სისტემა. თანამედროვე მსოფლიოს ნებისმიერ კუთხეში ჩას- 
ვლისას თქვენ ალმოაჩენთ, რომ იქაც ისეთნაირად აცვიათ 
ადამიანებს, როგორც თქვენთან; არც იქ მოსმენილი პოპ-მუ- 

სიკა იქნება თქვენთვის უცხო და ა. შ. ეს ყველაფერი გლობა- 
ლურმა ეკონომიკამ, კომუნიკაციის გლობალურმა სისტემებმა 

და გლობალურმა მიგრაციულმა პროცესებმა გამოიწვია, 
თუმცა ამ ყოველივეს გარკვეული წინააღმდეგობაც ახლავს, 
კერძოდ ის, რომ ადამიანები სამყაროს საკუთარი კულტურის 
პრიზმიდან უყურებენ და, შესაბამისად, ასეთი ადამიანები 

მტკივნეულად განიცდიან კულტურის გლობალიზაციას და 
გლობალური კულტურის წარმოქმნის პროცესებს. 

კულტურის სოციოლოგიური ანალიზი 

ზემოთ უკვე აღვნიშნეთ, რომ კულტურა ჩვენი გარე- 
მომცველი სამყაროს, პირველ რიგში კი სოციალური რეალო- 

ბის გააზრებაში გვეხმარება. შესაბამისად სოციოლოგიის 
ამოცანა კულტურის შესწავლაში მდგომარეობს. ამ ამოცანის 
განხორციელების შედეგად სოციოლოგიაში რამდენიმე თეო- 
რიულ-სოციოლოგიური მიდგომა იქნა შემუშავებული, რო- 

სოციოლოგია ყველასათვის 
    == 

მელთა შორის მნიშვნელოვანია კულტურის სტრუქტურულ- 
ფუნქციონალისტური ანალიზი. 

კულტურის სტრუქტურულ-ფუნქციონალისტური ანალიზი 

სტრუქტურულ-ფუნქციონალისტური სოციოლოგიური პა- 
რადიგმა კულტურას, როგორც კომპლექსურ სტრატეგიას, გა- 

ნიხილავს, რომლის მიზანი ადამიანის მოთხოვნილებათა დაკ- 
მაყოფილებაა. ამ შემთხვევაში კულტურის საფუძვლად ღირე- 
ბულება განიხილება (პარსონსი, უილიამსი და სხვ.). ფუნქცი- 
ონალისტური აზროვნება სხვა კულტურების საზრისის წვდო- 

მასა და მათგან მომდინარე ცხოვრების წესის გაგებაში გვეხ- 
მარება თუკი კულტურები ადამიანურ მოთხოვნილებათა 
დაკმაყოფილების სტრატეგიებია, მაშინ მსოფლიოში არსებულ 
კულტურებს შორის საერთო ნიშნები უფრო მეტი ყოფილა, 
ვიდრე განსხვავება მათ შორის. სხვადასხვა კულტურათა შე- 
დარებითი ანალიზის გზით ამერიკელმა სოციოლოგმა ჯორჯ 
მერდოკმა მათი ათამდე საერთო ნიშანი გამოყო, რომლებსაც 
კულტურული უნივერსალიები უწოდა. ერთ-ერთი ასეთი უნი- 

ვერსალია არის ოჯახი, რომლის ფუნქციები ნებისმიერ კულ- 

ტურაში თითქმის ერთნაირია. მერდოკის მიერ გამოყოფილი 
კიდევ ერთი ასეთი უნივერსალია არის ხუმრობა, რომელიც 

ყველა კულტურაში სოციალური დაძაბულობის მოხსნის ფუნ- 
ქციას ასრულებს. კულტურისადმი ამგვარ მიდგომას ის ნაკ- 

ლოვანება ახასიათებს, რომ იგი კულტურებს შორის განსხვა- 
ვებებს ნაკლებ ყურადღებას უთმობს. ეს გამოწვეულია იმით, 
რომ მისთვის კულტურული სტაბილურობა სოციოლოგიურად 
უფრო მნიშვნელოვანი ცნებაა, ვიდრე კულტურებს შორის 

განსხვავებულობა. 

უახა ქეცბაია 
    C რი” ი 

კულტურა სოციალური კონფლიქტის თეორიის მიხედვით 

სოციალური კონფლიქტის სოციოლოგიური პარადიგმა 
ძირითად აქცენტს კულტურებს შორის უთანასწორობაზე აკე- 
თებს, რის მაგალითად ამ თეორიის მომხრეებს (მარქსი) სა- 
ზოგადოებაში ერთი რომელიმე კულტურული ღირებულების 
გაბატონებული მდგომარეობა მოჰყავთ. მათ მიაჩნიათ, რომ 
კულტურას ეკონომიკა განაპირობებს, რაც მატერიალისტური 

თეორიაა, რომელიც იდეალისტურ სტრუქტურულ-ფუნქციო- 

ნალისტურ მიდგომას ეწინააღმდეგება. ეს თეორია ისეთ ლი- 
რებულებას, როგორიცაა თავისუფალი კონკურენცია, კაპიტა- 

ლისტურ ეკონომიკასთან აიგივებს. აქედან მომდინარეობს 
კულტურის ისეთი გაგება, რომლის მიხედვით, ის ადამიანებს 

შორის უთანასწორობას აღრმავებს. ყოველივე ამას კულტუ- 
რათა შეხლამდე მივყავართ (კულტურული შეყოვნება – უი- 
ლიამ ფილდინგ ოგბორნის მიერ შემოღებული ცნებაა. კულ- 
ტურული შეყოვნება მაშინ გვხვდება, როდესაც საზოგადოე- 

ბის მატერიალური და ტექნოლოგიური მდგომარეობა წინ უს- 
წრებს სულიერი კულტურის – მრწამსი, ადათ-წესები, ფილო–- 

სოფიური სისტემები და სხვ. – ტრანსფორმაციას). 

კულტურის სოციობიოლოგიური ანალიზი 

სოციობიოლოგიური პარადიგმა, ერთი მხრივ, ბიოლოგი- 

ას, ხოლო მეორე მხრივ, სოციოლოგიას ეყრდნობა. იგი კულ- 

ტურის შექმნის პროცესში ბიოლოგიური ფაქტორების მონა- 

წილეობაზე ამახვილებს ყურადღებას. მაგალითად, სოციობი- 
ოლოგ ალფრედ კინზს მიაჩნია, რომ „ორმაგი სტანდარტის“ 

აშკარად უნივერსალური სექსუალური ქცევის საფუძველი 

წმინდა ბიოლოგიურია. მის მიხედვით, მთელ მსოფლიოში ქა- 
ლებთან შედარებით მამაკაცებს უფრო მეტად სურთ სექსუა- 
ლური ურთიერთობების ქონა არა მარტო ერთ, არამედ მრა- 

სოციოლოგია ყველასათვის 
  

  დღ. => 

ვალ პარტნიორთან, რასაც ის ქალისა და მამაკაცის ორგა- 
ნიზმების ბიოლოგიური განსხვავების საფუძველზე, კერძოდ 

სხვადასხვა პროდუქტული სტანდარტების არსებობით, ასაბუ- 
თებს. მიუხედვად ამისა, სოციობიოლოგებს მაინც მწირი ფაქ- 

ტები აქვთ იმის დასადასტურებლად, რომ კულტურის შემოქ- 

მედება ბიოლოგიური კანონებითაა განპირობებული. კულტუ- 
რა სოციალური ფაქტია, რომელიც ადამიანის თავისუფალი 
შემოქმედებითი საქმიანობის შედეგია; თუმცა სოციობიოლო- 
გიის დამსახურება ის არის, რომ ის იმ მექანიზმებს აანალი- 
ზებს, რომელთა მიხედვითაც კულტურის მიღწევათა შეთვი- 

სება ხდება. ერთი რამ ცხადია, რომ კულტურა ბუნებისაგან 
განსხვავებული სინამდვილეა, შეიძლება ითქვას, ბუნების, ბიო- 
ლოგიური მოცემულობის ადამიანისა და საზოგადოების იდეე- 
ბის, ლირებულებებისა და ნორმების მიხედვით გაფორმებაა. 

ყოველი დამიანი და საზოგადოება ამ პროცესში უნიკალური 

და ორიგინალურია. შესაბამისად, აქედან მომდინარეობს ქარ- 
თული, ამერიკული, ფრანგული და ა. შ კულტურები. 

კულტურას, როგორც სოციალურ რეალობას, ცალკე 
სოციოლოგიური დისციპლინა შეისწავლის, რომელსაც კულ- 
ტურის სოციოლოგია ჰქვია. ტერმინი „კულტურის სოციოლო- 

გია“ მაქს ვებერის უმცროსმა ძმამ ალფრედ ვებერმა შემოი- 

ფანა. 

„ურთირთობათა სამყარო – ეს არის თამაში, რომლის ყოველი 
მოთამაშე თანასწორია და რომელშიც ყველა მოთამაშე 

განსაკუთრებული პატივისცემით სარგებლობს". 
გ. ზიმელი 

თავიIII 
---===„ა„უაუაუღუღლ=–===============– 

სოციალიჯაცია 

სოციოლოგიის ძირითად ცნებებსა და კატეგორიებს შო- 
რის ერთ-ერთი მნიშვნელოვანი ადგილი სოციალიზაციის ცვნე- 

ბას უკავია. სოციალიზაცია ადამიანის სოციუმის წევრად გახ- 
დომას, ანუ, უბრალო სიტყვებით რომ ვთქვათ, ადამიანის გა- 
საზოგადოებრიობას, საზოგადოებრივ არსებად ქცევას ნიშ- 

ნავს, ამიტომ სოციოლოგია დაინტერესებულია სოციალიზა- 

ციის პროცესის მთელი რიგი მექანიზმების შესწავლით. 
სოციალიზაცია ადამიანის მიერ სოციალური ნორმების, 

კანონების, ქცევის წესებისა და ლირებულებათა ათვისების 
პროცესია, რომლის დროსაც იგი საზოგადოებაში ცხოვრები- 

სა და სოციალური ნორმების დაცვის უნარ-ჩვევებს გამოიმუ- 
შავებს. ამდენად, სოციალიზაცია აქტიური პროცესია, რო- 
მელშიც ადამიანის ცნობიერება და ნებელობა მონაწილეობს. 

მსგავსი რამ ცხოველთა სამყაროში არ არსებობს, რადგანაც 
ცხოველის ქცევა და მოქმედება ბიოლოგიურად წინასწარ 
დაპროგრამებულია, ადამიანები კი გარკვეულ სოციალურ გა- 
მოცდილებას საჭიროებენ იმისათვის, რომ კულტურული ღი- 

რებულებები აითვისონ და საზოგადოებაში თავი კომფორტუ- 

  დღ > თ 

ლად იგრძნონ. სოციალური გამოცდილება პიროვნების ჩამო- 
ყალიბების აუცილებელი პირობაა. პიროვნება ამ გამოცდილე- 
ბის ინტერნალიზაციის ანუ შეთვისების გზით ყალიბდება. 
ადამიანი სოციალიზაციის პროცესში სოციუმის მიერ ხან- 

გრძლივი ისტორიული და კულტურული გამოცდილების შე- 

დეგად შემუშავებულ ნორმებს შორის გარკვეულ არჩევანს 
აკეთებს: ზოგ ნორმას იღებს, როგორიც ის არის, ზოგს კიდევ 

უარყოფს. ამ უარყოფის პროცესში იგი შეიძლება ახალი ლი- 

რებულებების შემქმნელადაც მოგვევლინოს. ამიტომ სოცია- 
ლიზაციის პროცესი არსებული ტრადიციული მემკვიდრეობის 
ათვისებასთან ერთად სიახლესაც გულისხმობს, ანუ ამ აზ- 
რით სოციალიზაცია ნოვაციურობის ტენდენციების მატარე- 

ბელიც არის. 
სოციალიზაციის პროცესი თვითობის შეგრძნებასაც გუ- 

ლისხმობს. საკუთარ ინდივიდუალობას, „მეობას“, ანუ თანა- 

მედროვე ტერმინით რომ ვთქვათ, იდენტობას ადამიანი სო- 

ციალურ არსებად ჩამოყალიბების პროცესში შეიგრძნობს. ამ 
დროს ხდება თვითობის განვითარება. ამიტომაც თანამედრო- 

ვე სოციოლოგიამ იდენტობა და სოციალიზაცია ერთმანეთ- 

თან დააკავშირა, უფრო მეტიც, ხშირ შემთხვევაში გააიგივა 

კიდევაც. 
სოციალიზაციის პროცესის სოციოლოგიური ანალიზი 

ადამიანის განვითარების ზოგადი ტენდენციების გათვალის- 
წინებას მოითხოვს. ამ შემთხვევაში სახეზეა ორი ძირითადი 
მიდგომა პირველი – საბუნებისმეტყველო-ბიოლოგიური, 
რომლის ცნობილი წარმომადგენელია ჩარლზ დარვინი. მან 
ადამიანის განვითარება მემკვიდრეობით მიღებულ ბიოლოგი- 
ურ კანონზომიერებას დაუქვემდებარა; ხოლო მეორე მიდგომა 
ამ საქმეში სოციალურ გარემოს ანიჭებს უპირატესობას და 
ამიტომაც იგი სოციალურ-მეცნიერულ მიდგომადაა ცნობილი 

(მაგალითად, ბ. უოტსონი და სხვები), ოღონდ ეს იმას არ ნიშ- 

ნავს, რომ ბიოლოგია მთლიანად უნდა ამოვიღოთ ადამიანის 

განვითარების პროცესიდან. ამის გაკეთება უგუნურება იქნე- 
ბა, მაგრამ უნდა ვიცოდეთ, რომ ადამიანის ყოფიერების 
სტრუქტურის პირველი შრე არის ბიოლოგიური, ბუნებრივი 

მოცემულობა, რომელსაც სოციალურის სახით მასთან შედა- 
რებით ყოფიერების უფრო მაღალი ფენა მოსდევს. ამიტომ, 
როდესაც ვამბობთ, რომ ადამიანი ბიოსოციალური არსებაა, 
სწორედ ეს გვაქვს მხედველობაში. ბუნება ამ შემთხვევაში 
სოციალურის არსებობის ფიზიკური საფუძველია, ამიტომ მას 
თავის მნიშვნელობას არ ვუკარგავთ სოციოლოგიაში, მაგრამ 
ბუნებაში არ ხდება ადამიანის სოციალიზაცია. ეს პროცესი 
სოციუმის პრეროგატივაა, ამიტომ სოციოლოგიისათვის ყო- 

ფიერების ამ სფეროს კვლევაა მნიშვნელოვანი. ადამიანს ადა- 
მიანად სოციალური გარემო ანუ საზოგადოება – „მეორე ბუ- 
ნება“ აყალიბებს. ამის საილუსტრაციოდ სოციოლოგიაში ხში- 
რად მოჰყავთ სოციალური იზოლაციის მაგალითები, მაგალი- 
თად, სოციალური გარემოსაგან იზოლირებული ბავშვების 
ტრაგიკული ისტორიები (გაიხსენეთ რადიარდ კიპლინგის 

მოთხრობა „მაუგლი") და სხვ. 

სოსიალიჯსასიის თეორჩები 

ფსიქოლოგისტური თეორიები: 

ზიგმუნდ ფროიდი: პიროვნების ელემენტები – პიროვნე- 
ბის ფროიდისეული თეორია ფსიქოანალიზის სახელით არის 

ცნობილი. მის მიხედვით, ადამიანს ორი ძირითადი მოთხოვ- 

ნილება აქვს: პირველი – სქესობრივი, რომელსაც ფროიდი 
ცხოვრების ინსტინქტს ანუ ეროსს (ძველბერძნული ლხინისა 

და სიყვარულის ღმერთი) უწოდებს, და მეორე – აგრესიული 
მისწრაფება, სიკვდილის ინსტინქტი ანუ თანატოსი (ძველბერ- 

ძნული სიკვდილის ღმერთი). ეს ურთიერთსაწინააღმდეგო ძა- 

ლები (სიცოცხლის, სიყვარულის სურვილი და სიკვდილი) 

ადამიანის ფსიქიკის ლღლრმა ფენის – არაცნობიერის დონეზე 
მოქმედებენ და ძალზე ხშირად არასასურველ ფსიქიკურ ატ- 
მოსფეროს – ლრმა ფსიქოლოგიურ დაძაბულობას იწვევენ. 
მოთხოვნილებათა ამგავრი გაგების საფუძველზე ფროიდმა 

პიროვნების სამწევრიანი ფსიქოლოგიური მოდელი შექმნა; 

პიროვნების შემადგენელი ელემენტებია: იდი, მე და ზემე 
(„იდი“, „ეგო“, და „სუპერეგო"). იდი (ლათინურად – ის, იგი) 

ადამიანის ძირითადი მისწრაფებების გამოხატულებას წარმო- 
ადგენს და თავისი ფესვები ბიოლოგიურ სამყაროში აქვს 
გადგმული. ის დაბადებისთანავე არსებობს, მაგრამ საზოგა- 
დოება ეწინააღმდეგება მას. იმისათვის, რომ არ მოხდეს 
ფრუსტრაცია (მოთხოვნილებათა დაუკმაყოფილებლობისა და 

მარცხის შედეგად წარმოქმნილი ფსიქიკური მდგომარეობა), 
ბავშვმა უნდა ისწავლოს რეალისტური დამოკიდებულება სი- 
ნამდვილისადმი. ამ საქმეს ახორციელებს ეგო (ლათინურად – 
მე), რომელიც ინდივიდის გაცნობიერებულ ძალისხმევას წარ- 
მართავს მემკვიდრეობითი მოთხოვნილებებისა და საზოგადო- 
ებრივი ნორმების ერთმანეთთან შესათავსებლად. იგი მაშინ 
ვითარდება, როდესაც ჩვენ საკუთარ იდენტობას გავაცნობიე- 
რებთ, მაგრამ ამასთანავე გვესმის, რომ ყველაფერს, რაც 
გვსურს, ერთბაშად ან საერთოდაც ვერ მივიღებთ. საბოლო- 
ოდ ადამიანის პიროვნებაში სუპერეგოს (ლათინურად – ზემე) 
განვითარება ხდება, რომელიც ჩვენ მიერ ინტერნალიზებულ 

(შეთვისებულ) კულტურულ ნორმებსა და ღირებულებებს 
წარმოადგენს. ის სინდისის როლს ასრულებს და გვიხსნის, 
თუ რატომ არ შეიძლება მივილოთ ის, რაც გვსურს. მისი 
ფორმირება მაშინ იწყება, როდესაც ბავშვი მშობელთა კონ- 
ფროლს გააცნობიერებს და მიხვდება, რომ საზოგადოებრივი 

ლირებულებების გათვალისწინება აუცილებელია. 
იდი და სუპერეგო ერთმანეთთან კონფლიქტში იმყოფე- 

ბა და თუკი მათი მოგვარება ბავშვობის ასაკში ვერ მოხერ- 
ხდა, იგი შემდგომში ზედაპირზე ამოვა და პიროვნების ფსიქი- 

კურ მოშლას გამოიწვევს. მესა და ზემეს კონფლიქტი – ეს 

იგივე პიროვნებისა და საზოგადოების კონფლიქტია. მათ შო- 
რის კომპრომისს ფროიდმა სუბლიმაცია დაარქვა. იგი ადამი- 
ანის ეგოისტური მისწრაფებების სოციალურად მისაღებ ქცე6- 
ვად გარდაქმნას გულისხმობს (თავის სექსუალურ ენერგიას 
სუბლიმაციას უკეთებს ანუ სხვა, სოციალურად მისაღებ მიზ- 

ნებს დაუსახავს და მათ შესაბამისად მოქმედებს). ამის მაგა- 
ლითია ოჯახის შექმნა (ფროიდის მიხედვით, ოჯახი სუბლიმი- 
რებული სექსია), სპორტი (აგრესიის სუბლიმირება ხდება) და 

ა. შ. ფროიდის შრომებმა დიდი დავა და კამათი გამოიწვია, 
მაგრამ ფროიდმა ადამიანის პიროვნებისა და სოციალური ბუ- 
ნების თითქმის ყველა თანამედროვე მკვლევარზე უდიდესი 

გავლენა მოახდინა სოციოლოგებს ეს თეორია ასწავლის, 
რომ სოციალური ნორმების ათვისების პროცესი სიღრმისეუ- 

ლი პიროვნული ხასიათის მატარებელია და მისადმი ზერელე 

დამოკიდებულება დაუშვებელია. 
ჟან პიაჟე: პიროვნების კოგნიტური განვითარება – შვეი- 

ცარიელმა ფსიქოლოგმა ჟან პიაჟემ ადამიანური კოგნიციის 
შესწავლის საფუძველზე პიროვნების განვითარების თეორია 
შექმნა. კოგნიცია ამ შემთხვევაში შემეცნებით და ინტელექ- 
ტუალურ შესაძლებლობებს ნიშნავს. ამის მიხედვით, მან პი- 
როვნების კოგნიტური განვითარების ოთხი ეტაპი გამოყო: 

«ი სენსომოტორული სტადია -– ამ სტადიაზე ბავშვებს 

არათუ თავიანთი თავის აღქმის, არამედ საკუთარი 

არსებობის შეგრძნებაც კი არა აქვთ. ეს ადამიანის 
განვითარების ის დონეა, როდესაც იგი სამყაროს მხო- 
ლოდ შეიგრძნობს. ადამიანებთან და საგნებთან ინტე- 
რაქციის შედეგად ბავშვი რწმუნდება, რომ მისი გარე- 
მომცველი საგნები მუდმივია. ამას პიაჟე საგანთა 
მუდმივობის კონცეფციას უწოდებს. ამის მაგალითია 
ის, რომ ბავშვისთვის დედის არსებობა მუდმივობაა. 

წინარე ოპერაცინალური სტადია – დაახლოებით 2 
წლის ასაკში ბავშვები წინარე ოპერაცინალურ სტადი- 
აში გადადიან როდესაც ისინი პირველად იწყებენ 
ენობრივი და სხვა სიმბოლოების გამოყენებას. ამ შემ- 
თხვევაში მათ ჯერ კიდევ არა აქვთ ზომისა და მოცუ- 
ლობის შესახებ წარმოდგენა, რაც აბსტრაქტულ აზ- 
როვნებას საჭიროებს. ამ უნარის განვითარება კი და- 
ახლოებით 7 წლის ასაკიდან იწყება. 

კონკრეტული ოპერაციების სტადია – დაახლოებით 7- 
11 წლის ასაკიდან ბავშვებში უკვე მათს გარემომცველ 

სინამდვილეში არსებული მიზეზობრივი კავშირების 
აღქმა შეინიშნება. ამ სტადიაზე ისინი მხოლოდ ერთე- 
ული სიმბოლოებით ოპერირებენ. 

«· ფორმალური ოპერაციების სტადია – ამ სტადიაზე ინ- 
დივიდები აბსტრაქტულად და კრიტიკულად აზროვნე- 
ბენ. იგი დაახლოებით 12 წლის ასაკიდან იწყება. 

პიაჟემ პიროვნების სოციალიზაციის ფროიდისაგან გან- 
სხვავებული თეორია წარმოადგინა, რომელშიც გადამწყვეტ 
სიტყვას აზროვნება, გონების აქტიურობა და შემოქმედება 
ასრულებს, თუმცა არც იმის თქმა შეიძლება დანამდვილებით, 
რომ სოციალიზაციის ამ სტადიებს ადამიანი ნებისმიერ საზო- 
გადოებაში აუცილებლად გაივლის. ამასთან გასაზიარებელია 
პიაჟეს მოსაზრება იმის შესახებ, რომ ადამიანი თავისი კოგ- 
ნიტური, ინტელექტუალური მონაცემებით საკუთარი იდენ- 
ტობის, თვითობის ფორმირების პროცესის აქტიური და არა 

პასიური მონაწილეა. 

სოციოლოგიური თეორიები: 

ჩარლზ ჰორტონ კული: „სარკისებური მეს“ თეორია – ამე- 
რიკელი სოციოლოგის ჩარლზ ჰორტონ კულის მიხედვით, სო- 
ციალიზაციის პროცესში დიდი მნიშვნელობა აქვს იმას, თუ 

IMXI



კახა ქეცბაია 
    C–-=“% · 

რა წამოდგენა აქვთ ჩვენზე სხვებს. ამის მეშვეობით ვაყალი- 
ბებთ საკუთარ ქცევას; ვირჩევთ, ვისთან როგორ მოვიქცეთ, 
და ასე ვქმნით სოციალურ სინამდვილეს. 

ასე რომ, ჩვენ გარშემო მყოფი ადამიანები ერთგვარი 
სარკის როლს ასრულებენ ჩვენთან მიმართებაში, უფრო სწო- 
რად, ჩვენი იდენტობის შეფასებაში. სარკისებური მე სამი ნა- 

წილისაგან შედგება: 1) რას ვფიქრობთ იმაზე, თუ როგორ 

გვიყურებენ სხვები? 2) როგორ აფასებენ სხვები იმას, რასაც 
ჩვენში ხედავენ? 3) რა დამოკიდებულება გვაქვს ჩვენ ამ შე- 
ფასებების მიმართ? აქ არ უნდა ვიფიქროთ, რომ სარკისებუ- 
რი მე სხვა ადამიანების წარმოდგენებისა და შეფასებების 
პირდაპირი ასახვაა. ამჯერად საუბარი იმას შეეხება, რომ 
ჩვენ სხვების მეშვეობით ალვიქვამთ საკუთარ იდენტობას. 
სარკე აქ მეტაფორაა იმ სოციალური სინამდვილისა, რომე- 
ლიც ნაწილობრივ ჩვენი შექმნილია. 

ჯორჯ ჰერბერტ მიდი: სოციალური „მე“, IL და M6 – საზო- 
გადოების მიერ ინდივიდის ჩამოყალიბების პროცესის საჩვე- 

ნებლად ამერიკელმა სოციოლოგმა ჯორჯ ჰერბერტ მიდმა 
(სიმბოლური ინტერაქციონიზმის თეორეტიკოსმა) „სოციალუ- 

რი მეს“ სოციალურ-ბიჰევიორისტული (ბიჰევიორიზმი ქცე- 

ვათმეცნიერებას ნიშნავს) თეორია შეიმუშავა. 
მიდის თანახმად, პიროვნული „მე“ სოციალური გამოც- 

დილების პროდუქტია. მას საზოგადოება ქმნის ადამიანებს 
შორის ურთიერთმოქმედების (ინტერაქციის) მეშვეობით. ინ- 

ტერაქცია ადამიანებს შორის სიმბოლოების (სიტყვები, ჟეს- 

ტები, სხვადასხვა ნიშანი) გაცვლას წარმოადგენს: აქედან – 
სიმბოლური ინტერაქციონიზმი), რომელიც ერთმანეთის გან- 

ზრახვას გვაგებინებს. აქ გასათვალისწინებელია ის ფაქტიც, 
რომ განზრახვის გასაგებად საჭიროა საკუთარი თავისადმი 
„სხვისი თვალებით“ შეხედვა, ანუ სხვისი როლის მიღება. აქ 
ისევ სარკის სიმბოლოსთან მივდივართ. როდესაც მე საკუ- 
თარ თავს სხვისი თვალებით ვუყურებ, ეს ნიშნავს ჩემი მეს 

გაორებას, ანუ, უფრო სწორად, იმას, რომ მე ორი ნაწილისა- 

გან შედგება: „სუბიექტური მე“ – IL და „ობიექტური მე“ – M6. 
სუბიექტური მე ჩემი აზროვნებისა და მოქმედების ინიციატო- 
რია, ხოლო ობიექტური მე სხვების მიერ დანახული ჩემი თა–- 
ვია. სოციალური. ინტერაქცია ამ ორი მეს აქტიური დიალო- 

გია, რაც იმას ნიშნავს, რომ, გავაკეთო თუ არა რამე ან ასე 
მოვიქცე თუ ისე, ამის შესახებ გადაწყვეტილებას სუბიექტუ6- 

რი მე იღებს, ხოლო ობიექტური მე მეუბნება, რომ, ასე თუ 
მოვიქცევი, ასეთი იქნება სხვების რეაქცია, ანუ ჩემ მიერ მი- 

ღებულ გადაწყვეტილებაზე სხვების მხრიდან მოსალოდნელი 

რეაქციის შესახებ პროგნოზებს აკეთებს. გარდა ამისა, მიდმა 
„მეს“ განვითარების კონცეფციაც ჩამოაყალიბა, რომლის არ- 

სი სხვისი როლის ათვისებაში მდგომარეობს. პირველ ეტაპზე 
ბავშვი სხვისი როლის იმიტაციას აკეთებს მხოლოდ. ხოლო 
როდესაც ლაპარაკს ისწავლის, მე საკუთარ თავს თამაშში გა- 

მოავლენს და არა ყველა სხვის, არამედ მხოლოდ, მისთვის 
მნიშვნელოვანი სხვის (მაგალითად, დედა, მამა, ბებია, ბაბუა) 
როლების თამაშს იწყებს. როლების თამაში, მიდის მიხედვით, 
სოციალიზაციის პროცესში ჩართულობის ნიშანია, რომლის 

მომდევნო ეტაპი ერთდროულად რამდენიმე სხვისი როლის 
თამაშს ნიშნავს. მასში უკვე ბევრი ადამიანია ჩართული. ამ 

ბოლო ეტაპზე მე რამდენიმე სხვა მეს აერთიანებს, რომელთა 
აღსანიშნავად მიდმა განზოგადებული მეს ცნება შემოიღო. ეს 
იგივე სოციალური მეა – მე, რომელიც სოციალიზაციის პრო- 

ცესში ჩამოყალიბდა. 
სოციალიზაციის პროცესში მორალური აზროვნების პრი- 

მატის შესახებ ორიგინალური მოსაზრება აქვს გამოთქმული 
კოგნიტური ფსიქოლოგიის წარმომადგენელს ლორენს კოლ- 

ბერგს, რომელმაც პიაჟეს ცალკეული დებულებები დააზუსტა, 
თუმცა მისი კვლევები მხოლოდ ბიჭებს შეეხებოდა. ამ ფაქტმა 
მის კოლეგა ქეროლ გილიგანს უბიძგა იმისკენ, რომ სოციალი- 
ზაციის პროცესში გენდერული ფაქტორი გაეთვალისწინებინა. 

ამისათვის მან ბიჭებისა და გოგონების მორალურ განვითარე- 
ბას მიაქცია ყურადლება და აღმოაჩინა, რომ ორივე მათგანი 
ქცევისა და შეფასებების სხვადასხვა სტანდარტს იყენებს და 

ამის მიზეზი კულტურული განპირობებულობაა. მისმა გამოკ- 
ვლევებმა კიდევ უფრო გააფართოვა სოციალიზაციის პროცე- 

სის ცოდნა და სოციოლოგების მზერა მანამდე უცნობი ფაქ- 
ტორებისაკენ მიმართა თანამედროვე ფსიქოლოგმა ერიკ 
ერიქსონმა სოციალიზაციის პროცესს უფრო ფართოდ და მას- 
შტაბურად შეხედა და მის მიერ გამოყოფილი სტადიების მი- 
ხედვით ეს პროცესი მთელი ცხოვრების მანძილზე მიმდინარე- 
ობს. მთლიანობაში, მის მიერ მოცემულმა მოდელმა სოციალი- 
ზაციის ისეთი აგენტების შესწავლას შეუწყო ხელი, როგორე- 

ბიცაა ოჯახი, სკოლა, თანატოლები და სხვ. 

სოციალიზაციის აგენტები 

სოციალიზაციაზე ნებისმიერი სახის სოციალური ან 

კულტურული გამოცდილება ახდენს გავლენას. მიუხედავად 
ამისა, ზოგიერთი ჩვეულებრივი პირობები სოციალიზაციის 

პროცესში განსაკუთრებულ როლს ასრულებენ, ამიტომ მათი 
ცალ-ცალკე განხილვაა აუცილებელი. მათ სოციალიზაციის 
აგენტებს ეძახიან. 

ოჯახი 

უპირველესი სოციალური სამყარო ბავშვისათვის არის 

ოჯახი. პირველი სოციალური და კულტურული გამოცდილე- 
ბის წყარო ოჯახია. ეს ის სარკეა, რომელშიც ბავშვები თავი- 
ანთ თავს ხედავენ. ოჯახის ლირებულებები, დამოკიდებულე- 

ბები და ცხოვრების წესი პიროვნებად აყალიბებენ ბავშვებს. 
ისინი ოჯახის მეშვეობით ითვისებენ საკუთარი საზოგადოე- 
ბის კულტურას და სოციუმის წევრებად ყალიბდებიან. ოჯახ- 

ში გადაეცემა მათ გენდერული სტერეოტიპები („ქალის საქმე“ 
და „კაცის საქმე“), ისტორიული ცნობიერება და სხვა. ამიტომ 
ოჯახის შესწავლას უდიდესი მნიშვნელობა აქვს სოციალიზა- 
ციის პროცესში გასარკვევად. 

სკოლა 

სკოლა ბავშვის სოციალურ სამყაროს კიდევ უფრო 
აფართოებს. იგი იმითაც არის საინტერესო, რომ აქ ბავშვები 
მანამდე მათთვის უცხო და უცნობ ადამიანებს ხვდებიან და 
მათთან უწევთ ურთიერთობა. გარდა იმისა, რომ მათთვის 
აუცილებელ ცოდნას იღებენ, ბავშვები აქ სოციალიზაციის 
ძალზე აქტიურ და სიცოცხლით აღსავსე პროცესებში არიან 
ჩართულნი. სკოლაში სწავლებასთან ერთად აღზრდის პრო- 
ცესიც მიმდინარეობს, რაც გარკვეული ლირებულებითი ორი- 

ენტაციის ქონას გულისხმობს, ამიტომ სკოლა სოციალიზაცი- 

ის პროცესის ერთ-ერთი ყველაზე მნიშვნელოვანი აგენტია, 
თუმცა გენდერული ფაქტორების გათვალისწინება აქაც აუ- 

ცილებელია. 

თანატოლები 

მეგობრებთან, თანატოლებთან ყოფნა განსაკუთრებული 

მოვლენაა ბავშვებისათვის. თანატოლთა ჯგუფი ისეთი სოცი- 
ალური კატეგორიაა, რომლის წევრებს აერთიანებთ საერთო 
ინტერესები, სოციალური მდგომარეობა და ასაკი. ეს ის გა- 
რემოა, სადაც ბავშვები უფროსების კონტროლის არიდან გა- 
დიან და სხვებთან ურთიერთობებს, ოჯახისა და სკოლისაგან 
განსხვავებით, დამოუკიდებლად ამყარებენ. ამიტომ თანა- 
ტოლთა წრე მშობლების მუდმივი თავსატეხი და პრობლემაა 

ხოლმე. თანატოლთა წრეში მოხვედრისას ბავშვებისათვის 
მნიშვნელოვანია, როგორ მიიღებენ მას თანატოლები, გამო- 

უცხადებენ თუ არა ჯგუფურ სოლიდარობას, იქნება თუ არა 
პოპულარული და ა. შ. სოციალურად პოზიტიურია, როდესაც 
სოციალიზაციის აგენტები შეთანხმებულად მოქმედებენ, მა- 
გალითად, როდესაც ოჯახისა და თანატოლთა წრის სოცია- 
ლიზაცია ერთმანეთს ემთხვევა. 

მასმედია 

მასმედია საზოგადოების ფართო ფენებისათვის გან- 
კუთვნილ საკომუნიკაციო საშუალებათა ერთობლიობაა. მასში 
იგულისხმება რადიო, ტელევიზია, ფილმები, ვიდეოჩანაწერე- 

ბი, კომპაქტ-დისკები, კომპიუტერული პროგრამები, წიგნები, 

ჟურნალები, გაზეთები და სხვ. ამ მედიასაშუალებებიდან ბავ- 
შვების სოციალიზაციაზე განსაკუთრებულ გავლენას ტელე- 
ვიზია და კომპიუტერული პროგრამები ახდენენ. ბავშვთა აბ- 
სოლუტური უმრავლესობა დიდ დროს ატარებს ან ტელევი- 

ზორთან, ან კომპიუტერთან, რაც მშობლების შეშფოთებას 

იწვევს, რადგანაც ტელეგადაცემების უმრავლესობა პიროვნე- 
ბის განვითარებას კი არა, გადაგვარებას უწყობს ხელს. კომი- 
კოსი ფრედ ალენი ხუმრობდა თურმე ტერმინ „მედიაზე“, რო- 

მელიც „საშუალოს“ ნიშნავს, – ამიტომაც არის, რომ სატელე- 
ვიზიო გადაცემების უმრავლესობა უკეთესის ხილვის სურ- 
ვილს აღძრავს ხოლმეო. სექსის, ძალადობისა და გარყვნილე- 
ბის ყურება, ბუნებრივია, უარყოფითად მოქმედებს მოზარ- 

დებზე და ამიტომაც მშობელთა აღშფოთება გასაგებია, თუმ- 
ცა არც მედიის როლის გაზვიადება იქნება მართებული პოზი- 
ცია. მედიიდან მიღებული ინფორმაცია სათანადო ინტერპრე- 

ტაციის შემთხვევაში არც ისე საშიში უნდა იყოს, თუმცა მე- 
დია სოციალიზაციის მძლავრი აგენტი რომ არის, ამას დიდი 
მტკიცება არ უნდა. ჩვენი ყოველდლიური ცხოვრებიდან გა- 

მომდინარე, ეს ისედაც ნათელია. 

სოციალიზაცია ზრდასრულ ასაკში. 
რესოციალიზაცია და დესოციალიზაცია 

მართალია, სოციალიზაციას დიდი მნიშვნელობა ენიჭება 
ბავშვობის ასაკში, მაგრამ სოციალური და კულტურული ღი- 

რებულებებისა და ნორმების ათვისების პროცესი მთელი სი- 

ცოცხლის მანძილზე გრძელდება. სოციალური სამყარო ათას- 
გვარ ოინებს გვიწყობს და ყოველდღიურად ახალ-ახალ რო- 
ლებს გვთავაზობს, რომელთა ათვისება ან უარყოფა ზრდას- 

რულ ასაკში სოციალიზაციის აუცილებელი მახასიათებელია. 

აბა, გავიხსენოთ კარგად, მანამდე უცნობი რამდენი რამის 

„დასწავლა“ მოახერხა თითოეულმა ჩვენგანმა? 
სოციალიზაციის უკანასკნელი ტიპი, რომელიც მილიო- 

ნობით ადამიანის გამოცდილებაზეა დამყარებული, ისეთ ტო- 

ტალურ ინსტიტუტთან არის დაკავშირებული, როგორიც ცი- 
ხე, საპყრობილეა – გარემო პირობა, რომლის დროსაც ადამი- 

ანი საზოგადოებისაგან იზოლირებულია და მისი მოქმედებები 

ციხის ადმინისტრაციის მიერ იმართება. თანამედროვე ამერი- 

კელი სოციოლოგის ირვინგ ჰოფმანის მიხედვით, ტოტალურ 

ინსტიტუტებს სამი არსებითი ნიშანი ახასიათებთ: 1) აბსოლუ- 
ტურად ყველასა და ყველაფრის კონტროლი, თვით სიზმრე- 
ბის ჩათვლითაც კი; 2) ტოტალური ინსტიტუტის საყოფაც- 
ხოვრებო სფერო აბსოლუტურად სტანდარტიზებულია. ტან- 

საცმელი, საჭმელ-სასმელი და სხვა ყველასათვის ერთნაირია; 

3) პატიმარს სხვები კარნახობენ, სად, როდის და როგორ მო- 
ეპყრას საკუთარ თავს. ამ ინსტიტუტებს ერთი მიზანი აქვთ – 
მოახდინონ პიროვნების რესოციალიზაცია, მკაცრი კონტრო- 
ლის გზით პატიმრის პიროვნების რადიკალური შეცვლა. რე- 

სოციალიზაცია ორმაგი პროცესია. ის არსებული იდენტობის 

წაშლას და ახლის ჩამოყალიბებას გულისხმობს. ზოგი პატი- 
მარი ახერხებს ამას, ზოგი კი ვერ ახერხებს და „მარადიულ 
ტუსაღად“ რჩება, მაგრამ რა ვქნათ ჩვენ, რომლებსაც ეს არ 

გვეხება? რას გვიშვრება ჩვენ სოციალიზაცია – აუკუღმარ- 
თებს თუ ამდიდრებს ჩვენს პიროვნებას? ეს კითხვები დაფიქ- 
რებას საჭიროებენ. 

ახალ ცხოვრებაში სოციალიზაციის პროცესის სიძნელე 
კარგად უწყიან აფხაზეთიდან და სამაჩაბლოდან დევნილებმა. 
მათ განცდას ალბათ კარგად გამოხატავს 1970 წელს ამერი- 
კაში დასახლებული ლაოსელი ემიგრანტის სიტყვები, რომელ- 

მაც მოულოდნელად ტრადიციული საზოგადოებიდან მაღალ- 

ტექნოლოგიურ, ჰეტეროგენულ საზოგადოებაში ამოყო თავი: 

„თავს ისე ვგრძნობ, როგორც საგანი, რომელიც ცეცხლში 

ჩაგდებისას არ იწვის და წყალში მოხვედრისას დინებას მიჰ- 
ყვება“. აფხაზეთიდან და სამაჩაბლოდან დევნილთა ძალიან 
ბევრმა წარმომადგენელმა, სამწუხაროდ, ვერ მოახერხა სო- 
ციალიზაცია და თავისი სიცოცხლე ტრაგიკულად დაამთავრა. 

სოციალურობის განცდის გაქრობას დესოციალიზაცია 

ჰქვია. პიროვნების დესოციალიზაცია ტოტალური ინსტიტუ- 

ტების ნიშან-თვისებაა. ისინი ანგრევენ პიროვნების სოცია- 
ლურ მეს და ამიტომაც სოციალურად საშიშ მოვლენას წარ- 
მოადგენენ. ამაში გამოიხატება ტოტალიტარული საზოგადო- 

ებების ანტისოციალური ბუნება. 
ჩვეულებრივ, სოციალიზაციის მკვლევრები არაფერს ამ- 

ბობენ სოციალიზაციის სხვა აგენტების შესახებ, ამიტომ ჩვენ 

დავძენთ, რომ ტრადიციულ საზოგადოებაში სოციალიზაციის 

აგენტი შეიძლება იყოს რელიგია და რელიგიური ცნობიერება. 

დასავლელი სოციოლოგები მასზე იმიტომ არ ამახვილებენ 
ყურადღებას, რომ ფიქრობენ, თანამედროვე დესაკრალიზებულ 

საზოგადოებაში რელიგიამ დაკარგა ეს ფუნქცია, რაც არასწო- 
რი მიდგომაა. სოციალიზაციის კიდევ ერთი საინტერესო აგენტი 

შეიძლება იყოს მოდა, რეკლამა, შრომითი კოლექტივი, არმია, 
სხვადასხვა კლუბი და ა. შ. 

„ნაცვლად იმისა, რომ გაკიცხოთ ადამიანები, ეცადეთ, გაუგოთ მათ; 
ეცადეთ, მიხვდეთ, რატომ იქცევიან ისინი ასე და არა სხვაგვარად“. 

დეილ კარნეგი 

თავიIV 
--=========ა„„ა„ა„უაუღაღლღ=ლ==0=======„ა„ღეღეუღა==„ღ„ღა„ღაღვაეა 

ინტერაქცია 

სოციალური ურთიერთმოქმედების პრობლემისადმი ინ- 
ტერესი სოციოლოგიამ თავისი წარმოშობის პირველი დღეე- 

ბიდანვე გამოავლინა. სოციოლოგიის ფუძემდებელი ოგიუსტ 
კონტი თავის „სოციალურ სტატიკაში“ (სოციოლოგიის ერთ- 

ერთი ძირითადი ნაწილი „სოციალურ დინამიკასთან“ ერთად) 
სოციალური კავშირების ბუნების ანალიზისას იმ დასკვნამდე 
მივიდა, რომ სოციალური ურთიერთმოქმედება საზოგადოე- 

ბის სტრუქტურის საბაზისო ელემენტი შეიძლება იყოს; ხოლო 
სოციოლოგიის კლასიკოსის მაქს ვებერის მიერ შემოღებული 
„სოციალური მოქმედების“ ცნება სწორედ რომ სოციალურ 
ურთიერთმოქმედებათა ბუნების გაგებას ითვალისწინებს. ამ 
შემთხვევაში სოციალური მოქმედება სხვების ქცევისა და 
განწყობების შეცვლისკენ მიმართული მოქმედებაა, რასაც 
მოთხოვნილებათა, მისწრაფებათა და ინტერესთა დაკმაყოფი- 
ლება მოსდევს. არც დიურკემი ყოფილა ამ პრობლემის ანა- 
ლიზისაგან დიდად დაშორებული. მისი სოციოლოგიური კონ- 
ცეფციის უმთავრესი კატეგორია – სოციალური სოლიდარობა 

– ურთიერთზემოქმედების ღრმა სოციოლოგიური ანალიზის 

შედეგადაა მიღებული. ამ დროიდან მოყოლებული დღემდე ამ 

პრობლემას სოციოლოგთა განსაკუთრებული ყურადღება არ 
მოჰკლებია და იგი სოციოლოგიის ერთ-ერთ უმნივნელოვანეს 
ცნებად იქნა აღიარებული. 

სოციალური ურთიერთმოქმედება – ეს არის პროცესი, 

რომლის მეშვეობითაც ადამიანები მოქმედებენ და სხვებთან 
ურთიერთობენ ყოველდღიურ ცხოვრებაში. ის სოციალური 

რეალობა, რომელშიც თითოეული ჩვენგანი იმყოფება, სოცია- 
ლურ ურთიერთმოქმედებათა შედეგია. სოციოლოგმა უნდა 
იცოდეს, თუ როგორ კონსტრუირდება რეალობა, რომელსაც 

ის შეისწავლის. ამის გამო სოციალური ურთიერთმოქმედება 
სოციოლოგიური ანალიზის მეტად საინტერესო ობიექტია, 

განსაკუთრებით თანამედროვე სოციოლოგიისა. 
ურთიერთმოქმედება სოციალური კავშირის (კონტაქტის) 

საფუძველზე ყალიბდება. ურთიერთმოქმედება მოქმედებათა 
სისტემურობითა და მუდმივობით ხასიათდება, რომლის მიზა- 
ნი პარტნიორის რეაქციის გამოწვევაა. გარკვეული აზრით, ეს 
პარტნიორზე ზემოქმედებაა. აქედან ირკვევა, რომ ურთიერ- 
თმოქმედება, სულ მცირე, ორი ადამიანის, ორი ერთობის ან 

ორი ჯგუფის მოქმედებათა სისტემაა, რომლის გარეშე სოცი- 

ალური ცხოვრება არ არსებობს, თუმცა უნდა ვიცოდეთ, რომ 
ყველა სახის ურთიერთმოქმედება არ არის სოციალურობის 
ბუნების მქონე. სოციალურია ისეთი ურთიერთმოქმედება, 
რომელიც სხვა ადამიანთან, ჯგუფთან ან ერთობასთან არის 
მიმართებაში, ანუ, ზოგადად რომ ვთქვათ, ეს ინტერაქციული 

ურთიერთმოქმედებაა – ურთიერთმოქმედება, რომელსაც შე- 
დეგად ინტერაქცია მოჰყვება. ამ შემთხვევაში ინტერაქცია და 
კომუნიკაცია არ უნდა ავურიოთ ერთმანეთში. კომუნიკაციის 

ცნებაში უმთავრესი კომუნიკაციის ობიექტია, ანუ ის, რასაც 
საუბარი შეეხება, მაშინ როდესაც ინტერაქციის შემთხვევაში 
წინა პლანზე საუბარში მონაწილეთა ურთიერთობაა მნიშვნე- 

ლოვანი. ტერმინი „ინტერაქციაც“ სწორედ ამ მნიშვნელობის 

მქონეა (ინგლისურ ენაზე: Iი(62000ი ლათინურიდანაა შემო- 

სული ინგლისურში: IიLიL და 20MVVს§ – ურთიერთმოქმედება, 

აქტიური ურთიერთზემოქმედება ადამიანებს ან ჯგუფებს შო- 

რის, როგორც უწყვეტი დიალოგი; ურთიერთობა). კომუნიკა- 

ცია ინფორმაციის გაცვლას გულისხმობს, რომელიც ინტე- 

რაქციის – ურთიერთობის შემადგენელი ნაწილია. 
თანამედროვე სოციოლოგიაში დამკვიდრებული მოსაზ- 

რების მიხედვით, სოციალური სინამდვილე აიგება სხვებთან 
ჩვენი ურთიერმოქმედების, ინტერაქციის მეშვეობით. ე. ი. გა- 

მოდის, რომ სოციალური სტრუქტურა მასზე ყოფილა დამო- 
კიდებული, თუმცა, თავის მხრივ, სოციალური სტრუქტურაც 

ახდენს გავლენას სოციალურ ურთიერთმოქმედებაზე. ის წარ- 
მართავს, მიმართულებას აძლევს სოციალურ ინტერაქციას. 
ნებისმიერ საზოგადოებაში ყოველდღიური სიტუაციების გა- 
აზრებას ადამიანები სწორედ სოციალური სტრუქტურის მეშ- 
ვეობით ახდენენ. ამდენად, აქტუალური ხდება საკითხი იმის 
შესახებ, თუ რისგან შედგება ჩვენი ყოველდღიური ცხოვრე- 

ბა. 
სოციალური ინტერაქცია აუცილებლად სოციალურ ურ- 

თიერთობას გულისხმობს. ამერიკელმა სოციოლოგმა ჩარლზ 

ჰორტონ კულიმ, ინტერაქციის ხასიათიდან გამომდინარე, პირ- 

ველადი და მეორეული სოციალური ჯგუფები გამოყო, რომელ- 
თაც შესაბამისი ურთიერთობები ახასიათებთ. პირველადი ჯგუ- 

ფის ნიშნებია: 1) მუდმივი უშუალო, პირისპირ ურთიერთობა; 2) 

მკვეთრად გამოხატული იდენტიფიკაცია ჯგუფთან; 3) მკვეთ- 

რად გამოხატული კავშირი ჯგუფის წევრებს შორის; 4) ურთი- 

ერთობათა მრავალმხრივობა; 5) მდგრადობა. მეორეული ჯგუ- 
ფის ნიშნებია: 1) უშუალო ურთიერთობათა შეზღუდულობა; 2) 
ჯგუფთან პერსონალური იდენტიფიკაციის სისუსტე; 3) სუსტი 

კავშირები ჯგუფის წევრებს შორის; 4) შეზღუდული მეორეული 

ურთიერთობები; 5) დროებითობა. პირველად ჯგუფებში ადამია- 
ნებს ახლო ურთიერთობები აქვთ ერთმანეთთან; მათ იციან ერ- 

თმანეთის ჭირ-ვარამი; ის ტრადიციული საზოგადოებისათვისაა 

დამახასიათებელი. თანამედროვე საზოგადოებაში კი ურთიერ- 
თობები ეტიკეტზე ანუ კულტურულ ნორმებზეა დამყარებული; 
პირველადი, პირდაპირი ურთიერთობებია მეგობრობასა და სიყ- 

ვარულზე აგებული ურთიერთობები; მეორეული ანუ არაპირდა- 
პირი ურთიერთობაა უცხოებს შორის ურთიერთობა, თანამ- 
შრომლობა სამსახურში, ბიუროკრატია და ურთიერთობის ყვე- 

ლა ის ფორმა, რომელიც გარკვეული სახის შეთანხმებასა და 
კულტურულ თუ სხვა ნორმებზეა დამყარებული. გარდა ამისა, 
არსებობს კიდევ ურთიერთობის მესამე რიგი, ე. წ. მესამეული 
ურთიერთობა, რომელშიც ჩართული მხარეები შესაძლებელია 
არასოდეს არ შეხვდნენ ერთმანეთს, ასეთია, მაგალითად, მედი- 

აურთიერთობა. 

სტატუსი 

სოციალური ურთიერთმოქმედების არსებობა ძნელი 
წარმოსადგენია მასში ჩართულ ადამიანთა სოციალური 

მდგომარეობის შესახებ წინასწარი საბაზისო ხასიათის მქონე 
შეფასებების გარეშე. სოციალური მდგომარეობის აღსანიშნა- 
ვად სოციოლოგები სტატუსის ცნებას ხმარობენ. იგი ინდივი- 

დის ან სოციალური ჯგუფის მეტ-ნაკლებად მყარი პოზიციაა 
საზოგადოებაში, რომელიც განსაზღვრულ უფლებებთან და 

მოვალეობებთანაა დაკავშირებული. ჩვეულებრივ მეტყველე- 

ბაში სტატუსის ცნება „პრესტიჟის“ ცნებასთანაა დაკავშირე- 
ბული. თუმცა პრესტიჟის „ცნება“ შეფასებითს პოზიციასთანა 
დაკავშირებული, იგი საზოგადოების ან მის წევრთა მიერ 

სხვადასხვა მოვლენის სოციალური მნიშვნელობების დადებთი 
ან უარყოფითი შეფასებაა, რომელიც სოციალური აღიარების, 
მოწონების, წახალისების და ა. შ. მოტივაციას წარმოადგენს. 

სტატუსი ჩვენი სოციალური იდენტობის ნაწილია, რომე- 

ლიც ინტერაქციაში გვეხმარება. ამაზე მიანიშნებდა სოციოლო- 

გიის ერთ-ერთი კლასიკოსი გეორგ ზიმელი, როდესაც ამბობდა, 

რომ „ვისთანაც უნდა იყოს, ურთიერთობის უპირველესი პირო- 
ბა იმის ცოდნაა, თუ ვისთან გაქვთ თქვენ საქმე“. ნებისმიერ 
ადამიანს ერთდროულად რამდენიმე სტატუსი შეიძლება ჰქონ- 
დეს. მაგალითად, მოზარდ გოგონას მშობლებისათვის შვილის 

სტატუსი აქვს, ძმისთვის – დის, თანატოლებისათვის – მეგობ- 
რის, ხოლო სკოლის გოგონათა ფეხბურთის გუნდის წევრები- 
სათვის – მეკარის და ა. შ. მთელი თავისი ცხოვრების მანძილზე 
ადამიანი ათობით სხვადასხვა სტატუსს იძენს და კარგავს. სო- 
ციოლოგები სტატუსის კლასიფიკაციას იმის მიხედვით ახდენენ, 
თუ რა პრინციპის საფუძველზე ხდება მისი მოპოვება. 

მიწერილი სტატუსი – სოციალური მდგომარეობა და- 

ბადებით ან მემკვიდრეობით, ან უნებურად მიიღება 
(მაგალითად, ქალწულის ან თინეიჯერის სტატუსი). 

მიღწევადი სტატუსი – სოციალური მდგომარება ან 
პოზიცია საკუთარი ძალისხმევის წყალობით მიიღწევა 
(მაგალითად, სოციოლოგიის დოქტორი, ქმარი, მასწავ- 

ლებელი და ა. შ.). 

ძირითადი ანუ დომინანტი სტატუსი – რომელსაც გან- 
საკუთრებული მნიშვნელობა აქვს სოციალური იდენ- 
ტობისათვის და რომელიც მთელი ცხოვრების მანძილ- 

ზე ნარჩუნდება (მაგალითად, ის ძირითადი საქმიანო- 
ბა, რომლითაც ადამიანი მთელი თავისი ცხოვრება 
დაკავებულია). ნეგატიურ პლანში დომინანტი სტატუ- 
სი შეიძლება იყოს რაიმე სახის სერიოზული დაავადე- 
ბა, მაგალითად, შიდსი. ასეთი სტატუსის მქონე ადამი- 
ანებთან ურთიერთობას, ჩვეულებრივ, ერიდებიან 

ხოლმე. 

უნდა ვიცოდეთ, რომ სოციალური სტატუსის ცნების სა- 

ფუძველია არა ეკონომიკური, არამედ სოციალური მდგომა- 

რეობა. სოციალური სტატუსის კვლევა მაქს ვებერის სახელ- 
თანაა დაკავშირებული. იგი მას სოციალური დიფერენციაცი- 

ის (სტრატიფიკაციის) ანალიზის ადეკვატურ საშუალებად 
იყენებდა. 

როლი 

სოციალური ურთიერთმოქმედების მეორე შემადგენელი 

ნაწილია როლი. როლი მოსალოდნელი ქცევაა, რომელსაც ინ- 
დივიდი კერძო სიტუაციაში ასრულებს და რომელიც კონკრე- 

ტულ სტატუსთანაა დაკავშირებული. საზოგადოებაში ადამია- 
ნებს აქვთ სტატუსი და მის შესაბამის როლებს ასრულებენ. 
სტატუსი და როლი დიდწილად კულტურაზეა დამოკიდებული. 
როლი სოციალურად კონსტრუირებული ქცევაა. მთელი ჩვენი 

სოციალური ცხოვრება როლების ათვისების (სწავლის) პრო- 
ცესია. როლების კლასიფიკაცია მოახდინა პარსონსმა. მან ხუ- 
თი კრიტერიუმის საფუძველზე შემდეგი სახის როლები გამო- 
ყო: 

ემოციურობის ხარისხის მიხედვით, ზოგი როლი ემო- 

ციურ თავშეკავებას გულისხმობს, ზოგი, პირიქით, ამ- 

ჟღავნებს მას; 

« მიღების წესის მიხედვით, ზოგი ინდივიდს მიეწერება, 

ზოგი ძალისხმევით მოიპოვება; 

მასშტაბის მიხედვით, ზოგი როლი ერთი სახის ურთი- 

ერთობებს მოიცავს, ზოგი ფართო და მრავალასპექ- 

ტიანია; 

ფორმალიზაციის მიხედვით, ზოგი როლი შეესაბამება 

დადგენილ წესებს, ზოგიერთი არაფორმალურ ურთი- 

ერთობებს ემყარება; 

მოტივაციის მიხედვით, ზოგი როლის შესრულებას პი- 

რადი სარგებლიანობა უდევს საფუძვლად, ზოგს – 

სხვაზე ან საზოგადოებაზე ზრუნვა; 

როლების მეშვეობით ჩვენ შეგვიძლია მოლოდინები ვი- 
ქონიოთ და წინასწარ ვიცოდეთ, თუ როგორ მოიქცევიან 
სხვები სხვადასხვა სიტუაციაში და როგორი იქნება მათზე 
რეაქციები. ამდენად, როლების არსებობა საზოგადოებაში 
სოციალური წესრიგისა და სოციალური ურთიერმოქმედების 
განმსაზღვრელია. 

რეალობის სოციალური კონსტრუირება 

მიუხედავად იმისა, რომ ყოველდღიურ ცხოვრებაში 
ჩვენს მოქმედებას სტატუსი და როლი აძლევს მიმართულე- 
ბას, ჩვენც ჩვენივე აქტიურობით რაღაც ახალს ვუმატებთ მას 
და ასე იქმნება ის სინამდვილე, რომელშიც გვიწევს ყოფნა. ამ 
პროცესის აღსანიშნავად თანამედროვე სოციოლოგიაში დამ- 
კვიდრებულია გამოთქმა „რეალობის სოციალური კონსტრუი- 
რება". ფაქტობრივად, ეს არის სოციალური ურთიერთმოქმე- 
დების პროცესი, რომლის მეშვეობით აქტიური შემოქმედებით 

ადამიანები სოციალურ რეალობას ქმნიან ინტერაქციის 
სტრუქტურის შესახებ თანამედროვე სოციოლოგიაში არსე- 

ბულ თეორიებს შორის მნიშვნელოვანია: სიმბოლური ინტე- 
რაქციონიზმი, დრამატურგიული მიდგომა, ეთნომეთოდოლო- 
გია, საუბრის ანალიზი, სოციალური გაცვლის თეორია და 

ემოციების სოციოლოგია. 

სიმბოლური ინტერაქციონიზმი 

მაქს ვებერი იყო ერთ-ერთი პირველი, რომელმაც ყუ- 

რადღება მიაქცია იმ როლს, რომელსაც ყოველდღიური ქცევა 

სოციალური სტრუქტურის შესანარჩუნებლად ასრულებს. 
შემდგომში მან არაერთ სოციოლოგიურ თეორიას მისცა ბიძ- 

გი ამ მიმართულების კვლევა-ძიებაში. ამ თეორიებს შორის 
ჯორჯ ჰერბერტ მიდის სიმბოლური ინტერაქციონიზმია გა- 

მორჩეული. ტერმინი „სიმბოლური ინტერაქციონიზმი“ მიდის 
მიმდევარ ბლუმერის მიერ არის შემოღებული (1969 წ.). 

მიდის სიმბოლური ინტერაქციონიზმი სამ ამოსავალ 
დებულებაზეა დამყარებული: 1) ადამიანები საგნების მიმართ 
იმ მნიშვნელობების საფუძველზე მოქმედებენ, რომლებიც ამ 
საგნებს მათთვის აქვს. ეს იმას ნიშნავს, რომ სოციალური სი- 

ნამდვილე იმ მნიშვნელობებისაგან შედგება, რომელსაც ადა- 
მიანები საგნებსა და მოვლენებს მიაწერენ; 2) საგანთა მნიშ- 
ვნელობა იმ სოციალური ინტერაქციიდან მიიღება, რომელიც 
ადამიანებს შორის არსებობს; 3) ეს მნიშვნელობები კი სიმბო- 
ლური ინტერპრეტაციის საგანი ხდება (ხმა, სიტყვები, ჟესტე- 

ბი, გამომეტყველება, აღნაგობა და ა. შ.), ანუ, მიდის მიხედ- 
ვით, ინტერაქცია სიმბოლოთა გაცვლის ფორმის სახით მიმ- 
დინარეობს. აქტორი მნიშვნელობებს იმ სიტუაციის მიხედ- 

ვით, რომელშიც ის იმყოფება, ამოწმებს და სახეს უცვლის 

მას. სიმბხოლური ინტერაქციის დროს ადამიანები ჟესტების 
ინტერპრეტირებას ახდენენ, რაც მათთვის შესაფერისი მნიშ- 

გნელობების მინიჭებას ნიშნავს. ინტერაქციის პროცესში მყო- 

ფი ადამიანები მხედველობაში იღებენ იმას, თუ რას აკეთებენ 
სხვები და საკუთარ ქცევას სხვათა მოქმედებების გათვალის- 
წინებით აყალიბებენ, რაც სხვისი როლის აღებას ნიშნავს. ამ 
შემთხვევაში სოციალური ინტერაქცია როლების ორმხრივ 
ათვისებად გადაიქცევა. საბოლოო ჯამში, სიმბოლური ინტე- 
რაქციონიზმი შეგვახსენებს, რომ საზოგადოება მის წევრებს 

შორის ურთიერთზემოქმედების შედეგია, ოღონდ საზოგადო- 

ებაში ამ შემთხვევაში ყოველდღიურობა იგულისხმება, ანუ ის 
სინამდვილე, როგორსაც მას ადამიანები აქტუალურად აღიქ- 

ვამენ. 

ეთნომეთოდოლოგია 

სიმბოლურ-ინტერაქციონისტული პარადიგმა ამტკი- 
ცებს, რომ ადამიანები სოციალურ რეალობას ყოველდლიური 
ინტერაქციის მსვლელობაში ქმნიან. მაგრამ როგორ განვსაზ- 
ლვრავთ ჩვენ რეალობას? – ამ კითხვაზე პასუხს ეთნომეთო- 
დოლოგია („ეთნოს“- ხალხი, „მეთოდოლოგია“ – მეთოდების, 
გზების, საშუალებების შესახებ მოძღვრება) იძლევა. ეთნომე- 
თოდოლოგია თანამედროვე ამერიკელმა სოციოლოგმა ჰაროლდ 

გარფინკელმა შექმნა და ის იმ გზებისა და საშუალებების შეს- 
წავლაა, რომელთა დახმარებითაც ადამიანები თავიანთ გარე- 
მომცველ ყოველდღიურობას გაიაზრებენ. გარფინკელი შეეცადა 
სოციალური სინამდვილის შიგნიდან გააზრებას. ამ გააზრებაში 
თითოეულ ჩვენგანს ხელს უშლის ის, რომ ჩვენ დაბადებიდანვე 
სხვადასხვა კულტურულ სცენარებს ვართ შეზრდილი და ამი- 
ტომ მათს არსებობას სათანადოდ ვერ აღვიქვამთ, რაც, პირველ 

რიგში, ყოველდღიურობის რუტინულობის ბრალია. ყოველდღი- 
ურობის გასაანალიზებლად გარფინკელმა სპეციალური მეთოდი 

გამოიგონა, რომელსაც ხIნიMიწ – ექსპერიმენტი დაარქვა. ექ- 

სპერიმენტის არსი იმაში მდგომარეობს, რომ საგანგებოდ მოხ- 
დეს საზოგადოებაში არსებული კულტურული ნორმების დარ- 
ლვევა და შემდეგ – რეაქციების ჩანიშვნა და ანალიზი. ეს ყოვე- 
ლივე იმის საჩვენებლად დასჭირდა გარფინკელს, რომ სოცია- 
ლური რეალობის სტაბილური წყობა თითოეული ჩვენგანის ერ- 

თმანეთთან ყოველდღიური ინტერაქციისაგან აიგება. ეთნომე- 
თოდოლოგიას ძალიან ბევრი კრიტიკოსი ჰყავს, რომლებიც მას 
არასერიოზულ კვლევად მიიჩნევენ იმის გამო, რომ ის ჩვეუ- 

ლებრივ მოვლენებს არაჩვეულებრივი მეთოდებით იკვლევს. 
ასეა თუ ისე, ეთნომეთოდოლოგია ყოველდლიურობის სიღრმი- 

სეულ ანალიზში შეუცვლელია. 
გარფინკელი თავის სტუდენტებთან ერთად საგანგებოდ 

არღვევდა საზოგადოებაში დამკვიდრებულ ნორმებს და შემდეგ 

149



ყახა ქეცბაია 
    დ ==“ > 

ამ დარღვევებზე რეაქციებს იწერდა. ექსპერიმენტის დროს 
გარფინკელის სტუდენტები სახლში ისე იქცეოდნენ, თითქოს 

სტუმრები ყოფილიყვნენ; სუპერმარკეტში ბაზრის მსგავსად იქ- 
ცეოდნენ და ა. შ. არასტანდარტულ ქცევებზე რეაქციების ანა- 
ლიზით გარფინკელმა ინტერაქციის იმ ავტომატურ, გაუცნობი- 
ერებელ კანონებზე გააკეთა აქცენტი, რომლითაც სოციალური 

რეალობის ჩამოყალიბება ხდება. 

დრამატურგიული ანალიზი: „თვითპრეზენტაცია“ 

დრამატურგიული მიდგომის თეორეტიკოსი თანამედროვე 
ამერიკელი სოციოლოგი ირვინგ ჰოფმანია. მის მიხედვით, სო- 
ციალური სინამდვილე იმპროვიზებული თამაშებისა და სკეტჩე- 

ბის სერიაა. შესაბამისად, დრამატურგიული ანალიზისათვის სო- 

ციალური ინტერაქცია თეატრალური წარმოდგენის მსგავსია, 
ოღონდ ნამდვილი თეატრისაგან განსხვავებით აქ რაიმე დირეე- 
ტივები არ არსებობს, ამიტომ მოქმედი პირები თვითონ წყვე- 
ტენ, ვინ რა როლს შეასრულებს, მაგრამ ამასთანავე ისინი ცდი- 
ლობენ სხვა მონაწილეებიც დაარწმუნონ იმაში, რომ მათ მიერ 
შესრულებული როლი ბუნებრივია. ამის აღსანიშნავად მან სპე- 
ციალური ტერმინი „შთაბეჭდილებათა მართვა“ შემოიტანა. 

ჰოფმანის მიხედვით, ეს არის საშუალება იმისათვის, რომ ადა- 
მიანმა გააკონტროლოს ის, თუ რას ფიქრობენ სხვები მასზე. 

ინტერაქცია საკუთარი თავის სხვებისადმი წარდგინების, თვით- 

პრეზენტაციის პროცესია, წარმოდგენათა მართვა კი – თვითპრე- 
ზენტაციის შედეგად სხვების შეხედულებათა კონტროლი. ამიტომ 

საკუთარი თავის სხვებისადმი წარდგენისას დიდი მნიშვნელობა 
აქვს შინაგან (პიროვნულ) და გარეგან (ჩაცმა-დახურვა და სხვა) 
ნიშან-თვისებებს. ძალიან ხშირად უვიცი თავის უვიცობას გა- 
რეგნული ნიშნებით (ჩაცმა-დახურვა) მალავს. იმისათვის, რომ 

წარმოდგენა გაგრძელდეს, ადამიანები ხშირად ისე მოქმედებენ, 
თითქოს მათ მიერ განხორციელებული როლი ბუნებრივი იყოს, 

სოციოლოგია ყველასათვის 
    ლაა ა-– 

ხოლო თუკი ვინმე შეცდომას დაუშვებს, ამ შემთხვევაში ისე 
მოიქცევიან თითქოს არაფერი შეუმჩნევიათ. ამას ჰოფმანი 
„განზრახ არშემჩნევას“ ეძახის, იმისათვის, რომ მუდმივად სცე- 
ნაზე ყოფნით არ დაილალოს ადამიანი, სოციალურ სინამდვი- 
ლეს მეორე მხარეც აქვს – კულისები. ეს ერთგვარი დასასვენე- 

ბელი ადგილია, რომელიც უკლებლივ ყველა დაწესებულებას 
აქვს. ჰოფმანის დრამატურგიული ანალიზი კიდევ უფრო წინგა- 
დადგმული ნაბიჯია სოციალური ინტერაქციის გასაღების ძიე- 
ბაში. 

საუბრის ანალიზი 

ინტერაქცია, ფაქტობრივად, ადამიანებს შორის დიალო- 
გია. დიალოგი საუბრის გარეშე წარმოუდგენელია, ამიტომ XX 
საუკუნის სოციოლოგებმა განსაკუთრებული ყურადღება საუბ- 
რის ანალიზისაკენ წარმართეს. საუბრის ანალიზის თეორეტი- 

კოსი ჰარვეი საჩსია. იგი ფიქრობდა, რომ ყოველდღიურობის 

წყობა საუბრების გზით არის წარმოშობილი. ამის საჩვენებლად 
შემთხვევითს საუბრებს იწერდა და შემდეგ მათს დეტალურ 
ანალიზს აკეთებდა. საჩსმა თავისი კვლევები საუბრის სტრუქ- 
ტურის ანალიზით დაიწყო, მაგრამ მისი შემდგომი მკვლევრები 
ისეთი საკითხებითაც დაინტერესდნენ, როგორიცაა საუბრის 
ფუნქცია, შინაარსი და ინტერპრეტაცია. საჩსმა ყურადღება მი- 
აქცია იმ ფაქტს, რომ თითქმის ყველა საუბარს ბევრი საერთო 
დამახასიათებელი თვისება ჰქონდა. საუბრის ანალიზი განსაზ- 
ღვრავს, თუ როგორ ვიყენებთ სტრუქტურას საუბრის წაყვანისა 

და საკუთარი მიზნების მისაღწევად. 

სოციალური გაცვლა 

სოციალური გაცვლის თეორეტიკოსები ამერიკელი სო- 

ციოლოგები ჯორჯ ჰომანსი და პიტერ ბლაუ არიან. 

ყახა ქეცბაია 
    ლ ი . 

მათი აზრით, სოციალური ინტერაქცია გაცვლის პრინ- 
ციპზეა დამყარებული. საუბარია როლების გაცვლაზე. გაც- 
ვლა ნაცვალგების პრინციპით იმართება როდესაც ვინმე 
ჩვენთვის გაირჯება, ყურადღებას მოგვაქცევს ან რაიმეს 
გვაძლევს, ნაცვალგება მოითხოვს, რომ ჩვენც შესაბამისად 

გადავიხადოთ და ვაწარმოოთ ბალანსი ე. წ. სოციალური აღ- 
რიცხვის წიგნში. ბლაუ გაცვლას ეკონომიკური კუთხით უყუ- 

რებდა, ჰომანსი კი – ბიჰევიორიზმის პოზიციიდან, ანუ მას 
მიაჩნდა, რომ ადამიანები უფრო ხშირად იმ ქცევას იმეორე- 
ბენ, რომელმაც მათ წარსულში რაიმე ჯილდო ან წარმატება 

მოუტანა. ამ თეორიის მიხედვით, ადამიანებს შორის ინტე- 
რაქციას სწორედ გაცვლა წარმართავს, რაც იმას ნიშნავს, 

რომ ადამიანი იმის გადაწყვეტის დროს, რა მოიმოქმედოს, 

აფასებს პოტენციურ სარგებელსა და ხარჯებს და მათ დაბა– 

ლანსებას ცდილობს, მსგავსი რამ ტექნოლოგიურად მაღალ- 

განვითარებული საზოგადოებისათვის არის დამახასიათებე- 
ლი. გაცვლა ანგარებას გულისხმობს, რაც ტრადიციულ სა- 
ზოგადოებაში ნაკლად მიიჩნევა, თუმცა ამერიკელი სოციო- 
ლოგები ფიქრობენ, რომ გაცვლა ყოველთვის არ არის ცივი 

და ანგარებიანი (მაგალითად, მშობლების თავგანწირვა შვი- 

ლებისათვის და სხვ.). 

ემოციების სოციოლოგია 

სოციალური ინტერაქციის ბუნების ასახსნელადაა მოწო- 
დებული ე. წ. ემოციების სოციოლოგია, რომელიც გრძნობე- 

ბისა და ემოციების გამოხატვას მიიჩნევს ინტერაქციის უმ- 
ნიშვნელოვანეს საშუალებად. მაგალითად, შეჭმუხნული წარ- 
ბები, გაბრაზებული ყვირილი ის ჟესტებია, რომლებიც სხვებ- 

თან ურთიერთობაში გვეხმარება. ემოციები გვიმხელენ შიშს, 
მრისხანებას, სირცხვილს თუ სიყვარულს. თითოეული მათგა- 
ნი სოციალურად ორგანიზებულია. ემოციების სოციოლოგიის 

სოციოლოგია ჭველასათვის 
    <2 ია– 

წარმომადგენლები (თომას სჩიფი და სუზან რეთზინგერი) 

დიდ ყურადღებას უთმობენ სირცხვილის კვლევას და მიიჩნე- 

ვენ, რომ ის უმთავრესია ადამიანურ ემოციებში. მან შეიძლე- 
ბა შეგვზლუდოს ან ბიძგი მოგვცეს გარკვეული მოქმედები- 

სათვის. ამიტომაა საჭირო ემოციების მართვა, რაც ძალზე 
ძნელი საქმეა, მაგრამ ადამიანებმა ეს უნდა ისწავლონ. სოცი- 

ალური ინტერაქცია გარკვეულწილად ემოციების მართვასაც 
გულისხმობს. თანამედროვე საზოგადოებაში „ახალი თაობის“ 
კომპანიების თანამშრომლებს სთხოვენ, რომ რაც არ უნდა 
უჭირდეთ, სამსახურში სახის ბედნიერი გამომეტყველება უნ- 
და ჰქონდეთ და იღიმებოდნენ, ხოლო რა იმალება ამ ღიმი- 
ლის უკან, ეს არ არის მთავარი. ამასთან უნდა ითქვას, რომ 
ემოციები თუმცა არის ჩართული ინტერაქციულ პროცესებში, 
მაგრამ პრიორიტეტული პოზიციები მათ არ უკავიათ, რასაც 
ემოციების სოციოლოგიამ სათანადო ყურადღება უნდა მიაქ- 

ციოს. 

იუმორი: რეალობასთან თამაში 

სოციალურ ინტერაქციაზე სერიოზული საუბარი იუმო- 
რის გარეშე წარმოუდგენელია. იუმორი ჩვენი ყოველდღიუ- 

რობის განუყრელი ნაწილია. ინტერაქციის პროცესში მას სი- 

ლაღე და სიხალისე შეაქვს. ის თითქმის ყველა კულტურაშია 
წარმოდგენლი. იგი რეალობის კონსტრუირების პროდუქტია 

და კონტრასტებიდან მომდინარეობს. სოციოლოგები იკვლე- 

ვენ მის დინამიკას, თემატიკასა და ფუნქციებს. მას დიდი 
მნიშვნელობა ენიჭება სოციალური და ფსიქოლოგიური დაძა- 

ბულობის მოსახსნელად, კონფლიქტური სიტუაციების განსა- 

მუხტავად და სხვ. მასში ჭარბად არის თამაშის ელემენტები, 
რის გამოც მას სოციალურ სინამდვილესთან თამაშადაც კი გა- 
ნიხილავენ. ზოგიერთი მკვლევარი მიიჩნევს, რომ იუმორის სა- 

შუალებით ადამიანი შეგნებულად გაურბის ან მაღლდება რუტი- 

კახა ქეცბაია 
- თარი” –-     

ნულ ყოველდლიურობაზე, რომელიც არც ისე ხშირად შეესატ- 
ყვისება ჩვენს მოთხოვნებს. ცნობილი ფაქტია, დაჩაგრული და 

დაპყრობილი ქვეყნები კომიკოსთა დიდი რაოდენობით გამოირ- 

ჩევიან ხოლმე. იუმორის გარეშე მართლაც ძნელი წარმოსადგე- 
ნი და რუტინული, აუტანელი იქნებოდა ადამიანებს შორის ურ- 
თიერთობა. თანაც უნდა გვახსოვდეს, რომ თუ ადამიანს იუმო- 

რის გრძნობა არა აქვს, ის ვერ აცნობიერებს საკუთარ თავი- 
სუფლებას და რუტინული ყოველდღიურობის ტყვეობაში რჩება 

სამუდამოდ. ერთი მცირედი გაღიმებით ჩვენ შეგვიძლია საკუთარ 
თავთან ერთად გარემომცველი სამყაროს შეცვლა, ამიტომ ხში- 

რად გაიღიმეთ. 
რაც შეეხება სოციალურ ინტერაქციას, იგი სოციალური 

ცხოვრების ყველაზე მეტად ამოუცნობი, უცნაური და შემოქ- 
მედებითი მხარეა. ყოველივე ის, რაც მის შესახებ ითქვა, ჯერ 
კიდევ არაფერია იმასთან შედარებით, რაც მის სიღრმეებშია 
დამალული, ამიტომ ამ მიმართულებით წარმართული სოციო- 
ლოგიური კვლევა-ძიება ახალ-ახალი სიურპრიზების მოლო- 

დინში უნდა იყოს მუდამ. 

„დევიანტური ქცევა მხოლოდ ცუდი ადამიანებისაგან 
კი არა, ცუდი საზოგადოებისაგან მომდინარეობს“. 

კლასიკური სოციოლოგიიდან 

თავიV 
-=======ა=აღაღნღეღაღღ====ა„ღაოდო===უღეღეღა– 

დევიაცია 

საზოგადოების ისტორია არის მოწმე იმისა, რომ საზო- 
გადოება ნებისმიერ დროსა და ეპოქაში ცდილობდა ადამია- 
ნური ქცევის არასასურველი ფორმების ჩახშობას. საზოგადო- 
ებისათვის მიუღებელი ქცევით უმეტესწილად ბოროტმოქმე- 

დები ან გენიოსები, ზარმაცები ან ზედმეტად შრომისმოყვა- 
რენი, ღარიბები ან მდიდრები გამოირჩევიან ხოლმე. საზოგა- 

დოებაში მიღებული და აღიარებული საშუალო ნორმისაგან 
დადებითი ან უარყოფითი მიმართულებით გადახრა, როგორც 
წესი, საზოგადოების სტაბილურობას კითხვის ნიშნის ქვეშ 

აყენებს, ამიტომ სოციოლოგიაში დიდი მნიშვნელობა აქვს სა- 
ზოგადოების სტაბილურობის მექანიზმების კვლევას, რაც, 

ფაქტობრივად, დევიაციის კვლევასაც ნიშნავს. 

დევიაცია ლათინური სიტყვა ძ6VI2C00-დან მომდინარე- 

ობს, რაც გადახრას ნიშნავს (დევიაცია – გადახრა არის ნე- 
ბისმიერი მოქმედება, რომელიც საზოგადოების ან ჯგუფის 
მიერ საყოველთაოდ აღიარებულ ნორმებსა და ღირებულე- 
ბებს არღვევს. ქცევამ რომ დევიანტურის სტატუსი მიიღოს, 

ამისათვის ის სოციალურ სტანდარტებს უნდა არღვევდეს. 
რამდენადაც სოციალური სტანდარტები იცვლება, იმდენად 

კახა ქეცბაია 
    «ი · 

დევიაციის შესახებ წარმოდგენაც იცვლება). მან ბიოლოგიასა 
და ფიზიკაში უფრო ადრე დაიმკვიდრა თავი, ვიდრე სოციო- 
ლოგიაში. სოციოლოგიაში იგი შედარებით გვიან დამკვიდრდა 

საზოგადოების მიერ აღიარებული კულტურული ნორმების 
გაცნობიერებული და წინასწარგანზრახული დარღვევის აღსა- 
ნიშნავად. მისი გაგება სოციალური კონტექსტისა და სიტუა- 
ციის გათვალისწინებას საჭიროებს. ის სოციალურად კონ- 
სტრუირებული მოქმედებაა, რაც იმას ნიშნავს, რომ იგი სო- 

ციალური კონტექსტის გარეშე არ არსებობს, ანუ ქცევა, თა- 
ვისთავად აღებული, არც ნორმალურია და არც დევიანტური. 
მისი დევიანტურობა სოციალური კონტექსტიდან და სიტუა- 
ციიდან გამომდინარეობს. დევიანტურ ქცევას ხშირად ადარე- 

ბენ დანაშაულს – საზოგადოებაში ოფიციალურად მიღებული 
სისხლის სამართლის ნორმების დარღვევას, თუმცა სოციო- 
ლოგები მათი გაიგივების კატეგორიული წინააღმდეგნი არი- 

ან. მაგალითად, გიდენსი მიიჩნევს, რომ დევიანტური ქცევა 
და დანაშაული არავითარ შემთხვევაში არ უნდა ავურიოთ 

ერთმანეთში, რადგანაც დევიანტური ქცევა უფრო ფართო 
მნიშვნელობის მქონეა, ვიდრე დანაშაული. დანაშაული ნორ- 

მიდან ისეთი გადახრაა, რომლის დროსაც ირღვევა კანონი, 
მაშინ როდესაც დევიაციის მრავალი ისეთი ფორმა არსებობს, 
რომელიც კანონით არ ისჯება, მაგალითად, ნუდიზმი (ლათი- 

ნურად ისძშ§ -შიშველი) და ა. შ. 

დანაშაულისა და დევიანტური ქცევის შესწავლით ძირითა- 

დად ორი ერთმანეთისაგან განსხვავებული მეცნიერებაა დაკავე- 
ბული. ესენია კრიმინოლოგია და დევიანტური ქცევის სოციო- 

ლოგია. კრიმინოლოგია ქცევის იმ ფორმებს შეისწავლის, რომ- 
ლებიც სისხლის სამართლის კანონითაა გათვალისწინებული. 

მას, როგორც წესი, დანაშაულის კრიტერიუმები, დამნაშავეობის 
დონის ცვლილებები და მის შესამცირებლად მიმართული პოლი- 
ტიკა აინტერესებს. დევიანტური ქცევის სოციოლოგია, ბუნებ- 
რივია, კრიმინოლოგიური გამოკვლევის შედეგებს იყენებს, მაგ- 

სოციოლოგია ყველასათვის 
    => 

რამ ამასთანავე იგი ისეთ გადახრილ ქცევებს შეისწავლის, რო- 
მელთაც კრიმინოლოგია არ ეხება და მის კომპეტენციაში არ 

შედის. სოციოლოგებს აინტერესებთ, თუ რატომ განიხილება 
ზოგიერთი ქცევა, როგორც დევიანტური, ვინ არის დევიანტი, 
რა უბიძგებს მას, გახდეს დევიანტი, ანდა სად გადის ზლვარი 
ნორმალურობასა და გადახრას შორის. 

დევიანტური ქცევის ამხსნელი თეორიები 

დანაშაულისა და ნორმიდან გადახრის ბუნების ახსნა 
ადამიანს ყოველთვის აინტერესებდა. მის ახსნას არაერთი 
მეცნიერება (კდილობდა. შესაბამისად, დევიანტური ქცევის 

შესახებ სხვადასხვა თეორიის წარმოშობის საფუძველიც ეს 
გახდა. დროთა განმავლობაში მეცნიერებაში უამრავი საინტე- 
რესო თეორიული და სხვადასხვა სახის ემპირიული მასალა 
დაგროვდა მის შესახებ. მიუხედავად იმისა, რომ სოციოლო- 

გიას დევიანტური ქცევის კვლევაში სოლიდური სამეცნიერო 

გამოცდილება დაუგროვდა, საკითხი მაინც არ შეიძლება ბო- 
ლომდე გადაწყვეტილად ჩაითვალოს, რადგანაც ვერც ერთი 
თეორია ამომწურავ პასუხს ვერ იძლევა დევიაციის ბუნების 

შესახებ, თუმცა მათ გარეშე დევიანტური ქცევის მექანიზმე- 
ბის მეტად დახლართულ ლაბირინთებში გზის გაკვალვა შეუძ- 

ლებელი იქნება. 

ბიოლოგიური თეორიები: „კრიმინალური ტიპები“ 

ბიოლოგიური თეორიის მიხედვით, ადამიანის ქცევა ბი- 
ოლოგიური ინსტინქტების გამოხატულებას წარმოადგენს, 
ამიტომ დანაშაულისა და დევიაციის კვლევისას აქცენტი 
მათს ბიოლოგიურ მიზეზებზე კეთდებოდა. ცნობილი იტალიე- 
ლი ექიმი, ფსიქიატრი და კრიმინალისტი ჩეზარე ლომბროზო 

ფიქრობდა, რომ ბიოლოგიურ საფუძვლებთან შედარებით სო- 

ხახა ქეცბაია 
    CL რით შს- 

ციალური პირობების გავლენა კრიმინალურ ქცევაზე უმნიშ- 
გნელოა. მან ციხის ექიმად მუშაობისას დამნაშავეთა გარეგ- 

ნობისა და ფიზიკური ნიშან-თვისებების შესწავლის საფუძ- 
ველზე დაასკვნა, რომ კრიმინალური ტიპების იდენტიფიცი- 
რება მთელი რიგი ანატომიური ნიშნების მიხედვითაა შესაძ- 
ლებელი. ლომბროზოს აზრით, დამნაშავე ამოიცნობა, მაგა- 
ლითად, დიდი ყურებით, თავის ქალისა და ყბების სიდიდით, 

გრძელი ხელებით და ა. შ. ანუ დამნაშავე ადამიანი მაიმუნის- 
მაგვარი წინაპრის მსგავსია. შესაბამისად, დანაშაულის ჩამდე- 
ნი დეგენერაციითა და გონებრივი ჩამორჩენილობით გამოირ- 

ჩევა, რამდენადაც ის ბიოლოგიურად განუვითარებელი დარ- 
ჩა ლომბროზომ დამნაშავის ოთხი ძირითად ტიპი გამოყო: 
სულთამხუთავი, ქურდი, მოძალადე და თაღლითი. კარგა ხნის 

მანძილზე ლომბროზოს მოსაზრებები დიდი კამათისა და 
მსჯელობის საგანი იყო, თუმცა მის შემდგომ არსებული ბიო- 
ლოგიური თეორიების უმრავლესობა მის დებულებებს ყუ- 

რადლების გარეშე არ ტოვებდა (ლომბროზო ციხის ექიმი და 

ფსიქიატრი იყო. მას ძალიან ბევრი საინტერესო ნაშრომი აქვს 
დაწერილი. დევიაციასთან დაკავშირებით საინტერესოა მისი 
ნაშრომი „ქალი – დამნაშავე და მეძავი“. ამ ნაშრომში მან ქა– 

ლის ფენომენი სიყვარულთან, პროსტიტუციასთან და დანაშა- 
ულთან მიმართებაში განიხილა და იმ დასკვნამდე მივიდა, რომ 

ქალის ძირითადი ინსტინქტი არის დედობა. სწორედ ის გან- 

საზღვრას ქალის ქცევას მთელი მისი ცხოვრების მანძილზე). 

ლომბროზოს მიერ მითითებული ფიზიკური ნიშნების 
პოვნა ადამიანთა ნებისმიერ პოპულაციაში არ გაჭირდება. 

გარდა ამისა, მის მიერ დასახელებული ფიზიკური ნიშნებით 
შესაძლებელია არათუ დევიანტი, არამედ ნორმის დამცველი 
და მიმდევარიც გამოირჩეოდეს. 

ლომბროზოს შემდეგ მსგავსი კვლევები უილიამ შელ- 

დონმა ჩაატარა. იგი სხეულის აგებულებაზე ამახვილებდა ყუ- 
რადლღებას და ასკვნიდა, რომ დამნაშავეობისაკენ უფრო მე- 

    ღღ“ 2 

ტად ათლეტური აღნაგობის ადამიანები არიან მიდრეკილნი. 

დღეს ამ პრობლემების კვლევით გენეტიკაა დაკავებული, 
თუმცა რაიმე ხელმოსაჭიდი ჯერჯერობით ნაპოვნი არ არის. 
კრიმინალური ქცევის გენეტიკური საფუძვლების პოვნა ამ 
მეცნიერებამ ვერ მოახერხა, რაც იმაზე მეტყველებს, რომ ამ 
შემთხვევაში ბიოლოგიური ფაქტორების გამორიცხვა არასწო- 
რია, მაგრამ არც იმის თქმა შეიძლება, რომ დევიაციას ბიო- 

ლოგიური საფუძვლები აქვს მხოლოდ. 

ფსიქოლოგიური თეორიები: 

პიროვნული ფაქტორები, „ანორმალური 
ფსიქიკური მდგომარეობა“ 

დევიანტობის ფსიქოლოგიური გაგება ინდივიდუალური 

ანორმალურობის ცნებაზეა დამყარებული. ამ თეორიის მიხედ- 

ვით, დევიანტობის მიზეზი წარუმატებელი სოციალიზაციის 
პროცესია. ამის ილუსტრირებას ახდენს ამერიკელი მკვლევრე- 

ბის უოლტერ რეკლესისა და საიმონ დინიტცის შრომები. მათ 
აჩვენეს, რომ დევიანტები ძირითადად პათოლოგიური ფსიქი- 
კის მქონე პიროვნებები არიან (მაგალითად, საკუთარ თავში 
ჩაკეტილნი, პიროვნულ ემოციებს მოკლებულნი, იმპულსურად 

მოქმედნი და ა. შ.). ისინი ძალადობიდან სიამოვნების მიღებას 
ცდილობენ და, შესაბამისად, დანაშაულსაც ამ მიზეზით სჩადი- 
ან. თუმცა უნდა ითქვას, რომ მსგავს თეორიებს დანაშაულის 
მხოლოდ ცალკეული ასპექტების ახსნა თუ შეუძლია, რადგა- 
ნაც ყველა სახის დანაშაულის ფსიქოლოგისტური ახსნა გადა- 

ჭარბებული შეიძლება იყოს. ყოველი შემთხვევისათვის, უნდა 
გავითვალისწინოთ, რომ ორივე, როგორც ბიოლოგიური, ასევე 
ფსიქოლოგისტური თეორია გვეუბნება (ერთ შემთხვევაში და- 
ნაშაულის მიზეზი ადამიანის სხეულშია მოთავსებული, მეორე 

შემთხვევაში – თავში), რომ დანაშაულის შემთხვევაში რაღაცა 
„სჭირს პიროვნებას“ და არა საზოგადოებას, ამიტომ დანაშაუ- 

სახა ქეცბაია 
    «=> · 

ლის მიზეზებს საზოგადოებაში სოციოლოგია და სოციოლოგი- 
ური თეორიები ეძებენ. 

სოციოლოგიური თეორიები 

ფუნქციონალისტური თეორია – ემილ დიურკემი: დევიან- 

ტობის ფუნქციები 

სოციოლოგიის კლასიკოსმა ემილ დიურკემმა გამოთქვა 
მოსაზრება, რომ დევიანტობა სოციალური ორგანიზაციის აუ- 
ცილებელი შემადგენელი ნაწილია. დევიაციის დიურკემისეუ- 

ლი გაგების ნოვატორულობა იმაში გამოიხატება, რომ გან- 
საცვიფრებელი იდეა წამოაყენა, რომლის მიხედვით, დევიაცი- 

აში არაფერი ანორმალური არ არის; პირიქით, ის აუცილებე- 
ლია საზოგადოებისათვის, რაც მის ფუნქციებში ვლინდება. 
დიურკემმა დევიაციის ოთხი ძირითადი ფუნქცია გამოყო: 

· კულტურული ნორმებისა და ღირებულებათა გამყარება 
– დიურკემი მიიჩნევს, დევიაციასთან მიმართებაში სა- 

ზოგადოება აყალიბებს, თუ რომელი ქცევაა მისაღები 

და რომელი არა. ეს იმას ნიშნავს, რომ დევიაცია ხელს 
უწყობს ნორმების გამყარებას მაგალითად, მარ- 
თლმსაჯულება დანაშაულის ცნების გარეშე აზრს და- 
კარგავდა. 

დევიაციაზე რეაქცია მორალურობის საზღვრებს აზუს- 

ტებს – დევიანტის იარლიყის მიკერებით საზოგადოება 

ზღვარს ავლებს და მონიშნავს, თუ სად მთავრდება 

ნორმალურობა და სად იწყება მისგან გადახრა. 

დევიაციაზე რეაქცია სოციალური ერთიანობის პირობა 
ხდება – ნორმიდან გადახრაზე ადამიანები ერთნაირად 

რეაგირებენ, რაც მათდა უნებურად მათი ერთიანობის 
პირობა ხდება. როგორც წესი, საზოგადოების წევრები 

ერთნაირად რეაგირებენ დევიაციაზე, ანუ, დიურკემის 
ტერმინოლოგიით, ამ საქმეში ისინი სოლიდარულები 

არიან. ეს კი მათს ერთიანობას ნიშნავს. 

დევიაცია ბიძგს აძლევს სოციალურ ცვლილებებს – დე- 
ვიანტები თავიანთი ქცევით საზოგადოების ნორმალუ- 
რობის საზღვრების შეცვლის ტენდენციით ხასიათდე- 
ბიან, ანუ ხშირად სოციალურ ცვლილებათა ბიძგის 
როლს ასრულებენ. ადვილი შესაძლებელია, რომ იგი 

სოციალური სტაბილურობის ნაცვლად სოციალურ 

ცვლილებათა წყაროდ მოგვევლინოს საზოგადოებაში, 
ოღონდ ამ შემთხვევაში საზოგადოების ტიპს გააჩნია. 
ტრადიციული საზოგადოება კონსერვატიულია, ხოლო 

თანამედროვე საზოგადოება ჰეტეროგენულად უდგება 

ამ საკითხს, ანუ საზოგადოებაში, სადაც მკვეთრად 
დადგენილი წესები არ არის, დევიაციისადმი მიდგომა 

მსუბუქია. 

რობერტ კინგ მერტონის დაძაბულობის თეორია 

დიურკემისაგან განსხვავებით, მერტონმა აჩვენა, რომ 
დევიანტობის ხასიათი იმაზეა დამოკიდებული, თუ რა საშუა- 
ლებებს გვთავაზობს საზოგადოებრივი წესრიგი მის მიერ და- 

წესებული ნორმების მისაღწევად, ანუ მერტონი ამბობს, რომ 

დევიაციის საფუძვლები საზოგადოების სტრუქტურაში დევს. 
მან იგი სოციალური დაძაბულობის ცნებას დაუკავშირა. სო- 
ციალური დაძაბულობა იმ ადამიანის ქცევას ახასიათებს, რო–- 
მელიც ისეთ სიტუაციაში აღმოჩნდება, სადაც საზოგადოების 
მიერ ალიარებული ნორმები სოციალურ სინამდვილესთან 
კონფლიქტში მოდის. მაგალითად, თანამედროვე საზოგადოე- 
ბაში ყველას მიერ მიღებული ნორმები მატერიალური წარმა- 

ტების მილწევაზე აკეთებენ აქცენტს, რის მისაღწევადაც 
თვითდისციპლინა და ინტენსიური შრომაა საჭირო. შესაბამი- 

სად, ადამიანები, რომლებიც სინამდვილეში შეუპოვრად იღ- 
ვწიან, წარმატებას უნდა აღწევდნენ, მიუხედავად იმისა, თუ 
საიდან დაიწყეს მათ ცხოვრება, მაგრამ სინამდვილეში ეს ასე 
არ არის, რადგანაც ადამიანთა გარკვეული ნაწილისათვის ამ 
წარმატების მილწევის საშუალებები შეზლუდულია. ამ შემ- 
თხვევაში ადამიანები წარმატების მიღწევას ნებისმიერი საშუ- 
ალებებით ცდილობენ, იქნება ეს კანონიერი თუ უკანონო. 

ასეთ პირობებში დევიანტობა ეკონომიკური უთანასწორობის 
მეორეულ პროდუქტად იქცევა. ამგვარად, მერტონის თქმით, 

არსებული სოციალური დაძაბულობა სხვადასხვა სახის დევი- 
ანტურ ტიპს აყალიბებს. მაგალითად, კონფორმისტი ტრადი- 

ციული მიზნების მისაღწევად საზოგადოების მიერ აღიარე- 
ბულ საშუალებებს იყენებს, ნოვატორი კი არატრადიციულ 
საშუალებებს მიმართავს ტრადიციული მიზნების მისაღწევად, 
ხოლო რიტუალისტი შესაძლებელია ტრადიციულ მიზნებს არ 
იზიარებდეს, მაგრამ მათ მისაღწევ საშუალებებს დიდ მნიშ- 
ვნელობას ანიჭებდეს. მისგან განსხვავებით, რეტრიტისტი 

(ინგლისურ ენაზე IX6CV6C2( – უკანდახევა) არც მიზნებს იზია- 

რებს და არც საშუალებებს. იგი ამოვარდნილია კულტურის 

მეინსტრიმიდან (ალკოჰოლიკები, ნარკომანები, „ბომჟები“ და 
სხვები). მისი დევიანტობა ცხოვრების ტრადიციული სტილი- 

დან ამოვარდნაში მდგომარეობს. ცხოვრების დაძაბულობის 

შედეგად განცდილ ფიასკოზე რეაქცია არის ჯანყი, ბუნტი 

ყველას და ყველაფრის წინაალმდეგ. ბუნტისთავები კონ- 
ტრკულტურას აყალიბებენ და არსებული სოციალური წესრი- 
გის ალტერნატივას ქმნიან. 

დიურკემისა და მერტონის ფუნქციონალისტური მიდგო- 

მა დევიაციის ფუნქციების გარკვევაში დაგვეხმარა, მაგრამ 
არაფერი გვითხრა იმ პროცესის შესახებ, თუ როგორ შეიძ- 

ლება ყოველდლიურ ცხოვრებაში ადამიანი დევიანტი გახდეს. 
ამ კითხვაზე პასუხი სიმბოლურ ინტერაქციონისტულ თეორი- 

ას აქვს მომზადებული. 

სიმბოლური ინტერაქციონიზმი: 

იარლიყების მიკერების თეორია 

სიმბოლური ინტერაქციონისტული პარადიგმა გვიხსნის, 
თუ როგორ განსაზღვრავენ ადამიანები ყოველდლიურ სიტუა- 

ციებში დევიაციას. სიმბოლური ინტერაქციონიზმის წიაღში 
ჩაისახა და განვითარდა იარლიყების მიკერების თეორია, რო- 

მელიც იმ პროცესების ანალიზს ახდენს, როდესაც გარკვეულ 
ინდივიდებს ანუ ჯგუფებს პოზიტიურ ან ნეგატიურ თავისე- 
ბურებებს, სტერეოტიპებს ან ე. წ. იარლიყებს მიაწერენ (Cმია- 

კერებენ“). ამ მიდგომამ დიდი გავლენა იქონია დევიაციის 

პრობლემის სოციოლოგიურ ანალიზზე. იარლიყების მიკერე- 
ბის თეორიის კლასიკოსი ჰოვარდ ბეკერი ამტკიცებდა, რომ 

მოქმედებები, თავისთავად აღებული, არც კარგია და არც 
ცუდი: ნორმალურობა და მისგან გადახრა სხვა არაფერია, თუ 

არა სოციალურად განსაზღვრული თვისებები, რაც იმას ნიშ- 
ნავს, რომ დევიაცია არის არა მოქმედების თვისება, არამედ 
მოქმედებისათვის სხვათა მიერ მიწერილი („მიკერებული“) წე- 

სები და სანქციები. „ჩიკაგოს სკოლამ“, უფრო სწორად, სიმ- 
ბოლურმა ინტერაქციონიზმმა აჩვენა ნეგატიური იარლიყების 

გავლენა ადამიანთა თვითცნობიერებაზე, განსაკუთრებით, 
დევიანტური იდენტობის, დევიანტური კარიერისა და დევიან- 

ტური სუბკულტურის განვითარებაზე. ვინ ახდენს იარლიყე- 

ბის მიკერებას? ამ საქმით ძირითადად დაკავებული არიან 
მოსამართლეები, მედია და პოლიცია, ანუ სოციალური კონ- 

ტროლის აგენტები. თუმცა ზოგჯერ ხდება ისე, რომ კრიმინა- 
ლური კარიერის (ჰოფმანის მიერ შემოლებული ტერმინია) 
ადამიანებში დევიანტური ქცევა ჩვევაში გადადის და სტიგმის 
სახეს იღებს. სტიგმა მკვეთრად გამოხატული სოციალური 
იარლიყი ან ფიზიკური ნიშანია, რომელიც პიროვნების ან 
ჯგუფის იდენტობის დევალვაციასა და დისკრედიტაციას ახ- 
დენს. დევიაციის შემთხვევაში ასეთი ნიშანი ინდივიდის კრი- 

მინალური რეპუტაციაა იარლიყების მიკერების თეორიას 

ბევრი კრიტიკოსი ჰყავს. მათ მიაჩნიათ, რომ იარლიყების მი- 

კერების პროცესი ამ თეორიაში უკიდურესად გაზვიადებუ- 

ლია, რადგანაც ავტომატურ პროცესადაა მიჩნეული, რომე- 
ლიც ინდივიდის პიროვნულ თვისებებს უგულებელყოფს. 

ამერიკელი სოციოლოგი ჰოვარდ ბეკერი მიიჩნევს, რომ 

სოციალური სტრუქტურების პრაქტიკული გამოხატულება 

სოციალური პროცესებია. სოციოლოგიამ სწორედ სოციალუ- 
რი პროცესები უნდა შეისწავლოს. სოციალურ პროცესში იგი 
პიროვნებას, სოციალურ ინსტიტუტებსა და კულტურას გუ- 
ლისხმობს. 

ჰოვარდ ბეკერი იარლიყების მიკერების თეორიის კლა- 
სიკოსია. 

პირველადი და მეორეული დევიაცია 

ამერიკელმა სოციოლოგმა ედვინ ლემერტმა შენიშნა, 
რომ გარკვეული სახის ნორმათა დარლვევა (მაგალითად, 

ლექციების გაცდენა, ადრეულ ასაკში ალკოჰოლის მიღება და 

სხვ.) გარშემომყოფთა მხრიდან სუსტი რეაქციებით გამოირ- 
ჩევა. მსგავსი ტიპის მოქმედებას ლემერტმა პირველადი დე- 
ვიანტობა უწოდა. ცნობილია ისეთი შემთხვევებიც, როდესაც 
დევიანტური მოქმედება ადამიანის ცხოვრების წესად არის 

ქცეული (მაგალითად, როდესაც ადამიანი თავს არ ანებებს 
ალკოჰოლურ სასმელს, მას ლოთის იარლიყს მიაკერებენ, 
რაც, თავის მხრივ, ამ ადამიანის კიდევ უფრო მეც გალიზია- 

ნებას იწვევს და იგი კიდევ უფრო უმატებს სმას და ცხოვრე- 

ბის წესად აქცევს მას) მაშინ მეორეულ დევიანტობასთან 

გვაქვს საქმე. 

დევიაცია კონფლიქტის თეორიის მიხედვით 

კონფლიქტის სოციოლოგიური თეორია აჩვენებს, თუ 
როგორ აისახება და რა გავლენას ახდენს დევიაციაზე სოცია- 

ლური უთანასწორობა. ამგვარი მიდგომის მიხედვით, დევიან- 
ტად ვინმეს აღიარება ან არაღიარება იმ კატეგორიის ადამია- 
ნებზე არის დამოკიდებული, რომლებიც ძალაუფლების 

მფლობელები არიან. ჯერ კიდევ მარქსი ამბობდა, კანონი 
მდიდართა ინტერესების დასაცავად არისო შექმნილი. ამ თე- 
ორიის მიხედვით, ნებისმიერ საზოგადოებაში ნორმები მდიდ- 
რებისა და ძალაუფლების მქონეთა ინტერესების გამომხატ- 
ველია, რაც ამ ყოველივეს მოკლებულ ადამიანს დევიანტად 
აქცევს. კაპიტალისტურ საზოგადოებაში დევიანტის იარლიყს 
იმ ადამიანს მიაკერებენ, ვინც კაპიტალისტური ცხოვრების 

წესის წინააღმდეგ გამოდის, ამიტომ ამგვარ საზოგადოებაში 
კონფლიქტი ყოველ წუთს არის მოსალოდნელი. კაპიტალის- 
ტური საზოგადოება მხოლოდ იმ ნორმების დარღვევაზე რეა- 
გირებს, რომლებიც მხოლოდ მას უქმნიან საფრთხეს. ასე 
რომ, ნარკომანია ამერიკაში მთავარ სოციალურ პრობლემად 
არ განიხილებოდა მანამ, სანამ ის ღარიბებისა და ეთნიკური 
უმცირესობების პრობლემა იყო, მაგრამ როგორც კი ნარკო- 

მანთა რიცხვმა საშუალო კლასისა და თეთრკანიანთა შორის 
მოიმატა, იგი იმწუთას დიდი სოციალური საფრთხის შემცველ 

მოვლენად მოინათლა და მის წინააღმდეგ ინტენსიური ღო- 
ნისძიებების გატარება დაიწყო. 

კონფლიქტის თეორიამ დევიაციის მიზეზად ეკონომი- 
კური უთანასწორობა დაასახელა, თუმცა მან სათანადოდ ვერ 
გაითვალისწინა დიურკემის შეხედულება იმის შესახებ, რომ 

დევიაცია, საზოგადოების ეკონომიკური სისტემის მიუხედა- 
ვად, ყველგან არსებობს. 

სოციალური კონტროლის თეორია 

ამერიკელმა სოციოლოგმა ტრევის ჰირშიმ სოციალური 
კონტროლის თეორია შეიმუშავა, რომლის მიხედვით, დევიან- 
ტური ქცევისადმი მიდრეკილება, ე. წ. დევიანტური ცდუნება, 

ყველა ადამიანშია, მაგრამ ასეთი საქციელისაგან მათ სოციუ- 
მი, გარშემომყოფთა წრე იცავს. კერძოდ, ადამიანები წარმო- 
იდგენენ, თუ რას იფიქრებენ მათზე ოჯახის წევრები, ახლობ- 
ლები, მეგობრები. მსგავსი წარმოდგენა კიდევ უფრო მძაფრი 

ხდება, როდესაც ადამიანი გააცნობიერებს, რომ მის ურიგო 
საქციელს შეიძლება სამსახურის დაკარგვა მოჰყვეს და ა. შ. 
ამგვარად, ხორციელდება ე. წ. სოციალური კონტროლი; მაგ- 

რამ არიან გამონაკლისებიც, რომლებიც ფიქრობენ, რომ მათ 
არაფერი აქვთ დასაკარგი და კანონის დამრღვევებად გვევ- 
ლინებიან. ჰირშიმ სოციალური კონტროლის ოთხი ტიპი შე- 
მოგვთავაზა: 

« მიბმულობა – მყარი სოციალური კავშირები კონფორ- 

მულობის პირობა ხდება, ანუ ადამიანებს არსებულ ნორმებ- 
თან მიაბამს, სუსტი კი, პირიქით, თავისუფალ სივრცეს უქ- 

მნის მას და დევიაციისკენ უბიძგებს; 

«· ერთგულება – თუ ადამიანი საკუთარ შესაძლებლობა- 
თა რეალიზაციის კანონიერი საშუალებების ერთგულია, მაშინ 
ის არასოდეს იქნება დევიანტი. ისეთი ადამიანია დევიანტო- 
ბისაკენ მიდრეკილი, რომელიც ნაკლებად არის დარწმუნებუ- 
ლი წარმატების მიღწევაში; 

« ჩართულობა – ადამიანის ჩართულობა კანონიერ საქ- 
მიანობაში (სამსახურში, სწავლაში, სპორტში და სხვა) დევიან– 
ტობის წარმოშობასა და განვითარებას აფერხებს. ისინი, ვინც 

ამგვარი საქმიანობით დაკავებული არ არიან და უსაქმოდ და- 
ყიალობენ, დიდი ალბათობაა, რომ დევიანტები გახდნენ; 

ი დარწმუნებულობა – მორალური და საზოგადოებრივი 

ნორმების მიმართ რწმენა ხელს უშლის ადამიანს დევიანტური 
ქცევის ჩადენაში. 

ჰირშის ანალიზში დევიანტური ქცევის მანამდე არსებუ- 
ლი ყველა მიზეზი ერთ მთლიანობაშია წარმოდგენილი. თუმ- 

ცა აღმოჩნდა, რომ სინამდვილეში დევიაციას სხვადასხვა მო- 
ტივაცია აქვს. ეს შეიძლება იყოს სიძულვილი (დანაშაული 

ვინმეს ან რამეს სიძულვილის გამო), რასობრივი ან ეთნიკური 

შუღლი, ან სულაც გენდერული პრობლემები და სხვა. სოცი- 
ოლოგებმა შეისწავლეს აგრეთვე დანაშაულის სახეები და გა- 
მოყვეს პიროვნების წინააღმდეგ მიმართული დანაშაული (მა- 

გალითად, სხვების მიმართ ძალადობა), საკუთრების წინააღ- 
მდეგ მიმართული დანაშაული (მაგალითად, სხვისი საკუთრე- 
ბის ხელყოფა), ორგანიზებული დანაშაული და სხვა. შესაბა- 
მისად, საზოგადოებას მთელი რიგი მეთოდები აქვს შემუშავე- 
ბული დევიაციისა და დანაშაულის წინააღმდეგ საბრძოლვე- 

ლად. ამ საქმის შესასრულებლად არის მოწოდებული ისეთი 
ორგანიზაციები, როგორებიცაა პოლიცია, სასამართლოები და 

ციხეები. სოციოლოგებმა სასჯელის გამამართლებელ შემდეგ 
ოთხ მოტივზე გააკეთეს აქცენტი: 

« შურისძიება – სასჯელის ერთ-ერთი უძველესი ფორ- 
მაა. სასჯელი ამ შემთხვევაში ჩადენილი ამორალურობის საზ- 

ღაურად არის მიჩნეული; 

« დაკავება საზოგადოებისაგან იზოლირების საშუალებით 

– ამგვარი მიდგომა თანამედროვე ეპოქისთვისაა დამახასია- 
თებელი. ამ შემთხვევაში ამოსავალი პრინციპია ის, რომ დე- 
ვიაცია დამანგრეველად მოქმედებს საზოგადოებაზე და ამი- 
ფტომაც დევიანტების იზოლირებაა აუცილებელი. 

« რეაბილიტაცია – ეს სოციალურ მეცნიერებათა განვი- 
თარებასთან დაკავშირებული თანამედროვე სტრატეგიაა. ამ 
შემთხევაში დევიანტობა განიხილება, როგორც სოციალური 

(მაგალითად, სიღარიბე) და პიროვნული (ფსიქიკური დაავადე- 

ბა და სხვა) პრობლემების შედეგი, რომელიც შეძლებისდაგვა- 
რად სარეაბილიტაციო პროცედურებს გულისხმობს; 

« სოციალური დაცვა – ესეც თანამედროვე მიდგომაა, 
ოღონდ რეაბილიტაციასთან შედარებით უფრო მსუბუქი. თუ- 

კი საზოგადოებას არ ძალუძს ან არ უნდა დევიანტების რეა- 
ბილიტაცია და სოციალური პირობების რეფორმირება, აი, მა- 

შინ იწყებს ამოქმედებას სოციალური დაცვის მექანიზმები, 
რაც სამოქალაქო საზოგადოებისთვისაა დამახასიათებელი. 

მიუხედავად ამისა, ყოველმა ჩვენგანმა იცის, რომ პო- 

ლიცია, სასამართლოები და ციხეები დევიაციისა და დამნაშა- 

ვეობის მხოლოდ შემცირებას უწყობენ ხელს. გარდა ამისა, 

სოციოლოგს მუდამ უნდა ახსოვდეს, რომ დევიანტური ქცევა 

„მხოლოდ ცუდი ადამიანებისაგან კი არა, ცუდი საზოგადოები- 
საგან მომდინარეობს“. 

„ჯგუფის ძალა ყოველგვარ ძალას აღემატება“. 
ე. დიურკემი 

თავი VI 
-- ===========„ღაღაღაღეღბვბაეა=ღ==6>=====>=======- 

სოციალური 3ვგუფები და ორგანიზაციები 

სოციალური ჯგუფები 

ყოველდღიურ ცხოვრებაში თითოეული ჩვენგანი ამა თუ 
იმ სოციალური ჯგუფის წევრის სახით არის ჩართული, ანუ 
ერთობლივი ცხოვრების სხვადასხვა ფორმის შემადგენელი 
ნაწილი ვართ. ადამიანთა ერთობლივი ცხოვრების სხვადასხვა 
ფორმის შესწავლა, კლასიფიკაცია, მისი შემადგენელი ელე- 
მენტების აგებულების აღწერა და მასში მიმდინარე პროცესე- 

ბის ანალიზი სოციოლოგიური კვლევა-ძიების აუცილებელი 
შემადგენელი ნაწილია. 

ჩვეულებრივ, სოციოლოგიაში ადამიანთა ერთობლივი 
მყარი ცხოვრების აღსანიშნავად „სოციალური ერთობის“ 
ცნება გამოიყენება ხოლმე. იგი ზოგადი სოციოლოგიური კა- 

ტეგორიაა, რომელსაც ფართო მნიშვნელობა აქვს და ადამი- 

ანთა ყველანაირ გაერთიანებას მოიცავს. 
სოციალური ერთობის ერთ-ერთ ფორმას ჯგუფი წარ- 

მოადგენს. სოციალური ჯგუფი ერთმანეთთან ურთიერთობა- 
ში მყოფი ორი ან მეტი ადამიანისაგან იქმნება. სოციალური 

ჯგუფის წევრებს ლირებულებათა საერთო სისტემა აქვთ და 
სხვა ერთობისაგან განკერძოების გარკვეული პრინციპით 
არიან გამოყოფილნი. თანამედროვე სოციოლოგიაში დამ- 
კვიდრებული თვალსაზრისის მიხედვით, ჯგუფი არ არის მხო- 

ლოდ პიროვნული კონტაქტების საფუძველზე შექმნილი თავი- 
სუფალი სოციალური წარმონაქმნი; მას საკუთარი შინაგანი 
ორგანიზაცია, კონტროლის შესაბამისი ფორმები და ქცევის 
ნიმუშები გააჩნია. ჯგუფის იდენტობის ნიშანი გარკვეულ ღი- 
რებულებებთან ერთად შეიძლება იყოს სიმბოლოები, ლოზუნ- 
გები, იდეები, სხვადასხვა სახის მატერიალური საგნები და ა. 

შ. მათი აუცილებლობა ჯგუფში ერთობისა და ჯგუფისადმი 
კუთვნილების გრძნობის განვითარებით არის გამოწვეული. 
ჯგუფის ღირებულებითი ორიენტაციის საფუძველზე ყალიბ- 

დება „ჯგუფის ცნობიერება“, ანუ „ჩვენის“ გაგება. აქედან 
მომდინარეობს დიქოტომია: „ჩვენ“ და „ისინი“. „ისინი“ ამ 

შემთხვევაში იმ ადამიანებს გულისხმობს, რომლებიც ჯგუფის 
წევრები არ არიან. 

ჯგუფის აგებულებაში სხვა ისეთი ელემენტებიც იგუ- 
ლისხმება, რომლებიც ჯგუფის წევრები არ არიან, რაც იმას 
ნიშნავს, რომ ზოგჯერ ადამიანი ჯგუფში შედის არა მთელი 
თავისი პიროვნებით, არამედ მხოლოდ მასში შესასრულებელი 
როლის გამო, ზოგიერთი ჯგუფი კი მთლიანად შთანთქავს პი- 
როვნებას (მაგალითად, რომელიმე პოლიტიკური ან რელიგი- 

ური ჯგუფი და სხვა). ამიტომ უმეტესწილად ჯგუფი განსაზ- 
ღვრავს მისი წევრის გარეგნულ იერ-სახეს (მაგალითად, ჯარ- 

ში ან პოლიციაში და სხვა) და მორალურ ნიშანთა კომპლექსს 
(მაგალითად, ისეთი რამე არ უნდა ჩაიდინოს, რაც ჯგუფის 
ღირსებას შებლალავს). ჯგუფი ადგენს აგრეთვე მის წევრთა 

ფუნქციებსაც. როგორც წესი, შინაგანად მჭიდროდ შეკავში- 
რებული, ფიზიკურად და მორალურად მტკიცე და ნათლად 
გამოკვეთილი ფუნქციების მქონე ჯგუფები მნიშვნელოვანი 
ამოცანების შესასრულებლად არიან მოწოდებულნი. 

მის წევრთა გაერთიანების მიხედვით ჯგუფი შეიძლება 
იყოს ღია და დახურული. ღია არის ჯგუფი, რომლის წევრებს 

არანაირ განსაკუთრებულ მოთხოვნებს არ უყენებენ და ამი- 
ტომ მისი წევრობა თავისუფალია ყველასათვის, ხოლო დახუ- 

რულ ჯგუფში ახალი წევრის მიღების კრიტერიუმები ზუსტად 

არის დადგენილი და განსაზღვრული. არსებობს კიდევ ე. წ. 
შეზღუდული ჯგუფები, რომლის წევრად გახდომა არც მკაც- 

რად შეზღუდულია და არც მთლად თავისუფალი. 
ჯგუფის იდენტობის საფუძველი, როგორც ზემოთ ით- 

ქვა, „ჩვენ“ გრძნობის ქონასთანაა დაკავშირებული. მიუხედა- 

ვად იმისა, რომ ჯგუფის შემადგენლობა ძალზე დინამიკურია 

(გარკვეული დროის შემდეგ იგი შეიძლება მისმა წევრებმა 
გარდაცვალების ან სხვა მიზეზის გამო დატოვონ), იგი მაინც 

არ კარგავს საკუთარ იდენტობას და არსებობას განაგრძობს. 

ჯგუფის ერთ-ერთი ძირითადი ელემენტი ის ამოცანაა, 

რომლის შესრულება მისთვის სასიცოცხლო მნიშვნელობის 

მქონეა. მაგალითად, მეგობართა წრე ადვილად გადაიქცევა 
ჯგუფად, თუკი ის გარკვეულ საერთო მიზნებსა და ამოცა- 
ნებს დაისახავს (თუნდაც ერთობლივი გართობის მოწყობა). 
ამოცანების ქონა მათი მიღწევის გზებსა და საშუალებებს გუ- 
ლისხმობს, რაც, თავის მხრივ, ჯგუფის წევრებს შორის პასუ- 

ხისმგებლობის დანაწილებას მოითხოვს და ა. შ. ჯგუფის ამო- 

ცანა მის წევრთა ცალკეულ ამოცანათა ჯამი კი არ არის, 
არამედ უფრო ფართო მნიშვნელობის მქონე ცნებაა, რომე- 

ლიც ცალკეული წევრების ფუნქციების შესრულების შედეგად 
შეიძლება წარმოიშვას. ჯგუფის ამოცანები მისი არსებობის 
საზრისს ქმნიან, ამიტომ წარსულში შესრულებული ამოცანე- 
ბის განსჯა ჯგუფის ტრადიციის არსებითი ელემენტია. 

ჯგუფის წევრთა პოზიციების სისტემისაგან იქმნება 

ჯგუფის მიკროსტრუქტურა ჯგუფის წევრთა პოზიცია 

ჯგუფში მათი მდგომარეობაა, რომელიც გარკვეული უფლე- 
ბამოსილებების შესრულებასთანაა დაკავშირებული. 

ამერიკელმა სოციოლოგმა ერლ ედვარდ იუბენკმა (1887- 
1945, ცინცინატის უნივერსიტეტის სოციოლოგიის ფაკულტე- 
ტის ხელმძღვანელი) ჯგუფების შესახებ ამერიკულ ლიტერა- 

ტურაში არსებული მასალების ანალიზის შედეგად ჯგუფის 
კლასიფიკაციის 7 ძირითადი პრინციპი გამოყო: 

«·« კლასიფიკაციები ეთნიკური ან რასობრივი კუთვნილე- 

ბის საფუძველზე; 

ი კულტურული განვითარების დონის მიხედვით; 

· ჯგუფის სტრუქტურის ტიპების საფუძველზე; 
· ჯგუფის მიერ უფრო დიდ ერთობებში შესრულებული 

ამოცანებისა და ფუნქციების საფუძველზე; 

წევრებს შორის კონტაქტების უპირატესი ტიპების სა- 

ფუძველზე; 
ჯგუფში არსებული კავშირის სახეობის საფუძველზე; 

სხვა პრინციპებზე დამყარებული სხვადასხვა კლასიფი- 

კაცია; 
ჯგუფის წევრთა რაოდენობის მიხედვით გამოიყოფა 

მცირე, საშუალო და დიდი ჯგუფები. მცირე ჯგუფი რამდენიმე 
ათეული წევრისაგან შედგება, რომლებიც საერთო საქმიანო- 
ბით არიან ერთმანეთთან დაკავშირებულნი და მყარი ურთი- 
ერთობა აქვთ ერთმანეთთან. დიდი სოციალური ჯგუფი მრა- 

ვალრიცხოვანი წევრებისაგან შედგება, რომელთაც უშუალო 
ურთიერთობა არა აქვთ ერთმანეთთან (მაგალითად, ადამიან- 
თა მასობრივი გაერთიანებანი, ეთნიკური, რელიგიური და 

სხვა ჯგუფები). დიდ და მცირე ჯგუფებს შორის არსებობენ 
ე. წ. საშუალო ჯგუფები. სოციოლოგებს მიაჩნიათ, რომ ამ 

სახის ჯგუფები ძალიან ჰგვანან დიდ ჯგუფებს და ამიტომაც 
მათზე ყურადღებას სპეციალურად არ ამახვილებენ. 

ჯგუფში არსებულ ურთიერთობათა ფორმის მიხედვით 

ერთმანეთისაგან გამოირჩევა პირველადი და მეორეული ჯგუ- 
ფები. ტერმინი „პირველადი ჯგუფი“ ამერიკელმა სოციოლოგ- 

მა ჩარლზ ჰორტონ კულიმ შემოიტანა. პირველადი ჯგუფი 
მცირე ჯგუფის განსაკუთრებული ნაირსახეობაა, რომელიც 

მის წევრთა უშუალო კონტაქტზეა დამყარებული. ამ ჯგუფის 

სოციოლოგია ყველასათვის 
  

  დოი ი--- 

წევრები ჯგუფის საქმიანობაში მაღალი ემოციური ჩართუ- 
ლობით გამოირჩევიან. ასეთი პირველადი ჯგუფი არის ოჯა- 

ხი. კული აღნიშნავდა, რომ ოჯახში მიმდინარე ურთიერთქმე- 

დებებს ყველა ცივილიზაციაში ერთგვაროვანი ხასიათი აქვს, 
რომ ეს ურთიერთქმედებანი იმ კავშირებიდან გამომდინარე- 
ობს, რომლის საფუძველი სხვა წევრების წინაშე პასუხისმგებ- 
ლობა და მათ მიმართ მზრუნველობა და სიყვარულია. მსგავ- 
სი ხასიათი აქვს თანატოლთა და მეზობელთა ერთობასაც. 
მეორეული ჯგუფი გარკვეული მიზნის სარეალიზაციოდ არის 
შექმნილი. მასში განსაკუთრებული მნიშვნელობა ნივთობრივ 
კონტაქტებს ენიჭება. 

ჯგუფები, რომლებიც ორგანიზაციისა და კონტროლის 
ფორმალურ სისტემას ემყარებიან, ფორმალურ ჯგუფებს წარ- 
მოადგენენ. მათგან განსხვავებით, არაფორმალური ჯგუფები 

ორგანიზაციისა და კონტროლის არაფორმალურ სისტემას ემ- 
ყარებიან სოციოლოგები საუბრობენ აგრეთვე მიზნობრივ 

(ექსპრესიულ) ჯგუფებზეც, რომლებიც გარკვეული ტიპის სა- 
მუშაოს შესასრულებლად იქმნება. იგი მისი წევრების ემოცი- 
ური მოთხოვნილებების დაკმაყოფილებას ითვალისწინებს. 

კომუნიკაციის ფორმის მიხედვით ჯგუფის სახეებია: 
„წრე“, „ბორბალი“, „ჯაჭვი“ და სხვ. ასევე გამოირჩევა კენტი 
და ლუწრიცხოვანი ჯგუფები; პოლიტიკის სოციოლოგიაში გა- 
მოიყენება ისეთი ტერმინები, როგორიცაა „ინტერესთა ჯგუ- 

ფები“, „ზეწოლის ჯგუფები“ და ა. შ. ალსანიშნავია აგრეთვე 
„ინ- და აუტ-ჯგუფებიც“. „ინ-ჯგუფად“ ისეთი სოციალური 
ჯგუფი იწოდება, რომელიც თავის წევრებს ჯგუფის იდენტო- 
ბისა და ლირსების დაცვისაკენ მოუწოდებს. მისი საპირისპი- 
როა „აუტ-ჯგუფები“ – ჯგუფები, რომლებიც ოპოზიციის ან 
მოწინააღმდეგის როლში გამოდიან. 

კახა ქეცბაია 
    დ „რით შა « 

ჯგუფში ლიდერობა 

ჯგუფის ფუნქციონირება დიდწილად დამოკიდებულია 
ჯგუფში ლიდერობაზე. ზოგჯერ არის, რომ ძალიან ბევრ მე- 
გობრულ ჯგუფში გამოკვეთილი ლიდერი არ არის, რაც დიდი 

სოციალური ჯგუფის შემთხვევაში გამორიცხულია. 

ლიდერი ჯგუფის ხელმძღვანელია, რომელსაც ჯგუფის 
ინტერესების დასაკმაყოფილებლად და დასაცავად ერთობლი- 
ვი მოქმედებისათვის სხვებზე ზემოქმედების მოხდენა შეუძ- 
ლია. 

მეორეულ ჯგუფებში ლიდერი აუცილებელია. სოციო- 
ლოგები ლიდერობის ორ ძირითად ნაირსახეობას გამოყოფენ: 

ინსტრუმენტულ და ექსპრესიულ ლიდერობას. პირველი მათ- 
განი ჯგუფის ისეთ ხელმძღვანელს წარმოადგენს, რომელიც 
მხოლოდ ჯგუფის მიერ დასახული მიზნების მიღწევაზეა ორი- 
ენტირებული. მსგავსი ლიდერის შემთხვევაში წარმატების 

მიღწევაში ჯგუფის წევრებს ეჭვი არ ეპარებათ. ამ ტიპის ლი- 
დერებს „ცივი და უკარება ხასიათი აქვთ. მათთვის მთავარია 
მხოლოდ საქმე. ექსპრესიული ლიდერისათვის უმთავრესია 

არა ჯგუფის მიზნების მიღწევა, არამედ ჯგუფის მთლიანობი- 
სა და ერთიანობის შენარჩუნება. ისინი ურთიერთობაში თბი- 
ლი და ჰუმანურნი არიან. 

ლიდერობის სამი სტილი 

სოციოლოგები ლიდერობას იმ სტილის მიხედვით ახასია- 
თებენ, რომელიც გადაწყვეტილებების მიღებაში ვლინდება. შე- 
საბამისად, ლიდერობის სამ განსხვავებულ სტილზეა საუბარი. 

ი ავტორიტარული ლიდერობა: ლიდერობა ფოკუსირდება 
გადაწყვეტილებათა მიღებისას სხვისი აზრის მიუღებ- 
ლობასა და ლიდერის მიმართ სხვების უსიტყვო მორ- 

ჩილებაზე; 

“ დემოკრატიული ლიდერობა: აქცენტირებულია გადაწ- 
ყვეტილებათა მიღების პროცესში სხვების მაქსიმალუ- 
რად ჩართულობასა და მათი აზრების გათვალისწინე- 
ბაზე; 

Mსი2 (2:5507-/0I---ტიპის ლიდერობა (ფრანგულად 
„მარტოობაში დარჩენას“ ნიშნავს), განყენებული ლი- 

დერობა: ამ ტიპის ლიდერობის შემთხვევაში ჯგუფი 

ლიდერისაგან დამოუკიდებლად ფუნქციონირებს. 
ლიდერის შესახებ არაერთი საინტერესო თეორია არსე- 

ბობს. მაგალითად, ლიდერის ქარიზმატული კონცეფცია მიიჩ- 
ნევს, რომ ლიდერი სპეციფიკური სალიდერო უნარებით გა- 

მორჩეული პიროვნება უნდა იყოს და არა ნებისმიერი ადამია- 

ნი; ინტერაქციული თეორიების მიხედვით, ლიდერი შეიძლება 

იყოს ინტერაქციის სისტემაში ჩართული ნებისმიერი ადამია- 

ნი, რომელიც შესაფერისი ნიშან-თვისებებით გამოირჩევა (პი- 
როვნული თავისებურებები, ჯგუფის წევრთა აზრი მის შესა- 
ხებ და სხვა); სიტუაციური თეორია ანუ ჯგუფური დინამიკუ- 
რი მიდგომა ამბობს, რომ ლიდერობა ჯგუფში შექმნილი სი- 

ტუაციის შედეგია; სინთეზური (კომპლექსური) თეორიის მომ- 

ხრეებს კი მიაჩნიათ, რომ ლიდერობა სინთეზური ხასიათის 
მოვლენაა, რომელიც ზემოაღნიშნულ ყველა ფაქტორს მოი- 
ცავს. მიუხედავად აზრთა სხვადასხვაობისა, სადავო არ არის 
ის, რომ ლიდერი მართლაც ყოველმხრივ გამორჩეული პი- 
როვნებაა, რომელსაც შეუძლია სხვა ადამიანებზე ზეგავლე- 
ნის მოხდენა, მათი გაყოლიება; ინტელექტის მხრივ შეუძლია 

დიდი მოცულობის ინფორმაციის ათვისება და სათანადო ინ- 
ტერპრეტაცია; შემგუებლობის მხრივ ადვილად ეგუება ცვა- 
ლებად მოთხოვნებს. ლიდერის თვისებებს შორის მნიშვნელო- 

ვანია გულმოდგინება, შრომისმოყვარეობა, საქმისადმი დიდი 
ენთუზიაზმით მიდგომა, საკუთარი ინტერესების მსხვერპლად 
გაღება და ა. შ. 

უახა ქეცბაია 
    დ. => « 

სოციალური ქსელი 

სოციოლოგიის კლასიკოსმა გეორგ ზიმელმა თავის 
დროზე მცირე ჯგუფების სოციალური დინამიკა შეისწავლა 
და ბევრი საინტერესო ახალი ცნება თუ ტერმინი შემოიტანა 
სოციოლოგიაში. ორი წევრისაგან შემდგარ სოციალურ 

ჯგუფს მან დიადა უწოდა (მაგალითად, ცოლ-ქმარი). დიადა 
ინტერაქციის ინტენსივობით გამოირჩევა. მასთან შედარებით 
ტრიადა (სამწევრიანი ჯგუფი) ინტერაქციის კიდევ უფრო მა- 

ლალი ხარისხით ხასიათდება. სოციალური კავშირის ერთ-ერ- 

თი მნიშვნელოვანი ფორმაა ქსელი. სოციოლოგები მას სუსტ 
სოციალურ კავშირებს მიაკუთვნებენ. მიუხედავად კავშირის 
სისუსტისა (კავშირის უშუალობა იგულისხმება), ის თანამედ- 
როვე ინფორმაციულ საზოგადოებაში ერთ-ერთი უმძლავრესი 
რესურსია. მისი საყოველთაოდ გავრცელებული ფორმაა 

მსოფლიო აბლაბუდა – ინტერნეტი, რომლის გარეშე თანა- 
მედროვე კომუნიკაციები წარმოუდგენელია. 

სოციალური ორგანიზაციები 

დიდი ხნის განმავლობაში ჩვენი წინაპრები ძირითადად 
მცირე სოციალურ ჯგუფებად (ოჯახები, გვარები, მეგობართა 

და ახლობელთა წრეები და სხვა) ცხოვრობდნენ. სოციალური 
ცხოვრების მსგავსი ფორმა ტრადიციული ტიპის საზოგადოე- 
ბებისათვის იყო დამახასიათებელი. ამჟამად, თანამედროვე 
საზოგადოებაში სოციალური ცხოვრება მთელი რიგი ფორმა- 
ლური ორგანიზაციების გარშემო ტრიალებს, რომლებთან 

ურთიერთობა თითოეულ ჩვენგანს ყოველდლიურად უხდება. 

ასე რომ, სოციოლოგიური ანალიზის სფეროში სოციალური 

ორგანიზაციების ცნება შემოდის. 

ტერმინ „სოციალურ ორგანიზაციას" რამდენიმე მნიშ- 
ვნელობა აქვს. ერთ-ერთი მნიშვნელობის მიხედვით, იგი მიზ- 

ნობრივ ჯგუფს, იმ ადამიანთა გაერთიანებას აღნიშნავს, 

რომლებიც გარკვეული მიზნების განხორციელებას ორგანი- 

ზებულად ესწრაფვიან. ზოგიერთი სოციოლოგის აზრით, „სო- 
ციალური ორგანიზაციის" მსგავსი გაგება თანამედროვე ინ- 
დუსტრიულ საზოგადოებასთანაა შესაბამისობაში, რომელსაც 
რაციონალიზებული შინაგანი ორგანიზაციის მქონე ადამიან- 
თა დიდი გაერთიანებების არსებობა ახასიათებს. 

ორგანიზაციის ცნების მეორე მნიშვნელობაში ადამიანე- 

ბისა და მოქმედების სხვადასხვა საშუალების ხელმძღვანელო- 
ბისა და მართვის წესები და ფუნქციების კოორდინაცია იგუ- 

ლისხმება. 
ორგანიზაციის ცნების მესამე მნიშვნელობა კი ინდივი– 

დების, სოციალური ჯგუფების ან ინსტიტუტების მოქმედება- 
თა სისტემას გულისხმობს, რომელიც ჯგუფის წევრთა თა- 

ნაცხოვრების ჰარმონიზებას ახდენს. ორგანიზაციის ცნების 

ამ განმარტებებიდან ჩანს, რომ იგი სადისკუსიო საკითხთა 
რიგს განეკუთვნება. ზოგჯერ მის ნაცვლად „სოციალურ წყო- 

ბას" ხმარობენ, რაც ალბათ პოლიტოლოგიური ტერმინი უფ- 
როა, ვიდრე სოციოლოგიური. აზრთა სხვადასხვაობის მიუხე- 
დავად, თანამედროვე სოციოლოგიაში სოციალური ორგანი- 
ზაცია ადამიანების, ჯგუფებისა და ინსტიტუტების მართვის, 
ფუნქციებისა და საშუალებების კოორდინების მეთოდების 

სისტემად განიხილება, რომელსაც არაფერი აქვს საერთო იმ 
სპონტანურ წესებთან, რომლებსაც არავინ არ წარმართავს. 

სოციოლოგები განასხვავებენ ფორმალურ და არაფორ- 

მალურ ორგანიზაციას. პირველი ზუსტად ფორმალიზებული, 
ინსტიტუციონალიზებული როლისაგან და სანქციების ფორ- 

მალური სისტემებისაგან შედგება, ანუ სამართლებრივი გზით 

დადგენილი წესებისა და დაწესებულებათა ფორმალური სის- 
ტემისაგან“ი არაფორმალურ ორგანიზაციებში სოციალური 

როლების, არაფორმალური ინსტიტუტებისა და არაფორმა- 

ლური სანქციების ისეთი სისტემა მოიაზრება, რომელიც თა- 

ობიდან თაობას ადათ-წესებითა და ტრადიციებით გადაეცემა 
და ყოველდლიური ინტერაქციის პროცესში სპონტანურად 

წარმოიშობა. 
ამერიკელმა სოციოლოგმა ამიტაი ეტციონიმ ფორმალუ- 

რი ორგანიზაციების სამი ტიპი გამოყო: უტილიტარული, ნორ- 
მატიული და იძულებითი. 

ი უტილიტარული ორგანიზაციები: ყველა ის ადამიანი, 
რომელიც ხელფასის გამო მუშაობს, უტილიტარულ 

ორგანიზაციას ეკუთვნის – ორგანიზაციას, რომელიც 
ადამიანებს თავიანთი შრომის საფასურს უხდის. მაგა- 

ლითად, მსხვილ ბიზნესში არსებობს მოგება მეწარმი- 
სათვის, ხოლო მოსამსახურეთათვის – ხელფასი. ამ 
შემთხვევაში ორგანიზაციის წევრად გახდომას საფუძ- 

ვლად ხელფასის მიღება უდევს; 
« ნორმატიული ორგანიზაციები: ნორმატიულ ორგანიზა- 

ციებში ადამიანები შედიან არა ხელფასის, არამედ იმ 

მიზნის გამო, რომელსაც ისინი მორალურად მისაღებ 
ლირსების საქმედ მიიჩნევენ (მაგალითად, სხვადასხვა 
სახის თავისუფალი ასოციაციების წევრობა); 

.· იძულებითი ორგანიზაციები: ამ ტიპის ორგანიზაციე- 
ბის წევრობა იძულებით ხდება (მაგალითად, ციხეები 
ან ფსიქიატრიული საავადმყოფოები და სხვა. თუმცა 
უნდა გავითვალისწინოთ, რომ ფსიქიატრიული საავად- 
მყოფო იძულებითი ორგანიზაციაა პაციენტისათვის, 

მაგრამ უტილიტარულია ფსიქიატრისათვის, რომელიც 
იქ მუშაობს და ხელფასს იღებს, ხოლო ნორმატიული 
ორგანიზაციაა იმ ადამიანისათვის, რომელიც ნება- 

ყოფლობით ქველმოქმედებას ეწევა და საავადმყოფოს 

ეხმარება). 
ორგანიზაციის ცნების სოციოლოგიური ანალიზით ძირი- 

თადად ორგანიზაციული სოციოლოგიაა დაკავებული, რომე- 
ლიც თავის საფუძვლებს მაქს ვებერის მიერ შემუშავებული 

ბიუროკრატიის თეორიიდან იღებს. სოციოლოგიაში არსებობს 
აგრეთვე ორგანიზაციის თეორია, რომელიც მართვის ფორმა- 

ლური და არაფორმალური სტრუქტურების თეორიულ ანა- 

ლიზს აკეთებს. მასზე დიდი გავლენა იქონია სტრუქტურულ- 

ფუნქციონალისტურმა სოციოლოგიამ. მან ორგანიზაცია სის- 
ტემის სახით წარმოადგინა, რომელსაც ორგანიზაციული სი- 
ცოცხლისუნარიანობა და გარემოსადმი ადაპტაცია ახასიათებს 
(პარსონსი, მერტონი). 

ბიუროკრატია 

ძალიან მარტივად რომ ვთქვათ, ბიუროკრატია ორგანი- 

ზაციის ეფექტური მართვა და ორგანიზაციული საკითხების 
ზუტად გადაწყვეტის საშუალებაა. იგი მართვის ჩინოვნიკურ 
აპარატთან ასოცირდება და უარყოფით შეფერილობას იძენს, 

თუმცა მაქს ვებერმა ბიუროკრატია საზოგადოების აუცილე- 
ბელ ელემენტად მიიჩნია და მის შესახებ ყოველდლიურობაში 
გავრცელებული აზრის ნაცვლად პოზიტიური შინაარსი ჩადო 
მასში. ვებერმა იდეალური ბიუროკრატიული ორგანიზაციის 6 

ძირითადი ნიშანი გამოყო. ესენია: 

« სპეციალიზაცია: ბიუროკრატიას სპეციალიზაციის შე- 
საბამისად მოვალეობების მკაფიოდ განსაზღვრება 

ახასიათებს; 

თანამდებობრივი იერარქია: ბიუროკრატიული ორგანი- 
ზაცია თანამშრომელთა ვერტიკალური თანამდებობ- 
რივი წესრიგით ხასიათდება; 

მკაფიოდ განსაზღვრული და დადგენილი წესების სის- 
ტემა: კულტურული ტრადიციების ნაცვლად ბიუროკ- 
რატიული ორგანიზაცია წინასწარ დადგენილი რაციო- 

ნალიზებული წესების მიხედვით მოქმედებს; 

179



ყახა ქეცბაია 
    ––-–> > ა 

ტექნიკური კომპეტენცია: ბიუროკრატებს მათი შესა- 
ფერისი უნარ-ჩვევები აქვთ, რომლებიც დადგენილი 
წესების შესასრულებლად აუცილებელია; 

უპიროვნობა: პიროვნებაზე მაღლა ბიუროკრატიული 
წესები დგას. აქ პიროვნული მომენტები გამქრალია; 

· ფორმალური, წერილობითი კომუნიკაცია: ბიუროკ- 
რატიის გულია არა ადამიანები, არამედ ქალალდები. ადამია- 
ნებს შორის კომუნიკაცია მკაცრად ფორმალიზებულ და ოფი- 
ციალურ სახეს ატარებს. 

ვებერის მიხედვით, იდეალური ბიუროკრატია ადამიანის 
ყოველ ნაბიჯს მიზანმიმართულად არეგულირებს, თუმცა რე- 

ალურად ადამიანები საკმაოდ კრეატულები არიან ბიუროკრა- 
ტიულ შაბლონებთან მიდგომაში. ასეთ შემთხვევაში ბიუროკ- 

რატიის არაფორმალურ ასპექტებთან გვაქვს საქმე. ბიუროკ- 
რატიას მთელი რიგი პრობლემები ახასიათებს. მათ შორის 
ერთ-ერთი ბიუროკრატიული გაუცხოებაა, რომლის შესახებ 
ჯერ კიდევ ვებერი ამახვილებდა ყურადღებას. მისი აზრით, 

ფორმალური ინსტიტუტები ადამიანს განუწყვეტლივ მოძრავი 

მექანიზმის უბრალო ჭანჭიკად აქცევენ. სოციოლოგიის კლა- 
სიკოსი დარწმუნებული იყო, რომ ბიუროკრატიული აპარატი 

ადამიანთა სასიკეთოდ არის შექმნილი და არა მათ დასათ- 
რგუნად ბიუროკრატიამ პიროვნულობა შეიწირა მსხვერ- 

პლად, რასაც, ვებერისაგან განსხვავებით, მძაფრად განიც- 
დიდნენ ფრიდრიხ ნიცშე და ფერდინანდ თიონისი. ბიუროკრა- 

ტიის კიდევ ერთი თავსატეხი მერტონის მიერ შემოტანილი 
ბიუროკრატიული რიტუალიზმის ცნებაა. მერტონი მასში ბიუ- 

როკრატიული წესების რიტუალების დონეზე აყვანას გულის- 
ხმობდა, როდესაც უპირატესი ბიუროკრატიული წესებია და 
არა ორგანიზაციის მიერ დასახული მიზნების მიღწევა. XX ს- 

ის დასაწყისში გერმანელმა სოციოლოგმა რობერტ მიხელსმა 
(1876-1936) ბიუროკრატია ოლიგარქიასთან (ადამიანთა მცირე 

ჯგუფის მმართველობა) დააკავშირა. ბიუროკრატიულ იერარ- 

ქიულ სისტემაში ოლიგარქია განცხრომაში იმყოფება. ამ 
დროიდან მოყოლებული ბიუროკრატია პოლიტიკური მეცნიე- 

რების ცხოველი ინტერესის საგანი გახდა. 

დღეს სოციოლოგები იმედოვნებენ, რომ თანამედროვე 
საზოგადოებაში მიმდინარე პროცესები (მეცნიერებისა და 
ტექნიკის განვითარება, შრომის სახისა და ხასიათის შეცვლა 
და სხვა) დადებითად იმოქმედებენ ბიუროკრატიაზე და უფრო 
ადვილი იქნება ბიუროკრატიული პროცესების მეცნიერული 
მართვა, რის მაგალითად ამერიკული და იაპონური ორგანი- 
ზაციები მოჰყავთ ხოლმე (მაგალითად, მაკდონალდის ქსელე- 
ბი), თუმცა ერთი რამ ცხადია: მიუხედავად სიახლეებისა, პი- 

როვნების თავისუფლებასთან მიმართებაში ბიუროკრატიული 

აპარატი კვლავ პრობლემად რჩება. 

„სოციალური სტრატიფიკაცია თაობებს მოიცავს“. 

კლასიკური სოციოლოგიიდან 

თავი VII 
--======================>რ66===============- 

სოციალური სტრატიფიკაცია 

სოციალური სტრატიფიკაცია სოციოლოგიის ერთ-ერთი 
ცენტრალური თემაა. ის საზოგადოების ფენებად დაყოფას 
შეეხება და პასუხს იძლევა კითხვაზე, თუ რატომ იყოფიან 
ადამიანები ღარიბ, შეძლებულ და მდიდართა ფენებად. რეა- 
ლურ სოციალურ ცხოვრებაში ადამიანებს შორის უთანასწო- 
რობა დიდ როლს ასრულებს. ეს ის კრიტერიუმია, რომლის 

მიხედვითაც ჩვენ გარკვეული ჯგუფის წარმომადგენლებს სო- 

ციალური იერარქიის მაღალ ან დაბალ საფეხურზე ვაყენებთ, 

რაც საზოგადოების ფენებად დაყოფას ანუ სოციალურ სტრა- 
ტიფიკაციას ნიშნავს. 

ტერმინი სტრატიფიკაცია ლათინური ენიდან მომდინა- 

რეობს (§წვწსთ-ფენას, ხოლო L920 კეთებას ნიშნავს). სოცი- 

ოლოგიაში იგი გეოლოგიური მეცნიერებიდან შემოვიდა (გეო– 

ლოგიური თვალსაზრისით, მიწა სხვადასხვა ფენებად არის 
დაყოფილი). 

თანამედროვე სოციოლოგიაში სოციალური სტრატიფი- 

კაცია განიმარტება, როგორც სისტემა, რომლის საშუალები- 
თაც საზოგადოება გარკვეული კატეგორიის ადამიანებს იე- 
რარქიულად ანაწილებს. იგი ოთხ ძირითად პრინციპს ეყ- 
რდნობა: 

« სოციალური სტრატიფიკაცია ინდივიდუალურ განსხ- 
ვავებათა უბრალო გამოხატულება კი არ არის, არამედ საზოგა- 
დოების თავისებურებას წარმოადგენს: არც მდიდრები, არც 
ლარიბები არ არიან პასუხისმგებელნი სოციალური სტრატი- 

ფიკაციის წარმოშობისათვის. ეს მათზე კი არა, საზოგადოე- 

ბაზეა დამოკიდებული. ის ქმნის მსგავს სისტემას, რომელიც 
შემდგომში ყოველი ჩვენგანის ცხოვრებას განსაზღვრავს. 

« სოციალური სტრატიფიკაცია თაობებს მოიცავს: იმაში 
დასარწმუნებლად, რომ სტრატიფიკაცია საზოგადოების ნიშა- 
ნია და არა ინდივიდისა, ის ფაქტიც მეტყველებს, რომ უთა- 

ნასწორობა თაობებს მოიცავს. თითქმის ყველა საზოგადოება- 
ში შვილებს ის სოციალური მდგომარეობა უკავიათ, რაც ად- 

რე მათს მშობლებს ეკავათ. თუმცა ადამიანთა მდგომარეობა 
საზოგადოებაში უფრო ხშირად „ჰორიზონტალურ“ პლანში 
იცვლება, როდესაც ისინი სამსახურს იცვლიან. როგორც წე- 

სი, ადამიანთა უმრავლესობისათვის სოციალური მდგომარეო- 

ბა მთელი ცხოვრების მანძილზე უცვლელი რჩება, მიუხედა- 

ვად ისეთი გამონაკლისებისა როგორებიცაა, მაგალითად, 
ბრიტნი სპირსი ან მაიკლ ჯორდანი, რომლებსაც ამჟამინ- 
დელთან შედარებით ადრე საკმაოდ მოკრძალებული სოცია- 
ლური მდგომარეობა ეკავათ საზოგადოებაში. 

« სოციალური სტრატიფიკაცია უნივერსალურია, მაგრამ 
ამასთანავე ცვალებადი: სოციალური სტრატიფიკაცია ყველგან- 

მყოფია, მაგრამ რა მიზეზით და რამდენად უთანასწოროა ადა- 
მიანთა მდგომარეობა, ეს კონკრეტულ საზოგადოებაზეა დამო- 
კიდებული. ერთ შემთხვევაში ეს პრესტიჟითაა განპირობებუ- 

ლი, მეორე შემთხვევაში – სიმდიდრით ან ძალაუფლებით. ზო- 

გიერთ საზოგადოებაში უთანასწორობა აშკარა და თვალშისა- 
ცემია, ზოგში კი არა. 

« სოციალური სტრატიფიკაცია არა მხოლოდ უთანასწო- 

რობას, არამედ გარკვეულ დამაჯერებლობასაც გულისხმობს: 

დამაჯერებლობაში იგულისხმება ის, რომ მიუხედავად უთა- 

ნასწორობისა ადამიანებს სჯერათ არსებული სოციალური 
წესრიგის სამართლიანობა. 

სტრატიფიკაციის ისტორიული ტიპები 

კასტური სისტემა: საზოგადოების კასტური სტრატიფი- 
კაციის შემთხვევაში ადამიანი საზოგადოებრივ მდგომარეო- 

ბას შთამომავლობით იღებს. კასტა სოციალური ნორმებით, 
სპეციფიკური ტრადიციებით, ქცევითა და ცხოვრების ერთნა- 

ირი სტილით გაერთიანებულ ადამიანთა დახურული ფენაა. 
მისი წევრობა წინასწარ დადგენილი და გარკვეულია. კონტაქ- 
ტები სხვა კასტებთან აკრძალულია და კასტიდან კასტაში გა- 
დასვლა წარმოუდგენელია. როგორც წესი, იგი ძირითადად 

არაეკონომიკური კრიტერიუმებით იქმნება. კასტური სტრა- 
ტიფიკაცია ახასიათებს მთელ რიგ აგრარულ საზოგადოებებს. 

ამის ერთ-ერთი ცნობილი მაგალითია ინდოეთი და სამხრეთ 
აფრიკა (აპარტეიდის პოლიტიკა, რომელიც უახლოეს პერიო- 
დამდე 5 მილიონამდე ევროპული წარმომავლობის სამხრე- 
თაფრიკელის ძალაუფლებასა და სიმდიდრეს უზრუნველყოფ- 
და ქვეყნის 35-მილიონიან შავკანიან მაცხოვრებლებთან შედა- 

რებით). 

კლასობრივი სისტემა: აგრარულისაგან განსხვავებით, 
ინდუსტრიული წარმოება დიდწილად ადამიანის ტალანტზეა 
დამოკიდებული, რაც კლასობრივი სისტემის წარმოქმნას უწ- 

ყობს ხელს. საზოგადოების კლასობრივი სტრატიფიკაცია 
ადამიანის წარმომავლობასთან ერთად მის ინდივიდუალურ 
მიღწევებზეა დამოკიდებული. კასტურთან შედარებით კლა- 
სობრივი სტრატიფიკაცია უფრო ღიაა იმ ადამიანებისათვის, 
რომლებსაც შესაბამისი განათლება და საჭირო უნარ-ჩვევები 
აქვთ. კლასობრივი სისტემის განვითარებული ფორმაა მერი- 

ტოკრატია. 

კლასი საზოგადოების სოციალურ სტრატიფიკაციაში 
ისეთი მაკროჯგუფია, რომელიც მსგავსი მატერიალური რე- 
სურსებისა და ცხოვრების წესის მქონე ადამიანებს აერთია- 
ნებს. კლასის ცნება მარქსის შემოღებულია მეცნიერებაში. მის 
მიხედვით, კლასის წარმოშობა წარმოების საშუალებებისადმი 
ადამიანის დამოკიდებულებით არის განპირობებული. მარქსის- 

გან განსხვავებით, ვებერის აზრით, კლასობრივი სტრატიფიკა- 

ციის განმაპირობებელია განათლება, კვალიფიკაცია, გამოც- 
დილება, სოციალური სტატუსი და პრესტიჟი; თანამედროვე 
სოციოლოგიაში ამ კრიტერიუმებს დაემატა პროფესია, შემო- 

სავლების ოდენობა, რელიგიური კუთვნილება და სხვ. 
მერიტოკრატია: ინდუსტრიული საზოგადოება მერიტოკ- 

რატიისაკენ მიისწრაფვის (მერიტოკრატია საზოგადების რჩე- 
ული ნაწილია, რომლისადმი კუთვნილება განისაზღვრება არა 
ჩამომავლობით ან სოციალური მდგომარეობით, არამედ პი- 
როვნული უნარებითა და ინდივიდუალური ძალისხმევით; ის 

სიტყვასიტყვით „ნიჭიერთა მმართველობას“ ნიშნავს). ამ შემ- 
თხვევაში სოციალური იერარქიის კიბეზე ადამიანის მდგომა- 

რეობას განსაზღვრავს მისი მიღწევები და მის მიერ შესრუ- 
ლებული სამუშაო. ამ ტიპის სტრატიფიკაცია ყველასათვის 
წარმატების მიღწევის თანაბარ შესაძლებლობებს ქმნის, თუმ- 
ცა მოლოდინი ისეთია, რომ თანაბარ შედეგებს ალბათ ყველა 

ვერ მიაღწევს. 

სოციალური სტრატიფიკაციის 
თეორიულ-სოციოლოგიური ანალიზი 

სტრუქტურულ-ფუნქციონალისტური პარადიგმის მიხედვით, 
.· სოციალური სტრატიფიკაცია საზოგადოების სოცია- 

ლურ ცხოვრებას ამყარებს და კეთილისმყოფელ გავ- 

ლენას ახდენს მასზე. 

სოციალური სტრატიფიკაცია ადამიანის ტალანტსა და 
შესაძლებლობებს მის მიერ დაკავებულ თანამდებო- 
ბასთან აწონასწორებს. 

ის ღირებულებები, რომლებიც სოციალურ უთანასწო- 

რობას აკანონებენ, საზოგადოების ფართო ფენების 
მიერ არის აღიარებული. 

რამდენადაც სოციალური სტრატიფიკაცია სასარგებ- 
ლოა საზოგადოებისათვის, იმდენად იგი სტაბილურია. 

სოციალური კონფლიქტის პარადიგმის მიხედვით, 

სოციალური სტრატიფიკაცია სოციალური კონფლიქ- 
ტის შედეგია. კონფლიქტის წყარო სოციალური და 

სხვა სახის რესურსების მხოლოდ ცალკეული ადამია- 
ნებისათვის ხელმისაწვდომობაა. 

სოციალური სტრატიფიკაცია ახშობს და გზას უღო- 
ბავს ადამიანის ტალანტისა და შესაძლებლობების გან- 

ვითარებას. 

სოციალური სტრატიფიკაცია მხოლოდ ცალკეულ ადა- 
მიანთათვისაა სასარგებლო; იგი აუცილებლობას არ 
წარმოადგენს. 

რამდენადაც სტრატიფიკაცია მხოლოდ საზოგადოების 
მცირე ნაწილის ინტერესებს გამოხატავს, იმდენად ის 
დიდი სტაბილურობით არ გამოირჩევა. 

სოციალური სტრატიფიკაციის მარქსის მიერ შემოთავა- 
ზებული ალტერნატიული ვარიანტი უკლასო საზოგადოება 
იყო. ამ ტიპის საზოგადოების შექმნის საბჭოთა გეგმამ კრახი 

განიცადა. მარქსს მიაჩნდა, რომ სოციალური იერარქიის არ- 

სებობა იდეოლოგიაზე (კულტურული ღირებულებების, შეხე- 
დულებების, იდეების სისტემა, რომელიც არსებულ სოცია- 

ლურ სტრატიფიკაციას ამართლებს) იყო დამოკიდებული, 

ამიტომ უკლასო საზოგადოების ასაშენებლად შესაბამისი 

იდეოლოგია იყო საჭირო. მარქსის ამ ჩანაფიქრის ნაწილი იყო 

საბჭოთა იდეოლოგია, რომელმაც ადამიანებს დაპირებული 
ბედნიერება ვერ მოუტანა. რალფ დარენდორფმა ოთხი მიზე- 

ზი დაასახელა იმისა, თუ რატომ არ ხდება მარქსისტული რე- 

ვოლუციები. 
კაპიტალისტთა კლასის ფრაგმენტაცია: დღეს მსხვილი 
კომპანიების მფლობელები მილიონობით აქციონერები 

არიან. ისტორიას ჩაბარდა ის დრო, როდესაც კაპი- 
ტალს მხოლოდ ერთეულები ფლობდნენ. 

ცხოვრების მაღალი დონე: საზოგადოებაში გაიზარდა 
გონებრივი შრომით დაკავებულ ადამიანთა რიცხვი და 

ადამიანთა უმეტესობა საკუთარ თავს უზრუნველყო- 
ფილად მიიჩნევს. 

მუშათა ორგანიზაციების რაოდენობის გაზრდა: ადრე 

მუშებს არ ჰქონდათ მძლავრი ორგანიზაციული გაერ- 

თიანებები, ამჟამად მათ აქვთ პროფკავშირული და 

სხვა უფლებადაცვითი ორგანიზაციები. 

უფრო ფართო სამართლებრივი დაცვა: თანამედროვე 

საზოგადოებაში შრომა უსაფრთხოა და კანონმდებ- 
ლობითაა დაცული. გარდა ამისა, არსებობს უამრავი 

სადაზღვევო კომპანია და ა. შ. 

მაქს ვებერი: კლასი, სტატუსი და ძალაუფლება 
ვებერმაც იცოდა, რომ სოციალური სტრატიფიკაცია 

კლასობრივი კონფლიქტის შემცველია, მაგრამ ეს კონფლიქ- 

ტები მხოლოდ ეკონომიკურ ფაქტორებამდე არ დაჰყავდა. ვე- 

ბერის მიხედვით, სოციალურ სტრატიფიკაციას უთანაბრობის 

სამი განსხვავებული მაჩვენებელი აქვს: 

ეკონომიკური უთანასწორობა: ვებერმა მას კლასის 

მდგომარეობა უწოდა. ის, მარქსისაგან განსხვავებით, 
კლასებს განიხილავდა არა როგორც მკაცრად ფორ- 
მულირებულ კატეგორიებს, არამედ ისეთ მოცემულო- 

ბად, რომელიც იერარქიულ კიბეზე მაღალსა და და- 
ბალს შუა, საზღვარზე იმყოფება; 

სტატუსი ანუ სოციალური პრესტიჟი: ვებერის აზრით, 

საზოგადოების სოციალურ წყობაში ინდივიდის ადგი- 

ლი დამოკიდებულია იმ სტატუსსა და პრესტიჟზე, რო- 
მელიც მას აქვს; 

ძალაუფლება: ძალაუფლების ქონა სოციალური სტრა- 
ტიფიკაციის მნიშვნელოვანი მახასიათებელია. თანა- 

მედროვე საზოგადოებაში შესაძლებელია, რომ ჩინოვ- 
ნიკი იმის გამო, რომ ძალაუფლების მფლობელია, სო- 
ციალური იერარქიის მაღალ საფეხურზე იმყოფებო- 

დეს, მაგრამ ამავე დროს ძალზე დაბალი პრესტიჟით 
ხასიათდებოდეს და პირიქით. 

აქედან ჩანს, რომ, მარქსისაგან განსხვავებით, ვებერის 
მიდგომა სტრატიფიკაციისადმი მრავალასპექტიანია, რომელ- 
მაც დიდი გავლენა მოახდინა მის შემდგომ სოციოლოგიაზე. 

სტრატიფიკაციის გაზომვა 

წარმოვიდგინოთ სოციალური სივრცე, რომელშიც ვერ- 

ტიკალური და ჰორიზონტალური მდგომარეობები უთანაბ- 

როა. დაახლოებით ასე მოიაზრებდა სოციალურ სტრატიფიკა- 

ციას პიტირიმ სოროკინი, რომელმაც ერთ-ერთმა პირველმა 

დაამუშავა იგი. მან ყურადღება მიაქცია იმას, რომ სტატუ- 
სებს შორის უთანასწორობა სტრატიფიკაციის უმთავრესი 
თვისებაა. ასე რომ, სოროკინიდან მომდინარეობს სტრატიფი- 
კაციის გაზომვის საკითხი, რომელსაც სტრატიფიკაციის ძი- 

რითადი ფორმები შეესაბამება. 

.· ეკონომიკური სტრატიფიკაცია – იზომება შემოსავლე- 

ბის ოდენობით; 

პოლიტიკური სტრატიფიკაცია – იზომება ძალაუფლე- 

ბის ფლობის მაჩვენებლებით; 

პროფესიული სტრატიფიკაცია – იზომება პრესტიჟითა 
და განათლების დონით; 

სტრატიფიკაციის სხვა ფორმებიც შეიძლება არსებობ- 
დეს, მაგრამ ისინი იმდენად მნიშვნელოვანი არაა. 

თანამედროვე სოციოლოგიაში სტრატიფიკაციის გასა- 
ზომ კოორდინატთა სისტემაში საზომი ერთეულები ვერტიკა- 
ლურად და ერთმანეთის გვერდითაა განლაგებული. ეს ერთე- 
ულებია: 

. შემოსავლები (დოლარებში), 

ი ძალაუფლება (იმის მიხედვით, თუ რამდენ ადამიანზე 

ვრცელდება მიღებული გადაწყვეტილება), 
განათლება (განათლების მისაღებად დახარჯული წლე- 
ბის რაოდენობა), 

პრესტიჟი (სტატუსისადმი პატივისცემა). 

სოციალური ფენები თანამედროვე საზოგადოებაში 
(აშშ-ის მაგალითი) 

ჩვეულებრივ საზოგადოებაში გამოყოფენ „დაბალ“, „მა- 

ღალ" და „საშუალო“ ფენებს. სოციალური ფენები დიდი სო- 
ციალური ჯგუფების მსგავსად იქმნება ადამიანთა უთანასწო- 
რო მდგომარეობის შედეგად. ისინი, ვინც დიდ საზოგადოებ- 
რივ ჯგუფს მიეკუთვნებიან, ერთმანეთისაგან განსხვავდებიან 
თავიანთი ქონებრივი მდგომარეობით, შემოსავლებით, უფლე- 
ბა-მოვალეობებით, კულტურის დონით, ცხოვრების წესით და 
სხვა ნიშნებით. მაგალითად, აშშ-ში მაღალი კლასის შიდა ზე- 

და ფენას ძალზე მდიდარი ადამიანები მიეკუთვნებიან, ხოლო 
მაღალი კლასის შიდა ქვედა ფენას – არისტოკრატიული წარ- 
მომავლობის, მაგრამ საკუთარი ძალისხმევით მოპოვებული 
ქონების პატრონები. საშუალო კლასის, ე. წ. „თეთრსაყელოი- 
ანთა“ (გონებრივი შრომის ადამიანები) ზედა ფენაში მაღალი 
განათლების, ინტელექტუალური შრომისა და დიდი შემოსავ- 

ლების მქონე ადამიანები – იურისტები, ექიმები, ბანკირები 
და სხვები, შედიან. საშუალო კლასის დაბალი ფენა ძირითა- 
დად საკანცელარიო დარგებში მომუშავე ადამიანებისაგან 
შედგება. დაბალი კლასის ზედაფენას, ე. წ. „ცისფერსაყელოი- 

ანებს“ (ფიზიკური შრომით დაკავებული ადამიანები) სამრეწ- 
ველო და მსგავს სხვა სფეროებში დასაქმებული ადამიანები 

მიეკუთვნებიან. დაბალი კლასის დაბალ ფენას ყველაზე გა- 
ჭირვებული, ეკონომიკურად და სოციალურად ნაკლებად უზ- 
რუნველყოფილი ადამიანები ქმნიან. 

აღსანიშნავია, რომ მსგავსი პროცესები ნელა, მაგრამ ბუ- 
ნებრივად მიმდინარეობს ქართულ საზოგადოებაშიც. საბჭოთა 

საზოგადოებისათვის დამახასიათებელი სოციალური სტრატი- 
ფიკაციის მოდელი (პარტიული ნომენკლატურა, ინტელიგენ- 

ცია, მუშათა კლასი და გლეხობა) ისტორიას ჩაბარდა. ამჟამად 
ქართულ საზოგადოებაში იგივე სტრატებია, რაც ამერიკულში 

ან ბრიტანულში. რაც შეეხება მათი განვითარების (განსაკუთ- 
რებით საშუალო ფენის) დაბალ დონეს, თუკი სხვა ფაქტორებ- 
მა არ შეუწყვეს ხელი, საზოგადოების განვითარების შინაგანი 
კანონები მაინც იზრუნებენ მის მოგვარებაზე. 

სოციალური სტრატიფიკაციის ფუნქციები 

იქნებ პარადოქსია, მაგრამ სოციალური თვალსაზრისით 
სოციალური უთანასწორობა მნიშვნელოვან როლს ასრულებს 

საზოგადოების ცხოვრებაში ამერიკელმა სოციოლოგებმა 
კინგსლი დევისმა და ვილბერტ მურმა დაახლოებით 50 წლის 
წინათ გამოთქვეს მსგავსი მოსაზრება. კითხვას, თუ რატომ 

არის საზოგადოება სტრატიფიცირებული, მათ შემდეგნაირად 
უპასუხეს: იმიტომ რომ ეს საზოგადოების კეთილდღეობისათ- 
ვისაა აუცილებელი. მათი ეს მოსაზრება თანამედროვე სოცი- 
ოლოგიაში „დევის-მურის თეზისის“ სახელითაა ცნობილი. ამ 

თეზისის ავტორებს მიაჩნიათ, რომ ნებისმიერი საზოგადოება 

  –დ => 

შეიძლება იყოს ეგალიტარული (ფრანგულად 06ყ%24II1(6 – თანას- 
წორობა), ოღონდ იმ დოზით, რა დოზითაც ასრულებენ ადა- 
მიანები ამა თუ იმ სამუშაოს, რომლისთვისაც ისინი გარკვე- 

ულ ჯილდოს იღებენ. მოკლედ რომ ვთქვათ, ჩვენ მიერ კე- 
თილსინდისიერად შესრულებული სამუშაოსათვის საზღაური 
ანუ ჯილდო იქნება შემოსავალი, პრესტიჟი ან გარკვეული ძა- 
ლაუფლება, რომელთა მოპოვება განსაზღვრავს ჩვენს ად- 
გილს საზოგადოების ამ თუ იმ ფენაში. ამ მოსაზრებას სოცი- 
ოლოგიაში უკრიტიკოდ არ ჩაუვლია. სოციოლოგმა მელვინ 
ტუმინმა შემდეგი სახის საკითხი წამოაყენა: როგორ უნდა 
მოხდეს გარკვეული სახის საქმიანობის მნიშვნელობის შეფა- 
სება? ტუმინის აზრით, ამ თეზისის ავტორებს მხედველობი- 
დან გამორჩათ ის, რომ სოციალური სტრატიფიკაცია ყოველ- 
თვის არ უწყობს ხელს პიროვნული უნარების გამოვლინებას. 

თავის მხრივ, ამგვარი კრიტიკული მოსაზრება ისევ კონ- 
ფლიქტების თეორიასთან გვაბრუნებს, რაც იმას ნიშნავს, 
რომ სოციალური უთანასწორობა არა მარტო სოციოლოგიის, 

არამედ ზოგადად კაცობრიობის მარადიული და დაწყევლილი 

პრობლემაა. 

„განათლება სოციალური ლიფტია“. 
პ. სოროკინი 

თავი VIII 
ჯო “ =>უოუანაცფფძშწტსტფ6ოლოფოფოძოძტძჩტჩშჩშჰ„„შჰშშ "  “-.“-- 

სოციალური მობილობა 

სოციალურ სტრატიფიკაციასთან ერთად სოციოლოგიის 
ერთ-ერთი ძირითად ცნებას სოციალური მობილობა წარმო- 
ადგენს. როგორც წესი, სოციოლოგიაში სოციალურ სტრატი- 

ფიკაციაზე საუბარს აუცილებლობით მოსდევს სოციალური 

მობილობის განხილვაც, რადგანაც თუკი სტრატიფიკაცია სა- 
ზოგადოების ფენებად დაყოფას გულისხმობს, მობილობა ამ 
ფენების შიგნით და ფენებს შორის მოძრაობას ნიშნავს. ტერ- 

მინი ლათინური სიტყვა I906II5-დან მომდინარეობს, რაც 
მოძრავს, ცვალებადს ნიშნავს. 

ყველასათვის ცხადია, რომ საზოგადოებრივი ცხოვრება 
არ არის სტატიკური მოცემულობა. საზოგადოების შიგნით 

ადამიანები განუწყვეტლივ მოძრაობაში არიან, დროისა და 
ვითარების შესაბამისად იცვლიან თავიანთ მდგომარეობას 

სოციალური იერარქიის კიბეზე, რომელზეც ზოგი მაღლა 

ადის, ზოგი კიდევ დაბლა ჩამოდის. სწორედ ამგვარ მოძრაო- 
ბას ეძახიან სოციოლოგები სოციალურ მობილობას. ადამია- 
ნებთან ერთად მოძრაობასა და ცვალებადობას განიცდის სა- 
ზოგადოებაც. მისი მოძრაობა ან პროგრესისაკენ, ან რეგრე- 
სისაკენ არის მიმართული. საზოგადოების ცვალებადობის 
პროცესის თანამდევია თითოეული ჩვენგანის ან ცალკეული 

    - ღ => 

სოციალური ჯგუფების პოზიციების ცვალებადობა, მობილო- 
ბა ანუ გადაადგილება ერთი პოზიციიდან მეორეში. 

საზოგადოების იერარქიულ (სტრატიფიკაციულ) კიბეზე 
ცალკეული ინდივიდების ან სოციალური ჯგუფების ერთი პო- 

ზიციიდან მეორე პოზიციაში გადასვლა ორი ძირითადი მი- 
მართულებით გადაადგილებას გულისხმობს: ქვემოდან ზე- 
მოთ, როდესაც სტატუსის გაუმჯობესება ხდება, მაშინ ადგი- 
ლი აქვს „აღმავალ მობილობას" და ზემოდან ქვემოთ, როდე- 

საც სტატუსის დაქვეითება ხდება, მაშინ სახეზეა „დაღმავალი 
მობილობა“. არსებობს აგრეთვე ვერტიკალური და ჰორიზონ- 

ტალური სოციალური მობილობა, 
სოციალური იერარქიის კიბეზე მოძრაობა სოციალური 

მობილობის არსს წარმოადგენს. ვერტიკალური სოციალური 
მობილობის შემთხვევაში ადგილი აქვს ინდივიდის ან ჯგუფის 
გადასვლას ერთი ფენიდან ან ერთი კლასიდან მეორე ფენაში 
ან კლასში. ამ შემთხვევაში დაბალ სოციალურ ფენაზე მყოფი 

ჯგუფი ან ადამიანი სოციალურ ფენათა ზედა ეშელონებში მო- 
ექცევა ან, პირიქით, ზედა ფენიდან ქვედა ფენაში აღმოჩნდე- 
ბა. მსგავსი სოციალური მობილობა გამორიცხულია კასტური 

სტრატიფიკაციის მქონე საზოგადოებაში. იგი ინდუსტრიული, 
კაპიტალისტური საზოგადოებისათვის არის დამახასიათებელი. 
ჰორიზონტალური სოციალური მობილობის დროს პოზიციის ან 
მდგომარეობის შეცვლა ხდება ერთი ფენის შიგნით. 

პრესტიჟი არის სოციალური შეფასება, პატივისცემა ან 

დაფასება, რომელიც ადამიანს ყველა იმ თვისების გათვალისწი- 
ნებით ენიჭება, რომელსაც საზოგადოება აფასებს. 

ფაქტობრივად, სოციალური მობილობა ადამიანის ან 
ჯგუფის სტატუსისა და როლის შეცვლაა. ადამიანის სოცია- 
ლური მდგომარეობის განსაზღვრისათვის მისი გარკვეული მა- 

ხასიათებლების ცოდნაა აუცილებელი. მაგალითად, ამისათვის 
უნდა ვიცოდეთ ოჯახური მდგომარეობა, თანამდებობა, პრეს- 
ტიჟი, წარმომავლობა, რწმენა, პოლიტიკური კულტურა, ეროვ- 

« ლ   

ნება და სხვ. ერთი და იმავე სოციალური ჯგუფის წარმომად- 
გენლებს ერთი სოციალური პოზიცია აქვთ და, შესაბამისად, 
მათი სოციალური მდგომარეობაც იდენტურია. განსხვავებული 

სოციალური ჯგუფის წარმომადგენლებს, რომლებიც სხვადას- 
ხვა როლს ასრულებენ, განსხვავებული სოციალური პოზიციე- 

ბი უჭირავთ საზოგადოებაში. აქედან ირკვევა, რომ ჯგუფი- 
სადმი კუთვნილება და სოციალური როლი გავლენას ახდენს 

ადამიანის საზოგადოებრივ მდგომარეობაზე. 
სოციოლოგები საუბრობენ აგრეთვე ინდივიდუალურ და 

ჯგუფურ მობილობაზეც. ინდივიდუალურია მობილობა, როდე- 
საც ყოველი ადამიანის ვერტიკალური ან ჰორიზონტალური 

გადაადგილება სხვებისაგან დამოუკიდებლად ხდება, ხოლო 

ჯგუფურია მობილობა, როდესაც კოლექტიურ, ჯგუფურ გა- 
დაადგილებას აქვს ადგილი, მაგალითად, რევოლუციის შედე- 
გად მომხდარი გადაადგილება და სხვ. ჯგუფური მობილობა 
ისევე, როგორც მობილობის სხვა ფორმები, პირველად ამერი- 

კელმა სოციოლოგმა პიტირიმ სოროკინმა გააანალიზა თავის 
ნაშრომში: „სოციალური მობილობა“ (1927 წ.). მან ჯგუფური 

მობილობის შემდეგი მიზეზები დაასახელა: 

.· სოციალური რევოლუციები, 

.· "უცხოური ინტერვენციები და თავდასხმები, 

ი სახელმწიფოთაშორისი ომები, 

«ი სამოქალაქო ომები, 

.· "სამხედრო გადატრიალებები, 

.· პოლიტიკური რეჟიმის შეცვლა, 

. ძველიკონსტიტუციის ახლით შეცვლა, 
ი გლეხთა აჯანყებები, 

«ი არისტოკრატულ გვარებს შორის ბრძოლა, 

· იმპერიის შექმნა. 
ჯგუფური მობილობა მაშინ ხდება, როდესაც საზოგა- 

დოების სტრატიფიკაცია ტრანსფორმაციას განიცდის. ინდი- 

ვიდუალურ მობილობას რაც შეეხება, სოციოლოგებმა გამო- 
იკვლიეს ინდივიდუალური მობილობის ძირითადი ფაქტორები 
და ის მიზეზები დაადგინეს, რომელთა გამოც ერთი ადამიანი 
უფრო წარმატებულია, ვიდრე მეორე. აღმოჩნდა, რომ ეს მი- 
ზეზებია: 

ი ოჯახის სოციალური სტატუსი, 

«ი განათლების დონე, 

.« ეროვნულობა, 

.· ფიზიკური და გონებრივი შესაძლებლობები, 

« შესაფერისი აღზრდა, 

.· საცხოვრებელი ადგილი, 
მომგებიანი ქორწინება. 

მობილური ადამიანები სოციალიზაციას ერთ ფენაში იწ- 

ყებენ და სხვა ფენაში ასრულებენ. ისინი უფრო მეტ მოქნი- 
ლობას იჩენენ გარემო პირობებთან და სიტუაციასთან მიმარ- 
თებაში და, შესაბამისად, წარმატებას ადვილად აღწევენ. 

მობილობის სხვა ფორმებს შორის სტრუქტურული მობი- 

ლობაა გამორჩეული. იგი საზოგადოებისათვის ხელმისაწვდო- 

მი პროფესიების რაოდენობისა და სახეობების ცვლილებაა 
დასაქმებულთა იმ რაოდენობასთან მიმართებაში, რომელთაც 
მათი შესრულების უნარი აქვთ. თანამედროვე საზოგადოება- 
ში მას შემდეგი ძირითადი ფაქტორები განაპირობებენ: 

»· სოფლის მეურნეობის სტრუქტურის ცვლილება და მე- 
ნეჯერული ვაკანსიების გაფართოება, 

.· საშუალო ფენაში ახალგაზრდობის ნაკლებობა, 

«ი განათლების ხელმისაწვდომობა. 

ერთმანეთისაგან განსხვავდება თაობის შიდა და თაობა- 

თა შორის სოციალური მობილობა. პირველი სოციალური პო- 

ზიციების ცვალებადობას ერთი თაობის შიგნით ავლენს, მეო- 
რე კი – რამდენიმე თაობის მწკრივში (მამა, შვილი, შვილიშ- 

ჯახა ქეცბაია 
« <ა ი –-     

ვილი). ამ ტიპის მონაცემების მეშვეობით საზოგადოებრივი 
წყობის ხასიათის შესახებ გარკვეული წარმოდგენა იქმნება. 

სოციალური მობილობა ორი ძირითადი მაჩვენებლის მი- 
ხედვით იზომება; ესენია მობილობის დისტანცია და მოცუ- 
ლობა. 

მობილობის დისტანცია არის იმ საფეხურების რაოდენო- 
ბა, რომლებზეც ადამიანმა ან ჯგუფმა ასვლა ან ჩამოსვლა 
შეძლო. ნორმალურ დისტანციად მიიჩნევა ერთი ან ორი სა- 

ფეხურით მაღლა ასვლა ან დაბლა ჩამოსვლა. სოციალური 

მობილობის დიდი ნაწილი ამგვარად ხდება. არანორმალური 

დისტანცია სოციალურ კიბეზე მოულოდნელ აღმასვლას ან, 

პირიქით, ძირს დაშვებას ნიშნავს. 

მობილობის მოცულობის ცნებაში ინდივიდების ან ჯგუ- 
ფების ის რაოდენობა იგულისხმება, რომლებმაც დროის მცი- 

რე მონაკვეთში სოციალურ კიბეზე ვერტიკალური მიმართუ- 
ლებით გადაადგილება მოახერხეს. 

სოციალური მობილობის დემოგრაფიული ფაქტორები 

ვერტიკალურ და ჰორიზონტალურ მობილობაზე გავლე- 

ნას ახდენს ასაკი, სქესი, შობადობისა და სიკვდილიანობის 
მაჩვენებლები, მოსახლეობის სიმჭიდროვე. სოციოლოგიური 

კვლევების შედეგად დადგენილია, რომ მთლიანობაში ახალ- 
გაზრდა მამაკაცები უფრო მობილურები არიან, ვიდრე ასა- 

კოვნები და ქალები. იქ, სადაც შობადობის დონე მაღალია, 

მოსახლეობა უფრო ახალგაზრდაა და ამიტომ შედარებით მო- 
ბილურია, და პირიქით. 

ახალგაზრდებისათვის დამახასიათებელია პროფესიული, 

ზრდასრულთათვის – ეკონომიკური, ასაკოვანთათვის – პო- 
ლიტიკური მობილობა; ფენებს შორის შობადობის დონეც არ 

არის ერთგვაროვანი. როგორც წესი, მაღალი ფენის წარმო- 

მადგენლებთან შედარებით დაბალი ფენის წარმომადგენლებს 

    <5 ათი ი--- 

უფრო ბევრი ბავშვი ჰყავთ. ამასთან დაკავშირებით შემდეგი 
სახის კანონზომიერება არსებობს: რაც უფრო მაღლა მიიწევს 
ადამიანი სოციალურ კიბეზე, მით ნაკლები ბავშვი ჰყავს მას, 
თუმცა, მადლობა ღმერთს, ეს აქსიომა არა არის. 

თანამედროვე საზოგადოება სხვა ტიპის საზოგადოებებ- 
თან შედარებით მობილობის მაღალი დონით გამოირჩევა. მის 

სახეს და ხასიათს მნიშვნელოვანწილად სწორედ სოციალური 
მობილობა განსაზღვრავს. მაგალითად, ვერტიკალური მობი- 
ლობის შესაძლებლობა საზოგადოების „ღიაობის საზომად 
არის მიჩნეული. მით უფრო ღია და დემოკრატიულია საზოგა- 
დოება, რაც უფრო მეტ შესაძლებლობას იძლევა სოციალური 
იერარქიის კიბეზე თავისუფალი გადაადგილებისათვის. დე- 
მოკრატიული საზოგადოების ერთ-ერთი თავისებურებაც 
სწორედ ეს არის – სოციალური მობილობის თავისუფალი შე- 
საძლებლობა, როდესაც ერთი ფენიდან მეორეში გადასვლას 
იდეოლოგია, დიქტატურა, ძალაუფლება ან სხვა რამ არ ეღო- 

ბება წინ და მობილობის განმსაზღვრელ მძლავრ ფაქტორად 
პიროვნების ინდივიდუალური მონაცემები და განათლება 

რჩება. 
„სოციალური უპირობოდ არსებობდა, მაგრამ ახლა უკვე 

ის არ არის... სოციალურის პერსპექტიული სივრცე დასრულდა... 

შეიძლება თუ არა სოციუმზე კვლავინდებურად საუბარი? ლოს- 
ანჟელესში უკვე არავითარი სოციალურობა არ არსებობს და მის 

შესახებ შემდგომ თაობებს არაფერი ეცოდინებათ. ჯერჯერობით 

ლოს-ანჟელესში ტელევიზიის, კინოს, ტელეფონისა და ავტომო- 
ბილის თაობა ცხოვრობს... განთესილი თაობა, როგორც სოცია- 
ლური, მხოლოდ პერსპექტივის სივრცეში, სიმულაციის სივრცე- 

ში არსებობს. სიმულაციის სივრცე – ეს რეალობისა და მოდელის 

შერევის ადგილია“. (ჟან ბოდრიარი) 

„არაფერში არ უნდა იყო დარწმუნებული 

სიკვდილისა და გადასახადების გარდა“. 

ძველი ანდაზა 

თავი IX 
--=========„აღაღაღაღაღეღა==ფCC0====„ა„უღღაღაღაღ=ააღეაღეღ=ლ=– 

სოციალური ტრანსფორმაციები 

ტერმინი „სოციალური ცვლილებები“ ანუ სოციალური 

ტრანსფორმაციები სოციოლოგიაში ფართო და ვიწრო მნიშ- 

ვნელობებით გამოიყენება. ფართო მნიშვნელობით, სოციალუ- 
რია ყველა ის (კვლილება, რაც კი საზოგადოებაში ხდება. ამ 
შემთხვევაში სოციალური ცვლილებები საზოგადოებისათვის 
დამახასიათებელი მთელი რიგი ნიშან-თვისებებისა და ვითა- 
რებების ცვლილებას გულისხმობს; ვიწრო მნიშვნელობით კი 

„სოციალური ცვლილება“ სოციალურ ცხოვრებაში – საზოგა- 
დოების სტრუქტურაში, სოციალურ ჯგუფებში, ორგანიზაცი- 

ებსა და ინსტიტუტებში მიმდინარე ხდომილებების გამომხატ- 

ველი ცნებაა. ამ აზრით მას განმარტავენ, როგორც დროის 

განსაზღვრულ მონაკვეთში საზოგადოების უმთავრესი სოცი- 

ალური ინსტიტუტების მოდიფიკაციის ხარისხს (გიდენსი). 
თითოეული ჩვენგანის ცხოვრებაზე მთელი რიგი დინა- 

მიკური სოციალური ძალები ახდენენ გავლენას თანამედროვე 
უახლესი ტექნოლოგიებით დაწყებული და ურბანული, ბიუ- 

როკრატიული და სხვა პროცესებით დამთავრებული. ყოველი 

მათგანი სოციალურ ცვლილებათა, კულტურული და სოცია- 
ლური ინსტიტუტების ტრანსფორმაციის ამა თუ იმ ასპექ- 

ტებს წარმოადგენენ. 

  --=>>- 

ზოგადად, (კვლილებები სამყაროს, ბუნების უზოგადესი 

კანონზომიერებაა, მაგრამ ტრანსფორმაციები ბუნებასა და 
საზოგადოებაში ერთმანეთისაგან განსხვავებულია. ბუნებაში 
მიმდინარე ცვლილებებს სტიქიური ხასიათი აქვს და გარემო- 
ებათა გაშლის წესით მიმდინარეობს. სოციალური ცვლილება 
კი ადამიანთა შეგნებულ, წინასწარგანზრახულ მოქმედებას 

გულისხმობს და გაცნობიერებული ხასიათი აქვს. თუმცა 
ზოგჯერ საზოგადოებაც არ არის ბოლომდე თავისუფალი 
მთელი რიგი გაუთვალისწინებელი ელემენტებისაგან, რაც 
სტიქიურობის ნიშანს ადებს ცალკეულ სოციალურ პროცე- 

სებს, მაგრამ მთლიანობაში ეს არ ცვლის ადამიანთა შეგნე- 
ბული და გაცნობიერებული საქმიანობის ერთიან სურათს. 
ბუნებაში მიმდინარე ცვლილებები ცალსახა და დეტერმინაცი- 
ული ხასიათის მქონეა, მაშინ როდესაც სოციალური ცვლილე- 

ბები ადამიანთა მრავალფეროვანი მიზანმიმართული და თავი- 
სუფალი შემოქმედების შედეგია. სოციალური ტრანსფორმა- 
ციები ადამიანთა აქტიური ზემოქმედების საშუალებით მიმ- 
დინარეობს. ცხოველთა სამყაროში მსგავსი რამ წარმოუდგე- 
ნელია. ბუნების საგნები და მოვლენები ცვალებადობის პრო- 
ცესში ერთსა და იმავე ხასიათსა და თავისებურებებს ინარჩუ- 
ნებენ, საზოგადოებას კი თვითცვალებადობისა და თვითგა- 
ნახლების უნარი აქვს, რომელსაც ოგიუსტ კონტი საზოგადო- 

ების სპეციფიკურ ნიშან-თვისებად მიჩნევდა. 
თანამედროვე სოციოლოგიაში სოციალური ტრანსფორ- 

მაციის პროცესის ოთხი აუცილებელი ნიშანია გამოყოფილი: 

.· სოციალური ცვლილება გარდაუვალია: ერთი ძველი 
ანდაზა ამბობს, რომ „არაფერში არ უნდა იყო დარწმუნებუ- 

ლი სიკვდილისა და გადასახადების გარდა“, თუმცა თანამედ- 

როვე საზოგადოებაში ორივე მათგანი ტრანსფორმაციას გა- 
ნიცდის. სიცოცხლის საშუალო ხანგრძლივობამ საგრძნობლად 
მოიმატა, ასევე იცვლება გადასახადების სისტემაც. ამერიკე- 
ლი სოციოლოგის უილიამ ოგბორნის აზრით, თანამედროვე 

საზოგადოებაში უახლესი ტექნოლოგიების წყალობით მატე- 
რიალური კულტურა ბევრად უსწრებს არამატერიალურ კულ- 
ტურას. მაგალითად, გენური ტექნოლოგიები უფრო სწრაფად 
მიიწევენ წინ, ვიდრე ის ეთიკური სტანდარტები, რომელთა 
მეშვეობითაც მათი რეგულირება უნდა მოხდეს. საზოგადოე- 
ბა, როგორც სპენსერი იტყოდა, ცოცხალი ორგანიზმია, რო- 

მელიც მიწყივ იცვლება, ტრანსფორმირდება, რაც გარდაუვა- 
ლია. 

. ერთი შეხედვით, სოციალურ ცვლილებებს წინასწარგან- 
ზრახული ფორმა აქვს, თუმცა მათი უმეტესობა ყოველგვარი 
წინასწარდადგენილი გეგმის გარეშე ხორციელდება: ინდუს- 

ტრიული საზოგადოება სხვადასხვა სახის ცვლილებათა სტი- 
მულირებას ახდენს. მაგალითად, მეცნიერები ენერგიის უფრო 

ეფექტურ ფორმებს ეძებენ, მაშინ როდესაც სარეკლამო აგენ- 
ტები გვარწმუნებენ, რომ ელექტროსაქონლის გარეშე ჩვენი 

ყოველდღიური ცხოვრება სრულყოფილებას მოკლებული იქ- 
ნება. გასათვალისწინებელია ისიც, რომ სოციალური ტრან- 

სფორმაციების მთელი რიგი შედეგების წინასწარ გათვალის- 
წინება, როგორც წესი, თითქმის შეუძლებელია. 

· სოციალური ტრანსფორმაციები წინააღმდეგობრივია: 

საზოგადოების ისტორია აჩვენებს, რომ სოციალურ ცვლილე- 

ბებს კარგი და ცუდი მხარეები აქვს. მაგალითად, გარკვეული 
სახის სოციალური ცვლილება შეიძლება საზოგადოების რო- 
მელიმე ფენის ან ჯგუფისათვის სასარგებლო იყოს, მაგრამ 
ამასთანავე სხვა ფენის ან ჯგუფისათვის – საზიანო და ა. შ. 
ტრანსფორმაციის წინააღმდეგობრივი ბუნება სწორედ ამას 

ნიშნავს. 

« სხვა ცვლილებებთან შედარებით ზოგიერთ ცვლილებებს 
უფრო მეტი მნიშვნელობა აქვს: ზოგიერთ ცვლილებას დროე- 

ბითი ხასიათი აქვს და, ამდენად, ნაკლებმნიშვნელოვანია (მა- 
გალითად, საგაზაფხულო ან საშემოდგომო მოდა), ზოგიერთი 
კი, პირიქით, ხანგრძლივი პროცესია და მეტად მნიშვნელოვა- 

ნი (მაგალითად, ინფორმაციულ საზოგადოებაში კომპიუტერე- 

ბის გავრცელება და სხვ.). 

სოციალური ტრანსფორმაციის მიზეზები 

ჩვეულებრივ, სოციალური ტრანსფორმაციები ათასგვა- 
რი მიზეზით ხდება ხოლმე. კომუნიკაციისა და მედიის თანა- 
მედროვე საშუალებებით დაკავშირებულ გლობალიზებულ 
სამყაროში ნებისმიერ რეგიონში მომხდარი ნოვაცია მთელ 
დანარჩენ სამყაროში უმალ ვრცელდება. სოციალურ ცვლი- 
ლებათა მიზეზებს შორის მნიშვნელოვანია გამომგონებლობა, 
რომელიც ახალ სოციალურ რეალობას უდებს საფუძველს. 

გამომგონებლობის შედეგია ინ-ვიტრო განაყოფიერება და 

სინჯარის ბავშვების გაჩენა, რაც, თავის მხრივ, ახალ სოცია- 
ლურ სინამდვილეს წარმოადგენს ადამიანებს შორის სხვა ტი- 
პის, ახალი ურთიერთობებით; გამომგონებლობა უდევს სა- 

ფუძვლად კოსმოსური ხომალდების არსებობას, რომელსაც 
დღეს ჩვენ უბრალო მოცემულობად აღვიქვამთ, მაგრამ შე- 
საძლებელია XXI და მომდევნო საუკუნეებში კოსმოსური მოგ- 
ზაურობა ყველასათვის ხელმისაწვდომი გახდეს. 

სოციალური ტრანსფორმაციის მიზეზი შეიძლება იყოს 
სხვადასხვა სახის აღმოჩენები. განსაკუთრებით მნიშვნელოვა- 
ნია მედიცინის სფეროში გაკეთებული ახალ-ახალი აღმოჩენე- 
ბი, რომლებიც ადამიანის სიცოცხლის გასახანგრძლივებლად 
და სხვადასხვა სახის მწვავე დაავადებების წინააღმდეგ არის 
მიმართული. 

სოციალური ცვლილებების გამომწვევი შეიძლება იყოს 
აგრეთვე დიფუზია ანუ საქონლის, პროდუქციის, ადამიანები- 
სა და ინფორმაციის ერთი კულტურიდან მეორეში გადაადგი- 
ლება. ამ მოსაზრებას იზიარებს ამერიკელი სოციოლოგი 
რალფ ლინტონი. მის მიხედვით, ყოველ კულტურაში მოიპო- 

ვება სხვა კულტურათა გავლენის შედეგები. მაგალითად, აბ- 

რეშუმი აღმოსავლური და აზიური მოვლენაა, საათები – ევ- 
როპული და ა. შ. 

სოციალურ ცვლილებათა პოტენციური აგენტებია ვაჭ- 
რობა და მიგრაციული პროცესები. მაგალითად, აშშ-ის კულ- 
ტურა ევროპიდან ემიგრირებული ადამიანების შექმნილია. 
თავის მხრივ, მთელ მსოფლიოში გავრცელებული ჩიზბურგე- 

რები, ჰიპ-ჰოპი და სამაგისტრო ხარისხები ამერიკული მოვ- 

ლენაა და ა. შ. 
სოციალური ტრანსფორმაციის ერთ-ერთ მიზეზად სო- 

ციოლოგები კონფლიქტებსაც მიიჩნევენ. ამ საკითხის ანალიზ- 

ში დიდი წვლილი მარქსს აქვს შეტანილი. მარქსისაგან გან- 
სხვავებით, ვებერს მიაჩნდა, რომ სოციალურ ცვლილებებს 
იდეები განაპირობებენ. ამის საილუსტრაციოდ მან აჩვენა, 

თუ რა გავლენას ახდენს რელიგიური (პროტესტანტული) 
იდეები კაპიტალიზმის განვითარებაზე. სოციალურ („ცვლილე- 

ბათა გამომწვევი და მამოძრავებელი ძალა, ვებერის აზრით, 
იდეებია. ხშირად სოციალურ ცვლილებათა მიზეზად ცალკე- 
ულ ადამიანთა ან ჯგუფის წარმატების მიღწევის სურვილიც 
შეიძლება მოგვევლინოს, მაგალითად, გარემოს დამცველთა 

მოძრაობა, ფემინისტური მოძრაობა და ა. შ. 

თანამედროვეობა (მოდერნი) 

სოციალური ტრანსფორმაციის კვლევაში მნიშვნელოვან 
როლს თანამედროვეობის ანუ მოდერნის ცნება ასრულებს. 
თანამედროვეობას სოციოლოგიაში მოდერნის ეპოქა შეესაბა– 
მება. სოციოლოგიური თვალსაზრისით, მასში ინდუსტრიალი- 

ზაციის სოციალური ფორმები იგულისხმება, რომლებიც და- 
სავლეთ ევროპაში ინდუსტრიული რევოლუციის შედეგად 
გაჩნდა XVII ს-ის შუახანებში, მომდევნო 50-60 წლის შემდეგ 

კი – ამერიკის შეერთებულ შტატებში. სოციოლოგები საუბ- 
რობენ აგრეთვე მოდერნიზაციის („გათანამედროვება“) შესა- 

ხებ, რომელიც საზოგადოების ინდუსტრიალიზაციის შედეგად 

დაწყებული პროცესის გამომხატველია. ჩვენთვის ცნობილმა 
სოციოლოგმა პიტერ ბერგერმა მოდერნიზაციის ოთხი ძირი- 

თადი თავისებურება გამოყო: 

«· ადამიანთა ტრადიციულ გაერთიანებათა დასუსტება: პ. 
ბერგერის აზრით, ადამიანთა ტრადიციული ერთობა, რომე- 
ლიც ოჯახის გარშემო იყო თავმოყრილი და აგრარული მეურ- 

ნეობით ირჩენდა თავს, წარსულს ჩაჰბარდა. ასეთი გაერთია- 
ნებები შესაძლებელია ახლაც კი არსებობდნენ მსოფლიოს 

სხვადასხვა კუთხეში, მაგრამ ისინი სოციალური გაგებით 
ამინდს ვერ ქმნიან, თანამედროვე საზოგადოებაში წარსულის 
რელიქტის როლს ასრულებენ, ამით ისინი საინტერესო საკ- 

ვლევი ობიექტებია სოციოლოგების, ეთნოლოგების, დემოგ- 

რაფებისა და ანთროპოლოგებისათვის. რაც შეეხება სოფელს, 

დღევანდელი სოფელი დიდად განსხვავდება ტრადიციული 
სოფლისაგან თავისი კომპიუტერებით, მობილური ტელეფო- 
ნებით, მედიისა და კომუნიკაციის თანამედროვე საშუალებე- 
ბით. ასე რომ, ადამიანთა ტრადიციული ერთობები კი არ და- 
სუსტდა, არამედ, შეიძლება ითქვას, საერთოდ გაქრა. 

« თავისუფალი არჩევანის ფართო შესაძლებლობა: ტრა- 

დიციული საზოგადოების წარმომადგენლებს სჯეროდათ, რომ 
მათი ცხოვრება სხვადასხვა ზებუნებრივ ძალაზე იყო დამოკი- 
დებული. მოდერნის ეპოქის ადამიანი კი ცხოვრებას, რო- 

გორც თავისუფალი არჩევანის ასპარეზს, უყურებს, საიდანაც 

მისთვის სასურველს ირჩევს. ბერგერი ამას ინდივიდუალიზა- 

ციას უწოდებს. მაგალითად, თანამედროვე ადამიანი თავისი 
ცხოვრების სტილს ხშირად იცვლის, რაც ტრადიციული სა- 

ზოგადოების შემთხვევაში წარმოუდგენელია. 

«· სოციალური მრავალსახეობის გაძლიერება: წინა ინ- 
დუსტრიული საზოგადოება სოციალურად ერთფეროვანი იყო, 

მოდერნიზაციამ კი საზოგადოება სოციალურად მრავალფე- 
როვანი გახადა. ქალაქების რაოდენობის ზრდამ, ბიუროკრა- 

ტიის გაძლიერებამ, ადამიანთა სოციალურმა შერევამ და სხვა 
ამგვარმა პროცესებმა საზოგადოებაში სოციალურ ფორმათა 
და მოქმედებათა მრავალსახეობის გაზრდა გამოიწვია. 

« მომავალზე ორიენტირება და დროის ფაქტორის გაძლი- 
ერება: თუკი ადრე ადამიანები წარსულზე იყვნენ ორიენტირე- 

ბულნი, თანამედროვე ეპოქაში ორიენტირი მომავალია. მომა- 
ვალზე ორიენტაცია ეფექტურ მოქმედებას გულისხმობს, 
ეფექტური მოქმედება კი დროის ფაქტორს აძლიერებს. თანა- 
მედროვე ადამიანს ყველაფერი წამებსა და წუთებში აქვს 

გათვლილი, რადგანაც „დრო ფულია“. მოდერნიზაციის ხა- 
რისხს ბერგერი საათიანი ადამიანების რიცხვით ზომავს. მო- 
დერნისტულ საზოგადოებაში, ბერგერის თქმით, ბავშვებსაც 
კი უკეთიათ საათები. 

მოდერნიზაციასთან ჩვენთვის, როგორც სოციოლოგები- 
სათვის, ერთ-ერთი ყველაზე მნიშვნელოვანი ფაქტია დაკავში- 
რებული: ევროპული საზოგადოების მოდერნიზაციის პირმშოა 
საზოგადოების შემსწავლელი მეცნიერება – სოციოლოგია. სო- 

ციოლოგია თავის წარმოშობას სწორედ ამ პროცესებს უნდა 
უმადლოდეს. პირველი ევროპელი და ამერიკელი სოციოლო- 

გები მოდერნისტული საზოგადოების ანალიზით იყვნენ დაკა- 
გებული. ამ სახით სოციოლოგიას მანამდე ანალოგი არ გააჩ- 

ნია და ამიტომაც უნიკალურ მოვლენას წარმოადგენს. 
საზოგადოების გათანამედროვეობის პროცესის სხვა მახა- 

სიათებლებზე მიანიშნებდნენ სოციოლოგიის კლასიკოსები: 
ფერდინანდ თიონისი – ერთობის დაკარგვაზე, მაქს ვებერი – 
საზოგადოების რაციონალიზაციაზე, ემილ დიურკემი – შრომის 
დანაწილებაზე, კარლ მარქსი – სოციალურ კონფლიქტზე. თუკი 

თითოეული მათგანის ამოსავალ დებულებებს გავითვალისწი- 
ნებთ, მაშინ მოდერნიზაცია ახალი ტიპის – მასობრივი საზოგა- 
დოების ცნებას შეგვიძლია დავუკავშიროთ. მასობრივია საზოგა- 

დოება, სადაც ბიუროკრატიისა და მრეწველობის განვითარების 

შედეგად ტრადიციული სოციალური კავშირები შეზღუდულია, 

ხოლო სოციალურ ცხოვრებას მასობრივი ხასიათი აქვს, რაც 
იმას ნიშნავს, რომ უსამნოდ გაიზარდა ჩვენი ყოველდლიური 
ცხოვრების მასშტაბები, ადამიანი უპიროვნო მასის წევრი გახ- 
და, ანუ გამასობრივდა. ტრადიციული საზოგადოების მოდერ- 
ნულად გარდაქმნა სოციალური ტრანსფორმაციის პროცესის 
მაჩვენებელია, რომელიც კიდევ უფრო წინ მიიწევს და მოდერ- 

ნულ საზოგადოებას პოსტმოდერნულად აქცევს. 
საზოგადოების მოდერნიზაციის პროცესს, რომელსაც 

ვებერი რაციონალიზაციას უწოდებდა, უკრიტიკოდ არ იღებს 
ფრანკფურტის სოციოლოგიური სკოლის წარმომადგენელი 

პერბერტ მარკუზე. 
მისი აზრით, თანამედროვე საზოგადოება რაციონალუ- 

რი კი არა, ირაციონალურია, რადგანაც მას ადამიანთა უმ- 

რავლესობის მოთხოვნილებათა დაკმაყოფილება არ შეუძლია 
(მარკუზეს მხედველობაში აქვს შიმშილი, როგორც გლობა- 
ლური პრობლება). გარდა ამისა, ტექნიკის სრულყოფამ ადა- 
მიანს საკუთარ ცხოვრებაზე კონტროლი დააკარგვინა, რად- 
განაც ძალაუფლებამ იმ პროფესიულ ჯგუფებში მოიყარა თა- 
ვი, რომლებმაც თანამედროვე ტექნოლოგიების მართვა იცი- 
ან. იგი უარყოფდა მოსაზრებას იმის შესახებ, რომ თანამედ- 
როვეობის გლობალურ პრობლემებს ტექნოლოგიები აგვარე- 

ბენ, და ამის საპირისპიროდ ამტკიცებდა, რომ, პირიქით, 

ტექნოლოგიები ახალ-ახალ პრობლემებს ქმნიან. 
თანამედროვეობას ადამიანი ყოველთვის პროგრესთან, 

წინსვლასთან აკავშირებს. შესაბამისად, სტაბილურობა აღიქმე- 
ბა, როგორც უძრაობა, მაგრამ სხვადასხვა კულტურაში პროგ- 
რესის სხვადასხვა გაგება არსებობს. ტრადიციულ კულტურაში 
თანამედროვეობა სულაც არ ნიშნავს პროგრესს. გარდა ამისა, 
როგორც წესი, პროგრესში ტექნიკურ პროგრესს მოიაზრებენ 

ხოლმე, რომელიც ყოველთვის სასიკეთო გავლენას ვერ ახდენს 
საზოგადოებასა და ადამიანზე. ტექნიკურ პროგრესს ადამიან- 

თა უმრავლესობა ყველა ეპოქაში ეჭვის თვალით უყურებდა. 

მაგალითად, ავტომობილმა და ტელეფონმა თუმცა გააადვილა 
გადაადგილება, მაგრამ ამასთანავე საკუთარ საცხოვრებელთან 
ტრადიციული კავშირი დაარღვია. ასეა კომპიუტერიც, რომლის 

მეშვეობითაც მსოფლიოს სხვადასხვა ადგილას მყოფ ადამია- 
ნებთან მყარდება კონტაქტი, მაშინ როდესაც საკუთარ მეზო- 

ბელსა და ახლობელს ხარ მოწყვეტილი და ურთიერთობა არ 
გაქვს. ერთი სიტყვით, სამყარო, რომელშიც ჩვენ ვიმყოფებით, 
სწრაფად ტრანსფორმირებადი რეალობაა. იგი ტრანსფორმა- 
ციის არნახული ტემპებით გამოირჩევა. სწორედ არნახულმა 
სოციალურმა ტრანსფორმაციებმა მოგვცა პოსტთანამედროვე 
ანუ პოსტმოდერნისტულ საზოგადოებაზე ყურადღების გამახ- 
ვილების საშუალება. 

პოსტთანამედროვეობა (პოსტმოდერნი) 

თუკი ინდუსტრიულმა რევოლუციამ მოდერნის ეპოქას 
დაუდო სათავე, ინფორმაციულმა ერამ პოსტმოდერნის ეპოქა 
და პოსტმოდერნული ანუ პოსტთანამედროვე საზოგადოება 
წარმოშვა დასავლელი სოციოლოგები პოსტმოდერნულად 

მოიხსენიებენ იმ სოციალურ ფორმებს, რომლებიც ინდუს- 

ტრიულის შემდგომი ანუ პოსტინდუსტრიული საზოგადოები- 

სათვის არის დამახასიათებელი. 
ტერმინ „პოსტმოდერნის“ ზუსტი შინაარსი დღემდე ცხა- 

რე კამათის საგანია. იგი არქიტექტურიდან შემოვიდა (ამერი- 

კელმა არქიტექტურის თეორეტიკოსმა ჯენქსმა 1976 წელს 
შემოიტანა). სოციოლოგიაში პოსტმოდერნი იმ მდგომარეობას 
აღნიშნავს, რომელიც თანამედროვეობის შემდგომი პერიოდის 

საზოგადოებას ახასიათებს, ცნობილი ფრანგი მოაზროვნე 

ჟან-ფრანსუა ლიოტარი, რომელმაც 1979 წელს პოსტმოდერ- 
ნიზმის ცნება შემოიტანა, შემდეგნაირად აღწერს პოსტთანა- 
მედროვე, პოსტკლასიკური ეპოქის ანუ, როგორც თვითონ 
უწოდებს, „პოსტმოდერნულ მდგომარეობაში“ მყოფი ადამია- 

ნის ყოველდღიურ ცხოვრებას: „რადიოში უსმენენ რეგის; კი- 

ნოში ვესტერნს უყურებენ; ლანჩზე „მაკდონალდსში“ მიდიან, 
ხოლო სადილობენ ადგილობრივი სამზარეულოს რესტორნებ- 
ში; ტოკიოში ფრანგულ სუნამოს ხმარობენ და რეტროს სტი- 

ლის ტანსაცმელს იცვამენ ჰონკონგში“. 

მსგავსი სიტუაციის ნახვა მსოფლიოს ნებისმიერ წერ- 
ტილშია შესაძლებელი, რაც ადრე წარმოუდგენელი რამ იყო. 
ეს ყოველივე თანამედროვე ტრანსფორმირებადი საზოგადოე- 
ბის დამახასიათებელი ნიშნებია, რაც ცხოვრების სრულიად 
ახალ სტილსა და სტრატეგიას, თამაშის ახალ წესებს სთავა- 
ზობს ადამიანებს. 

ნიცშეს შემდგომი დროიდან – „ღმერთის სიკვდილიდან“ 
მოყოლებული – პოსტმოდერნულ საზოგადოებაში რელიგიუ- 
რი ეთიკა სხვადასხვაგვარი ალტერნატივებით შეიცვალა. რეა- 
ლობას ჩაენაცვლა ვირტუალური, ჰიპერრეალობა. ადამიანი 
მის მიერ შექმნილი ჰიპერრეალობის ზედაპირზე მოტივტივე 
ვირტუალურ არსებად გადაიქცა, რომელიც ყოფიერების სიღ- 

რმეებს ერიდება. ჩვეულებრივი კულტურული პრაქტიკა გახ- 
და ტურიზმი, როგორც რეალობიდან გაქცევისა და სიმულა- 
ციის სიმბოლო. შემეცნების ტრადიციულმა პრაქტიკამ მომ- 
ხმარებლურ საზოგადოებაში უკანა პლანზე გადაიწია და მო- 
დური გახდა ემოციური ლიცენზიის განათლება, რომლის ლო- 

ზუნგია „აკეთე ის, რაც გსურს“. ინტელექტუალთა მდგომა- 
რეობამ ტრანსფორმაცია განიცადა და მწერალი, ფილოსო- 
ფოსი, მოაზროვნე შეცვალა ექსპერტმა. პოსტმოდერნის ეპო- 
ქამ ტრადიციულ საზოგადოებაში დიდ პატივში მყოფ ინტე- 

ლექტუალებს ყველაფერი წაართვა. ისინი უფუნქციოდ დარ- 
ჩნენ. ლიოტარის აზრით, უკანასკნელი დიდი ინტელექტუალი 

ჟან-პოლ სარტრი იყო. მის ერთ-ერთ წიგნს ასეთი სახელი 
აქვს – „ინტელექტუალის საფლავი“, რითაც ის ამბობს, რომ 
პოსტმოდერნმა, ტრადიციული გაგებით, ინტელექტუალები 

დაასაფლავა. მათი დრო წავიდა! 

კახა ქეცბაია 
    დ =>» « 

ამ ტიპის საზოგადოების წევრთა მიზანი ნებისმიერი საშუ- 
ალებებით პროფესიული და პერსონალური წარმატების მოპო- 
ვებაა. განათლების სისტემაც ამისათვის საჭირო უნარების გა- 
მომუშავებაზეა ორიენტირებული. მისთვის ნიშანდობლივია კარ- 
ნავალური, სანახაობრივი კულტურა. კლასიკური გაგებით, ეს 
ეფემერული კულტურაა, რომელშიც წამყვან როლს მასმედია 

და რეკლამა ასრულებს. აქ ყველა და ყველაფერი თეატრალი- 
ზებულია, განსაკუთრებით პოლიტიკური ცხოვრება, რომელიც 

თავისი ტრანსფორმაციით ტრადიციული აზროვნებისა და გე- 

მოვნების მქონე ადამიანთა რეაქციას იწვევს. პოლიტიკა ამ შემ- 
თხვევაში განიხილება არა როგორც ადამიანის აქტიური და სე- 
რიოზული სახელმწიფოებრივი საქმიანობა, არამედ როგორც 
ხმაურიანი სანახაობა, ემოციური განტვირთვის ადგილი, სერიო- 

ზულობისა და არასერიოზულობის გაურკვეველი ნაზავი. ამი- 

ტომ ასეთ ეპოქაში არც ერთი პოლიტიკური ბატალია რევოლუ- 
ციით არ დასრულდება. რევოლუციის შემთხვევაში სიკვდილ-სი- 
ცოცხლის საკითხი დგას, რომელიც პოსტმოდერნულ საზოგა- 

დოებაში ფულის, მოგების მომტანი შოუს ელემენტია და მეტი 

არაფერი. ეს ყველაფერი იმ კულტურული პარადიგმების ცვლი- 

ლების შედეგია, რომელიც „ღმერთის სიკვდილიდან“ (ნიცშე) იწ- 
ყება და საბოლოოდ ადამიანის სიკვდილით (ბოდრიარი) სრულ- 
დება. ბოდრიარის თქმით, რეალობა ანუ ტრადიციული გაგებით 

საზოგადოება ვირტუალურ საზოგადოებად გადაიქცა. ამიერი- 

დან ადამიანი და საზოგადოება მხოლოდ ვირტუალურ სივრცე- 
ში არსებობს რეალურად. ამ ვირტუალურ სივრცეს კი თანამედ- 
როვე ტექნოლოგიები ქმნიან. ყველაზე ინტიმურმა ცხოვრებისე- 

ულმა მოვლენებმაც კი ტრანსფორმაცია განიცადეს, მაგალი- 
თად, სექსმა. ჰიპერსაზოგადოებაში ადამიანები კმაყოფილებას 
ვირტუალური სექსით იღებენ და ეს მიაჩნიათ რეალობად. ანუ 
ნამდვილი სინამდვილე შეცვალა მისმა ვირტუალურმა ორეულ- 

მა. ამიერიდან ადამიანი და საზოგადოება სიმულირებულია. ამ 
ყველაფერს ბოდრიარი ადამიანისა და საზოგადოების სიკვდილს 

სოციოლოგია ყველასათვის 
  

  დღ, არ 95--–- 

უწოდებს. ბოდრიარის თქმით, პოსტმოდერნული ტრანსფორმა- 

ცია განიცადა სოციოლოგიამაც. თუ კლასიკური გაგებით საზო- 
გადოება არ არის და მის ნაცვლად პოსტსაზოგადოება გვაქვს, 
მაშინ კლასიკური გაგებით სოციოლოგიამაც ამოწურა თავისი 
თავი და მის ადგილას პოსტსოციოლოგია უნდა იყოს. 

პოსტმოდერნზე საუბარი რომ არ გაგვიგრძელდეს, მოკ- 
ლედ აღვნიშნოთ ის ძირითადი ნიშნები, რითაც პოსტმოდერნის- 
ტული საზოგადოება განსხვავდება მოდერნულისაგან (პოსტმო- 
დერნის შესახებ კი საფუძვლიან საუბარს სოციოლოგიის მიმარ- 

თულების სტუდენტებთან ცალკე დისციპლინის „პოსტმოდერნის- 
ტული სოციოლოგიური თეორიების“ ლექციებზე გავაგრძელებთ): 

ი თანამედროვეობამ უმთავრესი პრობლემების მოგვარება 

ვერ მოახერხა: მოდერნის ეპოქამ არც ერთი მისი დაპი- 

რება არ შეუსრულა ადამიანებს და იმედები გაუცრუა. 
პირიქით, უფრო იმატა შიმშილმა და სიღარიბემ. პოს- 
ტმოდერნი არავის არაფერს არ ჰპირდება. ადამიანებმა 
ყოველდღიური ცხოვრებით უნდა იცხოვრონ. 

პროგრესის მანათობელი „შუქის“ ჩაქრობა: მოდერნის- 
ტული საზოგადოების ადამიანები წარსულში იყურები- 

ან და იქ ეძებენ საიმედო მომავალს. პოსტმოდერნის 
შემთხვევაში ადამიანები მსგავსი ოპტიმიზმით არ გა- 
მოირჩევიან. ისინი რეალურად აფასებენ შექმნილ ვი- 

თარებას და „პროგრესისაგან“ მაინცდამაინც დიდ 

ცხოვრებისეულ დივიდენდებს არ მოელიან. 

მეცნიერებამ დაკარგა თავისი პრიორიტეტი; ის უკვე კით- 

ხვებზე პასუხს აღარ იძლევა: პოსტმოდერნისტების აზ- 
რით, მეცნიერებამ ვერც ერთი მის წინაშე დასახული 
ამოცანა ვერ გადაწყვიტა. ის ჭეშმარიტების მიღწევას 
დაჰპირდა ადამიანებს, რაც ვერ შეასრულა. პოსტმო- 
დერნისტების აზრით, „დიდი ნარაციების“ (მონათხრო- 
ბების) დრო წავიდა. რაც შეეხება ობიექტურ რეალობა- 

სა და ჭეშმარიტებას, ასეთი რამ საერთოდ არ არსე- 

ჯახა ქეცბაია 
    დ == « 

ბობს. ჭეშმარიტება მოდერნისტული საზოგადოების ქი- 
მერა იყო, რომელიც პოსტმოდერნში არ არსებობს. 

პოსტმოდერნი ჭეშმარიტებათა სიმრავლეზე აკეთებს 
აქცენტს, ხოლო რაც შეეხება რეალობას, იგი „სოცია- 
ლური კონსტრუქციის“ ეკვივალენტია. 

კულტურულ უთანხმოებათა გაძლიერება: თანამედრო- 

ვეობა ტოლერანტობისა და სოლიდარობის ერა უნდა 
გამხდარიყო, მაგრამ მან ამასაც ვერ მიაღწია, ამიტომ 
პოსტმოდერნმა იგი ისეთი საკითხებით ჩაანაცვლა, 
როგორიცაა სოციალური სამართლიანობა, სექსუალუ- 

რი და ათასი სხვადასხვა ჯურის უმცირესობების უფ- 
ლებათა დაცვა და ა. შ., ანუ ხელი შეუწყო კულტუ- 

რულ უთანხმოებათა გაძლიერებას. 

სოციალური ინსტიტუტების ტრანსფორმაცია: პოს- 

ტმოდერნისტულ საზოგადოებაში ტრანსფორმაციას 
განიცდის თითქმის ყველა სოციალური ინსტიტუტი; 
მაგალითად, პოლიტიკა იქცევა ტრანს- და პოსტპოლი- 

ფტიკად, ოჯახი – ტრანსოჯახად და ა. შ. პოსტმოდერ- 

ნისტულ ოჯახს ერთი კონკრეტული, გამოკვეთილი სა- 

ხე არა აქვს. აქ ადამიანებს ოჯახური ცხოვრების 

ახალ-ახალი ვარიანტებიდან მათთვის სასურველის 
ამორჩევის სრული თავისუფლება აქვთ. 

როგორც ვხედავთ, მოდერნმა ადამიანებს იმედები გა- 

უცრუა, ხოლო პოსტმოდერნმა ახალი არაფერი შესთავაზა, 

რაც იმას ნიშნავს, რომ ჩვენ წინაშე სოციალური სინამდვილე 

კვლავ მრავალუცნობიან ამოცანად რჩება, რომელიც კიდევ 
უფრო მეტად აღძრავს მის მიმართ მომავალი თაობების ინ- 

ტერესს. ერთი რამ კი სავსებით ცხადი და გარკვეულია: თა- 

ნამედროვე საზოგადოების მტკივნეულ პრობლემათა მოგვა- 

რება სოციოლოგიის ცოდნის გარეშე შეუძლებელია. ამასთა- 
ნავე გასათვალისწინებელია, რომ სოციალური ტრანსფორმა- 

ცია განვითარებას არ გულისხმობს. 

ნაწილი III 

ძზრჩწალი სრწიალქური 
ინსტიტუტები





„სოციალური ინსტიტუტი არის ადამიანის მოქმედებათა 

მარეგულირებელი დაწესებულება, რომელიც ისევე აუცი- 
ლებელია ადამიანის მოქმედებებისათვის მიმართულების 
მისაცემად, როგორც ცხენისთვის – აღვირი“. 

ა. გელენი 

თავი! 
--===========================–==C==2=2=2=2=2=2=========– 

რა არის სოციალური ინსტიტუჭი 

ერმინი „ინსტიტუტი ლათინური სიტყვა 10950(VLსი1- 

იდან მომდინარეობს და იმას ნიშნავს, რაც დაწესებულია, 

დადგენილია. მას სოციოლოგიაში, სხვა მეცნიერებებში და ყო- 

ველდლიურ ცხოვრებაში სხვადასხვა გაგება აქვს, რომლებიც 
ოთხ ძირითად მნიშვნელობამდე შეიძლება დავიყვანოთ: 1) 
ტერმინი „ინსტიტუტი“ შეიძლება აღნიშნავდეს გარკვეულ პირ- 

თა ჯგუფს, რომლებიც საზოგადოებრივ ფუნქციას ასრულე- 

ბენ; 2) ინსტიტუტი შეიძლება იყოს იმ ფუნქციების ორგანიზა- 

ციული კომპლექსი, რომლებსაც ჯგუფის ზოგიერთი წევრი 

მთელი ჯგუფის მიმართ ასრულებს; 3) ინსტიტუტი არის დაწე- 

სებულება ან დაწესებულებათა ერთობლიობა, რომელიც ცალ- 
კეულ ინდივიდს ან ინდივიდთა ჯგუფს საშუალებას აძლევს შე- 
ასრულოს უპიროვნო საზოგადოებრივი ფუნქციები საკუთარი 
ან ჯგუფის წევრების მოთხოვნილებათა დაკმაყოფილების მიზ- 
ნით; 4) ინსტიტუტს უწოდებენ სოციალურ როლს, რომლებსაც 
განსაკუთრებული მნიშვნელობა აქვს ჯგუფისათვის. ინსტიტუ- 

ტის ცნების ოთხივე განმარტება შეიძლება მის ორ – ფართო 
და ვიწრო გაგებაში გავაერთიანოთ. 

ვიწრო გაგებით, ინსტიტუტის ცნებას ტექნიკური მნიშ- 

ვნელობა აქვს მხოლოდ და სპეციალიზებულ სამეცნიერო თუ 
სასწავლო დაწესებულებებს აღნიშნავს, ფართო მნიშვნელო- 
ბით კი საზოგადოებრივ ურთიერთობათა განსაკუთრებული 

სფეროს მარეგულირებელ ნორმებს ნიშნავს. თანამედროვე 
სოციოლოგიაში მიღებული განსაზღვრების მიხედვით, სოცია- 
ლური ინსტიტუტების ცნებაში იგულისხმება სოციალური 

ცხოვრების მთელი რიგი სფეროების: ოჯახის, რელიგიის, გა- 

ნათლების, ეკონომიკისა და პოლიტიკის, მარეგულირებელი 
ნორმების, ლირებულებების, სიმბოლოების, რწმენა-წარმოდ- 
გენების, როლებისა და სტატუსების შედარებით სტაბილური 
და ინტეგრირებული ერთობლიობა. 

ინსტიტუტის ბუნების გასაგებად მოვიყვანოთ ასეთი 
მაგალითი: ყველასათვის ცნობილია, რომ გარემოსთან ცხოვე- 

ლები ინსტინქტების მეშვეობით არიან დაკავშირებულნი. ინ- 
სტინქტი ევოლუციის პროცესის შედეგად ცხოველთა გადა- 
სარჩენად გამოჩარხული ბუნების მძლავრი ინსტრუმენტია. 
მაგრამ რა ქნას ადამიანმა? მან ხომ ყველა თავისი ინსტინქტი 

დაკარგა, ხოლო რაც შემორჩა, არ არის საკმარისი სწრაფად- 
ცვალებად სოციალურ გარემოში ორიენტირებისათვის. ასეთ 

ვითარებაში მშველელის როლში სოციალური ინსტიტუტები 
გამოდის. ისინი საზოგადოებაში იმ როლს ასრულებენ, რასაც 
ინსტინქტები – ცხოველთა სამყაროში. თუ ინსტინქტები ბუ- 
ნების ევოლუციის შედეგად არიან გამოყვანილნი, სოციალუ- 
რი ინსტიტუტები კულტურის ევოლუციის შედეგად არიან მი- 

ღებულნი, ოღონდ სოციალური ინსტიტუტები ეხმარებიან არა 
მარტო ერთეულ ინდივიდებს, არამედ მთლიანად საზოგადოე- 
ბას. მათი მიზანია საზოგადოების წევრთა უმთავრესი მოთ- 
ხოვნილებების დაკმაყოფილება. სოციოლოგებმა შეისწავლეს 
მსგავსი მოთხოვნილებანი და აღმოაჩინეს, რომ ყველასათვის 

    დ => 

აუცილებელი და უმთავრესი მოთხოვნილებანი არც ისე ბევ- 
რია; აღმოჩნდა, რომ მათი რაოდენიბა ხუთს არ აღემატება, 
შესაბამისად, სოციალური ინსტიტუტების რაოდენობაც ამდე- 
ნივეა. 

«ი გვარის გაგრძელების მოთხოვნილება (ოჯახისა და ქორ- 

წინების ინსტიტუტი; 

« «უსაფრთხოებისა და სოციალური წესრიგის მოთხოვნი- 
ლება (პოლიტიკური ინსტიტუტები, სახელმწიფო); 

საარსებო საშუალებათა მოპოვების მოთხოვნილება 
(ეკონომიკური ინსტიტუტები, წარმოება); 

მომავალი თაობებისადმი ცოდნის გადაცემის მოთხოვ- 
ნილება (განათლების ინსტიტუტები, ფართო გაგებით, 

მეცნიერება და კულტურა); 
სულიერი პრობლემების მოგვარებისა და ცხოვრების 

საზრისის ძიების მოთხოვნილება (რელიგიური ინსტი- 

ტუტები). 
ერთ-ერთი პირველი, ვინც მასშტაბურად მიუდგა სოცი- 

ალური ინსტიტუტების შესწავლის საკითხს, ამერიკელი სოცი- 
ოლოგი ტორსტეინ ვებლენი იყო. მის მიხედვით, საზოგადოე- 

ბის განვითარება სოციალური ინსტიტუტების ბუნებრივი გა- 
დარჩევის პროცესია. საზოგადოების ისტორიის გარიჟრაჟზე 
ადამიანთა ერთობაში პრომისკუიტეტი – ქაოსური სექსუალუ- 
რი ურთიერთობა ბატონობდა. ის ადამიანთა მოდგმას გენე- 
ტიკური გადაგვარებით ემუქრებოდა, ამიტომ თანდათანობი- 

თი აკრძალვების მეშვეობით ამ ურთიერთობათა შეზღუდვა 
მოხდა. პირველი აკრძალვა სისხლის აღრევას შეეხებოდა. ასე 
გაჩნდა კაცობრიობის ისტორიაში სოციალური ნორმის პირვე- 

ლი სახე. შემდეგ დროთა განმავლობაში სხვა ნორმებიც გაჩ- 
ნდა. კაცობრიობა არსებობისათვის ბრძოლას სწავლობდა და 
გარემო პირობებთან ადაპტაციას ახდენდა. ასე წარმოიქმნა 
პირველი სოციალური ინსტიტუტი – ოჯახი. ოჯახური ცხოვ- 

რების ნორმები და წესები სხვა ანალოგიურ ინსტიტუციონა- 

ლიზებულ ნორმებთან ერთად თაობიდან თაობას გადაეცემო- 
და. ისინი აძლევდნენ მიმართულებას ადამიანთა ცხოვრებასა 

და აზროვნებას, დევიანტებს მკაცრად სჯიდნენ და ა. შ. აქე- 
დან გასაგები უნდა იყოს, თუ რატომ მიიჩნევდნენ სოციალურ 
ინსტიტუტებს საზოგადოების მიერ დადგენილი ადათ-წესები- 
სა და ტრადიციების სისტემად ინსტიტუციონალიზმის ფუძემ- 
დებელი ტორსტეინ ვებლენი და მისი მოწაფე უილიამ ჰამილ- 
ტონი. ინსტიტუტის ცნების ამ გაგებიდან მომდინარეობს ინ- 
სტიტუციონალიზმის ცნება, რაც სოციალური ურთიერთობე- 

ბის ან სოციალურ ურთიერთობათა პრაქტიკის დაკანონებას, 

დაწესებას ნიშნავს. მაგალითად, სოციოლოგიის ინსტიტუცი- 
ონალიზაციაში სახელმწიფოს მიერ სტანდარტებისა და დად- 
გენილებების შემუშავება იგულისხმება, რომლის მიხედვით 

უნდა ფუნქციონირებდეს სოციოლოგიური კვლევის ცენტრე- 
ბი, სასწავლო და სამეცნიერო დაწესებულებები სოციოლოგი- 
ის განხრით, უნდა ხდებოდეს ჟურნალების, სახელმძღვანე- 
ლოებისა და მონოგრაფიების გამოცემა და სხვა. ე. ი. ინსტი- 
ტუციონალიზაცია სოციალური ნორმების დაკანონებას ნიშ- 
ნავს. ფაქტობრივად, ეს ინსტიტუტების ფორმირების, საზო- 

გადოებაში თავის დამკვიდრების პროცესია. 
სოციალურ ინსტიტუტებს იკვლევდა აგრეთვე ცნობილი 

ამერიკელი სოციოლოგი, რადიკალური სოციოლოგიის წარმო- 

მადგენელი ჩარლზ რაით მილსი. ინსტიტუტი მას წარმოედგი- 
ნა, როგორც ცალკეული სოციალური როლების ერთობლიო- 

ბის საზოგადოებრივი ფორმა. ინსტიტუტების კლასიფიკაცია 
მან მათ მიერ შესასრულებელი ამოცანების მიხედვით მოახ- 
დინა და რელიგიური, სამხედრო, ეკონომიკური, პოლიტიკური 
და ოჯახური ინსტიტუტები გამოყო. 

ინსტიტუტის ცნება სოციალურ მოქმედებებს დაუკავში- 
რა სოციოლოგმა პიტერ ბერგერმა. მის მიხედვით, ინსტიტუ- 

ტი სოციალურ მოქმედებათა განკერძოებული კომპლექსია და 

    დათ ა--- 

მეტი არაფერი, მაგალითად, ქორწინება, იურიდიული კანონი, 
ორგანიზაციულად გაფორმებული რელიგია და ა. შ. 

ფილოსოფიური ანთროპოლოგიის ერთ-ერთი ფუძემდე- 

ბელი, გერმანელი სოციოლოგი არნოლდ გელენი (1904-1976) 

ინსტიტუტს განმარტავდა, როგორც „ადამიანის მოქმედებათა 

მარეგულირებელ დაწესებულებას, რომელიც ისევე აუცილე- 
ბელია ადამიანის მოქმედებებისათვის მიმართულების მისაცე- 

მად, როგორც ცხენისთვის – აღვირი“, ეს იმას ნიშნავს, რომ 

ინსტიტუტები არა მარტო აწესრიგებენ ადამიანთა მოქმედე- 
ბას, არამედ აკონტროლებენ კიდევაც იმისათვის, რომ მან 
რამე ისეთი არ ჩაიდინოს, რაც საზოგადოებისათვის ზიანის 

მომტანი იქნება. 

სოციოლოგების აზრით, სოციალური ინსტიტუტები ამა 

თუ იმ საზოგადოების სოციალურ და კულტურულ სახეს გან- 

საზღვრავენ. ისინი ისე არ ჰგვანან ერთმანეთს, როგორც 

კულტურები. მაგალითად, ქორწინების ინსტიტუტი სხვადას- 
ხვა ხალხს სხვადასხვაგვარი აქვს განსხვავებული რიტუალე- 

ბითა და ქცევის წესებით. 

ყველა ინსტიტუტი შეიძლება დაიყოს ფორმალურ და 
არაფორმალურ ინსტიტუტებად. მაგალითად, ადამიანთა დრო- 

ებით გაერთიანებას, ეზოში ფეხბურთის მოთამაშე ბავშვებს 

თავიანთი წინამძღოლი ჰყავთ, მაგრამ ამ ტიპის ინსტიტუტს 

მყარი ორგანიზაციის გარანტია არა აქვს, ამიტომ მას არა- 
ფორმალურ ინსტიტუტს ვუწოდებთ. როდესაც წინამძლოლი 

(ლიდერი) ოფიციალურად დადგენილი წესების მიხედვით არის 

არჩეული და მას მოქმედების საშუალებები და მეთოდები დე- 

ტალურად, კანონის მსგავსად აქვს მოწესრიგებული, მაშინ 
საქმე გვაქვს ფორმალურ ინსტიტუტთან. ბავშვთა ფეხბურთის 

გუნდის წინამძლოლობა არაფორმალური ინსტიტუტია, ხოლო 

ქვეყნის პრეზიდენტობა – ფორმალური. 

თანამედროვე სოციოლოგიაში დამკვიდრებულია ინსტი- 

ტუტების დაყოფა მათ მიერ შესასრულებელი შინაარსობრივი 

ამოცანების საფუძველზე, რაც ინსტიტუტების განსახორციე- 
ლებელ ძირითად ფუნქციებს შეესაბამება. ზოგადად, ინსტი- 
ტუტების ფუნქცია ადამიანთა ცხოვრების უმნიშვნელოვანესი 
პრობლემების მოგვარებაა. მაგალითად, მილიონობით შეყვა- 
რებული ადამიანი ოჯახისა და ქორწინების ინსტიტუტის დახ- 

მარებით აგვარებს თავის პრობლემას, ავადმყოფობის შემ- 
თხვევაში ჯანდაცვის ინსტიტუტებს მიმართავს და ა. შ. ადა- 
მიანები ინსტიტუტების მეშვეობით აწესრიგებენ და აყალიბე–- 
ბენ სოციალურ ცხოვრებას. ამ მიზნით არის შექმნილი სა- 
ხელმწიფო, მთავრობა, პოლიცია, სასამართლო, ადვოკატურა 

და სხვ. 
ინსტიტუტები სოციალური კონტროლის ფუნქციასაც 

ასრულებენ. ისინი თავიანთი ნორმატიული წესრიგით ადამია- 
ნებს სტიმულს აძლევენ, თავი შეიკავონ დევიანტური ქცევი- 
საგან და დისციპლინას ამკვიდრებენ საზოგადოებაში. 

ინსტიტუტები აგრეთვე კომუნიკაციური ფუნქციის მა- 

ტარებლებიც არიან. ამ შემთხვევაში ისინი კულტურის იმ ნა- 

წილად განიხილება, რომლის მეშვეობითაც საზოგადოება ინ- 
ფორმაციას ავრცელებს, დაგროვილ ისტორიულ გამოცდილე- 

ბას მომავალ თაობებს გადასცემს და ა. შ. ინსტიტუტებს 
მნიშვნელოვან სოციალურ ფაქტებად მიიჩნევდა ემილ დიურ- 

კემიც. ინსტიტუტების შესახებ ყოველივე ზემოაღნიშნულის 

გათვალისწინებით ძნელი არ არის ინსტიტუტების ზოგადი 
დამახასიათებელი ნიშნების გამოყოფა: 

«· ინდივიდების მიერ ინსტიტუტები აღიქმება, როგორც გა- 
რეგანი რეალობა: სხვა სიტყვებით რომ ვთქვათ, ყოვე- 
ლი ცალკე აღებული ადამიანისათვის ინსტიტუტი გა- 

რეგანია, ანუ დამოუკიდებელია ჩვენი სურვილებისა 

და ფანტაზიებისაგან; 

ინდივიდების მიერ ინსტიტუტები აღიქმება, როგორც 

ობიექტური რეალობა: ეს, ფაქტობრივად, წინამდებარე 

დახასიათების განმეორებას წარმოადგენს, მაგრამ მას 
არ ემთხვევა. 

ინსტიტუტებს მაიძულებელი ძალა აქვთ: საზოგადოე- 
ბის წევრად ყოფნა თითოეულ ჩვენგანს, მოსწონს თუ 
არა ეს, მთელი რიგი წესების შესრულებას ავალდებუ- 
ლებს. ასეა ინსტიტუტებიც, რომლებსაც პიროვნებას- 
თან მიმართებაში მაიძულებელი ხასიათი აქვთ. მაგა- 
ლითად, ოჯახის ინსტიტუტი გვაიძულებს დავემორჩი- 

ლოთ მის მიერ დადგენილ წესებს. ასეა პოლიტიკური, 

ეკონომიკური და სხვა ინსტიტუტები. 

ინსტიტუტებს მორალური ავტორიტეტი აქვთ: რაც იმა- 
ში გამოიხატება, რომ ინსტიტუტი არა მარტო სჯის 

დევიანტს, არამედ მორალურად კიცხავს მას. 

ინსტიტუტები ისტორიულობის ნიშნით ხასიათდებიან: ეს 

იმას ნიშნავს, რომ ინსტიტუტები საზოგადოების ხან- 
გრძლივი ისტორიული განვითარების შედეგია. ისინი 

არსებობდნენ ჩვენამდე და ჩვენ შემდეგაც იარსებებენ. 

ძირითადი სოციალური ინსტიტუტების ფუნქციები 

  

  

  
  

და სტრუქტურული ელემენტები 

ფუნქცია ინსტიტუტი |ძირითადი |ფიზიკური | სიმბოლური 

როლი ნიშანი ნიშანი 

ბავშვის მოვ- | ქორწინება | დედა, მამა, | სახლი ბეჭედი (სა- 

ლა-პატრონო- |და ოჯახი შვილი ქორწინო), 

ბა, აღზრდა. კონტრაქტი 

მასზე ზრუნვა 

საკვების, ტან- |ეკონომიკუ- |მეწარმე, ფაბრიკა, ფული, სა- 

საცმლის და რი დაქირავე- |ოფისი, მა- | ვაჭრო მარ- 

საცხოვრებ- ბული მუშა, |ლაზია და I|კა, რეკლამა 
ლის მოპოვება მყიდველი, | სხვ. 

გამყიდველი 
და სხვ.         

არსებული წე- |პოლიტიკუ- | კანონმდებე- | პარლამენ- | დროშა, კო- 

სებისა და კა- |რი ლი, სამარ- |ტი, მთავლდ |დექსი, ქარ- 
ნონების მხარ- თლის სუბი- |რობის სა. | ტია 

დაჭერა ექტი და სახლე, გამ- 
სხვ. გეობის შე- 

ნობა და 
სხვ. 

რწმენისა და რელიგიური | მღვდელი, ტაძარი, ეკ- | ჯვარი, ბიბ- 

იმედის გან- მრევლი ლესია- მო- |ლია, საკურ- 
მტკიცება ნასტერი თხეველი 

ადამიანთა სო- | განათლება | მასწავლებე- | სკოლა, კო- | დიპლომი, 
ციალიზაცია, ლი, მოსწავ- |ლეჯი, საა |ხარისხი 
მათ მიერ სა- ლე ხელმძღვა- 
ბაზისო ღირე- ნელო, უნი- 

ბულებების ვერსიტეტი 
ათვისება და სხვ.           

სოციალური ინსტიტუტის ფუნქცია ძალიან მარტივია – 

ესაა სარგებლიანობის მოტანა საზოგადოებისათვის, თუმცა 
ზოგჯერ იგი ამას ვერ ასრულებს და მაშინ სოციოლოგები 

სოციალური ინსტიტუტის დისფუნქციაზე ლაპარაკობენ. სამ- 

წუხაროდ, დღევანდელ საზოგადოებაში დისფუნქციის მაგა- 
ლითები უამრავია, მაგალითად, როდესაც ოჯახი ან განათ- 

ლება თავის ფუნქციას ვერ ასრულებს (ოჯახის დანგრევა, პი- 
როვნების მანიველირებელი საგანმანათლებლო პროგრამა და 

სხვა). სოციალურ ინსტიტუტს შეიძლება ჰქონდეს აშკარა და 

ფარული (ლატენტური) ფუნქცია და დისფუნქცია. ინსტიტუ- 
ტის ფუნქცია ან დისფუნქცია აშკარაა, როდესაც იგი ოფიცი- 

ალურად არის გამოცხადებული და ამის შესახებ საზოგადოე- 

ბის ყველა წევრი ინფორმირებულია, ხოლო ლატენტური, პი- 
რიქით, საზოგადოების წევრებისათვის დაფარულია. ლატენ- 
ტური ფუნქციები ლატენტურ დისფუნქციასთან შედარებით 

უვნებელია და ზიანის მომტანი არ არის, ამასთან არის შემ- 

თხვევები, როდესაც ლატენტური ფუნქციები პოზიტიურია. 

ამის მაგალითს ცნობილი საავტომობილი კომპანიის „ფორ- 
დის“ შემქმნელის ჰენრი ფორდის ცხოვრება იძლევა. მას ჭი- 

რივით სძულდა პროფკავშირები, დიდი ქალაქები, მსხვილი 

კრედიტები და განვადებით ვაჭრობა, მაგრამ ის ერთ-ერთი 
იყო იმათ შორის, ვინც ამ ინსტიტუტების სტიმულირებისა და 

ხელშეწყობისათვის ყველაფერს აკეთებდა იმ მოსაზრებით, 

რომ ამ ინსტიტუტების ლატენტური ფუნქციები მისი ბიზნე- 

სის სასარგებლოდ იყო მომართული. 

„თანამედროვე დასავლეთში სექსმა უფრო 
მეტი მნიშვნელობა შეიძინა, ვიდრე სულმა. 
იგი ისეთივე მნიშვნელოვანი გახდა, რო- 
გორც თავად ცხოვრება“. 

ჯ. რიტცერი 

თავიII 
-===============Cდ================–- 

ოჯახი 

დღეს ხშირად გვესმის, რომ მალე ტრადიციული გაგე- 
ბით ოჯახი აღარ იარსებებს, რომ დადგა ოჯახის აღსასრული 

და ა. შ. მრავალი სოციოლოგი მიიჩნევს, რომ უკანასკნელი 
50 წლის განმავლობაში დასავლეთის ქვეყნებში ოჯახის ინ- 

სტიტუტი ძლიერ შესუსტდა. მათ არგუმენტების სახით გან- 
ქორწინებათა სიხშირე, ნაგვიანევი ქორწინება, არარეგისტრი- 

რებულ ქოწინებათა დიდი რაოდენობა, კონტრაცეფციების 

ხელმისაწვდომობა, ე. წ. ერთჯერადი ოჯახების გაჩენა და 

სხვა მსგავსი ფაქტები მოაქვთ. ყოველივე ეს სახეს უცვლის 
ოჯახის ინსტიტუტს და მის მთავარ ფუნქციას – გვარის გაგ- 

რძელებას კითხვის ნიშნის ქვეშ აყენებს. თუ მსგავსი ტენდენ- 

ცია შენარჩუნდება, სოციოლოგებისა და დემოგრაფების ვა- 

რაუდით, თანამედროვე საზოგადოება ფიზიკური საფრთხის – 
ყოფნა-არყოფნის წინაშე აღმოჩნდება. ოჯახის პოსტთანამედ- 
როვე ტრანსფორმაცია კიდევ უფრო აქტუალურია საქართვე- 

ლოს ტიპის ქვეყნებისათვის, რომლებიც მოსახლეობის მცი6- 
რერიცხოვნობით ხასიათდებიან. ამას ემატება შობადობის 

მაჩვენებლის შემცირება, განქორწინებათა და ქორწინებაში 
არმყოფ დედათა რაოდენობის ზრდა, ე. წ. არასრული ოჯახე- 

ბის რაოდენობის მატება. ყოველივე ეს ოჯახის კრიზისზე 
მეტყველებს, რაც, ბუნებრივია, თანამედროვე ქართულ საზო- 

გადოებასაც ეხება. 
უდავოა, რომ თანამედროვე საზოგადოებაში ქორწინე- 

ბის მნიშვნელობა შეიცვალა, შესაბამისად, შეიცვალა ოჯახის 
ინსტიტუტიც, მაგრამ ეს იმის თქმის საშუალებას არ იძლევა, 
რომ დროთა განმავლობაში ოჯახი საერთოდ გაქრება. უფრო 
სავარაუდოა, რომ იგი დაჩქარებული სოციალური ტრან- 
სფორმაციების პირობებში ადაპტირების გზით წავიდეს და, 
არ არის გამორიცხული, კიდევ უფრო მყარ სოციალურ ინ- 

სტიტუტად ჩამოყალიბდეს, რომელიც ჟამთასვლას გაუძლებს. 
რამდენიც უნდა ვისაუბროთ ოჯახის რეორგანიზაციის შესა- 

ხებ, ფაქტია, რომ იგი თავის „მოდურობას“ არ კარგავს. 

იმ სოციოლოგებს, რომლებიც ოჯახის რეორგანიზაციი- 
თა და ტრანსფორმაციით არიან შეწუხებულნი, მიაჩნიათ, რომ 
სხვა დროებაში ოჯახი უფრო სტაბილური და ჰარმონიული 

იყო, ვიდრე ამჟამად, თუმცა ყოვლისმომცველი გამოკვლევე- 
ბის მიუხედავად მეცნიერებს მაინც გაუძნელდათ „ოჯახის 
ოქროს საუკუნის" პოვნა. მაგალითად, 100 ან 200 წლის წი- 
ნათ ქორწინებას განაპირობებდა არა სიყვარული, არამედ 

ოჯახური და ქონებრივი მოთხოვნები. უსიყვარულო ქორწინე- 

ბები, ქმრების ტირანია, სიკვდილიანობის მაღალი დონე, ბავ- 
შვებისადმი არაჰუმანური, სასტიკი მოპყრობა კიდევ უფრო 
ამძაფრებს უსიყვარულოდ შექმნილი ოჯახის ბნელით მოცულ 

ცხოვრებას. საერთოდ, ოჯახის კრიზისული მდგომარების შე6- 

დეგად განგაში არახალია. ჯერ კიდევ შუა საუკუნეებისა და 
აღორძინების ეპოქის მოაზროვნეები შეშფოთებულნი იყვნენ 

ოჯახური ურთიერთობების გადაგვარებით. 
ოჯახი ადამიანთა საერთო, ჯგუფური ცხოვრებისა და 

ურთიერთობის საწყისი ფორმაა. აქ ეყრება საფუძველი იმ 

ყველაფერს, რაც საზოგადოებრივი ცხოვრებისთვისაა აუცი- 
ლებელი. სხვა სოციალურ ჯგუფებთან და ინსტიტუტებთან 

შედარებით ოჯახს განსაკუთრებული ადგილი უკავია საზოგა- 

დოებაში, რადგანაც ეს ჯგუფები და ინსტიტუტები კულტუ- 
რის „გამოგონებად“ შეიძლება მივიჩნიოთ, რომელთა არსებო- 
ბის სფერო საზოგადოებრივი ცხოვრებაა. მათთან შედარებით 
ოჯახი ადამიანთა ბუნებრივ ერთობას წარმოადგენს და მისი 
არსებობის სფეროს პირადი ცხოვრება მიეკუთვნება. 

ოჯახის რაობა 

თითქოს ოჯახის განმარტება დიდ სირთულეს არ უნდა 

წარმოადგენდეს, მაგრამ სინამდვილეში ეს ასე არ არის, რად- 
განაც ოჯახს სხვადასხვაგვარად განმარტავენ. ბევრი ჩვენგა- 
ნი მიიჩნევს, რომ ოჯახი ის პირველადი სოაციალური უჯრე- 

დია, რომელიც დაქორწინებული წყვილებისა და მათი შვილე- 

ბისაგან შედგება, რომლებიც ერთ სახლში ცხოვრობენ და სა- 
ერთო მეურნეობას ეწევიან. ბევრ საზოგადოებაში ოჯახი 

ისეთ ჯგუფს გულისხმობს, რომლის წევრები ნათესაური კავ- 

შირით არიან გაერთიანებული და არა ქორწინებითა და საერ- 
თო შვილებით. ტრადიციულად, სოციოლოგების მიხედვით, 
ოჯახი სოციალური ჯგუფია, რომლის წევრები ერთმანეთთან 

ნათესაობით, ქორწინებით და საერთო ცხოვრებით (ეკონომი- 

კური თანამშრომლობა, ბავშვების აღზრდა და სხვ.) არიან 

დაკავშირებული. თუმცა ოჯახის ამგვარი განმარტება ყველას 
როდი აკმაყოფილებს. ზოგიერთ მეცნიერს მიაჩნია, რომ ოჯა- 

ხის შემთხვევაში უმთავრესი ფსიქოლოგიური კავშირებია. ამ 

შემთხვევაში ოჯახი ისეთი სოციალური ჯგუფია, რომლის 

წევრები ზრუნავენ და პატივს სცემენ ერთმანეთს. 
თანამედროვე ინგლისელი სოციოლოგის ენტონი გიდენ- 

სის მიხედვით, „ოჯახი ნათესაურ კავშირზე დამყარებული 
ადამიანთა ჯგუფია, რომელშიც ზრდასრულ წევრებს ბავშვებ- 

ზე ზრუნვის პასუხისმგებლობა ეკისრებათ. ნათესაური კავში- 
რები ადამიანებს შორის ქორწინების ან შთამომავლობის სა- 
ფუძველზე მყარდება, რომელიც სისხლით ნათესავებს აკავში- 
რებს, ხოლო ქორწინება ორ ზრდასრულ ინდივიდს შორის სო- 

ციალურად აღიარებული სექსუალური კავშირია“. ოჯახის 

წევრები ერთმანეთს სოციალურად, ეკონომიკურად და ფსი- 

ქოლოგიურად უჭერენ მხარს და თავიანთ თავს ოჯახურ ერ- 

თობასთან აიგივებენ. 
სინამდვილეში, რომ ვთქვათ, ოჯახი სრულ აკადემიურ, 

სამეცნიერო დეფინიციას ძნელად ექვემდებარება. ოჯახის ესა 

თუ ის განმარტება გავლენას ახდენს იმაზე, თუ ოჯახის რო- 
მელ ტიპს მივიჩნევთ ნორმალურად და რომელს – დევიანტუ- 
რად, ასევე იმაზე, თუ ოჯახის რომელი უფლებები და მოვა- 

ლეობებია ლეგალური და სოციალურად მნიშვნელოვანი. 

ოჯახის ტიპები 

ოჯახები ერთმანეთისაგან განსხვავდებიან არა მხოლოდ 
შემადგენლობით, არამედ მემკვიდრეობის ტიპით, საცხოვრე- 

ბელი ადგილითა და ძალაუფლების განაწილების პრინციპით. 
შემადგენლობა: ოჯახის ფარგლებში ზრდასრული მამა- 

კაცისა და ქალის სოციალური ურთიერთობები შეიძლება 

ქორწინების ან ნათესაური კავშირის პრინციპით იყოს ორგა- 

ნიზებული. ურთიერთობათა ბირთვს ნუკლეარულ (ოჯახის 
ტიპი, რომლის მთავარი ბირთვი – ცოლი და ქმარი – დაუშ- 
ლელია) ოჯახში ცოლ-ქმარი და მათი შვილები ქმნიან, ხოლო 

სისხლით ნათესაობა უკანა პლანზეა გადასული. მის საპირის- 
პიროდ, გაფართოებულ ოჯახში, რომელშიც რამდენიმე თაო- 

ბის წარმომადგენელია გაერთიანებული, ოჯახურ ურთიერ- 
თობათა ბირთვს სისხლით ნათესავები შეადგენენ; ხოლო 

ცოლქმრული კავშირი ფუნქციონალურად მეორეხარისხოვა- 
ნია. თანამედროვე საზოგადოებაში ოჯახის ამ ორ ტიპს შო- 

რის მეტ სიმპათიებს ნუკლეარული ოჯახი იმსახურებს. რაც 
შეეხება ოჯახის ყველა შესაძლო ფორმით გაფართოებას, იგი 

თითქმის ყველგან გვხვდება. ოჯახის სოციოლოგიის წარმო- 
მადგენლის უილიამ ჰუდის მიხედვით, ოჯახის გაფართოებას 
ხელს უშლის საზოგადოების ინდუსტრიალიზაციის პროცესი, 

რაც განპირობებულია ახალი სამუშაოს ძიებით, გაზრდილი 
სოციალური მობილობით და ოჯახისადმი ინდივიდის დამოკი- 

დებულების შესუსტებით. სხვა სოციოლოგები საპირისპირო 
მოსაზრებას იცავენ, კერძოდ, საზოგადოების ინდუსტრიალი- 
ზაცია ოჯახურ კავშირებს კიდევ უფრო ამყარებს. 

მემკვიდრეობითობა: თავისი წევრების წარმომავლობას 

და მათთვის საკუთრების გადაცემას საზოგადოება ძირითა- 
დად სამგვარად აფიქსირებს: პატრილინეარული (სოციალური 
სისტემა, სადაც მემკვიდრეობა მამაკაცის ხაზით განისაზ- 

ღვრება) სტრუქტურის შემთხვევაში, რომელშიც გვარის გაგ- 

რძელება მამაკაცის ხაზით მიმდინარეობს, საკუთრება მამი- 
დან შვილზე გადადის. არსებობენ აგრეთვე მატრილინეარუ- 

ლი სტრუქტურები, როდესაც გვარის გაგრძელება და საკუთ- 
რების გადაცემა დედის ხაზით მიმდინარეობს, ხოლო ბილინე- 

არული ტიპის საზოგადოებაში ორივე ოჯახურ ხაზს თანაბა- 
რი მნიშვნელობა ენიჭება. თანამედროვე ქართული საზოგა- 
დოება ოჯახის ამ ტიპის მომხრეა. 

საცხოვრებელი ადგილი: ოჯახები ერთმანეთისაგან იმის 

მიხედვითაც განსხვავდებიან, თუ რა ადგილს ირჩევენ წყვი- 

ლები საცხოვრებლად დაქორწინების შემდეგ. პატრილოკალუ- 
რი თანაცხოვრებისას წყვილები საცხოვრებლად ქმრის სახლს 
ირჩევენ. მისი საპირისპიროა მატრილოკალური თანაცხოვრე- 

ბა, როდესაც არჩევანი ცოლის სახლში ცხოვრებაზე კეთდება. 
არსებობს აგრეთვე ე. წ. ნეოლოკალური თანაცხოვრება, რო- 
დესაც წყვილები მშობლებისაგან და სხვა ნათესავებისაგან 

დამოუკიდებლად ცხოვრობენ. 

ძალაუფლების განაწილება: მიუხედავად იმისა, რომ 
იდეაში ოჯახური ცხოვრება თითქოს დისტანცირებულია ძა- 

ლაუფლების პრობლემისაგან, საზოგადოებრივი წყობა მოსიყ- 
ვარულე ქალისა და მამაკაცის ურთიერთობებსაც გარკვეულ 
ძალაუფლებრივ მოდელებში აქცევს. ასე რომ, პატრიარქა- 

ლურ ოჯახში ძალაუფლების მატარებელი უფროსი მამაკაცია, 
ხოლო მატრიარქალურ ოჯახში ამის საპირისპირო მდგომარე- 
ობაა, თუმცა წმინდა სახით მატრიარქატი იშვიათად გვხვება. 
ეგალიტარულ ოჯახში კი ძალაუფლება და ავტორიტეტი თა- 

ნაბად არის განაწილებული ოჯახის წევრებს შორის. ამ ტიპის 
ოჯახები დღეს უკვე იშვიათობას არ წარმოადგენს. 

ქორწინების ტიპები 

ქორწინება მამაკაცისა და ქალის სოციალური ურთიერ- 
თობების ისტორიულად ცვალებადი ფორმაა, რომლის მეშვე- 
ობითაც საზოგადოება აწესრიგებს მათს სქესობრივ ცხოვრე- 

ბას და ცოლქმრულ და ნათესაურ უფლება-მოვალეობებს აწე- 
სებს. 

ენდოგამია და ეგზოგამია: მეუღლის შერჩევა ცოლქმრო- 

ბასთან დაკავშირებული (მატრიმონიალური) ნორმის ორი ტი- 
პით - ენდოგამიითა და ეგზოგამიით რეგულირდება. ენდოგა- 

მია (იძიი - „შიგნით, ყმო08 – „ქორწინება”) არის წესი, 

რომლის მიხედვით, ქორწინება დასაშვებია მხოლოდ ერთი და 
იმავე საზოგადოებრივი ჯგუფის (ტომი, გვარი, კლანი, კლასი, 
ფენა, ეთნიკური და რელიგიური ჯგუფი და სხვ.) წევრებს 
შორის; ეგზოგამია კრძალავს ერთი და იმავე გვარის ან თემის 

წარმომადგენლებს შორის ქორწინებასა და ოჯახის შექმნას. 
იგი დასაშვებად მიიჩნევს განსხვავებული ეთნიკური კუთვნი- 
ლების მქონე პირებს შორის. ეგზოგამია ყოველგვარ საზოგა- 
დოებაში გულისხმობს იმ ადამიანთა (უმეტესწილად სისხლით 

ნათესავთა) წრის შემომფარგვლელ წესებს, რომლებთან ქორ- 

წინება იკრძალება. ამგვარი შეზლუდვა საკმაო დიაპაზონით 
ვრცელდება – შედარებით მცირერიცხოვანი ჯგუფიდან მრა- 
ვალრიცხოვან და მრავალგვარ ჯგუფამდე. ეგზოგამიის წარ- 
მოშობისა და ფუნქციის თაობაზე ერთიანი აზრი არ არსე- 
ბობს. მეცნიერთა ნაწილისთვის ამ მოვლენას ბიოლოგიურ- 
გენეტიკური საფუძველი აქვს ინბრიდინგის (სისხლით ახლო 
ნათესავთა სექსუალური კავშირი) მძიმე შედეგების გამო; მე- 

ორენი მას სოციალური ფაქტორებით ხსნიან. ერთ-ერთი მო- 

საზრებით, ეგზოგამია ქორწინებით დანათესავების მეშვეო- 
ბით ჯგუფებს შორის არსებულ დაპირისპირებათა შესუსტე- 
ბის საშუალებაა, რადგან ნაკლებ სავარაუდოა მტრული ქმე- 

დებების განხორციელება იმ ჯგუფის წინააღმდეგ, რომლის 
შემადგენლობაშიც მოწინააღმდეგე ჯგუფის წარმომადგენე- 
ლიცაა; სხვა მოსაზრებით, ის პირველყოფილთა ცხოვრებაში 
სოციალური ორგანიზაციის სტაბილურობის ერთ-ერთი მნიშ- 
გნელოვანი ფაქტორია, რამდენადაც მამრთა შემთხვევითი 
სქესობრივი კავშირები და სექსუალური მეტოქეობა ძირგა- 
მომთხრელია ადამიანთა ერთობის ერთიანობისთვის. ეგზოგა- 
მიური ნათესაობის ერთ-ერთი ნიშანი მის წევრთა თანაბა- 

რუფლებიანობაა. 
მონოგამია და პოლიგამია: ოჯახისა და ქორწინების ის- 

ტორიულ ფორმას მონოგამია წარმოადგენს (ბერძნ. მონოს – 

„ერთი“, გამოს – „ქორწინება“), ერთქორწინება. იგი პირველ- 

ყოფილი საზოგადოების რღვევის ხანაში წყვილადი ქორწინე- 

ბიდან წარმოიშვა და შემდგომში ქორწინების გაბატონებული 
ფორმა გახდა. ბოლოდროინდელი აღმოჩენების საფუძველზე 
ბიოლოგები სამი ტიპის მონოგამიას ასხვავებენ: სოციალური, 

სექსუალური და გენეტიკური მონოგამია. სოციალური მონო- 

გამია მიუთითებს ორი ადამიანის თანაცხოვრებაზე, რომელ- 
თაც სექსუალური ურთიერთობა აქვთ და ერთად შრომობენ 
ძირითადი რესურსების (საკვები, ტანსაცმელი, ფული, სხვა 

საჭირო ნივთები) დაგროვებაში. სექსუალური მონოგამია აერ- 
თიანებს ორ ადამიანს, რომლებიც ერთმანეთის გარდა გამო- 
რიცხავენ ნებისმიერ სხვა სექსუალურ პარტნიორს. გენეტი- 

კური მონოგამია მიუთითებს ფაქტზე, რომ ორ პარტნიორს 
ერთმანეთთან მხოლოდ საერთო მემკვიდრე (შვილი) აკავში- 

რებს. პოლიგამია (ბერძნ. პოლი – „მრავალი“ და გამოს – 
„ქორწინება“) – მრავალცოლიანობა-მრავალქმრიანობას ნიშ- 
ნავს. ამ ტიპის ქორწინების დროს ერთი სქესის პარტნიორს 
ჰყავს საპირისპირო სქესის ერთზე მეტი ქორწინების პარტნი- 
ორი. აქვს ორი ფორმა – პოლიგინია და პოლიანდრია. პოლი- 
გინია არის ქორწინების ფორმა, პოლიგამიის ერთ-ერთი გა- 
მოვლინება, რომლის დროსაც ერთ მამაკაცს უფლება აქვს 
დაქორწინდეს ერთსა და იმავე დროს რამდენიმე ქალზე. 
მსოფლიოს ბევრ რეგიონში პოლიგინია უფრო მეტადაა გავ- 
რცელებული, ვიდრე პოლიანდრია და მონოგამია. პოლიგინი- 
ის ტიპის ბევრი ოჯახი მოწყობილია ძლიერ გამოხატული იე- 

რარქიისა და ცოლებს შორის დაპირისპირების ფონზე. ჩვეუ- 

ლებრივ, სხვებთან შედარებით პირველ ცოლებს უფრო მაღა- 
ლი სტატუსი გააჩნიათ. ამასთან, პოლიგინია ხშირად არის 
ასაკობრივი და სქესობრივი, სოციალური ფენების იერარქიუ- 

ლი მოწყობის გამოხატულება: ბევრ პოლიგინიურ საზოგადო- 
ებაში ხშირად ასაკოვანი მამაკაცები ძალიან ახალგაზრდა გო- 

გონებზე ქორწინდებიან, ხოლო ახალგაზრდა მამაკაცები ან 
დიდხანს რჩებიან დაუოჯახებელნი, ანდა ასაკოვან ქვრივ ქა- 
ლებს ირთავენ ცოლად. პოლიგინიის გამოვლინება ხშირად 

პირდაპირ კავშირშია პოლიტიკურ და ეკონომიკურ სისტემებ- 
თან, სადაც ადამიანია მთავარი რესურსი და არა მიწა ან სხვა 
რაიმე ქონება. პოლიანდრია ქორწინების ფორმაა, რომლის 
დროსაც ქალს შეიძლება ერთდროულად რამდენიმე ქმარი 
ჰყავდეს; მრავალქმრიანობა ჯგუფური ქორწინების იშვიათი 

გადმონაშთია, როცა ერთ ქალს რამდენიმე ქმარი ჰყავს. XIX 

ს-ში შემორჩენილი იყო ალეუტებსა და ესკიმოსებთან, ხოლო 

ტიბეტსა და სამხრეთ ინდოეთის ზოგიერთ ეთნოგრაფიულ 

ჯგუფში უფრო გვიანაც არის დამოწმებული. როგორც ჩანს, 
იგი ბადებს სიტუციას, რომელიც უცხოა პოლიგინიისთვის: 
მის დროს, როგორც წესი, ბავშვის ბიოლოგიური მამა უცნო- 

ბია. პოლიანდრიის არსებობის ძირითად მიზეზად ცხოვრების 
დაბალ დონეს მიიჩნევენ. 

ფუნქციური მიდგომა ოჯახისადმი 

ფუნქციონალიზმის წარმომადგენელ სოციოლოგებს მი- 

აჩნიათ, რომ, თუკი საზოგადოებას არსებობა სურს, მაშინ მან 
გარკვეული სახის პირველი რიგის ამოცანების ანუ ფუნქციე- 
ბის შესრულება უნდა შეძლოს. ამ ფუნქციების შეუსრულებ- 

ლობა საზოგადოებას დეზინტეგრაციის საფრთხეს უქმნის. 
რაც შეეხება ოჯახს, მასთან მიმართებაში სოციოლოგები 
ცდილობენ სხვა ყველაფერთან ერთად ნებისმიერი ტიპის 

ოჯახისათვის დამახასიათებელი მუდმივი ფუნქციები გამოყო- 
ფას. 

გვარის გაგრძელება: არსებობის გასაგრძელებლად სა- 
ზოგადოებამ ახალ წევრებზე უნდა იზრუნოს. ამ ამოცანის 

შესასრულებლად მხოლოდ სექსუალური მოთხოვნილება საკ- 
მარისი არ არის, რადგანაც მრავალი ადამიანი თავისუფალი 
სექსუალური ცხოვრების მიმდევარია და სულაც არ ფიქრობს 

ბავშვის გაჩენაზე; ამიტომ საზოგადოება მისი წევრების სტი- 
მულირებას ახდენს ამ მხრივ. აგრარულ საზოგადოებაში ბავ- 
შვების ყოლა ეკონომიკურად მომგებიანია. ზოგჯერ შობადო- 
ბის სტიმულირებისათვის საზოგადოება რელიგიურ მსოფ- 
ლმხედველობას მიმართავს. არსებობს სოციალური სტანდარ- 
ტი, რომლის მიხედვით, შვილების ყოლა „კარგი ცხოვრებისა“ 

და ბედნიერების ნიშანია. 
სოციალიზაცია: ცნობილია, რომ ოჯახი სოციალიზაციის 

ერთ-ერთი ძირითადი აგენტია. საზოგადოებაში დამკვიდრე- 

ბულ კულტურულ მეინსტრიმთან ზიარებას ბავშვი ოჯახიდან 
იწყებს საზოგადოების სრულყოფილ და სრულუფლებიან 
წევრად ჩამოყალიბებას ჩვენ ოჯახიდან ვიწყებთ. უფრო მეტი, 

სოციალურ გარემოსთან ადამიანის პირველი შეხვედრა ოჯა- 
ხიდან იწყება, ამიტომ დიდი მნიშვნელობა აქვს ოჯახურ ურ- 
თიერობებს, მათს ზნეობრივ მხარეს და ა. შ. ამ შემთხვევაში 
ოჯახი საზოგადოებასა და ინდივიდს შორის შუამავლის ფუნ- 
ქციას ასრულებს. 

ზრუნვა, დაცვა და ემოციური მხარდაჭერა: ოჯახის ფუნ- 
ქციებს შორის უმთავრესია მისი წევრების, განსაკუთრებით 
ბავშვების, მიმართ მზრუნველობა, მათი დაცვა და ემოციური 

მხარდაჭერა, ამიტომ უდიდესი მნიშვნელობა აქვს ოჯახის 
წევრებს შორის ჯანსალ ურთიერთობებს. ოჯახის წევრს სხვა 
წევრებთან მიმართებაში უნდა ჰქონდეს მეგობრობის, სიყვა- 
რულის, დაცულობისა და საერთო კეთილდღეობის განცდა. 

რეკრეაციული ფუნქცია რთული სოციალურ-პოლიტი- 

კური, ეკონომიკური, ტექნიკური და სხვა გარემოებებით გა- 

დატვირთულ, ფსიქოლოგიური სტრესებით დათრგუნულ ადა- 

მიანს ოჯახი უბრუნებს წონასწორობას, სიმშვიდესა და სი- 
ჯანსაღეს. დამქანცველი და რუტინული შრომის შემდეგ ადა- 
მიანი სასიცოცხლო ძალებს ოჯახში აღიდგენს. ყოველივე ეს 
კი ოჯახის რეკრეაციული ფუნქციის გამოვლინებაა. 

სამეურნეო-ეკონომიკური ფუნქცია: ოჯახს სამეურნეო- 
ეკონომიკური ფუნქცია გააჩნია. მისი სახე და სიცოცხლისუ- 
ნარიანობა დიდწილად დამოკიდებულია შინაეკონომიკურ 

მდგომარეობაზე, შემოსავლებზე, მათ განაწილებასა და მოხ- 
მარებაზე. 

თვითრეგულაციის ფუნქცია: ოჯახის წევრებს შორის არ- 

სებულ მთელ რიგ პრობლემებს ოჯახი უმეტეწილად საკუთა- 
რი ძალისხმევით უმკლავდება, ანუ ოჯახი თვითრეგულირება- 
დი სოციალური ინსტიტუტია. 

სტატუსის მინიჭება: ოჯახი მის წევრებს გარკვეულ სო- 
ციალურ სტატუსს ანიჭებს, რომელსაც სოციოლოგები მიწე- 
რილ სტატუსს ეძახიან. თავის მხრივ, ეს სტატუსი ინდივიდს 
რთულ პიროვნებათშორის ინტერაქციულ პროცესებში ორიენ- 
ტირებისათვის სჭირდება. 

სექსუალური ქცევის რეგულირება: ოჯახური ცხოვრების 
ნორმები ადამიანთა სექსუალურ ცხოვრებას არეგულირებენ, 
განსაზღვრავენ, თუ ვინ ვისთან და როდის შევიდეს სექსუა- 
ლურ ურთიერთობებში. თითქმის არც ერთ საზოგადოებაში 
ადამიანს არასოდეს არ ჰქონია სრული სექსუალური თავი- 
სუფლება, თუმცა საზოგადოებათა 70% სექსუალური თავი- 
სუფლების გარკვეულ ფორმას უშვებს, მაგრამ ამ შემთხვევა- 
ში ქორწინების გარეშე შვილის დაბადება მიღებული არ არის. 

სექსუალური ქცევის რეგულირებასთან არის დაკავში- 
რებული სექსუალური ცხოვრების კონტროლი. ქალის სექსუა- 
ლობის კონტროლი არა მარტო სექსუალობის სოციოლოგიის, 

არამედ, საერთოდ, საკაცობრიო ისტორიის ერთ-ერთი მყარი 
ელემენტია. შუა საუკუნეების ევროპულმა საზოგადოებამ 
ამისათვის სპეციალური მოწყობილობა, ე. წ. „უბიწოების ქა- 

მარი” გამოიგონა, რომელსაც ქალებს აცმევდნენ და ამით 

უზღუდავდნენ მათ სექსუალური აქტის შესრულებას. დღეს 
ამგვარ მოწყობილობას ვერსად შევხვდებით, მაგრამ სექსუა- 
ლობაზე კონტროლის მექანიზმები თანამედროვე საზოგადოე- 

ბაშიც შენარჩუნებულია. სექსუალობას თანამედროვე სოციო- 
ლოგები სხვადასხვაგვარად განიხილავენ. ერთ-ერთი მოსაზ- 
რების მიხედვით, იგი სოციალური უთანასწორობის გამოხა- 
ტულებაა. ამის მაგალითს ამერიკა იძლევა, რომლის მთელ 
ტერიტორიაზე პროსტიტუცია აკრძალულია, მაგრამ პოლიცი- 
ელების მიერ დაკავებულთა სტატისტიკით ირკვევა, რომ ამ 
აკრძალვის დამრღვევთა უმრავლესობა ქალები არიან. რო- 
გორც წესი, ამ მიზეზით ისინი უფრო ხშირად ხვდებიან პო- 

ლიციის განყოფილებაში. ეს ფაქტი სოციოლოგებს აძლევს 

იმის თქმის საშუალებას, რომ პროსტიტუციით დაკავებულ 
ქალთა რაოდენობა ასეთი კოლოსალური არ იქნებოდა, მათ 
რომ მამაკაცების დარი ეკონომიკური შესაძლებლობები ჰქო- 
ნოდათ. ამ მოსაზრებას სოციოლოგიაში ძირითადად ფემინის- 
ტური მოძრაობის წარმომადგენლები არ იზიარებენ და, შესა- 
ბამისად, ამ კუთხით ქალთა უფლებების დასაცავად იბრძვი- 
ან. ფემინისტების აზრით, თუკი ქალში მხოლოდ სექსუალო- 
ბას მივაქცევთ ყურადღებას და მეტს არაფერს, მაშინ ძველი 

დროის იმ ადამიანებს დავემსგავსებით, საიდანაც მომდინარე- 
ობს სიტყვა „პორნოგრაფია“ (ბერძნულად „პორნე“ – მამაკა- 
ცის სექსუალურ მხევალს, მსახურს ნიშნავს) რომლებიც 
ქალს, როგორც სახმარ ნივთს, ისე განიხილავდნენ. 

სექსუალობა და სექსი თანამედროვე საზოგადოებაში 

ინდუსტრიადაა ქცეული. დღევანდელ კულტურაში სექსუა- 
ლობა სპორტულ გატაცებად იქცა. ამ ყველაფერმა თავისი 
ასახვა პოვა თანამედროვე ადამიანის მეტყველებაში და ა. შ. 

სექსუალობასთან დაკავშირებით სოციოლოგიაში ცნო6- 

ბილია ე. წ. „უცნაური იდენტობის თეორია“, რომელიც მამა–- 
კაცთა სექსუალური ორიენტაციის საკითხს შეეხება. საყუ6- 
რადღებოა აგრეთვე სექსუალური განათლების საკითხიც. 
ამერიკის მთელი რიგი სკოლების საგანმანათლებლო პროგრა- 
მებში სპეციალური საგანი –- „სექსუალობის საფუძვლებია“ 
შეტანილი, რამეთუ ამერიკელ თინეიჯერთა ნახევარზე მეტი 
აღიარებს, რომ მათ სექსუალური გამოცდილება უკვე 16 
წლის ასაკში ჰქონდათ. ასეთ ვითარებაში მყოფი ამერიკელები 
მიიჩნევენ, რომ სექსუალური განათლების შემოღებას აზრი 

აქვს, თუმცა ამის შემდეგ არსებული სტატისტიკური მონაცე- 
მები საქმის გამოსწორებასთან დაკავშირებით დადებითი ტენ- 
დენციების არსებობას არ ადასტურებენ, ამიტომ სექსუალუ- 
რი განათლების შემოღების მოწინააღმდეგეები ამ საქმეში 
ოჯახს და მშობლებს ანიჭებენ უპირატესობას. ეს საკითხი 

ძალზე პრობლემატურია ჩვენთანაც. მასთან დაკავშირებით 
საზოგადოებრივი აზრი დღემდე სხვადასხვაგვარია. 

ოჯახისადმი ფუნქციურ მიდგომას თავისი კრიტიკოსებიც 
ჰყავს. მათ მიაჩნიათ, რომ ოჯახის მთელი რიგი ფუნქციები 
დროთა განმავლობაში სხვა სოციალურმა ინსტიტუტებმა შეი- 
თავსეს, მაგალითად, ბავშვთა მოვლისა და მათზე ზრუნვის 
ფუნქციები, სამეურნეო-ეკონომიკური ფუნქციები და ა. შ. 

თუმცა ყოველივე ამის მიუხედავად ოჯახს რეპროდუქციულ 
და სოციალიზაციურ ფუნქციებს ვერავინ წაართმევს. 

კონფლიქტოლოგიური მიდგომა ოჯახისადმი 

კონფლიქტოლოგიური სოციოლოგიური თეორიის მი- 

ხედვით, ოჯახი ისეთი სოციალური სტრუქტურაა, რომელშიც 
ადამიანთა ერთი ჯგუფი მომგებიან მდგომარეობაში იმყოფე- 
ბა სხვებთან შედარებით. მარქსსა და ენგელსს მიაჩნდათ, 
რომ ოჯახი კლასობრივი საზოგადოების მინიატიურულ მო- 
დელს წარმოადგენს, სადაც მამაკაცთა კლასი ქალთა კლასს 
ჩაგრავს, ხოლო ქორწინება კლასობრივი ჩაგვრის პირველი 

ისტორიული ფორმაა. 
სოციოლოგ რენდალ კოლინზს მიაჩნია, რომ ისტორიუ- 

ლად მამაკაცი „სექსუალური აგრესორია“, რასაც იგი მამაკა- 

ცის ფიზიკური ძალით ხსნიდა ამ შემთხვევაში ქალები 

მსხვერპლის როლში გვევლინებიან, ხოლო ქორწინება სექსუა- 
ლური საკუთრების მომნიჭებელ სოციალურად განპირობე- 
ბულ კოტრაქტს წარმოადგენს. ქალიშვილობა მამის, ხოლო 

სექსუალობა ქმრის საკუთრებადაა გამოცხადებული. შესაბა- 
მისად გაუპატიურება ქალის მიმართ ჩადენილ დანაშაულად 
კი არა, ერთი მამაკაცის მიერ მეორის წინააღმდეგ ჩადენილ 

დანაშაულად იყო მიჩნეული. ეს – ადრეულ დროში. ამჟამად 
ვითარება შეცვლილია. ქალებმა უფრო მეტი სექსუალური 
თავისუფლება მოიპოვეს, თუმცა ქორწინების „თავისუფალი 

ბაზრის“ პირობებში მათ თავიანთი სექსუალობის მამაკაცთა 

სოციალურ სტატუსზე გაცვლა უწევთ. კოლინზი ავითარებს 
ჰიპოთეზას, რომლის მიხედვით, თანამედროვე საქორწინო 

კონტრაქტები ნაკლებად არის ორიენტირებული საქორწინო 

ურთიერთობების მოწესრიგებაზე. მათი ყურადღება ფინან- 
სურ და ეკონომიკურ საკითხებზეა მიმართული. 

ოჯახისადმი კონფლიქტოლოგიურ მიდგომას მიმართავ- 

დნენ ფსიქოანალიტიკოსი ფროიდი და სოციოლოგი ზიმელი. 

ისინი ამტკიცებდნენ, რომ ახლო ურთიერთობების ქონა არა 

მხოლოდ სიყვარულს, არამედ ურთიერთბრძოლასაც გულის- 
ხმობს. ამ მოსაზრებაზე დაყრდნობით თანამედროვე სოციო- 
ლოგები მიიჩნევენ, რომ კონფლიქტი ოჯახური ცხოვრების 
აუცილებელი ელემენტია, კერძოდ, წინააღმდეგობა დამოუკი- 

დებლობის მოსაპოვებლად, ძალაუფლება და პრივილეგიები 
მნიშვნელოვნად წარმართავენ თანამედროვე ოჯახის ბედ-იღ- 

ბალს. ამ თვალსაზრისით, ოჯახი ისეთი სოციალური სტრუქ- 
ტურაა, რომელიც პიროვნებათშორის ურთიერთობებს უწყვე- 

ტი კონფლიქტების პირობებში აყალიბებს. ბოლო დროს და- 
სავლეთში ოჯახი ისეთი გაცხარებული კამათის საგანი გახდა, 
რომ სოციოლოგებმა ბრიჯიტ და პიტერ ბერგერებმა საგანგე- 
ბო ნაშრომი – „ომი ოჯახის ირგვლივ“ დაწერეს. ფემინიზმისა 

და მემარცხენე იდეოლოგიის მომხრეთათვის ნუკლეარული 

ოჯახი მრავალი თანამედროვე პრობლემის წყაროა, ხოლო 

კონსერვატიული მსოფლმხედველობის მატარებელთათვის 

ოჯახი ზნეობრიობის უკანასკნელი საყრდენია. 
ოჯახს, როგორც სოციალურ ფენომენს, ოჯახის სოციო- 

ლოგია სწავლობს. სოციალური ფაქტორების გავლენა ოჯახ- 

ზე და, პირიქით, ოჯახის გავლენა სოციუმზე, ქორწინების 

სოციალური რეგულაციები და პარტნიორის შერჩევა, შვილიე- 

რება, შობადობასა და სიკვდილიანობაზე სოციალური ფაქ- 
ტორების გავლენა, მშობლებისა და შვილების სოციალური 
სტატუსი, ოჯახური ძალადობა, მოხუცებზე ზრუნვა, არარე- 

235



უახა ქეცბაია 
  

  (დალ 9-- 4« 

გისტრირებული ქორწინებები, ოჯახური ცხოვრების ალტერ- 

ნატივა და მრავალი სხვა სოციოლოგიის ამ დარგის პრობლე- 
მებს შეადგენენ. 

ოჯახზე საუბარს ამერიკელი სოციოლოგისა და ფუტუ- 
როლოგის ელვინ ტოფლერის წიგნიდან (მომავლის შოკი“) 

ამონარიდით დავასრულებთ, რომელშიც დასმული პრობლე- 

მების განსჯა მკითხველისათვის მიგვინდვია: „სადაცაა ნოვა- 
ციების ტალღა დაგვატყდება თავს... ნოვაციები ღრმად შეაღ- 
წევენ ჩვენს პირად ცხოვრებაში და ოჯახის შიგნით არნახულ 
დაძაბულობას შექმნიან. ოდესღაც ოჯახი მიიჩნეოდა საზოგა- 
დოების დარტყმებისაგან თავდაცვის მძლავრ საშუალებად. 
დიდ სამყაროსთან ბრძოლის შემდეგ ნაცემ-ნაგვემი ადამიანი 
ოჯახში მოითქვამდა სულს და ჭრილობებს მოიშუშებდა, მაგ- 
რამ ინდუსტრიული რევოლუციის განვითარებასთან ერთად 
„ეს შოკის საწინააღმდეგო“ საშუალება თვითონ ხდება შოკის 
წყარო. საზოგადოების კრიტიკოსებისათვის სანეტარო დრო 
დადგა: ოჯახი „სრული გაქრობის ზღვარზეა“, – აცხადებს 

ფერდინანდ ლანდბერგი ნაშრომში „სამყაროს მომავალი სა- 
ხეცვლილება“. მას ეთანხმება ფსიქოანალიტიკოსი უილიამ 
ვულფი: „ოჯახი მოკვდა; ის ბავშვის დაბადებიდან ერთ ან ორ 

წელზე მეტხანს ვერ ძლებს. ასეთი იქნება მისი ფუნქცია მო- 

მავალში“. პესიმისტები გვარწმუნებენ, რომ ოჯახი მიზანმი- 
მართულად მიესწრაფება არყოფნისაკენ, მაგრამ იშვიათად 
ამბობენ, თუ რა მოვა მის ნაცვლად. მათ საწინააღმდეგოდ 
ოპტიმისტები გვარწმუნებენ როგორც არსებობდა ოჯახი 
ყველა სხვა დროში, ისე იარსებებს ახლაც. ზოგიერთები იმის 
მტკიცებასაც კი ცდილობენ, რომ ოჯახი თავის ოქროს ხანას 
უახლოვდება. მოცალეობის ზრდასთან ერთად, ვარაუდობენ 
ისინი, ოჯახის წევრები უფრო მეტ დროს გაატარებენ ერთად 

და უფრო მეტ კმაყოფილებას მიიღებენ ერთობლივი მოქმე- 

დებიდან, „ოჯახი, სადაც ყველა ერთად თამაშობს, ერთად 
რჩება" და ა. შ. არსებობს სხვა, უფრო ღრმა მოსაზრებაც: 

მომავალი დროის ქარიშხალი ადამიანებს აიძულებს, უფრო 
ღრმად შევიდნენ ოჯახში. „ადამიანები იმიტომ იქორწინებენ, 

რომ უფრო მყარ სტრუქტურაში პოვონ თავშესაფარი“, – 

წერს დოქტორი ირვინ გრინბერგი, ალბერტ აინშტაინის სამე- 
დიცინო კოლეჯის ფსიქიატრიის პროფესორი. ამ მოსაზრების 

თანახმად, ოჯახი ცვალებადობის ქარიშხლისაგან დაზღვევის 
საშუალებაა. მოკლედ, რამდენად ცვალებადი და უჩვეულოა 
გარე სამყარო, მით უფრო მნიშვნელოვანი ხდება ოჯახის რო- 
ლი. შესაძლებელია ამ კამათში ორივე მხარე არასწორი იყოს, 
რამდენადაც მომავალი უფრო ნათელია, ვიდრე გვგონია. 
ოჯახები, შესაძლოა, არ გაქრება და არც ახალ, ოქროს საუ- 

კუნეში შევა. უფრო მოსალოდნელია, რომ ის ნამსხვრევებად 
იქცეს, მაგრამ მხოლოდ იმისათვის, რომ შემდგომში ახალი 

და უცნაური სახე მიიღოს“. 

„ფულის ხარჯევა სიამოვნების გარეშე 

– აი, რა არის ეკონომიკა“. 

ჯ. ოსტინი 

თავიIII 
--=========>===C2C=ასაღხსVსგეაეაღეღეღელღლღლ– 

ეკონომიკა 

სხვა სოციალურ ინსტიტუტებთან შედარებით ეკონომი- 
კა ერთ-ერთი ყველაზე მეტად გავლენიანია ეკონომიკის 
თუნდაც უმნიშვნელო ცვლილებას ყოველთვის როდი მოაქვს 
კეთილისმყოფელი შედეგები საზოგადოებისათვის. სოციო- 
ლოგები ბევრს მსჯელობენ იმის შესახებ, თუ როგორ უნდა 

მუშაობდეს ეკონომიკა, ვის ინტერესებს უნდა ემსახურებო- 
დეს და ა. შ. 

ეკონომიკა სოციალური ინსტიტუტია, რომელიც საქონლი- 

სა და მომსახურების წარმოების ორგანიზებას ახდენს. საქონ- 
ლად სხვადასხვა სახის მოხმარების საგანი იწოდება, პირველადი 
მოხმარების საგნებით (საჭმელ-სასმელი, ტანისამოსი, საცხოვ- 
რებელი) დაწყებული ფუფუნების საგნებით (იახტა, მდიდრული 
საცურაო აუზი და მისთ.) დამთავრებული; მომსახურება კი მო- 
სახლეობისათვის სასარგებლო მოქმედებებს გულისხმობს (ექი- 

მების, მასწავლებლების, პროგრამისტების და სხვ.). 
საზოგადოების არსებობა დიდწილად ადამიანთა სასი- 

ცოცხლო მოთხოვნილებების დაკმაყოფილებისათვის აუცილე- 

ბელი მატერიალური დოვლათის წარმოებასთანაა დაკავშირე- 
ბული, წარმოება კი შრომის გარეშე არ არსებობს. ფართო 

  ღა 9--– – 

მნიშვნელობით, წარმოებაში მოიაზრება არა მხოლოდ მატე- 

რიალური დოვლათის შექმნის პროცესი, არამედ მთლიანი 
სისტემა, რომლის ელემენტებია: განაწილება, გაცვლა, მოხმა- 
რება, წარმოებული პროდუქტის მოძრაობა ინდივიდუალურ 

მითვისებამდე. ამ ყოველივეს საკუთარი კანონზომიერება გა- 
აჩნია, რომელსაც ცალკე მეცნიერება შეისწავლის. 

გარდა ამისა, თანამედროვე გაგებით, საზოგადოებაზე 
საუბარს სოციოლოგიის კლასიკოსები (მაგალითად, დიურკემი) 
შრომის, წარმოების საზოგადოებრივ დანაწილებას უკავშირებ- 
დნენ. ორგანიზმის მსგავსად, სადაც უჯრედების გამრავლება 
მათ შორის ფუნქციების განაწილებას იწვევს, საზოგადოებაში 
მის წევრთა რაოდენობის ზრდას შედეგად ადამიანთა დიფე- 
რენციაცია და სპეციალიზაცია, შრომის საზოგადოებრივი და- 
ნაწილება და მის წევრთა შორის სოლიდარობის ზრდა მოჰყვე- 
ბა. დიურკემის მიხედვით, ეს არის ის პრინციპი, რომელიც თა- 
ნამედროვე საზოგადოებას უდევს საფუძვლად. დიურკემი ეკო- 
ნომისტი არ იყო, მაგრამ კარგად იცოდა, რომ ეკონომიკის გა- 
რეშე საზოგადოების არსებობა წარმოუდგენელია. 

ეკონომიკა ბერძნული სიტყვიდან მომდინარეობს. „ოი- 

კოს" – სახლს, ხოლო „ნომოს“ – კანონს ნიშნავს. სიტყვასიტ- 

ყვით „სახლის ანუ მეურნეობის წარმართვის კანონს“ ნიშნავს. 
იგი საზოგადოების საწარმოო მოქმედებასთან და, საერთოდ, 

იმ ურთიერთობებთან არის დაკავშირებული, რომლებიც წარ- 
მოების, გაცვლის, განაწილებისა და მოხმარების პროცესში 
წარმოიშობა თავდაპირველად ტერმინი არისტოტელესთან 
გვხვდება (ძვ. წ. IV ს.ე) არისტოტელე ეკონომიკას „ბუნებრივ 
მეცნიერებას“ უწოდებდა და მას „ქრემატისტიკას“ (ადამიანუ- 
რი მოქმედების სფერო, რომელიც სარგებლიანობის მიღწევას 
ისახავს მიზნად) უპირისპირებდა. 

ამჟამად ეკონომიკაში მოიაზრება: ა) მატერიალური და 

ადამიანური რესურსების რაციონალური მართვა წარმოების 
პროცესში; ბ) მატერიალური დოვლათის წარმოებასთან, განა- 

  დი > «   

წილებასა და მოხმარებასთან დაკავშირებული სოციალური 
ინსტიტუტების მთელი სისტემა; გ) მეცნიერება, რომელიც შე- 

ისწავლის საზოგადოებაში მწირი რესურსებისათვის კონკუ- 
რენციის, მათი წარმოების, გაცვლის, განაწილებისა და მოხ- 

მარების პროცესებს, წესებსა და კანონებს. 
როდესაც სოციოლოგი ადგენს, თუ რა როლს ასრულებს 

ეკონომიკური ფაქტორი საზოგადოებრივ ცხოვრებაში, იგი 

უსათუოდ ეკონომიკური მეცნიერების მონაცემებს უნდა და- 
ეყრდნოს. როდესაც სოციოლოგი სხვადასხვა საზოგადოებრი- 
ვი ჯგუფის ურთიერთობას აანალიზებს, იგი ეკონომიკურ კა- 

ნონზომიერებებს ითვალისწინებს აუცილებლად. მათი ცოდ- 
ნის გარეშე არ შეიძლება სრულყოფილი იყოს საზოგადოებ- 
რივი ცხოვრების ამა თუ იმ მოვლენების არსი, რადგანაც 

ეკონომიკურის გარეშე მათი არსებობა წარმოუდგენელია. თა- 

ვის მხრივ, ეკონომიკური მოვლენების არსი გაუგებარი იქნე- 
ბა, თუკი სოციალურის კანონზომიერებები არ ვიცით, ამიტომ 
სოციოლოგია და ეკონომიკა ორგანულ კავშირში იმყოფებიან 
ერთმანეთთან და სოციალურ მეცნიერებათა ძირითად 
ბირთვს წარმოადგენენ. ამ მეცნიერებათა სინთეზის გზით 
არის შექმნილი მეცნიერების ისეთი დარგი, როგორიცაა სო- 
ციალური ეკონომიკა და ეკონომიკური სოციოლოგია. სოცია- 

ლური ეკონომიკა ეკონომიკის ისეთი მიმართულებაა, რომე- 

ლიც მთლიანად სოციუმზეა ორიენტირებული, ამიტომაც მას 

თანამედროვე, ცივილიზებული სამოქალაქო საზოგადოების 

შესახებ მეცნიერებად მიიჩნევენ. 

ეკონომიკის სოციოლოგია 

ეკონომიკის სოციოლოგია საზოგადოების ეკონომიკურ 

პროცესებს სოციალური თეორიების პრიზმაში განიხილავს. 
იგი სოციალური სინამდვილის ეკონომიკურ და არაეკონომი- 

კურ ფაქტორებს შორის კავშირ-ურთიერთობას იკვლევს. 

სოციოლოგია ყველასათვის 
  

  და 52> >. 

ეკონომიკის სოციოლოგია ტრადიციული ეკონომიკური 

თეორიის მიერ წარმოდგენილი ადამიანის მოდელისაკენ, ანუ 

„ჰომო ეკონომიკუსისაკენ" იხრება. ეს ადამიანის განსაკუთ- 
რებული ტიპია, რომელსაც ახასიათებს ეგოიზმი და სხვებისა- 
გან დისტანცია, ის ძალზე რაციონალური და ამასთანავე ინ- 
ფორმირებულია; მოქმედებს ისე, როგორც მანქანა, და ეკო- 
ნომიკური ინტერესების ლოგიკას ექვემდებარება მხოლოდ. 

იგი დაცლილია ყოველგვარი სენტიმენტალიზმისა და რომან- 

ტიზმისაგან; მისთვის მშვენიერია ის, რაც მომგებიანია; მისი 

სტრატეგია თანამიმდევრული და რეფლექსური მოქმედებაა, 

რომლის მიზანი საკუთარ მომავალზე ზრუნვაა. ამასთანავე 
ის ჩართულია ფორმალურ და არაფორმალურ ურთიერთობა- 
თა ძალზე დახლართულ ქსელში, ხელმძღვანელის ან დაქვემ- 
დებარებაში მყოფი პირის სახით შედის სხვადასხვა ორგანი- 
ზაციაში, მოქმედებს სოციალურ ჯგუფში, მიეკუთვნება ლო- 

კალურ და ნაციონალურ ერთობებს და სხვა (ადამიანის ეს 
ფიპი „ჰომო ფაბერში“ აქვს აღწერილი მაქს ფრიშს). 

ადამიანის ასეთი მოდელი დაიწუნა მაქს ვებერმა. თანა- 
მედროვე ეკონომიკურმა სოციოლოგიამ თავისუფალი ბაზრე- 
ბის დომინანტურობით თითქოსდა მონახა გამოსავალი, მაგ- 
რამ ჩვენ კვლავ თანამედროვე კაპიტალიზმის დაუნდობლო- 
ბის მოწმე ვართ. 

ეკონომიკური სოციოლოგია გაჩნდა, როგორც ეკონომი- 

კური მოვლენების ახლებური ხედვა. ხედვის სიახლე იმაში 
მდგომარეობდა, რომ უნდა ახსნილიყო, თუ რა როლს ასრუ- 

ლებდნენ ეკონომიკური სტრუქტურები და ინსტიტუტები სა- 
ზოგადოებაზე და, პირიქით, საზოგადოების გავლენა ეკონო- 

მიკურ სტრუქტურებზე. ასე ჩამოყალიბდა კლასიკური ეკონო- 
მიკური სოციოლოგიის ძირითადი მიმართულება: კაპიტალიზ- 

მისა და თანამედროვე საზოგადოების ურთიერთმიმართების 
პრობლემა. ამგვარი კვლევის მაგალითია სოციოლოგიის 
კლასიკოსების – მაქს ვებერის „პროტესტანტული ეთიკა და 

  <> « 

კაპიტალიზმის სული“ და გეორგ ზიმელის „ფულის ფილოსო- 

ფია", თუმცა ეკონომიკური სოციოლოგიის საფუძვლად ალექ- 

სის დე ტოკვილის ნაშრომი „დემოკრატია ამერიკაში“ (1835- 
1840 წწ.) მიიჩნევა. ეკონომიკური სოციოლოგიის აღიარებუ- 

ლი ყველაზე დიდი კლასიკოსი კი კარლ მარქსია. მარქსთან 
ერთად მას წარმოადგენენ ვერნერ ზომბარტი, იოზეფ შუმ- 

პერტი და სხვები. კლასიკური ეკონომიკური სოციოლოგიის 

მიხედვით, ეკონომიკა თანამედროვე საზოგადოების ავტონო- 

მიური სფეროა, რომელშიც ტრანსაქციების ხასიათს რაციო- 

ნალური კალკულაცია განაპირობებს და ის არაეკონომიკურ 

ცვლადებს (რელიგია, პოლიტიკა, განათლება და სხვ.) ნაკლე- 
ბად ექვემდებარება. ეკონომიკაზე არაეკონომიკური ცვლადე- 
ბის გავლენა და ზემოქმედება ყველაზე კარგად მაქს ვებერმა 
შეისწავლა. ეკონომიკური და სხვა სოციალური ინსტიტუტე- 

ბის ურთიერთადმოკიდებულების კვლევაში დიდი წვლილი შე- 
იტანეს ცნობილი ამერიკელი სოციოლოგების ტალკოტ პარ- 

სონსისა და ნეილ სმელზერის შრომებმა. თანამედროვე ეკო- 
ნომიკის სოციოლოგია შეისწავლის კულტურასთან, პოლიტი- 
კურ და სხვა ინსტიტუტებთან ეკონომიკური, საფინანსო და 

ბიზნეს-ორგანიზაციების კავშირ-მიმართებებს,დ გიგანტური 

კორპორაციების გავლენას საზოგადოებაზე, მოსახლეობის 

ყოველდღიურ ეკონომიკურ ქცევაზე და სხვ, 
XX საუკუნის 60-70-იანი წლებიდან ეკონომიკის სოციო- 

ლოგიის წიაღიდან ისეთი დარგები აღმოცენდა როგორებიცაა 

ინდუსტრიული სოციოლოგია, შრომის ბაზრის სოციოლოგია, 

მოხმარების სოციოლოგია, თავისუფალი დროის სოციოლოგია, 

რომელთაც ცოტა მოგვიანებით დაემატა საბაზრო ეკონომიკის 

სოციოლოგია, ბიზნესის სოციოლოგია და სხვა. ამ მიმართუ- 
ლებით ულტრათანამედროვე დარგებია რაციონალური არჩევა- 

ნის სოციოლოგია, რომელიც სოციალურ გაცვლასა და რაციო- 

ნალური არჩევანის ეკონომიკურ თეორიას ემყარება (ჯ. ჰომან- 
სი, ჯ. კოულმანი) და ქსელური სოციოლოგია. 

„პოლიტიკა ადამიანის გაჩენის შემდეგ არსებობს და 

ყოველგვარი მნიშვნელოვანი მოვლენა, რომელიც ჩვენ- 
თვის ცნობილია, არის შედეგი პოლიტიკისა. პოლიტიკა 
იმდენად მძლავრი მოვლენაა, რომ სატანასაც მან შთაა- 

გონა ღმერთის წინააღმდეგ აჯანყება“. 
ალ. ამილახვარი 

თავი IV 
== ============- 

პოლიგიკა 

სოციოლოგიისათვის პოლიტიკა და პოლიტიკური პრო- 

ცესები სოციალური განზომილების ერთ-ერთი უმნიშვნელო- 
ვანესი ნაწილია, შესაბამისად, სოციოლოგიური თვალსაზრი- 

სით პოლიტიკა – ეს არის სოციალური ინსტიტუტი, რომელიც 

ძალაუფლებას ანაწილებს საზოგადოებაში და მისი განვითა- 
რების გზებს სახავს და შესაბამის გადაწყვეტილებებსაც 
ილებს. ამიტომ სოციოლოგიური თვალსაზრისით აქტუალუ- 
რია ძალაუფლებისა და პოლიტიკური პროცესების ტრან- 

სფორმაციისა და სხვა საკითხების კვლევა, რომლის დროსაც 

სოციოლოგია პოლიტოლოგიის მონაცემებს ითვალისწინებს. 
სიტყვა „პოლიტიკა“ ძველი ბერძნულიდან მომდინარეობს. 

„პოლიტიკონ“ – საზოგადოებრივს, „პოლისი“ – ქალაქ-სახელ- 
მწიფოს, „პოლითეია“ –- კონსტიტუციას ნიშნავს. პოლიტიკის 

ცნების ერთმნიშვნელოვანი განმარტება არ არსებობს. პლა- 
ტონი პოლიტიკის ცნებაში პოლისის პირობების თანახმად 
ცხოვრების ხელოვნებასა და მართვას გულისხმობდა. დიდი 

გერმანელი სოციოლოგი მაქს ვებერი პოლიტიკას ძალაუფლე- 

ბისაკენ სწრაფვასთან, მის მოპოვებასა და შენარჩუნებასთან 
აიგივებდა. მის მიხედვით, პოლიტიკის ფართო გაგება ადამია- 
ნის ცხოვრების სხვადსხვა სფეროს შორის არსებულ პოლიტი- 
კურ ურთიერთობებს გულისხმობს, ხოლო ვიწრო გაგებით 

პოლიტიკაში სახელმწიფოს მართვა იგულისხმება. დ. ისტონის 

აზრით, პოლიტიკა მთავრობის მიერ ღირებულებათა განაწი- 

ლების განხორციელებაა, ხოლო პ. მერკლის მტკიცებით, თა- 

ვისი საუკეთესო გამოვლინებით პოლიტიკა კეთილშობილური 

სწრაფვაა გონიერი წესრიგისა და სამართლიანობისაკენ, რომ- 
ლის მეორე მხარე ძალაუფლების, დიდებისა და სიმდიდრისა- 
კენ დაუოკებელ სწრაფვას გულისხმობს. გენიალურ არისტო- 
ტელეს პოლიტიკის უზენაეს მიზნად სამართლიანი სახელმწი- 
ფო მიაჩნდა. მაკიაველის, დიუვერჟესა და არონის აზრით, 
პოლიტიკა ძალაუფლების მოპოვებისა და შენარჩუნების პრო- 
ცესია. 

რაც შეეხება პოლიტიკის სოციოლოგიურ ანალიზს, სო- 
ციოლოგიისათვის იგი სოციალური ფენომენია, რომელიც აუ- 

ცილებელია საზოგადოების არსებობისათვის. მას, როგორც 
სოციალურ ინსტიტუტს, მთელი რიგი საზოგადოებრივი ფუნ- 

ქციები გააჩნია რომელთაგან უმთავრესი ძალაუფლების 
პრობლემას უკავშირდება. 

ისტორიულად პოლიტიკა ინდივიდუალური და ჯგუფუ- 
რი ინტერესების საერთო საზოგადოებრივი ინტერესებისადმი 
დასამორჩილებლად შეიქმნა, რაც საზოგადოების მთლიანობი- 

სა და ერთიანობის შენარჩუნებით იყო ნაკარნახევი. ადამია- 
ნის საქმიანობის ეს განსაკუთრებული ფორმა მოწოდებულია, 
სხვადასხვა სოციალური ჯგუფის ხანგრძლივი და მიმდინარე 

ინტერესები გამოავლინოს. ამ შემთხვევაში პოლიტიკა დიდი 
და მცირე ჯგუფების ინტერესების სამსახურში იმყოფება. იგი 
გააზრებული მოქმედებების ერთობლიობაა, რომელიც საზო- 

გადოებრივი პროცესების უზრუნველყოფაზე, მათ რეგული- 
რებასა და გარკვეული მიმართულებით წარმართვაზეა ორი- 

ენტირებული, თუმცა იგი ადამიანთა თავისუფალ, გაუაზრე- 

ბელ მოქმედებებს, ბუნებრივია, არ გამორიცხავს. 

სოციოლოგები პოლიტიკის ფუნქციონირების სამ დონეს 

გამოყოფენ მეგაპოლიტიკა საერთაშორისო პოლიტიკური 

ორგანიზაციების მოქმედებას გულისხმობს; მაკროპოლიტიკა 

ახასიათებს სახელმწიფოს, სახელმწიფო ხელისუფლებასა და 
მის ტრუქტურას; მიკროპოლიტიკა ცალკეულ ორგანიზაციებ- 
სა და სტრუქტურებს მოიცავს. 

ძირითადი კონცეფციები პოლიტიკის შესახებ 

პოლიტიკის კვლევის ხანგრძლივი დროის განმავლობაში 

მრავალი საინტერესო კონცეფცია იქნა ჩამოყალიბებული, 
რომლებიც მის სხვადასხვაგვარ გაგებასა და მისადმი მრა- 
ვალგვარ მიდგომას გვთავაზობენ. მათ შორის ყველაზე მე- 
ტად გავრცელებულია პოლიტიკის თეოლოგიური, ნატურა- 

ლისტური და სოციალური კონცეფციები. 

პოლიტიკისადმი თეოლოგიური მიდგომა უძველესი 

დროიდან იღებს სათავეს. იგი პოლიტიკის საღვთისმეტყველო 
გაგებას წარმოადგენს. პოლიტიკას, ამ კონცეფციის მიხედ- 
ვით, ლვთაებრივი წარმომავლობა აქვს. პოლიტიკურ პროცე- 

სებს ღვთის ნება განაგებს, ხოლო ადამიანმა ღვთაებრივი ნე- 
ბა უნდა შეასრულოს და ამიტომ არ უნდა ჩაერიოს პოლიტი- 
კურ პროცესებში. თუმცა პლატონისა და არისტოტელეს ნა- 
აზრევში პოლიტიკა არა მხოლოდ ღვთაებრივი, არამედ ადა- 
მიანური მისწრაფებების შედეგია. ადამიანი, მათ მიხედვით 

საზოგადოებრივი, პოლიტიკური არსებაა. შუა საუკუნეებში 
პოლიტიკა და ძალაუფლება ღვთაებრივი და ადამიანური ძა- 
ლისხმევის ერთობლივი მოქმედების შედეგად იყო მიჩნეული. 

მსგავსი მოსაზრებები თომა აკვინელის ნააზრევისათვის არის 
დამახასიათებელი. თეოლოგიური კონცეფციის მიხედვით, 

კარგი პოლიტიკური ლიდერი ღვთის წყალობის ნიშანია, ხო- 

ლო ცუდი ადამიანთა სასჯელია მათი ცოდვებისათვის. ეს 
იმას ნიშნავს, რომ ძალაუფლება და პოლიტიკა ღმერთთან 
არის კავშირში. 

პოლიტიკისადმი ნატურალისტური მიდგომა მთავარ ყუ- 
რადღებას ბუნებრივ ფაქტორებზე (ბუნებრივი გარემო, ქვეყ- 

ნის გეოგრაფიული მდგომარეობა, კლიმატი და სხვ.) ამახვი- 
ლებს. ამ ტიპის თეორიებს განეკუთვნება გეოგრაფიული, ბი- 

ოლოგისტური და ფსიქოლოგისტური კონცეფციები. 

გეოგრაფიული კონცეფციის მიხედვით, პოლიტიკა 

მთლიანად გეოგრაფიული ფაქტორებით განისაზლვრება. ამ 
კონცეფციის ფუძემდებელი ფრანგი პოლიტიკური მოღვაწე 
ჟან ბოდენია. მსგავსი მოსაზრებები ანტიკური დროის მოაზ- 

როვნეებსაც ჰქონდათ. ამავე კონცეფციას ავითარებდა მონ- 

ტესკიეც. 
პოლიტიკის ბიოლოგიური კონცეფციის საყოველთაოდ 

ცნობილი ავტორები იტალიელი მოაზროვნეები ლომბროზო 

და ნორდაუ არიან. ეს კონცეფცია პოლიტიკის ბუნებას ინ- 

დვიდის ბიოლოგიური თავისებურებებით ხსნის, კერძოდ, პო- 

ლიტიკური საქმიანობა განსაზღვრულია ინდივიდის ინსტინ- 

ქტებით, გენეტიკური და სხვა ბიოლოგიური თავისებურებე- 
ბით. 

პოლიტიკის ფსიქოლოგიური თეორიის წარმომადგენლე- 

ბი არიან ტარდი, ლებონი, გუმპლოვიწჩი და სხვ. ამ კონცეფ- 

ციის მიხედვით, საზოგადოების პოლიტიკური განვითარება 

ისეთი ფსიქოლოგიური ფაქტორებითაა განპირობებული რო- 

გორებიცაა გაბედულება, სიმამაცე, აგრესიულობა და სხვა. 
პოლიტიკის სოციალური კონცეფციის მიხედვით, პოლი- 

ტიკა მთელი რიგი სოციალური, ეკონომიკური, სამართლებ- 

რივი, დემოკრატიული, კულტურული და ანთროპოლოგიური 

ფაქტორებითაა განპირობებული. ხოლო სოციოლოგიის კლა- 
სიკოსის ემილ დიურკემის მიხედვით, პოლიტიკას საზოგადოე- 

ბა განსაზღვრავს. პოლიტიკისა და საზოგადოების ურთიერ- 
თობაში მთავარი საზოგადოებაა. 

პოლიტიკის სოციალურ-ეკონომიკური თეორია მიიჩნევს, 

რომ პოლიტიკა საზოგადოების ეკონომიკური ურთიერთობე- 

ბით არის განპირობებული. მარქსის აზრით, პოლიტიკა ეკო- 
ნომიკის კონცენტრირებული გამოხატულებაა. 

პოლიტიკის სამართლებრივ თეორიებს (რ. მოორი, გ. 

მაკდონალდი და სხვ.) პოლიტიკის განმსაზღვრელ ფაქტორად 
სამართალი მიაჩნიათ. სწორედ სამართალი განაპირობებს პო- 
ლიტიკური ინსტიტუტების წონასწორობას და ხელს უწყობს 
საზოგადოების პოლიტიკური სისტემის დინამიკურ განვითა- 

რებას. 
პოლიტიკის დემოკრატიული ანუ ლიბერალური თეორი- 

ის მიხედვით (ჰობსი, ლოკი, რუსო და სხვ.), პოლიტიკისა და 

ძალაუფლების წყარო ხალხია. პოლიტიკის ბუნება ადამიანთა 

მოთხოვნილებებითა და ინტერესებით განისაზღვრება. 

პოლიტიკისადმი კულტუროლოგიური მიდგომის მიხედ- 

ვით, პოლიტიკური საქმიანობა ადამიანის სულიერ-გონით ნი- 

შან-თვისებებზეა დამოკიდებული, რომელთა შორის უმთავრე- 

სია განათლება, პროფესიონალიზმი და ზნეობა. 
პოლიტიკისადმი ანთროპოლოგიური მიდგომის მიხედ- 

ვით, ყოველი ადამიანის შემოქმედებითი შესაძლებლობები- 

სათვის ხელის შეწყობა პოლიტიკის ძირითადი მიზანია. 

პოლიტიკის მრავალ განმარტებებს შორის საინტერესოა 

იტალიელი მოაზროვნისა და სახელმწიფო მოღვაწის ნიკოლო 

მაკიაველის მოსაზრებები, რომელმაც ახალი დროის პოლიტი- 

კურ-სამართლებრივ იდეოლოგიას ჩაუყარა საფუძველი. მისი 
პოლიტიკური შეხედულებები ტრაქტატ „მთავარშია“ გადმო- 
ცემული. მაკიაველის აზრით, „ბუნებამ ადამიანები იმგვარად 

შექმნა, რომ მათ შეუძლიათ ყველაფერი ისურვონ, მაგრამ ამ 
სურვილების ახდენა არ ძალუძთ“, ამიტომ ისინი პატივმოყვა- 

რენი, საეჭვონი და გაუმაძღარნი ხდებიან. ყოველივე ეს მათ 

247



კახა ქეცბაია 
  რ თ” ი» «   

პოლიტიკურ ცხოვრებაში იჩენს თავს და ამიტომაც საზოგა- 
დოებრივი ცხოვრების ამ სფეროში ყოველთვის უარესს უნდა 
ველოდოთ და არა კარგსა და იდეალურს. 

სახელმწიფო, ამბობდა მაკიაველი, მთავრობისა და მის 
ქვეშევრდომთა ურთიერთობაა, რომელიც ამ უკანასკნელთა 
შიშს ან სიყვარულს ემყარება. რაც შეეხება ისტორიას იგი ძა- 
ლაზე: ღმერთზე, ბედისწერასა და დიად პიროვნებაზეა დამო- 

კიდებული. 
მაკიაველის მოძღვრება ხასიათდება: 
ჰუმანიზმით: „ადამიანს შეუძლია ყველაფერი: შეცვალოს 

ღმერთის ნება და საკუთარი ბედისწერა. იგი შეიძლება დიადი 
იყოს ბოროტმოქმედებაშიც. მას ისტორიის ჩარხის უკუღმა 
დატრიალებაც შეუძლია“. 

ანტიფატალიზმი: საკუთარი ბედისწერის შეცვლისაკენ 
სწრაფვა. 

რეალიზმი: იმის აღწერა, რაც არის. 
მაკიაველის აზრით, პოლიტიკა არის: 

.·ი „ცდისეული მეცნიერება საგანთა რეალური წესრიგის 
შესახებ. იგი შეისწავლის ხელისუფლებას, როგორც 

არის. 

ხელისუფლების ხელში ჩაგდებისა და შენარჩუნების 
მეცნიერება. ხელისუფლება კი ბატონობისა და ქვე- 

შევრდომობის მდგომარეობაა. 

.· ადამიანური საქმიანობის მიზანიმართული სახეობა. 
მიზანი ყოველთვის ერთია – ხელისუფლების შენარ- 
ჩუნება და გამყარება. 

შაზოგადოებრივი ცხოვრების ამორალური სფერო, 

რადგანაც ხელისუფლებიათვის ბრძოლაში მორალუ- 
რი პრინციპებით ხელმძღვანელობა შეუძლებელია. 
პოლიტიკურ მოქმედებათა შეფასებისას მორალური 

კრიტერიუმები გამოუსადეგარია. 

საზოგადოებრივი ცხოვრების ავტონომიური სფერო 

რელიგიასთან მიმართებაში. 

სფერო, სადაც მიზანი ამართლებს საშუალებას. 

ხელოვნება. შეუძლებელია მისი დასწავლა. აქ პირ- 
ველხარისხოვანი მნიშვნელობა პიროვნებას აქვს. 
პოლიტიკაში წარმატების მიღწევის მუდმივი საშუა- 
ლებები არ არსებობს. იზნის მისაღწევი საშულებები 
სიტუაციის მიხედვით შეირჩევა. 

მაკიაველის მიხედვით, პოლიტიუკურ ძალაუფლებას 

შემდეგი საფუძვლები გააჩნია: 

მატერიალური – ერთგული ადამიანებისაგან შემ- 
დგარი მრავალრიცხოვანი ჯარი. პოლიტიკოსს მხე- 

დართმთავრის ნიჭი უნდა ჰქონდეს. 

სოციალური – ხალხი. 

ფსიქოლოგიური – გრძნობები. ხალხს უნდა უყვარ- 

დეს ან ეშინოდეს მთავრობის. სიძულვილის გრძნობა 
მთავრობისათვის დამღუპველია. არ შეიძლება, რომ 
მთავრობა ძარცვავდეს ხალხს. სიძულვილს იწვევს 
მთავრობის უმოქმედობა და სულმოკლეობა. თუმცა 
საჭიროების შემთხვევაში მმართველი შეიძლება ლო- 

მი, მელა ან გველი იყოს. 

რაც შეეხება რელიგიას, მაკიაველის მიხედვით, მას სა- 

ხელმწიფოებრივი სტატუსი უნდა ჰქონდეს. 

პოლიტიკა და რელიგია 

პოლიტიკის და რელიგიის ურთიერთმიმართების პრობ- 

ლემა დიდი ხნის განმავლობაში სახელმწიფო ხელისუფლების 
მაგიური და რელიგიური წარმომავლობის კონტექსტში განი- 

ხილებოდა. რელიგიის ცნობილი მკვლევარი ჯ. ფრეზერი მი- 

იჩნევდა, რომ სამეფო ხელისუფლებას მაგიური წამომავლობა 

აქვს. ამ მოსაზრებას უპირისპირდება შეხედულება რომლის 
მიხედვით, პოლიტიკური და რელიგიური ინსტიტუტების და, 

შესაბამისად, რელიგიისა და პოლიტიკის ფუნქციები ერთმა- 
ნეთისაგან ყოველთვის გამიჯნულია. 

საკითხის განხილვისას ხშირად აქცევენ ყურადღებას იმ 
გარემოებას რელიგია გაჩნდა უფრო ადრე თუ პოლიტიკა. ამ 

შემთხვევაში უპირატესობა რელიგიის მხარესაა, რადგანაც 
დამწერლობამდელ საზოგადოებებში, როდესაც ჯერ კიდევ 
არ იყო ჩამოყალიბებული სახელმწიფო ხელისუფლება ადამი- 
ანთა ქცევას რელიგია აკონტროლებდა. ამ შემთხვევაში რე- 
ლიგიური ლიდერი, მაგალითად ქურუმი პოლიტიკური ლიდე- 

რიც არის და რელიგიური და პოლიტიკური სტრუქტურების 

შერევასთან გვაქვს საქმე. 

საზოგადოების გათანამედროვეობასთან ერთად თანადა- 
თან რელიგიისა და პოლიტიკის ფუნქციების გამიჯვნაც მოხ- 
და. შედეგად პოლიტიკური ძალაუფლების მატარებელი ინ- 
სტიტუტი – სახელმწიფო და საკრალური ძალაუფლების მა- 
ტარებელი რელიგია ერთმანეთს გამოეყვნენ. თუმცა ქარიზ- 

მატული ლიდერის პრობლემა დღის წესრიგში მაინც დარჩა. 
ვებერის ქმით ქარიზმატული ლიდერი რელიგიურ-მაგიური 

საწყისების მქონეა. თუმცა ასეთი ლიდერები პოლიტიკაში იშ- 

ვიათია. ამიტომ მის ნაცვლად თანამედროვე პოლიტიკის სო- 
ციოლოგიაში „გამოჩენილი ისტორიულ პიროვნებაზეა“ საუბა- 
რი, რომელიც შეიძლება სულაც არ იყოს რელიგიური სულის- 
კვეთების მატარებელი. თანამედროვე საზოგადოებაში ავტო- 
რიტეტი და ძალაუფლება რაციონალიზებულია და ინსტიტუ- 
ციონალიზაციასთან და ლეგიტიმაციასთან არის დაკავშირე- 
ბული, რაც ბუნებრივია საზოგადოების დიფერენციაციისა და 
ინტეგრაციის პროცესის შედეგია. სოციოლოგებს მიაჩნიათ, 

რომ რელიგიისა და პოლიტიკის ურთიერთმიმართების საკით- 
ხის ძირითად ასპექტი რელიგიისა და სახელმწიფოს ურთიერ- 

თობით ამოიწურება. ამ შემთხვევაში ამ ურთიერთობათა 

სხვადსხვა მოდელებზეა ლაპარაკი, რომელთაგან უმთავრესია 
თეოკრატიული მოდელი; არსებობს ასევე სახელმწიფოებრივი 

ეკლესიის მოდელი; მოდელი რომლის მიხედვით სახელმწიფო 
და რელიგია ორი დამოუკიდებელი ინსტანციაა. არსებობს აგ- 

რეთვე ტოტალიტარული მოდელი, რომლის მიხედვით ეკლე- 
სია მოკლებულია დამოუკიდებლობას; ღია, დემოკრატიული 
მოდელი კი აღიარებს რელიგიურ პლურალიზმს და რელიგიას 

არანაირი სახელმწიფოებრივი პრივილეგია არ გააჩნია, ხოლო 
თავის მხრივ პოლიტიკაც არ იყენებს რელიგიას საკუთარი 
მიზნების მისაღწევად. 

ყოველივე ზემოაღნიშნულის გათვალისწინებით შეიძლე- 

ბა ითქვას, რომ რელიგიისა და პოლიტიკის ურთიერთობა 
განსხვავებულია გემაინშაფტურ და გეზელშაფტურ სოციუ- 
მებში. პირველის შემთხვევაში რელიგია უპირატესია პოლი- 
ტიკაზე, მეორე შემთხვევაში პირიქით, რელიგია მეორეხარის- 

ხოვანია და ადამიანებს შორის ურთიერთობები რაციონალი- 
ზებული და სეკულარიზებულია. აქ პოლიტიკას თავისი ადა- 
გილი აქვს და რელიგიას თავისი. თუმცა იმის თქმა, რომ პო- 
ლიტიკა თავისი იძულებითი ხასიათიდან გამომდინარე რელი- 

გიურ ლეგიტიმაციას არ საჭიროებს ძალზე ძნელი იქნება. რე- 
ლიგიისა და პოლიტიკის ძალზე რთული, მრავალფეროვანი და 
წინაალმდეგობრივი ურთიერთობიდან გამომდინარე უნდა ით- 

ქვას ერთი რამ, თუკი რელიგიის ქვეშ გარკვეულ მორალურ 

ღირებულებათა სისტემას მოვიაზრებთ, რომელიც სიკეთეზეა 
ორიენტირებული მაშინ პოლიტიკას რელიგიაზე ორიენტირება 
მართებს. ამ შემთხვევაში პოლიტიკის მორალიზებასთან გვექ- 
ნება საქმე. რაც ალბათ მისაღებია, მაგრამ სავავალო შედე- 
გებს მივიღებთ მაშინ როდესაც მორალის ან რელიგიის პო- 
ლიტიზება მოხდება, რაც მიუღებელია. 

პოლიტიკის სტრუქტურა და ფუნქციები 

პოლიტიკის სტრუქტურული ელემენტებია: პოლიტიკუ- 
რი ცნობიერება, პოლიტიკური ინსტიტუტები და პოლიტიკური 
ურთიერთობები. პოლიტიკური ცნობიერება სუბიექტების მი- 
ერ პოლიტიკური პროცესების გაცნობიერებას გულისხმობს, 
ხოლო პოლიტიკური ინსტიტუტები იმ ორგანიზაციებისა და 

დაწესებულებების ერთობლიობაა, რომლებიც საზოგადოების 

პოლიტიკურ და სხვა ურთიერთობებს აწესრიგებენ. პოლიტი- 
კურ ურთიერთობებში იგულისხმება კავშირი მოქალაქეებსა 

და მთავრობას, სახელმწიფოსა და სამოქალაქო საზოგადოე- 
ბას შორის. პოლიტიკური ურთიერთობების ცენტრში პოლი- 
ტიკის სუბიექტების ინტერესები და მოთხოვნილებები იმყო- 
ფება. 

პოლიტიკის სტრუქტურაში გამოიყოფა ეკონომიკური, 

სოციალური და კულტურული პოლიტიკა. თავის მხრივ, ეკო- 
ნომიკური პოლიტიკა სამრეწველო, სასოფლო-სამეურნეო, 
ფინანსურ და სხვა სფეროებად იყოფა. სოციალური პოლიტი- 
კა ჯანდაცვას, სოცუზრუნველყოფას და საყოფაცხოვრებო 
მომსახურებას გულისხმობს. კულტურული განათლებას მეც- 
ნიერებას, ხელოვნებას და სხვა მსგავს სფეროებს ეხება. 

პოლიტიკის ფუნქციებს შორის უმთავრესია: 

მართვის ფუნქცია – საზოგადოების ეკონომიკური, სო- 

ციალური და სულიერი განვითარების ძირითადი მიმართულე- 

ბების განსაზღვრა; 

პროგნოზისტული ფუნქცია – საზოგადოებრივი განვი- 

თარების პერსპექტივების განსაზღვრა; 

ინტეგრაციული ფუნქცია – სხვადასხვა ჯგუფის გაერ- 
თიანება ფუნდამენტური იდეების, ინტერესებისა და ღირებუ- 

ლებების ირგვლივ; 

ორგანიზაციული ფუნქცია – საზოგადოების მატერია- 
ლური, სულიერი, შრომითი და სხვა რესურსების ეფექტური 
გამოყენება და მართვა; 

იდეოლოგიური ფუნქცია – გარკვეული საზოგადოებრი- 

ვი იდეალის შემუშავება, რომელიც გულისხმობს პოლიტიკურ 
და სოციალურ ღირებულებებს; 

აღმზრდელობთი ფუნქცია – მიმართულია ინდივიდთა 
სოციალიზაციაზე, მათ ჩართვაზე პოლიტიკურ ცხოვრებში; 

ინოვაციური ფუნქცია – გულისხმობს პოლიტიკური რე- 
ალობის შემოქმედების გააზრებას. ეს იმას ნიშნავს, რომ პო- 
ლიტიკამ უნდა შექმნას სოციალური ორგანიზაციის ახალი, 
უფრო პროგრესული ფორმები. 

პოლიტიკას, როგორც სოციალურ ფენომენს, პოლიტი- 

კის სოციოლოგია სწავლობს. 

პოლიტიკის მეცნიერების შესახებ 

პოლიტიკის შემსწავლელ მეცნიერებას პოლიტოლოგიას 
ეძახიან. სიტყვასიტყვით პოლიტოლოგია „პოლიტიკის შესახებ 

სწავლებას“, ძველი ბერძნული ტრადიციიდან გამოდინარე, „პო- 
ლიტიკაზე საუბარს, სიტყვას“ ნიშნავს; აქედან გამომდინარე, პო- 
ლიტიკური მეცნიერების საგანია პოლიტიკა. მისი ძირები ძველ 
ბერძნულ და რომაულ სამყაროშია საძებნი, თუმცა, როგორც 
მეცნიერულმა დისციპლინამ, მან საკუთარი თავი ამერიკაში, 
კერძოდ კოლუმბიის უნივერსიტეტში, გამოავლინა, სადაც 1857 
წელს ისტორიისა და პოლიტიკური მეცნიერების კათედრა გა- 
იხსნა; 1872 წელს კი საფრანგეთში გაიხსნა პოლიტიკურ მეც- 

ნიერებათა პრივატული სკოლა, რომელიც მხოლოდ პოლიტი- 

კურ მოხელეებსა და ჩინოვნიკებს ამზადებდა. 

საბჭოთა კავშირში სოციოლოგიის მსგავსად პოლიტო- 
ლოგიაც აკრძალულ მეცნიერებათა რიცხვს მიეკუთვნებოდა, 
ამიტომ მისი, როგორც დამოუკიდებელი სოციალური მეცნიე- 

რების, ისტორია ჩვენში საბჭოთა კავშირის დაშლასა და და- 
მოუკიდებლობის მოპოვებას უკავშირდება. საბოლოოდ პოლი- 
ტოლოგია მეცნიერების სახით XX საუკუნის მეორე ნახევარში 

ჩამოყალიბდა. საქართველოში იგი განვითარებისა და აღმავ- 
ლობის გზაზე იმყოფება. 

პოლიტოლოგია არის სოციალური მეცნიერება პოლიტი- 
კის, პოლიტიკური მოვლენების, პოლიტიკური ურთიერთობე- 
ბისა და პროცესების, პოლიტიკური ხელისუფლების განხორ- 
ციელების გზების, კანონზომიერებების, ფორმების, ორგანი- 

ზების, ფუნქციონირებისა და განვითარების შესახებ. 

პოლიტოლოგიის განსაზღვრის სირთულედ, ჩვეულებ- 
რივ, პოლიტიკის, როგორც მეცნიერების, ობიექტად მიჩნევა 

განიხილება, რამდენადაც პოლიტიკა უფრო ფართო მნიშვნე- 
ლობის მქონე, უნივერსალური ფენომენია, რომელიც საზოგა- 
დოებრივი ცხოვრების თითქმის ყველა სფეროში აღწევს. ამ 

აზრით, დასავლეთში პოლიტოლოგიას სოციოლოგიასთანაც კი 
აიგივებენ. მსგავსი მიდგომა არასწორია. პოლიტიკა და პოლი- 
ტიკური ცხოვრება საზოგადოებრივი ცხოვრების ერთ-ერთი 
მნიშვნელოვანი შემადგენელი ნაწილია; საზოგადოება უფრო 
მეტია, ვიდრე პოლიტიკა, მისი სოლიდური და აქტუალური, 

მაგრამ ერთი ცალკეული მხარე, ამიტომ პოლიტოლოგიისა და 
სოციოლოგიის გაიგივება შეცდომაა და მეტი არაფერი; სოცი- 
ოლოგია იმ მთელის შესახებ (საზოგადოება) მეცნიერებაა, 
რომლის ცალკეულ ნაწილსაც (პოლიტიკა) პოლიტოლოგია შე- 

ისწავლის. პოლიტოლოგიისა და სოციოლოგიის ურთიერთკავ- 

შირის გზით წარმოიშვა მეცნიერების ისეთი დარგები, როგო- 

რებიცაა პოლიტიკური სოციოლოგია, ძალაუფლების სოციო- 

ლოგია, ბიუროკრატიის სოციოლოგია და სხვ. 
ჩვეულებრივ, ერთმანეთისაგან განასხვავებენ პოლიტო- 

ლოგიის ფართო და ვიწრო მნიშვნელობებს. ფართო მნიშვნე- 

ლობით პოლიტოლოგია სხვადასხვა სახის, დონისა და მას- 
შტაბის ცოდნას გულისხმობს პოლიტიკის შესახებ, ვიწრო 

მნიშვნელობით კი პოლიტოლოგია არის მეცნიერება, რომლის 

პირდაპირი მოწოდებაა საზოგადოების პოლიტიკური სფერო- 

სა და მასთან დაკავშირებული პოლიტიკური მოვლენების, 
ურთიერთობებისა და პროცესების შესწავლა. იგი შეისწავლის 
პოლიტიკურ შეხედულებებსა და თეორიებს, პოლიტიკურ ინ- 
ტერესებსა და ძალებს, ინსტიტუტებსა (სახელმწიფო, ხელი- 
სუფლება, სამართალი და სხვ.) და ორგანიზაციებს (პოლიტი- 
კური პარტიები, მოძრაობები, ბლოკები და სხვა), პოლიტი- 

კურ სისტემებს, პოლიტიკურ კონფლიქტებს, პოლიტიკურ 

კულტურას და ა. შ. მის ფუნქციებს შორის მნიშვნელოვანია: 
თეორიულ-შემეცნებითი მსოფლმხედველობრივი, პრაქტი- 

კულ-გამოყენებითი, იდეურ-აღმზრდელობითი, პროგნოზის- 

ტული და სხვ. 
საზოგადოების შესწავლა სრულყოფილი არ იქნება პო- 

ლიტიკური მეცნიერების მიღწევების გათვალისწინების გარე- 

შე, ამიტომ თავის პროფესიულ საქმიანობაში სოციოლოგმა 
იგი აუცილებლად უნდა გაითვალისწინოს. 

სოციოლოგია პოლიტიკისადმი მიდგომით გამოირჩევა, 

ამიტომ მას აუცილებელი, ორგანული კავშირი აქვს პოლიტო- 
ლოგიასთან. დასავლეთში ამ ორ მეცნიერებას ერთმანეთთან 
აიგივებენ, უფრო სწორად, პოლიტოლოგიას სოციოლოგიის 

შემადგენელ ნაწილად განიხილავენ. 
სოციოლოგიისა და პოლიტოლოგიის კავშირი კარგად 

ჩანს პოლიტიკისადმი სოციოლოგიურ მიდგომაში, კერძოდ, იმ 
საკითხების კვლევაში, რომელთაც სოციოლოგები ახორციე- 

ლებენ. მაგალითად, სოციოლოგიური ინტერესის საგანია, თუ 
რატომ არ აკმაყოფილებენ ესა თუ ის პოლიტიკური სისტემე- 

ბი საზოგადოების წევრთა დიდი უმრავლესობის (განსაკუთ- 
რებით ღარიბების) მოთხოვნებს. შეიძლება დემოკრატიულად 
მიიჩნეოდეს საზოგადოება, რომლის წევრთა უმრავლესობა 
პოლიტიკური აპათიის გამო მონაწილეობას არ იღებს არჩევ- 

ნებში და ა. შ. 

„ცოდნა – ძალაა“. 
ფრ. ბეკონი 

თავი V 
კ. ი: ძ“ძარახაა""”. - 

განათლება 

უდავოა, რომ განათლებას დიდი ადგილი უჭირავს თანა- 
მედროვე ადამიანის ცხოვრებაში. ხშირ შემთხვევაში იგი ადა- 

მიანთა უმეტესი ნაწილის მთელ ცხოვრებას იკავებს. თანა- 
მედროვე ადამიანის კულტუროგენეზი განათლების გარეშე 
წარმოუდგენელია. ასეთ შემთხვევაში ისმის მეტად საყურად- 
ღებო და ამავე დროს ზოგადსაკაცობრიო კითხვები: როგორი 

არის და როგორი უნდა იყოს თანამედროვე განათლება? რამ- 
დენად სრულყოფილია განათლების თანამედროვე სისტემა? 
რა როლს ასრულებს განათლება თანამედროვე საზოგადოე- 
ბაში? ამ კითხვებზე კომპეტენტური პასუხის გაცემა განათ- 
ლებისადმი სოციოლოგიური (მეცნიერული) მიდგომის აუცი- 

ლებლობასა და ამ სფეროში არსებული პრობლემების სოციო- 
ლოგიურ შესწავლას მოითხოვს. 

განათლება სოციალური ყოფიერების ერთ-ერთი ურთუ- 
ლესი და საპასუხისმგებლო უბანია, რომელსაც მის შესახებ 

არსებულ სხვა სპეციალურ მეცნიერებებთან ერთად (პედაგო- 
გიკა, ფსიქოლოგია) განათლების სოციოლოგია შეისწავლის. 

ამ დარგის მოწინავე დასავლელი სპეციალისტების აზრით, 
რაოდენ პარადოქსულიც უნდა იყოს, თანამედროვე ცივილი- 
ზაციის პირობებში დგას განათლების კრიზისის პრობლემა. 

ზოგადად თუ ვიტყვით, ეს იგივე თანამედროვე ცივილიზებუ- 
ლი ადამიანისა და საზოგადოების კრიზისის პრობლემაა, რო- 
მელიცკც თავის გამოხატულებას სოციალური ყოფიერების 
თითქმის ყველა სფეროში პოულობს. 

განათლების სოციოლოგის ერთ-ერთი საკვანძო საკითხი 
განათლების დეფინიციაა, ანუ საკითხი იმის შესახებ, თუ რა 
შინაარსი იგულისხმება განათლების ცნებაში. ამისთვის სოცი- 

ოლოგია განათლების შემსწავლელ მეცნიერებათა (პედაგოგი- 
კა, ფსიქოლოგია, ფილოსოფია) მონაცემებს მიმართავს და 
მოლოდ ამის შემდეგ აყალიბებს განათლების სოციოლოგიურ 
განსაზღვრებას, ამ შემთხვევაში აქცენტი მის სოციალურ ბუ- 

ნებაზე კეთდება. 

განათლების დეფინიცია 

აღსანიშნავია, რომ განათლების ცნების მრავალი დეფი- 
ნიცია არსებობს. ჩვეულებრივ, ყოველდღიურ ცხოვრებაში 

მას ცოდნასათან აიგივებენ ხოლმე, რაც არასწორია, თუმცა 
მსგავსი მოსაზრება უძველესი დროიდან იღებს სათავეს. ძვე- 
ლად განათლებულობაში ნაკითხობა და განსწავლულობა იგუ- 
ლისხმებოდა. ამავე დროს ცოდნა და განათლება ზნეობრივი 
კატეგორიების რანგში იყო აყვანილი. მაგალითად, განათლე- 

ბული და მცოდნე ადამიანი ზნეობრივის იდენტური იყო. მოგ- 
ვიანებით იმის გაცნობიერება მოხდა, რომ მცოდნე უზნეოც 

შეიძლება ყოფილიყო, რამაც განათლების ცნებიდან ცოდნის 

ამოღებას შეუწყო ხელი. 
ამის შემდეგ განათლების ცნება აღზრდას დაუკავშირ- 

და. თავის მხრივ, ალზრდა მრავალგვარი შეიძლება იყოს. ამან 
კიდევ უფრო საკამათო გახადა განათლების დეფინიციის სა- 
კითხი. ჩვეულებრივ, განათლების შინაარსში ალზრდას გუ- 
ლისხმობენ. ერთ-ერთი მოსაზრების მიხედვით, აღზრდა გა- 
ნათლებას გულისხმობს, როგორც სწავლებას. ვ. დალის მი- 

ხედვით, აღზრდილი ადამიანი განათლებულია, თუმცა აღ- 
ზრდა და განათლება ერთი და იგივე როდია. 

ქართულ სინამდვილეში, მართლმადიდებლური ქრისტი- 
ანული კულტურის თავისებურებებიდან გამომდინარე, განათ- 
ლება „ლვთაერივი ცოდნის მიღებას“ და „ქრისტესმიერი ნათ- 
ლით სულის განათებას“ გულისხმობს, რაც ალზრდის მთავარ 
მიზანს წარმოადგენს. დღეს განათლების ეს უმაღლესი მიზა- 
ნი ქართულ ენაში ფორმალურადაა შენარჩუნებული, რადგა- 
ნაც თანამედროვე რაციონალიზებულმა და სეკულარიზებულ- 
მა სოციალურმა რეალობამ განათლებას ეს შინაარსი წაარ- 
თვა და იგი მიწიერ, ყოფით რეალობას მიაჯაჭვა. შესაბამი- 
სად, ერთმანეთისაგან გაიყო სასულიერო და საერო განათ- 
ლება. სასულიერო განათლება ლმერთზე ორიენტირებული 
გახდა, ხოლო საერო განათლების ორიენტირები სეკულარი- 

ზაციის წყალობით პრაგმატულ ყოველდღიურობას მიება. ბუ- 
ნებრივია, ამგვარი მდგომარეობა კიდევ ერთი ბარიერია გა- 
ნათლების ცნების დეფინიციის გზაზე. 

განათლების ცნების დეფინიცია კიდევ უფრო გართულ- 
და პოსტმოდერნისტულ საზოგადოებაში. ამ ტიპის საზოგა- 
დოებაში იგი ნივთიერი გახდა, ანუ თავისი ცხოველმყოფელო- 

ბა დაკარგა, ზნეობრივი შინაარსისგან დაიცალა, რთულ ტექ- 
ნიკურ გარემოში ადაპტირებისთვის აუცილებელ უნარ-ჩვევა- 

თა და ინფორმაციათა ქონას გაუიგივდა. ამიერიდან განათ- 
ლება შემეცნებას დაშორდა და გამოყენებითი ხასიათი შეიძი- 
ნა, ანდა, მთლად უარესი, უმიზნო და უმიზეზო, ეფემერული 

რეალობა გახდა. 
აღსანიშნავია ისიც, რომ სხვადასხვა ეპოქაში განათლე- 

ბას სხვადასხვა მნიშვნელობა ჰქონდა. 
გერმანელმა მოაზროვნემ ჰერდერმა ერთ-ერთმა პირ- 

ველმა შეიტანა განათლების ცნებაში ჰუმანურობის მომენტი. 
კანტთან და ნეოკანტიანელებთან რაციონალურობაზე გაკეთ- 
და ძირითადი აქცენტი. ჰეგელთან იგი კულტურის ცნებას 

დაუკავშირდა, შელერთან – გონსა და გონით აქტივობებს და 
ა. შ. ეს ყველაფერი განათლების ფილოსოფიური დეფინიციე- 
ბია. 

განათლების ცნების პედაგოგიური დეფინიცია აღზრდა- 
ზე იღებს ორიენტაციას და განათლება მის გარეშე ვერ წარ- 
მოუდგენია. 

განათლების ფსიქოლოგიური დეფინიციები კი მას მთელ 
რიგ ფსიქოლოგიურ პარამეტრებში განიხილავს, როგორც პი- 

როვნების შინაგან, სუბიექტურ აქტივობაზე დამოკიდებულ 
ფენომენს. 

განათლების სოციოლოგიური დეფინიციისთვის ამოსა- 
ვალი პრინციპი განათლების, როგორც სოციალური ფენომე- 
ნის, განხილვაა. მისთვის განათლება განსაკუთრებული სოცი- 
ალური ფუნქციების მატარებელი ერთ-ერთი ძირითადი სოცი- 

ალური ინსტიტუტია, რომლის გარეშე საზოგადოების წარ- 
მოდგენა თითქმის შეუძლებელია. 

ზოგადი აზრით, ტერმინი „განათლება „ადამიანური 
თვისებების წინასწარგანზრახულ ჩამოყალიბებას“ ნიშნავს. მი- 
სი დეფინიციისას გასათვალისწინებელია განათლების სფეროე- 
ბი (მეცნიერება, ხელოვნება ან რელიგია), დონეები (დაწყები- 
თი, საშუალო, უმაღლესი) და ფორმები (სკოლამდელი, სპეცია- 
ლიზებული, ზოგადი, რელიგიური, სამოქალაქო, ლიბერალუ- 
რი); მესამე რესპუბლიკის დროინდელი ფრანგი მოაზროვნეე- 
ბის ალფრედ ბინესა და ფერდინანდ ბიუსონის სიტყვებით თუ 

ვიტყვით, „განათლება არის მათი პიროვნების ჩამოყალიბების 
მიზნით სხვებზე ზემოქმედების პროცესი. სოციოლოგიური 
თვალსაზრისით საინტერესოა განათლების დეფინიცია, რომ- 

ლის მიხედვით ის არის „საშუალება, რომელსაც საზოგადოება 
საკუთარი არსებობის ძალაუფლებისა და პატივისცემის 
კვლავწარმოებისთვის იყენებს“. ფრანგ მოაზროვნეს ემანუელ 
მუნიეს მიაჩნია, რომ „განათლება სხვათა ხელმძღვანელობისა 

და საკუთარი სპონტანური იმპულსების შერწყმის გზით თავი- 

სუფლების სწავლის საშუალებაა“. ამ დეფინიციებს თუ გადა- 
ვავლებთ თვალს, მთელ რიგ პრობლემებს დავინახავთ, რო- 
მელთა ვარიაციები ნებისმიერ ისტორიულ ეპოქაში შეგვხვდე- 
ბა, მაგალითად, განათლება, როგორც ცხოვრების დონის ან 

დემოკრატიული პოლიტიკური კულტურის ამაღლების საშუა- 

ლება; ანდა განათლება, როგორც სოციალური შერჩევის ან 

სოციალიზაციის მექანიზმი. 1991 წელს ჟან კელერჰალსისა და 
კლეოპატრა მონტადონის მიერ ჩატარებული კლასტერული 
ანალიზი განათლების ერთ-ერთი საინტერესო დეფინიციის 
შემცველია, რომლის ამოსავალი პრინციპი სხვადასხვა საგან- 
მანათლებლო სტილია. ამის მიხედვით, განათლება შეიძლება 
იყოს „დედობრივი“, სტატუსური და კონტრაქტული. სხვებთან 

შედარებით ეს უკანასკნელი კრეატულობასა და ემპათიას ემ- 
ყარება, ვიდრე ავტორიტეტს – „დედობრივი“ და ნორმატიულ 

სტაბილურობას – სტატუსური. 
ენტონი გიდენსის მიხედვით, განათლების ცნების დეფი- 

ნიაციაში ძირითადი მომენტი პირდაპირი სწავლების გზით 
ერთი თაობიდან მეორე თაობაში ცოდნის გადაცემა უნდა 
იყოს. მისი აზრით, საგანმანათლებლო პროცესები ნებისმიერ 
საზოგადოებაში მიმდინარეობდა, მაგრამ მან მასობრივი ხასი- 
ათი თანამედროვე ეპოქაში მიიღო, რაც განათლების ცნების 
შინაარსის დადგენისას, რა თქმა უნდა, გასათვალისწინებე- 

ლია. თანაც მხედველობიდან არ უნდა გამოგვრჩეს ის ფაქ- 
ტიც, რომ მასობრივმა ხასიათმა სპეციალური საგანმანათ- 

ლებლო გარემოს ორგანიზება მოითხოვა, რომელშიც ინდივი- 

დი თავისი ცხოვრების მნიშვნელოვან დროს ატარებს. 
ნეილ სმელზერის განმარტებით, განათლება კულტურუ- 

ლი ღირებულებების შენარჩუნებისა და სოციალური (ცვლი- 

ლებების პირობას წარმოადგენს, რომელიც არსებული ცოდ- 
ნის, საგანმანათლებლო მეთოდებისა და ტექნოლოგიების გა- 
დაფასების გზით წარიმართება. 

    დი => 

„ადამიანური კაპიტალის“ თეორიის მიხედვით კი განათ- 

ლება კაპიტალდაბანდების ისეთი ფორმაა, რომელიც მომა- 

ვალში დიდ მოგებას იძლევა. 
ჯონ მასიონისის განმარტებით, განათლება სოციალური 

ინსტიტუტია, რომლის წყალობით საზოგადოება თავის წევ- 
რებს მათთვის აუცილებელი და მნიშვნელოვანი ცოდნით უზ- 
რუნველყოფს, მათ შორის იგულისხმება სინამდვილის ფუნდა- 
მენტური მოვლენების შესახებ ცოდნა, პროფესიული უნარები 

და კულტურული ნორმები და ღირებულებები. 

განათლების სოციოლოგიურ დეფინიციას ართულებს ის 
გარემოებაც, რომ განათლების სოციოლოგია ისევე, როგორც 

სოციოლოგია, ახალგაზრდა მეცნიერებაა, მაშინ როდესაც პე- 

დაგოგიკასა და ფსიქოლოგიას დიდი ხნის ისტორია აქვს. ამ 

გარემოებაზე ყურადღების გამახვილება არ იქნებოდა საჭი- 
რო, რომ არა განათლების მხოლოდ პედაგოგიკის ან ფსიქო- 
ლოგიის პოზიციებიდან განხილვის ფაქტი, რომლებთან შედა- 

რებით განათლებისადმი ფართო სოციოლოგიური მიდგომა 

გვიანდელი მოვლენაა. ამიტომ განათლება განიხილებოდა, 
როგორც დახურული სისტემა. ამჟამად მდგომარეობა გამოს- 
წორებულია და განათლების სოციოლოგია ორივე ზემოაღ- 
ნიშნული მეცნიერების მონაცემებს სათანადოდ იყენებს. 

  

ევროპულ მეცნიერებასა და კულტურაში თანამედროვე გა- 
გებით ტერმინ „განათლების“ შემოღება იოჰან პესტალოცის 
სახელს უკავშირდება. 

    
  

დღეისათვის განათლების ცნება რამდენიმე მნიშვნელო- 
ბას გულისხმობს, კერძოდ, განათლება არის: 

.· ადამიანის სულიერ-გონითი განვითარების მაჩვენებე- 

ლი (გონებრივი, ზნეობრივი, ემოციური; 

    ს. ე) « 

« სწავლების პროცესის შედეგი; 

ი „ცოდნისა და უნარ-ჩვევების მიღებისა და შეთვისების 
პროცესი; 

ი მიღებული ცოდნის მაჩვენებელი სახელმწიფოსა და 
საზოგადოების მიერ დადგენილი შკალის (დაწყებითი, 
საშუალო, უმაღლესი) მიხედვით; 

კონკრეტულ საგანთა სფეროში (მათემატიკური, პედა- 
გოგიური, მუსიკალური, ჰუმანიტარული, პროფესიუ- 

ლი და სხვა სახის განათლება) მიღებული ცოდნის ერ- 
თობლიობა; 

აღზრდის შედეგი; 
სოციალური ინსტიტუტი, რომლის ფუნქციებია: სწავ- 

ლება, აღზრდა, სოციალიზაცია და ინდივიდის საზოგა- 

დოებრივი ცხოვრებისთვის მომზადება. 

განათლების ძირითადი სოციალური ფუნქციები 

განათლებას, როგორც სოციალურ ინსტიტუტს, მთელი 
რიგი სოციალური ფუნქციები გააჩნია, რომელთაგან განათ- 

ლების ძირითადი ფუნქციები ყოველთვის შესაბამისობაშია 

საზოგადოების მდგომარეობასა და მოთხოვნებთან, ამიტომ 
მათი გადასინჯვა, როგორც წესი, საზოგადოების ეკონომი- 
კურ, პოლიტიკურ და სულიერ ცხოვრებასთან არის დაკავში- 

რებული. თავის ზოგად ფუნქციებთან ერთად, რომელშიც უმ- 
თავრესი ცოდნის გაღრმავება და შემეცნებაა, განათლებას, 
თავისი სოციალური ბუნებიდან გამომდინარე, შესაბამისი 
ფუნქციები გააჩნია, რომელთაგან ძირითადია: 

« ინოვაციური ფუნქცია – კონსერვატიულობის მიუხე- 
დავად, განათლება, სოციალური სინამდვილისადმი 
შესაბამისობიდან გამომდინარე, მთელი რიგი ცვლი–- 
ლებების სტიმულატორია; 

    ს-ე 

.· შემეცნებითი ფუნქცია – თაობიდან თაობაში ცოდნი- 
სა და უნარების გადაცემა; 

ი სოციალური სტრატიფიკაციის ფუნქცია –- საზოგა- 
დოებაში გაბატონებული ეკონომიკური სისტემის 

მხარდაჭერა (ბოულზი და ჰინტისი); 

.« სოციალური მობილობის ფუნქცია – სოციალური იე- 
რარქიის კიბეზე ვერტიკალური და სოციალური მო- 

ბილობა განათლების დონეზეა დამოკიდებული (სო- 

როკინი); 

.« სელექტორული ფუნქცია – პროფესიულ საქმიანობი- 

სათვის აუცილებელი კადრების შერჩევა განათლე- 
ბის მიხედვით ხდება; 

.· სოციოკულტურული ფუნქცია – განათლების მეშვე- 
ობით კულტურის კვლავწარმოება ხდება; 

.· სოციალიზაციის ფუნქცია - განათლების მეშვეობით 
ადამიანი არა მარტო ცოდნას, არამედ საზოგადოე- 
ბის წევრად ყოფნისთვის აუცილებელ როლებს, 
კულტურულ ნორმებსა და უნარ-ჩვევებს იღებს; 

· ინტეგრაციული ფუნქცია – ადამიანთა ინტეგრირება 
ერთ სოციუმად ან ჯგუფად; 

.· სტატუსური იდენტობის შენარჩუნების ფუნქცია – 

ადამიანები საზოგადოებაში სხვადასხვა სოციალურ 

სტატუსს განათლების მეშვეობით ინარჩუნებენ (რე- 

ნდალ კოლინზი). 
რამდენადაც განათლების სოციოლოგიაში ძირითადი აქ- 

ცენტი სასკოლო განათლებაზე კეთდება, უპრიანია სკოლის 
სოციალური ფუნქციებიც დავასახელოთ: 

.« სასწავლო უნარები და ჩვევები – უნარ-ჩვევებში იგუ- 
ლისხმება როგორც ზოგადი (მაგ., ინგლისური ენა, 

გეომეტრია), ასევე პრაქტიკული უნარ-ჩვევები (მაგ., 
საათის ცნობა) არსებობს მკაცრად სპეციფიკური 

და პროფესიული უნარ-ჩვევებიც (მაგალითად, შე- 

დუღება, კომპიუტერული პროგრამირება); 

კულტურის ტრანზიცია – სკოლა გადასცემს ცოდნას 
იმ კულტურის შესახებ, რომელსაც მოსწავლე წარ- 
მოადგენს; 

კულტურული ადაპტაცია – გარდა წარსულის კულ- 
ტურული მემკვიდრეობის გადაცემისა, სკოლის მეშ- 
ვეობით ინოვაციურ პროცესებთან შეგუება ხდება; 

დისციპლინის გამკაცრება – სკოლა ასწავლის ბავ- 

შვებსს თვითდისციპლინის უნარის გამომუშავებას, 
რაც პროფესიული წარმატებისთვისაა აუცილებელი; 

ჯგუფური მუშაობა – იქიდან გამომდინარე, რომ ეს 
უნარ-ჩვევა მნიშვნელოვანია სამსახურში მუშაობი- 
სას სკოლებისგან ითხოვენ რომ მოსწავლეებს 
ეფექტური ჯგუფური მუშაობა შეასწავლონ; 

ეთიკური ქცევის მაგალითი – სკოლის ინტერაქციუ- 
ლი მოდელები ხელს უწყობენ მოსწავლის ეთიკური 

ქცევის ფორმების დახვეწას; 

ნიჭის გამორჩევა – ევროამერიკული სკოლები დიდ 

მნიშვნელობას ანიჭებენ ნიჭიერი მოსწავლის გამოვ- 
ლენას. აზიური სკოლები ხელმძღვანელობენ მოსაზ- 
რებით, რომ ყველას თანაბარი შესაძლებლობები 
აქვს და განსხვავება მიღწევებში დამოკიდებულია 

იმაზე, თუ რამდენად ცდილობს თითოეული მათგანი 
ამ შესაძლებლობის გამოვლენას, რაც ასევე მნიშვნე- 

ლოვანია თუნდაც სწავლის შემდგომი გაგრძელების- 

თვის; 

სოციალური კონტროლი – სკოლის მეშვეობით საზო- 
გადოება სოციალურ კონტროლს ახორციელებს იმა- 
ზე, თუ როგორ იღებენ ისინი არსებულ სოციალურ 
წესრიგს, ეგუებიან მას თუ არა;



სოციოლოგია ყველასათჭის 
    => 

ი ფარული ფუნქციები – ბავშვზე ზრუნვა, კონფორმიზ- 
მი ან დევიანტური ქცევა, სოციალურ-ინტერაქციუ- 
ლი გარემო სკოლის ფარულ ფუნქციებს ქმნის. 

განათლების სოციალურ ფუნქციებს შორის არანაკლებ 

მნიშვნელოვანია მისი კომუნიკაციური და ინტერაქციული 
ფუნქცია, რომლებიც მის სოციალიზაციურ ფუნქციასთანაა 

კავშირში. განათლების კომუნიკაციურ-ინფორმაციული ფუნ- 
ქცია მისი მეშვეობით საზოგადოებრივი აზრის ფორმირების 
პროცესს გულისხმობს. გარდა ამისა, განათლებას აქვს ფსი- 
ქოლოგიური, პოლიტიკური და ეკონომიკური ფუნქციებიც. 

არ უნდა დაგვავიწყდეს ისიც, რომ იგი შორს არ არის გარ- 
თობითი ფუნქციისგანაც, რომელთა გარეშე საზოგადოების 

არსებობა წარმოუდგენელია. 

„რაც უფრო ღრმად ვეუფლები მეცნიერებას, 
მით უფრო მორწმუნე ვხდები“. 

ლ. პასტერი 

თავი VI 
-================(0===================– 

რელიგია 

ადვილი შესაძლებელია, რომ ღრმად მორწმუნე, რელი- 
გიურ ადამიანებს რელიგიის სოციოლოგიაზე საუბარი, უბრა- 
ლოდ რომ ვთქვათ, არასერიოზულად მიაჩნდეთ იქიდან გა- 

მომდინარე, რომ რელიგია რწმენის საუფლოა. რელიგიური 

რწმენა მეცნიერული განსჯისა და რეფლექსიის მიღმაა, ხო- 

ლო სოციოლოგია საზოგადოების შემსწავლელი მეცნიერული 

დისციპლინაა, რომელიც გარეგნულად, ერთი შეხედვით, იქ 

ყოფს თავს, სადაც მას არაფერი ესაქმება. 
ერთი შეხედვით კი არა, სინამდვილეში ეს ასეც არის. 

საქმე ისაა, რომ სოციოლოგიას არ ძალუძს და არც ევალება 
რელიგიურ ჭეშმარიტებათა დასაბუთება, უარყოფა ან აღია- 

რება. სოციოლოგია არანაირ საფრთხეს არ უქმნის რელიგი- 

ურ რწმენას. სოციოლოგები არ აკეთებენ დასკვნებს რომე- 
ლიმე რელიგიის „ავკარგიანობის“ შესახებ. რელიგია სოციო- 

ლოგიური კვლევა-ძიებისა და ანალიზის სფეროში იმ გარემო- 

ების გამო შემოდის, რომ იგი მნიშვნელოვან როლს ასრულებს 

ადამიანისა და საზოგადოების ცხოვრებაში. თუკი კაცობრიო- 
ბის ისტორიას გადავავლებთ თვალს, დავინახავთ, რომ თით- 

    დ => 

ქმის არ არსებობს ურელიგიო საზოგადოება და ურელიგიო 
ადამიანი. 

რელიგია ასაზრისიანებს ადამიანის ცხოვრებას. ადამია- 

ნის ცხოვრებისათვის საზრისის მინიჭება კი იმას ნიშნავს, 
რომ ის მნიშვნელოვანწილად განსაზღვრავს ადამიანის ქცე- 
ვას, მსოფლმხედველობას და ღირებულებითს ორიენტაციას. 

ეს ყველაფერი კი, თავის მხრივ, ასახვას პოულობს საზოგა- 

დოებაში, ადამიანებთან, სხვადასხვა სოცილურ ჯგუფთან და 

ინსტიტუტთან ურთიერთობაში. სწორედ ამაში მდგომარეობს 
რელიგიის სოციალური ბუნება, რომელიც რელიგიის სოციო- 
ლოგიის შესწავლის საგანია. ამაში ვლინდება რელიგიის, რო- 

გორც სოციალური ფენომენის, არსი, ამიტომ, ზოგადად თუ 

ვიტყვით, რელიგიის სოციოლოგიის ამოცანა რელიგიის სოცი- 

ალური და არა ზებუნებრივი არსის ძიებაში მდგომარეობს. 

რელიგიის სოციოლოგია სხვა სოციოლოგიური დისციპ- 

ლინებისაგან (ე.წ, დარგობრივი სოციოლოგიებისაგან) არა 
მხოლოდ თავისი საგნითაა გამორჩეული, არამედ იმითაც, 
რომ მასში ერთმანეთს ხვდებიან საერო, სამოქალაქო და ზე- 

საერო, ზესამოქალაქო და საკრალური ღირებულებები. იგი 
მიწიერისა და ზეციურის, საეროსა და საკრალურის შეხვედ- 

რის ადგილია, რაც მის მიმართ ინტერესს ერთიორად ზრდის. 

რელიგიისადმი სოციოლოგიური მიდგომის თავისებურე- 

ბა იმაში მდგომარეობს, რომ სოციოლოგია რელიგიას განიხი- 
ლავს საზოგადოებასთან მიმართებაში; აანალიზებს მის კავ- 

შირს სოციალური სინამდვილის ორგანიზაციასთან. შესაბამი- 
სად, რელიგიის შემსწავლელი სხვა დისციპლინებისაგან გან- 

სხვავებით (მაგ., თეოლოგია) სოციოლოგია რელიგიის შიგნით 
მიმდინარე პროცესებსაც სოციალური კანონზომიერებებით 

ხსნის. სოციოლოგიური ანალიზის შედეგად, ჩვენ წინაშე რე- 
ლიგია წარმოსდგება, როგორც სოციალური ფენომენი; თუმ- 

ცა არც ის უნდა ვიფიქროთ, რომ რელიგიის ის განსაზღვრე- 

ბა, რომელსაც სოციოლოგია იძლევა, ამომწურავი და სავსე- 
ბით საკმარისია, რომ თითქოს რელიგიის კვლევა მისი სოცია- 
ლური ასპექტით ამოიწურება მხოლოდ და ა. შ. ფაქტია, რომ 

რელიგია აქტიურად არის ჩართული ადამიანებს შორის ურ- 
თიერთობაში; იგი მიმართულებას აძლევს მათს ქცევას, შინა- 

არსიანს და საზრისიანს ხდის მათს ცხოვრებას, რაც მისი სო- 

ციალური ასპექტების შესახებ საუბრის საშუალებას იძლევა. 

არც ერთ სოციოლოგს არ მოუვა თავში აზრი იმის შესახებ, 

რომ რელიგიას მხოლოდ სოციალური ასპექტები და ბუნება 
გააჩნია. ამასთან დაკავშირებით სოციოლოგიის კლასიკოსის 

ფერდინანდ თიონისის პერიფრაზს თუ გავაკეთებთ, აღმოჩ- 

ნდება, რომ „სოციოლოგია რელიგიის არა მატერიალური ან 

სულიერი, არამედ სოციალური არსიის შესწავლაა. მატერია- 

ლური და სულიერი არსებობს იმდენად, რამდენადაც ის სო- 
ციალურს განაპირობებს". აქედან გამოდინარე, რელიგიის 
სოციოლოგიას აინტერესებს ის, თუ რამდენად განაპირობებს 

რელიგიური (სულიერ-გონითი ფენომენები) სოციალურ სინამ- 

დვილეს და, პირიქით, რამდენად განაპირობებენ სოციალური 

ფენომენები რელიგიასა და რელიგიურ ჯგუფებს, ორგანიზა- 

ციებს, პროცესებს და ა. შ. 

რელიგია, როგორც სოციალური ფენომენი 

რელიგიის სოციოლოგია არის დარგობრივი სოციოლო- 

გიური დისციპლინა, რომელიც რელიგიის სოციალურ არსს, 

სოციალურ მოთხოვნილებებზე და სოციალურ სინამდვილეზე 
რელიგიის ზეგავლენას, რელიგიისა და სოციუმის ურთიერ- 

თობების საკითხებს იკვლევს. იგი რელიგიის შესახებ ცოდნის 
ორი სფეროს: სოციოლოგიისა და რელიგიათმცოდნეობითი 

მეცნიერებების – რელიგიის ისტორიისა და რელიგიის ფსიქო- 
ლოგიის – შერწყმის ბაზაზე შექმნილი მეცნიერებაა, რომე- 

  ლღ თ თ-–-– _–. 

ლიც სუვერენულ მეცნიერულ დისციპლინად მეცხრამეტე სა- 

უკუნის ბოლოსა და მეოცე საუკუნის დასაწყისში ჩამოყალიბ- 

და. მის ფუძემდებლად მიჩნეულია ცნობილი სოციოლოგი, 

სოციოლოგიის კლასიკოსი მაქს ვებერი. 

რელიგია ადამიანის შინაგანი სამყაროს კუთვნილებაა. 

რელიგიური რწმენა ყოველთვის მნიშვნელოვანია ადამიანი- 

სათვის. იგი ისეთ რამესთან არის დაკავშირებული, რაც ყვე- 
ლაზე საკრალურია (წმინდა), ამიტომ რელიგიურ თემებზე 
დისკუსია ყოველთვის მძაფრი კამათის საგანია. თანამედროვე 

საზოგადოებაში ადამიანები თავად ირჩევენ, თუ რა განიხი- 

ლონ, როგორც საკრალური, და რა ირწმუნონ. ეჭვქვეშ ამ 

წარმოდგენების დაყენება მორწმუნეში ალშფოთებას იწვევს, 
რადგან ეს მათთვის ყველაზე წმინდა გრძნობებს ლახავს. 

რელიგიის ერთ-ერთი უმნიშვნელოვანესი სოციალური 

ფუნქციაა ადამიანური ყოფიერებისთვის საზრისის მინიჭება. 

სოციოლოგისთვის რელიგიური შეხედულებების ჭეშმარიტე- 

ბის ეჭვქვეშ დაყენება ყოველგვარ საფუძველს მოკლებულია, 
რადგან არ არსებობს ყალბი და არასწორი რელიგიები. რელი- 

გიის სოციალური ფენომენის საფუძველში დევს რწმენის ობი- 

ექტურად არსებული მოთხოვნილება როგორც ინდივიდუა- 

ლურ, ასევე სოციალურ დონეზე. ეს არის მოთხოვნილება 

საკრალურზე, იდეალურზე. 
რელიგიის სოციოლოგია წარმოადგენს მეცნიერული 

ცოდნის სისტემას რელიგიასა და საზოგადოების ურთიერ- 

თმიმართებისა და კანონზომიერებების შესახებ. რელიგიის 

სოციოლოგიის საგანია რელიგიასა და ჯგუფურ ცხოვრებას 

შორის ურთიერთკავშირებისა და იმ სოციალური ფაქტორე- 

ბის ძიება, რომლებიც ზემოქმედებენ ინდივიდის რელიგიურო- 

ბის ასპექტზე. რწმენა, როგორც რელიგიური გრძნობა, ერ- 

თობლივი, კოლექტიური გამოცდილების შედეგია. რელიგიას 

ქმნის ის, რაც ინდივიდუალური ცნობიერებისა და გამოცდი- 

ლების ფარგლებს სცილდება და ერთობლივი, საერთო ყოფი- 
ერების პროდუქტია. რელიგია ინდივიდის სპეციფიკური უნა- 

რის – თვითტრანსცენდენციის შედეგს წარმოადგენს. ადამია- 
ნურ მოქმედებას ორი სპეციფიკური თვისება: ინტენციონა- 

ლობა და ტრანსცენდენცია ახასიათებს. ადამიანური მოქმე- 

დება ყოველთვის ინტენციონალურია, ანუ რაიმესთან მიმარ- 
თებაში იმყოფება. ინტენციონალობა გულისხმობს იმას, რომ 

ადამიანური მოქმედება ყოველთვის მიმართულია რაიმეზე: 
ობიექტზე, სუბიექტზე და ა. შ., მათ შორის საკუთარ თავ- 

ზეც. ტრანსცენდენცია კი გულისხმობს, რომ ადამიანს შეუძ- 

ლია არა მხოლოდ საკუთარ თავზე ორიენტაცია, არამედ გას- 

ვლა ამ ორიენტაციის, საკუთარი სასიცოცხლო გამოცდილე- 

ბის ფარგლებს გარეთ და რეალობის მიღმა რეალობის წარ- 

მოდგენა, რომელიც უფრო მაღალი რიგის რეალობაა, ვიდრე 

ინდივიდუალური რეალობა. ეს არის რეალობა „სუი გენერის", 
როგორც ე. დიურკემი უწოდებს, რომელშიც ინდივიდი სხვებ- 

თან საერთო გამოცდილებას ეზიარება. ე. დიურკემთან ასეთი 
რეალობაა საზოგადოება. რელიგია ისევე, როგორც საზოგა- 

დოება, არის რეალობა „სუი გენერის“, რომელსაც სხვებთან 

საერთო საკრალური, იდეალური, წმინდა მნიშვნელობების 

სისტემები და წარმოდგენები ქმნის. ადამიანი იმდენად არის 

ადამიანი, რამდენადაც შეუძლია არ ჩაიკეტოს საკუთარი გა- 

მოცდილებისVს საზლვრებში ამაღლდეს ინდივიდუალურ 

სწრაფვებზე და ეზიაროს საერთო გამოცდილებას, ტრან- 

სცენდენტულს, რაც მისი სოციალურობის განვითარებისათ- 

ვის პირობებს ქმნის. ადამიანი სოციალური ხდება იმდენად, 

რამდენადაც საკუთარ მოქმედებას სხვასთან მიმართებაში გა- 

ნიხილავს და ეს ანიჭებს კიდეც მას საზრისს. საკრალური კი 

არის „ტრანსცენდენტული სხვა“, უფრო სწორად „ტრანსცე- 
ნდენტული შენ“, რომელსაც ადამიანი განიხილავს, როგორც 

იდეალურ რეალობას, და აქვს ნებისმიერ საჭირო მომენტში 

მასთან მიმართვის შესაძლებლობა. ადამიანის სპეციფიკურად 

ადამიანური მოქმედება არის ის, რომ მას შეუძლია გასვლა 
საკუთარი ინდივიდუალური გამოცდილების ფარგლებს გა- 
რეთ და წარმოიდგინოს ზერეალობა, რომელიც იდეალური, 
წმინდა მნიშვნელობის მქონეა, ანუ შეიმეცნოს იდეალური. 

ცხოვრების გასაზრისიანების გარდა რელიგია საზოგა- 
დოების წევრებისთვის უზრუნველყოფს ჯგუფური იდენტო- 

ბის განცდას რელიგიური წარმოდგენები ინდივიდისთვის 

წარმოადგენენ კოლექტიური ცნობიერების ფენომენებს. 

რელიგიური შეხედულებები სოციალური მედიაციის ინ- 

სტრუმენტებია, რომლებიც ინდივიდისთვის აიოლებენ მის- 
თვის თავს მოხვეული საზოგადოებრივი წესების, ნორმებისა 

და ლირებულებების, აგრეთვე ისეთი სხვადასხვა არტეფაქტი- 

სა და სოციალური კონსტრუქტის ცნებების მიღებას, როგო- 
რიცაა ენობრივი კატეგორიები, სივრცე, დრო, ადგილი, წეს- 

რიგი და ა. შ., რომლებიც ინდივიდისთვის ყოველთვის განიც- 

დება, როგორც “უცხო და რაღაც მაიძულებელი. ეს კონ- 
სტრუქტები არტეფაქტებია, ანუ ისინი უკვე მზა სახით ხვდე- 

ბა ინდივიდს საზოგადოებაში დაბადებისთანავე და თავად 
მათ შექმნაში მონაწილეობა არ მიუღია, არამედ უკვე შემ- 

დგომი სოციალიზაციის პროცესში ისინი დასწავლის გზით 
ხდებიან პიროვნული კოსტრუქტები. მაგ., დროის კატეგორი- 

ის საფუძველში დევს სოციალური ცხოვრების რიტმი. დრო 

ავსტრალიურ ტომებში წარმოდგენილია წრის სახით, ციკლუ- 

რია და მისი დაყოფა ხდება ზუსტად განმეორების პერიოდე- 

ბად. დროის დაყოფას მის შემადგენელ დისკრეტულ ნაწილე- 

ბად: დღეებად, კვირებად, თვეებად, წელიწადად და სხვა ციკ- 
ლებად რელიგიური რიტუალების ჩატარების მომენტის ზუს- 

ტი განსაზლვრის აუცილებლობა უდევს საფუძვლად. დროის 

ციკლური დაყოფა რელიგიური წარმომავლობისაა და მის სა- 
ფუძველში დევს მზის ან მთვარის კალენდარი. პროტესტან- 

ტულ რელიგიაში დრო გაიგივებულია ფულთან. ცნობილი გა- 

მოთქმა: „დრო ფულია“ გამოხატავს პროტესტანტულ ეთიკურ 

ღირებულებას და გულისხმობს დროის საკრალური მნიშვნე- 
ლობის ობიექტივაციას პროტესტანტიზმში დრო ძალზე 

ძვირფასია, რადგან იგი ლვთის სამსახურთანაა მიმართებაში. 
დრო საკრალურია, რომელიც ღვთისგან განსაზღვრულად ეძ- 

ლევა თითოეულ ადამიანს მისი სამსახურის ალსრულების- 

თვის. პროტესტანტის მთავარი რელიგიური ვალდებულებაა, 

ცხოვრების თითოეულ მომენტში ემსახუროს ღმერთს. ამ სამ- 

სახურის ობიექტივაცია შეიძლება ფულით. დროის ხარჯვა 
ფულის ხარჯვის ანალოგიურად არის მიჩნეული. რელიგიური 

რწმენებისთვის დამახასიათებელია ინდივიდისთვის გამორჩე- 

ულობის სტატუსის მინიჭება. გამორჩეულობის განცდის მეშ- 

ვეობით ნებისმიერი რელიგიური ჯგუფი ახდენს საკუთარი 

თავის იდენტიფიკაციას, რაც მას განსაკუთრებულ მდგომა- 

რეობაში აყენებს საზოგადოების სხვა წევრებთან მიმართება- 

ში. ამ გრძნობიდან ამოიზრდება რწმენა, რომ მორწმუნე 

ღმერთთან ერთიანობაში იმყოფება. ებრაელებს გააჩნიათ მე- 

სიანისტური რწმენა რჩეული ერის შესახებ. მათი მისია კა- 
ცობრიობისთვის ჭეშმარიტი ცხოვრების წესის ჩვენებაში 

მდგომარეობს. მათ ღრმად სწამთ, რომ თითოეული ებრაელი 

განგებას მიჰყავს ცხოვრების გზაზე, მათი ყოფიერების არც 

ერთი წუთი არ არის შემთხვევითობის მონაწილე, არამედ უფ- 

რო მასშტაბური, ღვთაებრივი ჩანაფიქრის ნაწილია. 

რელიგიის სოციოლოგიური კვლევის პერსპექტივა მო- 

ითხოვს რელიგიის, როგორც სოციალური ფენომენის, გან- 

ხილვას, რაც გულისხმობს დისტანცირებულ მიდგომას საზო- 

გადოებაში დომინანტი რელიგიის სტანდარტებისგან და ლღი- 
რებულებებისგან. სოციოლოგის ინტერესი მიმართულია სა- 

ზოგადოებაში არსებული ყველა რელიგიური ჯგუფის თავისე- 

ბურებების გაგებისკენ, რაც შესაძლებელს ხდის საზოგადოე- 

ბაში რელიგიის ფაქტობრივი მდგომარეობის იდენტიფიკაცი- 
ას. 

სოციოლოგს აინტერესებს, თუ როგორაა ორგანიზებუ- 
ლი რელიგიური თემები, ჯგუფები, როგორია მათი სტრუქ- 

ტურული, ფუნქციონალური და ინსტიტუციონალური არსე- 

ბობის პირობები, ის ნორმები და ღირებულებები, რომელთაც 
მისდევენ ესა თუ ის რელიგიური ჯგუფები, როგორია მათი 

როლი ინდივიდისა და მთლიანად საზოგადოების ცხოვრებაში. 

რელიგიის სოციოლოგის მიერ დასმული საინტერესო 

კითხვებია: რატომ არსებობენ რელიგიები? როგორია მათი 
არსებობისა და ფუნქციონირების საფუძვლები? რის წყალო- 

ბით ინარჩუნებენ რელიგიები თავიანთ თავს დროში? 
სოციოლოგისთვის მნიშვნელოვანია იმის გაგება, თუ რა 

გავლენას ახდენს რელიგიური ჯგუფისადმი კუთვნილება, რე- 

ლიგიური იდენტობა ადამიანის ცხოვრების სხვა სოციალურ 

ასპექტებზე: სოციალური პოზიციებზე, ოჯახურ ცხოვრებაზე, 
პროფესიის არჩევანზე, ეკონომიკური ქცევაზე, პოლიტიკურ 

პრეფერენციებზე, ცხოვრების სტილზე და სხვ. 

რელიგიის დეფინიცია 

რელიგიური რწმენებისა და ორგანიზაციების დიდი მრა- 

ვალფეროვნება გარკვეულ სირთულეებს ქმნის რელიგიის ერ- 

თიანი განსაზღვრების შემუშავების საკითხში. ხშირად რელი- 

გიას აიგივებენ მონოთეისტურ სისტემებთან (იუდაიზმი, 
ქრისტიანობა, ისლამი და ა. შ.) სადაც ფიგურირებს ერთი 

ღმერთის იდეა. რელიგიის გაიგივება მონოთეიზმთან შეცდო- 
მაა. ეს ეთნოცენტრისტული პოზიციაა. ფრიდრიხ ნიცშეს თე- 

ზისი ღმერთის სიკვდილის შესახებ (ნიცშეს ეკუთვნის ცნობი- 

ლი გამოთქმა „ღმერთი მოკვდა“, რაც მისი სოციალური გავ- 

ლენის შესუსტების პროცესის – სეკულარიზაციის აღმნიშვნე- 

ლი იყო) დაკავშირებულია დასავლეთის რელიგიური იდეების 

ეთნოცენტრისტულ განხილვასთან, როგორც პრიორიტეტული 

რელიგიური სისტემისა. ბევრ რელიგიაში არსებობს მრავალ 

ღვთაებათა პანთეონი (ინდუიზმში, ძველ ბერძნულ რელიგია- 

ში). მიუხედავად იმისა, ფიგურირებს თუ არა მათში ლმერთის 
იდეა, ყველა რელიგიაში არსებობს ისეთი არსებები, რომე- 

ლიც იწვევენ მოწიწებისა და თაყვანისცემის გრძნობას. არის 

რელიგიები, სადაც საერთოდ არ მონაწილეობს ღმერთის გა- 
გება და საკრალური თვისებები მიეწერება პერსონებს, რო- 

გორც ღვთაებრივი თაყვანისცემის ფიგურებს, რომლებიც თა- 

ვისთავად არ წარმოადგენს ღვთაებას (ბუდიზმში – ბუდა), ან 

აბსტრაქტულ „ღვთაებრივ ძალებს“, ან ეთიკურ ღირებულე- 
ბებს, რომლებიც სულაც არ გულისხმობენ პერსონიფიცირე- 

ბულ ღვთაებას (კონფუციანელობაში – სიკეთე, დაოსიზმში – 
დაო, სამყაროს ბუნებრივი ჰარმონია; იან და ინი ურთიერ- 

თსაპირისპირო საწყისების ერთიანობა). 

რას გულისხმობენ სოციოლოგები რელიგიაში? 

სხვადასხვა სოციოლოგი სხვადასხვანაირად განსაზ- 

ღვრავს რელიგიას. ზოგიერთი სოციოლოგი (მაგ. გერჰარდ 
ლენსკი) რელიგიის ქვეშ გულისხმობს იმ ძალებთან დაკავში- 

რებული რწმენების სისტემას, რომლებიც წარმართავენ ადა- 

მიანის ბედს, და მასთან ასოცირებულ რიტუალებს, რომელ- 

თაც მისდევენ და ასრულებენ გარკვეული ჯგუფის წევრები“. 
ეს განსაზღვრება საკმაოდ ფართოა, რადგან მასში შეიძლება 

შევიდეს სხვა რწმენების სისტემები, როგორიცაა, კომუნიზმი, 

სოციალიზმი, საერო ჰუმანიზმი რწმენათა ეს სისტემები 

უთუოდ ასრულებენ ადამიანთა ცხოვრებაში მნიშვნელოვან 

როლს, მაგრამ ისინი არ შეესაბამებიან აღიარებულ წარმოდ- 

გენებს რელიგიის შესახებ. 

ამ აზრით, უფრო ადეკვატურია რონალდ ლ. ჯონსტოუ- 

ნის დეფინიცია რელიგია საკრალურთან დაკავშირებული 
რწმენების, სიმბოლური ფორმებისა და რიტუალების (პრაქ- 

ტიკების) სისტემაა, რომლის მეშვეობით ჯგუფი ახსნის და 
რეაგირებს იმაზე, რასაც განიხილავს, როგორც წმინდას და 

ლვთაებრივს. ჯონსტოუნი გამოყოფს ხუთ ძირითად კომპო- 

ნენტს, რაც შესაძლებლობას იძლევა, მოვახდინოთ რწმენების 
სისტემის, როგორც რელიგიის, იდენტიფიკაცია, ესენია: 

«ი მორწმუნეთა ჯგუფი; 
.· საკრალური (წმინდა, ღვთაებრივი); 

.· სასწაულებრივი მოვლენები, რომლებიც განსხვავდე- 

ბიან ყოველდლიური რეალობის საგნებისაგან, და მათ- 

თან დაკავშირებული სიმბოლოების სისტემა; 

· რწმენებისა და წარმოდგენების ერთობლიობა საკრა- 

ლურზე; 
.« რიტუალების ანუ თავისებური მოქმედებების ერთობ- 

ლიობა და ამ მოქმედებების მარეგულირებელი ნორმე- 

ბი, ანუ წარმოდგენები მართალი, სწორი ცხოვრების 

შესახებ. 
პირველი კომპონენტი სოციალური კომპონენტია, რომე- 

ლიც წარმოდგენილია ჯგუფის სახით. რელიგია ყოველთვის 

ჯგუფის, მორწმუნეთა ერთობის არსებობას გულისხმობს. მი- 

უხედავად იმისა, რომ რელიგიური ღრმად ინდივიდუალურად 

განიცდება, იგი, უპირველეს ყოვლისა, ერთობლივ, სხვებთან 

საერთო გრძნობას წარმოადგენს, რომელიც ერთად ყოფნის, 
ჯგუფში ყოფნის განსაკუთრებული ემოციური მდგომარეობი- 

დან ამოიზრდება და მიმართულია ამ მდგომარეობის გაძლიე- 
რებისა და წარმოქმნისაკენ. რამდენადაც რელიგიური რწმენა 

უკავშირდება საკრალურს, იგი მხოლოდ ერთი ადამიანის 

კუთვნილებას არ შეიძლება წარმოადგენდეს, ეს არის ისეთი 

რამ, რაც მაღლდება ინდივიდუალურ გამოცდილებაზე და 

წარმოადგენს უფრო მომცველი, მასშტაბური, ერთობლივი 

გამოცდილების შედეგს. რელიგია არ შეიძლება წარმოქმნი- 

ლიყო ერთი პიროვნების გამოცდილების საზღვრებში, არამედ 

მხოლოდ იქ, სადაც იკრიბება ჯგუფი. ამდენად, სოციოლოგს 

აინტერესებს რელიგიური ჯგუფები და მათი სხვა გაერთიანე- 

ბებისგან განმასხვავებელი თავისებურებები საზოგადოებაში. 
რელიგიის სოციოლოგიური კვლევა ეყრდნობა კონკრეტული 

რელიგიური ერთობების, მაგალითად., კათოლიკეების, პრო- 

ტესტანტების, იუდეველების, ინდუსების, მუსულმანების, ბუ- 
დისტებისა და ა.შ., აგრეთვე რელიგიური ორგანიზაციის სხვა 

ფორმების (სექტები, კულტები, დენომინაციები) შესწავლას. 

მეორე, უნდა გამოიყოს საკრალურის კომპონენტი. ყვე- 

ლა რელიგიაში მოცემულია საკრალური-პროფანულის ოპო- 

ზიცია. საკრალური მიჯნავს ერთმანეთისგან ყოველდღიური 

ცხოვრების საგნებსა და არაჩვეულებრივ მოვლენებს – სასწა- 

ულებს. მაგალითად, სასწაულებრივის რიგს მიეკუთვნება 

ქრისტიანობაში მაცხოვრის მიერ წყლის ლღვინოდ ქცევა, 

ლოცვით ბრმისთვის თვალის ახელა, დავრდომილის განკურ- 

ნება და უამრავი სხვა ქმედება, რომელთაც ვერ მივაკუთ- 

ვნებთ ჩვეულებრივის კატეგორიას. ეს მოვლენები ღვთაებრი- 

ვად იქცევა, იმიტომ რომ დაკავშირებულია რაღაც ძალებთან 

ან არსთან, რომელთა შესაძლებლობებიც არ არის შეზღუდუ- 

ლი ბუნებრივი და ფიზიკური სამყაროს კანონზომიერებებით. 

სხვადასხვა რელიგიაში არსებობს სხვადასხვა საკრალურ სა- 
განთა და მოვლენათა ნაკრები. ინდუსისთვის ძროხა წმინდა 

საგანთა კატეგორიას მიეკუთვნება, რადგან იგი წარმოადგენს 

ღვთაება ვიშნუს სიმბოლოს; ამიტომ ჰარი კრიშნას სექტის 

წარმომადგენლებს ეკრძალებათ ტყავის ფეხსაცმლის ტარება. 

საკრალურის ხილვა უშუალოდ შეუძლებელია, არამედ მხო- 

ლოდ გაშუალებულად, წმინდა სიმბოლოების მეშვეობით. საკ- 

რალური სიმბოლო არის ღვთაებრივის ნიშანი, რომელიც ახ– 

დენს მის მხოლოდ რეპრეზენტაციას, მის ობიექტივაციას, ანუ 
გასაგნებას, რაც წმინდა რეალობის თანაფარდი არაა, არამედ 
მასზე მხოლოდ მითითება შეუძლია, ანუ წარმოადგენს საკრა- 

ლურის სიმბოლოს, რეფერენტს. ტრაიბალურ რელიგიებში, 

ანუ რელიგიურ ჯგუფებში, რომლებიც ცხოვრობენ კლანებად 

ან ბანდებად, ასეთ სიმბოლოს წარმოადგენს ტოტემი: მცენა- 

რე ან ცხოველი, რომელიც გულისხმობს ამ კლანის ფუძემდე- 

ბელ ღვთაებას, პირველწინაპარს, რომელმაც სათავე მისცა 

კლანს და მის მფარველსა და დამცველ სულს წარმოადგენს. 
რელიგია გულისხმობს რწმენების გარკვეულ ერთობლი- 

ობას. ეს რწმენები ხსნიან ადამიანურ ბუნებას, გარემომცველ 

სამყაროსა და იმ უჩვეულო ძალებს, რომლებიც საკრალურად 

ითვლება. მაგალითად, ნიჰირენის სექტის მიმდევარ ბუდის- 

ტებს სწამთ, რომ ადამიანის სულს შეუძლია მიალწიოს სრულ- 
ყოფას მუდმივ გარდასახვათა მეშვეობით, ამიტომ სამყაროს 

სისტემაში მწერებიც არანაკლებ მნიშვნელოვანი არსებები 
არიან, ვიდრე ადამიანები. რელიგია გულისხმობს განსაკუთ- 

რებულ მოქმედებათა ანუ რიტუალების სისტემასაც. რიტუა- 

ლები საკრალურთან დაკავშირებული ქცევის ნიმუშებია. 

ე. დიურკემი განსაზლვრავს რიტუალებს, როგორც ღი- 

რებულებებს, რომლებიც აწესებენ, როგორ უნდა მოიქცნენ 

ადამიანები საკრალურ ობიექტებთან მიმართებაში. მაგალი- 

თად, ქრისტიანი ეკლესიასთან მისვლისას პირჯვარს იწერს 
და ლოცულობს. მუსულმანები ლოცვისას პირით მიიქცევიან 
იმ მხარისკენ, სადაც მდებარეობს მათი წმინდა ქალაქი მექა. 

მეჩეთში შესვლისას მუსლიმი ყოველთვის იხდის ფეხთ წმინდა 

ადგილის მიმართ მოწიწების ნიშნად. ისლამში ქალებს თავსა- 
ბურავის ტარება ევალებათ მათი სექსუალური მიმზიდველო- 

ბის დაფარვის ნიშნად, რომლის საჯარო დემონსტრირებაც 

მკაცრად რეგლამენტირებულია ამ რელიგიაში. რიტუალები 
თავისთავად არ შეიცავს რელიგიურ მნიშვნელობას. ისინი რე- 

ლიგიურ მნიშვნელობას მხოლოდ გარკვეულ სიტუაციებში 

იძენენ, როდესაც მათ მიმართავენ საკრალურ ობიექტებთან 
თავიანთი კავშირის გამოხატვის მიზნით. 

რამდენადაც რიტუალური აქტები მჭიდროდ დაკავშირე- 

ბულია რელიგიურ სიმბოლოებთან, ისინი განიხილება, რო- 

გორც რაღაც სრულიად განსხვავებული პროფანული, ჩვეუ- 
ლებრივი საგნებისა და მოვლენებებისგან. მაგალითად.,, წყა- 

ლი ყოველდღიური მოხმარების საგანია, როცა გამოიყენება 

ყოფითი მიზნებისთვის დასალევად, შხაპის მისალებად და 

ა. შ., მაგრამ ინიციაციის ქრისტიანულ რიტუალში – მონათ- 

ვლის წმინდა საიდუმლოს შესრულებისას – იგი ხდება წმინდა 

და ახდენს რელიგიურ ერთობაში ახალი წევრის მიღების სიმ- 

ბოლიზებას. სანთელი ასევე ყოველდღიური მოხმარების საგა- 

ნია, რომელიც გამოიყენება შენობის განათების მიზნით, ხო- 

ლო ღვთის სადიდებლად სანთლის დანთება გამოხატავს 

ღვთაებრივთან კავშირს. აღდგომის დღესასწაულზე კვერცხე- 

ბის წითლად შეღებვა მარადიული ცხოვრების დასაწყისის აღ- 
ნიშვნის სიმბოლოა. რელიგიური რიტუალები ხშირად განმარ- 

ტოებით სრულდება, მაგრამ ყველა რელიგიაში არსებობს ისე- 
თი ცერემონიები, რომელთა აღსრულებაც მოითხოვს მორ- 

წმუნეთა დიდი ჯგუფების მონაწილეობას. რელიგიური რიტუ- 

ალები დიდი მრავალფეროვნებით გამოირჩევა. მათ მიეკუთ- 

ვნება ლოცვასთან, გარკვეული სახის საკვების მიღებასთან ან 
მარხვასთან დაკავშირებული მოქმედებები. როგორც წესი, 

რელიგიური რიტუალების აღსრულებისთვის განკუთვნილია 

სოციალური სივრცის სპეციალური, იზოლირებული ადგილე- 

ბი, რომლებიც მორწმუნეებისთვის განსაკუთრებული მნიშ- 

ვნელობის მქონეა (ტაძრები, ეკლესიები, სალოცავები). 
რელიგია გულისხმობს გარკვეულ წარმოდგენებს სწორი 

ანუ მართალი ცხოვრების შესახებ. რელიგიების უმრავლესო- 

ბა მცნებების სისტემას, ანუ ქმედებების მარეგულირებელი 

ნორმების ერთობლიობას შეიცავს. ეს ნორმები განსაზღვრა- 
ვენ მორწმუნეთა მოქმედების წესებს სხვადასხვა სიტუაციაში. 

ისეთ რთულ რელიგიურ სისტემებში, როგორიცაა იუდაიზმი, 

ქრისტიანობა ან ისლამი, ფორმულირებულია მკვეთრი მორა- 
ლური პრინციპები. ამის ყველაზე თვალსაჩინო მაგალითია 

ქრისტიანობის ათი მცნება, რომლებიც წარმოადგენს გარკვე- 

ული დაშვებებისა და აკრძალვების სისტემას. იგი მოიცავს 

მკვლელობის, ქურდობის, სიცრუის, მრუშობის, ამპარტავნე- 

ბის, შურის და სხვა მრავალ აკრძალვას. 
რელიგიის დეფინიციის დროს უნდა განვასხვაოთ ერ- 

თმანეთისაგან რელიგია და მაგია. რელიგიის მსგავსად მაგი- 
აც რწმენების სისტემაა, მაგრამ მისგან თვისებრივად გან- 
სხვავდება. თუკი რელიგია ადამიანისთვის მისი არსებობის 

ონტოლოგიური, ეგზისტენციალური უსაფრთხოების გრძნო- 

ბას იმით უზრუნველყოფს, რომ ინდივიდის მიერ სამყაროს 

აღქმა ხდება როგორც საზრისის, წესრიგისა და მთლიანობის 
მქონე ქმნილებისა; თუკი რელიგია ინდივიდის ცხოვრებას 

საზრისს ანიჭებს, უზრუნველყოფს მის სიღრმისეულ მოტივა- 

ციას, რომელიც ინდივიდის მთელ ყოფიერებაზე გადის, მაგია 

განსხვავებულ მიზნებს ისახავს. მაგიური რიტუალები გულის- 

ხმობს სხვადასხვა ქმედების (შელოცვები, სიტყვიერი ფორმუ- 

ლები) მეშვეობით ინდივიდის ცხოვრების რომელიმე ასპექტზე 

ზემოქმედებას, რომელიც კონკრეტული ამოცანების გადაჭ- 

რაზეა ორიენტირებული. მათ ადამიანები მაშინ მიმართავენ, 

როცა გაუმართლებლობისა და წარუმატებლობის ჩაკეტილ 

წრეში ალმოჩნდებიან. მაგალითად, ადამიანები განიცდიან მა- 

ტერიალურ სიძნელეებს (უფულობა, უბარაქობა) ან სხვა 

პრობლემებს და თავიანთი ცხოვრების ამ ასპექტებზე ზემოქ- 

მედებას სხვადასხვა მაგიური შელოცვით, თილისმებით და ა. 

შ. ცდილობენ. ამდენად, მაგიური რიტუალები მიმართულია 

ადამიანის ინდივიდუალი მიზნების მიღწევაზე. 

ცნობილმა ანთროპოლოგმა და სოციოლოგმა ბრონის- 
ლავ მალინოვსკიმ თავის კლასიკურ გამოკვლევაში „მაგია, 

მეცნიერება და რელიგია“ აღწერა წყნარი ოკეანის კუნძულ 

ტრობრიანზე მცხოვრები ტომების მაგიური რიტუალები, 

რომლებსაც ისინი განსაკუთრებით სარისკო საქმიანობების 

ან მოგზაურობის დროს (სახიფათო ადგილებში თევზჭერა, 
ხანგრძლივი მოგზაურობა ოკეანეში, ნადირობა საშიშ მტა- 

ცებლებზე და ა. შ.) მიმართავდნენ ამ საქმეში წარმატების 
მიზნით. კოლექტიური რიტუალების არსებობა – ეს არის 

ერთ-ერთი ძირითადი ფაქტორი, რაც რელიგიას განასხვავებს 

მაგიისგან, თუმცა მათ შორის მკვეთრი ზღვარის გავლება 
ყოველთვის მაინც არ არის შესაძლებელი. როგორც უკვე აღ- 

ვნიშნეთ, მაგია წარმოადგენს მოქმედებების ერთობლიობას, 

რომელიც სრულდება ბუნების მოვლენებზე გავლენის მოხდე- 

ნის მიზნით სხვადასხვა საშუალებისა და ხერხის გამოყენებით 
(შელოცვები, ჯადოსნური ფორმულები თუ განსაკუთრებული 

რიტუალები). მაგიური წესების ჩატარებას, ჩვეულებრივ, 

ცალკეული პირები ასრულებენ და არა მორწმუნეთა ჯგუფი. 

ადამიანები ხშირად მიმართავენ მაგიას, როცა აღმოჩნდებიან 
წარუმატებლობისა თუ უიღბლობის გარკვეულ წრეში ან საფ- 

რთხის წინაშე დგანან. მაგალითად, ბრონისლავ მალინოვსკი 

თავის ზემოთ დასახელებულ გამოკვლევაში აღწერს მრავალ 

ასეთ მაგიურ რიტუალს, რომლებიც სრულდება კანოეთი (ნა- 

ვი) ნებისმიერი სარისკო მოგზაურობის წინ, როცა კუნძულის 

მცხოვრებლებს სახიფათო ადგილებში უწევთ თევზის ჭერა, 

თუმცა ლაგუნებსა და შედარებით წყნარ ადგილებში თევზქჭე- 
რისას ისინი ამგვარ რიტუალებს არ მიმართავენ. თუმცა მა- 
გიური რიტუალები უმეტესად გაქრა თანამედროვე ცხოვრე- 

ბაში, სარისკო სიტუაციებში ადამიანები მაინც უწინდებურად 
ხშირად მიმართავენ ისეთ რიტუალებს, რომლებიც თავისი 
არსით ძალზე წააგავს მაგიურ შელოცვებს. განსაკუთრებით 

ხშირია ამგვარი მოქმედებები ისეთ პროფესიებში, სადაც წარ- 

მატება უმეტესწილად შემთხვევითობის ფაქტორზეა დამოკი- 

დებული ან გაზრდილ რისკთანაა დაკავშირებული (მაგალი- 
თად, სპორტსმენები, მეშახტეები, მეთევზეები და ა.შ); ხშირია 

აგრეთვე სტრესულ სიტუაციებში ასეთი რიტუალური წესების 

შესრულება ან თილისმების ტარება. მაგალითად, ჩოგბურთე- 

ლი თუ მოთხილამურე უცნაური რგოლებითა და სამკაულე- 
ბით გამოდიან მნიშვნელოვან შეჯიბრებაზე, თუმცა სპორტუ- 

ლი წესების მიხედვით ეს აკრძალულია, რადგან დამატებით 
საფრთხეს უქმნის სპორტსმენის სიცოცხლეს. ასტროლოგიუ- 
რი რწმენები, რომლებიც სათავეს იღებენ შუასაუკუნეობრივი 

მაგიური წარმოდგენებიდან, დღესაც ძალზე პოპულარულია, 

თუმცა შესაძლოა ადამიანთა უმრავლესობა მათ სერიოზუ- 
ლად არ განიხილავს. ყოველივე ეს მიუთითებს ადამიანის- 
თვის ირაციონალური ასპექტის აქტუალობასა და ამგვარი 

რწმენების სოციალურ და ფსიქოლოგიურ მნიშვნელობაზე. 

ბრონისლავ მალინოვსკი შეეცადა განესაზღვრა რელი- 

გიის ფუნქციები მაგიასთან მისი შედარების საფუძველზე. 

იგი ხაზგასმით აღნიშნავდა, რომ ადამიანები მაგიას მიმართა- 

ვენ, ანუ ცდილობენ ზებუნებრივი მოვლენების მართვას, მა- 

შინ, როცა არ შეუძლიათ ბოლომდე დაუქვემდებარონ გარე- 

მოებები თავიანთ ნებას, რომლებიც სინამდვილეში მათზე და- 

მოკიდებული არ არის. ადამიანებს სწამთ, რომ ამით აირიდე- 

ბენ თავიდან უბედურ შემთხვევებს და მომავლის წინასწარ- 

მეტყველებას შეძლებენ. 
ბევრ რელიგიაში მონაწილეობს მაგიური ელემენტები, 

მიუხედავად ამისა, რელიგიასა და მაგიას შორის განსხვავება 

პრინციპულია. მაგია – ეს არის საშუალება კონკრეტული 

მიზნის მისაღწევად, მაშინ როცა რელიგია ფასეულია თავის- 
თავად, თვითლირებულია, ანუ უპირობო ღირებულებას წარ- 
მოადგენს. ადამიანები მიმართავენ მაგიას ილბლის ან ბედნიე- 

რი შემთხვევის იმედით. რელიგიურ რწმენას კი ადამიანები 

ილებენ უფრო სიღრმისეული მიზეზის გამო, რაც დაკავშირე- 

ბულია ცხოვრების საზრისის ძიებასა და სამყაროში საკუთა- 
რი ბედის შესახებ შფოთვასთან. 

მალინოვსკის აზრით, რელიგია წარმოიქმნება ადამიანის 
უნარიდან, უყვარდეს და იზრუნოს სხვა ადამიანებზე, და სიკ- 

ვდილის გარდუვალობის გაცნობიერებიდან. ბევრ რელიგიაში 

ფიგურირებს წარმოდგენები საიქიო ცხოვრებაზე, უკვდავები- 

სა და ცხონების შესახებ. ქრისტიანობაში ადამიანი ხვდება 
სამოთხეში ან ჯოჯოხეთში. ბუდისტები გადიან სულის გარ- 

დასახვასს – რეინკარნაციას ანუ ხელახალი დაბადების 
ციკლს. ამ რწმენებს უკავშირდება ბევრი რიტუალი (ე. წ. სუ- 

ლის მოსახსენიებელი რიტუალები. მაგალითად, ებრაელებს, 

ქრისტიანებს აქვთ მოსახსენიებელი პანაშვიდები მიცვალებუ- 
ლის დასაფლავების წინ), რომლის დროსაც ხდება ცოცხლე- 

ბის ნუგეშისცემა, თანადგომა და სიკვდილისადმი მათი შიშის 

შერბილება. 

რელიგია არა მხოლოდ ნუგეშისცემის შესაძლებლობა 

არის სიკვდილის წინაშე დგომისას, არამედ მას აზრი შეაქვს 

ადამიანური ცხოვრების სხვადასხვა ასპექტში. როდესაც ადა- 

მიანებს ემართებათ უბედურება, ისინი სვამენ მარადიულ 

კითხვას: რატომ შემემთხვა ეს მაინცდამაინც მე? 

ადამიანებს შეუძლიათ დასვან ეს კითხვა ხუმრობით, მა- 

გალითად, როდესაც მათ უტყდებათ ქოლგა, ან სერიოზუ- 

ლად, როცა ცხოვრებაში ხდება რაღაც კატასტროფა. გამოთ- 
ქმა, რომ „ათეიზმი მწუხარებაში ვერ გვიშველის” თვალსაჩი- 

ნოდ ასახავს რელიგიის მნიშვნელობას ადამიანის ცხოვრება- 

ში. რელიგია ეხმარება ადამიანებს, იპოვონ პასუხი კითხვაზე, 
თუ რატომ ემართებათ მათ ესა თუ ის შემთხვევა. რელიგია 

აძლევს საზრისს სიტუაციებს, რომლებიც მოკლებულია საზ- 

რისს და უსამართლოდ გვეჩვენება. სოციოლოგების აზრით, 

სოციოლოგია ყველასათვის 
    დ => 

რელიგია ეხმარება ადამიანებს ისეთი უსამართლობის გადა- 
ტანაში, როგორიცაა სიღარიბე, ავადმყოფობა, უთანასწორო- 

ბა. რელიგია ადამიანებს აძლევს ტანჯვის დროს იმედის შე- 
საძლებლობას, ამიტომ მისი, როგორც სოციალური ინსტიტუ- 
ტის, გაქრობა შეუძლებელია. ქრისტიანებს რელიგია აძლევს 

იმედს უკეთესი ცხოვრების შესაძლებლობისათვის; ცნობილია 
ბიბლიური გამოთქმა, რომ „ნეტარ არიან მორწმუნენი, რად- 

გან მათ დაიმკვიდრონ ეს ქვეყანა”. აღმოსავლურ რელიგიებში 

ფიზიკური ტანჯვის გადალახვა შესაძლებელია სულიერი გას- 

ხივოსნების მეშვეობით. 

ზიგმუნდ ფროიდმა რელიგიის სხვა სოციალური ფუნ- 

ქციაც გამოავლინა. ფროიდის აზრით, რელიგია იცავს ადამი- 
ანებს უსუსურობის შიშისგან, რომელსაც ისინი ბავშვობისას 

განიცდიან. როგორც ბავშვი პოულობს დაცულობას მშობლის 

ხელებში, ასევე მოზრდილებიც პოულობენ ნუგეშისცემას მო- 

სიყვარულე ღმერთის სახით. ფროიდის აზრით, რელიგიურ 
წარმოდგენებს ფესვები აქვთ გადგმული ადამიანის ფსიქიკაში 

და მათი განხილვა სწორი ან არასწორი (პირდაპირი) მნიშვნე- 
ლობით არ შეიძლება. ფროიდი თვლის, რომ რელიგიური წარ- 

მოდგენები სოციალური ილუზიებია, ხოლო სოციალურ ილუ- 

ზიებზე მოთხოვნა ყველა საზოგადოებაში არსებობს. ეს ილუ- 
ზიები ეფუძნება ფსიქოლოგიურ მოთხოვნილებებს, რომლე- 

ბიც თავისი არსით მატერიალური ბუნების წინააღმდეგობრი- 

ვია. 
რელიგიის სოციოლოგიური დეფინიციის ერთ-ერთი ვა- 

რიანტი მოგვცა მ. ვებერმა. ამოსავალი ამ დეფინიციაში არის 

სოციალური მოქმედების ცნება. ვებერის მიხედვით, რელიგია 

არის სოციალური მოქმედება, რომლის საფუძველზე ინდივი- 

დი ან ჯგუფი წყვეტს საზრისის ფუნდამენტურ პრობლემას. 
დიურკემის მიხედვით კი რელიგიის უმთავრესი ნიშანი საკრა- 

ლურთან მიმართებაა. ბერგერისა და ლუკმანის მიხედვით, 

კახა ქეცბაია 
  «=> «   

რელიგიის დეფინიციაში მნიშვნელოვანი მომენტი სოციალური 

წესრიგის კოსმიზაციაა, თუმცა ერთი რამ ცხადია: რელიგიის 

სოციოლოგიური დეფინიცია მას განიხილავს, როგორც სოცი- 

ალურ ინსტიტუტს. ამ მხრივ არსებული დეფინიციები შეჯა- 
მებულად წარმოადგინა სმელზერმა თავის წიგნში „სოციო- 

ლოგია“. მის მიხედვით, რელიგიის მნიშვნელოვანი ელემენტე- 
ბია: 

ი ადამიანთა ჯგუფი, მორწმუნეთა თემი; 

.·« წმინდა; 
თ აღმსარებლობა; 

.·ი რიტუალები – ქცევის სახე საკრალურთან მიმართება- 

ში; 

.« ქცევის მარეგულირებელი ნორმების არსებობა. 

მიუხედავად ამისა, ანგარიშგასაწევ ფაქტორად რჩება 
დიურკემის მიერ მოცემული რელიგიის კლასიკური სოციო- 

ლოგიური დეფინიცია. დიურკემის მიხედვით, რელიგიის არ- 

სებობა სახეზეა, თუკი არსებობს სულ მცირე სამი ელემენტი 
(რელიგიურობის მინიმუმი): 

ი რწმენა - ზუბუნებრივი, უხილავი ძალებისადმი; 

ი რელიგიური რიტუალები, ცერემონიები – სოციალური 

პრაქტიკა; 
.· მორწმუნეთა თემი – ადამიანთა გაერთიანება სოცია- 

ლურ სტრუქტურებში. 

რელიგიის არასოციოლოგიური დეფინიცია 

რელიგიის არასოციოლოგიურ დეფინიციაში მისი ყველა 

ის განმარტება იგულისხმება, რომლებიც სოციოლოგიის მეც- 

ნიერების გარეთ არსებობს. ამ შემთხვევაში მნიშვნელოვანია 

რელიგიის თეოლოგიური დეფინიცია. მის მიხედვით, რელიგია 

ღვთიური ნიჭია, ღვთის მიერ ადამიანისათვის ბოძებული ჯილ- 
დოა, ამიტომ იგი ადამიანისათვის დამახასიათებელი მუდმივი 

284



სოციოლოგია ყველასათვის 
    დღ => 

უნარია. შესაბამისად, ამ დეფინიციის ამოსავალია რელიგიის 
ღვთაებრივი წარმოშობა, ხაზგასმა იმისა, რომ მისი ხელოვნუ- 

რად შექმნა ადამიანურ ძალებს აღემატება. თუმცა რამდენა- 

დაც ადამიანი სოციალურ არსებაა, რელიგიასაც ღრმა სოცია- 
ლური ფესვები გააჩნია, რაზეც აქცენტირებას აკეთებს სოცი- 

ოლოგია, ხოლო რელიგიისადმი თეოლოგიური მიდგომის შემ- 

თხვევაში ამგვარი რამ მეორეხარისხოვანია. ასეთი ამოსავალი 
პრინციპები განასხვავებენ ერთმანეთისაგან რელიგიის სოციო- 

ლოგიურ და არასოციოლოგიურ დეფინიციებს. 

რელიგიის სტრუქტურა და ფუნქციები 

რელიგიის მეტ-ნაკლებად სრულყოფილი სოციოლოგიუ- 

რი ანალიზისათვის მისი სტრუქტურისა და ფუნქციების ცოდ- 

ნაა აუცილებელი, ანუ გარკვევა იმისა, თუ როგორია რელი- 

გიის შედგენილობა და ის ფუნქციები, რასაც ის არა მარტო 

საზოგადოებაში, არამედ საერთოდ, ზოგადად ასრულებს. ამ 
საკითხის ანალიზის დროს რელიგიის სოციოლოგია რელიგი- 

ათმცოდნეობის მონაცემებს იყენებს. 

რელიგიის სტრუქტურა 

იმ შემთხვევაში, თუკი რელიგიის სტრუქტურის ანალი- 

ზის ყველა არსებულ შედეგს გავითვალისწინებთ და ყველა 

მათ საერთო ნიშანს მოვუნახავთ, მაშინ რელიგიის სტრუქტუ- 

რის სამი ძირითადი ელემენტის გამოყოფა იქნება შესაძლებე- 

ლი. ესენია: რელიგიფრი ცნობიერება, რელიგიური კულტი და 

რელიგიური ორგანიზაციები. 

.· რელიგიური ცნობიერება – იგი იდეათა და შეხედულე- 
ბათა გარკვეული სისტემა და მასთან დაკავშირებული გრძნო- 

ბებისა და ჩვეულებების ერთობლიობაა, რომლებიც დამახასი- 

კახა ქეცბაია 
    დ => 

ათებელია მორწმუნეთა ჯგუფებისათვის. ამის გათვალისწინე- 

ბით, რელიგიური ცნობიერება ორ ნაწილად: რელიგიურ იდე- 

ოლოგიად და რელიგიურ ფსიქოლოგიად იყოფა. რელიგიური 

იდეოლოგია არის ღმერთზე, სამყაროზე, საზოგადოებასა და 

ადამიანზე დამუშავებული სისტემა. მის ჩამოყალიბებაში დიდ 
როლს ასრულებენ თეოლოგები და კულტის მსახურნი. რელი- 

გიური იდეოლოგიის ძირითადი ნაწილი თეოლოგიაა (ღმერ- 

თის შესახებ მოძღვრება). იგი თეორიული სახით არის დამუ- 

შავებული და ძირითადი თეოლოგიური დისციპლინების მომ- 
ცველია. ყველა რელიგიას საკუთარი თეოლოგია (ღვთისმეტ- 

ყველება) აქვს, რომელიც რელიგიური დოგმების რწმენას ემ- 

ყარება. ლვთისმეტყველება ასაბუთებს ლმერთის არსებობას, 

ადგენს მის თვისებებს, არკვევს მის მიმართებას სინამდვი- 

ლესთან, ამტკიცებს რელიგიური დოგმების ჭეშმარიტებას, 

რელიგიური წიგნების ღვთაებრიობას, ზნეობის განსაკუთრე- 

ბულობას, ადგენს სამლვდელოებისა და მორწმუნეთა ქცევის 
წესებს, აჩვენებს ეკლესიის ლვთიურ ბუნებას და ა. შ. თეო- 

ლოგიის გარდა რელიგიური იდეოლოგია გულისხმობს ფილო- 

სოფიურ, ეთიკურ, ეკონომიკურ და სხვა სახის სოციალურ 

მოძღვრებებს, რომლებიც ეკლესიის მიერ არ არის აღიარებუ- 

ლი, მაგრამ რელიგიურ დოგმებს ემყარება და მნიშვნელოვან 

როლს ასრულებს მთლიან რელიგიურ კომპლექსში. რელიგიუ- 

რი იდეოლოგიის უმთავრესი ფუნქცია რელიგიის ცენტრალუ- 

რი იდეის – ზებუნებრივის რწმენის დასაბუთებაა. რელიგიუ- 
რი ცნობიერების მნიშვნელოვანი ელემენტია რელიგიური 

ფსიქოლოგია. იგი არის მორწმუნეთა გრძნობების, წარმოდგე- 

ნების, ჩვევების განწყობილებების ერთობლიობა. თავის 

მხრივ, რელიგიური ფსიქოლოგიის მნიშვნელოვანი ელემენტია 

რელიგიური გრძნობა, როგორც ღმერთისაკენ მისწრაფების, 

მისი წვდომის განსაკუთრებული უნარი, რომელიც ხორციელ- 

დება მისტიკური გასხივოსნების გზით. რელიგიური ფსიქო- 

286



სოციოლოგია ყველასათვის 
  

  == > 

ლოგია იმით განსხვავდება რელიგიური იდეოლოგიისაგან, 

რომ მასში არ გვხვდება მწყობრად ჩამოყალიბებული იდეების 
სისტემა. იგი სახეებით ოპერირებს, რაც ცხოვრების პირობე- 

ბის უშუალო გავლენით ხორციელდება და ადამიანის პრაქტი- 
კულ საქმიანობასთან არის დაკავშირებული; ამიტომ ის 

სხვადასხვაგვარი შეიძლება იყოს. მორწმუნეთათვის კონკრე- 
ტულად დამახასიათებელი რელიგიური გრძნობებია: რელიგი- 
ური შიში, სიყვარული, ემოციები, ფანტაზია, მწუხარება, 
გლოვა, მარტობაა და მრავალი სხვა. რელიგიური ფსიქოლო- 
გიის მნიშვნელოვანი ელემენტია ჩვევები და ტრადიციები, 

რომლებიც შედარებით მდგრადობითა და სტაბილურობით ხა- 

სიათდებიან. 

.· რელიგიური კულტი – რელიგიის სტრუქტურაში კულ- 
ტი ერთ-ერთი მთავარი ელემენტია. იგი ისეთ რელიგიურ მოქ- 

მედებათა ერთობლიობაა, რომლებითაც მორწმუნე ზემოქმე- 
დების მოხდენას ცდილობს არა მხოლოდ ზებუნებრივ ძალებ- 

ზე, არამედ რეალურად არსებულ საგნებსა და მოვლენებზე- 

დაც. რელიგიურ კულტს მიეკუთვნება ყველაფერი, რაც ზებუ- 
ნებრივთან ადამიანის მიმართებას პრაქტიკული მოქმედებით 

გამოხატავს. ასეთია რელიგიური რიტუალები, წეს-ჩვეულება- 
ნი, საიდუმლოებანი, მარხვები, ლოცვები, მსხვერპლშეწირვები, 
მისტერიები. კულტის შემადგენელი ნაწიალია აგრეთვე ისეთი 

მატერიალური საგნები, როგორიცაა ტაძრები, სამლოცველოე- 

ბი, ხატები, ჯვრები, სანთლები, რელიგიური სამოსელი და 

მრავალი სხვა. კულტის განსაკუთრებული უნარია მორწმუნე- 

ებზე ემოციური ზემოქმედება, ამიტომ იგი რელიგიის ყველაზე 

აქტიური ელემენტია. მას ძალზე საინტერესო და ძველი ისტო- 

რია აქვს. თავდაპირველად იგი მაგიური მოქმედების სახით იწ- 

ყებს არსებობას და მატერიალური საგნების ზებუნებრიობის 
რწმენას ემყარებოდა. შემდგომ შემუშავდა შელოცვების, ექ- 

სტაზური ცეკვების, სიმღერების რიტუალი, რომელთა მეშვეო- 

ბითაც ადამიანი სასურველ შედეგს აღწევდა. მოგვიანებით მას 
ღმერთის გულის მოგების მიზნით მსხვერპლშეწირვა დაემატა. 

მონოთეისტურმა რელიგიებმა განსაკუთრებული კულტი შეი- 

მუშავეს ადამიანთა რელიგიური გრძნობებისა და ემოციების 
გასაძლიერებლად. მასში გათვალიწინებულ იქნა ადამიანის 

ცხოვრების ყველა მნიშვნელოვანი მომენტი: დაბადება, გარ- 

დაცვალება, მწუხარება, ნუგეში, ავადმყოფობა, ოჯახის შექმნა 

და სხვა. ყველა ამ მოვლენასთან დაკავშირებით ქცევის შესა- 
ფერისი კულტი იქნა შემუშავებული, რითაც მორწმუნეებში 

ძლიერი ემოციები აღიძვრება და მათში სიმშვიდისა და კმაყო- 

ფილების განცდას ბადებს. რელიგიური კულტი კონსერვატიუ- 

ლი ბუნების მქონეა. იგი მრავალგზისი განმეორების მეშვეო- 

ბით მდგრადობას იძენს და საუკუნეებიდან საუკუნეებში გადა- 

დის, ხშირად ადამიანთა გარკვეული ნაწილი რელიგიას კულ- 

ტის მეშვეობით უკავშირდება. რელიგიური კულტის ცენტრა- 

ლური ელემენტი რიტუალია. რიტუალი სიმბოლური, არარაცი- 

ონალური მოქმედებაა, რომელიც პრაქტიკულ დანიშნულებას 

მოკლებულია (წმინდა ტრაპეზის ნებისმიერი სახე შორს დგას 
წყურვილის ან შიმშილის გრძნობის დაკმაყოფილებისაგან). რი- 

ფტუალის მეშვეობით ადამიანები გამოხატავენ იმას, რაც მათ- 

თვის უმთავრესია ამ ცხოვრებაში. რელიგიურ რიტუალებში 
სიმბოლურად წარმოდგენილია სოციალური ურთიერთობები 

და ღირებულებითი ორიენტაციები. ამიტომ რელიგიური რი- 

ტუალების კვლევა საზოგადოების კვლევასაც ნიშნავს. ის 

მნიშვნელოვან ინფორმაციას იძლევა იმის შესახებ, თუ როგორ 

არის მოწყობილი სოციუმი. რიტუალი რელიგიური კომუნიკა- 

ციის ისეთი ფორმაა, როდესაც ადამიანის „ღვთაებრივთან შეხ- 

ვედრა“ ხდება. ამგვარ ადამიანებს ვებერი „რელიგიურ ვირტუ- 

ოზებს“ უწოდებს. ისინი ღმერთს ჭვრეტენ და შეიცნობენ იმ 

საგნებსა და მოვლენებში, რომელთაც სხვებისათვის ჩვეულებ- 

რივი დანიშნულება და მნიშვნელობა აქვთ. რიტუალთან ერ- 

თად კულტის ელემენტია რელიგიური სიმბოლო (სახე, ხატი, 

ნიშანი, რომელიც რომელიმე საგანს ან იდეას განასახიერებს). 
სიმბოლოები შეიძლება იყოს ცალკეული ობიექტები (ჯვარი 

ქრისტიანობის ნიშანია), მოქმედებები (პირჯვრის გარდასახვა, 

მუხლის მოყრა და სხვ.), გადმოცემები (ბიბლიური გადმოცემა 
სამყაროს შექმნის შესახებ და სხვ.), ადამიანები (ლაო-ძი, რო–- 

გორც სიბრძნის სიმბოლო). რელიგიური კულტის აუცილებელი 

ნაწილია საკრალური, წმინდა. სიტყვა „საკრალური“ მომდინა- 
რეობს ლათინური სიტყვებიდან: საცერ (ღმერთის განდობილი) 

და სანკტუს (პატივისცემის ღირსი). საკრალურის საპირისპი- 

როა პროფანული (პროფანეს – არაგანდობილი, დიურკემის 

ენაზე – ყოველდღიური). წმინდა კი იდუმალ ძალას გულის- 
ხმობს, რომელიც აღმატებულია ადამიანზე. იგი მის გაოცებას 
იწვევს და ბედნიერებას ანიჭებს მას. საკრალურ ძალასთან 

ურთიერთობას არეგულირებს ტაბუ (მეგრულად „ვაშინერს“). 

ტაბუირებულ საგანთან მიახლოების უფლება ყველას არ აქვს. 
ამის უფლება ქურუმებს ან კულტის მსახურებს აქვთ. მაგალი- 

თად, ძველ აღთქმაში „აღთქმის კიდობანი ტაბუირებულია“, 

ანუ ყველას როდი შეუძლია მასთან მიახლოება. ტაბუირება 
ხდება იმ მიზნით, რომ ტაბუირებულ ნივთში ბუდობს „მანა“ – 

საკრალური ძალა, რომელთანაც კავშირის დამყარება ყველას 
არ ძალუძს. მსგავსი საკრალური ძალა შეიძლება ადამიანშიც 

იყოს. ასეთი ადამიანები მართვის განსაკუთრებულ უნარს 

ფლობენ. ამგვარ განსაკუთრებულ ძალას ვებერი ქარიზმას 
უწოდებს. საკრალურზე განსაკუთრებული მოსაზრებები დი- 

ურკემს ჰქონდა. საკრალურის აღქმის ერთ-ერთ ფორმად დი- 

ურკემს რიტუალის დროს „კოლექტიური აღგზნება“ მიაჩნდა. 
საერთოდ, მის მიხედვით, საკრალური ახსნილია, როგორც კო- 

ლექტიური წარმოდგენა. საკრალური ის არის, რაც არ იცვლე- 

ბა. რელიგიური წარმოდგენა არა მარტო ინდივიდუალურად 
ალიქმება ჯგუფის ყველა წევრის მიერ, არამედ ის რაღაც 

ისეთს წარმოადგენს, რაც ჯგუფის კუთვნილებაა. ამგვარად, 
საკრალური ჯგუფის წევრთა ინტეგრირებას ახდენს. რელიგი- 
ური რიტუალის დროს ადამიანებს ავიწყდებათ სოციალური 

სამყარო. საკრალური ამოაგდებს მათ ყოველდღიურობიდან და 
„ახალ ცხოვრებას“ აზიარებს, რომელიც სიწმინდის გარანტად 

გვევლინება. ამ ყოველივეს მიზეზი სინამდვილეში, დიურკემის 
აზრით, თავად საზოგადოებაა. 

.· რელიგიური ორგანიზაციები –- ყოველი რელიგია 

მორწმუნეთა ორგანიზებულ გაერთიანებას წარმოადგენს. ეს 

გაერთიანებანი რელიგიური რწმენისა და კულტის საფუძველ- 

ზე ყალიბდება რელიგიური ორგანიზაციების საშუალებით 

რეგულირდება საკულტო საქმიანობა და რელიგიური გრძნო- 

ბების დაკმაყოფილება ხდება. 
ზემოაღნიშნულის გათვალისწინებით რელიგიის სტრუ- 

ქტურულ დახასიათებას მივიღებთ, რომლის მიხედვით, რელი- 
გია არის განსაკუთრებულ შეხედულებათა სისტემა (რელიგიუ- 

რი ცნობიერება), მოქმედებათა (რელიგიური კულტი) და შესაბა- 

მის დასწესებულებათა (რელიგიური ორგანიზაციები) ერთობ- 
ლიობა, რომელიც დაკავშირებულია ზებუნებრივის რწმენასთან. 

რელიგიის ფუნქციები 

სოციოლოგებს აინტერესებთ, თუ რა როლს ასრულებს 

საზოგადოებაში რელიგია, როგორც სოციალური ინსტიტუტი, 

როგორი იქნებოდა საზოგადოება რელიგიის გარეშე და ა. შ. 

ამ კითხვაზე პასუხის შემთხვევაში ჩვენ რელიგიის მეცნიერე- 

ბების მონაცემებს ვითვალისწინებთ, რომელთა მიხედვით რე- 

ლიგიას რამდენიმე ძირითადი ფუნქცია გააჩნია. ესენია: 
«ი მსოფლმხედველობრივი ფუნქცია – რელიგიის მსიფ- 

ლმხედველობრივი ფუნქცია იმაში ვლინდება, რომ იგი ძველ- 

თაგან ადამიანის მიერ სინამდვილის გაცნობიერებასთან და 

ახსნასთან არის დაკავშირებული. ადამიანი მრავალ მსოფ- 

ლმხედველობრივ კითხვას სვამს, რომელთა შორის მნიშვნე- 

ლოვანია სიცოცხლის საზრისის მარადიული პრობლემა. ამ 
მარადიული მსოფლმხედველობრივი საკითხის გადაწყვეტაში 

მას რელიგია ეხმარება. თავისი არსით, რელიგია საზრისს აძ- 
ლევს ადამიანის სიცოცხლეს და ამაში ვლინდება მისი მსოფ- 
ლმხედველობრივი დანიშნულება. 

« კომპენსატორული ფუნქცია –- თავისი ცხოვრების 
მანძილზე ადამიანი ხშირად აცნობიერებს, რომ იგი სუსტი და 
უძლური, ნაკლოვანი არსებაა. ამ ნაკლოვანებისა და უძლურე- 

ბის შევსებას ის რელიგიის მეშვეობით ახდენს. ამაში ვლინდება 

რელიგიის კომპენსატორული დანიშნულება. ეს ფუნქცია თით- 
ქმის ყველა რელიგიას აქვს. რაც უფრო უძლურია ადამიანი, 
მით უფრო წინა პლანზე იწევს რელიგიის ეს ფუნქცია. რელი- 

გია ადამიანის წინაშე მდგარ მთელ რიგ პრობლემებს აგვა- 

რებს; მაგალითად, რეალურ ჩაგვრას თავისუფლება ენაცვლე- 
ბა; უძლურებას – ღმერთის ყოვლადძლიერება, ადამიანის უვი- 
ცობას – ღმერთის ყოვლისმცოდნეობა, ბოროტებას – ღვთიუ- 

რი სიკეთე, სიძულვილს – სიყვარული და ა. შ. ადამიანზე ამ- 

გვარი ზემოქმედების უნარების საშუალებით რელიგია კომპენ- 
სატორული ზემოქმედების მდიდარი საშუალებების მქონეა. 

.· კომუნიკაციური ფუნქცია – რელიგიის კომუნიკაციუ- 
რი ფუნქცია ადამიანის ღმერთთან და ადამიანებთან დაკავში- 

რებაში ვლინდება. აქდან პირველი უფრო მაღალი საფეხურია, 

ვიდრე მეორე. რელიგიის სოციალურ ბუნებას ყველაზე მეტად 

ეს ფუნქცია ავლენს. რელიგია ადამიანებს აერთიანებს, აკავში- 
რებს თემებად. ადამიანთა გაერთიანება ხდება საკულტო მოქ- 

მედებათა დროს, რაც ადამიანებს შორის კავშირს და ღმერ- 
თთან მათ შეერთებას უწყობს ხელს, ამიტომ რელიგიურ ცხოვ- 

რებაში მის ამ ფუნქციას დიდი ადგილი უკავია. 

.· რეგულატორული ფუნქცია – რელიგიური იდეები, 
საკულტო მოქმედებები და რელიგიური ორგანიზაციები ადა- 

მიანთა ქცევას არეგულირებენ. ამდენად, რელიგიას რეგულა- 
ტორული ფუნქცია გააჩნია. რელიგია გარკვეულ კონტროლს 

აწესებს ადამიანის მოქმედებაზე, მის ყოველდღიურ საქმია- 
ნობაზე, კრძალავს ან ნებას რთავს ადამიანის ამა თუ იმ მოქ- 

მედებას, სამაგიეროდ, აწესებს საზლაურს: სიკეთისათვის 

ჯილდო სამოთხეა, ბოროტებისათვის სასჯელი ჯოჯოხეთი. 

რელიგიის რეგულატორული ფუნქცია არსებული წესრიგის 
შენარჩუნებას ემსახურება. 

.· ინტეგრაციული ფუნქცია – რელიგია აერთიანებს 

ადამიანებს, მათს აზრებს, გრძნობებსა და მისწრაფებებს და 

ამით ხელს უწყობს საზოგადოების ინტეგრაციას. სწორედ 

ამაში ვლინდება რელიგიის ინტეგრაციული ფუნქცია. მის ამ 

მაინტეგრირებელ როლზე განსაკუთრებული ყურადღება დი- 
ურკემმა გაამახვილა. 

ზემოაღნიშნულის გათვალიწინებით მივიღებთ რელიგიის 

ფუნქციონალურ დეფინიციას, რომლის მიხედვით, რელიგიის 

დანიშნულებაა ზებუნებრივის რწმენის განმტკიცება, რელიგი- 

ური იდეების შენარჩუნება, რელიგიურ წეს–ჩვეულებათა აღ- 

სრულება, რელიგიის ამ ფუნქციებით ღირებული ხდება ადა- 

მიანის როგორც ამქვეყნიური, ასევე იმქვეყნიური ცხოვრება. 

ნაწილი IV 

სოყირლოგჩა მსოფლიოს 
სხვაღლასხვა ქპქეჰანა შ!” 

  

" სოციოლოგია, მეცნიერების სხვა დარგებთან ერთად, ზეეროვნული 

ფენომენია, ამიტომ მთელ რიგ უხერხულობას ქმნის ეროვნული და 
გეოგრაფიული ნიშნით სოციოლოგიაზე საუბარი, მაგრამ ამ შემ- 
თხვევაში ჩვენ მხედველობაში გვაქვს სოციოლოგიური ცოდნის ის 
არსენალი, რომელიც ამა თუ იმ ქვეყანაშია დაგროვილი, და მეტი 
არაფერი. 

293





თავი! 
--================(რლ==============„„აღაღაღ„=– 

სოციოლოგია საფრანგეთში 

თითქმის ყველა მოწინავე ევროპულ ქვეყანას აქვს სა- 
ფუძველი სოციოლოგიის სამშობლოდ მოჰქონდეს თავი, რამ- 

დენადაც XIX საუკუნის დასაწყისიდან ევროპული საზოგადოე- 
ბის გარდაქმნის პროცესი ამის თქმის საშუალებას იძლევა. სო- 
ციოლოგიის მამის ოგიუსტ კონტის ნაშრომებიც ამ პროცესებს 

ეხმიანებოდა. ჩამოყალიბების პირველი დღეებიდან, ამერიკუ- 

ლი სოციოლოგიისაგან განსხვავებით, ფრანგული სოციოლო- 

გია შორს იყო მიმდინარე სოციალური პრობლემების პრაქტი- 

კული მოთხოვნილებების ანალიზისაგან. ის იმთავითვე საზო- 

გადოების უზოგადესი კანონების შესწავლისაკენ იყო ორიენ- 
ტირებული. ამის გამო ფრანგულმა სოციოლოგიამ თეორიული 

სახე და ბუნება დიდხანს შეინარჩუნა. განსაკუთრებული ინტე- 
ლექტუალური გავლენა მასზე ე. წ. ფრანგულმა სოციალურმა 
აზროვნებამ (მონტესკიე, დიდრო, ვოლტერი), ფრანგულმა გან- 

მანათლებლობამ (საფრანგეთი ხომ განმანათლებლობის სამ- 

შობლოა) და დეკარტეს რაციონალიზმმა მოახდინა. ოღონდ ამ 

ინტელექტუალური ნაკადის წარმომადგენელთა სოციოლოგობა 

იმთავითვე უნდა გამოირიცხოს. 

კონტის „პოზიტიური ფილოსოფიის კურსს“ წინ უსწრებ- 

და რუსოს სოციალური კონტრაქტის თეორია, სოციალური 

თანასწორობის (სენ-სიმონი, ფურიე), პროგრესის (კონდორსე) 

და „სოციალური ფიზიკის“ (კეტლე) იდეები. ამასთან ერთად 

სოციოლოგიის წარმოშობამდე ფრანგულ კულტურას რევო- 

ლუციური გამოცდილება უკვე მიღებული ჰქონდა (მას უკვე 
ჰყავდა რევოლუციის გმირები: დანტონი, მარატი, რობესპიე- 

რი). აქედან უკვე ერთი ნაბიჯია „ადამიანის უფლებათა დეკ- 
ლარაციამდე“. რევოლუციის დროინდელი საფრანგეთის ის- 
ტორიის შესწავლა (ინგლისელი ისტორიკოსი თომას კარლაი- 
ლი და სხვები) შემდგომში ევროპული მასშტაბის სოციალური 
აზროვნების წარმოქმნის მიზეზი გახდა. ერთი ნაწილი ამ 
შტუდიებისა განმანათლებლობას ეყრდნობოდა: ფ. ბიუბე 
(1796-1865), ლ. ბლანი (1811-1882), ჟ. ჟორესი (1859-1919), ა. 

მატეზი (1874-1932); მეორე ნაწილი კი მას აკრიტიკებდა: ა. 
ლამარტინი (1791-1869), ი. ტენი (1828-1893), ლ. მადლენი 
(1871-1956), ყოველივე ამის შედეგად ფრანგულ კულტურას 
პირველი სერიოზული ისტორიული სკოლა შეემატა, რომელ- 
შიც „რესტავრაციის დროის ისტორიკოსები“: ფ. გიზო (1787- 
1874), ჟ. ტერი (1795-1856), ო. მინე (1796-1884) შევიდნენ. 

რაც შეეხება კულტურულ კონტექსტს, XIX ს-ის შუახანები- 
დან, ინგლისისგან განსხვავებით, საფრანგეთში „პირველობი- 

სათვის ბრძოლაში“ ისტორიული მეცნიერება და სოციოლო- 
გია ეჯიბრებოდა არა პოლიტიკურ ეკონომიას, არამედ დიდი 

გავლენის მქონე მხატვრულ ლიტერატურას: ბალზაკი (1799- 
1850), ჰიუგო (1802-1885), ფლობერი (1821-1880), მოპასანი 

(1850-1893), ზოლა (1840-1902). 
ნაპოლეონის შემდგომი ფრანგული კულტურის სოცია- 

ლური ფონი მნიშვნელოვანი ისტორიული მოვლენებით მდიდ- 
რდებოდა. XIX საუკუნიდან საფრანგეთი კოლონიალურ სა- 
ხელმწიფოთა კლუბის წევრი ხდება. მას კიდევ ორი (1830 და 
1848) რევოლუცია გადახდება თავს. ბისმარკის გერმანიასთან 
მარცხის მიუხედავად, თავისუფლების იდეალები ფრანგულ 
ხასიათში მაინც არ იკარგება (1870 წლის პარიზის კომუნა). 

შემდგომში თანასწორობის იდეა ფრანგულ სამართალში პო- 
ვებს თავშესაფარს, რომელიც ნაპოლეონის კოდექსზე იყო 
დამყარებული; თავისუფლებისა და პროგრესის იდეა კი ახალ 
მეცნიერებაში – სოციოლოგიაში იპოვის თავის სავანეს. სო- 
ციოლოგიისათვის შესანიშნავ გარემოს წარმოადგენდა ევრო- 

პულ საზოგადოებაში მიმდინარე სოციალური ცვლილებები, 
კერძოდ ინდუსტრიული საზოგადოების ფორმირება, მოსახ- 

ლეობის საშუალო ფენის ჩამოყალიბება, კომერციული ურთი- 

ერთობების აქტუალიზება, ფულის სოციალური პრესტიჟისა 

და სტატუსის განმაპირობებელ ელემენტად ქცევა და სხვ. 
ყოველივე ზემოაღნიშნული სოციალური, პოლიტიკური, 

ეკონომიკური კულტურულ-ინტელექტუალური ფონი იყო 
ახალი მეცნიერებისათვის – სოციოლოგიისათვის. სოციოლო- 

გიის, როგორც საზოგადოების შემსწავლელი მეცნიერების, 

იდეა საფრანგეთში ჩაისახა. ეს ორი რევოლუციის შუა პერი- 

ოდში (1830-1848 წწ.) მოხდა. ტერმინის შემქმნელი პოზიტი- 

ვისტი ოგიუსტ კონტი გახდა, რომელმაც „პოზიტიური ფილო- 

სოფიის კურსის“ მეოთხე ტომში (46 ლექცია) საზოგადოების 

სტადიური განვითარების კანონები და მის შესახებ მეცნიერე- 

ბა – სოციოლოგია მოგვცა. კონტის თანამედროვენი იყვნენ 

სტატისტიკური განზომილების მქონე „სოციალური ფიზიკის“ 

ავტორი კეტლე და „კათოლიკური სოციოლოგიის“ ლიდერი 

ლე-პლე, რომელიც სოციოლოგიის ისტორიაში დარჩა, რო- 

გორც ოჯახის შესწავლაზე ორიენტირებული სოციალური 

კვლევის მონოგრაფიული მეთოდის ფუძემდებელი. 

კონტის მიერ შექმნილი ახალი მეცნიერების განვითარე- 

ბის გზა იმთავითვე არ იყო ია-ვარდით მოფენილი, თუმცა ძა- 

ლიან მალე გამოჩნდა კაცი, რომელმაც ეს ახალი მეცნიერება 

მანამდე არნახულ სიმაღლეებამდე აიყვანა. თანამედროვე სო- 
ციოლოგიაზე მან დიდი გავლენა მოახდინა. ეს კაცი სოციო- 
ლოგიის კლასიკოსი ემილ დიურკემია. კონტმა სოციოლოგიის 

კონტურები შემოსაზღვრა (თქვა, რომ საზოგადოება ბუნების 
მსგავსად მეცნიერულ შესწავლას ექვემდებარება. ამ შემთხვე- 

ვაში მათი მეთოდები იდენტურია), დიურკემმა კი სოციოლო- 

გია ფილოსოფიისა და ფსიქოლოგიის გავლენისაგან გაათავი- 

სუფლა და ფეხზე დააყენა. 
დიურკემის დროიდან სოციოლოგია უფრო პოპულარუ- 

ლი ხდება საფრანგეთში. ამის ნიშანია XIX ს-ის 80-90-იან 
წლებში მოქმედი სოციოლოგიური გამოცემები: ჟურნალები: 

„სოციალური რეფორმა“, „სოციალური მეცნიერებები“, მოგ- 

ვიანებით ვორმსის ინიციატივით შექმნილი „საერთაშორისო 

სოციოლოგიური ჟურნალი“. 1898 წელს დიურკემმა დააარსა 

„სოციოლოგიური წელიწდეული“ (სულ ჟურნალის 12 ნომერია 

გამოსული), რომელშიც დიურკემის სოციოლოგიზმის მომხრე 

მოწაფეები: მ. მორისი, მ. ჰალბვარკი, ლ. ლევი-ბრიული, ს. 

ბუგლე, უჟ. დავი, პ. ფოლკონე, ფ. სიმიანი თანამშრომლობ- 
დნენ. 

დიურკემმა პირველმა შექმნა ფრანგული სოციოლოგიუ- 

რი სკოლა. განსაკუთრებით პოპულარული გახდა დიურკემი 

მას შემდეგ, რაც სოციოლოგიის ერთ-ერთმა კორიფემ – პარ- 
სონსმა თავის ცნობილ წიგნში „სოციალური მოქმედების 

სტრუქტურა, რომელიც დიურკემის გარდაცვალებიდან 20 

წლის შემდეგ, 1937 წელს გამოვიდა, დიურკემის სოციოლოგი- 
ური კონცეფცია სპეციალური ანალიზის საგანი გახადა. მის 
შესახებ პარსონსი ამბობს, რომ სოციოლოგიაში დიურკემი მო- 

ვიდა, როგორც კონტის მიმდევარი, რომელმაც ძალზე რთული 

და ორიგინალური სოციოლოგიური კონცეფციის შექმნით და- 

იმკვიდრა თავი. პარსონსმა ოთხ ძირითად ეტაპად დაყო მისი 

სოციოლოგიური შემოქმედება: 

1) პირველ პერიოდს შეესაბამება დიურკემის სადისერტა- 

ციო ნაშრომი „შრომის საზოგადოებრივი დაყოფა“ (1893 წ.). ეს 

ე. წ. ფორმალურ-პოზიტივისტური პერიოდია – გულისხმობს 

ფორმალური სოციოლოგიის ფორმირების პროცესს. ამ შემ- 
თხვევაში დიურკემის ძალისხმევა საზოგადოების ინდივიდუა- 
ლისტური თეორიების კრიტიკისკენაა მიმართული (კრიტიკის 

ობიექტი სპენსერის თეორიაა). დიურკემი მიიჩნევს, რომ საზო- 

გადოება ინდივიდთა ჯამი როდია. აზრი იმის შესახებ, რომ 
სოციალური ურთიერთობები შეთანხმებულ და დეკლარირე- 

ბულ ურთიერთობებზეა დამყარებული, რომელიც პირად ინტე- 

რესებს ეფუძნება, დიურკემისათვის მიუღებლებია. საზოგადო- 

ების არსი ზნეობრივ ნორმებშია, რომელნიც დეკლარირებულ 

პრაქტიკას არეგულირებენ. საზოგადოების ბუნება სოლიდა- 

რობის იმ ტიპით განისაზღვრება, რომელიც მის საფუძველში 
დევს. თავის პირველ სოციოლოგიურ ნაშრომში დიურკემმა მე- 
ქანიკური და ორგანული სოლიდარობის ცნებები შემოიტანა, 

რომლებიც საზოგადოებრივ ურთიერთობათა სხვადასხვა ტიპს 
წარმოადგენენ. ამ პერიოდში დიურკემი მხოლოდ თანამედრო- 
ვე საზოგადოების უტილიტარული თეორიების კრიტიკით არ 

შემოფარგლულა. იგი არც მარქსის კლასთა ბრძოლის თეორი- 
ას იზიარებდა და საერთოდ არ იზიდავდა საზოგადოების ის 
თეორიული მოდელები, რომლებიც საფრანგეთსა და გერმანია- 
ში იყო შექმნილი. დიურკემისათვის ამოსავალი სოციალურო- 

ბის ცნებაა. სოციალურობა, როგორც ასეთი, „ინდივიდუალუ- 

რი ქცევის კონტროლს“ გულისხმობს. ამის გათვალისწინებით, 

დიურკემის მიერ შემდგომ პერიოდში შემოტანილი „სოციალუ- 

რი ფაქტ,ი“ გარეგანი და მაიძულებელი გახდება. 

2) მეორე ეტაპად პარსონსი პოზიტიურ მეთოდოლოგიაზე 
დამყარებული იმავე იდეების სისტემატიზაციას განიხილავს, 
რის ნიმუშებად „სოციოლოგიური მეთოდის წესებსა“ (1895 წ.) 

და „თვითმკვლელობას“ (1897 წ.) მიიჩნევს. მან ხაზი გაუსვა ამ 
უკანასკნელის განსაკუთრებულ მნიშვნელობას ემპირიული სო- 
ციოლოგიისათვის. ამ პერიოდში შემოაქვს დიურკემს „სოცია- 
ლური ფაქტისა“ და „ანომიის“ ცნება, აყალიბებს დევიაციის სო- 

(ციოლოგიის საფუძვლებს. 

3) მესამე ეტაპში პოზიტივისტური პოზიციების გადა- 

ხედვას გულისხმობს პარსონსი, რაც რამდენიმე სტატიაშია 
ფიქსირებული: „ინდივიდუალური და კოლექტიური წარმოდ- 

გენები" (1899 წ.), „პორალური განათლება“ (1902-1903 წწ.), 

„მორალური ფაქტის დეტერმინაცია“ (1907 წ.) და სხვ. 
4) მეოთხე პერიოდი ემპირიული გამოკვლევების ახალ 

სფეროს შეეხება, რაც კულმინაციას აღწევს ნაშრომში „რე- 

ლიგიური ცხოვრების ელემენტარული ფორმები“ (1913 წ.). 

მნიშვნელოვანი წვლილი მიუძღვის დიურკემს თანამედროვე 
საზოგადოების მორალური კრიზისის ანალიზში. ამ მხრივ იგი 
აკრიტიკებდა თავის თანამედროვე ფსიქოლოგს, კრიმინალის- 
ტსა და სოციოლოგს ტარდს, რომლის მიხედვით, საზოგადოე- 
ბის ძირითადი კანონია მიბაძვა. ამის საპირისპიროდ, დიურ- 

კემის აზრით, საზოგადოება არის რეალობა – 59 C6ი6II5. იგი 
ერთგვარ მორალურ ერთობას წარმოადგენს (სოციოლოგია კი 
სოციალური ფაქტების შემსწავლელი მეცნიერებაა), ოღონდ 
აქ რელიგიური მორალი არ იგულისხმება. დიურკემი ამ შემ- 
თხვევაში საერო მორალის დამფუძნებლად გვევლინება. 

განსაკუთრებულია დიურკემის ღვაწლი სოციოლოგიური 

ცნებების ჩამოყალიბებასა და დახვეწაში. დღეს უკვე თამამად 
შეიძლება თქმა იმისა, რომ არა მარტო ფრანგული, არამედ 
მთლიანად საკაცობრიო მასშტაბით სოციოლოგიის ისტორია 

დიურკემამდელ და დიურკემის შემდგომდროინდელ პერიოდე- 
ბად იყოფა (მსგავსად ფილოსოფიის ისტორიის სოკრატემდელ 

და სოკრატეს შემდგომ, ნიცშემდელ და ნიცშეს შემდგომ პერი- 

ოდებად დაყოფისა). შემდგომში დიურკემის სოციოლოგიური 
იდეები გავლენას ახდენს ისეთ მიმდინარეობებზე, როგორები- 

ცაა სტრუქტურული ფუნქციონალიზმი, სტრუქტურული ლინ- 
გვისტიკა, საერთოდ, ფრანგული სტრუქტურალიზმი და სხვ. 

ფრანგული სოციოლოგიის პოსტდიურკემისეული პერიო- 

დიდან გამორჩეულია ედმონდ გობლოს (1858-1935) 1925 წელს 

გამოცემული წიგნი „სოციოლოგიური ეტიუდი თანამედროვე 

ფრანგული ბურჟუაზიის შესახებ“, რომელშიც ფრანგული სა- 
ზოგადოების სოციალური სტრუქტურის აქტუალური საკითხე- 

ბია გაანალიზებული. დიურკემის გარდაცვალების შემდეგ მის 
მიერ შექმნილმა სოციოლოგიურმა სკოლამ თუმცა გააგრძელა 

არსებობა, მაგრამ ისეთი აქტიურობითა და პოპულარობით არ 

გამოირჩეოდა, როგორითაც ადრეულ პერიოდში. ამ სკოლის 

ტრადიციების შენარჩუნებაში დიდი წვლილი შეიტანეს მისმა 

  დღ == 2 

მოწაფეებმა: მარსელ მოსმა (1872-1950), იგი ამავე დროს დი- 
ურკემის ახლო ნათესავიც იყო, და მორის ხალბვაკრმა (1877- 

1945); მოსმა დიურკემის მიერ დაარსებული ჟურნალის გამო- 

ცემის გაგრძელება სცადა, მონაწილეობდა პარიზის უნივერსი- 
ტეტში ეთნოლოგიის ინსტიტუტის შექმნაში, იყო ჟორესის მი- 

ერ დაარსებულ გაზეთ „წ სთვიMბ“6-ს თანამშრომელი და 1906 
წელს კორესპონდენტის რანგში რუსეთშიც იმყოფებოდა. მო- 

რის ხალბვაკრი გვიან შეუერთდა ჯგუფ ტიით 50C1010თVცV6%-ს. 
მის სიცოცხლეში არც ერთი მისი ნაშრომი აღიარებული არ 
ყოფილა თანამედროვეთა მიერ.- გარდაცვალების შემდეგ კი 
გაირკვა, რომ იგი ახალი სოციოლოგიური კონცეფციის – კო- 

ლექტიური მეხსიერების თეორიის ავტორი ყოფილა. ის 1944 
წელს სორბონის უნივერსიტეტმა ახალშექმნილი სოციალური 

ფსიქოლოგიის კათედრის ხელმძღვანელად აირჩია, თუმცა 
1945 წელს ნაცისტებმა დააპატიმრეს და ბუხენვალდის საკონ- 
ცენტრაციო ბანაკში გააგზავნეს, საიდანაც ცოცხალი არ დაბ- 
რუნებულა. მისი წიგნი „სოციალური კლასები და მორფოლო- 
გია“ 1970 წელს ხელახლა გამოიცა საფრანგეთში. 

I მსოფლიო ომის შემდგომ ფრანგულ სოციოლოგიაზე 
საგრძნობლად იმოქმედა ფრანგულმა ეგზისტენციალიზმმა და 
მარქსიზმმა (ე. წ. დასავლური მარქსიზმი). ამ პერიოდის (II 
მსოფლიო ომის შემდგომი) პირველი თაობის სოციოლოგები 

არიან: კ. ლევი-სტროსი – ფუნქციონალისტური მიმართულე- 
ბის წარმომადგენელი, სტრუქტურულ ლინგვისტიკაზე დაყ- 
რდნობით სოციალურ-ანთროპოლოგიური კვლევებით იყო და- 

კავებული; ჟ. ფრიდმანი – ინდუსტრიული სოციოლოგიის 
პრობლემათა კვლევის ინიციატორი საფრანგეთში; ჟ. სტეტცე- 
ლი – დიდი როლი შეასრულა საფრანგეთში საზოგადოებრივი 

აზრის კვლევაში; საყურადლებოა მისი 1957 წელს დაწერილი 
სტატია „სოციოლოგია საფრანგეთში“. ამ თაობის სოციოლო- 

გებს შორის მაინც გამორჩეული ფიგურა რაიმონ არონია. მან 
მიალწია იმას, რომ 1958 წელს უმაღლესი განათლების ფრან- 

გულ სისტემაში შემოღებულ იქნა სოციოლოგის დიპლომი – 

LIC0იC6 ძი 50C1010ღ/. საინტერესო გამოკვლევები აქვს არონს 
თეორიული სოციოლოგიისა და, განსაკუთრებით, პოლიტიკუ- 

რი სოციოლოგიისა და ინდუსტრიული სოციოლოგიის სფერო- 
ში. ომის შემდგომი „პირველი თაობის სოციოლოგებმა“ მყარი 

მეცნიერული საფუძვლები შექმნეს მომდევნო, ე. წ. „მეორე 

თაობის“ სოციოლოგებისათვის, რომელთა შორის გამოირჩევი- 
ან: მ. კროზე, ა. ტურენი, ა. მენდრასი, ჟ. რეინო, ე. დე დემ- 
პრი. სოციოლოგიური ინიციაცია მათ ამერიკაში მიიღეს. 

საფრანგეთი გამორჩეულია აგრეთვე დიდი ტრადიციე- 
ბის მქონე სოციოლოგიური კვლევის ცენტრებითა და ინსტი- 

ტუტებით, რომელთაგან აღსანიშნავია 1924 წელს დაარსებუ- 
ლი „სოციოლოგიის ფრანგული ინსტიტუტი“, პარიზის, ბორ- 

დოსა და სტრასბურგის უნივერსიტეტების სოციოლოგიის კა- 
თედრები; 1946 წლიდან დღემდე საინტერესო გამოკვლევებს 
ატარებს „სოციოლოგიურ გამოკვლევათა ცენტრი“, 1945 

წლიდან – „დემოგრაფიულ გამოკვლევათა ნაციონალური ინ- 

სტიტუტი“, 1938 წლიდან – „საზოგადოებრივი აზრის ფრან- 

გული ინსტიტუტი“ და „სტატისტიკურ და ეკონომიკურ მეც- 
ნიერებათა ნაციონალური ცენტრი“. საფრანგეთში ფუნქციო- 
ნირებს სოციოლოგიური კვლევითი ცენტრები და ინსტიტუ- 
ტები დარგობრივი მიმართულებით, მაგალითად, „შრომის სო- 
ციოლოგიის ინსტიტუტი", „ფსიქოსოციოლოგიურ გამოკვლე- 

ვათა ინსტიტუტი", „სოციოლოგიისა და რელიგიის კათოლი- 
კური ცენტრი“ და სხვ. 

ფრანგული სოციოლოგიის თანამედროვე წარმომადგე- 

ნელთა შორის გავლენიანი ფიგურები არიან პიერ ბურდიე 
(1930-2002), ჟაკ დერიდა (1930-2004), მიშელ ფუკო (1926- 

1984) და ჟან ბოდრიარი (1929-2007). 

ბურდიეს არ მოიხსენიებენ „მეორე თაობის“ ფრანგ სო- 
ციოლოგთა შორის, იმიტომ რომ აღიარების პიკს ამერიკაში 

მიაღწია. იგი პარიზში სოციალურ მეცნიერებათა უმაღლესი 

302



სოციოლოგია ყველასათვის 

სკოლის დირექტორი იყო 1960 წლიდან, არონის გადადგომის 

შემდეგ კი ევროპული სოციოლოგიური ცენტრის დირექტო- 

რის პოსტი ეკავა. 1970 წლიდან განათლებისა და ხელოვნების 
სოციოლოგიის პრობლემებს იკვლევდა. 1975 წელს დააარსა 

ინტერდისციპლინური ჟურნალი „4C(0§ ძი 12 #ICლჩიინრ 098 

§5C1CI1C65 §50C151C“, ხოლო 1975 წელს გამოსცა წიგნი „განსხვავე- 

ბანი“, 1980-იან წლებში კი – „წიითიი #ტ02ძ0ი1CV5“-ი, „ენა და 
სიმბოლური ძალაუფლება“, 2000 წელს – „პასკალიანური გა- 
ნაზრებანი“. იგი ახალი იდეების სინთეზირების დიდოსტატია 
თანამედროვე ფრანგულ სოციოლოგიაში, ავითარებდა ინტე- 
რესის თეორიაზე აგებულ მოძღვრებას ადამიანისა და საზო- 
გადოების შესახებ. 

თანამედროვე ცვალებად სამყაროში აქტორზე ორიენ- 
ტირებულ სოციოლოგიურ თეორიებს შორის გამორჩეულია 

ჟაკ დერიდას პოსტსტრუქტურალისტური დეკონსტრუქციის 
კონცეფცია, მიშელ ფუკოს სტრუქტურალისტური და პოს- 
ტმოდერნისტული თეორია, ჟან-ფრანსუა ლიოტარის პოსტმო- 
დერნული მდგომარეობა და ჟან ბოდრიარის პოსტმოდერნის- 
ტული სოციოლოგია; ამ მოაზროვნეთაგან ფრანგული პოს- 
ტმოდერნისტული სოციოლოგიის გამორჩეული კორიფე ჟან 

ბოდრიარია, რომელიც თანამედროვე ტრანსფორმირებადი 

სოციალური სამყაროს გასაღებს იძლევა. მისმა სოციოლოგი- 

ურმა კონცეფციამ დიდი გავლენა მოახდინა არა მარტო 
ფრანგულ, არამედ მთლიანად თანამედროვე საკაცობრიო სო- 

ციოლოგიურ აზროვნებაზე. 
სოციოლოგიური კვლევის ცენტრებით, თეორიული და 

ემპირიული სოციოლოგიური ცოდნის კლასიკური და თანა- 
მედროვე უმდიდრესი ტრადიციებით, საუნივერსიტეტო, სას- 
წავლო და აკადემიური კვლევის გამოცდილებით საფრანგეთი 
სოციოლოგიის ნამდვილი ოაზისია. 

სოციოლოგია გერმანიაში 

ევროპაში სოციოლოგიის ნამდვილ სამშობლოდ საფრა- 
ნგეთთან ერთად გერმანიაც უნდა ჩაითვალოს. სოციოლოგიის 
მეცნიერულ დისციპლინად ჩამოყალიბებაში გერმანულ სოცი- 
ოლოგიას უდიდესი წვლილი მუძღვის. 

სოციოლოგიაში პირველი ნამდვილი პროფესიული მეც- 

ნიერული სკოლა თავისი ორგანიზაციული როლითა და მნიშ- 
ვნელობით გერმანიაში ფორმალური სოციოლოგია იყო, რო- 

მელიც მხოლოდ საფრანგეთში არსებულ დიურკემის სკოლას 
თუ შეედრება იმ დროისათვის ევროპულ სოციოლოგიაში 
კონტისა და სპენსერის მიერ საფუძველჩაყრილი ევოლუციო- 
ნისტური ნატურალიზმი იყო გაბატონებული. გარდა ამისა, 
მნიშვნელოვანი ამოცანა იყო სოციოლოგიის დახსნა ფილო- 

სოფიის გავლენისაგან, მისი გამოყვანა „ელიტური აკადემიუ- 
რი სალონებიდან“ და „ცოდნის ყველასათვის ხელმისაწვდომ 
დარგად ქცევა. შეიძლება ითქვას, რომ გერმანულმა ფორმა- 
ლისტურმა სოციოლოგიამ ყველა ამ ამოცანას თავი წარმატე- 
ბით გაართვა. სკოლას მიეკუთვნებიან არა მხოლოდ გერმანი- 
აში, არამედ მთელ მსოფლიოში ცნობილი სოციოლოგები და 

სწავლულები: გ. ზიმელი, მ. ვებერი, ა. ვებერი, ფ. თიონისი, 

ლ. ფონ ვიზე, გ. შმოლერი, ა. ფრიკანდტი. ორიგინალური 

ზოგადსოციოლოგიური თეორიებითა და საზოგადოების ემპი- 
რიული კვლევის მეთოდოლოგიასა და პრაქტიკაში შეტანილი 
წვლილით მათ წარუშლელი კვალი დატოვეს სოციოლოგიის 
ისტორიაში, რითაც გერმანული სოციოლოგია მაღალ მეცნიე- 
რულ სიმაღლეებზე აიყვანეს. ფორმალისტები მიისწრაფოდ- 

ნენ მრავალფეროვანი სოციალური სამყაროს – სოციალური 
მოვლენებისა და ურთიერთობების ფორმალიზებული სოციო- 
ლოგიური ცნებების სახით მოაზრებისაკენ. მათი სოციოლო- 
გიური კონცეფცია ანალიტიკურ საფუძველს ემყარება (გ. ზი- 

მელი). ზიმელის მიხედვით, ფორმალური ანუ წმინდა სოციო- 
ლოგია ინდივიდებს შორის ურთიერთობის ფორმებს შეისწავ- 
ლის. მას მიაჩნდა, რომ საზოგადოება აუცილებელი (აპრიო- 
რული) სოციალური ფორმებისა და მათ შორის კავშირებისა- 
გან აიგება. ზიმელის ფორმალური სოციოლოგიის ამოსავალი 
„სოციაციის“ (სოციალური ჯგუფის) ცნებაა. 

გერმანიაში სოციოლოგიის ფუძემდებელთა შორის გა- 
მორჩეული ფიგურაა მაქს ვებერი, ცნობილი მეცნიერი, ალ- 

ფრედ ვებერის უფროსი ძმა. ვებერის გარდაცვალების შემ- 
დგომი დროიდან მოყოლებული არ დარჩენილა დასავლური 

სოციოლოგიის არც ერთი დიდი წარმომადგენელი, რომელსაც 

მისი გავლენა არ განეცადოს. ვებერის შრომები ზოგადი სო- 
ციოლოგიის, სოციალური პოლიტიკის, რელიგიის სოციოლო- 

გიის, საზოგადოების სოციალურ-ეკონომიკური ისტორიის, 

მეურნეობისა და ქალაქის სოციოლოგიის კლასიკურ ნიმუშებს 
წარმოადგენს, ხოლო ვებერის „იდეალური ტიპების თეორია“ 

საყოველთაოდაა აღიარებული. თანამედროვე სოციალური 

მოქმედების თეორიები სათავეს ვებერის „სოციალური მოქმე- 

დების თეორიიდან“ იღებენ. ვებერმა განსაკუთრებული როლი 
შეასრულა სოციოლოგიური ცნებებისა და კატეგორიების, სო- 
ციოლოგიის მეთოდოლოგიის შექმნასა და სრულყოფაში. 

ვებერის სოციოლოგიური თეორია უპირისპირდებოდა 

მარქსისტულ კონცეფციას. გერმანული სოციოლოგიის ერთ- 
ერთი ყველაზე მეტად წინააღმდეგობრივი ფიგურაა კარლ 

მარქსი (1818-1883). მარქსისტული სოციოლოგიის კრახის მი- 
უხედავად, მარქსის მთელი რიგი იდეები მაინც სიცოცხლისუ- 
ნარიანი აღმოჩნდა, განსაკუთრებით ის ნაწილი, რომელიც სა- 

ზოგადოების ეკონომიკურ ცხოვრებას შეეხება. შეიძლება აქე- 

დანაც იღებს სათავეს თანამედროვე გერმანული ეკონომიკუ- 
რი სოციოლოგია. მარქსი სოციოლოგიაში კონფლიქტის თეო- 

რეტიკოსის (კლასთა ბრძოლა და რევოლუცია) სახელითაცაა 
ცნობილი. ვებერისაგან განსხვავებით, მარქსი საზოგადოები- 
სათვის მატერიალური ფაქტორების გადამწყვეტ როლზე აკე- 
თებდა ძირითად აქცენტს და, აქედან გამომდინარე, კულტუ- 

რისა და ისტორიის მატერიალისტურ გაგებას იძლეოდა. სა- 

ზოგადოებაში მიმდინარე პროცესების ერთი – ეკონომიკური 
ფაქტორის საშუალებით ახსნამ მარქსი ერთფაქტორიან სო- 
ციოლოგიურ თეორიათა წარმომადგენლად აქცია (ვებერი კი 

მრავალფაქტორიანი თეორიის წარმომადგენელია); ვებერის 
მსგავსად, მარქსიც არ იყო გულგრილი ემპირიული სოციო- 

ლოგიური გამოკვლევების მიმართ. ამ მხრივ მას მუშათა 
კლასის პრობლემატიკის კვლევები აინტერესებდა, რისთვისაც 
გამოკითხვის ანკეტებსაც კი ადგენდა. 

მაქს ვებერთან ერთად ყოველთვის მოიხსენიება გერმა- 
ნული კლასიკური სოციოლოგიის კიდევ ერთი დიდი წარმო- 

მადგენელი ფერდინანდ თიონისი, რომლის ძირითადი ნაშრო- 

მი „თემი და საზოგადოება“ სოციოლოგიის კლასიკურ ნაწარ- 

მებადაა აღიარებული. ამ წიგნმა და მასში განხილული საკით- 
ხის ავტორისეულმა გაგებამ უდიდესი ზეგავლენა მოახდინა 
არაერთ დასავლელ სოციოლოგზე. თიონისის მიერ შემოღე- 

ბული Cი6თიიალჩ9/”-ისა და C65CII§5Cნ23IM-ის ცნებებს სხვა ენა- 
ზე შესატყვისები ძნელად მოეპოვება, რადგანაც ისინი იმ 
დროისათვის ევროპულ საზოგადოებაში მიმდინარე პროცესე- 
ბის სპეციფიკური გერმანული თვალსაზრისის გამომხატველ- 
ნი არიან. საქმე შეეხება ძველი წოდებრივი საზოგადოების 
ახალ ინდუსტრიულ საზოგადოებად ტრანსფორმაციასა და 
მის თანამდევ პროცესებს, რომელზეც ნაშრომის ავტორი დი- 

დი გულისტკივილით საუბრობს. თიონისის გაგებით, „თემი“ 

ტრადიციულ ოჯახთან არის დაკავშირებული და თავის მყუდ- 
როებითა და იდილიით აღსავსე სოფლის ცხოვრებას აღნიშ- 

ნავს, რომლისთვისაც დამახასიათებელია თანხმობა, ადათ-წე- 
სებისადმი მორჩილება, ოჯახური მეურნეობა და მიწათმოქმე- 
დება, რელიგიური ცნობიერების პრიმატი. იგი ქალაქური ცი- 

ვილიზაციისაგან ძალიან შორსაა; საზოგადოების ცნება კი 
დიდ ქალაქს (თანამედროვე გაგებით – მეგაპოლისი), საქმოს- 
ნურ ოპერაციებს, ინდუსტრიასა და მეცნიერებას გულის- 
ხმობს. ამ შემთხვევაში რელიგია სეკულარიზებულია (მხო- 
ლოდ სამოქალაქო ფუნქციებს ასრულებს) და რელიგიური 
რწმენისა და ტრადიციული ადათ-წესების ადგილს მეცნიერუ- 
ლი აზროვნება იკავებს. სოციალურ-ფსიქოლოგიურ ასპექტში 

თემს „არსობრივი ნება“ (VV056IIVIIII) შეესაბამება, ხოლო სა- 

ზოგადოებას – „შეგნებული არჩევითი ნება“ (IVIVIIIC). გერ- 
მანული საზოგადოების დეტალური და ორიგინალური ანალი- 
ზის საფუძველზე მიღებული თიონისის დასკვნები ფასდაუდე- 
ბელ დახმარებას გვიწევენ ამერიკული, ინგლისური, ფრანგუ- 
ლი და სხვა საზოგადოებების შესწავლის პროცესში. თიონი- 
სის იდეები სიცოცხლისუნარიანია დღესაც. სოციოლოგიის 

მიმართულების ნებისმიერმა სტუდენტმა იცის მისი სახელი. 
თიონისის მიმდევარი იყო ბერლინის უნივერსიტეტის 

პროფესორი ალფრედ ფირკანდტი (1867-1953). იგი თიონისის 

მიერ მოცემული „თემისა“ და „საზოგადოების“ დაპირისპირე- 

ბის მოხსნას ცდილობდა, აღნიშნავდა რა იმ ადამიანურ ურ- 
თიერთობათა შორის განსხვავებულობას, რომლებიც „თემობ- 
რივ“ ურთიერთობასთან ახლოს ან შორსაა. ფირკანდტს გერ- 
მანულ სოციოლოგიაში სხვა დამსახურებაც მიუძღვის. კერ- 

ძოდ, მან 1931 წელს „სოციოლოგიური ლექსიკონი“ (წწIვიძ- 

#VიI(ინხსის ძი 507010916) გამოსცა, რომელიც სოციოლოგიუ- 

რი მეცნიერების პროგრესის გზაზე, უდავოდ, წინ გადადგმუ6- 

ლი ნაბიჯი იყო. ფირკანდტი ყოველგვარი ილუზიებისაგან თა- 
ვისუფალი პესიმისტურად განწყობილი მოაზროვნე იყო, რო- 
მელსაც „ადამიანთა მოქმედების მოტივებში გაბატონებულმა 
ტრივიალურობამ წარუშლელი კვალი დააჩნია. გერმანულ 

ფორმალურ სოციოლოგიას მალე გამოუჩნდნენ მოწინააღმდე- 
გეებიც, მაგალითად, ლაიფციგელი პროფესორი ჰანს ფრეიე- 

რი, რომელიც თავის წიგნში – „სოციოლოგია, როგორც მეც- 

ნიერება სინამდვილის შესახებ“ – წერდა: „ფენომენი, რომელ- 
საც „საზოგადოება ეწოდება და რომელსაც სოციოლოგია 
შეისწავლის, მონათესავე და სტრუქტურულ ფორმათა განმე- 
ორებად მრავლობითობას როდი წარმოადგენს, რომელიც 

კონკრეტულ-ისტორიულ სიტუაციათა გარეშე წმინდა ფორმე- 
ბის სახით სისტემაში მოყვანის შესაძლებლობას იძლევა, არა- 
მედ, უწინარეს ყოვლისა, ტოტალურ სიტუაციათა შეუქცევად 
თანამიმდევრობას, – რომელთა წიაღში ისტორიული ცხოვრე- 

ბა მიმდინარეობს“. თუმცა ჰ. ფრეიერს მხედველობიდან გა- 
მორჩა საზოგადოებაში არსებული დროებითი ტიპური ფორ- 
მები, რომლებიც, სოციალური დროისა და სივრცის მიუხედა- 
ვად, მეორდება. მიუხედავად კრიტიკისა, სოციოლოგიის ის- 

ტორიაში „ფორმალისტური სკოლის" ტრადიციები უფრო გამ- 
ძლე და სიცოცხლისუნარიანი აღმოჩნდა, ვიდრე მისი მოწინა- 
აღმდეგე თეორიები, თუმცა ის, რომ არც ერთი თეორია კრი- 

ტიკის გარეშე არ დარჩენილა, ყველაზე მეტად ნიშანდობლივ 

მოვლენად იქცა გერმანულ სოციოლოგიაში. 
ტრადიციულად, ფორმალური, თეორიული სოციოლოგი- 

ის პროგრესს გერმანიაში ემპირიული სოციოლოგიის მნიშვნე- 
ლოვანი წარმატებები ახლდა თან. უპირატესად ეს უკავშირ- 

დება ე. ენგელის, ა. ვაგნერის, ა. ლევენშტაინისა და სხვათა 
სახელებს, თუმცა გერმანული სოციოლოგიის მამების როლიც 
განსაკუთრებულია ამ საქმეში. გერმანული საზოგადოების 
ინდუსტრიალიზაციისა და ურბანიზაციის პროცესებმა დარ- 
გობრივი სოციოლოგიებისა და ემპირიული კვლევების სტიმუ- 

ლიზატორის როლი შეასრულეს. ამ მხრივ საინტერესოა მ. ვე- 
ბერის ნაშრომი „ინდუსტრიული შრომის ფსიქოფიზიკისათ- 

ვის“ (1909 წ., რომელიც მეთოდოლოგიური ხასიათის მატა- 
რებელიცაა. ამ დროიდან მოყოლებული დღემდე გერმანიაში 

სოციოლოგია ყველასათვის 
    დ 

ძალზე პოპულარულია ინდუსტრიული სოციოლოგია. მისი 

ცნობილი წარმომადგენლები არიან: ჰანს-პაულ ბარდტი, 
ერნსტ-ავგუსტ იურესი, თეო პირკერი, ზიგფრიდ ბრაუნი, ალ- 

ფრედ შტებერი, ფრიდრიხ ფელტცი. ისინი თანამედროვე ინ- 

დუსტრიული სოციოლოგიის ფუძემდებლები არიან გერმანია- 

ში. ერნსტ ენგელი სტატისტიკის მამის – კეტლეს გავლენას 

განიცდიდა. იგი კეტლესთან ერთად 1853 წელს სტატისტი- 

კოსთა პირველი საერთაშორისო კონგრესის ორგანიზატორია, 

რომელზედაც ხაზგასმით აღინიშნა სოციოლოგიისათვის სტა- 

ტისტიკის აუცილებლობა. ადოლფ ვაგნერი კი თვითმკვლე- 

ლობის სტატისტიკური ანალიზით იყო გატაცებული. ყოველი- 

ვე ეს დიდად უწყობდა ხელს ემპირიული სოციოლოგიის გან- 

ვითარებას გერმანიაში. ამ საქმეში, უდავოდ, მნიშვნელოვანი 
როლი შეასრულა 1872 წელს გერმანიის უნივერსიტეტების 

პროფესორთა მიერ შექმნილმა „სოციალური პოლიტიკის ლი- 

გამ“ (ძმები ვებერები, თიონისი, შმოლერი და სხვები). ამ 

დროისათვის ემპირიული კვლევების ცენტრად გერმანია გა- 

დაიქცა. „ლიგის“ მიერ 1880-1890 წლებში ჩატარებული გა- 
მოკვლევები შეეხებოდა ხელოსნების პრობლემებს, საფეიქრო 

ფაბრიკის მუშა-მოსამსახურეებს, ვაჭრებს კომერციულ 

ფლოტს, ტრანსპორტს, ქალაქის განვითარებას და იმ დროი- 

სათვის საჭირბოროტო მრავალ სხვა პრობლემას (ერთადერთ 

გამონაკლისს ინდუსტრიულ წარმოებაში დასაქმებული მუშე- 

ბი წარმოადგენდნენ, რომლებთან შეხება ბისმარკის მთავრო–- 

ბის მიერ ნებადართული არ იყო). 

სტატისტიკა აჩვენებდა, რომ ევროპაში ინდუსტრიულ 
განვითარებასთან ერთად მუშათა რაოდენობა სწრაფად იზ- 
რდებოდა, რაც ამ ახალი ფენის სოციალური ბუნების გახსნას 
აქტუალურს ხდიდა. ამ პრობლემებზე მომუშავე სოციოლო- 
გებს შორის აღსანიშნავი არიან ემილ ლედერერი და იაკობ 

მარშაკი. 

კახა ქეცბაია 
    «.2“% ს 

1920-იანი წლებიდან გერმანიაში მოდური ხდება პროფე- 
სიათა სოციოლოგია, რომელიც სოციალური სტრატიფიკაცი- 

ის საკითხებით დაინტერესების შედეგი იყო. განსაკუთრებით 
პოპულარული იყო „კლასისა“ და „წოდების“ სოციოლოგიური 
ანალიზი. ამ საკითხების კვლევით გამოიჩინა თავი თეოდორ 
გაიგერმა, თუმცა მისი პირველი თეორეტიკოსი მაქს ვებერია, 
რომლის კვლევებმა აჩვენა, რომ თანამედროვე დასავლური 
ცივილიზაციის მთელი რიგი პრობლემების ახსნა შეუძლებე- 
ლია პრიმიტიული და, კერძოდ, აღმოსავლური კულტურის 

ანალიზის გარეშე. გერმანულ სოციოლოგიაში ამ ტენდენციის 

გზაზე მნიშვნელოვან შედეგებს მიაღწია რიჰარდ თურნვალ- 

დმა, რომლის მიხედვით, თავის განზოგადებებში სოციოლო- 

გია არა მხოლოდ დასავლური საზოგადოების ანალიზს უნდა 
ემყარებოდეს, არამედ ერთნაირად უნდა მოიცავდეს საერ- 
თოდ მთელ კაცობრიობას, მისი ყველა ეპოქისა და ტერიტო- 

რიის სოციალურ ფაქტებს, რითაც იგი ჰ. ფრეიერის მოსაზ- 

რებას უპირისპირდებოდა, რომელიც სოციოლოგიის საგნად 

მხოლოდ თანამედროვე საზოგადოებას მიიჩნევდა. თურნვალ- 

დის პროექტი ეთნოგრაფიული და პრეისტორიული (წინარეის- 

ტორიული) მასალის სოციოლოგიურ ანალიზს ითვალისწინებ- 

და, რასაც მან ხორცი შეასხა ხუთტომიან ნაშრომში „ადამიან- 
თა საზოგადოება თავის ეთნოსოციოლოგიურ საფუძვლებში“ 

(1931-1935). ყოველივე ამით გერმანულ სოციოლოგიაში კი- 

დევ ერთი ახალი დარგის – ეთნოსოციოლოგიის კონტურები 

გამოიკვეთა (დღეს ეს დარგი ძალზე პოპულარულია); თურ- 
ნვალდი პირველი ევროპელი სოციოლოგი იყო, რომელმაც 

სპეციალურად შეისწავლა დასავლური საზოგადოების გავლე- 

ნით პირველყოფილი კულტურის საფეხურებზე მყოფ ხალხთა 

ცხოვრებაში მომხდარი ცვლილებები, რითაც მნიშვნელოვანი 

წვლილი შეიტანა კოლონიალიზმის სოციოლოგიაში, რაც იმ- 

დროინდელი გერმანიის ეგოცენტრული კოლონიალიზმითაც 

იყო განპირობებული. 

სოციოლოგია ყველასათვის 
    «>> 

1920-1930-იან წლებში გერმანიაში სოციოლოგიის გან- 
ვითარებაზე დიდწილად მოქმედებდა ფსიქოლოგიის გავლენა, 

კერძოდ, დიდი იყო „ხალხთა ფსიქოლოგიის“ ავტორის ვილ- 

ჰელმ ვუნდტის (1832-1920) გავლენა, რომელმაც ამ თავისი 
ცნობილი ნაშრომით კულტურისა და ინდივიდუალური ცნო- 

ბიერების ურთიერთობის შესწავლას დაუდო სათავე გერმანი- 

აში. აქედან უკვე ერთი ნაბიჯია ახალ მეცნიერულ დისციპ- 

ლინამდე – კულტურის სოციოლოგიამდე, რომლის ფუძემ- 

დებლად ალფრედ ვებერი ითვლება. კულტურის სპეკულა- 
ტურ-მეცნიერული შესწავლის მაგივრად იგი მისი ემპირიულ- 

სოციოლოგიური ანალიზის მომხრე იყო. ა. ვებერის მიხედ- 

ვით, „კულტურის სოციოლოგები ევროპაში სოციალური და 

ინდივიდუალური ფაქტორების ახსნითა და ანალიზით უნდა 

იყვნენ დაკავებული“. დღეს კულტურის სოციოლოგია სოცია- 

ლურ მეცნიერებებს შორის ერთ-ერთი მოწინავეა. ამავე პერი- 
ოდში პოპულარული იყო ვილჰელმ-ლანგე აიხბაუმის ნაშრომი 
„გენია, სიგიჟე და დიდება“ (1931). იგი ვენელი ფსიქოლოგის 

გუსტავ იბჰაიზერის თეზისს ემყარებოდა, რომ „საზოგადოე- 
ბაში ქცევის იდეალურად მიჩნეულ სქემასა (პატიოსნება საუ- 

კეთესო პოლიტიკაა“, „წარმატების ღირსი ნიჭიერია“) და წარ- 
მატების ფაქტობრივ მექანიზმს შორის შეუსაბამობაა, რის- 

თვისაც აუცილებელია, რომ მიზნის მისაღწევად გამოყენებუ- 

ლი მექანიზმები ვერბალურად გამოხატულ ნორმათა და ფა- 

სეულობათაგან დამოუკიდებლად უნდა შეისწავლებოდეს“. გე- 

ნიალურობა და ადამიანების დიდებისა და წარმატების საი- 

დუმლოებათა ანალიზი დღემდე რჩება სოციოლოგების საყვა- 
რელ თემად. 

ნაციზმის ბატონობის პერიოდში გერმანიაში სოციოლო- 

გიისათვის არავის ეცალა, ამიტომ სოციოლოგიური ორგანი- 
ზაციები დაიშალა, შეწყდა სოციოლოგიური ჟურნალებისა და 
კრებულების გამოცემა; დაიშალა სოციოლოგთა გერმანული 

საზოგადოებაც. გერმანელი და ავსტრიელი სოციოლოგები 

ჯახა ქეცბაია 
    «=> ა 

საზღვარგარეთ წავიდნენ, ხოლო ვინც გერმანიაში დარჩა, 
მეცნიერების ე. წ. „ნეიტრალურ“ დარგებს – ეთნოლოგია, 

ფოლკლორი, ლიტერატურათმცოდნეობა, დემოგრაფია და 
სხვა – შეაფარა თავი. როგორც ყველა დიქტატორი, ნაცისტე- 
ბიკ დარწმუნებული იყვნენ რომ სოციოლოგებზე მეტი 

იცოდნენ საზოგადოების შესახებ და ამიტომაც მათ სოციო- 
ლოგია არაფერში არ სჭირდებოდათ. შესაბამისად, 1933-1945 
წლებში გერმანიაში ახალი და ღირსშესანიშნავი სოციოლოგი- 
ური ნაშრომი, ფაქტობრივად, არ გამოქვეყნებულა. 

სოციოლოგიას ერთგვარი გამოცოცხლება გერმანიაში II 
მსოფლიო ომის შემდგომ დაეტყო. 1946 წელს ლეოპოლდ 

ფონ ვიზემ აღადგინა სოციოლოგიის გერმანული საზოგადოე- 
ბა. განახლდა მთელი რიგი სოციოლოგიური ჟურნალების გა- 

მოცემა. ამერიკული სოციოლოგიის გავლენით პროგრესის 

გზას დაადგა ემპირიული სოციოლოგია. განსაკუთრებით გა- 
აქტიურდა „სოციოგრაფიული“ და სტატისტიკური მიმართუ- 
ლებანი. გერმანელმა სოციოლოგებმა კლასიკური გერმანული 

სოციოლოგიის პარადიგმების ახლებურად გააზრება დაიწყეს. 
შეიქმნა დიდძალი სოციოლოგიური ლიტერატურა, რომელიც 

ნიცშესა და შპენგლერის ტრადიციებს არ ივიწყებდა. განსა- 
კუთრებული მნიშვნელობის მქონე ფაქტია 1930 წელს ფრან- 
კფურტის სკოლის შექმნა გერმანიაში. მისი წარმომადგენლე- 
ბი გასაგები მიზეზების გამო 1933 წელს ამერიკაში წავიდნენ. 
ამ სკოლას ეკუთვნიან მსოფლიოში ცნობილი მეცნიერები: 

მაქს ჰორკჰაიმერი (1895-1973, ძირითადი შრომები: „ტრადი- 

ციული და კრიტიკული თეორია“, „განმანათლებლობის დია- 

ლექტიკა“ – ადორნოსთან ერთად); თეოდორ ადორნო (1903- 

1969, ძირითადი შრომები: „ნეგატიური დიალექტიკა,“ „ავტო- 

რიტეტული პერსონალურობა“, „მუსიკის სოციოლოგია“, „სო- 

ციალურ მეცნიერებათა ლოგიკისათვის“, „ახალი მუსიკის ფი- 
ლოსოფია“); ჰერბერტ, მარკუზე (1898-1979, ძირითადი შრო- 

მები: „ეროსი და ცივილიზაცია“, „ერთგანზომილებიანი ადამი- 

ანი“, „ნარკვევი განთავისუფლების შესახებ“, „უტოპიის და- 

სასრული“, „კულტურა და საზოგადოება“, „გონება და რევო- 
ლუცია“) და ერიხ ფრომი (1900-1980, „ფლობა თუ ყოფნა“, 

„გაქცევა თავისუფლებისაგან“, „ჯანმრთელი საზოგადოება“, 

„ადამიანური დესტრუქციულობის ანატომია“, „ადამიანის სუ- 
ლი“, „სიყვარულის ხელოვნება“). 

თითოეული მათგანი სოციალურ ურთიერთობებში ადა- 

მიანური საწყისის პრიორიტეტულობას უსვამდა ხაზს (ინტეგ- 

რალური სინთეზის თეორია) მათი ნააზრევი დასავლური 

მარქსიზმის ლიბერალურ ფორმადაა მიჩნეული. ისინი აქტიუ- 
რად იბრძოდნენ ფაშიზმის წინააღმდეგ. ევროპაში დაბრუნე- 

ბილი ჰორკჰაიმერი 1953 წლამდე ხელმძღვანელობდა „სოცია- 

ლურ გამოკვლევათა ინსტიტუტს“. ამ პოსტზე იგი თეოდორ 

ადორნომ შეცვალა. ამ სკოლის წარმომადგენელია მსოფლიო 

დონის მეცნიერი იურგენ ჰაბერმასი. იგი საზოგადოების კო- 

მუნიკაციური თეორიის ავტორია, მოდერნის უკანასკნელი 

დამცველი და თეორეტიკოსი, 197) წლიდან ვაიცზეკერთან 

ერთად სამეცნიერო-ტექნიკურ სამყაროში ადამიანის ცხოვრე- 
ბის პირობების მაქს პლანკის ინსტიტუტის დირექტორი. 

XX საუკუნის გერმანული სოციოლოგიური თეორია წარ- 

მოუდგენელია ცოდნის სოციოლოგიის ერთ-ერთი დამაარსებ- 

ლის კარლ მანჰაიმის (1893-1947) გარეშე. სოციოლოგიური 

თვალსაზრისით მნიშვნელოვანია იდეოლოგიის ცნების მისეუ- 

ლი ანალიზი; XX საუკუნის სოციოლოგიის კორიფეებს მიე- 

კუთვნება აგრეთვე „საზოგადოების სისტემური თეორიის“ 

შემქმნელი ნიკლას ლუმანი (1927-1998), რომელსაც 77 წიგნი 

და 250-ზე მეტი სტატია აქვს დაწერილი თანამედროვე საზო- 

გადოების მწვავე პრობლემების შესახებ. მის ნააზრევს უდი- 

დესი მნიშვნელობა აქვს თანამედროვე კომუნიკაციისა და მე- 

დიის სოციოლოგიისათვის. სოციალურ თეორიასა და პრაქტი- 

კაში საყურადლებოა აგრეთვე თანამედროვე გერმანელი ფი- 

ლოსოფოსის პეტერ სლოტერდაიკის (დაიბადა 1947 წ.) მოღ- 

ვაწეობა. იგი 2001 წლიდან კარლსრუეში დიზაინის უმაღლესი 
სკოლის პრეზიდენტია. 

დღეისათვის თეორიული სოციოლოგიის სფეროში მიღ- 

წეული წარმატებები გერმანიაში ემპირიული კვლევებისადმი 
დიდი ინტერესის ფონზე მიმდინარეობს. სოციოლოგიური გა- 

მოკვლევები პოპულარულია გერმანიის მთელ რიგ უნივერსი- 

ტეტებში. ამ მხრივ გამოირჩევიან ბოხუმის, ბილეფელდის, 
ბონის, ჰამბურგის, კიოლნის, გიოტინგენის, ბრემენის, ბერ- 
ლინის, მაინის ფრანკფურტისა და სხვა უნივერსიტეტები. 

სოციოლოგია ინგლისში 

ძალზე საინტერესო ისტორია აქვს სოციოლოგიას ინ- 

გლისში. სოციოლოგიური ცოდნის განვითარების თვალსაზ- 

რისით ინგლისი მოწინავე ქვეყნებს მიეკუთვნება. ინგლისურ 

სოციოლოგიურ სკოლას მსოფლიოში აღიარებული არაერთი 

წარმომადგენელი ჰყავდა და ჰყავს დღესაც, რის დასადასტუ- 
რებლდ სოციოლოგიის კლასიკოსის ჰერბერტ სპენსერისა და 

ენტონი გიდენსის სახელის ხსენებაც კი იკმარებდა. 
დღევანდელი ინგლისის საგანმანათლებლო სისტემა სო- 

ციოლოგიის სწავლების გარეშე წარმოუდგენელია. სოციო- 

ლოგია სავალდებულო საგანთა რიცხვშია შეტანილი. ინგლი- 
სურმა სოციოლოგიამ დიდი როლი შეასრულა სოციოლოგიის, 

როგორც მეცნიერული დისციპლინის, საგნის შესახებ სრული- 

ად განსხვავებული ხედვის ჩამოყალიბებაში. ინგლისური სო- 

ციოლოგიური სკოლის ტრადიციებიდან მომდინარეობს მო- 

საზრება, რომ სოციოლოგია არის არა უბრალოდ საზოგადო- 

ების შემსწავლელი მეცნიერება, არამედ მისი უპირველესი სა- 

განი მრავალფეროვანი სოციალური ურთიერთობებია, რომ- 

ლებისგანაც მოიქსოვება მთელი სოციალური სინამდვილე. 
ამიტომ, ინგლისური ტრადიციიდან გამომდინარე, სოციოლო- 

გია სხვა საზოგადოებრივ მეცნიერებებთან: სოციალურ ან- 

თროპოლოგიასთან, სოციალურ ფსიქოლოგიასთან და სოცია- 

ლურ პოლიტიკასთან ერთად ისწავლება. დღეისათვის ინგლი- 

სის 80-ზე მეტ უნივერსიტეტში 3000-ზე მეტი სოციოლოგია 

დასაქმებული. ყოველწლიურად 1000-ზე მეტი ახალგაზრდა 

იღებს სოციოლოგიის ბაკალავრის დიპლომს. 

ინგლისში სოციოლოგიის ჩამოყალიბებასა და განვითა- 
რებაზე დიდი გავლენა იქონიეს პოლიტიკურმა და კულტუ- 

რულმა ფაქტორებმა. პოლიტიკური ცხოვრებიდან აღსანიშნა- 
გია პარლამენტარიზმი, პოლიტიკურ ცხოვრებაში განვითარე- 
ბის შუალედური გზების პოვნა, იმპერიის გადაქცევა ე. წ. 

„მსოფლიო სახელოსნოდ“, ვიგებისა და ტორების კონფლიქ- 

ტი, მუშათა და ჩარტისტული მოძრაობები, საარჩევნო რე- 
ფორმა, პოლიტიკური ცხოვრების სტაბილურობა და სხვები; 

კულტურული ფაქტორებიდან აღსანიშნავია ჯენტლმენობას- 
თან დაკავშირებული იდენტობა და ღირებულებითი ორიენტა- 
ცია, რომლის ამოსავალი პრინციპია: „ჩემი სახლი ჩემი ციხე- 
სიმაგრეა“. 

ბრიტანული კულტურული ტრადიციის ცენტრალური 

იდეა პიროვნების დამოუკიდებლობა და სამოქალაქო ღირსე- 

ბისა და მოვალეობის ცნებაა. ყოველივე ამან საკმაო საფუძ- 
ველი შეუქმნა ისეთი ფენომენის წარმოშობას, როგორიც ბრი- 
ტანული სოციოლოგიაა. იგი სოციოლოგიის მსოფლიო გა- 

მოცდილებისა და საკუთრივ ბრიტანული ემპირიული და თე- 
ორიული სამეცნიერო-კვლევითი ტრადიციების ორიგინალური 

შერწყმაა. თავის მხრივ, ბრიტანული სოციალური აზროვნება 
ანგლოსაქსური კულტურის საფუძველს ქმნის, რომელიც თა- 
ვისთავადობას გლობალიზაციის ეპოქაშიც ინარჩუნებს, მის- 

თვის დამახასიათებელი ნიშნებია: პოლიტიკური ლიბერალიზ- 
მი რელიგიური ტოლერანტობა, კომპრომისები მთელ რიგ 

უკიდურესობებს შორის, ემპირიზმისა და პოზიტივიზმისაკენ 

მიდრეკილება. განსაკუთრებით ეს უკანასკნელია საყურადღე- 
ბო. ზოგადად შეიძლება ითქვას, რომ ემპირიზმი და პოზიტი- 
ვიზმი ინგლისური მოვლენაა აზროვნების ისტორიაში. ე. წ. 
ინგლისური სოციოლოგიური პოზიტივიზმი კემბრიჯის ფი- 

ლოსოფიური ტრადიციების (ბ. რასელი, ლ. ვიტგენშტეინი) 
საფუძველზეა აღმოცენებული. გარდა ამისა, ინგლისური სო- 

ციოლოგია აუცილებლად ითვალისწინებს შოტლანდიურ გან- 

მანათლებლობას, ინგლისურ პოლიტიკურ ეკონომიას, დარვი- 
ნიზმსა და სოციალური სამართლიანობის თეორიებს (თუნდაც 
უტოპიურს). საბოლოო ჯამში, ინგლისური სოციოლოგია ემ- 

პირიზმისა და პოზიტივიზმის გზას დაადგა, ამიტომ აქ ძალზე 
პოპულარული ემპირიული სოციოლოგიაა. 

ინსტიტუციონალური თვალსაზრისით, ინგლისში სოცი- 

ოლოგიის ისტორია „ცოლ-ქმარ ვებების სახელთანაა დაკავში- 
რებული. მათ მიერ 1835 წელს დაარსებულ ლონდონის ეკო- 
ნომიკურ და პოლიტიკურ მეცნიერებათა სკოლაში სოციოლო- 
გიაც ფიგურირებდა. სოციოლოგიის პირველი კათედრა აქ 

1907 წელს დაარსდა შოტლანდიელი ფილანთროპის, ვინმე 
მარტინა უაიტის სახსრებით. მისი პირველი ხელმძღვანელი 
ევოლუციონისტური თეორიის მიმდევარი ლ. ტ. ჰობჰაუზი 

(1864-1929 იყო, რომელიც საზოგადოებრივი ცხოვრების 

ზნეობრივი პროგრესის მომხრე იყო. თავისი იდეები მან 1906 
წელს გამოცემულ წიგნში – „ზნეობრიობის ევოლუცია“ გად- 

მოსცა. პირველი თაობის ინგლისელ სოციოლოგებს შორის 
თომას ჰემფრი მარშალი გამოირჩევა ნაშრომით „მოქალაქეო- 
ბა და სოციალური კლასი“, რომელიც 1949 წელს კემბრიჯში 

წაკითხული ლექციების საფუძველზე დაიწერა. მასში დასმულ 
საკითხთაგან უმთავრესი კითხვა „მუშის ჯენტლმენად გადაქ- 
ცევის შესაძლებლობას“ შეეხებოდა. მარშალის კვლევამ აჩვე- 
ნა, რომ საზოგადოების წევრთა სტატუსით თანასწორობა 
უფრო მნიშვნელოვანია, ვიდრე შემოსავლების მიხედვით თა- 

ნასწორობა. 
ინგლისური სოციოლოგიის მკვლევრის ჯორჯ რამინის 

აზრით, იმდენად პოპულარულ და ანგარიშგასაწევ ინტელექ- 

ტუალურ მიმართულებად ჩამოყალიბდა ინგლისში სოციალუ- 

რი ანთროპოლოგია, რომ მან, ფაქტობრივად, სოციოლოგიის 

ადგილიც კი დაიკავა. მისი საყოველთაოდ აღიარებული წარ- 

მომადგენლები არიან: ედვარდ ვესტერმარკი (1886-1939, ძი- 

რითადი შრომებია: „მსოფლიო იდეების წარმოშობა და განვი- 

თარება“, 1906-1908; „საქორწინო რიტუალი მაროკოში", 1914; 

„ქორწინების მოკლე ისტორია", 1926; „რიტუალი და რწმენა 
მაროკოში", 1926; „სიბრძნე და გონიერება მაროკოში“, 1930; 

„ქორწინების მომავალი დასავლურ ცივილიზაციაში“, 1936; 
„ქრისტიანობა და მორალი“ 1939); ალფრედ რეჯინალდ რედ- 
კლიფ-ბრაუნი (1881-1955, ძირითადი ნაშრომებია: „ეთნოლო- 

გიისა და სოციალური ანთროპოლოგიის მეთოდები“, 1923; 

„კუნძულელების ცხოვრება", 1922 და სხვ.) და ბრონისლავ 
კასპარ მალინოვსკი (1884-1942, ძირითადი შრომებია: „მაგია, 

მეცნიერება და რელიგია“, 1928; „დანაშაული და ადათ-წესები 
ველურების საზოგადოებაში“, 1926; „პრიმიტიული ფსიქოლო- 

გიის მითი“, 1926; „რწმენისა და მორალის საფუძვლები“, 

1936; „სექსის ფსიქოლოგია“, 1923; „ფსიქოანალიზი და ან- 

თროპოლოგია“, 1924; „მამა პრიმიტიულ ფსიქოლოგიაში“, 

1927; „ველურების სექსუალური ცხოვრება“, 1929.). სოცია- 
ლური ანთროპოლოგიის გარეშე მართლაც ძნელი წარმოსად- 
გენია ინგლისური სოციოლოგია, მაგრამ მათი გაიგივება 
მთლად სწორი არ არის. უნდა ვიცოდეთ, რომ სოციალური 

ანთროპოლოგია ერთ-ერთი წამყვანი მიმართულებაა ინგლი- 

სურ სოციოლოგიაში. 

მკვლევრები (მაგალითად, პროფესორი ჰოსლი და სხვე- 

ბი) ინგლისური სოციოლოგიის ისტორიის რამდენიმე პერი- 

ოდს გამოყოფენ. ადრეული პერიოდი XIX საუკუნის მეორე 
ნახევრიდან მეორე მსოფლიო ომის დასრულებამდელ დროს 
გულისხმობს. ინგლისურმა სოციოლოგიამ საკუთარი იერ-სა- 

ხე, ფაქტობრივად, I მსოფლიო ომის შემდგომ მიიღო. ე. წ. 

„ოქროს ხანად“ არის მიჩნეული 1950-1970 წლები. რაც შეეხე6- 

ბა დლევანდელობას, ინგლისური სოციოლოგია დღეს ერთ- 
ერთი მოწინავეა მთელ მსოფლიოში. „ოქროს ხანის“ ინგლისე- 

ლი სოციოლოგები არიან: ჩელდი ჰოლსი, რალფ დარენდორ- 
ფი, ჯონ ვესტერგარდი. ამ დროისათვის მარქსიზმისა და პარ- 

სონსიანელობის კრიტიკით დარენდორფის შრომებია განსა- 

კუთრებით მნიშვნელოვანი. მომდევნო პერიოდში კემბრიჯსა 
და ოქსფორდში მოხდა სოციოლოგიური ცოდნის აყვავება და 

ახალ სიმაღლეებამდე ასასვლელი გზების ძიება დაიწყო, რაც 
წარმატებით განახორციელა დღევანდელი ინგლისური სოცი- 

ოლოგიის ყველაზე მეტად აღიარებულმა წარმომადგენელმა 
ენტონი გიდენსმა. 

გიდენსი მსოფლიოში „სტრუქტურაციის თეორიითაა“ 

ცნობილი (ტერმინი „სტრუქტურაცია“, რომელიც საუცხოოდ 

ჟლერს და „სტრუქტურის შექმნას“ ნიშნავს, მან ცნობილი 

ფრანგი ფსიქოლოგის ჟან პიაჟეს შრომებში ალმოაჩინა). 

MნიIICV ”.ლ5ის დამაარსებელმა და რედაქტორმა გიდენსმა 
ბრიტანული სოციოლოგია აქამდე არნახულ სიმაღლეებამდე 

აიყვანა. გიდენსს ოპონირებას უწევს ოქსფორდის უნივერსი- 

ტეტის პროფესორი დ. მოლდტორპი – ემპირიული ტრადიცი- 

ებისა და კვლევის რაოდენობრივი მეთოდოლოგიის უპირატე- 

სობის მომხრე. იგი ბრიტანული საზოგადოების პროფესიული 

სტრუქტურის შესახებ ბრწყინვალე სოციოლოგიური გამოკ- 

ვლევის ავტორია. 

ინგლისური სოციოლოგიის ძირითადი მიმართულებებია: 

ზოგადი თეორიები და სისტემები; მეთოდოლოგიური პრობ- 

ლემები; ინდუსტრიული სოციოლოგია; ახალგაზრდობის სო- 

ციოლოგია; ეკონომიკური სოციოლოგია; აღზრდის სოციო- 

ლოგია; მედიის სოციოლოგია; მედიცინის სოციოლოგია; რა- 

სობრივი ურთიერთობანი; სოციალური და პოლიტიკური ან- 

თროპოლოგია და მრავალი სხვა. საზოგადოების სტრუქტუ- 

რის საკითხებს შორის ცენტრალური ადგილი უჭირავს სოცი- 

ალური მობილობისა და სტრატიფიკაციის შესწავლას; ოჯახის 

პრობლემატიკას; ქალაქის ზოგიერთი ჯგუფის მარტოობისა 

და მსგავსი საკითხების ანალიზს; ტექნიკურ პროგრესთან მი- 

მართებაში სოციალურ მმართველობას, გლობალურ-სოცია- 
ლურ პრობლემებს და სხვ. 

ინგლისში მოქმედი მრავალრიცხოვანი სოციოლოგიური 

ორგანიზაციებიდან გამორჩეულია „სოციოლოგთა ბრიტანუ- 

ლი ასოციაცია“, რომელიც სოციოლოგიის უმთავრეს დანიშ- 

ნულებად პრაქტიკული ხასიათის ამოცანების გადაჭრასა და 
ამ გზით საზოგადოების კეთილდღეობისათვის ზრუნვას მიიჩ- 
ნევს (მაგალითად, პროფესორი ტ. ბოტომლერი). 

სოციოლოგია მოწინავე პოზიციებზეა ლონდონის, ლი- 

ვერპულის, შეფილდის, ბირმინჰემის, ბრაიტონის, ოქსფორდი- 

სა და კემბრიჯის უნივერსიტეტებში, სადაც არავრთი სოციო- 

ლოგიური კვლევის ცენტრი და ინსტიტუტი მოქმედებს. 

მსგავსი დაწესებულებაა, მაგალითად, 1948 წელს დაარსებუ- 

ლი ხი #ინიი 50066 IVV5( რომელშიც სოციალური და ეკო- 

ნომიკური პრობლემების კვლევები მიმდინარეობს; ანალოგიუ- 
რია საერთაშორისო აფრიკული ინსტიტუტი – სოციოლოგიუ- 

რი გამოკვლევების ორგანიზაცია, რომელიც მხოლოდ მთავ- 

რობის მიერ შეკვეთილ პრობლემებზე მუშაობს, და სხვ. სო- 

ციოლოგიის განვითარებას ინგლისში ხელს უწყობენ ფინან- 

სურად უმსხვილესი ფონდები, მაგალითად, ნუფილდისა და 

როკფელერის ფონდები. 

შეიძლება ითქვას, რომ დღევანდელმა ინგლისელებმა 

კარგად იციან სოციოლოგიის ფასი, ამიტომაც იჩენენ მის მი- 

მართ განსაკუთრებულ ყურადღებასა და მხარდაჭერას. 

„დღეს, XXI საუკუნის დასაწყისში, ჩვენ ძალზე საგანგაშო, 

მაგრამ მრავლისმომტან სამყაროში ვცხოვრობთ. ეს არის სამ- 

ყარო, რომელიც ცვლილებებითაა მოცული. იგი ღრმა კონ- 

ფლიქტებით, დაძაბულობით, სოციალური უთანხმოებებითა და 

ბუნებრივი სამყაროს დამანგრეველი თანამედროვე ტექნოლო- 

გიების მიზანმიმართული შეტევით გამოირჩევა. და მაინც, ჩვენ 
ძალგვიძს საკუთარი ბედ-იღბლის ბატონ-პატრონი ვიყოთ და 

სოციოლოგია ყველასათვის 
    ლდ 2 

ისეთნაირად მოვაწყოთ ჩვენი ცხოვრება, რომ მსგავსი რამ ვერც 

კი წარმოედგინათ ჩვენს წინამორბედებს. 

როგორ შეიქმნა ეს სამყარო? რატომ არის, რომ ჩვენი 

ცხოვრების პირობები ასე არ ჰგავს იმ პირობებს, რომელშიც 

ჩვენი მშობლები, ბებიები და ბაბუები იმყოფებოდნენ? საითკენ 

მიქრის მომავალი ცვალებადობა? ეს კითხვები სოციოლოგიი- 

სათვის, კვლევის იმ სფეროსათვის, რომელიც მნიშვნელოვან 

როლს ასრულებს თანამედროვე აზროვნების კულტურაში, პირ- 

ველხარისხოვან ინტერესს წარმოადგენს. 

სოციოლოგია – ეს არის მეცნიერება ადამიანთა ჯგუფები- 

სა და ერთობების სოციალური ცხოვრების შესახებ. მათი შეს- 

წავლა გასაოცარი და გასატაცებელი მეცადინეობაა, რამდენა- 
დაც სოციოლოგიის საგანს ჩვენი, როგორც სოციალური არსე- 

ბის, ქცევა წარმოადგენს. განუზომლად ფართოა სოციოლოგიუ- 

რი გამოკვლევის მასშტაბები. იგი ყველაფერს მოიცავს – ქუჩაში 

ადამიანთა შემთხვევითი შეხვედრიდან დაწყებული გლობალუ- 

რი სოციალური პროცესებით დამთავრებული. 

სოციოლოგია აბსტრაქტული აზროვნების სფერო კი არ 

არის, არამედ ეს არის მეცნიერება, რომელსაც ადამიანთა ცხოვ- 

რებისათვის პრაგმატული საზრისი აქვს. სოციოლოგიის პრო- 

ფესიის დაუფლება მოსაწყენ საქმიანობად არავითარ შემთხვე- 

ვაში არ უნდა გადაიქცეს. საქმის ასეთი ვითარებისაგან თავის 

დაღწევის საუკეთესო საშუალება წარმოსახვის გამძაფრება და 

საკუთარი ცხოვრების კონკრეტულ მაგალითებთან სოციოლო- 

გიური იდეებისა და დაკვირვებების შეხამებაა.“ 

ენტონი გიდენსი 

თავი IV 
=>? __  სი- „_»კ»>»>_>>_„»'– 

სოციოლოგია იტალიაში 

იტალია, უძველესი ევროპული უნივერსიტეტების სამ- 

შობლო (ბოლონიის უნივერსიტეტი დაარსდა 1222 წელს, რო- 

მის უნივერსიტეტი – 1303 წელს), რაოდენ გასაკვირიც უნდა 

იყოს, დიდი ხნის შემდეგ დაადგა დემოკრატიული გარდაქმნე- 

ბის გზას, რაც, რა თქმა უნდა, ამ ქვეყანაში ყველაზე დემოკ- 
რატიული მეცნიერების – სოციოლოგიის განვითარებასაც შე- 

ეხო. ისტორიულად, პოლიტიკისა და სოციალური მეცნიერე- 

ბისადმი ინტერესით იტალია ერთ-ერთი გამორჩეული ქვეყა- 
ნაა; თუმცა იტალიური სოციოლოგიური სკოლა ვებერისა და 

მარქსის დონის სოციოლოგებით არ გამოირჩევა, მაგრამ 

დღეს იტალიური სოციოლოგია მსოფლოში აღიარებული ფე- 

ნომენია. ეს აღიარება მას ისეთმა მოაზროვნეებმა მოუპოვეს, 
როგორებიც კლასიკური იტალიური სოციოლოგიის წარმო- 

მადგენლები ვილფრედო პარეტო და გაეტანო მოსკა არიან. 
პარეტო ცნობილია, როგორც ინჟინერი, ეკონომისტი და 

სოციოლოგი. სოციალურ და პოლიტიკურ მეცნიერებებში 

აღიარებულია მისი „ელიტის თეორია“. სხვა იტალიელ მოაზ- 

როვნეთაგან იგი გამორჩეულია ლიბერალური აზროვნებით. 

მისი მთავარი ნაშრომებია: „პოლიტიკური ეკონომიის კურსი“ 

(1896-1897); „სოციალისტური სისტემები" (1902-1903); „ზოგა– 

დი სოციოლოგიის ტრაქტატი“ (1916); „ზოგადი სოციოლოგი- 

ის შემოკლებული სახელმძღვანელო“ (1920). 
იტალიელი იურისტი და სოციოლოგი გაეტანო მოსკა პარე- 

ტოსთან ერთად „ელიტის თეორიის“ ავტორად არის მიჩნეული. 
იტალიაში სოციოლოგიური შეხედულებების ჩამოყალიბე- 

ბასა და განვითარებას დიდად შეუწყო ხელი იტალიელი ნეოჰე- 

სოციოლოგია ყველასათჭვის 
    ღა “> 

გელიანელი ფილოსოფოსის ბენედიტო კროჩეს (1866-1952) 

მოღვაწეობამ, კერძოდ მისმა მოსაზრებებმა სახელმწიფოსა და 
პოლიტიკის მორალური ასპექტების შესახებ (იგი იტალიის ლი- 
ბერალური პარტიის ფუძემდებელი და განათლების მინისტრი 

იყო); მეორე მსოფლიო ომის შემდგომ თავისი აქტიური სამეც- 

ნიერო და სახელმწიფოებრივ-პოლიტიკური საქმიანობით ცნო- 

ბილი გახდა იტალიელი სოციოლოგი ლუიჯი სტურციო. აღსა- 
ნიშნავია აგრეთვე სოციოლოგების რობერტო მიხელსისა (1876- 
1936) და ანტონიო გრამშის (1891-1937 წწ. – მარქსისტი სოცი- 

ოლოგი და პოლიტიკური მოღვაწე) საქმიანობა. 
სოციოლოგიაში სასწავლო კურსები იტალიის უნივერსი- 

ტეტებში XIX საუკუნის 80-იან წლებში იქნა შემოღებული, 

თუმცა სოციოლოგიის სწავლება ამ დროისათვის სავალდებუ- 
ლოდ არ იყო მიჩნეული, რადგანაც იტალიელი სწავლულები- 

სათვის სოციოლოგიის მნიშვნელობა ჯერ კიდევ პრობლემა- 

ტური რჩებოდა. მიუხედავად ოფიციალური მხარდაჭერის 

არარსებობისა, იტალიური უნივერსიტეტების თავისუფალი 
საგანმანათლებლო სივრცე სოციოლოგიის განვითარებისათ- 

ვის იდეალურ პირობას წარმოადგენდა. ასეთ ვითარებაში 

იტალიაში მძლავრ მიმართულებად ჩამოყალიბდა „კრიმინა- 
ლური სოციოლოგია“, რომლის ფუძემდებლად ითვლება ცნო- 

ბილი ფსიქიატრი ჩეზარე ლომბროზო (1835-1909), ხოლო გა- 

მოჩენილი წარმომადგენლები არიან ენრიკო ფერი (1856-1929) 
და ალფრედო ნიჩეფერო (1876-1960). 

როგორც წესი, სოციოლოგიური კვლევების აქტუალიზე- 

ბას ეკონომიკური და სოციალურ-პოლიტიკური პირობები უწ- 

ყობს ხოლმე ხელს, რასაც აგრარულ-ინდუსტრიული ეკონო- 

მიკური სტრუქტურისა და გადაუჭრელი პოლიტიკური პრობ- 

ლემების მქონე იტალია კარგა ხანს მოკლებული იყო. მეორე 

მსოფლიო ომის შემდეგ იტალიელი მეცნიერები ამ მიმართუ- 

ლებით მსოფლიო გამოცდილების გაცნობასა და შესწავლას 
იწყებენ. ამ საქმეში დიდი როლი შეასრულა იტალიელმა სო- 

ციოლოგმა ფრანკ ფერატორიმ, რომელმაც ჩიკაგოში შეისწავ- 

ყახა ქეცბაია 
  

  ღ, ი“ « 

ლა „სამრეწველო-ინდუსტრიული სოციოლოგია" და 1956 
წელს სოციოლოგიის თავისუფალი მასწავლებელი გახდა. 
1961 წელს იგი რომის უნივერსიტეტში სათავეში ჩაუდგა იტა- 
ლიაში სოციოლოგიის პირველ კათედრას. კათერდა მრეწვე- 

ლობისა და სახელმწიფო მართვის სტრუქტურების დარგში 
სოციალურ ექსპერტებს ამზადებდა. შემდგომში სოციოლოგი- 
ის კათედრის მიზნები და ამოცანები გაფართოვდა. განსა- 
კუთრებით პოპულარული იყო ფრანკფურტის სკოლისა 
(ადორნო, ჰორკჰაიმერი, მარკუზე) და ნეომარქსისტების (ბე- 

ნიამინი, რაიხი) სოციოლოგიური კონცეფციები. შემდგომში 

იტალიაში სოციოლოგიის ძირითად მიმართულებად იქცა ამ 
თეორიებისადმი ალტერნატივის ძიება, რაც „ალტერნატიული 
სოციოლოგიის“ ჩამოყალიბებით დასრულდა. 

დღეს იტალიაში სოციოლოგიური განათლება ელიტარულ 
და პრიორიტეტულ მოვლენადაა ქცეული. სოციოლოგია იტა- 

ლიის უნივერსიტეტებში დიდი მოწონებით სარგებლობს. შესა- 
ბამისად, დიდია სოციოლოგიის დარგში კვალიფიციურ კად- 

რებზე მოთხოვნა. სოციოლოგიის კურსდამთავრებულებს იწვე- 
ვენ კერძო და საჯარო კვლევითი ინსტიტუტები, უნივერსიტე- 

ტები და კოლეჯები, ბანკები და საქალაქო სამსახურები (სო- 

ციალურ მუშაკებად), კულტურის სფეროს დაწესებულებები და 

სხვ. იტალიაში მოქმედი კანონის მიხედვით, სოციოლოგს შე- 
უძლია მონაწილეობა მიიღოს ზოგადი პროფილის თანამდებო- 
ბებზე გამოცხადებულ კონკურსებში (ეკონომიკის სფერო, პო- 
ლიტიკა, კულტურა, სამართალი და ა. შ.). იტალიის უნივერსი- 
ტეტებში სოციოლოგიის კათედრაზე მოქმედებს კვალიფიკაცი- 
ის ასამაღლებელი კურსები. ჩამოყალიბებისა და განვითარების 
მაგისტრალური ხაზის არათანამიმდევრულობის მიუხედავად 
დღეს იტალიას სოციოლოგიის სფეროში მოწინავე და ულტრა- 
თანამედროვე სასწავლო-საგანმანათლებლო სისტემა აქვს, ემ- 
პირიული სოციოლოგიური კვლევების რაკურსი კი სოციალუ- 

რი სისტემებისა და სტრუქტურების ანალიზიდან სოციალური 
პროცესების დინამიკისაკენ არის გადახრილი. 

სოციოლოგია 

ამერიკის შეერთებულ შტატებში 

ადრეული პერიოდი 

თამამად შეიძლება ითქვას, რომ, თანამედროვე გაგე- 
ბით, სოციოლოგიის სამშობლო ამერიკის შეერთებული შტა- 

ტებია. სოციოლოგიის ევროპელი კლასიკოსების შემდგომი 

დროიდან მოყოლებული აშშ სოციოლოგიის ნამდვილ მექად 

იქცა. ამერიკელი სოციოლოგის ჯორჯ რიტცერის აზრით, 

ამერიკის შეერთებულ შტატებში სოციოლოგიის, როგორც 

მეცნიერების, დაბადების ზუსტი დათარიღება ძალზე ძნელია, 

თუმცა ფაქტია, რომ ჯერ კიდევ 1885 წელს ობერლინში სო- 

ციალური პრობლემებისადმი მიძღვნილი სპეციალური კურსი 

არსებობდა. არც კონტის მიერ შემოღებული ტერმინი – „სო- 

ციოლოგია“ ყოფილა უცხო ამერიკელებისათვის. 1854 წელს 

მას იყენებდა ჯორჯ ფიცჰიუ, ხოლო უილიამ გრეჰემ სამნერ- 

მა 1873 წელს იელში სოციალურ მეცნიერებათა კურსი შემო- 

იღო. XIX საუკუნის 80-იანი წლებიდან ამერიკის უნივერსიტე- 

ტებში გაჩნდა კურსი სახელწოდებით „სოციოლოგია“. 1889 

წელს სოციოლოგიის ერთ-ერთი პირველი განყოფილება კან- 

ზასის უნივერსიტეტში ალბიონ სმოლის მიერ იქნა შემოღებუ- 

ლი, რომელიც 1892 წელს ჩიკაგოს უნივერსიტეტში გადავიდა 

და იქ დააფუძნა ანალოგიური განყოფილება. ასე ჩაეყარა სა- 

ფუძველი ე. წ. „ჩიკაგოს სკოლას“, რომელსაც ამ დროიდან II 

მსოფლიო ომამდე ამერიკულ სოციოლოგიაში წამყვანი პოზი- 

ციები არ დაუთმია. ამერიკული სოციოლოგიის ადრეული პე- 

რიოდის წარმომადგენლები პოლიტიკური ლიბერალიზმით ხა- 

სიათდებიან. ამ პერიოდის სოციოლოგიური თეორიები კონ- 

ცეპტუალურ საფუძვლებს ქმნიან პიროვნების თავისუფლე- 
ბის, მისი კეთილდღეობისა და საზოგადოების პროგრესისათ- 

ვის. 

ამერიკაში პირველი სოციოლოგიური ნაშრომების გამო- 
ჩენის დროიდან – 1854 წლიდან დღემდე ამერიკული საზოგა- 
დოების ცხოვრებაში არც ერთი ისეთი ფაქტი თუ მოვლენა 
არ ყოფილა, რომელიც სოციოლოგიის ყურადლღების გარეშე 
დარჩენილიყო. მთელ მსოფლიოში ამერიკის შეერთებული 
შტატები ალბათ ერთადერთი ქვეყანაა, სადაც ყველაზე მე- 
ტად იციან სოციოლოგიის ფასი, მისი როლი და მნიშვნელობა 

საზოგადოებისათვის. ამერიკელმა სოციოლოგებმა იმთავითვე 
აიღეს კურსი სოციალურ პრობლემათა მეცნიერული შესწავ- 

ლის გზით გადაწყვეტის მიმართულებით. სოციოლოგიის კლა- 

სიკოსებიდან ადრეულ ამერიკულ სოციოლოგიაზე ჰერბერტ 

სპენსერს ჰქონდა დიდი გავლენა. ამ დროისათვის სოციალუ- 

რი დარვინიზმის დიდი წარმომადგენელი უილიამ გრეჰემ სამ- 
ნერი (1840-1910) იყო, რომელიც საკუთარ თეორიას სპენსე- 

რის მსგავსად დარვინიზმზე ამყარებდა და ადამიანისა და მის 
გარემომცველ გარემოს შორის კონფლიქტზე ამახვილებდა 

ყურადღებას, მიიჩნევდა, რომ ამ ტიპის გარემოში წარმატებას 
მხოლოდ ძლიერები აღწევენ, სუსტები კი წარუმატებლობი- 
სათვის არიან განწირულნი. „იმ შემთხვევაში, თუკი არ მოგ- 

ვწონს ის, რომ ძლიერი გადარჩება, მაშინ ჩვენ ერთადერთი 

შესაძლებელი ალტერნატივაღა გვრჩება მხოლოდ, – ვასწავ- 
ლოთ სუსტებს გადარჩენის გზები“. მსგავსი თეორიული სის- 
ტემა აშშ-ში კაპიტალიზმის განვითარებას შეესაბამებოდა. 
ამერიკელი სოციოლოგების აზრით, უილიამ სამნერის სოციო- 

ლოგიური კონცეფცია კაპიტალიზმისათვის კონკურენტული 

გარემოს შენარჩუნების მცდელობა იყო. 
სამნერს არ ეყო ძალა სოციოლოგიური სკოლის ჩამოსა- 

ყალიბებლად. ასეთი რამ მოგვიანებით ჩიკაგოს უნივერსი- 

ტეტში მოხდა. რაც შეეხება სამნერს, მიუხედავად პოპულა- 
რობისა, რომლითაც ის იმ დროისათვის სარგებლობდა, დღეს 

მისი სახელი სოციოლოგიის ისტორიკოსებმა თუ იციან მხო- 
ლოდ. სამნერთან ერთად სოციალური დარვინიზმის წარმო- 
მადგენელია ლეტერ უორდი (1841-1913), ოღონდ არა რადი- 

კალური წარმომამდგენელი. იგი იმდენად პოპულარული იყო, 

რომ 1906 წელს ნიუ-იორკის უნივერსიტეტთან შექმნილი 

„ამერიკული სოციოლოგიური საზოგადოების“ (ტი!იივი 50- 

CI01იდIC2I 50CIC(CV) პირველ პრეზიდენტად აირჩიეს, რომელსაც 
გარდაცვალებამდე ედგა სათავეში. სოციოლოგთა ეს გაერთი- 
ანება დღესაც წამყვან როლს თამაშობს აშშ-ის ეროვნულ-სო- 
ციოლოგიურ ასოციაციათა შორის. უორდი ერთმანეთისაგან 
ასხვავებდა წმინდა სოციოლოგიას, რომელიც სოციალურ 

(ცვვლილებათა ბაზისურ კანონებსა და საზოგადოების აგებუ- 
ლებას შეისწავლის, და გამოყენებით სოციოლოგიას, რომელ- 
საც მეცნიერული ცოდნის საფუძველზე საზოგადოების გარ- 

დაქმნა ევალება. 
ამ პერიოდის ამერიკული სოციოლოგიის წარმომადგენე- 

ლია ტორსტეინ ვებლენი (1852-1929) იგი ინსტიტუციონა- 

ლურ სკოლას მიეკუთვნება. ვებლენი სოციოლოგიაში ეკონო- 

მიკური მეცნიერებიდან მოვიდა. მის სოციოლოგიურ თეორია- 

ზე დიდი გავლენა იქონიეს კანტის, სამნერის, მარქსისა და 

კლარკის იდეებმა. იგი ასწავლიდა ჩიკაგოს, მისურისა და 
ნიუ-იორკის უნივერსიტეტებში თანამედროვე დასავლური 
სოციოლოგია წარმოუდგენელია ვებლენის ტექნოკრატიული 

თეორიის გარეშე (რომლის ცენტრალური საკითხია „ბიზნესი- 

სა“ და „წარმოების“ კონფლიქტი). მსოფლიო აღიარება მოუ- 

ტანა მას ნაშრომმა „მმართველი კლასის თეორია“ (1899), რო- 
მელშიც იგი მოხმარების სოციოლოგიური თეორიის ავტორად 
გვევლინება. რომელიმე ჩვეულებრივი ნივთის მოპოვების ინ- 
დივიდუალური აქტი მანქანური წარმოების ეპოქაში არა იმ- 
დენად სასაქონლო-ფინანსურ-ეკონომიკურ ოპერაციას წარ- 

მოადგენს, რამდენადაც „მოჩვენებითი მოხმარების“ აქტს, 
რომელიც სინამდვილეში ინდივიდის კლასობრივი კუთვნილე- 
ბის მაჩვენებელია. ინდივიდთა მიერ ნივთების მოხმარებას 
გებლენი განიხილავს, როგორც სიმბოლოებს ანუ მოხმარების 
სტატუსის მაჩვენებელს. ვებლენმა თავისი თეორიით ძირითა- 
დი აქცენტი წარმოებიდან მოხმარებაზე გადაიტანა, რითაც 
დასავლურ სოციოლოგიაში „მომხმარებლური საზოგადოების“ 
თეორიას დაუდო სათავე. 

ტორსტეინ ვებლენის სოციოლოგია ერთგვარი გარდამა- 
ვალი რგოლია ამერიკული სოციოლოგიის ადრეულ პერიოდსა 
და „ჩიკაგოს სკოლას“ შორის, რომელიც სოციოლოგიის ის- 
ტორიაში ერთ-ერთი ყველაზე მეტად გამორჩეული ფენომე- 
ნია. ჩიკაგოს უნივერსიტეტში დაწყებული სოციოლოგიური 
კვლევა-ძიების (თეორიულისა და ემპირიულის) ტრადიციები 
თავის მნიშვნელობას დღესაც არ კარგავს. ჩიკაგოს სკოლა 
არაერთი სიცოცხლისუნარიანი და აქტუალური სოციოლოგი- 
ური თეორიის აკვანია. 

ჩიკაგოს სკოლა 

ჩიკაგოს უნივერსიტეტში სოციოლოგიის განყოფილება 
1892 წელს შეიქმნა ალბიონ სმოლის ინიციატივით. სმოლი 
იყო სოციოლოგიის პირველი სახელმძღვანელოს ავტორიც 
(1894 წ.). 1895 წელს მან დააარსა „ამერიკული სოციოლოგი- 

ური ჟურნალი“, რომელიც დღემდე ითვლება ავტორიტეტულ 
სოციოლოგიურ გამოცემად. „ამერიკული სოციოლოგიური სა- 

ზოგადოებაც“ სმოლის მიერ იქნა ჩამოყალიბებული. აბრევია- 

ტურის წარუმატებლობის გამო (ტი!6MC2ი0 50C1010ღ102! 50C1CC, 

შემოკლებით – #§§8 ინგლ. ენაზე ვირს ნიშნავს) 1959 წელს იგი 

„ამერიკულ სოციოლოგიურ ასოციაციად“ (რი10C2»ი 

50C101081C21 #ტ550012M0ი – 454) გადაკეთდა. 

ადრეული პერიოდის ჩიკაგოს სკოლა 

სმოლმა დიდი როლი შეასრულა ამერიკაში სოციოლოგი- 
ის ინსტიტუციონალიზაციაში, ორიგინალური თეორიების ავ- 

ტორებად კი სხვები გვევლინებიან. ასეთია, მაგალითად, უი- 
ლიამ თომასი (1863-1947), რომელიც ჩიკაგოს სკოლის ადრე- 
ული ეტაპის წარმომადგენელია. იგი ჩიკაგოს სკოლის სოციო- 

ლოგიის განყოფილების თანამშრომელი იყო. თავისი დისერ- 

ტაცია მან აქვე შეასრულა. მას მსოფლიო აღიარება მოუტანა 
ფლორიან ზნანეცკისთან ერთად დაწერილმა წიგნმა „პოლო- 
ნელი გლეხები ევროპასა და ამერიკაში“, რომელიც დოკუმენ- 
ტური ანალიზის მეთოდზე იყო დამყარებული. ამ ნაშრომმა 
დიდი წვლილი შეიტანა სოციოლოგიური კვლევის თვისებრივი 
მეთოდოლოგიის სრულყოფაში. იგი სოციოლოგიის კლასიკურ 

ნაშრომთა რიცხვს მიეკუთვნება. 
ჩიკაგოს სკოლის სხვა ავტორიტეტული და გავლენიანი 

წარმომადგენელია რობერტ პარკი (1864-1944). სანამ ჩიკაგოს 
სკოლას ჩაუდგებოდა სათავეში, პარკი ევროპაში ზიმელთან 
განისწავლა. მასზე 'დიდი გავლენა მოახდინა ვებერისა და ზი- 
მელის სოციოლოგიურმა თეორიებმა, რომელთაც, ფაქტობრი- 
ვად, განსაზლვრეს ჩიკაგოს სკოლის სოციოლოგიური კვლე- 

ვის პრობლემატიკა, კერძოდ პარკის „ფენომენოლოგიური სო- 
ციოლოგიის“ ძირითადი პრინციპები. პარკი დიდ დროს უთ- 

მობდა ასპირანტებთან მუშაობას, რამაც, ბუნებრივია, შესა- 
ბამისი შედეგიც გამოიღო. შემდგომში ჩიკაგოს სკოლის არაე- 
რთი გავლენიანი წარმომადგენელი დიდად არის დავალებული 
პარკისაგან. 1921 წელს პარკმა ერნსტ ბერჯესთან ერთად 
„სოციოლოგიის შესავალი“ გამოაქვეყნა რომელიც სოციო- 

ლოგიის ერთ-ერთ საუკეთესო სახელმძღვანელოდ იქნა აღია- 

რებული. ჩიკაგოს სკოლის წამყვანი პოზიციები დიდად შეარ- 
ყია ჩიკაგოს უნივერსიტეტიდან ფისკის „შავ უნივერსიტეტში“ 
პარკის გადასვლამ. საქმე ის გახლდათ, რომ პარკი არასოდეს 

არ კარგავდა თავის მძაფრ ინტერესს რასობრივი ურთიერ- 
თობების მიმართ, რასაც ზედ დაერთო ბუკერ ტალიაფერო 
ვაშინგტონთან (1858-1915), ცნობილ შავკანიან საზოგადო 
მოღვაწესთან, პარკის ახლო ურთიერთობა. 

გვიანდელი პერიოდის ჩიკაგოს სკოლა 

პარკის წასვლის მიუხედავად, ჩიკაგოს სკოლას გვიან- 
დელ პერიოდში ერთობ გამორჩეული ფიგურები წარმოადგე- 
ნენ. ესენი არიან: ჩარლზ ჰორტონ კული, ჯორჯ ჰერბერტ მი- 

დი და ევერესტ ჰიუზი. ამ პერიოდის ჩიკაგოს სკოლის უმთავ- 
რესი მონაპოვარი სიმბოლური ინტერაქციონიზმია. მიუხედა- 
ვად იმისა, რომ ჩარლზ ჰერბერტ კული (1864-1929) მიჩიგანის 
უნივერსიტეტში მუშაობდა, თეორიულ პლანში მისი ნააზრევი 
ჩიკაგოს სოციოლოგიურ სკოლას მიეკუთვნება. სოციოლოგი- 

აში ცნობილია მისი „სარკისებური მე“-ს კონცეფცია, რომლის 
მიხედვით, ცნობიერება და სოციალური კონტექსტი ერთმანე- 

თის იგივეობრივია. იგი მიდთან ერთად უარყოფდა ბიჰევიო- 

რისტული მიდგომის ძირითად პრინციპს, რომ ადამიანები გა- 
უცნობიერებლად რეაგირებენ გარეგან სტიმულებზე, რასაც 
„სარკისებური მე“-ს კონცეფცია გამორიცხავს. „სარკისებური 

მე“ ამ შემთხვევაში საკუთარი თავის სხვების ადგილზე დაყე- 
ნებას ნიშნავს, რაც სოციალურ ურთიერთობათა გასაღებია. 

ჩიკაგოს სკოლის ყველაზე („ცნობილი წარმომადგენელი 
არის არა სოციოლოგი, არამედ ფილოსოფოსი ჯორჯ ჰერ- 

ბერტ მიდი (1863-1931), რომელიც სიმბოლურ-ინტერაქციო- 

ნისტული სოციოლოგიური თეორიის კლასიკური წარმომად- 
გენელია. მიდმა ამერიკას სოციალურ-ფსიქოლოგიური თეო- 

რია აჩუქა, რომელიც დიდად განსხვავდება ამ თეორიის ევ- 

როპული ნაირსახეობებისაგან. მიდის ინტერაქციონიზმი არა- 
ერთი თანამედროვე სოციოლოგიური თეორიის იდეური სა- 
ფუძველი გახდა. ამ თეორიიდან იღებს სათავეს, მაგალითად, 

ირვინგ ჰოფმანის „დრამატურგიული ანალიზის“ თეორია, მის 

დებულებებს ითვალისწინებს ჰაროლდ გარფინკელის „ეთნო- 
მეთოდოლოგია“ და სხვ. 

ჩიკაგოს სკოლის დაღმავლობა 

XX საუკუნის 30-იანი წლებიდან, უფრო სწორად, მიდის 
გარდაცვალებიდან და პარკის გადასვლიდან, ჩიკაგოს სკოლამ 
თავისი წამყვანი პოზიციები დათმო. ამერიკელი მკვლევრები 
(ფრედ მეთიუზი, ჯორჯ რიტცერი და სხვები) ჩიკაგოს სკოლის 
დაცემის ორ ძირითად მიზეზს ასახელებენ: 1) ჩიკაგოს სკოლამ 
თავიდანვე ორიენტაცია სოციოლოგიური კვლევის თვისებრივ 

მეთოდებზე აილო. პარკი კვლევის რაოდენობრივ მეთოდოლო- 
გიას –- სტატისტიკას „კაბინეტურ მაგიას“ უწოდებდა და ვერ 
იტანდა; 2) ჩიკაგოს სკოლას ბევრი არაკეთილმოსურნე გამო- 

უჩნდა. ისინი ვერ იტანდნენ მის წამყვან პოზიციებს და ალ- 
ტერნატიულ ოპოზიციურ გაერთიანებებს ქმნიდნენ. ამ მიზნით 
1930 წელს შეიქმნა „აღმოსავლური სოციოლოგიური საზოგა- 

დოება“, დაარსდა ახალი ჟურნალი „ამერიკული სოციოლოგიუ- 
რი მიმოხილვა“. ამ პროცესებს თან სდევდა სხვა მძლავრი 
ცენტრების წარმოშობა. მაგალითად, ჰარვარდის, კოლუმბიის 
და ა. შ. სიმბოლურმა ინტერაქციონიზმმა პირველობა დაკარგა 

და უფრო ორგანიზებულ სოციოლოგიურ თეორიებს დაუთმო 

ასპარეზი, მაგალითად, სტრუქტურულ ფუნქციონალიზმს, ინ- 

ტეგრალურ სოციოლოგიასა და სხვ. 

ემპირიული კვლევები ჩიკაგოს სკოლაში 

ამერიკა ემპირიული სოციოლოგიის სამშობლოცაა. ამ 
მხრივ საყურადღებოა ჩიკაგოს სკოლის სოციოლოგთა ღვან- 

ლი, რომლის სტილი და მეთოდიკა ინდივიდუალურ და სოცი- 

ალურ დონეზე სოციალური დეზორგანიზაციის ზუსტი ემპი- 

რიული აღწერით იყო განსაზღვრული. სოციოლოგიის ისტო- 
რიაში პირველად ჩიკაგოს სკოლის სოციოლოგებმა გამოიყე- 
ნეს ჩართული დაკვირვება, არასტრუქტურიზებული ინტერ- 
ვიუ, დოკუმენტური ანალიზი და ა. შ. განსაკუთრებით მოდუ- 
რი იყო (კალკეულ საქალაქო გაერთიანებათა კომპლექსური 

აღწერა, ე. წ. „შემთხვევის“ აღწერა“ – (0056 §(სძX» (ადამიანის 
ქცევის მოტივების მიკროსკოპული ანალიზი ქალაქის თეორი–- 

ულ კონცეფციასთან სინთეზში, რომელიც რობერტ პარკმა 
შემოიღო). 

ჩიკაგოს სკოლის ემპირიული კვლევების ხასიათი ასე- 

თია: 

.·« პოლონელი ემიგრანტების ცხოვრების აღწერა (თო- 

მასი და ზნანეცკი) რომლის საფუძველზეც შეიქმნა 
„ცხოვრების ისტორიის მეთოდით" დაწერილი კლა- 

სიკური სოციოლოგიური ნაშრომი, 

შავკანიანთა მდგომარეობა ჩიკაგოში (ჩ. ჯონსონი). 

დასავლეთში მიგრირებული სეზონური მუშების 
პრობლემები (ე. მაუერი). 

ოჯახის დეზორგანიზაცია (რ. კეივენი). 

.· ებრაული გეტო (ლ. ვრითი). 

.· ქალაქის სოციალურ-ტერიტორიული სტრატიფიკა- 

ცია, „ოქროს ქალაქი და ჯურღმული“ (პ. ზორბაუ). 

გართობის სოციოლოგიური პრობლემები – „ღამის 

კლუბები“, „ფასიანი საცეკვაო დარბაზები“ და სხვ. 
(კ. კრესი). 

ორგანიზებული დანაშაული ჩიკაგოში (ჯ. ლანდეს- 

კო). 

„ჯეკ-როლერი“, ანუ დამნაშავის ცხოვრების წესი (კ. 

შაუ). 

.· გაფიცვები (ე. ჰილაერი). 

.· რუსი მალაკნების თემი (პ. იუნგი) და მრავალი სხვა. 

მთავარი აქცენტი კვლევის თვისებრივ მეთოდებზე კეთ- 
დებოდა. 

ფემინისტური ნაკადი ადრეულ ამერიკულ სოციოლოგიაში 

სოციოლოგიური თეორიების შექმნაში სოციოლოგიის 
აღიარებულ და მსოფლიოში ცნობილ კლასიკოსებთან ერთად 
ნაკლებად ცნობილი ან, ხშირ შემთხვევაში, უცნობი წარმო- 
მადგენლებიც მონაწილეობდნენ სოციოლოგიის ისტორია, 

როგორც წესი, მათს ნააზრევს გვერდს უვლის ხოლმე. ესენი 
ქალთა სქესის ის წარმომადგენლები არიან, რომლებიც ფემი- 
ნისტურ ნაკადს წარმოადგენენ სოციოლოგიაში. ქალთა ეს 
ჯგუფი ნოვატორული იდეების შემუშავებას ცდილობდა სო- 
ციოლოგიაში, ამიტომ მათი ეს მცდელობა უკვალოდ არ უნდა 

გაქრეს. მათს რიცხვს მიეკუთვნებიან: ჯეინ ედამსი (1860- 
1935), შარლოტა პერკინს ჟილმანი (1860-1935), ანა ჟულია 
კუპერი (1858-1964), იდა უელს-ბარნეტი (1862-1931), მარიანა 

ვებერი (1870-1954), ბეატრის პოტერ ვები (1858-1943) და 

სხვები. ჯორჯ რიტცერი მათ მიმართ უყურადღებობას შემ- 

დეგი მიზეზებით ხსნის: 1) მათი ნააზრევი ლოკალური სუბი- 
ექტური ხასიათის მქონეა; 2) ისინი ძირითად აქცენტებს ქალ- 

თა გამოცდილებაზე აკეთებენ, რომლის დროსაც განზე რჩე- 
ბათ მთავარი და უმთავრესი; 3) მათი ყურადღების ცენტრში 
გენდერული უთანასწორობა დგას მხოლოდ. 

მიუხედავად ამ ნაკლოვანებებისა, ეს ქალბატონები 
მნიშვნელოვან როლს ასრულებდნენ ჩრდილოატლანტიკური 

საზოგადოების გარდაქმნასა და სრულყოფაში, ამიტომ ისინი 
საზოგადო მოღვაწეები და აქტივისტები უფრო არიან, ვიდრე 

სოციოლოგები, თუმცა მათი დამსახურება ისაა, რომ ისინი 

სოციოლოგიურ თეორიებს არა განსჯისაკენ, არამედ მოქმე- 
დებისაკენ მოუწოდებდნენ. დღეს ფემინისტური ნაკადი სო- 

ლიდურ როლს ასრულებს თანამედროვე ამერიკულ სოციო- 
ლოგიაში. ამ დროიდან მოყოლებული ფემინისტური თეორიე- 

ბი ანგარიშგასაწევ ძალას წარმოადგენენ. 

ჰარვარდის სკოლა 

ჰარვარდის უნივერსიტეტში სოციოლოგიის განვითარე- 

ბას საფუძველი რუსული წარმომავლობის ერთ-ერთმა დიდმა 
ამერიკელმა სოციოლოგმა პიტირიმ სოროკინმა (1889-1968) 

ჩაუყარა, რომელმაც აქ თავისი სამეცნიერო საქმიანობა 1930 
წელს დაიწყო. მან გახსნა ჰარვარდის უნივერსიტეტში სოცი- 
ოლოგიის ფაკულტეტი, რომლის პირველი ხელმძღვანელიც 

თვითონ იყო. სოროკინი ცნობილია, როგორც „სოციოკულ- 

ტურული დინამიკის თეორიის“ ავტორი. მის სოციოლოგიურ 

თეორიას „ინტეგრალური სოციოლოგია“ ეწოდება. მასვე ეკუ- 

თვნის არაერთი საინტერესო ნაშრომი სოციოლოგიაში. იგი 
იმდენად მნიშვნელოვანი ფიგურაა, რომ მის ნააზრევს დღეს 

გვერდს ვერ აუვლის ვერც ერთი სოციოლოგი. ჰარვარდის 

სკოლის სოროკინის მიერ მოპოვებული დამსახურებისა და 

დიდების განმტკიცებასა და დიდ სიმაღლეებამდე აყვანას შე6- 
უწყო ხელი სოროკინის მიერ პარსონსის მოწვევამ. ამ დროი- 
დან მოყოლებეული პარსონსი ამერიკული სოციოლოგიის გავ- 

ლენიან ფიგურად იქცა. ტალკოდტ პარსონსი (1902-1979) „სო- 
ციალური მოქმედების თეორიის ავტორია. თავის მოწაფე 
რობერტ მერტონთან ერთად იგი სტრუქტურული ფუნქციო- 

ნალიზმის უდიდესი წარმომადგენელია. ჰარვარდის სკოლის 
ლიდერის პოზიციებზე პარსონსმა თავისი უფროსი კოლეგა 
სოროკინი შეცვალა, როდესაც მისი თანამდებობა – სოციო- 
ლოგიის დეპარტამენტის ხელმძღვანელის პოსტი დაიკავა. მო- 
წაფისა და მასწავლებლის გულთბილი ურთიერთობა შემ- 
დგომში სოციოლოგიის ამ კორიფეების არცთუ კეთილმოსურ- 

ნე დებატებად გადაიქცა. ბოლოს სოროკინი იქამდეც კი მივი- 
და, რომ იდეების მოპარვაში ადანაშაულებდა პარსონსს. 

ჰარვარდის სკოლის ცნობილი წარმომადგენელია აგ- 
რეთვე სოციოლოგი ჯორჯ ჰომანსი (1910-1989), რომელიც 

„სოციალური გაცვლის თეორიის“ ავტორია. ჰომანსს ეკუთ- 
ვნის სოციალური ჯგუფის სისტემური ანალიზის მთელი რიგი 

ამოსავალი პრინციპების ფორმულირება. მასვე ეკუთვნის 
იდეა სოციოლოგიური ცოდნის ერთიანობის შესახებ, რომლის 

მიხედვით, არც ბურჟუაზიული, არც კომუნისტური და არც 

სხვა ტიპის სოციოლოგია არ არსებობს, ობიექტურად სოციო- 
ლოგიური ცოდნა ერთიანია ყველგან. 

კოლუმბიის სკოლა 

კოლუმბიის უნივერსიტეტი სოციოლოგთა ყურადღების 

ცენტრად სოციოლოგიის კლასიკოსმა რობერტ მერტონმა 

(1910-2003) აქცია. იგი სოროკინისა და პარსონსის მოწაფე 
იყო, „ამერიკის სოციოლოგიური ასოციაციის პრეზიდენტი“ 

(1957 წ.), კოლუმბიის უნივერსიტეტის საპატიო პროფესორი. 

იგი ერთადერთი სოციოლოგია, რომელიც სოციოლოგიაში შე- 

ტანილი წვლილისათვის შეამკეს ტიტულით +– „MI51 LL 

50CI0L0CCV#.“ განუზომელია მისი წვლილი თეორიული სო- 

ციოლოგიის, სოციოლოგიური კვლევის მეთოდოლოგიის, თა- 

ნამედროვე სოციოლოგიის ძირითადი ცნებებისა და კატეგო- 

რიების, მეცნიერების სოციოლოგიის, მედიცინის სოციოლო- 

გიის, სოციალური სტრუქტურის, ბიუროკრატიის, სოციალუ- 

რი სტრატიფიკაციის, სოციალური დევიანტობისა და სხვა 

არაერთი საკვანძო პრობლემის ანალიზში. იგი „საშუალო დო- 
ნის სოციოლოგიური თეორიების“ ავტორია. მისი თაოსნობი- 

თა და ხელმძღვანელობით აშშ-ში 50-60-იან წლებში მრავალი 

სერიოზული და მასშტაბური ემპირიული სოციოლოგიური გა- 

მოკვლევა იქნა ჩატარებული. თავისი ცხოვრების ბოლო 

წლებში იგი სოციოლოგთა უფროსი თაობის წარმომადგენ- 
ლებთან: კოზერთან და ბლაუსთან ერთად სტრუქტურული 
ფუნქციონალიზმის მეთოდოლოგიის აღორძინებას ცდილობ- 
და, რომლის მეშვეობითაც თანამედროვე დასავლური სოციო- 
ლოგიის ხელახალი გააზრება სურდა. იგი ამერიკული სოციო- 
ლოგიის ერთ-ერთი ყველაზე საპატიო და ავტორიტეტული 

ფიგურაა, რომელმაც უდიდესი კვალი დააჩნია სოციოლოგიის 

განვითარებას არა მარტო აშშ-ში, არამედ მთელ მსოფლიო- 
შიც. 

რობერტ მერტონთან ერთად კოლუმბიის სკოლის გამო- 
ჩენილი წარმომადგენლები არიან: რობერტ მორისონ მარკ-აი- 

ვერი (1882-1907), რომელიც ცნობილია, როგორც სოციოლო- 

გი და პოლიტოლოგი, მან დიდი წვლილი შეიტანა ამერიკაში 

მშრალი ემპირიზმისაგან სოციოლოგიის გამოყვანაში, იგი სო- 

ციალური ინტერესების ტიპოლოგიით არის ცნობილი; ფსი- 

ქოდრამისა და სოციომეტრიის მამამთავარი – იაკობ ლევი 

მორენო (1892-1974), პაულ ფელიქს ლაზარსფელდი (1901- 
1976), რომელმაც მნიშვნელოვანი როლი შეასრულა სოციო- 
ლოგიაში მათემატიკური მეთოდების გამოყენებასა და დანერ- 

გვაში. კოლუმბიის სკოლის წარმომადგენლად ითვლება „რა- 

დიკალური სოციოლოგიის წარმომადგენელი ჩარლზ რაით 

მილსი. 

ემპირიული კვლევები კოლუმბიის სკოლაში 

ჩიკაგოს სკოლისაგან განსხვავებით, კოლუმბიის სკოლა 

აქცენტებს კვლევის რაოდენობრივ მეთოდებზე ამახვილებდა. 

შესაბამისად, აქ მოხდა ამ მეთოდების საბოლოო დახვეწა და 
ჩამოყალიბება. მნიშვნელოვანია ის ფაქტი, რომ კოლუმბიის 
უნივერსიტეტში გამოიცა ამერიკაში პირველი სტატისტიკის 

სახელმძღვანელო სოციოლოგთათვის. კოლუმბიელმა სოციო- 

ლოგებმა განსაკუთრებული ყურადღება მიაქციეს ექსპერი- 

მენტულ კვლევებს, რომელთა მეთოდიკა შემუშავებულ იქნა 
დონალდ კემპბელის მიერ. 

ზემოთ ხსენებულ უნივერსიტეტებთან ერთად საინტე- 
რესო გამოკვლევები ტარდება ამერიკის სხვა უმაღლეს სას- 
წავლებლებსა და კოლეჯებში. 

რადიკალური სოციოლოგია ამერიკაში 

ამერიკული სოციოლოგიის თითქმის ყველა წარმომად- 
გენელი თავის თეორიას მარქსისტული კონცეფციის ალტერ- 
ნატივად მიიჩნევდა, თუმცა ამერიკის სოციოლოგთა წრეებ- 

შიც იყვნენ ე. წ. რადიკალური სოციოლოგიის წარმომადგენ- 
ლები, რომლებიც საკუთარ თავს მარქსისტული თეორიის 
მომხრეებად მიიჩნევდნენ. მათს რიცხვს მიეკუთვნება ცნობი- 
ლი ამერიკელი სოციოლოგი ჩარლზ რაით მილსი (1916-1962), 

რომლის დაინტერესება მარქსით კუბაში მომხდარმა რევგო- 

ლუციამ განაპირობა. სწორედ მარქსისტულმა რადიკალიზმმა 
გადაისროლა მილსი ამერიკული სოციოლოგიის პერიფერია- 

ზე. კრიტიკის ობიექტად ყოფნამ მილსი სოციოლოგიის კრი- 
ტიკამდე მიიყვანა, რაც ნათლად ჩანს მის წიგნში „სოციოლო- 
გიური წარმოსახვა" (1959). 

მილსის კრიტიკის ობიექტი იყო პარსონსი (საერთოდ, 

პარსონსი, მისი კონცეფციის სირთულიდან გამომდინარე, იმ- 

დენად იყო სოციოლოგიაში მძაფრი კრიტიკის ობიექტი, რომ 

სოციოლოგთა შორის დამკვიდრდა გამოთქმა: „თუკი შენ არ 
გაგიკრიტიკებია პარსონსი, შენ არა ხარ სოციოლოგი“). არა- 

ერთმა სოციოლოგმა პარსონსის თეორია მილსის კრიტიკით 
გაიცნო. მილსი ისე გარდაიცვალა, რომ, ფაქტობრივად, გაგ- 
დებულ იქნა სოციოლოგთა წრიდან, თუმცა მილსის რადიკა- 
ლური მოსაზრებები მისი გარდაცვალებიდან 10 წლის შემდეგ 
გახდა სოციოლოგიაში აქტუალური. მილსი მებრძოლი და შე- 
უპოვარი ადამიანი იყო. ამ თავისი ხასიათის გამო მუდმივი 

კონფლიქტები ჰქონდა კოლეგებთან. ვისკონსინის უნივერსი- 
ტეტში ასპირანტობის წლებში მისი თავდასხმის ობიექტი იყ- 
ვნენ მისი მასწავლებლები; ვისკონსინის უნივერსიტეტის სო- 
ციოლოგიური განყოფილების ხელმძღვანელს ჰოვარდ ბეკერს 
„აშკარა სულელს“ უწოდებდა, პარსონსთან ერთად მისი კრი- 
ტიკის ობიექტი იყო კოლუმბიის უნივერსიტეტის პროფესორი 
პოლ ლაზარსფელდი. მილსმა საბჭოთა კავშირშიც იმოგზაუ- 
რა, სადაც მას ალფრთოვანებით ხვდებოდნენ, როგორც ცნო- 
ბილ ანტიამერიკელს. ამის საპასუხოდ მან სტალინური რეჟი- 
მის მიერ მოკლული ტროცკის სადღეგრძელო ომახიანად და- 
ლია (იმ დღეს გაუმარჯოს, როდესაც ლევ ტროცკის თხზუ- 

ლებათა სრული კრებული გამოქვეყნდება საბჭოთა კავშირ- 
შიო"). 

თანამედროვე ამერიკული სოციოლოგია 

XX საუკუნის ამერიკულ სოციოლოგიაში ერთ-ერთი ყვე- 
ლაზე გავლენიანი ფიგურაა ირვინგ გოფმანი (1922-1982), 
ამერიკის სოციოლოგთა ასოციაციის პრეზიდენტი (1982 წ.), 
ჰერბერტ ბლუმერის მოწაფე, კალიფორნიის ბერკლის უნი- 

ვერსიტეტის სოციოლოგიის პროფესორი, „დრამატურგიული 

ანალიზის თეორიის“ – სცენისა და სოციალური ურთიერ- 

თქმედების იგივეობის სოციოლოგიური თეორიის – ავტორი, 

„ყოველდღიურობის სოციოლოგიის“ თეორეტიკოსი. მისი წიგ- 

ნი „ყოველდლიურ ცხოვრებაში საკუთარი თავის სხვებისადმი 
წარდგენა“ XX საუკუნის საუკეთესო წიგნების ათეულშია შე- 
სული. ძალზე პროდუქტიული აღმოჩნდა მისი დრამატურგიუ- 
ლი მიდგომა ემპირიულ სოციოლოგიურ გამოკვლევებში. 

გოფმანის მოღვაწეობის პერიოდს დაემთხვა ე. წ. „ყო- 
ველდღიურობის სოციოლოგიის“ ბუმი ამერიკაში (XX საუკუ- 
ნის 70-80-იანი წლები). ამ მხრივ ამერიკული სოციოლოგიის 

ერთ-ერთი ავტორიტეტული ფიგურაა ალფრედ შიუცი (1899- 

1959), „ფენომენოლოგიური სოციოლოგიის“ მამამთავარი. ნა- 

ცისტებისგან გამოქცეული შიუცი 1939 წელს ავსტრიიდან 
ამერიკაში ჩავიდა. მისი წიგნი „სოციალური სამყაროს ფენო- 

მენოლოგია“ 1923 წელს პირველად გერმანიაში დაიბეჭდა, ინ- 
გლისურ ენაზე კი 1967 წელს ითარგმნა. მან უდიდესი ზეგავ- 
ლენა მოახდინა თანამედროვე ამერიკულ სოციოლოგიურ თე- 
ორიაზე. ამერიკაში ახალჩამოსულმა შიუცმა ნიუ-იორკის „სო- 
ციოლოგიურ გამოკვლევათა ახალ სკოლაში“ დაიწყო მუშაო- 
ბა. განუზომლად დიდია მისი წვლილი არა მარტო ფენომენო- 
ლოგიური სოციოლოგიის, არამედ ეთნომეთოდოლოგიის გან- 

ვითარებაშიც. იგი ედმუნდ ჰუსერლის ფენომენოლოგიას ეყ- 
რდნობოდა, რომელიც ტრანსცენდენტული მე-ს შემეცნებაზე 

იყო ორიენტირებული. ამ თეორიაზე დაყრდნობით იგი იმ სა- 

შუალებებს იკვლევდა, რომლის მეშვეობითაც ადამიანები 
„აღწევენ“ სხვის ცნობიერებაში. იგი განსაკუთრებულ ყურად- 
ლებას ინტერსუბიექტურობაზე ამახვილებდა. მთელი სინამ- 
დვილე შიუცის მიერ წარმოდგენილია, როგორც სოციალური 

ცხოვრების – ყოველდღიური ცხოვრებისეული სამყაროს ას- 

პექტები. 
ფენომენოლოგიური ცნებითი აპარატის სირთულე მიუწ- 

ვდომელს ხდიდა შიუცის თეორიის მთელ რიგ ფუძემდებლურ 
დებულებებს. იგი რთულ და ძნელად გასაგებ სოციოლოგიურ 

თეორიათა რიცხვს მიეკუთვნება. შიუცის თეორია სხვა ავ- 
ტორთა მიერ დაწერილ ნაშრომთა საშუალებით აღწევდა და- 
ინტერესულ მკითხველამდე. ამასთან დაკავშირებით საინტე- 

რესოა ის ფაქტი, რომ 1967 წელს ამერიკელმა სოციოლოგებ- 
მა პიტერ ბერგერმა და თომას ლუკმანმა ერთობლივი ნაშრო- 
მი გამოსცეს სახელწოდებით: „რეალობის სოციალური კონ- 

სტრუირება“, რომელმაც იმით დაჩრდილა შიუცის ნაშრომები, 
რომ მასში სოციოლოგიური ფენომენოლოგიის დიდი წარმო- 

მადგენლის იდეები ყველასათვის გასაგებ ენაზე იყო გადმო- 

ცემული, ამასთანავე იგი ჰარმონიზებული იყო თანამედროვე 
სოციოლოგიის ძირითად პარადიგმებთან. 

შიუცის გავლენა ძალზე დიდი იყო მის მოწაფეებზე, 
რომელთაგან გამორჩეულია ეთნომეთოდოლოგიის თეორეტი- 

კოსი ჰაროლდ გარფინკელი, კალიფორნიის უნივერსიტეტის 

ემერიტუს პროფესორი (დაიბადა 1917 წელს, გარდაიცვალა 

2011 წლის 21 აპრილს). სანამ შიუცს დაემოწაფებოდა, იგი 

პარსონსთან სწავლობდა, ამიტომაც მისი სოციოლოგიური 

კონცეფცია პარსონსისა და შიუცის ნააზრევის სინთეზირების 
საფუძველზეა შექმნილი. დიდი აღიარება მოუტანა გარფინ- 
კელს მისმა ნაშრომმა „გამოკვლევები ეთნომეთოდოლოგია- 

ში“. დღეს ეს თეორია მნიშვნელოვან როლს ასრულებს თანა- 

მედროვე სოციოლოგიაში. თითქმის შეუძლებელია სოციოლო- 

გიის ისეთი სახელმძღვანელოს პოვნა, რომელშიც ამ თეორია- 

ზე არ იყოს საუბარი. 
1970-იანი წლებიდან იურგენ ჰაბერმასის გავლენით ამე- 

რიკაში ძალზე პოპულარული ხდება მარქსისტული თეორია, 

თუმცა ეს დიდხანს არ გაგრძელებულა. საბჭოთა კავშირის 
დაშლის შემდეგ მარქსიზმის გავლენა ამერიკულ სოციოლო- 
გიაში საბოლოოდ დასრულებულად მიიჩნევა. ამის მაგალითია 
რონალდ არონსონის წიგნი „მარქსიზმის შემდეგ“, სადაც ნათ- 

ქვამია, რომ „მარქსიზმი დასრულდა და აწი ჩვენ საკუთარი 

თავის ანაბარა ვართ“. მარქსის იდეებისადმი სიმპათიით გან- 
წყობილ ამერიკელ მოაზროვნეთა შორის აღსანიშნავი არიან 
ე. წ. „სტრუქტურული მარქსიზმის “ წარმომადგენელი ალტი- 

უსერი (1918-1990), „ეკონომიკური მარქსიზმის“ მიმდევრები 

სუიზი (დაიბადა 1910 წ.) და ბრევერმანი (1920-1976), „ისტო- 

რიული მარქსიზმის“ წარმომადგენელი ემანუელ ვალერსტაინი 
(დაბადა 1930 წ.). ასე რომ, ამ მხრივ პრობლემები ამერიკულ 

სოციოლოგიაში ჯერ კიდევ არსებობს. 
ამ პერიოდში ამერიკა მოგვევლინა, როგორც ფემინის- 

ტური მოძრაობებისა და გენდერის სოციოლოგიის სამშობლო, 

რაც ე. წ. „ახალი ტალლის“ ფემინისტური გამოწვევებით იყო 

განპირობებული. კერძოდ, გამძაფრდა ქალთა მოძრაობა სა- 

მოქალაქო თანასწორობისათვის, რომელიც დიდი ხანია, რაც 
ამერიკის ფარგლებს გასცდა და მსოფლიო მასშტაბებში გა- 

დაიზარდა. ფემინისტურ მოძრაობას სულ მცირე სამ ეტაპად 

ყოფენ: !| ეტაპი იმ პერიოდს მოიცავს, როდესაც ქალებმა არ- 

ჩევნებში მონაწილეობის უფლება მიიღეს (1921 წ.); I ეტაპი 

XX ს-ის 70-80-იანი წლებია, რომლებიც ქალთა მაღალი პო- 

ლიტიკური აქტიურობით გამოირჩევა, რის შედეგად იგი სა- 

ერთაშორისო ფენომენი გახდა; III ეტაპი დღევანდელობას გუ- 

ლისხმობს, რომლის ძირითადი პრობლემა ძალადობა და სექ- 
სუალურ უმცირესობათა უფლებებია. 

ფემინიზმის თანამედროვე თეორეტიკოსებს შორის მნიშ- 

ვნელოვანია არიადნა რიჩის, ნენსი ჩოდროუს, ჯესიკა ბენჯა- 

მინის და სხვათა საქმიანობა. ამერიკაში ძალზე პოპულარუ- 
ლია ფემინისტური თემატიკის ჟურნალები „ნიშნები“, „ფემი- 

ნისტური კვლევები“, „გენდერი და საზოგადოება“. არსებობს 

პროფესიული გაერთიანება „სოციოლოგები ქალთა მდგომა- 

რეობისათვის“ და „ქალთა კვლევის ნაციონალური ასოცია- 

ცია“. 

ამერიკული სოციოლოგიის წიაღში წარმოიშვა მიკროსო- 

ციოლოგია, რომლის გამოჩენილი წარმომადგენელია მორენო. 

მორენოს სოციომეტრია სოციოლოგიაში სრულიად ახალ სა- 

ფეხურად იქნა მიჩნეული. მართლაც, ფასდაუდებელია მისი 

როლი მცირე სოციალური ჯგუფების შესწავლაში, რაც იმაზე 

მიანიშნებს რომ ზოგადთეორიულ პრობლემებთან ერთად 

სოციოლოგიის ყურადღების ცენტრში მიკროპრობლემები – 

მარტივ სოციალურ სისტემათა ანალიზიც მოექცა. 
დღეისათვის ამერიკულ სოციოლოგიაში პოპულარული 

სოციოლოგიური თეორიების მიზანია სოციოლოგიური ანალი- 

ზის სხვადასხვა დონის სინთეზირებით ახალი ინტეგრირებუ- 

ლი სოციოლოგიური პარადიგმის შემუშავება, რომლის მაგა- 

ლითია ჯეფრი ალექსანდერის „მრავალგანზომილებიანი სო- 

ციოლოგია“ (1983 წ.) მისი მსგავსი ხედვა აქვთ ნორბერტ 
უილს, ჯეიმზ კოულმანს და ალენ ლისკს. ძირითადი პრობლე- 

მა ამ შემთხვევაში სოციალური სტრუქტურისა და სოციალუ- 
რი მოქმედების ინტეგრაციაა. თანამედროვე ამერიკულ სოცი- 

ოლოგიაში პოპულარულია აგრეთვე თანამედროვეობის, პოს- 

ტთანამედროვეობისა და პოსტ-პოსტთანამედროვეობის სო- 
ციოლოგიური კონცეფციები: ინფორმაციული საზოგადოების 

თეორია – მაგალითად, დენიელ ბელი; რაციონალური არჩევა- 
ნის თეორია; მომხმარებლური საზოგადოების თეორია და 
მრავალი სხვა. მნიშვნელოვანი ყურადღება ექცევა პოლიკულ- 

ტურულ, ე. წ. 0906 თეორიებს (არასასურველ, უცნაურ და 

საეჭვო თეორიებს), რომელთა პრობლემატიკა სექსუალური 

უმცირესობებისა და მსგავსი პრობლემების კვლევაა. 

სოციოლოგიური თეორიების მსგავსი ხასიათი დიდწი- 

ლად განსაზღვრავს თანამედროვე ემპირიული სოციოლოგიუ- 
რი კვლევების ძირითად ტენდენციებს. შესაბამისად, გაჩნდა 
ე. წ. „პოპსოციოლოგია“, როდესაც სოციოლოგიური გამოკ- 

ვლევებით არაპროფესიონალები, არასოციოლოგები არიან 

დაკავებული. ბოლო დროს მომრავლდა და მოდური გახდა 
არასოციოლოგების მიერ დაწერილი ტექსტები; გამოჩნდნენ 

სოციოლოგ-პუბლიცისტები და სოციოლოგ-ჟურნალისტები, 

მაგალითად, რ. იაკობი, დ. რისმენი და სხვები. ყოველივე ეს 

ამერიკულ საზოგადოებაში სოციოლოგიის პოპულარობას შე- 

იძლება დავაბრალოთ, მაგრამ მთავარი დამნაშავე ამ საქმეში 
პოსტკლასიკური ეპოქაა, რომელშიც სოციოლოგია მუდმივი 

ტრანსფორმირების პროცესში იმყოფება. 

სოციოლოგია იაპონიაში 

თანამედროვე მსოფლიოში იმ ქვეყნებს შორის, რომლე- 
ბიც სათანადოდ აფასებენ სოციოლოგიის როლს საზოგადოე- 
ბის სხვადასხვა სფეროს წარმატებულ ფუნქციონირებაში, 
ამომავალი მზის ქვეყანაა გამორჩეული. იაპონიაში სოციო- 

ლოგიამ დიდ წარმატებებს მეორე მსოფლიო ომის შემდეგ მი- 
აღწია, თუმცა სოციოლოგიის ისტორია იაპონიაში უფრო ად- 

რეული პერიოდიდან იწყება. ამ შემთხვევაში 1878 წელი მიიჩ- 

ნევა ათვლის წერტილად, როდესაც ტოკიოს საიმპერატორო 
უნივერსიტეტში ამერიკელმა სოციოლოგმა ე. ფენოლზმა სო- 
ციოლოგიისა და სოციოლოგებისადმი მიძღვნილი ლექცია წა- 

იკითხა. 

იაპონელებმა თავდაპირველად სოციოლოგია თარგმნეს, 

როგორც „გუნგაკუ“ – მეცნიერება კოლექტივის, ჯგუფის შე- 
სახებ, თუმცა მალე იაპონურ ენაში გაჩნდა ტერმინი „საკაია- 
გაკუ“ - მეცნიერება საზოგადოების შესახებ. 1882 წელს ია- 
პონიაში ითარგმნა და გამოიცა სპენსერის „სოციოლოგიის 
პრინციპები“. იმავე ხანებში იაპონელებს საშუალება მიეცათ, 
მშობლიურ ენაზე სოციოლოგიის მამის ოგიუსტ კონტის ნაშ- 
რომებსაც გასცნობოდნენ. 

სოციოლოგიის ისტორია იაპონიაში რამდენიმე ეტაპად 

იყოფა, კერძოდ, საწყის პერიოდად XIX საუკუნის 70-იანი 

წლები მიიჩნევა, რომელიც პირველი მსოფლიო ომის დასრუ- 

ლებამდე გრძელდება; მეორე ეტაპი იაპონიაში სოციოლოგიის 

ინსტიტუციონალიზაციის ხანაა. იგი პირველი მსოფლიო ომის 

დასრულებიდან იწყება და XX საუკუნის 30-იან წლებამდე 

გრძელდება; მომდევნო ეტაპი კი XX საუკუნის 30-იანი წლე- 
ბის ბოლოდან იწყება და მეორე მსოფლიო ომის დასრულე- 
ბამდელ პერიოდს მოიცავს; მეოთხე ეტაპი მეორე მსოფლიო 
ომის დასრულებიდან იწყება და დღემდე გრძელდება. 

ტოკიოს უნივერსიტეტის სოციოლოგიის პირველი პრო- 

ფესორი 1893 წელს მასაოკა ტოიამა გახდა. ამავე უნივერსი- 
ტეტში 1903 წელს ამომავალი მზის ქვეყანაში სოციოლოგიის 

პირველი კათედრა გაიხსნა, 1920 წლიდან კი სოციოლოგია 
სავალდებულო საგნის სახით თანდათანობით ჩაერთო იაპო- 
ნიის სხვადასხვა უმალლესი სასწავლებლის სასწავლო პროგ- 
რამებში. 

პირველი საყურადღებო სოციოლოგიური ნაშრომი იაპო- 

ნიაში 1883-1884 წლებში გამოცემული ნაგაო არუგას სამტო- 
მიანი „სოციოლოგია“ იყო. 

სოციოლოგია, დასავლური წარმომავლობის მიუხედა- 
ვად, იაპონიაში განვითარების საკუთარი გზით მიემართებო- 
და, შეიძლება ითქვას, რომ შედარებით თავისუფალი იყო და- 
სავლური გავლენისაგან, რადგანაც დასავლური სოციოლოგი- 
ისათვის უცხო იყო სრულიად უნიკალური მოვლენის – იაპო- 
ნური საზოგადოების სპეციფიკა, ამიტომ დასავლური სოციო- 
ლოგია იაპონიაში ერთგვარი ორიენტირის როლს ასრულებდა 
მხოლოდ. 

იაპონიაში სოციოლოგიის პოპულარიზაციაში დიდი 
წვლილი მიუძღვის ცნობილ იაპონელ განმანათლებელს ფუ- 
კუძიმა იუკიტის (1835-1901); კონტის იდეების გამავრცელებე- 

ლი იყო აგრეთვე ცნობილი განმანათლებელი ამანე ნისი, რო- 
მელმაც დიდი როლი შეასრულა იაპონიაში აკადემიური სოცი- 
ოლოგიის ფორმირების პროცესში. 

1920 წლის დასაწყისში იაპონურ სოციოლოგიაში ორი 
ძირითადი სოციოლოგიური სკოლა გამოვლინდა: პირველი 

მათგანი კიოტოს უნივერსიტეტის ბაზაზე ფუნქციონირებდა 

და თეორიულ სოციოლოგიურ კვლევებზე იყო ორიენტირებუ- 

ლი, ხოლო მეორე ტოკიოს ემპირიული სოციოლოგიური სკო- 

ლის სახელითაა ცნობილი. იაპონიაში სოციოლოგიის განვი- 

თარებაში მნიშვნელოვანია აგრეთვე ტ. ტონგოს (1871-1945) 

სახელი, რომელიც ტოკიოს საიმპერატორო უნივერსიტეტის 
სოციოლოგიის კათედრას ედგა სათავეში, სადაც 1903 წელს 
იაპონური სოციოლოგიის კონსერვატორულ-ნაციონალური 

მიმართულების წარმომადგენლის ტატებეს ხელმძღვანელო- 
ბით „სოციოლოგიური წრე“ შეიქმნა, რომლის ბაზაზე 1913 

წელს იაპონიის სოციოლოგიის ინსტიტუტი (MIხიი 5ხ2M2!წ-2- 

MVII) დაარსდა. 

I მსოფლიო ომის შემდეგ იაპონიაში სოციოლოგიის გან- 

ვითარებაზე პარსონსის იდეებმა იქონია დიდი გავლენა, კერ- 

ძოდ მისმა სტრუქტურულ-ფუნქციონალისტურმა სოციოლო- 

გიურმა თეორიამ, რომელიც განიხილებოდა, როგორც „მო- 

დერნის“ ეპოქის სოციოლოგია. 1960-იანი წლებიდან პარ- 
სონსს მიმდევართა მთელი პლეადა გამოუჩნდა. მათგან გა- 
მორჩეულია ტომინაგა კენიტი; ამ დროისათვის თანდათან გა- 
მოიკვეთა იაპონური სოციოლოგიის ძირითადი მიმართულებე- 

ბი და დარგები. ესენია: კოპარატივისტული სოციოლოგია, 

გენდერული სოციოლოგია, ახალგაზრდობის სოციოლოგია, 

სოფლის სოციოლოგია, ქალაქის სოციოლოგია, ოჯახის სო- 

ციოლოგია და სხვ. იაპონიაში დიდი ყურადღება ექცევა სო- 

ციალური, ეთიკური და კულტურული იდენტობის კვლევას. 
დღეს იაპონელ სოციოლოგთა სოლიდურ ნაწილს „იაპო- 

ნური სოციოლოგიური ასოციაციის“ ფარგლებში მოქმედი სა- 

მეცნიერო დაჯგუფებები და კვლევითი ცენტრები წარმოად- 

გენენ. მათს რიცხვს მიეკუთვნება: ჰიტოცუბასის ტოკიოს 

უნივერსიტეტის გლობალური კვლევების ინსტიტუტის ევრო- 

პის შემსწავლელი ცენტრი, რომელიც პროფესორ ჰიტოში აო- 

კის ხელმძღვანელობით ევროპულ სამეცნიერო-კულტურულ 

ტრადიციებსა და ნოვაციებს შეისწავლის. ანალოგიური კვლე- 

ყახა ქეცბაია 
    .–--– დართ ბ « 

ვის ცენტრებია „ამერიკა და ისლამი“, „ევროპა ევროპის გა- 

რეშე“ და სხვ. 
იაპონური საზოგადოების ეკონომიკურ წარმატებაში სო- 

ციოლოგია დიდ როლს ასრულებს. იგი ყველა იმ პროცესის 

უშუალო მონაწილეა, რომელიც სოციალური ცხოვრების ამ 
სფეროში მიმდინარეობს, ამიტომაც დიდად პოპულარულია 
ეკონომიკური სოციოლოგია, შრომის სოციოლოგია და ბიზნე- 

სის სოციოლოგია. მსოფლიოში ცნობილი იაპონური ფირმე- 

ბის, მაგალითად, „ტოიოტას“, წარმატების საიდუმლო იაპო- 

ნური საზოგადოების სპეციფიკურ სოციალურ ურთიერთო- 

ბებში დევს, რაც სოციოლოგების გამუდმებული ყურადღების 
ქვეშაა მოქცეული; ამიტომ იმ ფირმებსა და კომპანიებს, რომ- 
ლებიც იაპონური გამოცდილების კოპირებას ახდენენ, ამ 
ფაქტების გათვალისწინების გარეშე ნაკლებად უნდა ჰქონ- 

დეთ წარმატების იმედი. სოციოლოგიის პროფესორის დიპაკ 

ლალის თქმით, იაპონელები ცხოვრებისაგან სულ სხვა რამეს 
მოელიან, ვიდრე ევროპელები, შესაბამისად, მათი მოქმედება 
სხვა ღირებულებითი ორიენტაციითაა მოტივირებული. 

თანამედროვე იაპონელი სოციოლოგების უსაყვარლესი 

თემაა გლობალიზაციის ეპოქაში საკუთარი იდენტობის შე- 
ნარჩუნება. შესაბამისად, სოციოლოგიურ გამოკვლევათა ძი- 

რითადი რაკურსი სწორედ ამ მიმართულებითაა კონცენტრი- 
რებული. მსგავსი ტიპის გამოკვლევების ფინანსურ უზრუნ- 

ველყოფასა და მონიტორინგს სახელმწიფო ახორციელებს. 
1960 წლიდან იაპონურ სოციოლოგიურ ლიტერატურაში 

ძალზე პოპულარული გახდა „იაპონელისა და იაპონური კულ- 

ტურის თეორია“. ამის მაგალითია მასიმოტი სასკის მოღვაწე- 

ობა, რომელიც იაპონური კულტურის ორიგინალურობაზე 

ამახვილებს განსაკუთრებულ ყურადღებას. ამ მხრივ საყუ- 
რადღებოა სოციოლოგისა და ეთნოგრაფის იანაგიტა კუნიოს 
გამოკვლევები. იგი ზემოთ ხსენებული საკითხის მკვლევარ 

მეცნიერთა ჯგუფს ხელმძღვანელობდა, რომელშიც შედიოდ- 

სოციოლოგია ჭველასათვის 

    ს არნე 

ნენ: იაპონიაში სოფლის სოციოლოგიის ფუძემდებელი სუძუკი 
ეიტარო, 1940 წელს გამოქვეყნდა მისი ნაშრომი „იაპონიის 

სოფლის სოციოლოგიის პრინციპები“; სოციოანთროპოლოგი 

ნაკანე ტიე (ავტორი წიგნისა „ვერტიკალური სტრუქტურის 

საზოგადოება“); სუგიმოტო ეისო და როს მური (იაპონური 

კულტურული ნაციონალიზმის“ შესახებ დაწერილი ნაშრომის 
ავტორები); იაპონური საზოგადოების სტრუქტურული სახის 

აგების მცდელობა აქვს მოცემული ნაკანე ტიეს, რომელიც 

სპეციალურად სწავლობდა სტრატიფიკაციისა და მობილობის 

პრობლემებს. მის მიერ ჩატარებულმა სოციოლოგიურმა გა- 
მოკვლევამ აჩვენა, რომ ნაციონალური იდენტობის მიუხედა- 
ვად იაპონიაში ქსენოფობიის საფუძვლები არ არსებობს. 

სოციოლოგიის ფაკულტეტი I მსოფლიო ომის შემდეგ 

იაპონიის 140-ზე მეტ უნივერსიტეტსა და კოლეჯში არსებობ- 
და. სოციოლოგიის პოპულარიზაციას დიდად შეუწყო ხელი 

1923 წელს დაარსებულმა იაპონიის სოციოლოგიურმა საზო- 
გადოებამ, რომელიც მაშინაც და დლღესაც თავის წევრთა 
რიცხოვნობით მხოლოდ. ამერიკის ანალოგიურ ორგანიზაციას 
თუ ჩამორჩება. კუნიო ოდავას თქმით, „აშშ-ის შემდეგ ყველა- 
ზე ძლიერი კადრები სოციოლოგიაში იაპონიას ჰყავს“, რაც 

ნამდვილად არ არის მოკლებული საფუძველს. 
ცნობილი იაპონელი სოციოლოგები არიან: ტონგო ტაკე- 

ბე; ტოხოკუს უნივერსიტეტის პროფესორი მასამიტო სჰიმეი 

(მის მიხედვით, სოციოლოგია სინთეზური მეცნიერებაა, რო- 

მელიც სოციალური ცხოვრების სხვადასხვა სფეროს ურთი- 

ერთმიმართებას შეისწავლის); ხოსეის უნივერსიტეტის პრო- 
ფესორი ბუნიტისო მაუმატო („სოციოლოგიის საფუძვლების“ 
ავტორი) ტეიმო ტოდა (ოჯახის სოციოლოგიის ცნობილი 

წარმომადგენელი, ოჯახისა და ეკონომიკური მდგომარეობის 
კორელაციის მკვლევარი); ცნობილია აგრეთვე ივაკი მესეის 
უნივერსიტეტის სოციოლოგიის პროფესორი, კლასიკური სო- 

ციოლოგიის აღიარებული სპეციალისტი ოვანე ტაკეში. 

- დაი“ ა – 

საინტერესო სამეცნიერო ტრადიციები აქვს იაპონიაში 
მრეწველობის, ინდუსტრიის სოციოლოგიას, რომელსაც 1947 

წლიდან ტოკიოს უნივერსიტეტში ჩაეყარა საფუძველი. ემპი- 

რიული კვლევების ისტორიის კუთხით საინტერესოა იაპონუ- 
რი საზოგადოების სოციალური დაძაბულობის კვლევა, რომე- 

ლიც 1951 წლიდან დღემდე ყოველწლიურად ტარდება. ამერი- 

კის შეერთებული შტატების დარად, სოციოლოგია იაპონიაში 

ძალზე პოპულარული მეცნიერებაა. ამ მხრივ იაპონური გა- 
მოცდილების გაზიარება, უდავოდ, საშური საქმეა. დღეს ია- 

პონელი მეცნიერები ნაყოფიერად იღვწიან მსოფლიოს სხვა- 

დასხვა სამეცნიერო-კვლევით ცენტრსა და ინსტიტუტში, სამ- 
თავრობო თუ არასამთავრობო სექტორებში და სხვ. ამის ნა- 
თელი მაგალითი იაპონური წარმომავლობის ცნობილი ამერი- 

კელი მოაზროვნე ფრენსის ფუკუიამაა. 

„როცა ნიცშეს ზარატუსტრამ ბრბოს უკანასკნელი ადამი- 
ანის შესახებ მოუთხრო, ყვირილი ატყდა: – „მოგვეც ეს უკანას- 
კნელი ადამიანი, ზარატუსტრა!“ „უკანასკნელ ადამიანად გვაქ- 

ციე!“ – აყვირდა ხალხი. უკანასკნელი ადამიანის სიცოცხლე ფი- 

ზიკურ უსაფრთხოებასა და მატერიალურ კეთილდღეობას ნიშ- 

ნავს, ანუ სწორედ იმას, რასაც დასავლელი პოლიტიკოსები 

გულმხურვალედ ჰპირდებიან თავიანთ ამომრჩევლებს. მართლა 

მხოლოდ „ამაზე იყო“ კაცობრიობის ისტორია მომართული ამ 

ბოლო ათასწლეულის განმავლობაში? ნუთუ უნდა გვეშინოდეს, 
რომ ჩვენი მდგომარეობით ერთდროულად ბედნიერნი და კმა- 

ყოფილნი უკვე ადამიანები კი არა, ხიი0 §2016ი5-ის გვარის 

ცხოველებიღა ვიქნებით?“ 
ფრენსის ფუკუიამა 

თავიVII 
--=====C==აბზსზბზს'სბსბსზ'სდვ|ვ„ყადღცღ 

სოციოლოგია რუსეთში 

ცნობილი რუსი სოციოლოგი და ისტორიკოსი მ. კოვა- 

ლევსკი იხსენებდა, რომ უცხოეთიდან სამშობლოში დაბრუნე- 

ბისას საზლვარზე ჟანდარმმა ჰკითხა: „ხომ არ მოგაქვთ წიგ- 
ნები სოციოლოგიაში? იცით თუ არა, რომ რუსეთში ეს აკ- 

რძალულია?“ ეს ამბავი ნათლად მიანიშნებს იმ ფაქტზე, რომ 
დასავლეთისაგან განსხვავებით რუსეთში სოციოლოგია დიდი 
ხნის განმავლობაში აკრძალული იყო; არ ჰქონდა საკუთარი 
დაწესებულებები, ლაბორატორიები, სასწავლო კურსები, გა- 
მოცემები, ჟურნალები და ა. შ. თავისუფალი მეცნიერება 
თავდაპირველად მიუღებელი აღმოჩნდა მეფის რუსეთისათ- 

ვის, შემდეგ კი – ბოლშევიკური და ბოლოს – საბჭოთა ხელი- 

სუფლებისათვის. სიმართლე რომ ვთქვათ, ტოტალიტარული 

რეჟიმები ვერ იტანენ სოციოლოგიას იმ მარტივი მიზეზის გა- 
მო, რომ დიქტატურის პირობებში არავის აინტერესებს სხვისი 
(საზოგადოებრივი) აზრებისა და შეხედულებების შესწავლა. 
სოციოლოგია რუსეთში მტრულ დამოკიდებულებაში იმყოფე- 

ბოდა ხელისუფლებების მხრიდან. რუსეთში რომ სოციოლო- 

გიის განვითარებისათვის ხელსაყრელი პირობები ყოფილიყო, 

იქიდან არ გაასახლებდნენ მსოფლიო დონის სოციოლოგს, 

ჰარვარდის უნივერსიტეტში სოციოლოგიის ფაკულტეტის და- 

მაარსებელ პიტირიმ სოროკინს, რომელიც დღეს ხელახლა 

აღმოაჩინეს რუსეთში, თუმცა რამდენიც უნდა ილაპარაკონ, 
დღეს სოროკინი ამერიკული სოციოლოგიური სკოლის წარმო- 

მადგენლად არის მიჩნეული. ხელისუფლების მხრიდან არაკე- 

თილმოსურნე დამოკიდებულების მიუხედავად, სოციოლოგიი- 

სადმი ინტერესი რუსული საზოგადოების განათლებულ ფენა- 
ში არ განელებულა. 

1907 წელს რუსეთში, პეტერბურგში ცნობილმა მეცნი- 
ერმა ვ. ბეხტერევმა პირველი თავისუფალი სასწავლო-სამეც- 
ნიერო დაწესებულება „ფსიქო-ნევროლოგიური ინსტიტუტი“ 

დააარსა, სადაც 1908 წელს ცნობილმა სოციოლოგებმა მ. კო- 
ვალევსკიმ და ე. დე რობერტიმ რუსეთის იმპერიაში სოციო- 
ლოგიის პირველი კათედრა შექმნეს. სწორედ აქ სწავლობ- 
დნენ პ. სოროკინი და ნ. კონდრატიევი. იმ დროისათვის 160- 
მილიონიან ქვეყანაში ეს სოციოლოგიის ერთადერთი კათედ- 
რა იყო. სოციოლოგიისადმი უარყოფითი დამოკიდებულება 

რუსეთში კიდევ დიდხანს გაგრძელდა. 20-იანი წლებიდან სო- 
ციოლოგიისადმი ინტერესი თითქოს გაიზარდა, რასაც 1918 
წელს პეტროგრადისა და იაროსლავლის უნივერსიტეტებში 
სოციოლოგიის კათედრების დაარსება ადასტურებს, ხოლო 
1920 წელს პეტროგრადის უნივერსიტეტში მოწვეული პროფე- 

სორის პიტირიმ სოროკინის თაოსნობით სოციოლოგიის ფა- 

კულტეტიც გაიხსნა, სადაც სახელოვანმა მეცნიერმა მხოლოდ 
1922 წლამდე, რუსეთიდან განდევნამდე, იმუშავა. 

მკვლევრები სოციოლოგიის ისტორიას რუსეთში რამდე- 
ნიმე ეტაპად ყოფენ (მაგ., იადოვი, ნოვიკოვი და სხვ.) | ეტაპი 

XIX საუკუნის შუახანებიდან იწყება და 1918 წლამდე გრძელ- 

დება; II ეტაპი XX საუკუნის 20-იანი წლებიდან იწყება და 50- 
იანი წლების ბოლომდე გრძელდება; II ეტაპი XX საუკუნის 
60-იანი წლებიდან იწყება და დღემდე გრძელდება; I ეტაპზე 
წინა პლანზე წამოწეულია ე. წ. „სუბიექტური სკოლა“ – პ. 
ლავროვი და ნ. მიხაილოვსკი; ნატურალისტური თეორიები – 

ლ. მეჩნიკოვი; ორგანიციზმი – ა. სტრონინი, პ. ლილიენფელ- 

დი; ფსიქოლოგიური მიმართულება – ე. დე რობერტი, ნ. კა- 

რეევი; კოვალევსკის პლურალისტური სკოლა, რომელიც სო- 
ციოლოგიას სინთეზურ მეცნიერებად მიიჩნევდა; ორთოდოქს- 
ული მარქსიზმი – ვ. ლენინი, გ. პლეხანოვი; ნეოკანტიანელო- 

ბა – სოციოლოგიური გნოსეოლოგია – ა. ლაპო-დანილევსკი, 

ბ, კისტიაკოვი, ლეგალური მარქსიზმი – მ. ბარანოვსკი, პ. 

სტრუვე; I ეტაპზე სოციოლოგია ყველაზე არასასურველ 
მდგომარეობაში აღმოჩნდა. ამ პერიოდიდან სოციოლოგიური 
გამოკვლევები რუსეთის მასშტაბით შეწყვეტილია. ისტორიუ- 
ლი მატერიალიზმი (ყალბი მარქსისტული მოძღვრება საზოგა- 
დოებისა და ისტორიის შესახებ), პოლიტიკური ეკონომია და 
მეცნიერული კომუნიზმი (ასევე ყალბი მეცნიერება) კრძალა- 
ვენ სოციოლოგიურ მეცნიერებას. ეს სოციოლოგიის დაცემის 

პერიოდია. შემდგომ ეტაპზე მდგომარეობა თითქოს გამოს- 
წორდა, მაგრამ იმპერიული და საბჭოური მენტალიტეტისაგან 
საბოლოოდ თავის დაღწევა რუსულ სოციოლოგიას დღემდე 
უჭირს. ხრუშჩოვის დროიდან სოციოლოგია თითქოს ალიდ- 
გენს თავის სტატუსს; დასავლეთში ძალზე პოპულარულ მეც- 
ნიერებას, ვითომდა ინტელექტუალური ჩამორჩენილობა არ 
დაგვწამონო, სათანადო ყურადღებას აქცევენ საბჭოთა კავ- 
შირშიც. 1960 წელს საკავშირო მეცნიერებათა აკადემიის ფი- 
ლოსოფიის ინსტიტუტში დაარსებულ იქნა პირველი სოციო- 

ლოგიური დაწესებულება – სოციოლოგიური გამოკვლევების 
განყოფილება (ამჟამად რუსეთის მეცნიერებათა აკადემიის 
სოციოლოგიის ინსტიტუტი), ანალოგიური დაწესებულება გა- 
იხსნა ლენინგრადის უნივერსიტეტშიც. 1974 წლიდან ფუნქცი- 

ონირება დაიწყო სპეციალიზებულმა ჟურნალმა „სოციოლო- 

გიური გამოკვლევები“. 
1989 წლის 6 ივნისს სოციოლოგიის ფაკულტეტი გაიხ- 

სნა მოსკოვის ლომონოსოვის სახელობის სახელმწიფო უნი- 
ვერსიტეტში, სადაც ამჟამად სოციოლოგიის 12 კათედრა 

ფუნქციონირებს, რაც პრაქტიკულად სოციოლოგიური ცოდ- 
ნის ყველა დონესა და მიმართულებას მოიცავს. აქ სოციო- 
ლოგიური კვლევის პრიორიტეტული მიმართულებებია: სოცი- 

ალური პროცესების გლობალიზაცია, ინფორმაციონალიზმი, 
სოლიდარობა, სოციალური ეკოლოგია, სოციალური კონ- 

ფლიქტები, ტოლერანტობა, სოციალური სისტემების უსაფ- 
რთხოება, ექსტრემიზმი და ტერორიზმი და სხვ. სასწავლო 
კურსები მოიცავს კომპიუტერულ სწავლებას (მაგ., კომპიუ- 
ტერული პრაქტიკუმი). 

სოციოლოგიური კვლევის შედარებით მდიდარი ტრადი- 

ციებით გამორჩეულია რუსეთის მეცნიერებათა აკადემიის 

სოციოლოგიის ინსტიტუტი, რომელიც 1968 წელს დაარსდა 

საბჭოთა კავშირის მეცნიერებათა აკადემიის სისტემაში. ინ- 
სტიტუტს აქვს ასპირანტურა, სადაც სოციოლოგიის დარგში 
სამეცნიერო კადრების მომზადება ხდება. ეს ინსტიტუტი 
კონკურენციას უწევს საუნივერსიტეტო სოციოლოგიას და 

სოციოლოგიაში აკადემიური მიმართულების სოლიდური წარ- 
მომადგენელია. ინსტიტუტის ბაზაზე შექმნილია ჰუმანიტა- 
რულ მეცნიერებათა სახელმწიფო-აკადემიური უნივერსიტე- 
ტი, რომელსაც სოციოლოგიის ფაკულტეტი და კათედრა გა- 
აჩნია. ფაკულტეტის დეკანია ცნობილი სოციოლოგი, თანა- 

მედროვე რუსული აკადემიური სოციოლოგიის აღიარებული 

წარმომადგენელი ვლადიმერ იადოვი (სოციოლოგიაში შეტანი- 
ლი წვლილისათვის ნ. პოკროვსკისთან ერთად დაჯილდოებუ- 
ლია სოროკინის დიდი ოქროს მედლით). მას თანამედროვე 

„რუსული სოციოლოგიის მერტონს“ ეძახიან. რუსეთში სოცი- 

ოლოგიის პოპულარიზაციას ხელს უწყობს „სოციოლოგთა სა- 

ზოგადოება“, რომელშიც პროფესიონალი სოციოლოგებია გა- 
ერთიანებული. 

საბჭოთა ეპოქაში სოციოლოგიის მდგომარეობაზე არაერ- 
თი საინტერესო მოსაზრებაა გამოთქმული ცნობილი ამერიკელი 
სოციოლოგების მიერ, რომლებიც საბჭოთა კავშირში სტუმრად 
არიან ნამყოფი. მათ რიცხვს მიეკუთვნებიან ტალკოტ პარსონ- 
სი, რაიმონ არონი, ჯორჯ ფრიდმანი, რობერტ, მერტონი, ჰენრი 

რიკენი-უფროსი, ტ. მარშალი და ტ. ბოტომლერი. 

მათგან გამორჩეულია სტრუქტურულ-ფუნქციონალის- 
ტური მიმართულების მეთაურის ტალკოტ პარსონსის შთა- 

ბეჭდილებები და მოსაზრებები აღნიშნულ საკითხთან დაკავ- 
შირებით. 1964 წლის 5 მაისიდან 22 მაისამდე ტალკოტ პარ- 

სონსი საკავშირო მეცნიერებათა აკადემიის ფილოსოფიის ინ- 
სტიტუტის მოწვევით მოსკოვში ჩამოვიდა (8 დლე გაატარა 
მოსკოვში, 4 – ლენინგრადში, 1 – კიევში და 2 დღე იალტაში 
დაისვენა), საბჭოთა კავშირში მილებული შთაბეჭდილებები 

მან მომდევნო წელს ამერიკის სოციოლოგიურ ჟურნალში გა- 
მოაქვეყნა სათაურით: „ამერიკული შთაბეჭდილებები სოციო- 

ლოგიის შესახებ საბჭოთა კავშირში“ (#Iი6L. 50C10I1. IL6V. V. 30. 

# 1. რ. 121-125). აღსანიშნავია ის ფაქტი, რომ პარსონსის ვი- 
ზიტიდან 10 წლის შემდეგ დაარსდა სპეციალური სოციოლო- 
გიური ჟურნალი „სოციოლოგიური გამოკვლევები“ (რუსულ 

ენაზე), რომელიც დღესაც ფუნქციონირებს. მის მოხსენებებ- 

ზე აქტურობდნენ ი. დავიდოვი, პ. გაიდენკო, მ. მამარდაშვი- 

ლი, გ. ოსიპოვი და სხვ. საქართველოდან პარსონსის ლექცი- 

ებს დაესწრო პროფ. ვენორ ქვაჩახია. მათთან შეხვედრებზე 
პარსონსი განსაკუთრებულ ყურადღებას ამახვილებდა იმ 
ფაქტზე, რომ სოციოლოგია საბჭოთა კავშირში მკაცრად იდე- 
ოლოგიზებული იყო, რაც სერიოზულ წინააღმდეგობას წარ- 

მოადგენდა ამ მეცნიერების განვითარებისათვის. პარსონსის 

შენიშვნები შეეხებოდა სოციოლოგიის სფეროში სპეციალური 
სამეცნიერო და სასწავლო ლიტერატურის ნაკლებობას, ემპი- 
რიული სოციოლოგიური გამოკვლევებისადმი არასათანადო 

დამოკიდებულებას, ხოლო საზოგადოების მარქსისტულ-ლე- 

ნინური თეორიის შესახებ მან მოხერხებულად მიანიშნა: – სო– 

ციალური სინამდვილე იმდენად მრავალგანზომილებიანი და 

ტრანსფორმირებადი რეალობაა, რომ შეუძლებელია მარქსს, 

ენგელსსა და ლენინს წინასწარ სცოდნოდათ ყველა მოსა- 

ლოდნელი ცვლილება, რასაც ის განიცდის. ამით ის საბჭოთა 
მკვლევრებს ეუბნებოდა, რომ ყალბი მარქსისტული თეორიის 

იქითაც გაეხედათ და უფრო რთული და სერიოზული სოციო- 

ლოგიური თეორიებისაკენ მიეპყროთ მზერა. 

დასავლეთის გავლენით, დღეისათვის სოციოლოგია 

ყველაზე პოპულარული მეცნიერული დისციპლინაა რუსეთში. 

სოციოლოგიის ფაკულტეტი და კათედრები გააჩნია რუსეთის 
ტერიტორიაზე მოქმედ თითქმის ყველა უმაღლეს საგანმანათ- 
ლებლო დაწესებულებას (კომერციული სასწავლებლები, 
უმაღლეს სასწავლებლებთან არსებული თუ დამოუკიდებელი 
სოციოლოგიური კვლევის ცენტრები, რომლებიც ფართო ემ- 

პირიულ და თეორიულ გამოკვლევებს ატარებენ საზოგადო- 
ებრივი ცხოვრების სხვადასხვა სფეროს შესასწავლად). სოცი- 
ოლოგიისადმი ბოლოდროინდელი პოზიტიური დამოკიდებუ- 

ლების მიუხედავად, შეიძლება ითქვას, სოციოლოგია რუსეთ- 
ში თავისი გზით მიდის, საზოგადოება კი – თავისით. ამ ყვე- 
ლაზე დემოკრატიული მეცნიერების არსენალი რუსეთში 
დლეს გამოუყენებელია. დასავლეთის ქვეყნებისაგან განსხვა- 

ვებით, დღეს რუსეთის ხელისუფლება სოციოლოგებს არა- 

ფერს არ ეკითხება, ამიტომაც, შეიძლება ითქვას, სოციოლო- 
გია იქ თავის წვენში იხარშება, რადგანაც საკუთარ ფუნქცი- 
ებს სათანადოდ ვეღარ ასრულებს. 

1901 წლის 14 ნოემბერს პარიზში საზოგადოებრივ მეცნიე- 

რებათა პირველი რუსული სკოლა გაიხსნა, რომელსაც ზოგიერ- 

თი მკვლევარი სოციოლოგიის ფაკულტეტის წინამორბედად გა- 
ნიხილავს, ამიტომ 14 ნოემბერი რუსეთში სოციოლოგის დღედ 

არის მიჩნეული. 

სოციოლოგია საქართველოში 

საქართველოში სოციოლოგიური აზროვნება XX. საუკუ- 
ნის დასაწყისიდან იღებს დასაბამს და იგი ევროპული სოციო- 
ლოგიით საზრდოობდა მუდამ. უნდა ითქვას, რომ მსოფლიო- 

ში აღიარებული სოციოლოგიური თეორია საქართველოში არ 

შექმნილა და, შესაბამისად, ვებერის, თიონისის, მერტონის ან 
პარსონსის მსგავსი სოციოლოგები ჩვენ არ გვყოლია, რასაც 
თავისი ობიექტური მიზეზები გააჩნია, თუმცა ეს ყოველივე 

სრულებით არ ამცირებს იმას, რაც სოციოლოგიის სფეროში 

საქართველოშია გაკეთებული და ამჟამად კეთდება. 
საყოველთაოდ აღიარებული ფაქტია, რომ სოციოლოგია 

ვერ გაჩნდება და განვითარდება იქ, სადაც ადამიანი და სა- 

ზოგადოება ყოველმხრივ შეზღუდულია, სადაც საზოგადოე- 
ბის ბუნებრივ განვითარებას უამრავი ხელის შემშლელი ფაქ- 
ტორი ეღობება წინ. საქართველოს შემთხვევაში სწორედ 
მსგავს ვითარებასთან გვაქვს საქმე. რუსეთის მიერ საქარ- 

თველოს ანექსიამ ღია, დემოკრატიული მეცნიერების – სოცი- 
ოლოგიის განვითარება საგრძნობლად შეაფერხა, ხოლო საბ- 
ჭოთა დიქტატურის წლებში საზოგადოების შესახებ მეცნიე- 
რება ყალბი ისტორიულ-მატერიალისტური თეორიებით იქნა 

ჩანაცვლებული, თუმცა ქართველი მეცნიერები დიდი რისკის 
ფასად მაინც ახერხებდნენ სოციოლოგიური პრობლემების 
დამუშავებას და საფუძველს უყრიდნენ სოციოლოგიის, რო- 

გორც საზოგადოების შემსწავლელი დამოუკიდებელი მეცნიე- 

რების, საუკეთესო ტრადიციებს საქართველოში. 

სადავოა საკითხი ქართული სოციოლოგიის, როგორც 

სუვერენული სააზროვნო ფენომენის, შესახებ, თუმცა ამ შემ- 
თხვევაში გასათვალისწინებელია, რომ, უბრალოდ, ერთმა- 
ნეთში არ ავურიოთ ცალკეულ მოაზროვნეთა სოციალური შე- 
ხედულებები და საკუთრივ სოციოლოგიური თეორიები. სო- 

ციალური შეხედულების ქონა სოციოლოგობას არ ნიშნავს. ეს 
რომ ასე იყოს, მაშინ ადამიანთა უმრავლესობა სოციოლოგი 
იქნებოდა. ერთია (კალკეული შეხედულებების ქონა საზოგა- 
დოებაზე და მეორე – მეცნიერულად დასაბუთებული თეორია 
მის შესახებ. 

საქართველოში სოციოლოგია იმთავითვე ორი – აკადე- 
მიური და საუნივერსიტეტო მიმართულებით ვითარდებოდა. 
XX საუკუნის დასაწყისში საქართველოში სოციოლოგიის მი- 
მართულებით მოღვაწეობდნენ: არჩილ ჯორჯაძე და გრიგოლ 
რობაქიძე, რომელმაც 1902 წელს „სოციოლოგიური ეტიუდე- 

ბის სათაურით 5 წერილი გამოაქვეყნა; ხოლო მიხაკო წე- 
რეთლის „ერი და კაცობრიობა“ სამართლიანად არის მიჩნეუ- 
ლი ანგარიშგასაწევ სოციოლოგიურ გამოკვლევად; სოციო- 
ლოგიური გამოკვლევების მნიშვნელობას დიდად აფასებდა 
დიდი ივანე ჯავახიშვილი, რომელსაც სამი სოციოლოგიური 

გამოკვლევა აქვს ჩატარებული; 1923 წლიდან თბილისის უნი- 
ვერსიტეტში სოციოლოგიის კურსს ალექსანდრე ვაჩეიშვილი 

კითხულობდა. მასვე ეკუთვნის პირველი სალექციო კურსი 
„სოციოლოგიის შესავალი“, როგორც დამხმარე სახელმძღვა- 
ნელოს I| ნაწილი, მისი II ნაწილის გამოცემა ვერ მოხერხდა; 
ამავე პერიოდში უნივერსიტეტში ლექციების წასაკითხად იუ- 
რიევის (ტარტუს) უნივერსიტეტის კურსდამთავრებული ირო- 

დიონ სურგულაძე მოიწვიეს, ხოლო 1926 წლიდან – იმ დროი- 

სათვის ევროპიდან დაბრუნებული გიორგი ნანეიშვილი. სამი- 
ვე მათგანი სპეციალობით იურისტი იყო, თუმცა მათ დიდი 
წვლილი შეიტანეს სოციოლოგიის საუნივერსიტეტო სკოლაში 
სოციალური პრობლემატიკის დამუშავებაში. ამ მხრივ განსა- 

კუთრებით აღსანიშნავია საფრანგეთიდან დაბრუნებული კონ- 
სტანტინე კაპანელის ღვაწლი, რომელიც ქართული მეცნიერე- 

ბის გამორჩეული ფიგურაა. იგი ორიგინალური სოციოლოგი- 

ური თეორიის – „ორგანოტროპიზმის“ ავტორია, რაც იმ ფაქ- 

ტის დადასტურებაა, რომ სოციოლოგიის სფეროში ორიგინა- 

ლური თეორიების შექმნის ამბიცია ქართველებსაც ჰქონდათ. 

სოციოლოგიის პრობლემების დამუშავება თბილისის სახელ- 

მწიფო უნივერსიტეტში XX ს-ის 20-იანი წლების ბოლომდე 

გაგრძელდა. 
1925 წელს საქართველოს კომპარტიის ცენტრალური 

კომიტეტის მიერ იდეოლოგიურ საკითხებზე მიღებული გა- 

დაწყვეტილების შედეგად სოციოლოგიას სერიოზული წინააღ- 
მდეგობები შეექმნა, ხოლო 1930 წელს სოციოლოგიის საკით- 

ხებზე გამართულ დისკუსიას სოციოლოგიის სრული იგნორი- 
რება მოჰყვა. შესაბამისად, თბილისის უნივერსიტეტში სოცი- 
ოლოგია ამოღებულ იქნა სასწავლო დისციპლინებიდან. 

სოციოლოგიისაკენ ხელახალი შემობრუნება „ხრუშჩოვის 
დროიდან“ იწყება, კერძოდ, 1962 წლიდან საბჭოთა კავშირის 
მასშტაბით სოციოლოგიის რეაბილიტაცია მოხდა. იმხანად 
ლენინგრადში გახსნილი სოციოლოგიის ინსტიტუტისა და ლე- 
ნინგრადის უნივერსიტეტის სოციოლოგიის ლაბორატორიის 

საქმიანობას სპეციალურად გაეცნო ცნობილი ქართველი მეც- 

ნიერი ვენორ ქვაჩახია სწორედ მისი თაოსნობით საბჭოთა 
კავშირში პირველად თბილისის სახელმწიფო უნივერსიტეტში 

გამოყენებითი სოციოლოგიის ლაბორატორია შეიქმნა, რომ- 

ლის ბაზაზე 1968 წელს კონკრეტულ-სოციოლოგიური კვლე- 

ვის კათედრა დაარსდა. მისი ხელმძღვანელი პროფესორი ვე- 

ნორ ქვაჩახია იყო. იგი ნაყოფიერად, ღრმად და საფუძვლია- 

ნად იკვლევდა საზოგადოებრივი ცნობიერების ფორმების ინ- 

ტერდისციპლინური, სისტემური გააზრების პრობლემებს, რა- 
მაც მას სოციოლოგთა საერთაშორისო კონგრესებზე ევიანში 
(საფრანგეთი), ვარნაში (ბულგარეთი) და, განსაკუთრებით, 

უპსალაში (შვეცია) დიდი ალიარება მოუპოვა. არსებითად, 
ამან განსაზღვრა თბილისში (1981 წლის აგვისტოში) პირვე- 
ლად საბჭოთა კავშირში სოციოლოგთა საერთაშორისო ასო- 
ციაციის აღმასრულებელი კომიტეტის სხდომის ჩატარება, სა- 
დაც ვენორ ქვაჩახია კიდევ ერთხელ აღიარებულ იქნა, რო- 
გორც გამოჩენილი მეცნიერ-მკვლევარი და სოციოლოგი. მისი 

ინიციატივით საქართველოში არაერთხელ გაიმართა საერთა- 
შორისო, საკავშირო და რესპუბლიკური მასშტაბის სიმპოზიუ- 

მები და სამეცნიერო კონფერენციები. მისი ძალისხმევის შე- 
დეგად სოციოლოგია ჩართულ იქნა საქართველოს სოციალუ- 
რი განვითარების დაგეგმვაში, მომზადდა სალექციო კურსები 
სოციოლოგიაში, დაცულ იქნა დისერტაციები. 

ვენორ ქვაჩახიამ აქტიური მონაწილეობა მიიღო თბი- 
ლისში არაცნობიერის შესახებ გამართულ სიმპოზიუმში. სა- 
ქართველოში შეიქმნა სოციოლოგთა ასოციაცია, რომლის 

პრეზიდენტები იყვნენ პაატა გუგუშვილი და ვენორ ქვაჩახია, 

შემდეგ კი – პროფესორი ედუარდ კოდუა. კონკრეტულ-სო- 
ციოლოგიური კვლევის კათედრასთან მოქმედებდა დამნაშა- 
ვეობის სოციოლოგიის საკითხების შემსწავლელი ლაბორატო- 
რია (ხელმძღვანელი პროფესორი ანზორ გაბიანი). მოგვიანე- 

ბით მისი ადგილი სტუდენტი ახალგაზრდობის სოციოლოგიუ- 
რი კვლევის ლაბორატორიამ დაიკავა. 

XX საუკუნის 30-40-იან წლებში მოღვაწეობდა ცნობილი 
ქართველი მეცნიერი კიტა მეგრელიძე, რომელიც საქართველო- 
ში „აზროვნების სოციოლოგიის“ ფუძემდებელია. ფაქტობრივად, 
საქართველოში მან ჩაუყარა საფუძველი აზროვნების სოციო- 
ლოგიის მნიშვნელოვან დარგს. ამ თეორიის მიხედვით, აზროვ- 

ნების სპეციფიკა მის სოციალურობაში ვლინდება მხოლოდ 
სტრუქტურულ-ფუნქციური, მთლიანობითი მიდგომა გვაძლევს 

იმის საშუალებას, რომ აზროვნება გავიგოთ, როგორც თავისუ- 

ფალი, შემოქმედებითი აქტივობა, საბოლოოდ კი – როგორც 
ღირებულებათა და კულტურშემოქმედებითი საქმიანობის საწ- 

ყისი; კიტა მეგრელიძის აზროვნების, ცნობიერების სოციოლო- 

გია ნამდვილად ახალი სიტყვა და წინგადადგმული ნაბიჯი იყო 

არა მარტო ქართულ სოციოლოგიაში, არამედ ქართულ მეცნიე- 

რებაში საერთოდ. 

1982 წელს, ვენორ ქვაჩახიას გარდაცვალების შემდეგ, 
ზემოთ ხსენებული კათედრის გამგე პროფესორი ედუარდ კო- 
დუა გახდა, რომლის თაოსნობით 1989 წელს თბილისის ივანე 
ჯავახიშვილის სახელობის სახელმწიფო უნივერსიტეტის ფი- 
ლოსოფიის ფაკულტეტზე სოციოლოგიის სპეციალობა გაიხ- 

სნა, რომელიც მოგვიანებით სოციოლოგიის განყოფილებად 

გადაკეთდა, ხოლო კათედრას – სოციოლოგიის კათედრა, ფა- 

კულტეტს კი ფილოსოფიისა და სოციოლოგიის ფაკულტეტი 
ეწოდა. პროფესორმა ედუარდ კოდუამ საქართველოში სოცი- 

ოლოგიის დარგის განვითარებას დიდი ღვაწლი და ამაგი დას- 

დო. სოციოლოგიური მეცნიერება მან ახალ სიმაღლეებამდე 
აიყვანა. რაც შეეხება დღევანდელობას, ამჟამად, უნივერსი- 
ტეტის რეორგანიზაციის შედეგად, სოციოლოგიის ფაკულტე- 

ტი სოციოლოგიის მიმართულებად არის გადაკეთებული და 

სოციალურ და პოლიტიკურ მეცნიერებათა ფაკულტეტის 
ერთ-ერთი შემადგენელი ნაწილია. 

საქართველოში სოციოლოგიის განვითარებაში დიდი 
წვლილი მიუძლვის სოციოლოგიის აკადემიურ სკოლას, რო- 

მელსაც ადრე საქართველოს მეცნიერებათა აკადემიის სისტე- 
მაში შემავალი დემოგრაფიისა და სოციოლოგიის ინსტიტუტი 
წარმოადგენს (ამჟამად ილიას სახელმწიფო უნივერსიტეტის 

დემოგრაფიისა და სოციოლოგიის ინსტიტუტი ა. სულაბერი- 

ძის თაოსნობით). ინსტიტუტი სოციოლოგიური კვლევის მდი- 

დარი ტრადიციების მატარებელია საქართველოში. სოციო- 

ლოგიის ამ სკოლის მნიშვნელოვანი წარმომადგენელია აკად. 
პაატა გუგუშვილი, რომელსაც მეცნიერების ამ სფეროს შესა- 

ხებ არაერთი საინტერესო ნაშრომი აქვს შესრულებული. 

საქართველოში სოციოლოგია, განსაკუთრებით გამოყე- 
ნებითი სოციოლოგია, არასოდეს რჩებოდა მთავრობის „ყუ- 

რადღების“ გარეშე. მთავრობა მას საკუთარი მიზნებისათვის 
იყენებდა ან საერთოდ უარს ამბობდა მასზე. ამ მხრივ აღსა- 
ნიშნავია რომ ე. შევარდნაძის პერიოდში საქართველოს 

მთავრობასთან არსებობდა „საზოგადოებრივი აზრის შემსწავ- 

ლელი ცენტრი“, რომელიც, ფაქტობრივად, ხელისუფლების 
დაკვეთებს ასრულებდა. 

სოციოლოგიის განვითარებაში ერთგვარი გარდატეხა 

ეროვნული ხელისუფლების დროიდან მოხდა, როდესაც იგი 

მთლიანად განთავისუფლდა ყალბი იდეოლოგიისა და სტერეო- 
ტიპებისაგან და თავისუფალი განვითარების ასპარეზი მიეცა. 
ამ დროიდან მოყოლებული სოციოლოგიის სწავლებისადმი ში- 

ში და უნდობლობა გაქრა. საზოგადოებამ შეიგნო მისი აუცი- 

ლებლობა, თუმცა სოციოლოგიური ცოდნის კულტურას სა- 

ქართველოში სათანადო დონემდე ჯერ კიდევ ვერ მიუღწევია. 

როგორც ზემოთ ითქვა, საბჭოთა დიქტატურის წლებში 
სოციოლოგიაში საზოგადოების შესახებ ყალბი მარქსისტულ- 
ლენინური მოძღვრება – ისტორიული მატერიალიზმი მოიაზ- 

რებოდა, რომლისგან “თავის დაღწევას ქართველი მეცნიერები 
სოციუმის შესახებ ფილოსოფიური თეორიებითა და დოქტრი- 

ნებით (ცდილობდნენ, ანუ სოციოლოგიური პრობლემების ანა- 

ლიზი ფილოსოფიურ სიბრტყეზე გადაჰქონდათ, რამაც მეორე 

უკიდურესობაში გადავარდნა გამოიწვია – სოციოლოგიამ ფი- 

ლოსოფიური შეფერილობა მიიღო. დღეს საქართველოში სო- 

ციოლოგია თავისთავადობას იძენს და ამ მდგომარეობიდან 

გამოდის. 
თანამედროვე საზოგადოების პრობლემებზე მუშაო- 

ბდნენ სავლე წერეთლის ფილოსოფიის ინსტიტუტის, ილიას 

სახელმწიფო უნივერსიტეტის პროფესორები, რომლებიც სა- 

ქართველოში მოქმედ სხვა სამეცნიერო და საგანმანათლებლო 

დაწესებულებებში მოღვაწე მეცნიერებთან ერთად გარკვეულ- 

წილად შესაფერის ამინდს ქმნიან სოციოლოგიის სფეროში. 

დიდი ხანი არ არის, რაც მათს რიცხვს სოხუმის სახელმწიფო 

უნივერსიტეტის სოციოლოგიის მიმართულება შეემატა. აქვე 
ფუნქციონირებს „სოციოლოგთა კლუბი“. დღეს თბილისში სა- 

ზოგადოებრივი აზრის შემსწავლელი რამდენიმე სოციოლოგი- 

ური ცენტრი არსებობს. 

ქართველ სოციოლოგთა თანამედროვე თაობა სოციო- 

ლოგიის კლასიკური და უახლესი პარადიგმების კრიტიკული 

ათვისების პროცესში იმყოფება, რის შედეგადაც თანდათანო- 
ბით იკვეთება ის მიმართულებები, რომლებიც თანამედროვე 

საზოგადოების სოციალური პრობლემების სათანადო ანალი- 

ზის საშუალებას იძლევა. 
დლეს თანამედროვე მსოფლიოს ცივილიზებულ ქვეყნებ- 

ში როგორც სამეურნეო-ეკონომიკური, სოციალურ-პოლიტი- 

კური და კულტურული ცხოვრების მოწყობა-მოწესრიგება, 

ისე ადამიანთშორისი ურთიერთობების სრულყოფა წარმოუდ- 
გენელია სოციოლოგიური მომსახურების გარეშე. ეს პროცესი 

დაწყებულია საქართველოშიც, რომელიც თავისუფლების, დე- 
მოკრატიისა და საბაზრო ეკონომიკის გზას ადგას. 

ახალი საქართველოს მშენებლობა გაძნელდება ამ საქ- 
მეში სოციოლოგების მონაწილეობის გარეშე. 

სოციოლოგები იმუშავებენ სამრეწველო და სასოფლო 

გაერთიანებებში, ფირმებსა და ასოციაციებში, პოლიტიკური 

და საზოგადოებრივი მართვის ორგანოებში, სოციოლოგიური 

კვლევის ცენტრებსა და ლაბორატორიებში, მედიაში, სარეკ- 
ლამო სააგენტოებსა და იმიჯ-ცენტრებში და ა. შ. 

... 

„თანამედროვე ტექნიკამ ადამიანს განუზომლად დიდი შე- 

საძლებლობები მისცა, მაგრამ ამით იგი ვერ გახდა საკუთარი 

ბედნიერებით დაიმედებული და დამშვიდებული. პირიქით, ეს 
შესაძლებლობები უკიდურესად საშიში შეიქნა მისთვის. ადამი- 

ანს აქამდე არასოდეს არ შეეძლო მოესპო კაცობრიობა, ახლა ეს 

შესაძლოა. კაცობრიობის მიერ შექმნილი ტექნიკა დაუპირის- 

პირდა ადამიანს, ადამიანისათვის საკუთარი შემოქმედების ნა- 

ყოფი უცხო გხდა, გაუცხოების ამ თვალუწვდენ ოკეანეში გაის- 

მა 505 – ადამიანი საფრთხეშია! სტეინბეკის სიტყვებით რომ 

ვთქვათ, „თვით ადამიანი გახდა ჩვენი უდიდესი საშიშროება“ და 

როდესაც მამაზეციერის იმედი აღარაა, „ისევ ადამიანია ჩვენი 
ერთადერთი იმედი". ადამიანი მეცნიერული შესწავლის ცენ- 
ტრში დგება, ხოლო ადამიანის შემსწავლელ მეცნიერებათა შო- 

რის ცენტრალურ ადგილს სოციოლოგია იკავებს.“ 

ვენორ ქვაჩახია 

ღანართი 
--========================0========„„აღაღაღ=– 

ემპირიული (გამოყენებითი) 

სოციოლოგიის მოკლე ისტორია 

როგორც ვიცით, თანამედროვე გაგებით, სოციოლოგია, 

როგორც მეცნიერება, ევროპული მოვლენაა, რომელიც XIX ს- 

ის | ნახევარში გაჩნდა. ბუნებრივია, სოციოლოგიის ისტორი- 

აც აქედან იწყება. ამ ფაქტის გათვალისწინებით, ანტიკური 
ან შუა საუკუნეების დროინდელი მოაზროვნეების სოციოლო- 

გობაზე საუბარი უსაფუძვლოა. ემპირიული და გამოყენებითი 

სოციოლოგიის შესახებაც იგივე ითქმის. 

ისტორიულად, საზოგადოებრივი აზრის მიმართ ადამია- 

ნები გულგრილნი არც ერთ ეპოქაში არ ყოფილან. მიუხედა- 

ვად ამისა, კლასიკური გაგებით, ემპირიული სოციოლოგია 

ახალი დროის ევროპული ფენომენია. 

ემპირიული მონაცემების შეგროვებითა და მოპოვებით 

ადამიანები უხსოვარი დროიდან იყვნენ დაკავებულნი. პირვე- 

ლობა ამ შემთხვევაში იმ ხალხებს ეკუთვნით, რომლებმაც სა- 
ხელმწიფოებრიობას ჩაუყარეს საფუძველი. ესენი ძველი ბერ- 

ძნები რომაელები, ეგვიპტელები, ჩინელები, ინდოელები, 

სპარსელები, კავკასიელები და ებრაელები არიან. 

ემპირიული მონაცემების შეგროვების ყველაზე მარტივი 

და საყოველთაოდ გავრცელებული ფორმა იმ დროისათვის 

მოსახლეობის აღწერა იყო, რომელიც თითქმის რეგულარუ- 

ლად – ორ წელიწადში ერთხელ ტარდებოდა ძველ ეგვიპტესა 

და რომში. ე. წ. სოციალური სტატისტიკა ფარაონებსა და მე- 

ფეებს ქვეყნის სამართავად სჭირდებოდათ. მათ უნდა სცოდ- 

ნოდათ, თუ რამდენი იყო ქვეყანაში გადასახადების გადამ- 

  დ =>“ « 

ხდელთა და პოტენციურ მეომართა რაოდენობა. მხოლოდ 

ძველი ეგვიპტიდან მსგავსი სახელმწიფოებრივი დოკუმენტის 

სახით 1,5 ათასზე მეტი ტექსტია ჩვენამდე მოღწეული. ფარა- 

ონ ამაზისის დროს (570-526 წწ. ძვ. წ.) ყოველი მოსახლე 

ვალდებული იყო სპეციალურად ამ საქმისთვის დანიშნული 
მოხელის წინაშე გამოცხადებულიყო და მისთვის მიეწოდებინა 
საკუთარი საქმიანობის, შემოსავლებისა და სოციალური 
მდგომარეობის შესახებ ინფორმაცია. ძველ საბერძნეთში სო- 
ლონის მმართველობის დროს (დაახლოებით 635-559 წწ. ძვ. 

წ.) მოსახლეობის შემოსავლებისა და გადასახადების აღრიც- 

ხვის საკმაოდ რთული სტატისტიკური სისტემა არსებობდა. 

ათენში უძველესი დროიდან მოქმედებდა შობადობის, სიკვდი- 

ლიანობისა და მოსახლეობის მიგრაციის საკმაოდ გამართული 

რეესტრი. მსგავსი პროცედურების შესახებ მდიდარ მასალას 

რომის ისტორია იძლევა. საკუთარი ქვეყნის ფინანსური და 
სამხედრო მდგომარეობის ცოდნის მიზნით მოსახლეობის აღ- 
წერა ორჯერ ჩაუტარებია რომის ლეგენდარულ დამაარსებელ 

რომულუსს. მოსახლეობის აღწერა რომში ყოველ ხუთ წელი- 

წადში ერთხელ ტარდებოდა. მსგავსი საქმიანობით დაკავებუ- 

ლი იყვნენ აღმოსავლეთისა და დასავლეთის იმპერიები. უძვე- 

ლესი წყაროები საინტერესო ცნობებს იძლევა საზოგადოების 

სოციალური სტრატიფიკაციის, პროფესიული სტრუქტურის, 

შრომის სოციალური ორგანიზაციის შესახებ, რაც ანგრევს 
მითს ძველაღმოსავლური საზოგადოებების პრიმიტიულობის 

შესახებ და მათში სოციალურ-ეკონომიკურ ურთიერთობათა 
მრავალფეროვნებას ადასტურებს. 

აღნიშნული მიმართულებით საინტერესო მასალას შუა 
საუკუნეები და ახალი დრო იძლევა. ამ მხრივ აღსანიშნავია 

ვილჰელმ დამპყრობლის დავალებით 1086 წელს ინგლისში შექ- 

მნილი „საშინელი სამსჯავროს წიგნი“. მასში სამეფო ხელი- 

სუფლების დაქვემდებარებაში მყოფი მამულები იყო აღწერი- 

ლი. როგორც „საშინელ სამსჯავროზე“ არ დაიმალება არაფე- 

რი, ასევე ფეოდალებსაც არ უნდა დაემალათ მამულები მეფი- 

სათვის. ამის მიხედვით დაწესდა სამეფო გადასახადები. XVIII 
საუკუნიდან შობადობისა და სიკვდილიანობის აღწერა კათო- 

ლიკურმა ეკლესიამ რეგულარულად დაიწყო. ასე რომ, მოსახ- 

ლეობის სოციალურ-დემოგრაფიული მახასიათებლების შესა- 

ხებ ინფორმაციამ საეკლესიო წიგნებში მოიყარა თავი. მსგავსი 

დოკუმენტები ისევე, როგორც მოსახლეობის აღწერის დამადა- 

სტურებელი ფაქტები (მოსახლეობის ალწერას მიმართავდნენ 

ქართველი მეფეები და საქართველოში მოსული დამპყრობლე- 

ბი), საქართველოს ისტორიიდანაც არის ცნობილი. ანალოგიუ- 

რი წიგნები ინგლისში 1538 წელს კრომველმა შემოიღო. სამ- 

რეწველო გადატრიალების შემდეგ ახალი დროის ევროპაში ეს 
წესი შეიცვალა. შეიძლება ითქვას, რომ ემპირიული სოციოლო- 

გიის საფუძვლებს სწორედ ამ დროიდან ეყრება საფუძველი. 
ემპირიული სოციოლოგიის ისტორიის თვალსაზრისით, 

აღსანიშნავია თომას მალთუსის (1766-1834) მოღვაწეობა. სო- 
ციალურ მეცნიერებათა ისტორიაში იგი შევიდა „ხალხთმო- 

სახლეობის შესახებ კანონით". სოციალურ მოვლენათა აღწე- 

რისას იგი მათემატიკურ აპარატს იყენებდა და სოციალურ- 

დემოგრაფიულ პროცესებს მკაცრ მათემატიკურ ფორმული- 

რებას აძლევდა, რითაც დიდად შეუწყო ხელი მათემატიკური 

მეთოდების დანერგვას სოციოლოგიაში. ამ საქმეს დიდი ამაგი 

დასდო ფრანგმა მათემატიკოსმა და ფიზიკოსმა პიერ ლაპ- 

ლასმა (1749-1827). 
გართულებულმა საზოგადოებრივმა ცხოვრებამ ემპირი- 

ული კვლევები მოითხოვა, რასაც შესაბამისი მეთოდიკის დახ- 

ვეწა დასჭირდა. ამ საქმით ბუნებისმეტყველები, მათემატიკო- 

სები (ჯ. გრაუნტი, ე. ჰალეი, ჟ. ფურიე, პ. ლაპლასი) და სა–- 

ხელმწიფო მოხელეები (გ. კინგი, ჩ. დავენანტი, ჟ. კოლბერი, 

ვ. კერსებუმი და სხვ.): იყნენ დაკავებულნი, მაშინ როდესაც 
თეორიული სოციოლოგიის განვითარებაზე სოციოლოგიის 

კლასიკოსები ზრუნავდნენ. 

თანამედროვე გაგებით ემპირიული და გამოყენებითი 
სოციოლოგია ინგლისში, საფრანგეთსა და გერმანიაში ჩაისახა 
და განვითარდა, არნახულ მიღწევებს კი XX საუკუნის 20-იანი 
წლებიდან აშშ-ში მიაღწია. სოციოლოგიური კვლევის რაოდე- 
ნობრივი და თვისებრივი მეთოდების სრულყოფა-დახვენა (რ. 

მერტონი, პ. ლაზარსფელდი, ჯ. ლანდბერგი და სხვ.), სოციო- 

ლოგიის ემპირიული მიმართულების განვითარება კაპიტალის- 

ტური საზოგადოების პრაქტიკული მოთხოვნილებებით საზ- 
რდოობდა. ამ ვითარების გამოხატულება იყო აშშ-სა და ინ- 
გლისში სპეციალური მოძრაობების წარმოშობა, რაც სხვა 

არაფერი იყო, თუ არა სოციალური დაკვეთა. 

ემპირიული (გამოყენებითი) სოციოლოგიის 

ძირითალი მიმართულებები და 

წარმომადგენლები 

ინგლისი 

ემპირიული სოციოლოგიური გამოკვლევების ერთ-ერთ 

სამშობლოდ ინგლისი მიიჩნევა, რასაც არაერთი გამოკვლევა 
ადასტურებს. ჯერ კიდევ 1598 წელს გამოიცა ჯონ სტოუნის ნაშ- 

რომი „ლონდონის გამოკვლევა“, ხოლო 1777 წელს გამოცემული 

ჯონ ჰოვარდის უნიკალური გამოკვლევა ინგლისისა და უელსის 

საგრაფოების ციხეების აღწერას შეეხებოდა (პატიმართა კვება, 

ტანისამოსი, შრომის პირობები და სხვ.). არსებული მდგომარეო- 

ბა მის მიერ შედარებული იყო საფრანგეთის, გერმანიის, ჰოლან- 

დიისა და შვეიცარიის ციხეებში არსებულ ვითარებასთან. იგი მე- 
თოდოლოგიური თვალსაზრისით შედარებითი ანალიზის მეტად 
საინტერესო ნიმუშს წარმოადგენს. ანკეტირების მეთოდის სა- 

ფუძვლეზე შეისწავლა ჯონ სინკლერმა შოტლანდიის სოფლის 
მოსახლეობის შრომის პირობები (21-ტომიანი ნაშრომი). 

აღსანიშნავია აგრეთვე ჯეიმზ ქეი-შატლუორტის გამოკ- 

ვლევა „მანჩესტერის ფეიქართა ცხოვრების მორალური და ფი- 

ზიკური პირობები“ (1832 წ., რომელიც მუშათა სანიტარულ 
პირობებს შეეხებოდა. სიღარიბის პრობლემის ემპირიულ შეს- 
წავლას აწარმოებდა ლივერპულელი მკვლევარი ჩარლზ ბუტი 
(1840-1916). 1889-1903 წწ-ში გამოცემული მისი წიგნი „ადა- 
მიანთა ცხოვრება და შრომა ლონდონში“ (17 ტომი) ჩართული 
დაკვირვების საფუძველზე იყო დაწერილი. ამისთვის იგი სა- 

განგებოდ ლონდონის ღარიბთა კვარტალში ცხოვრობდა. მან- 
ვე ჩაატარა ინტერვიუს მეთოდით (1800 ინტერვიუ) მოსახლე- 
ობის რელიგიურობის შესწავლისადმი მიძლვნილი გამოკვლე- 
ვა, რომელშიც ცოლ-ქმარი ბეატრისა (1858-1943) და სიდნეი 

(1859-1947) ვებები ილებდნენ მონაწილეობას. მოგვიანებით 
ცოლ-ქმარმა მათ მიერ მუშათა მოძრაობის სოციოლოგიური 
ანალიზის საფუძველზე გამოაქვეყნა გამოკვლევა „ტრედ-უნი- 
ონიზმის ისტორია“ (1894). 1910 წელს იორკში ს. რაუნტრიმ 

ოჯახური ბიუჯეტის პრობლემები გამოიკვლია. 1890 წელს ჩ. 
ბუტმა და ს. რაუნტრიმ პირველებმა დაადგინეს სიღარიბის 
ზღვარი. მაშინ ის კვირაში 1 ფუნტის ტოლი იყო. 

ინგლისურმა სოციოლოგიამ დიდი წვლილი შეიტანა მე- 

ნეჯმენტისა და შრომის პრობლემების შესწავლაში. შესაბამი- 
სად, აქ შრომისა და მენეჯმენტის სოციოლოგია განვითარდა. 
ამ დროიდან მოყოლებული ინგლისში დღემდე არ შენელებუ- 

ლა ყურადლება გამოყენებითი სოციოლოგიური კვლევების 

მიმართ. 

საფრანგეთი 

საფრანგეთში ემპირიული სოციოლოგიის ფუძემდებლად 

ლუი ვილარმეს (1782-1863) მიიჩნევენ. ნაპოლეონის არმიის 

ყოფილმა ექიმმა სოციალური ჰიგიენის სფეროში მრავალი 

ნაშრომი გამოაქვეყნა. განსაკუთრებით ცნობილი გახდა მისი 
გამოკვლევა ფრანგულ მანუფაქტურებში მუშათა მდგომარე- 
ობის შესახებ (1840 წ.). ამ გამოკვლევის საფუძველზე საფ- 

რანგეთში ბავშვთა შრომის შესახებ საგანგებო კანონი იქნა 
მილებული (1841 წ.), სოციალური ჰიგიენის სფეროში ემპირი- 

ული გამოკვლევებით ცნობილია ალექსანდრა პარან-დიუშატ- 
ლე (1770-1836) საფრანგეთში „მორალური სტატისტიკის“ 

ფუძემდებლად მიშელ მერი (1802-1867) ითვლება თავისი ნაშ- 

რომით „მორალური სტატისტიკა საფრანგეთსა და ინგლისში“ 

(1860). მრეწველობის განვითარებასა და დანაშაულის რაოდე- 
ნობას შორის კავშირი მან აღმოაჩინა. მუშათა ოჯახების ე. წ. 

მონოგრაფიულ კვლევაში კლასიკად ითვლება ფრედერიკ ლე 
პლეს (1806-1882 წწ.) შრომები, რომელთაგან გამორჩეულია 

„ევროპელი მუშები" (6 ტომი). მასში მუშათა ოჯახების ტიპო- 

ლოგიაა მოცემული. ამ მიმართულებით საფრანგეთში ცნობი- 
ლია ე. წ. „ლე პლეს სკოლა“, რომლის წარმომადგენლები იყ- 

ვნენ ა. ტურვილი, ე. დელმონი და სხვები. თეორიული თვალ- 

საზრისით ისინი, ძირითადად, გეოგრაფიულ დეტერმინიზმს 

წარმოადგენდნენ. ფრანგულმა სოციოლოგიამ მსოფლიოს ემ- 

პირიული სოციოლოგიური კვლევების ჩატარებისა და ორგა- 

ნიზების, კვლევის შედეგების რეალიზაციის უდიდესი გამოც- 
დილება მოუპოვა. ემპირიულ კვლევებს თანამედროვე საფ- 

რანგეთში, როგორც ევროპის ერთ-ერთ მოწინავე ქვეყანაში, 

დიდი ყურადღება ექცევა. 

ძირითადი მიმართულებები 

ამ დროისათვის ევროპაში ემპირიული და გამოყენებითი 

სოციოლოგიის ძირითადი მიმართულებები იყო: 

« პოლიტიკური არითმეტიკა – საზოგადოებრივი მოვლე- 
ნების უბრალო არითმეტიკული, რაოდენობრივი აღწერა. 

    და, რი” 

« სოციალური ფიზიკა - ემპირიული სოციოლოგიური 

გამოკვლევების ერთობლიობა (ა. კეტლეს მიხედვით). 

« სოციალური ჰიგიენა – შრომისა და ყოფა-ცხოვრების 
სანიტარული პირობების აღწერა. 

« მორალური სტატისტიკა – მოსახლეობის სხვადასხვა 
ფენის ინტელექტუალური და მორალური მახასიათებლების 

რაოდენობრივი შესწავლა. 

« სოციოგრაფია – ტერიტორიული და პროფესიული გა- 

ერთიანებების მონოგრაფიული აღწერა. 

გერმანია 

გერმანიაში ზემოთ აღნიშნული მიმართულებები მაინც- 
დამაინც დიდი პოპულარობით არ სარგებლობდა, თუმცა ზო- 

გიერთ მათგანს თავისი წარმომადგენლები გერმანიაშიც გა- 
მოუჩნდნენ. ასეთი იყო, მაგალითად, „მორალური სტატისტი- 

კის“ წარმომადგენელი ერნსტ ენგელი (1821-1896). იგი ე. წ. 
„საბიუჯეტო კანონის“ აღმოჩენად არის მიჩნეული. ამ კანო- 
ნის მიხედვით, გამოვლენილ იქნა, რომ ოჯახის ტიპისა და შე- 
მოსავლების ოდენობის მიუხედავად არსებობისათვის აუცი- 

ლებელ საგნებზე გაწეული ხარჯები ყოველთვის გარკვეული 
პრინციპით ნაწილდება. მან მიაქცია ყურადღება იმ ფაქტს, 
რომ რაც უფრო ლარიბია ოჯახი და მიზერულია მისი შემოსა- 

ვალი, მით უფრო მეტია კვების ხარჯები. 
ემპირიული სოციოლოგიისადმი დიდი ინტერესით, რო- 

გორც ემპირიკოსი სოციოლოგები, ცნობილი არიან სოციო- 

ლოგიის კლასიკოსები: ფერდინანდ თიონისი და მაქს ვებერი. 
იმ დამსახურების გარდა, რომელიც თიონისს კლასიკური სო- 
ციოლოგიის წინაშე მიუძღვის, იგი ცნობილია, როგორც მე- 

ტად საყურადღებო სტატისტიკური და სოციოგრაფიული გა- 

მოკვლევების ავტორი და ორგანიზატორი. იგი პრაქტიკულად 

იკვლევდა დამნაშავეობის, თვითმკვლელობის და სხვა პრობ- 
ლემებს. მან თავის თეორიულ-სოციოლოგიურ კონცეფციაში 
ერთ-ერთმა პირველმა გამოყო ემპირიული სოციოლოგია, რო- 

გორც აღწერითი დარგობრივ-სოციოლოგიური დისციპლინა. 

სოციოლოგიური კვლევის მეთოდოლოგიური საკითხე- 

ბის დამუშავებას პირველად ევროპაში მთელი სერიოზულო- 
ბით მაქს ვებერი მიუდგა. თავის მიერ დაგეგმილ ემპირიულ 

სოციოლოგიურ გამოკვლევებში იგი თვითონ ღებულობდა მო- 

ნაწილეობას (6 გამოკვლევა). 
1872 წელს გერმანიაში ინტელექტუალთა (სოციოლოგე- 

ბი, ისტორიკოსები, ეკონომისტები და სხვ.) დიდმა წრემ, რო- 
მელშიც მ. ვებერი, ა. ვებერი, ფ. თიონისი, გ. შმოლერი შედი- 

ოდნენ, „სოციალური პოლიტიკის საზოგადოება“ დააარსეს. 
ამ საზოგადოებამ 1890-1891 წწ-ში გერმანიაში აგრარული 
ურთიერთობების შესასწავლად სოციოლოგიური გამოკვლევა 

ჩაატარა. გამოკვლევის პროგრამა და ანკეტა 27 წლის მაქს 
გებერმა შეადგინა. დარიგებული 3 ათასი ანკეტის 70% დაბ- 
რუნდა, ხოლო 10 ათასი საექსპერტო ბლანკიდან – ათასზე 
მეტი. გამოკვლევის შედეგები 890-გვერდიან ნაშრომში აისა- 
ხა, რომლის 120 გვერდი მუშათა და გლეხთა ოჯახების შემო- 
სავლების ამსახველ ცხრილებს ეკავა. საკუთარი ძმის – ალ- 
ფრედის წინადადებით, 1908 წელს ვებერი მრეწველობის სფე- 
როში დასაქმებულ მუშათა მდგომარეობის შესწავლას შეუდ- 

გა. „გამოკვლევის გეგმა“ და ინსტრუქცია ინტერვიუს ბლან- 

კისათვის მანვე შეადგინა. ვებერის ცოლმა – მარიანამ 1924 
წელს გამოკვლევა ცალკე წიგნად გამოაქვეყნა. ნაშრომში ვე- 

ბერი ინდუსტრიული სოციოლოგიის მეთოდოლოგიური პრინ- 

ციპების ფუძემდებლად მოგვევლინა. 1910 წელს ვებერმა მე- 
შახტეებისა და ფეიქრების მასშტაბურ გამოკითხვაში მიიღო 
მონაწილეობა (ვებერის ცოლი საფეიქრო ფაბრიკის მეპატრო- 
ნე იყო). ვებერის დროს ემპირიული სოციოლოგია მაინცდამა- 

ინც პოპულარული არ იყო. მაღალ აკადემიურ წრეებში დამ- 

კვიდრებული მოსაზრების მიხედვით, სოციოლოგია ელიტა- 

რულ მეცნიერებად იყო მიჩნეული, რომელსაც მოსახლეობის 

დაბალ ფენებთან არაფერი ესაქმებოდა. ვებერი ერთ-ერთი 

პირველია, ვინც მსგავსი სტერეოტიპი დაანგრია. ის მიიჩნევდა, 

რომ სოციოლოგია აკადემიური ელიტის სადისკუსიო კლუბი კი 

არ არის, არამედ უაღრესად პრაქტიკული მეცნიერებაა, რომელ- 

საც საზოგადოებისათვის უამრავი სიკეთის მოტანა შეუძლია. სა- 
გულისხმოა, რომ სოციოლოგიური მეცნიერების განვითარება 

გერმანიაში (და მთელ დასავლურ სამყაროში) ვებერის მიერ 

მონიშნული გზით წარიმართა. 

მსოფლიო სოციოლოგიაში გერმანული სოციოლოგიური 

სკოლის ერთ-ერთი დამსახურება ემპირიული კვლევების მე- 

თოდოლოგიური საფუძვლების დამუშავებაა.ა დღეისათვის 

გერმანიაში ემპირიულ სოციოლოგიურ კვლევებს ძალზე ხში- 

რად მიმართავენ საზოგადოებისათვის მტკივნეული მთელი 

რიგი პრობლემების გადასაჭრელად. 

გერმანიაში არსებულ სოციოლოგიურ ცენტრებს შორის 

მნიშვნელოვანია „დემოკრატიის ინსტიტუტის" კვლევითი საქ- 

მიანობა. 

ამერიკის შეერთებული შტატები 

XIX საუკუნის ბოლოს გამოყენებითი სოციოლოგიის 

მსოფლიო ცენტრად აშშ იქცა. ზოგადად აშშ-ში გამოყენები- 
თი სოციოლოგიის ისტორია სამ პერიოდად იყოფა: 

| პერიოდი XIX ს-ის ბოლოსა და XX ს-ის 20-იან წლებს 
მოიცავს. ამ შემთხვევაში სოციალური რეფორმებისადმი ინ- 

ტერესი დომინანტობს. საფუძველი ეყრება სოციალურ ინჟი- 

ნერიას (ფ. ტეილორი, გ. ემერსონი. გ. ტაუნა, ს. ტომპსონი). 

პრაქტიკული კვლევებისადმი გულგრილნი არც აკადემიური 

სოციოლოგიის წარმომადგენლები დარჩენილან. მაგალითად, 

ალბიონ სმოლი ჩიკაგოს სამოქალაქო ფედერალურ სამსახურ- 

ში იყო ჩართული; უილიამ ტომასი ჩიკაგოს ვიცე-კომისიაში 

მუშაობდა, ხოლო რობერტ ეზრა პარკი ჩიკაგოს სამოქალაქო 

ლიგის წევრი იყო, რაც ნიშნავს იმას, რომ სოციოლოგები 

პრაქტიკული საქმიანობითაც იყვნენ დაკავებული. ამერიკის 

სოციოლოგიურ რუკაზე ჩიკაგო შემთხვევით არ გაჩენილა. 

ემპირიული სოციოლოგიის აყვავების ხანა ჩიკაგოს სკოლას 

უკავშირდება. 
გამოყენებითი სოციოლოგიის საკითხი 1859 წელს გახდა 

აშშ-ში პირველად აქტუალური. სოციოლოგიის საჭიროებაზე 

მკვლევრები ბევრს დავობდნენ. საკითხი შეეხებოდა იმას, თუ 

რა არის სოციოლოგიის საბოლოო მიზანი – ახალი ცოდნის 

შექმნა თუ კონკრეტული მტკივნეული პრობლემების მოგვა- 
რებაში დახმარების გაწევა. სოციოლოგიის ორმა ძირითადმა 

ორიენტაციამ აქედან აიღო სათავე: 1) ე. წ. ბაზისური სოცი- 

ოლოგია, რომელიც ახალი ცოდნის მიღებაზე და, შესაბამი- 
სად, პროფესიონალებზე იქნა ორიენტირებული და 2) მომხმა- 

რებელზე, პრაქტიკული ხასიათის ამოცანების გადაწყვეტაზე 
ორიენტირებული გამოყენებითი სოციოლოგია. 

გამოყენებითი სოციოლოგიის ცნობილი წარმომადგენ- 

ლები არიან „ამერიკული მოძრაობის“ ე. წ. „მეცნიერული მე- 

ნეჯმენტის მიმდევრები ფრედერიკ უინსლოუ ტეილორი 

(1856-1915), რომელსაც გადამწყვეტი სიტყვა ეკუთვნის შრო- 

მის სოციოლოგიის, შრომის ორგანიზაციისა და მენეჯმენტის 

სფეროში; უ. ოგბორნი, პ. ლაზარსფელდი, პ. ბრიჯმენი, რ. 

მერტონი, გ. ზეტერბერგი. ამ დროისათვის აშშ-ში უკვე 3 

ათასზე მეტი სოციოლოგიური გამოკვლევაა ჩატარებული. ამ 
ხნის განმავლობაში დაიხვეწა ტესტირების, სკალირებისა და 

სოციომეტრიის მეთოდები; სრულყოფილი გახდა სოციოლო- 
გიური გამოკვლევის პროცედურები და ა. შ. აშშ-ში გამოყენე- 

ბითი სოციოლოგიის „ბუმი“ შრომის ბაზრის მოთხოვნებით 

იყო ნაკარნახევი, I მსოფლიო ომის შემდეგ ამგვარი „ბუმის“ 

ახალი ტალღა წამოვიდა. 

I პერიოდი – 1920-1959 წწ. სოციოლოგიური კვლევის 

რაოდენობრივი მეთოდოლოგიის არნახული გაფურჩქვნის პე- 

რიოდია. ამ პერიოდში გამოყენების სოციოლოგიაში ხდება 

მათემატიკური მეთოდების საბოლოო დამკვიდრება, კვლევის 

ახალი მეთოდებისა და ტექნიკის შექმნა. XX ს-ის 40-50-იან 

წლებში დღეს უკვე საყოველთაოდ ცნობილი სოციოლოგიური 
კვლევის მეთოდების ჩამოყალიბების პროცესი თითქმის დას- 

რულდა (კეტლეს მიერ შედგენილი პიროვნების შემსწავლელი 

თექვსმეტფაქტორიანი ტესტი; ვაკსლერის თემატური აპერ- 

ცეფციისა და ინტელექტის შემსწავლელი ტესტი და სხვა მრა- 
ვალი). ემპირიული სოციოლოგიის სფეროში საინტერესო გა- 

მოკვლევებს აწარმოებდნენ ცნობილი სოციოლოგები: ლ. 

უორდი, უ. სამნერი, ფ. გიდინქსი, ე. როსი, ჩ. კული, უ. ტო- 

მასი, ფლ. ზნანეცკი, ს. ტაუფლერი, ე. შლიზი, გ. ბლუმერი, 
მ. იანოვიცი და სხვ. 60-იან წლებში ჩიკაგოელებმა ემპირიუ- 

ლი კვლევის განსაკუთრებული მეთოდი – ჩართული დაკვირ- 
ვება შეიმუშავეს. 70-იანი წლებიდან კვლევის რაოდენობრივი 
მეთოდების პრიმატი თვისებრივმა ჩაანაცვლა. განსაკუთრე- 
ბული ყურადლება გამახვილდა ფორმალიზებული იტერვიუსა 
და დოკუმენტური ანალიზის მეთოდიკის დახვეწაზე. დოკუ6- 

მენტური ანალიზის საფუძველზე სოციოლოგებმა უილიამ 
ტომასმა და ფლორიან ზნანეცკიმ შეისწავლეს ამერიკაში 

ემიგრირებული პოლონელი გლეხების მდგომარეობა, რომე- 

ლიც კლასიკურ ნაშრომად ითვლება ამ სფეროში. 

ამერიკული სოციოლოგიის ისტორიაში ამ დროიდან მო- 

წინავე პოზიციებზე ჰარვარდის სკოლა გამოდის. 1927-1932 
წლებში ჰარვარდის უნივერსიტეტის სწავლულთა ჯგუფი ე. 

მეიოს (1880-1948) ხელმძღვანელობით ცნობილ „ჰორტონის 
ექსპერიმენტებს“ ატარებს. ფაქტობრივად, აქედან დაიწყო 
ამერიკაში ინდუსტრიული სოციოლოგიის განვითარება. ექ- 

სპერიმენტი ჩიკაგოს მახლობლად, „ვესტერნ ელექტრიკ კომ- 

პანიაში“ ოთხ ეტაპად ტარდებოდა. პირველ რიგში გამოკვლე- 

ულ იქნა განათების როლი წარმოებაში, შედეგად აღმოჩნდა, 

რომ თურმე საგრძნობი იყო მისი გავლენა შრომის ნაყოფიე- 

რებაზე. კვლევის მეორე ეტაპმა წარმოებაში დასაქმებულთა 
შორის ურთიერთობის ლატენტური (დაფარული) ფორმების 

მნიშვნელობას გაუსვა ხაზი; მესამე ეტაპზე ჯგუფის, შრომი- 
თი კოლექტივის კარდინალური შესწავლის აუცილებლობის 

საკითხი დადგა; კვლევის მეოთხე ეტაპზე მეიომ კვლევაში 
არატრადიციული მეთოდებიც ჩართო და ამისათვის ცნობილი 
ანთროპოლოგი უ. უაიტი მოიწვია. მან ე. წ. სოფტ-მეთოდო- 

ლოგია, კერძოდ არასტრუქტურალიზებული ინტერვიუ, გამო- 

იყენა. მეიოს ექსპერიმენტმა აჩვენა, რომ შრომის ნაყოფიერე- 

ბა დიდწილად „ადამიანურ ფაქტორებზეა" დამოკიდებული. 

გარდა ამისა, გამოკვლევაში გამოიკვეთა ჰარვარდის სკოლის 
ძირითადი ამოსავალი პრინციპები: 1) ადამიანი, როგორც სო- 

ციალური ჯგუფის (მიკრო და მაკრო) წევრი და ჯგუფზე 

ორიენტირებული არსება; 2) ბიუროკრატიული სისტემა ზღუ- 

დავს ადამიანის თავისუფლებას; 3) ძირითადი აქცენტი უნდა 
გაკეთდეს ადამიანზე და არა წარმოებაზე. აქედან შრომის 
სოციოლოგიის ახალი პარადიგმა – წარმოების ჰუმანიზაცია, 
გუნდური თამაშის პრინციპები და მოსამსახურეთა განათლე- 
ბის სრულყოფაზე ზრუნვა იღებს სათავეს. 

II ეტაპი – XX საუკუნის 50-იანი წლებიდან იწყება და 

დღემდე გრძელდება (ა. მასლოუ, ფ. ჰერცბერგი, დ. მაკგრე- 
გორი და სხვ.). ეს პერიოდი კომერციული სოციოლოგიური 

გამოკვლევების „ბუმით“ არის გამორჩეული. გამოყენებითი 

სოციოლოგიის ინსტიტუციონალიზაციაში დიდი წვლილი შეი- 

ტანა პაულ ლაზარსფელდმა (1901-1976), რომელმაც მათემა- 
ტიკისა და ფსიქოლოგიის მეშვეობით მთლიანად გადაასხვა- 

ფერა გამოყენებითი სოციოლოგია. მან 1943 წელს გერმანიი- 
დან აშშ-ში, ნიუარის უნივერსიტეტში გადაიტანა თავის მიერ 

შექმნილი „ეკონომიკურ-ფსიქოლოგიური კვლევითი ინსტიტუ- 

ტი“, რომელმაც კვლევის რაოდენობრივი და თვისებრივი მე- 

თოდების კომპლექსურ გამოყენებას ჩაუყარა საფუძველი. 

ბოლო დროს ემპირიული და გამოყენებითი სოციოლო- 

გიის ნამდვილ მექად იქცა აშშ. 1980 წელს აშშ-ში სოციოლო- 
გიის 120 ფაკულტეტი იყო. დღეს აშშ-ში ასობით ორგანიზა- 
ციაა, რომლებიც გამოყენებითი სოციოლოგიითაა დაკავებუ- 

ლი. 1980 წელს 14,5 ათასი სოციოლოგი მუშაობდა აშშ-ის კო- 

ლეჯებსა და უნივერსიტეტებში, 6,8 ათასი კი – ემპირიული 
სოციოლოგიის სფეროში (კერძო ბიზნესი, არამომგებიანი ორ- 

განიზაციები, მთავრობა). ეს მაჩვენებელი ნელ-ნელა ემპირი- 
ული სოციოლოგიის სასარგებლოდ იცვლება. 

აშშ-ში გამოყენებითი სოციოლოგიის სპეციალისტების დასაქ- 

მების სქემა (%-ში) 

ტახა ქეცბაია 
    +-- => · 

აშშ-ის კოლეჯებსა და უნივერსიტეტებში პრაქტიკოსი 
სოციოლოგების მომზადებაში აქტიურად გამოიყენება ინდი- 

ვიდუალური და აუდიტორული მეცადინეობები, სასწავლო 
ფილმები, როლური თამაშები, სოციოდრამა, აუდიოტაიპები, 

კომპიუტერი და სწავლების მრავალი სხვა მეთოდი, რომელთა 
პროცენტული წილი სწავლებაში შემდეგნაირადაა წარმოდგე- 
ნილი: საველე გამოკვლევები (38%), დამოუკიდებელი გამოკ- 

ვლევები (25%), წიგნები (25%), ფილმები (23,5%), როლური 

თამაშები და სოციოდრამა (21,3%), კომპიუტერი (20,4%), საქ- 

მიანი თამაშები (19%), აუდიოტაიპები (18,5%), თვითსწავლა 

(17,3%), ზეპირი პრეზენტაციები (16,1%), კურსების ტელედე- 
მონსტრაციები (15,1%), მოდულები (12,9%), პროგრამირება 

(12, 5%), სახელმძღვანელოები (9,8%), გამოცდები (9,15)'. 

  

1 შენიშვნა: ცხოვრებისეული სიტუაციები უამრავ სიურპრიზს სთავა- 
ზობს პრაქტიკოს სოციოლოგს, ამიტომ ის მუდმივად ახალ-ახალი 
გადაწყვეტილებების მიღების პროცეში იმყოფება. შესაბამისად, ყვე- 
ლაზე დიდი სირთულე სწორედ აქ იჩენს თავს. კერძოდ, სოციოლო- 
გი ადვილად შეიძლება მოექცეს მმართველი ელიტის ანდა კვლევის 
დამკვეთის გავლენაში, რაც ობიექტურობის პრინციპის დარღვევაა. 

ის არავითარ შემთხვევაში არ უნდა იქცეს მათი ინტერესების მსა- 
ხურად. 

